
 ᐊᕕᒃᑐᖅᓯᒪᓂᖓ 1 
 ᒪᓕᒐᐃᑦ 

  
 ᐱᖁᔭᐅᑉ ᐱᔾᔪᑎᖓ 

 
ᐱᔾᔪᑎᒋᓗᐊᖅᑕᖏᑦ 
 1.   (1) ᑖᑉᑯᐊ ᐱᖁᔭᐃᑦ ᐱᔾᔪᑎᖃᖅᑐᑦ ᐊᑐᕐᒃᑕᐅᖃᑦᑕᕐᖕᓂᐊᕐᒃᑐᒥᒃ ᐊᐅᓚᑦᑎᓂᕐᖕᒧᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᓂᒃ ᐊᔾᔨᒌᖕᓂᖃᕐᓗᒋᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᒃ 
ᐃᑲᔪᕐᒃᑐᐃᓂᖃᕐᒃᖢᓂᓗ ᐱᕕᒃᓴᖃᕐᒃᑎᑦᑎᒃᑲᓐᓂᕐᖕᓂᐅᔪᓂᒃ ᓄᓇᕗᒻᒥᐅᓄᑦ ᐃᓚᐅᖃᑕᐅᑎᑦᑎᓂᕐᖕᒧᑦ 
ᖃᐅᔨᑎᑦᑎᓂᕐᖕᒥᒃ ᐱᔪᒪᔭᐅᓂᕐᒃᐹᖑᔪᒥᒃ ᐱᔾᔪᑕᐅᔪᓂᒃ ᐃᒃᐱᒋᔭᖏᓐᓂᒃ ᐊᒪᓗ ᐃᓱᒫᓘᑎᒋᔭᖏᓐᓂᒃ. 
 
ᐊᑐᐊᒐᕆᔭᐅᔪᑦ 

(2) ᐱᔾᔪᑎᒋᔭᐅᔪᕐᖕᒧᑦ ᑎᑭᐅᑎᓂᐊᕐᓗᓂ, ᐱᖁᔭᖅ ᐋᖅᑭᒋᐊᖅᓯᔪᕐᒃ ᐊᒪᓗ ᑲᑎᕐᒃᓱᒐᙳᕐᒃᑎᑦᑎᑉᓗᓂ 
ᒪᓕᒐᕐᖕᓂᒃ ᐱᔾᔪᑎᖃᖅᑐᓂᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᓂᒃ ᐊᑐᕐᒃᖢᒋᑦ ᐅᑯᐊ ᐊᑐᐊᒐᐃᑦ: 

(a) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᑐᕐᒃᑕᐅᖃᑦᑕᕐᒃᑐᕐᒃ ᐃᓗᐃᑑᖓᑦᑎᐊᕆᐊᖃᕐᒃᑐᕐᒃ 
ᐱᐊᓂᑦᑎᐊᕐᖕᓂᐊᕐᓗᓂ ᐊᔾᔨᒌᖏᑦᑐᓂᒃ ᐱᔾᔪᑕᐅᑐᐃᓐᓇᕆᐊᖃᕐᒃᑐᓂᒃ ᐊᒪᓗ 
ᐃᑲᔪᕐᒃᑐᐃᓂᖃᕐᓗᓂ ᐃᓚᐅᖃᑕᐅᖁᔨᓂᕐᖕᒥᒃ ᓄᓇᓕᖕᒥᐅᖑᔪᓂᒃ ᓄᓇᕗᒻᒥᑦ, 
ᐃᓱᒪᒃᓴᕐᒃᓯᐅᕈᑎᒋᓯᒪᓗᒍ ᐃᓕᖁᓯᖓ ᐊᔾᔨᐅᖏᓐᓂᕆᔭᖓᑕ ᓄᓇᕗᑦ;  

(b) ᐃᓄᐃᑦ ᖃᐅᔨᒪᑎᑕᐅᔭᕆᐊᖃᕐᒃᑐᑦ ᐱᔾᔪᑕᐅᔪᓂᒃ ᐊᐱᖁᑕᐅᔪᒧᑦ ᐊᐱᖁᑕᐅᔪᓄᓪᓘᓃᑦ 
ᐊᐱᖁᑎᐅᔪᒧᑦ ᓂᕈᐊᕐᒃᑎᑦᑎᓂᕐᖕᒥᑦ ᓂᕈᐊᖁᔭᐅᓗᑎᒃ ᐊᐱᕆᔭᐅᖄᕐᒃᑎᓐᓇᒋᑦ; 

(c) ᑐᑭᓯᐅᒪᔾᔪᑏᑦ ᓇᓃᑉᐸᓪᓕᐊᓂᓗᒃᑖᖓᓂᒃ ᓂᕈᐊᕐᒃᑎᑦᑎᓂᐅᑉ ᐱᕙᓪᓕᐊᓂᕆᔭᖓ 
ᐃᓕᑕᕆᔭᐅᓯᒪᔫᓗᑎᒃ ᐅᖃᐅᓰᑦ ᓄᓇᕗᒻᒥᑦ ᐊᑐᕐᒃᑕᐅᔭᕆᐊᖃᕐᒃᑐᑦ, ᐃᓚᐅᓗᑎᒃ ᑕᒪᕐᖕᒥᒃ 
ᐃᓄᒃᑎᑐᑦ ᐊᒪᓗ ᐃᓄᐃᓐᓇᕐᒃᑐᓐ; 

(d) ᐊᐱᖁᑎᓄᑦ ᓂᕈᐊᕐᒃᑎᓐᑎᓃᑦ ᐊᐅᓚᑦᑕᐅᔪᑦ ᓄᓇᕗᒻᒥᑦ ᐊᐅᓚᑕᐅᔭᕆᐊᖃᕐᒃᑐᑦ 
ᐃᓗᐃᑑᑎᐊᕆᐊᕐᓗᒍ ᐊᒪᓗ ᐋᕿᐅᒪᑦᑎᐊᕐᒃᑑᒋᐊᕐᓗᒍ ᐊᒪᓗ ᐱᓕᕆᐊᖑᓗᓂ 
ᐊᔾᔨᒌᖕᓂᖃᕐᓗᒍ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ; 

(e) ᒪᓕᒐᐃᑦ ᐊᑐᕐᒃᑕᐅᔪᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐊᑐᕐᒃᑕᐅᔪᖕᓇᕆᐊᖃᕐᒃᑐᑦ 
ᐊᔾᔨᐅᖏᑦᑐᒥᒃ ᐃᓕᖁᓯᖃᕐᖕᓂᕆᔭᖓ ᓄᓇᕗᑦ ᓴᕿᑦᑕᕌᖓᑕ, ᓄᓇᒥᑦ ᐱᔾᔪᑎᖃᕐᒃᐸᑕ, 
ᐃᓄᐃᑦ ᖃᑉᓯᐅᓂᖏᑦ ᓄᓇᓕᖕᒥᑦ, ᐅᖃᐅᓯᕆᔭᐅᔪᓂᒃ, ᐅᕙᓘᓃᑦ ᐊᓯᖏᓐᓂᒃ, 
ᐃᓚᐅᖃᑕᐅᑉᓗᑎᒃ ᓄᑖᑦ ᐊᑐᕐᒃᑕᐅᕙᓪᓕᐊᖃᑦᑕᕐᒃᑐᑦ ᑲᑉᐳᔾᔭᓅᕐᒃᑐᕋᓗᐃᑦ; ᐊᒪᓗ 

(f) ᐊᐱᖁᑎᓄᑦ ᓂᕈᐊᖅᑎᑎᓂᕐᖕᒧᑦ ᐱᕙᓪᓕᐊᓂᕐᒃ ᖃᐅᔨᓴᑦᑕᐅᖃᑦᑕᕐᔫᒥᔭᕆᐊᖃᕐᒃᑐᕐᒃ, 
ᐃᓕᑦᑎᕝᕕᒋᓂᐊᕐᓗᒍ ᐊᑐᓚᐅᕐᒃᑐᕐᒃ ᐊᒪᓗ ᓄᓇᕗᒻᒥᐅᑦ ᐱᔪᒪᔭᖏᓐᓄᑦ ᑎᑭᐅᑎᔪᒪᑉᓗᓂ. 

 
ᑐᑭᓕᐅᖅᓯᒪᓂᖏᑦ 

 
ᑐᑭᖏᑦ 
 2.   (1) ᑕᒡᕙᓂ ᐱᖁᔭᓂ, 
 
“ᓂᕈᐊᕐᒃᐸᒌᕐᖕᓇᕐᒃ” ᑐᑭᖃᕐᒃᑐᕐᒃ ᓂᕈᐊᕐᒃᑎᑕᐅᓂᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ ᐅᑉᓗᕆᓂᐊᕐᒃᑖᑕ 

ᓯᕗᓂᐊᒍᑦ; 
 
“ᓈᒻᒪᒋᔭᐅᔪᖅ” ᑐᑭᖃᖅᑐᖅ ᓈᒻᒪᒋᔭᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ; 
 
"ᐱᔪᖕᓇᕐᒃᑎᑕᐅᔪᖅ ᑭᒡᒐᖅᑐᕐᒃᑎᐅᔪᕐᒃ" ᑐᑭᖃᖅᑐᖅ ᐃᓄᒃ ᐱᓕᕆᔨᐅᑎᑕᐅᔪᖅ ᑎᒃᑯᐊᕐᒃᑕᐅᔪᕐᓘᓃᑦ ᒪᓕᒃᖢᒍ 
ᐃᓚᒋᔭᐅᔪᕐᒃ 24 ᑭᒡᒐᕐᒃᑐᐃᓂᐊᕐᓗᓂ 

(a) ᐊᑎᓕᐅᕐᒃᑐᓂᒃ ᓂᕈᐊᕐᖕᓂᕐᒃᑕᖃᖁᔨᑉᓗᑎᒃ, 
(b) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ, ᐅᕙᓘᓃᑦ 
(c)   ᐊᑎᓕᐅᕐᒃᓯᒪᔪᑦ ᑲᑐᔾᔨᖃᑎᒌᖑᓂᕐᖕᒧᑦ; 

 
"ᐱᔫᒥᓵᕆᓂᖅ" ᑐᑭᖃᖅᑐᖅ ᑭᒃᑯᑐᐃᓐᓇᕐᓄᑦ ᑐᓴᖅᑎᑎᔾᔪᑏᑦ ᐅᕙᓘᓃᑦ ᓴᕿᑎᑦᑎᔪᑦ ᐱᔫᒥᓵᕆᓂᕐᖕᒧᑦ 
ᐊᑐᕐᒃᑐᒃᓴᓂᒃ ᐃᑲᔪᖅᑐᐃᑉᓗᑎᒃ, ᐊᑭᕋᕐᒃᑐᐃᑉᓗᑎᒡᓘᓃᑦ, ᑭᐅᔾᔪᑕᐅᔪᒥᒃ ᐊᐱᖁᑎᒥᒃ ᐊᐱᖁᑎᓄᑦ 
ᓂᕈᐊᕈᑕᐅᔪᒥᑦ;" 
 
"ᐱᔫᒥᓵᕆᓂᕐᖕᒧᑦ ᐊᑐᕐᒃᑕᐅᖃᑦᑕᕐᒃᑐᑦ" ᑐᑭᖃᕐᒃᑐᕐᒃ ᑕᑯᔭᒃᓴᓕᐊᖑᔪᑦ, ᐃᓚᐅᑉᓗᑎᒃ ᑐᓴᒐᒃᓴᓕᐊᑦ 
ᓈᓚᐅᑎᒃᑯᑦ, ᑕᓚᕕᓴᒃᑯᑦ ᐊᒪᓗ ᖃᕆᑕᐅᔭᒃᑯᑦ ᐃᓚᐅᑉᓗᑎᒃ ᓴᓂᕈᕐᖕᒧᐊᕐᒃᑕᐅᔪᒃᓴᓕᐊᑦ, ᐃᑲᔪᕐᒃᑐᐃᑉᓗᑎᒃ 
ᐊᑭᕋᕐᒃᑐᐃᑉᓗᑎᒡᓘᓃᑦ ᑭᐅᔾᔪᑕᐅᔪᓂᒃ ᐊᐱᖁᑕᐅᔪᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ; 
 
"ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ" ᑐᑭᖃᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑎᒃᑯᐊᖅᑕᐅᔪᖅ ᒪᓕᒃᖢᒋᑦ 
ᓄᓇᕗᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖏᑦ; 
 
"ᐅᒃᑯᐊᕐᖕᓂᖓ ᐊᑎᓕᐅᕐᖕᓇᐅᑉ" ᑐᑭᖃᕐᒃᑐᖅ 2:00ᒧᐊᕐᒃᐸᑦ ᖃᐅᔨᓴᐅᑎ ᐅᑉᓗᐃᑦ 14 ᓯᕗᓂᐊᒍᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᕐᒃᑑᑉ ᐅᑉᓗᖓᓂᑦ; 
 
“ᑐᓂᕐᕈᓯᐊᑦ” ᑐᑭᖃᖅᑐᖅ ᑮᓇᐅᔭᐃᑦ, ᐱᔨᑦᑎᕋᐅᑏᑦ ᐱᖁᑏᓪᓗ ᐃᓚᐅᖏᓪᖢᑎᒃ ᐊᑭᓕᕐᒃᑐᕐᒃᑕᐅᖏᓪᖢᑎᒃ 
ᐱᓕᕆᔨᐅᔪᑦ ᐅᕙᓘᓃᑦ ᐱᖁᑏᑦ ᓴᕿᑕᐅᔪᑦ ᐊᑭᓕᕐᒃᑐᕐᒃᑕᐅᖏᓪᖢᑎᒃ ᐱᓕᕆᔪᓄᑦ; 
 
"ᐃᖅᑲᖅᑐᐃᕕᒃ" ᑐᑭᖃᖅᑐᖅ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᑦ; 
 
“ᐃᓕᓐᓂᐊᕐᒃᑐᓕᕆᔩᑦ ᑲᑎᒪᔨᖏᑦ” ᑐᑭᖃᕐᒃᑐᕐᒃ ᐃᓕᓐᓂᐊᕐᒃᑐᓕᕆᔩᑦ ᑲᑎᒪᔨᖏᑦ, ᑐᑭᓕᐅᕐᒃᑕᐅᔪᕐᒃ 
ᐃᓕᓐᓂᐊᕐᒃᑐᓕᕆᔨᓄᑦ ᐱᖁᔭᕐᒃ, ᐅᕙᓘᓃᑦ ᑲᑐᔾᔨᖃᑎᒌᖑᔪᑦ ᐃᓕᓐᓂᐊᕐᕕᖕᒧᑦ ᒪᓕᒃᖢᒍ ᐃᓚᒋᔭᐅᔪᕐᒃ 197 
ᐱᖁᔭᕐᖕᒥᑦ. 
 
“ᓂᕈᐊᕐᖕᓂᕐᒃ” ᑐᑭᖃᕐᒃᑐᕐᒃ ᓂᕈᐊᕐᖕᓂᕐᒃ ᑲᑎᒪᔨᐅᖃᑕᐅᓂᐊᕐᒃᑐᒥᒃ ᒪᓕᒐᓕᐅᕐᕕᖕᒧᑦ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᑦ; 
 
"ᖃᑕᙳᑎᒌᑦ", ᐊᑐᕐᒃᑕᐅᒃᐸᑦ ᐃᓄᖕᒥᒃ ᐱᔾᔪᑎᖃᕐᒃᖢᑎᒃ, ᑐᑭᖃᖅᑐᕐᒃ 

(a) ᐅᐃᒋᔭᐅᔪᕐᒃ ᓄᓕᐊᕆᔭᐅᔪᕐᓘᓃᑦ ᐊᒪᓗ ᓄᑕᕋᕆᔭᐅᔪᕐᒃ, ᐊᒪᓗ 
(b) ᑭᓇᑐᐃᓇᕐᒃ ᐃᓚᖃᕐᒃᑐᕐᒃ ᐃᓄᖕᒥᑦ ᓄᓕᐊᕆᔭᐅᔪᒥᒡᓘᓃᑦ ᐅᐃᒋᔭᐅᔪᒥᒡᓘᓃᑦ, 

ᐃᒡᓗᒥᐅᖃᑎᒋᑉᓗᒍ ᐃᓄᒃ ᐊᒪᓗ ᑖᑉᓱᒥᙵᑦ ᐃᓄᖕᒥᑦ ᓄᓕᐊᕆᔭᐅᔪᒥᒡᓘᓃᑦ 
ᐅᐃᒋᔭᐅᔪᒥᒡᓘᓃᑦ ᑕᑎᖃᕐᒃᖢᓂ ᑮᓇᐅᔭᓄᑦ ᐃᑲᔪᕐᒃᑎᒋᑉᓗᒍ; 

 
"ᑮᓇᐅᔭᓕᕆᔨ" ᑐᑭᖃᖅᑐᖅ ᐃᓄᒃ ᑎᒃᑯᐊᖅᑕᐅᔪᖅ ᓇᓗᓇᐃᕐᒃᑕᐅᓯᒪᑉᓗᑎᒃ ᑎᒥᐅᔪᓄᑦ ᒪᓕᒃᖢᒍ 
ᐃᓚᒋᔭᐅᔪᖅ 27 ᐱᓕᕆᐊᖃᕐᖕᓂᐊᕐᓗᓂ ᐊᐅᓚᑦᑎᓂᕐᖕᒥᒃ ᑮᓇᐅᔭᐃᑦ ᒥᒃᓵᓄᑦ ᐊᒪᓗ 
ᐅᓂᒃᑳᖃᑦᑕᕆᐊᖃᕐᖕᓂᐅᔪᓂᒃ ᑎᒥᐅᔪᓄᑦ; 

"ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑕᕆᐊᓖᑦ" ᑐᑭᖃᖅᑐᕐᒃ ᐅᑎᕐᒃᑎᑦᑕᕆᐊᓖᑦ ᐱᔾᔪᑎᖃᕐᒃᑐᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒧᑦ ᑐᓂᕐᕈᓯᐊᑦ ᐊᒪᓗ ᐊᑐᕐᖕᓂᑯᑦ ᐱᔭᕆᐊᖃᕐᖕᓂᐅᔪᕐᒃ ᒪᓕᒃᖢᒍ ᐃᓚᒋᔭᐅᔪᕐᒃ 153ᒥᑦ, 
ᐃᓚᐅᑉᓗᑎᒃ ᐅᖃᕐᖕᓂᕋᐅᓯᐊᖏᑦ ᑮᓇᐅᔭᓕᕆᔨᐅᑉ ᐱᔭᕆᐊᖃᕐᖕᓂᐅᔪᕐᒃ ᒪᓕᒃᖢᒍ ᑕᒡᕙᓂ ᐃᓚᒋᔭᐅᔪᒥᑦ; 
 
"ᐃᓗᐃᑦᑑᑦᑎᐊᕐᖕᓂᕐᖕᒧᑦ ᑲᒥᓯᓇ" ᑐᑭᖃᖅᑐᖅ ᐃᓗᐃᑦᑑᑦᑎᐊᕐᖕᓂᕐᖕᒧᑦ ᑲᒥᓯᓇ ᑐᑭᓕᐅᕐᒃᑕᐃᓯᒪᓂᖓᒍᑦ 
ᐃᓗᐃᑦᑑᑦᑎᐊᕐᖕᓂᕐᖕᒧᑦ ᐱᖁᔭᖏᓐᓂᑦ; 
 
"ᐊᐅᓚᑦᑎᓂᕐᖕᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔩᑦ” ᑐᑭᖃᖅᑐᖅ ᑲᑎᒪᔨᐅᔪᑦ ᒪᓕᒃᖢᒋᑦ ᒪᓕᒐᓕᐅᖅᑎᑦ 
ᐊᐅᓚᑦᓯᔩᓪᓗ ᐱᖁᔭᖏᑦ; 
 
"ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖅ" ᑐᑭᖃᖅᑐᖅ ᐱᔾᔪᑕᐅᔪᕐᒃ ᓂᕈᐊᕐᒃᑎᑦᑎᓂᕐᖕᒧᑦ ᓄᓇᕗᒻᒧᓗᒃᑖᕐᒃ 
ᑐᕌᖓᑉᓗᓂ; 
 
“ᑎᓕᓯᓂᕐᖕᒧᑦ ᐊᑎᓕᐅᕐᒃᑐᑦ” ᑐᑭᖃᕐᒃᑐᕐᒃ ᐊᑎᓕᐅᕐᒃᑕᐅᔪᕐᒃ ᑐᓂᔭᐅᑉᓗᓂ ᒪᓕᒃᖢᒍ ᐃᓚᒋᔭᐅᔪᕐᒃ 11; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ” ᑐᑭᖃᕐᒃᑐᕐᒃ ᓂᕈᐊᕐᖕᓂᕐᒃ ᒪᓕᒃᖢᒍ ᑖᒻᓇ ᐱᖁᔭᕐᒃ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒧᑦ ᐱᑎᑦᑎᔪᑦ ᖃᐅᔨᔪᒪᑉᓗᑎᒃ ᓂᕈᐊᕐᒃᑏᑦ ᐃᓱᒪᖏᔭᖏᓐᓂᑦ ᐊᐱᖁᑕᐅᔪᒧᑦ, 
ᖃᓄᐃᖓᓂᐅᔪᕐᒃ ᐊᑐᓕᕐᒃᑎᑕᐅᓂᐊᕋᓗᐊᕐᒃᐸᑦ, ᐊᑐᓕᕐᒃᑎᑦᑕᐅᔾᔪᑕᐅᔾᔮᖏᒃᑲᓗᐊᕐᒃᐸᑦ ᐅᕙᓘᓃᑦ 
ᖃᐅᔨᒋᐊᕈᑕᐅᑐᐃᓐᓇᕐᖕᓂᐊᕋᓗᐊᕐᒃᐸᑦ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᕐᕕᐅᓂᐊᕐᒃᑐᕐᒃ” ᑐᑭᖃᕐᒃᑐᕐᒃ ᓄᓇᐅᔪᕐᒃ ᐊᐱᖁᑎᓄᑦ ᐱᔾᔪᑎᓕᖕᓄᑦ 
ᓂᕈᐊᕐᒃᑎᑦᑎᖃᕐᕕᐅᓂᐊᕐᒃᖢᓂ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᒃ ᐱᑎᑦᑎᔪᑦ” ᑐᑭᖃᕐᒃᑐᕐᒃ ᑎᒥᐅᔪᑦ ᐃᓄᒡᓘᓃᑦ ᐱᑎᑦᑎᔪᕐᒃ 
ᓂᕈᐊᕐᒃᑎᑦᑎᓂᐅᔪᒥᒃ ᒪᓕᒃᖢᒍ ᐃᓚᒋᔭᐅᔪᕐᒃ 7; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᓂᕈᐊᕐᖕᓇᐅᑉ ᐅᑉᓗᖓ” ᑐᑭᖃᕐᒃᑐᕐᒃ ᐅᑉᓗᕐᒃ ᐋᕿᒃᑕᐅᓯᒪᔪᕐᒃ 
ᑎᓕᓯᔾᔪᑎᒃᑯᑦ ᓂᕈᐊᕐᖕᓂᕐᒃᑕᖃᕐᒃᑎᑦᑎᓂᐅᓂᐊᕐᒃᑐᒥᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐊᑐᕐᖕᓂᑯᑦ” ᑐᑭᖃᕐᒃᑐᕐᒃ ᐊᑭᓕᐅᑕᐅᔪᕐᒃ ᖃᓄᑐᐃᓇᕐᒃ ᐊᒃᑎᒋᑉᓗᓂ 
ᐅᕙᓘᓃᑦ ᐊᑭᓕᒐᒃᓴᙳᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᕆᔭᐅᔪᑦ ᐊᑐᕐᒃᑎᓪᓗᒋᑦ 
ᐱᔫᒥᓵᕆᓂᐅᔪᓄᑦ ᓂᕈᐊᕐᒃᑎᑦᑎᓂᐅᔪᒧᑦ, ᐃᓚᐅᑉᓗᑎᒃ 

(a) ᑐᓂᕐᕈᓯᐊᑦ ᐱᔨᑦᑎᕋᐅᑕᐅᑉᓗᑎᒃ ᐱᖁᑕᐅᑉᓗᒡᓘᓃᑦ, ᐊᒪᓗ 
(b) ᐊᑭᓕᕐᒃᑐᐃᔾᔪᑕᐅᔪᑦ ᐱᓕᕆᔨᒋᔭᐅᔪᓄᑦ ᐃᓕᑕᕆᔭᐅᓯᒪᔪᓄᑦ ᑎᒥᐅᔪᓄᑦ, ᐃ>ᐅᑉᓗᓂ 

ᑮᓇᐅᔭᓕᕆᔨᒋᔭᐅᔪᖅ; 
 

“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨ” ᑐᑭᖓ ᐊᔾᔨᒋᔭᖓ “ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔨ” 
ᑐᑭᓕᐅᕐᒃᑕᐅᓯᒪᓂᖓᑐᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐅᑉᓗᕆᔭᐅᔪᑦ” ᑐᑭᖃᕐᒃᑐᕐᒃ ᐅᑉᓗᕆᔭᐅᓂᐊᕐᒃᑐᑦ ᐱᒋᐊᕐᒃᑐᑦ ᑕᐃᒪᙵᑦ 
ᐅᑉᓗᕐᖕᒥᑦ ᑎᓕᓯᔾᔪᑎ ᓴᕿᒻᒪᑦ ᓂᕈᐊᕐᒃᑎᑦᑎᓂᖃᖁᔨᑉᓗᑎᒃ ᐊᒪᓗ ᐃᓱᓕᓪᖢᓂ ᐅᒃᑯᐊᕐᖕᒪᑕ 
ᓂᕈᐊᕆᐊᕐᒃᑐᕐᕖᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ ᐅᕙᓘᓃᑦ ᐅᑉᓗᕐᖕᒥᑦ ᑎᓕᓯᔾᔪᑎ ᓄᖃᕐᒃᑎᑕᐅᖕᒪᑦ; 
 
“ᓂᕈᐊᕆᐊᕐᒃᑐᕐᕕᒃ ᑭᑐᓗᒃᑖᓄᑦ ᑐᕌᖓᔪᖅ” ᑐᑭᖃᕐᒃᑐᕐᒃ ᓇᓂᑐᐃᓇᕐᒃ ᓂᕈᐊᕆᐊᕐᒃᑐᕐᕕᐅᔪᕐᒃ ᒪᓕᒃᖢᒍ ᑖᒻᓇ 

ᐱᖁᔭᕐᒃ, ᐃᓚᐅᑉᓗᓂ ᑭᑐᓗᒃᑖᓄᑦ ᑐᕌᖓᔪᕐᒃ ᓂᕈᐊᕆᐊᕐᒃᑐᕐᕕᒃ, ᓂᕈᐊᕆᐊᕐᒃᑐᕐᕕᒃ, ᐅᕐᖕᓂᒍᑎᔪᖕᓇᕐᒃᑐᕐᒃ 
ᓂᕈᐊᕆᐊᕐᒃᑐᕐᕕᒃ ᐊᒪᓗ ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓ ᐊᑐᕐᒃᑕᐅᔭᕌᖓᑦ ᓂᕈᐊᕆᐊᕐᒃᑐᕐᕕᒃᑐᑦ. 
“ᓂᕈᐊᕐᒃᑐᓂᒃ ᑎᑎᕋᕐᒃᑕᐅᕙᓪᓕᐊᕝᕕᒃ” ᑐᑭᖃᕐᒃᑐᕐᒃ ᐊᓕᓚᔪᕐᒃ ᐃᓗᓕᖃᕐᒃᖢᓂ ᐊᑎᕐᖕᒥᒃ ᐊᓯᖏᓐᓂᒡᓗ 
ᐃᓗᓕᖃᕆᐊᖃᕐᒃᑐᓂᒃ ᐃᓄᓗᒃᑖᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᑐᓂᒃ ᐊᒪᓗ ᐃᓚᔭᐅᕙᓪᓕᐊᔪᑦ ᑕᒡᕗᖓ 
ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᕐᒃᑎᐅᔪᒧᑦ; 
 
“ᓂᕈᐊᕆᐊᕐᒃᑐᕐᕕᒃ” ᑐᑭᖃᕐᒃᑐᕐᒃ ᓂᕈᐊᕆᐊᕐᒃᑐᕐᕕᒃ ᒥᐊᓂᕆᔭᐅᑉᓗᓂ ᓂᕈᐊᕐᒃᑐᓕᕆᔨᒧᑦ ᑲᒪᑉᓗᓂ 
ᓂᕈᐊᕐᒃᑐᓂᒃ ᓂᕈᐊᕐᖕᓇᐅᑉ ᐅᑉᓗᖓᓂᑦ ᓂᕈᐊᕐᒃᐸᒌᕐᖕᓇᐅᑉ ᐅᑉᓗᖓᓂᓪᓘᓃᑦ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐅᑉᓗᕆᔭᐅᔪᑦ ᐊᓂᒍᕐᒃᑎᓪᓗᒋᑦ” ᑐᑭᖃᕐᒃᑐᕐᒃ ᐅᑉᓗᐃᑦ 60 
ᐊᓂᒍᕐᒃᓯᒪᓕᕐᒃᑎᓪᓗᒋᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ; 
 
“ᐊᑐᕐᖕᓂᑯᐃᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ” ᑐᑭᖃᕐᒃᑐᕐᒃ 
ᐊᑭᓕᐅᑕᐅᔪᑦ ᐊᑭᓕᒐᒃᓴᙳᕐᒃᑐᓪᓘᓃᑦ ᓂᕈᐊᕐᖕᓇᐅᑉ ᐅᑉᓗᖓᑕ ᓯᕗᓂᐊᒍᑦ ᐱᔫᒥᓵᕆᓂᕐᒃ ᐱᔾᔪᑎᒋᑉᓗᒍ, 
ᐊᒪᓗ ᐃᓚᐅᔪᑦ ᑐᓂᕐᕈᓯᐊᑦ ᐱᔨᑦᑎᕋᐅᑕᐅᑉᓗᑎᒃ ᐱᖁᑕᐅᑉᓗᑎᒡᓘᓃᑦ; 
 
“ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐅᑉᓗᕆᔭᐅᔪᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ” ᑐᑭᖃᕐᒃᑐᕐᒃ 
ᐅᑉᓗᕆᔭᐅᔪᑦ ᐱᒋᐊᕐᒃᑐᑦ ᑕᐃᒪᙵᑦ ᑐᓴᕐᒃᑎᑦᑎᖕᒪᑕ ᐃᓄᓗᒃᑖᓂᒃ ᓂᕈᐊᕐᖕᓂᕐᒃᑕᖃᕐᖕᓂᐊᕐᒃᑐᒥᒃ ᐃᓱᓕᓪᖢᓂ 
ᑕᐃᑲᓂ ᐅᑉᓗᕐᖕᒥᑦ ᑎᓕᓯᔾᔪᑦ ᓴᕿᑕᐅᖕᒪᑦ; 
 
“ᐊᐱᖁᑎ” ᑐᑭᖃᕐᒃᑐᕐᒃ, ᐊᐱᖁᑕᐅᔪᕐᒃ ᐱᔾᔪᑎᓕᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ, ᐊᐱᖁᑎ, 
ᐊᐱᖁᑏᑦ, ᐃᒪᓐᓇᐃᖔᕈᒪᓂᕐᖕᒧᑦ ᐃᓱᒪᓕᐅᕈᑎ ᐃᓱᒪᓕᐅᕈᑏᓪᓘᓃᑦ ᑎᑎᕋᕐᒃᓯᒪᔪᑦ ᑎᓕᓯᔾᔪᑎᒥᑦ; 
 
“ᓈᒻᒪᒋᔭᐅᔪᕐᒃ ᓇᓗᓇᐃᑯᑕᐅᔾᔪᑕᐅᔪᕐᒃ ᐃᓄᒃ ᑭᓇᐅᓂᖓᓄᑦ” ᑐᑭᖃᕐᒃᑐᕐᒃ ᓇᓗᓇᐃᑯᑕᐅᔾᔪᑕᐅᔪᕐᒃ ᐃᓅᑉ 
ᑭᓇᐅᓂᖓᓄᑦ ᐊᖏᕐᒃᑕᐅᓯᒪᑉᓗᓂ ᓈᒻᒪᖕᓂᖓᓄᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ; 
 
“ᐊᐅᓚᕐᒃᑎᑦᑎᓂᕐᒃ” ᑐᑭᖃᕐᒃᑐᕐᒃ ᐊᐅᓚᕐᒃᑎᑦᑎᓂᕐᒃ ᑎᑎᖃᑎᒍᑦ, ᓇᖕᒥᓂᕐᒃ ᐊᒡᔭᕐᒃᓯᓂᒃᑯᑦ, ᐊᒡᔭᕐᒃᑕᐅᓂᒃᑯᑦ, 
ᓱᑲᔪᒃᑰᕈᑎᒃᑯᑦ, ᐅᕙᓘᓃᑦ ᐊᖏᕐᒃᑕᐅᓯᒪᑦᑎᐊᕈᓂ, ᖃᕆᑕᐅᔭᑎᒍᑦ; 
 
“ᐅᖃᕐᒃᑎᑦᑎᔨ” ᑐᑭᖃᕐᒃᑐᕐᒃ ᐅᖃᕐᒃᑎᑦᑎᔨᐅᔪᕐᒃ ᒪᓕᒐᓕᐅᕐᕕᖕᒥᑦ ᓂᕈᐊᕐᒃᑕᐅᔪᕐᒃ ᒪᓕᒃᖢᒍ ᒪᓕᒐᓕᐅᕐᕕᖕᒥ 
ᐊᒪᓗ ᑲᑎᒪᔨᕋᓛᑦ ᐱᖁᔭᖏᑦ; 
 
“ᓂᕈᐊᕐᒃ” ᑐᑭᖃᕐᒃᑐᕐᒃ ᓂᕈᐊᕐᖕᓂᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ; 
 
“ᓂᕈᐊᕐᒃᑎ” ᑐᑭᖃᕐᒃᑐᕐᒃ ᐃᓄᒃ ᐱᔪᖕᓇᐅᑎᖃᕐᒃᑐᕐᒃ ᓂᕈᐊᕈᖕᓇᕐᖕᓂᕐᖕᒥᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ 
ᒪᓕᒃᖢᒍ ᐃᓚᒋᔭᐅᔪᕐᒃ 20; 
 
“ᑎᓕᓯᔾᔪᑦ” ᑐᑭᖃᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᖁᔨᓂᕐᖕᒧᑦ ᑎᓕᓯᔾᔪᑦ;  
 
ᓄᓇᓕᖕᒥᑦ ᖃᐅᔨᓴᐅᑎ (ᓯᕿᙳᔭᕐᒃ) ᐊᑐᕐᒃᑕᐅᔪᕐᒃ 

(2) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐱᔾᔪᑎᖃᕐᒃᑐᓗᒃᑖᑦ ᖃᐅᔨᓴᐅᑎᒥᒃ ᑐᑭᓯᔭᐅᓂᐊᕐᒃᐳᕐᒃ ᓄᓇᓕᐅᑉ 
ᖃᐅᔨᓴᐅᑎᖓᓂᒃ ᒪᓕᒃᖢᑎᒃ ᖃᓂᒋᔭᖓᓂᒃ ᓄᓇᓕᖕᒥᑦ, ᑭᓯᐊᓂ ᑕᐃᒪᓐᓇᐅᖏᖢᒍ ᑐᓂᔭᐅᒃᐸᑦ. 

 
ᖃᐅᔨᓴᐅᑎᐅᑉ ᐃᑲᕐᕋᖏᑦ ᐊᔾᔨᒌᖏᑉᐸᑕ 
 (3) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᒪᕐᕉᒃ ᐊᒥᓲᓂᕐᒃᓴᓪᓘᓃᑦ ᓄᓇᓕᐅᑉ ᖃᐅᔨᓴᐃᑎᖏᑦᑕ 
ᐃᑲᕐᕋᖏᑦ ᐊᔾᔨᒌᖏᑉᐸᑕ, 

(a) ᓂᕈᐊᕐᒃᑐᓕᕆᔨᐅᑉ ᐋᕿᖕᓂᐊᕐᒃᐸᖏᑦ ᐃᑲᕐᕋᐃᑦ ᐊᑐᕐᒃᑕᐅᓂᐊᕐᒃᑐᑦ ᐅᑉᓗᕐᖕᒥᑦ 

ᐱᓕᕆᓂᕆᓂᐊᕐᒃᑕᖏᓐᓄᑦ ᒪᓕᒃᖢᒍ ᐱᖁᔭᕐᒃ ᓈᒻᒪᒋᔭᐅᓗᓂ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓄᑦ; 

(b) ᓂᕈᐊᕐᒃᑐᓕᕆᔨ ᖃᐃᔨᒃᑲᐃᓗᓂ ᐃᓄᖕᓂᒃ ᐃᑲᕐᕋᕆᖃᑦᑕᕐᖕᓂᐊᕐᒃᑕᖏᓐᓂᒃ; ᐊᒪᓗ; 
(c)  ᑖᑉᑯᐊ ᐃᑲᕋᐃᑦ, ᖃᐅᔨᒃᑲᐅᑕᐅᓚᐅᕐᓗᑎᒃ ᐃᓄᖕᓄᑦ, ᐊᔾᔨᒌᖕᓂᐊᕐᒃᐳᑦ 

ᐃᑲᕐᕋᕆᔭᐅᓂᐊᕐᒃᑐᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᕐᒃᑐᒥᑦ. 
 

ᐊᑐᕐᓂᖓ 
 
ᐊᑐᕐᓂᖓ 
 3.   (1) ᑖᓐᓇ ᐱᖁᔭᖅ ᐊᑐᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᓗᒃᑖᓄᑦ ᐱᒋᐊᕐᒃᑎᑕᐅᔪᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒥᒃ ᐱᑎᑦᑎᔨᐅᔪᓄᑦ, ᑭᓯᐊᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ ᐱᒋᐊᕐᒃᑎᑕᐅᒃᐸᑦ ᒪᓕᒃᖢᒋᑦ 
ᐃᒥᐊᓗᐃᑦ ᒥᒃᓵᓄᑦ ᐱᖁᔭᖏᑦ. 
 
ᒐᕙᒪᒃᑯᓐᓄᑦ ᐊᒃᑐᐊᓂᖓ 

(2) ᑖᒻᓇ ᐱᖁᔭᖅ ᐊᒃᑐᐊᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ. 
 

ᓇᓗᓇᐃᖅᓯᓂᖅ ᓄᓇᒋᔭᐅᔪᒥᒃ 
 
ᓄᓇᖃᕐᖕᓂᕐᖕᒧᑦ ᒪᓕᒐᐃᑦ 
4. (1) ᐱᔾᔪᑎᒋᑉᓗᒍ ᐱᖁᔭᕐᒃ, ᓄᓇ ᐊᖏᕐᕋᕐᑲᕐᕕᐅᔪᕐᒃ ᓂᕈᐊᕐᒃᑎᒧᑦ ᓇᓗᓇᐃᕐᒃᑕᐅᓂᐊᕐᒃᑐᕐᒃ ᐊᑐᕐᓗᒋᑦ 
ᓇᓗᓇᐃᑎᐊᕐᒃᓯᔾᔪᑕᐅᔪᑦ ᐊᒪᓗ ᒪᓕᒡᓗᒋᑦ ᒪᓕᒐᐅᔪᑦ ᑕᒡᕙᓂ ᐃᓚᒋᔭᐅᔪᒥᑦ, ᐊᑐᕐᒃᑑᑐᐊᕐᒃᐸᑕ.  
 
ᐊᖏᕐᕋᕆᔭᐅᔪᑦ 
 (2) ᐃᓅᑉ ᓄᓇᒋᔭᖓ ᐊᖏᕐᕋᖃᕐᕕᒋᔭᖓ ᑕᐃᑲᓃᖃᑦᑕᕐᒃᖢᓂᓗ. 
 
ᐊᖏᕐᕋᒥᒃ ᐊᐅᓪᓚᖅᓯᒪᓚᐅᑲᖕᓂᖅ 
  (3) ᐃᓄᒃ ᐊᖏᕐᕋᒥᓂᒃ ᐊᓯᐅᔨᔾᔮᖏᑦᑐᕐᒃ ᐊᖏᕐᕋᒥᓂᒃ ᐊᐅᓚᓚᐅᐱᓪᓚᒃᓯᒪᓂᐊᕈᓂ, ᐃᓚᐅᑉᓗᑎᒃ  

(a) ᐃᓕᓐᓂᐊᕆᐊᖅᓯᒪᓚᐅᑲᒡᓗᓂ ᓄᓇᕗᑦ ᐃᓗᐊᓂᑦ ᓯᓚᑖᓄᓪᓘᓃᑦ;  ᐅᕙᓘᓃᑦ  
(b) ᐊᓯᐊᓄᑦ ᓄᓇᒧᑦ ᓴᓇᔭᕐᒃᑐᕐᒃᓯᒪᓚᐅᑲᒃᑯᓂ, ᓄᓇᕗᑦ ᐃᓗᐊᓂᐅᒐᓗᐊᕐᒃᐸᑦ 

ᓯᓚᑖᓄᒐᓗᐊᕐᒃᐸᓪᓘᓃᑦ. 
 
ᑭᒡᓕᒋᔭᐅᔪᕐᒃ ᐊᖏᕐᕋᒥᑦ ᐊᐅᓚᕐᒃᓯᒪᓚᐅᐱᓪᓚᖕᓂᕐᖕᒧᑦ 
 (4) ᐃᓄᒃ ᐊᖏᕐᕋᒥᓂᒃ ᕿᒪᐃᒃᐸᑦ ᑕᕿᑦ ᖁᓖᑦ ᐅᖓᑖᓄᑦ ᐊᖏᕐᕋᕆᔪᖕᓃᕐᒃᑕᖓᑎᑐᑦ 
ᐃᓕᖓᑎᑕᐅᔪᕐᒃ, ᑭᓯᐊᓂ ᐃᓕᓐᓂᐊᕐᒃᑎᐅᖏᓐᓇᕐᒃᖢᓂ ᐊᐅᓚᕐᒃᓯᒪᖕᒪᑦ ᐃᓕᓐᓂᐊᕆᐊᕐᒃᓯᒪᑉᓗᓂ ᐊᒪᓗ 
ᐃᓕᑕᕆᔭᐅᔾᔪᑎᑖᕋᓱᒃᑑᖕᒪᑦ ᐃᓕᓐᓂᐊᕌᓂᖕᓂᕐᖕᒥᓄᑦ, ᓇᓗᓇᐃᑯᑕᕐᒃᑖᕋᓱᖕᒪᓪᓘᓃᑦ. 
 
ᐊᖏᕐᕋᕆᓂᕋᕐᒃᑕᒥᓂᒃ ᓂᕈᐊᕐᒃᐸᑦ 
 (5) ᐃᓄᒃ ᐊᒃᑐᕐᒃᑕᐅᓯᒪᔪᕐᒃ ᐃᓚᒋᔭᐅᔪᕐᒃ (3)ᒧᑦ, ᐊᖏᕐᕋᒥᓂᐅᖏᖔᕐᒃᑐᕐᒃ, ᓂᕈᐊᕈᖕᓇᕐᒃᑐᕐᒃ 
ᐊᖏᕐᕋᒋᓂᐊᕐᒃᑕᒥᓂᒃ ᐃᓅᑉ ᐊᖏᕐᕋᒋᓚᐅᐱᓪᓚᒃᑯᓂᐅᒃ. 
 
ᐊᖏᕐᕋᖃᙱᑦᑐᑦ 
 (6) ᐊᖏᕐᕋᕆᔭᖓ ᐊᖏᕐᕋᖃᙱᑦᑑᑉ ᓂᕈᐊᖅᑎᐅᔫᑉ ᓇᓂᑐᐃᓐᓇᖅ ᓂᕿᑖᖅᑎᑕᐅᕝᕕᒋᕙᒃᑕᖓᐅᔪᕐᒃ 
ᐅᕙᓘᓃᑦ ᓯᓂᒃᑕᕆᐊᕐᕕᒋᕙᒃᑕᖓ ᓂᕆᔭᖅᑐᕐᕕᒋᕙᒃᑕᖓᓘᓃᑦ. 
 
ᐊᑕᐅᓯᒥᒃ ᐊᖏᕐᕋᖃᕐᖕᓂᕐᒃ 

 (7) ᐃᓄᒃ ᐊᑕᐅᓯᑐᐃᓇᕐᖕᒥᒃ ᐊᖏᕐᕋᖃᕈᖕᓇᕐᒃᑐᕐᒃ ᓄᓇᓕᖕᒥᑦ ᐊᒪᓗ, ᐃᓄᒃ ᒥᐊᓂᕐᒃᓯᖃᑦᑕᕐᒃᐸᑦ 
ᐊᑕᐅᓯᐅᖏᑦᑐᒥᒃ ᐊᖏᕐᕋᒥᒃ, ᐃᓄᒃ ᓂᕈᐊᕐᒃᓯᒪᔭᕆᐊᖃᕐᒃᑐᕐᒃ ᐊᑕᐅᓯᒥᒃ ᐊᖏᕐᕋᕆᔭᖓᓂᒃ ᓄᓇᓕᖕᒥᑦ. 
ᑎᒍᔭᐅᓯᒪᔪᑦ 
 (8) ᐃᓚᒋᔭᐅᔪᑦ (3), (4) ᐊᒪᓗ (5)ᖑᒐᓗᐊᕐᒃᑎᓪᓗᒋᑦ, ᐃᓄᒃ ᑲᓇᑕᐅᑉ ᐊᓄᓪᓚᒃᓰᕝᕕᖓᓃᑦᑐᖅ 
ᐅᕙᓘᓃᑦ ᓄᓇᕗᑦ ᐊᓄᓪᓚᒃᓰᕝᕕᖓᓂ ᓂᕈᐊᖅᓯᓂᐊᖅᐳᖅ ᐊᑕᐅᓯᕐᖕᒥᒃ ᐊᖏᕐᕋᒋᔭᒥᓂᒃ: 

(a)  ᐃᓅᑉ ᓄᓇᓕᒃ ᐊᖏᕐᕋᖃᕐᕕᒋᓚᐅᕐᒃᑕᖓ ᑎᒍᔭᐅᓚᐅᖄᕐᒃᑎᓐᓇᒍ; ᐅᕙᓘᓃᑦ 
(b)  ᐃᓅᑉ ᖃᑕᙳᑎᖏᑦᑕ ᐊᖏᕐᕋᖃᕐᕕᒋᔭᖓᓂᒃ ᓄᓇᖃᓕᖕᒥᑦ. 

 
ᓄᓇᒋᓂᕋᖅᑕᐅᔪᑦ 
 (9) ᐃᓅᑉ ᓂᕈᐊᕐᒃᑕᖓ ᐊᖏᕐᕋᖃᕐᕕᒋᓂᕋᕐᒃᖢᒍ ᒪᓕᒃᖢᒍ ᑖᒻᓇ ᐃᓚᒋᔭᐅᔪᕐᒃ ᐃᓄᖕᒧᑦ ᓄᓇᓕᒃ 
ᐊᖏᕐᕋᖃᕐᕕᖓᑐᑦ ᐃᓕᖓᑎᑕᐅᓂᐊᕐᒃᑐᕐᒃ. 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᖑ ᐊᖏᕐᕋᒋᔭᐅᔪᕐᒃ ᐊᓯᐊᖑᕐᒃᐸᑦ 
 (10) ᑎᑎᕋᖅᓯᒪᔪᖅ 20(1)(d)−ᖑᒐᓗᐊᖅᑎᓪᓗᒍ, ᐃᓄᒃ ᐊᖏᕐᕋᖃᕐᕕᒋᔭᖓ ᐊᓯᐊᖑᕐᒃᐸᑦ 
ᓄᓇᒋᔭᖓᓂᒃ ᓄᓇᕗᒻᒥᑦ ᑎᓕᓯᔾᔪᑎ ᓴᕿᑕᐅᕌᓂᒃᑎᓪᓗᒍ ᓂᕈᐊᕈᖕᓇᕐᒃᑐᕐᒃ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᑦ ᓅᕕᒋᔭᖓᓂᑦ ᐊᑎᓕᐅᕐᓗᓂ ᓂᕈᐊᖃᑕᐅᔪᖕᓇᕐᖕᓂᕐᖕᒧᑦ ᓄᑖᒥᒃ ᓄᓇᓕᖕᒥᑦ ᒪᓕᒡᓗᒍ 
ᐃᓚᒋᔭᐅᔪᕐᒃ 54. 
 
ᐅᑭᐅᑉ ᐃᓚᐃᓇᖓᓂᑦ ᐊᖏᕐᕋᕆᔭᐅᔪᑦ 
 (11) ᑭᓇᑐᐃᓐᓇᖅ ᐊᖏᕐᕋᖃᖃᑦᑕᕐᒃᑐᕐᒃ ᐅᑭᐅᑉ ᐃᓚᐃᓇᖓᓄᑦ ᑎᑭᓪᖢᒍ 180 ᐅᑉᓗᓂᒃ 
ᐅᖓᑖᓅᖏᑦᑐᕐᒃ ᐅᑭᐅᑉ ᐃᓗᐊᓂᑦ ᑖᒻᓇ ᐊᖏᕐᕋᕆᖃᑦᑕᕐᒃᑕᖓ ᐊᖏᕐᕋᒋᔭᖓᑐᑦ ᐃᓕᖓᑎᑕᐅᖏᑦᑐᕐᒃ, 
ᑭᓯᐊᓂ ᐃᓄᒃ ᐊᓯᐊᓂᒃ ᓄᓇᒥᑦ ᐊᖏᕐᕋᖃᖏᒃᑯᓂ. 

 
ᐅᖃᐅᓯᑦ ᐃᓕᑕᕆᔭᐅᓯᒪᔪᑦ 

 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᖕᓂᒃ ᐊᑐᕐᖕᓂᖅ 
5.   (1) ᐅᖃᐅᓯᑦ ᐃᓕᑕᕆᔭᐅᓯᒪᔪᓗᒃᑖᑦ ᐊᑐᖅᑕᐅᓂᐊᖅᑐᑦ ᓄᓇᕗᓗᒃᑖᕐᖕᒧᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᒃᑕᖃᕐᒃᐸᑦ. 
 
ᐊᔾᔨᖏᑦ   
   (2) ᓄᓇᕗᓗᒃᑖᕐᖕᒨᖓᙱᑦᑐᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᐸ, ᐅᖃᐅᓯᑦ 
ᐃᓕᑕᕆᔭᐅᓯᒪᔪᓂᑦ ᐊᑐᕐᒃᑕᐅᖃᑦᑕᕐᒃᑐᑦ ᓂᕈᐊᕐᒃᑎᑦᑎᓂᕐᒃᑕᖃᕐᕕᐅᔪᒥᑦ ᐊᑐᕐᒃᑕᐅᓂᐊᕐᒃᑐᑦ. 
 
ᐅᖃᐅᓯᙳᕐᒃᑎᕆᓂᕐᖕᒧᑦ ᐊᑐᕐᒃᑐᒃᓴᐃᑦ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐊᑐᖅᑕᐅᔪᒃᓴᑦ ᐃᓄᖕᓄᑦ 
ᓂᕈᐊᖅᑐᓕᕆᔨᒧᐊᕐᒃᑕᐅᖃᑦᑕᖅᑐᑦ ᓂᕈᐊᕐᒃᑎᑦᑎᓂᐅᔪᒥᑦ ᐅᖃᐅᓯᕐᒃ ᐊᑐᕐᒃᑕᐅᖃᑦᑕᕐᒃᑐᒨᓕᖓᓂᐊᕐᒃᑐᑦ. 
 
ᑭᖑᕙᕐᓗᑎᒃ ᑐᓂᓯᓂᖅ 
 (4) ᐱᓕᕆᐊᖑᐊᓂᒍᖕᓇᙱᑦᑐᕕᓂᐅᒃᐸᑕᓗ ᑎᑎᖃᐃᓪᓗ ᐅᖃᐅᓰᑦ ᐃᓕᑕᕆᔭᐅᓯᒪᔪᑎᒍᑦ 
ᐱᕕᒃᓴᖓᓄᑦ ᑎᑭᐅᑎᙱᑉᐸᑕ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ 
ᐱᐊᓂᒃᓯᒪᔭᐅᑎᓐᓂᐊᕐᒃᐸᖏᑦ. 
 
ᐅᖃᐅᓯᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᔪᑦ  
6.  (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᓂᕈᐊᖅᑐᓕᕆᔨᐅᓂᐊᕐᒃᑐᓂᒃ ᑎᒃᑯᐊᖅᓯᔭᕆᐊᖃᕐᒃᑐᑦ 
ᓄᓇᓕᐅᑉ ᓂᕈᐊᕐᒃᑎᑦᑎᓂᖃᕐᕕᐅᔫᑉ ᐅᖃᐅᓯᕐᒃ ᐊᑐᖃᑦᑕᕐᒃᑕᖓᓂᒃ ᐅᖃᓪᓚᒍᖕᓇᕐᒃᑐᓂᒃ 
ᐱᓕᕆᒋᐊᖃᕐᖕᓂᐊᕐᖕᒪᑕ ᑐᑭᓯᐅᒪᔭᐅᑦᑎᐊᕐᓗᑎᒃ. 

ᑐᓵᔩᑦ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᖅᑎᐅᔪᕐᓘᓃᑦ ᑐᑭᓯᐅᒪᖏᑉᐸᑕ 
ᓂᕈᐊᖅᑎᐅᑉ ᐅᖃᓪᓚᐅᓯᖏᓐᓂᒃ, ᓂᕈᐊᖅᑐᓕᕆᔨᐅᑉ ᑐᖏᓕᖓ, ᐊᔪᕐᖕᓇᖏᒃᑳᖓᑦ, ᑎᒃᑯᐊᖅᓯᓂᐊᖅᐳᕐᒃ 
ᓱᓕᓂᕋᐅᓯᐅᕐᒃᑎᓪᓗᒍ, ᑐᓵᔨᒋᔭᐅᓂᐊᕐᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᓂᕈᐊᖅᑎᐅᔪᒧᓪᓗ. 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᕐᒃ ᐊᑐᕐᖕᓂᖃᕐᖕᓂᖓ 
 (3) ᓇᓕᑐᐃᓇᖏᑦ ᒪᓕᒐᐅᔪᓂᑦ ᑕᒡᕙᓂ ᐃᓚᒋᔭᐅᔪᒥᑦ ᒪᓕᒃᑕᐅᖏᑉᐸᑕ ᐊᒃᑐᕐᖕᓂᖃᔾᔮᖏᑦᑐᕐᒃ 
ᓂᕈᐊᕐᒃᑎᑦᑎᓂᐅᑉ ᐊᑐᕐᖕᓂᖃᕐᖕᓂᕆᔭᖓᓂᒃ. 

 
ᐊᕕᒃᑐᖅᓯᒪᓂᖓ  II 

 ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᒋᐊᖅᑎᑦᑎᓂᖅ, ᐃᓄᖕᓂᒃ ᐅᔾᔨᕈᓱᒃᑎᑦᑎᓂᖅ ᐊᒪᓗ ᐱᔪᖕᓇᐅᑏᑦ 
ᐱᔾᔪᑎᒋᑉᓗᒍ ᓂᕈᐊᕐᖕᓂᕐᖕᒧᑦ ᐊᒪᓗ ᐃᓚᐅᖃᑕᐅᓂᕐᖕᒧᑦ ᓂᕈᐊᕐᖕᓂᕐᖕᒥᑦ 

 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᐱᒋᐊᕐᒃᑎᑦᑎᓂᕐᒃ 

 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᑎᑦᑎᔪᑦ 
7. (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᒋᐊᕐᒃᑎᑦᑎᔪᖕᓇᕐᒃᑐᑐᐊᑦ ᐅᑯᐊᖑᔪᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ: 

(a) ᒪᓕᒐᓕᐅᕐᕕᒃ; 
(b) ᑲᒥᓯᓇᐅᔪᕐᒃ ᒐᕙᒪᒃᑯᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ; 
(c) ᒥᓂᔅᑕ; 
(d) ᑲᑎᒪᔩᑦ ᓄᓇᓕᖕᒧᑦ ᑯᐊᐳᕇᓴᐅᔪᒧᑦ; 
(e) ᐃᓕᓐᓂᐊᕐᒃᑐᓕᕆᔩᑦ; 
(f) ᐊᓯᖏᑦ ᑲᑐᔾᔨᖃᑎᒌᖑᔪᑦ ᑎᒥᐅᔪᓪᓘᓃᑦ ᐊᖏᖃᑎᒌᖃᑎᖃᕐᒃᑐᕐᒃ ᓂᕈᐊᖅᑐᓕᕆᔨᒃᑯᑦ 

ᐊᖓᔪᕐᑳᖓᓐᓂᒃ ᒪᓕᒃᖢᒍ ᑎᑎᕋᕐᒃᑕᐅᓯᒪᔪᑦ 158(2)(h) ᐊᐅᓚᑦᑎᓂᐊᕐᓗᓂ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᒃ ᐱᔾᔪᔾᔨᓗᑎᒃ. 
 

ᐃᓄᐃᑦ ᐱᔪᒪᔭᖏᑦ ᐃᓱᒫᓘᑎᖏᓪᓘᓃᑦ 
 (2) ᐊᑐᕐᓗᒍ ᑖᒻᓇ ᐃᓚᒋᔭᐅᔪᕐᒃ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ 
ᐱᒋᐊᕐᒃᑎᑦᑎᔪᖕᓇᕐᒃᑐᑦ ᐃᒪᓐᓇᐃᑯᑎᒃ 

(a) ᐃᓱᒪᓕᐅᕈᑎᒃ ᐱᔪᒪᓂᖃᕐᖕᒪᑕ ᓂᕈᐊᕐᒃᑏᑦ ᐃᓱᒪᒋᔭᖏᓐᓂᒃ ᐱᔾᔪᑕᐅᔪᒥᒃ ᐃᓄᓗᒃᑖᓄᑦ 
ᑐᕌᖓᔪᒥᒃ; 

(b) ᐱᖕᒪᑕ ᐊᑎᓕᐅᕐᒃᑕᐅᓯᒪᔪᒥᒃ ᑐᒃᓯᕋᕐᒃᑐᒥᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᖁᔨᑉᓗᑎᒃ 
ᐊᑎᓕᐅᕐᒃᑕᐅᓯᒪᔪᕐᖕᒦᑐᕐᒃ ᐱᔾᔪᑎᒋᓗᒍ; ᐅᕙᓘᓃᑦ 

(c) ᐱᔪᖕᓇᕐᒃᑎᑕᐅᒃᐸᑕ ᐱᒋᐊᕐᒃᑎᑦᑎᓂᕐᖕᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᒪᓕᒐᐅᔪᒥᒃ 
ᒪᓕᒡᓗᑎᒃ. 

 
ᒥᓂᔅᑕ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᖁᔨᓂᖓ 
 (3) ᒥᓂᔅᑕᐅᔪᕐᒃ ᐊᐱᖁᑎᓄᑦ ᓂᕈᐊᕐᖕᓂᖃᕐᒃᑎᑦᑎᒋᐊᖁᔨᔪᖕᓇᖅᑐᖅ ᑭᓯᐊᓂ ᒥᓂᔅᑕᐅᔾᔪᑎᖃᕈᓂ 
ᐱᔾᔪᑕᐅᔪᒧᑦ. 
 
ᓄᓇᓕᐅᔪᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᖁᔨᓂᖅ 
 (4) ᓄᓇᓕᐅᑉ ᑲᑎᒪᔨᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᖁᔨᔪᖕᓇᖅᑐᑦ ᓄᓇᓕᖕᒥᖕᓂᑦ ᑭᓯᐊᓂ 

ᐱᔾᔪᑕᐅᔪᕐᒃ ᑕᐃᑯᖓᑐᐃᓇᕐᒃ ᓄᓇᓕᖕᒧᑦ ᐊᒃᑐᐊᔪᑑᒃᐸᑦ. 
 
ᐃᓕᓐᓂᐊᕐᒃᑐᓕᕆᔨᓄᑦ ᑲᑎᒪᔨᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᖁᔨᓂᖏᑦ 
 (5) ᐃᓕᓐᓂᐊᕐᒃᑐᓕᕆᔩᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖅᑕᖃᖅᑎᑦᑎᔪᖕᓇᑐᐃᓇᕐᒃᑐᑦ 
ᐃᓕᓐᓂᐊᖅᑐᓕᕆᔩᑦ ᐱᓕᕆᐊᖓᓐᓂᑐᐃᓐᓇᖅ ᐱᔾᔪᑎᓕᖕᓂᑦ ᐊᒪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ 
ᐱᑎᑦᑎᔪᖕᓇᖅᑐᑦ ᑭᓯᐊᓂ ᐊᑕᐅᑎᒃᑰᖃᑎᖃᕐᓗᓂ ᓂᕈᐊᕐᒃᑎᑦᑎᓂᕐᒃᑕᖃᖅᑎᓪᓗᒍ ᐃᓕᓐᓂᐊᕐᒃᑐᓕᕆᔨᓄᑦ. 
 

ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᐊᐱᖁᑏᑦ 
 
ᑐᑭᓯᓇᑦᑎᐊᕐᒃᑑᔭᕆᐊᖃᕐᖕᓂᖓ ᐊᐱᖁᑎᐅᑉ 
8.  (1) ᐊᐱᖁᑕᐅᓂᐊᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᑐᑭᓯᓇᑦᑎᐊᕐᒃᑑᔭᕆᐊᖃᕐᒃᑐᕐᒃ 
ᑐᑭᓯᓂᕐᓗᒃᑎᑦᑎᓂᖃᙱᓪᓗᓂ, ᓇᓗᓕᕐᒃᑎᑦᑎᑦᑕᐃᓕᓗᓂᓗ ᓂᕈᐊᕐᒃᑎᓂᒃ. 
 
ᐊᐱᖁᑎ ᐊᐱᕐᒃᓲᑕᐅᔪᕐᒃ 
 (2) ᐊᐱᖁᑕᐅᔪᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᐱᒋᐊᕐᒃᑎᑕᐅᔪᕐᒃ ᐊᑎᓕᐅᕐᒃᑕᐅᓯᒪᔪᑎᒍᑦ 
ᐊᔾᔨᒋᔭᕆᐊᖃᕐᒃᑕᖓ ᐊᑎᓕᐅᕐᒃᑕᐅᓯᒪᔫᑉ ᑭᓯᐊᓂ ᐊᓯᐊᓂᒃ ᐊᐱᖁᑎᑕᖃᕈᖕᓇᕐᒃᑐᕐᒃ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᐃᑦ ᐃᓱᒪᒋᒃᐸᒍ ᑕᐃᑲᓃᐸᑦ ᓈᒻᒪᒐᔭᕐᖕᓂᖓᓂᒃ. 
 
ᑭᒡᓕᖃᕐᖕᓂᖓ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᒃᑲᓐᓂᖅᑎᑦᑎᓂᕐᖕᒧᑦ 
 (3) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᓂᕈᐊᖅᑎᑎᔪᖃᖅᐸᑦ ᐊᐱᖁᑕᐅᔪᒧᑦ, ᑖᑉᓱᒥᙵᑦᑕᐃᓐᓇᕐᒃ 
ᐊᔾᔨᐸᓗᖓᓂᒡᓘᓃᑦ ᐊᐱᖁᑎᖃᕐᒃᑐᒥᒃ ᓂᕈᐊᕐᒃᑎᑦᑎᑲᓐᓂᕐᖕᓂᖃᔾᔮᖏᑦᑐᕐᒃ ᓂᕈᐊᕐᒃᑎᑦᑎᓂᖃᕐᕕᐅᔪᒥᑦ 
ᐅᑭᐅᓄᑦ ᑕᓪᓕᒪᓄᑦ ᑕᐃᒪᙵᑦ ᓂᕈᐊᕐᖕᓇᐅᑉ ᐅᑉᓗᕆᓚᐅᕐᒃᑕᖓᓂᑦ ᐱᒋᐊᕐᓗᒍ. 

 
ᖃᓄᐃᓕᖓᓕᕈᑕᐅᓂᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᑦ 

 
ᐊᑐᕐᒃᑕᐅᓕᕈᑕᐅᓂᐊᖏᓐᓂᖓ 
9. (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᑦ ᐊᑐᓕᔾᔮᖏᑦᑐᑦ ᑭᓯᐊᓂ ᑎᓕᓯᔾᔪᑦ ᑐᓴᐅᒪᑎᑦᑎᒃᐸᑦ 
ᐃᓄᓗᒃᑖᓂᒃ ᓂᕈᐊᕐᒃᑎᑦᑎᓂᐅᑉ ᖃᓄᐃᖓᓂᖓ ᐊᑐᓕᕈᑕᐅᓂᐊᕐᖕᓂᖓᓄᑦ, ᐃᓚᐅᑉᓗᓂ 
ᓂᕈᐊᕐᒃᑎᑦᑎᓂᐅᒃᐸᑦ ᐊᖏᕐᒃᑕᐅᖁᔨᑉᓗᑎᒃ ᒪᓕᒐᕋᓛᓕᐊᖑᔪᒥᑦ ᒪᓕᒃᖢᒋᑦ ᓄᓇᓕᐸᐅᔭᐃᑦ, 
ᓄᓇᓕᐊᓛᓄᓪᓗ ᐱᖁᔭᖏᓐᓂᒃ ᐅᕙᓘᓃᑦ ᕼᐊᒻᓚᒃᑯᑦ ᐱᖁᔭᖏᓐᓂᒃ ᒪᓕᒃᐸᑦ. 
 
ᑐᒃᓯᕋᐅᓯᐅᕐᖕᓂᕐᒃ ᓄᓇᓕᖕᒧᑦ ᒪᓕᒐᕋᓛᒥᒃ 
  (2) ᖃᐅᔨᒪᓐᓇᕐᒃᑐᕐᒃ, ᐃᓚᒋᔭᐅᑲᓐᓂᕐᒃᑐᕐᒃ (1) ᐊᑑᑎᖃᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ 
ᐊᖏᕐᒃᑕᐅᖁᔨᓂᕐᖕᒧᑦ ᒪᓕᒐᕋᓛᕐᖕᒥᒃ ᒪᓕᒃᖢᒍ ᓄᓇᓕᐸᐅᔭᐃᑦ, ᓄᓇᓕᐊᓛᓄᓪᓗ ᐱᖁᔭᖏᑦ ᐅᕙᓘᓃᑦ 
ᕼᐊᒻᓚᒃᑯᑦ ᐱᖁᔭᖏᕐᒃ. 
 
ᐊᑐᓕᖅᑎᑕᐅᓂᖓ 
10. ᐊᐱᖁᑎᓄᑦ ᓂᕈᐊᖅᑎᑎᓂᕐᖕᒧᑦ ᖃᓄᐃᖓᓂᐅᔪᑦ ᐊᑐᓕᕈᑕᐅᓂᐊᕐᒃᐸᑦ ᓂᕈᐊᕈᑕᐅᔪᒥᑦ, 
ᐱᔪᖕᓇᕐᒃᑎᑦᑎᔪᑦ ᓂᕈᐊᕐᒃᑎᑦᑎᓂᕐᖕᒥᒃ ᐃᒪᓐᓇᐃᑕᕆᐊᖃᕐᒃᑐᑦ, ᐱᔪᖕᓇᓯᑐᐊᕈᑎᒃ, ᐊᑐᓕᕐᒃᑎᓪᓗᒋᑦ 
ᖃᓄᐃᖓᓂᐅᔪᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᐊᒪᓗ ᐊᔪᖏᓐᓂᑎᒃ ᐊᑐᕐᓗᒍ ᐱᔭᕆᐊᖃᕋᓱᒋᒍᓂᔾᔪᒃ 
ᐅᕙᓘᓃᑦ ᐱᔾᔪᑎᒋᑉᓗᒍ ᑖᒻᓇ, ᐃᓚᐅᑉᓗᑎᒃ 

(a) ᐊᓯᐊᖑᐃᓂᕐᒃ ᐱᓕᕆᐊᕆᔭᑎᒃ ᐊᑐᐊᒐᖏᓪᓘᓃᑦ, ᐅᕙᓘᓃᑦ ᓄᑖᖑᕐᓗᒋᑦ 
ᐱᓕᕆᐊᕆᔭᑎᒃ ᐊᑐᐊᒐᖏᓪᓘᓃᑦ; ᐊᒪᓗ 

(b) ᒪᓕᒐᙳᕐᒃᑎᑦᑎᓗᑎᒃ ᐊᑑᑎᓕᖕᒥᒃ ᒪᓕᒐᕐᖕᒥᒃ ᐅᕙᓘᓃᑦ ᒪᓕᒐᕋᓛᕐᖕᒥᒃ. 

ᑐᒃᓯᕋᐅᒧᑦ ᐊᑎᓕᐅᕆᓂᖅ 
 
ᑐᒃᓯᕋᐅᒧᑦ ᐊᑎᓕᐅᕆᓂᖅ ᐃᓄᖕᓂᒃ 
11. (1) ᐃᓄᐃᑦ ᐱᒋᐊᖅᑎᑦᑎᓂᕐᖕᒧᑦ ᐊᑎᓕᐅᕐᖕᓂᕐᖕᒥᒃ ᐅᔪᖏᑦᑐᑦ ᐃᒪᓐᓇᐃᑐᖕᓇᖅᑐᑦ, ᑖᒻᓇ 
ᐃᓚᒋᔭᐅᔪᕐᒃ ᒪᓕᒡᓗᒍ, ᑐᓂᓯᓗᑎᒃ ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓂᒃ ᐱᔪᖕᓇᕐᒃᑎᑦᑎᔨᐅᔪᓄᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᒃ ᐱᒋᐊᖁᔨᓗᑎᒃ. 
 
ᑐᓂᓯᓂᖅ ᓄᓇᓕᖕᒥᑦ ᐊᑎᓕᐅᕐᒃᑕᐅᓯᒪᔪᓂᒃ 

(2) ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᖁᔨᓂᕐᖕᒧᑦ ᑐᓂᔭᐅᔪᑦ ᓄᓇᓕᐅᑉ 
ᑲᑎᒪᔨᖏᓐᓄᑦ ᑐᓂᔭᐅᔭᕆᐊᖃᕐᒃᑐᑦ ᑎᑎᕋᕐᒃᑎᒋᔭᐅᔪᒧᑦ ᓄᓇᓕᖕᒧᑦ. 
 
ᐃᓗᓕᖏᑦ 
 (3) ᑐᒃᓯᕋᐅᑎ ᐃᓄᖕᓄᑦ ᐊᑎᓕᐅᕐᒃᑕᐅᓯᒪᔪᕐᒃ ᐃᒪᓐᓇᐃᑦᑕᕆᐊᖃᕐᒃᑐᕐᒃ 

(a) ᖃᓄᐃᖓᓪᓚᑦᑖᕐᖕᓂᐊᕐᖕᓂᖓ ᐊᐱᖁᑎᐅᑉ ᓂᕈᐊᕐᒃᑎᑦᑎᓂᐅᓂᐊᕐᒃᑐᒧᑦ ᑎᑎᕋᕐᒃᓯᒪᓗᒍ 
ᐊᑐᓂ ᒪᒃᐱᕐᒃᑐᕋᕐᖕᓂᑦ; 

(b) ᓇᓗᓇᐃᑦᑎᐊᕐᒃᓯᒪᓗᒍ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᕐᒃᑐᕐᒃ; 
(c) ᐃᓗᓕᖃᕐᓗᓂ ᐊᑎᓗᒃᑖᖏᓐᓂᑦ ᐊᑐᓂ ᐊᑎᓕᐅᕐᒃᓯᒪᔪᑦ, ᑎᑎᖃᑎᒍᓪᓗ ᐊᖏᕐᕋᖓᑦᑕᓗ 

ᑐᕌᕈᑎᖏᓐᓂᒃ ᐊᑎᓕᐅᕐᓗᑎᒡᓗ ᐊᑐᓂ ᐊᑎᓕᐅᕐᒃᓯᒪᔪᑦ ᑐᒃᓯᕋᐅᑎᒥᑦ; 
(d) ᐃᓗᓕᖃᕐᓗᓂ ᐊᑎᓗᒃᑖᖏᓐᓂᒃ ᐊᑎᓕᐊᕐᒃᓯᒪᓗᓂᔾᔪᒡᓗ ᑕᐅᑐᒃᑑᑉ 

ᐱᒋᐊᖅᑎᑦᑎᖁᔨᓂᕐᖕᒧᑦ ᐊᑎᓕᐅᕐᒃᑐᒥᒃ; 
(e) ᐃᓗᓕᖃᕐᓗᓂ ᐅᖃᕐᖕᓂᕋᐅᑎᖏᓐᓂᒃ ᑐᒃᓯᕋᐅᑎᒥᑦ ᐊᑎᓕᐅᕐᒃᓯᒪᔪᑦ 

ᐊᑎᓕᐅᕐᒃᓯᒪᓗᓂᔾᔪᒡᓗ ᑐᒃᓯᕋᐅᑎᖃᕈᖕᓇᕐᖕᓂᕐᖕᒧᑦ ᐊᔪᖏᑦᑑᓂᕋᕐᓗᑎᒃ; 
(f) ᐃᓗᓕᖃᕐᓗᓂ ᐊᑎᓗᒃᑖᖏᓂᒃ, ᑎᑎᖃᑎᒍᓪᓗ ᐊᖏᕐᕋᖓᑦᑕᓗ ᑐᕌᕈᑎᖓᓂᒃ 

ᐅᖃᓘᑎᖓᓂᒡᓗ, ᖃᕆᑕᐅᔭᒃᑯᓪᓗ ᑐᕌᕈᑎᖓᓂᒃ ᐃᓅᑉ ᑎᒃᑯᐊᕐᒃᑕᐅᓯᒪᔫᑉ 
ᑭᒡᒐᕐᒃᑐᐃᔨᐅᔪᖕᓇᕐᖕᓂᖓᓄᑦ ᐱᒋᐊᖅᑎᑦᑎᔪᒪᔪᑦ ᐊᑎᓕᐅᕐᒃᓯᒪᔪᓄᑦ; 

(g) ᐃᓗᓕᖃᕐᓗᑎᒃ ᐊᑎᓕᐅᖅᓯᒪᔪᒥᒃ ᐃᓄᖕᒧᑦ ᑭᒡᒐᕐᒃᑐᐃᔨᐅᓂᐊᕐᒃᑐᒧᑦ ᐊᖏᕐᒃᓯᒪᓂᖓᓄᑦ 
ᑭᒡᒐᕐᒃᑐᐃᔨᐅᓂᕐᖕᒧᑦ ᐱᒋᐊᖅᑎᑦᑎᓂᕐᖕᒧᑦ ᐊᑎᓕᐅᕐᒃᓯᒪᔪᓄᑦ; ᐊᒪᓗ 

(h) ᐅᑉᓗᕐᒃ ᑎᑎᕋᕐᒃᓯᒪᓗᒍ ᐊᑐᓂ ᑐᒃᓯᕋᐅᑎᒧᑦ ᐊᑎᓕᐅᓚᐅᕐᒃᑐᓂᒃ. 
 
ᑭᒡᓕᒋᔭᐅᔪᑦ ᖃᑉᓯᐅᔭᕆᐊᖃᕐᖕᓂᖏᑦ ᐱᒋᐊᖅᑎᑦᑎᓂᕐᖕᒧᑦ ᐊᑎᓕᐅᖅᓯᒪᔭᕆᐊᖃᕐᒃᑐᑦ  
 (4) ᐱᒋᐊᖅᑎᑦᑎᖁᔨᔪᖅ ᐊᑎᓕᐅᖅᑕᐅᓯᒪᔭᕆᐊᖃᖅᑐᖅ 20%−ᖑᓪᓗᐊᖅᑐᓂᑦ ᑲᑎᓪᓗᒋᑦ 
ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᓄᑕᐅᓂᖅᐹᖑᔪᓂᑦ ᐊᑐᖅᑕᐅᔪᖕᓇᖅᑐᓂᒃ ᐊᐱᖁᑎᓄᑦ 
ᓂᕈᐊᖅᑎᑦᑎᓂᖃᕐᕕᐅᔪᒪᔪᒧᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖏᑦ. 
 
ᓇᓗᓇᐃᖅᑕᐅᓂᖏᑦ ᑭᒡᓕᒋᔭᐅᔪᑦ ᖃᑉᓯᐅᔭᕆᐊᓖᑦ 

�(5) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓂᐊᖅᐳᖅ, ᑎᑎᖃᑎᒍᑦ ᑐᒃᓯᕋᕐᕕᐅᒃᐸᑦ, 
ᓇᓗᓇᐃᕐᓗᓂ ᖃᑉᓯᐅᓂᖏᑦ ᐊᑎᓕᐅᖅᑐᑦ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ (4) ᐊᐱᖁᑎᓄᑦ 
ᓂᕈᐊᖅᑎᑦᑎᓂᖃᕐᕕᐅᔪᒪᔪᒧᑦ, ᐊᒪᓗ ᐊᑎᓕᐅᖅᑕᐅᓯᒪᔪᖅ ᑐᒃᓯᕋᖅᑐᓄᑦ ᐊᑎᓕᐅᖅᑕᐅᓯᒪᓗᓂ ᓈᓴᐅᑎᓄᑦ 
ᖃᑉᓯᐅᔭᕆᐊᖃᕐᖕᓂᖏᓐᓄᑦ ᓈᒻᒪᒡᓗᓂ ᐊᔪᙱᑦᑐᓄᑦ ᐊᑎᓕᐅᕈᖕᓇᖅᑐᓄᑦ ᓈᒻᒪᐅᑎᓯᒪᓗᑎᒃ 
ᐱᔭᕆᐊᖃᕐᖕᓂᐅᔪᖅ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒪᔪᒧᑦ. 
 
ᐊᑎᓕᐅᕐᖕᓂᖅ ᐊᔪᖏᑦᑐᑦ 
 (6) ᐊᑎᓕᐅᕐᓂᐊᕐᓗᓂ ᐊᑎᓕᐅᕐᓗᒍᓗ ᑐᒃᓯᕋᐅᑦ, ᑐᒃᓯᕋᐅᒥᑦ ᐊᑎᓕᐅᕐᖕᒪᑦ, ᐃᒪᓐᓇᐃᑕᕆᐊᓕᒃ 

(a) ᑲᓇᑕᒥᐅᑕᐅᓗᓂ; 
(b) 18-ᓂᒃ ᐅᖓᑖᓄᓪᓘᓃᑦ ᐅᑭᐅᖃᕐᓗᓂ; 
(c) ᓄᓇᕗᒻᒥᐅᑕᐅᓯᒪᓗᓂ ᑲᔪᓯᔪᒥᒃ ᑕᖅᑭᑦ 12ᓂᒃ ᐅᖓᑖᓄᓪᓘᓃᑦ, ᐊᒪᓗ 
(d) ᓄᓇᖃᕐᓗᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᕝᕕᐅᓂᐊᕐᒃᑐᒥᑦ. 

 
ᐊᑎᓕᐅᕐᖕᓂᖓ ᑕᐅᑐᒃᑑᑉ 
 (7) ᐊᑐᓂ ᐊᑎᓕᐅᕐᒃᑑᑉ ᑐᒃᓯᕋᐅᑎᒥᑦ ᑕᐅᑐᒃᑎᖃᕆᐊᖃᕐᒃᑐᑦ ᐃᓐᓇᐅᔪᒧᑦ 
ᐊᑎᓕᐅᕐᒃᑕᐅᔭᕆᐊᖃᕐᒃᖢᓂᓗ ᑐᒃᓯᕋᐅᑎᒥᑦ ᐅᑎᓕᐅᕐᒃᑑᑉ ᓴᓂᐊᒍᑦ. 
 
ᐊᐱᖁᑎᒋᔭᐅᔪᖅ ᑐᓂᔭᐅᓂᐊᕐᒃᑐᕐᒃ 
 (8) ᐊᐱᖁᑎ ᑐᒃᓯᕋᐅᑎᒥᑦ ᐊᑎᓕᐅᕐᒃᑕᐅᓯᒪᔪᒦᑐᕐᒃ ᐃᒃᐱᒍᓱᖕᓂᖃᕆᐊᖃᕐᒃᑐᕐᒃ ᑎᑎᕋᕐᒃᑕᐅᓯᒪᔪᓂᑦ 
ᐃᓚᒋᔭᐅᔪᕐᒃ 8ᒥᑦ. 
 
ᐊᓯᐊᖑᕐᒃᑕᐅᔪᖕᓇᙱᑦᑐᕐᒃ ᑐᒃᓯᕋᐅᑎ ᐊᑎᓕᐅᕐᒃᑕᐅᓯᒪᔪᕐᒃ 
 (9) ᐊᑎᕐᖕᓂᑦ ᐃᓚᓯᓂᕐᒃ ᐲᕐᒃᓯᓂᕐᓘᓃᑦ ᐊᔪᕐᒃᑐᑦ ᐊᑎᓕᐅᕐᒃᑕᐅᓯᒪᓕᐊᓂᒃᑐᒥᑦ 
ᑐᓂᐅᑕᐅᕌᓂᒃᓯᒪᓕᕐᒃᑎᓪᓗᒍ ᓂᕈᐊᕐᒃᑎᑦᑎᓂᖃᕐᖕᓂᕐᖕᒥᒃ ᐱᑎᑦᑎᔨᐅᔪᓄᑦ. 
 
ᐊᑐᕐᖕᓂᖓ 
 (10) ᐊᑎᓕᐅᕐᒃᑕᐅᓯᒪᔪᕐᒃ ᑐᒃᓯᕋᐅᑎ ᒪᓕᙱᒃᑯᓂ ᑖᑉᓱᒥᙵᑦ ᐃᓚᒋᔭᐅᔪᕐᖕᒥᑦ 
ᐊᑐᕐᖕᓂᖃᔾᔮᖏᑦᑐᕐᒃ. 
 
ᒪᓕᒃᑕᐅᔪᒃᓴᕐᒃ ᑐᒃᓯᕋᐅᒧᑦ ᐊᑎᓕᐅᕆᓂᕐᖕᒧᑦ 
 (11) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐋᕿᒃᓱᐃᔪᖕᓇᕐᒃᑐᕐᒃ ᒪᓕᒃᑕᐅᔪᒃᓴᒥᒃ ᐃᑲᔪᕈᑕᐅᓂᐊᕐᓗᓂ 
ᐃᓄᐃᑦ ᐸᕐᖕᓇᐃᓂᕐᖕᒥᒃ ᑐᒃᓯᕋᐅᑎᒥᒃ ᐊᑎᓕᐅᕆᓂᕐᖕᒧᑦ. 
 
ᐃᓄᖕᓂᑦ ᖃᐅᔨᒪᑎᑦᑎᓂᕐᒃ ᑐᒃᓯᕋᐅᑎᒥᒃ ᐊᑎᓕᐅᕐᒃᑕᐅᓯᒪᔪᒥᒃ 
12.  (1) ᑐᒃᓯᕋᐅᑎᒥᒃ ᐊᑎᓕᐅᕐᒃᑕᐅᓯᒪᔪᒥᒃ ᐱᒍᑎᒃ, ᓂᕈᐊᕐᒃᑎᑦᑎᓂᖃᕐᖕᒧᑦ ᐱᑎᑦᑎᔪᖕᓇᕐᒃᑐᑦ 
ᐃᒪᓐᓇᐃᓂᐊᕐᒃᐳᑦ, ᒫᓐᓇᑲᐅᑎᒋ,  

(a) ᑐᓂᔾᔪᑎᒋᓗᒍ ᐊᑎᓕᐅᕐᒃᑕᐅᓯᒪᔪᕐᒃ ᑐᒃᓯᕋᐅᑎ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ; 
(b) ᑐᓴᖅᑎᑦᑎᓗᑎᒃ ᐃᓄᖕᓂᒃ ᐊᑐᓂ ᓄᓇᓕᖕᒥᓗ ᑯᐊᐳᕇᓴᐅᔪᒧᑦ ᐊᐱᖁᑎᓄᑦ 

ᓂᕈᐊᖅᑎᑦᑎᓂᖃᕐᕕᐅᔪᒪᔪᒥᑦ ᐃᓗᓕᖏᓐᓂᒃ ᐱᒋᐊᖅᑎᑦᑎᓂᐅᔪᒪᔫᑉ; ᐊᒪᓗ, 
(c) ᖃᐅᔨᓴᖅᑕᐅᔪᖕᓇᖅᑎᓪᓗᒍ ᑐᒃᓯᕋᐅᑎ ᐊᑎᓕᐅᕐᒃᑕᐅᓯᒪᔪᕐᒃ ᐃᓄᖕᓄᑦ ᓂᕈᐊᕐᒃᑎᑦᑎᓂᕐᖕᒥᒃ 

ᐱᔪᖕᓇᕐᒃᑎᑦᑎᔪᑦ ᐱᓕᕆᓐᓇᕆᔭᖏᑦᑕ ᐃᒃᑲᕐᕋᖏᑦ ᐊᑐᕐᒃᑎᓪᓗᒋᑦ. 
 
ᐱᓕᕆᐊᖏᑦ ᑭᒡᒐᕐᒃᑐᐃᔨᐅᔪᖕᓇᕐᒃᑎᑕᐅᔫᑉ 
 (2) ᑭᒡᒐᕐᒃᑐᐃᔨᐅᔪᖕᓇᕐᒃᑎᑕᐅᔪᕐᒃ ᑐᒃᓯᕋᐅᑎᒥᑦ ᐊᑎᓕᐅᕐᒃᓯᒪᔪᓄᑦ ᐃᒪᓐᓇᐃᓂᐊᕐᒃᐳᑦ, ᑕᐃᒪᙵᑦ 
ᑐᒃᓯᕋᐅᑎ ᐊᑎᓕᐅᕐᒃᑕᐅᖕᒪᑦ ᑕᐃᑯᖓ ᓂᕈᐊᕐᖕᓇᐅᑉ ᐅᑉᓗᖓᓄᑦ ᑎᑭᓪᓗᒍ, ᑭᐅᓗᓂ ᐊᐱᖁᑕᐅᔪᓗᒃᑖᓂᒃ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓂᙶᕐᒃᑐᓂᒃ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᑦ ᐊᒪᓗ ᐃᓄᖕᓂᑦ. 
 
ᐅᓂᑉᑳᕈᑎᖃᕐᖕᓂᖅ ᐊᑐᕐᖕᓂᖃᕐᖕᓂᖓᓄᑦ ᐊᑎᓕᐅᕐᒃᑕᐅᓯᒪᔪᕐᒃ 
13. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᒪᓐᓇᐃᓂᐊᕐᒃᐳᕐᒃ, ᐅᑉᓗᐃᑦ 30 ᐊᓂᒍᓚᐅᖏᓐᓂᖏᓐᓂᒃ 
ᑐᒃᓯᕋᐅᑎᒥᒃ ᐊᑎᓕᐅᕐᒃᑕᐅᓯᒪᔪᒥᒃ ᐱᓚᐅᕐᒃᑎᓪᓗᒍ ᐊᔾᔨᖓᓂᒃ ᐊᑎᓕᐅᕐᒃᑕᐅᓯᒪᔪᒥᒃ, 

(a)  ᕿᒥᕐᕈᓗᒍ ᖃᐅᔨᔪᒪᓂᕐᖕᒧᑦ ᐊᑐᕐᒃᑑᖕᒪᖔᑦ ᒪᓕᒡᓗᒋᑦ ᐃᓚᒋᔭᐅᔪᕐᒃ 11; ᐊᒪᓗ  
(b)  ᐊᐅᓚᕐᒃᑎᑦᑎᓗᓂ ᐃᓂᑉᑳᒥᒃ ᖃᐅᔨᓂᕆᔭᖓ, ᐱᔾᔪᑏᑦ ᐃᓚᐅᓗᒋᑦ, ᓂᕈᐊᕐᒃᑎᑦᑎᓂᕐᖕᒥᒃ 

ᐱᔪᖕᓇᕐᒃᑎᑦᑎᔪᓄᑦ ᐊᒪᓗ ᑭᒡᒐᕐᒃᑐᐃᔨᐅᔪᖕᓇᑎᑕᐅᔪᒧᑦ ᐊᑎᓕᐅᕐᒃᓯᒪᔪᓄᑦ. 

ᐊᑐᕐᖕᓂᖃᖏᑉᐸᑦ ᐊᑎᓕᐅᕐᒃᑕᐅᓯᒪᔪᕐᒃ 
 (2) ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪ ᐱᔭᕆᐊᖃᕐᒃᑎᑕᐅᙱᑦᑐᑦ ᖃᓄᐃᓕᐅᕐᖕᓂᕐᖕᒥᒃ 
ᐱᔾᔪᑎᒋᑉᓗᒍ ᐊᑎᓕᐅᕐᒃᑕᐅᓯᒪᔪᕐᒃ ᑐᒃᓯᕋᐅᑎ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᐊᑐᙱᑦᑑᑎᑉᒍ ᒪᓕᒃᖢᒍ 
ᐃᓚᒋᔭᐅᔪᕐᒃ 11. 
 
ᐅᖃᖃᑎᒌᖃᑦᑕᐅᑎᓂᕐᒃ 
14. ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪ ᐅᖃᖃᑎᖃᖃᑦᑕᕈᖕᓇᕐᒃᑐᑦ ᐃᓄᖕᓂᑦ ᐊᒪᓗ ᐃᓄᖕᓂᑦ 
ᐊᒃᑐᐊᔭᐅᔪᓂᒃ, ᑎᒥᐅᔪᓂᑦ ᐅᕙᓘᓃᑦ ᑲᑐᔾᔨᖃᑎᒌᖑᔪᓂᑦ ᓂᕈᐊᕐᕕᐅᖁᔭᐅᓯᒪᔪᒥᑦ ᐱᔭᐅᔪᒥᑦ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓄᑦ ᐅᕙᓘᓃᑦ ᓂᕈᐊᕐᖕᓂᖃᖁᔨᓂᐅᔪᒧᑦ ᐱᒋᐊᕐᒃᑎᑕᐅᔪᒧᑦ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓄᑦ, ᐃᓚᐅᑉᓗᓂ ᓈᒻᒪᒃᓯᓕᕐᒃᓯᒪᓂᖓ 
ᑐᑭᓯᐊᓐᓇᕆᐊᖃᕐᖕᓂᖓᓄᓪᓘᓃᑦ ᐊᐱᖁᑕᐅᔫᑉ ᐊᒪᓗ ᖃᓄᑎᒋ ᐃᓄᖕᓄᑦ ᐃᑲᔪᕐᒃᑐᕐᒃᑕᐅᓂᖓᓄᑦ 
ᐊᐅᓚᑦᑎᓂᐊᕐᓗᓂ ᓂᕈᐊᕐᒃᑎᑦᑎᓂᐅᔪᒥᑦ. 
 

ᖃᓄᐃᓕᐅᕆᐊᖃᕐᖕᓃᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐊᐅᓚᑦᑎᓂᐊᕐᓗᓂ 
 
ᖃᓄᐃᓕᐅᕆᐊᖃᕐᖕᓃᑦ 
15. (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᕐᒃ ᐱᒋᐊᖃᑦᑕᕐᒃᑐᕐᒃ ᑐᓂᓯᔪᖃᕌᖓᑕ ᑎᑎᕋᕐᒃᓯᒪᔪᒥᒃ ᑎᓕᓯᔾᔪᒻᒥᒃ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓂᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ. 
 
ᐊᑎᓕᐅᕐᖕᓂᖅ ᖃᓄᐃᓕᐅᖁᔨᓂᐅᔪᒥᒃ 

(2) ᑎᓯᔾᔪᒻᒥᒃ ᓴᕿᑦᑎᖁᔨᓂᕐᒃ ᐊᑎᓕᐅᕐᒃᑕᐅᓯᒪᔭᕆᐊᖃᕐᒃᑐᕐᒃ ᐅᑯᓄᖓ: 
(a) ᒪᓕᒐᓕᐅᖅᑎᒃᑯᑦ ᐅᖃᖅᑎᖓᓐᓄᑦ, ᒪᓕᒐᓕᐅᖅᑎᒃᑯᑦ ᐊᐱᖁᑎᓄᑦ 

ᓂᕈᐊᕐᒃᑎᑦᑎᒋᐊᖁᔨᒃᐸᑕ; 
(b) ᑲᒥᓯᓇᒧᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᒋᐊᖁᔨᒃᐸᑦ ᑲᒥᓯᓇᐅᔪᕐᒃ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ; 
(c) ᒥᓂᔅᑕᒧᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᖁᔨᒃᐸᑦ ᒥᓂᔅᑕ; 
(d) ᑲᑎᒪᔨᐅᖃᑕᐅᔪᒧᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᖁᔨᔪᖃᖅᐸᑦ ᓄᓇᓕᖕᓂ ᑲᑎᒪᔨᐅᔪᒥᒃ. 
(e) ᑲᑎᒪᔨᐅᔪᒧᑦ, ᐱᔾᔪᑎᖃᖅᐸᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔪᑦ 

ᐃᓕᓐᓂᐊᖅᑐᓕᕆᔨᒃᑰᒃᐸᑕ; 
(f) ᐃᓄᖕᒧᑦ ᐱᔪᖕᓇᕐᒃᑎᑕᐅᓯᒪᔪᒧᑦ ᐊᖏᖃᑎᒌᒍᑎᒃᑯᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᓐᓂᑦ 

ᒪᓕᒃᖢᒋᑦ ᑎᑎᕋᕐᒃᑕᐅᓯᒪᔪᑦ 158(2)(h)ᒥᑦ ᖃᓄᐃᓕᐅᖁᔨᓂᐅᔪᒥᒃ ᑐᓂᓯᓂᕐᖕᒥᒃ 
ᐊᐅᓚᑦᑎᓂᐊᕐᓗᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᒪᓕᒃᖢᒋᑦ ᐊᖏᖃᑎᒌᒍᑕᐅᔪᕐᒃ. 

 
ᐃᓗᓕᖏᑦ ᖃᓄᐃᓕᐅᖁᔨᓂᐅᔫᑉ 

(3) ᖃᓄᐃᓕᐅᖁᔨᓂᕐᒃ ᓴᕿᑦᑎᖁᔨᓂᕐᖕᒧᑦ ᑎᓕᓯᔾᔪᒻᒥᒃ ᑕᒪᑐᒧᙵ ᑐᕌᖓᔪᒥᑦ 
ᑕᑕᑎᕆᐊᓕᖕᒦᑦᑕᕆᐊᖃᕐᒃᑐᕐᒃ ᐊᒪᓗ 

(a) ᐊᐱᖁᑕᐅᓂᐊᕐᒃᑐᕐᒃ ᑎᑎᕋᕐᒃᓯᒪᓗᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᕐᒃᑐᒥᑦ; 
(b) ᑎᓕᔭᐅᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᓴᕿᑦᑎᖁᓗᒍ ᑎᓕᓯᔾᔪᒻᒥᒃ 

ᓂᕈᐊᕐᒃᑎᑦᑎᓂᐅᓂᐊᕐᒃᑐᒧᑦ; 
(c) ᓇᓂ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᓂᐊᕐᒃᑐᕐᒃ ᐃᓐᓂᐊᕐᖕᒪᖔᑦ; 
(d) ᓇᓗᓇᐃᕐᓗᒍ ᖃᖓᓗ ᐊᐅᓚᑦᑎᓂᖃᕐᖕᓂᐊᕐᖕᒪᖔᑖ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ; 
(e) ᓇᓗᓇᐃᕐᓗᒋᑦ ᐊᔾᔨᐅᖏᑦᑐᓂᒃ ᐊᔪᙱᔾᔪᑎᖃᖅᐸᑕ, ᐅᖃᐅᓯᐅᔪᒥᑦ ᐃᓚᒋᔭᐅᑲᓐᓂᖅᑐᖅ 

20(3)ᒥᑦ, ᐊᒪᓗ ᐱᔾᔪᑕᐅᔪᑦ ᐊᔪᖏᔾᔪᑎᒋᔭᖏᓐᓄᑦ; 

(f) ᐅᖃᕐᒃᓯᒪᓗᓂ ᖃᓄᐃᖓᓃᑦ ᓂᕈᐊᕐᒃᑎᑦᑎᓂᐅᑉ ᐊᑐᓕᕈᑕᐅᓂᐊᕐᖕᒪᖔᑖ; ᐊᒪᓗ 
(g) ᐃᓗᓕᖃᕐᓗᓂ ᐊᑎᓗᒃᑖᖓᓂᒃ, ᑎᑎᖃᑎᒍᑦ ᐊᖏᕐᕋᖓᑕᓗ ᑐᕌᕈᑎᖓᓂᒃ, ᐅᖃᓘᑎᖓᓂᒃ 

ᐊᒪᓗ ᖃᕆᑕᐅᔭᒃᑯᑦ ᑐᕌᕈᑎᖓᓂᒃ ᑭᒡᒐᖅᑐᖅᑎᐅᔪᖕᓇᖅᑎᑕᐅᔫᑉ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔪᓄᑦ. 

 
ᑐᑭᓯᓇᑦᑎᐊᖏᑉᐸᑦ ᐊᒪᓗ ᐊᓯᖏᑦ ᐊᔪᕈᑕᐅᔪᑦ ᐊᐱᖁᑎᒧᑦ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᓱᒪᒃᐸᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᖅᑐᖅ 
ᒪᓕᖕᓂᐊᖏᓐᓂᖓᓄᑦ ᐃᓚᖏᔭᐅᔪᕐᒃ 8-ᒥᑦ, ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓄᑦ ᐅᖃᕆᐊᖃᖅᑐᖅ 
ᖃᓄᖅ ᐊᐱᖁᑕᐅᓂᐊᖅᑐᖅ ᐋᖅᑭᒋᐊᕈᖕᓇᕐᖕᒪᖔᖏᔾᔪᒃ ᒪᓕᖕᓂᐊᕐᓗᒋᑦ ᖃᓄᐃᓕᖓᖁᔭᐅᓂᕆᔭᖓ. 
 
ᐋᖅᑭᒋᐊᖅᓯᓂᕐᒃ ᖃᓄᐃᓕᐅᖁᔨᓂᐅᔪᓂᒃ 

(5) ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ ᐃᒪᓐᓇᐃᑐᖕᓇᕐᒃᑐᑦ 
(a) ᐊᐱᕆᓗᒍ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᐱᖁᑕᐅᓂᐊᕐᒃᑐᕐᒃ ᒪᓕᒃᑲᓗᐊᕐᖕᒪᖔᑦ 

ᐃᓚᒋᔭᐅᔪᕐᒃ 8ᒥᑦ ᑐᓂᔭᐅᓚᐅᖏᓐᓂᖏᓐᓂᒃ ᖃᓄᐃᓕᐅᖁᔨᓂᐅᔪᑦ; ᐊᒪᓗ 
(b) ᐋᖅᑭᒋᐊᖅᓯᓗᑎᒃ ᓴᕿᑦᑎᑲᓐᓂᕐᓗᑎᓘ ᖃᓂᐅᓕᐅᖁᔨᓂᐅᔪᓂᒃ ᐃᒪᓐᓈᕐᒃᑑᑎᒋᔭᖏᑦ 

ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᒪᓕᒡᓗᒋᑦ ᐃᓚᒋᔭᐅᑲᓐᓂᕐᒃᑐᕐᒃ (4)ᒥᑦ. 
 
ᕿᐱᓗᖕᓂᖅ 
 (6) ᓂᕈᐊᖅᑐᓕᕆᔨᒃᑦ ᐊᖓᔪᖃᖓᑦ ᕿᐱᓗᐃᔭᕆᐊᖃᕐᒃᑐᕐᒃ ᖃᓄᐃᓕᐅᖁᔨᓂᐅᔪᓂᒃ ᑎᓕᓯᔾᔪᑎᒥᒃ 
ᓴᕿᑦᑎᖁᔨᔪᒥᑦ, ᐅᖃᐅᔾᔨᓚᐅᕐᓗᓂ ᒪᓕᒃᖢᒋᑦ ᐃᓚᒋᔭᐅᑲᓐᓂᕐᒃᑐᕐᒃ (4)-ᒥᑦ, ᖃᓄᐃᓕᐅᖁᔨᓂᐅᔪᑦ 
ᐋᕿᒋᐊᖏᑉᐸᑕ ᓴᕿᑦᑎᑲᓐᓂᖏᑉᐸᓪᓘᓃᑦ ᑎᓕᓯᔾᔪᒻᒥᒃ ᐃᓚᒋᔭᐅᔪᕐᒃ 8 ᒪᓕᒃᖢᒍ. 
 

ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᑎᓕᓯᔾᔪᑎ 
16. (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ ᓂᕈᐊᕐᒃᑎᑦᑎᓂᖃᕐᕕᐅᔪᒥᑦ ᐱᒋᐊᖅᑕᐅᖃᑦᑕᖅᑐᖅ ᑎᓕᓯᔾᔪᑎ 
ᓂᕈᐊᕐᖕᓂᖃᖁᔨᓂᕐᖕᒧᑦ ᓴᕿᑕᐅᔭᕌᖓᑦ. 
 
ᓴᕿᑦᑎᓂᕐᒃ ᑎᓕᓯᔾᔪᑎᓂᒃ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓂᐊᕐᒃᐳᕐᒃ, ᐅᑕᕿᒃᑲᓐᓂᙱᓪᓗᓂ ᒪᓕᒡᓗᒋᓪᓗ 
ᖃᓄᐃᓕᐅᖁᔭᐅᓃᑦ ᓴᕿᑕᐅᔪᑦ ᒪᓕᒃᖢᒋᑦ ᐃᓚᒋᔭᐅᔪᕐᒃ 15, ᓴᕿᑦᑎᓗᓂ ᑎᓕᓯᔾᔪᒻᒥᒃ ᓂᕈᐊᕐᒃᑐᓕᕆᔨᐅᔪᒧᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ. 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᓂᕈᐊᕐᖕᓇᐅᑉ ᐅᑉᓗᖓ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᑦ ᐱᔪᖕᓇᕐᒃᑕᓂ ᐊᑐᕐᓗᒋᑦ ᐊᐅᓚᑦᑎᓂᐊᕐᓗᓂ 
ᓂᕈᐊᕐᒃᑎᑦᑎᓂᕐᖕᒥᒃ ᐅᑉᓗᕆᔭᐅᔪᒪᔪᓂᑦ ᐱᔪᖕᓇᕐᒃᑎᑦᑎᔪᓄᑦ ᖃᓄᐃᓕᖁᔭᐅᓂᐅᔪᓂᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒥᑦ. 
 
ᐃᓗᓕᖏᑦ ᑎᓕᓯᔾᔪᑎᐅᑉ 

(4) ᐊᑐᓂ ᑎᓕᓯᔾᔪᑏᑦ ᐊᑐᕆᐊᓕᖕᒧᑦ ᑎᑎᕋᖅᓯᒪᓂᐊᖅᐳᑦ ᐃᒪᓐᓇᐃᓕᖓᓗᑎᒡᓗ 
(a) ᐅᑉᓗᖓ ᑎᑎᕋᖅᓯᒪᓗᓂ ᓴᕿᑎᑕᐅᖕᒪᑦ; 
(b) ᓂᕈᐊᕐᖕᓇᐅᑉ ᐅᑉᓗᖓ ᑎᑎᕋᕐᒃᓯᒪᓗᓂ ᐊᒪᓗ ᐅᑉᓗᕐᒃ ᐅᑎᕐᒃᑎᑕᐅᓯᒪᔭᕆᐊᖃᕐᓂᖓ 

ᑎᓕᓯᔾᔪᑎᐅᑉ; ᐊᒪᓗ 
(c) ᑎᑎᕋᕐᒃᓯᒪᓗᓂ ᐅᐱᖁᑎ ᐊᐱᕆᔭᐅᔪᕐᒃ ᓂᕈᐊᕐᒃᑎᑦᑎᓂᐅᔪᒥᑦ; ᐊᒪᓗ 
(d) ᐅᖃᖅᓯᒪᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᓂᐊᕐᖕᒥᑦ; 

(e) ᐅᖃᖅᓯᒪᓗᒍ ᐊᔪᖏᓐᓂᕆᔭᐅᔪᑦ ᓂᕈᐊᖅᑏᑦ ᓂᕈᐊᖃᑕᐅᓂᐊᖅᑐᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ; ᐊᒪᓗ  

(f) ᐅᖃᕐᒃᓯᒪᓗᓂ ᖃᓄᐃᖓᓂᐅᔪᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ 
ᐊᑐᓕᕐᒃᑎᑕᐅᓂᐊᕐᖕᒪᖔᑕᓗ. 

 
ᒪᓕᒐᓕᒫᑦ ᑎᑎᕋᖅᑕᐅᕙᓪᓕᐊᓂᖏᓐᓂ ᓴᖅᑭᑎᑕᐅᓂᖓ 

(5) ᑎᓕᓯᔾᔪᑎᐅᑉ ᐊᔾᔨᖓ ᓴᕿᑎᑕᐅᔭᕆᐊᖃᕐᒃᑐᕐᒃ ᓄᓇᕗᒥ ᒪᓕᒐᐃᑦ ᑎᑎᕋᖅᑕᐅᓯᒪᓂᖏᓐᓂ. 
 

ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑦ ᐊᑐᕈᖕᓃᕐᒃᑎᑕᐅᓂᖓ 
 
ᐊᑐᕈᖕᓃᕐᒃᑎᑦᑎᒃᐸᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
17. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐊᑐᕈᖕᓃᖅᑎᑦᑎᔪᖕᓇᖅᑐᕐᒃ ᑎᓕᓯᔾᔪᒥᒃ, ᐅᖃᖃᑎᖃᓚᐅᕐᓗᓂ 
ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᓂᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᓱᒪᒍᓂ ᓈᒻᒪᒐᔭᖏᓐᓂᖓᓄᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᐸᑦ ᐱᓪᓗᐊᕆᓂᕐᒃᑕᖃᕐᖕᓂᖓᓄᑦ ᐊᔾᔨᐸᓗᖓᓂᒡᓘᓃᑦ. 
 
ᐊᑐᕈᖕᓃᕐᒃᑎᑦᑎᒃᐸᑕ ᓂᕈᐊᕐᒃᑎᑦᑎᓂᕐᖕᒥᒃ ᐱᑎᑦᑎᔪᑦ 
 (2) ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ ᐃᒪᓐᓇᐃᑐᖕᓇᕐᒃᑐᑦ, ᓱᓇᑐᐃᓇᒥᒃ ᐱᔾᔪᑎᖃᕐᓗᑎᒃ ᐊᒪᓗ 
ᖃᖓᒃᑯᑐᐃᓇᕐᒃ ᓯᕗᓪᓕᐅᔪᒥᑦ ᐅᑉᓗᕐᖕᒥᑦ ᓂᕈᐊᕐᖕᓂᕐᒃᑕᖃᓚᐅᖏᓐᓂᖏᓐᓂᑦ, ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᑦ ᐅᑎᕐᒃᑎᑦᑎᖁᓗᒍ ᑎᓕᓯᔾᔪᒻᒥᒃ, ᑕᐃᒪᓐᓇᒧᑦ ᓂᕈᐊᕐᒃᑐᓕᕆᒃᔨᑯᑦ ᐊᖓᔪᕐᑳᖓᑦ 
ᐃᑎᕐᒃᑎᑦᑎᑲᐅᑎᒋᓂᐊᕐᒃᐳᕐᒃ ᑎᓕᓯᔾᔪᒻᒥᒃ. 
 
ᖃᐅᔨᒃᑲᐅᑎᖃᕐᖕᓂᕐᒃ ᐊᑐᕈᖕᓃᕐᒃᑎᑦᑎᓂᕐᖕᒧᑦ 

(3) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᓴᖅᑭᑎᑦᑎᓂᐊᖅᐳᑦ ᓂᕈᐊᔨᒃᑲᐅᒻᒥᒃ ᐅᑎᕐᒃᑎᑦᑎᓂᐅᔪᒥᑦ 
ᑐᓕᓯᔾᔪᒻᒥᒃ ᐊᔾᔨᐅᖏᑦᑑᑎᓪᓗᒍ ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᖓᓃᑦᑐᓄᑦ. 
 
ᐃᓄᓗᒃᑖᓄᑦ ᖃᐅᔨᒃᑲᐅᑎ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓂᐊᕐᒃᐳᕐᒃ, ᐅᑕᕿᙱᑦᑎᐊᕐᓗᓂ, ᓇᒃᓯᐅᔾᔨᓗᓂ 
ᖃᐅᔨᒃᑲᐅᒻᒥᒃ ᑎᓕᓯᔾᔪᒻᒥᒃ ᐅᑎᕐᒃᑎᑦᑎᓂᖓᓄᑦ ᓂᕈᐊᕐᒃᑐᓕᕆᔨᒧᑦ ᓂᕈᐊᕐᒃᑐᓕᕆᔨᓗ ᐃᒪᓐᓇᐃᓂᐊᕐᓗᓂ,  
ᐅᑕᕿᙱᑦᑎᐊᕐᓗᓂ, ᖃᐅᔨᒃᑲᐃᓗᓂ ᐃᓄᓗᒃᑖᓂᒃ ᐊᑎᕐᒃᑎᑦᑎᓂᐅᔪᒥᒃ. 
 
ᓄᑖᕐᒃ ᑎᓕᓯᔾᔪᑎ 

(5) ᑎᓕᓯᔾᔪᑎ ᐅᑎᕐᒃᑎᑕᐅᓚᐅᕐᒃᐸᑦ ᐱᓪᓗᐊᕿᓂᐅᔪᕐᖕᒧᑦ ᐊᔾᔨᐸᓗᖓᓂᒡᓘᓃᑦ ᐱᔾᔪᑎᖃᕐᓗᑎᒃ, 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᓂᐊᕐᒃᐳᕐᒃ, 90 ᐅᑉᓗᐃᑦ ᖄᖏᐅᑎᙱᓪᓗᒋᑦ 
ᐊᓂᒍᕐᒃᓯᒪᓕᕐᒃᑎᓪᓗᒍ ᑕᐃᒪᙵᑦ ᐅᖃᓕᒫᒐᒃᓴᙳᕐᒃᑎᑕᐅᖕᒪᑦ ᐅᑎᕐᒃᑎᑦᑎᓂᐅᔪᕐᒃ ᑎᓕᓯᔾᔪᒻᒥᒃ ᓄᓇᕗᒥ 
ᒪᓕᒐᓕᒫᑦ ᑎᑎᕋᖅᑕᐅᓯᒪᕕᖓᓐᓄᑦ, ᓴᕿᑦᑎᓗᓂ ᓄᑖᒥᒃ ᑎᓕᓯᔾᔪᒻᒥᒃ ᓂᕈᐊᕐᒃᑎᑦᑎᓂᖃᖁᔨᓂᕐᖕᒧᑦ. 
 

ᐃᓄᓗᒃᑖᓂᒃ ᖃᐅᔨᒪᑎᑦᑎᓂᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᒃ 
 
ᐃᓄᐃᑦ ᐱᔪᖕᓇᕐᒃᑎᑕᐅᓂᖏᑦ ᑐᑭᓯᐅᒪᔾᔪᑎᓂᒃ  
18. (1) ᑭᓇᑐᐃᓇᕐᒃ ᐃᓄᒃ ᓄᓇᕗᒥᑦ ᑐᒃᓯᕋᕈᖕᓇᕐᒃᑐᕐᒃ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᖃᕈᑕᐅᔪᓂᒃ ᐅᑯᓇᙵᑦ 

(a) ᐊᑎᓕᐅᕐᒃᓯᒪᔪᑦ ᑐᓂᔭᐅᔪᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔨᐅᔪᓄᑦ 
ᐱᔾᔪᑎᒋᑉᓗᒍ ᓂᕈᐊᕐᒃᑎᑦᑎᓂᖅ; 

(b) ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔨᐅᔪᑦ; ᐊᒪᓗ  
(c) ᐃᓕᑕᕆᔭᐅᕐᒃᓯᒪᔪᑦ ᑲᑐᔾᔨᖃᑎᒌᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ.  

ᑐᑭᓯᐅᒪᔾᔪᑎᓂᒃ ᐱᑕᖃᖅᑎᑦᑎᔭᕆᐊᖃᕐᖕᓂᕐᒃ 

(2) ᑭᒡᒐᕐᒃᑐᐃᔪᖕᓇᕐᒃᑎᑕᐅᔪᕐᒃ ᐃᒪᓐᓇᐃᓂᐊᕐᒃᐳᕐᒃ, ᐱᔪᖕᓇᕐᒃᓯᑐᐊᕈᓂ, ᑐᑭᓯᐅᒪᔾᔪᑎᓂᒃ ᑐᓂᓯᓗᓂ 
ᐱᔭᐅᔪᒪᔪᓂᒃ ᐃᓄᖕᒧᑦ ᒪᓕᒡᓗᒍ ᐃᓚᒋᔭᐅᑲᓐᓂᕐᒃᑐᕐᒃ (1). 

 
ᑐᑭᓯᐅᒪᔾᔪᑎᓂᒃ ᑐᓂᓯᓂᕐᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ 

(3) ᑭᒡᒐᕐᒃᑐᐃᔪᖕᓇᕐᒃᑎᑕᐅᔪᕐᒃ ᐃᒪᓐᓇᐃᓂᐊᕐᒃᐳᕐᒃ, ᐱᔪᖕᓇᕐᒃᓯᑐᐊᕈᓂ, ᓱᓇᑐᐃᓇᓂᒃ 
ᑐᑭᓯᐅᒪᔾᔪᑎᓂᒃ ᑐᓂᓯᓗᓂ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐱᔭᕆᐊᖃᑐᐃᓐᓇᕆᐊᖃᕐᒃᑕᖏᓐᓂᑦ 
ᑐᓴᐃᒪᑎᑦᑐᖕᓇᕐᖕᓂᐊᕐᖕᒪᒋᑦ ᐃᓄᐃᑦ ᒪᓕᒡᓗᒋᑦ ᐃᓚᒋᔭᐅᔪᕐᒃ 19. 
 
ᑐᑭᓯᐅᒪᔾᔪᑏᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᙶᖅᑐᑦ 
19. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓂᐊᕐᒃᐳᕐᒃ, ᐃᓚᓕᐅᑎᓗᒋᑦ ᐊᓯᖏᓐᓄᑦ 
ᐱᓕᕆᐊᒃᓴᖏᓐᓄᑦ ᒪᓕᒃᖢᒍ ᑖᒻᓇ ᐱᖁᔭᕐᒃ, ᐋᕿᒃᓱᐃᓗᓂ ᐊᑕᐅᓯᕐᖕᒥᒃ ᐅᖓᑖᓄᓪᓘᓃᑦ ᐅᖃᕐᒃᓯᒪᔪᓂᒃ 
ᐃᓗᓕᖃᕐᓗᑎᒃ 

(a) ᐃᑲᔪᕐᒃᑐᐃᓂᕐᖕᒥᒃ ᑕᒃᑯᒃᓴᐅᔪᖃᙱᑦᑐᒥᒃ ᓇᓗᓇᐃᔭᐃᓗᓂ ᐅᖃᐅᓯᐅᔪᕐᖕᒥᒃ 
ᓂᕈᐊᕐᒃᑎᑦᑎᓂᖃᕈᑕᐅᔪᒥᑦ; 

(b) ᐃᑲᔪᕐᒃᑐᐃᓂᕐᖕᒥᒃ ᑕᒃᑯᒃᓴᐅᔪᖃᙱᑦᑐᒥᒃ ᓇᓗᓇᐃᔭᐃᓗᓂ ᐊᐱᖁᑎᒥᒃ ᐊᐱᖁᑕᐅᔪᒥᒃ 
ᓂᕈᐊᕐᒃᑎᑦᑎᓂᐅᔪᒥᑦ; 

(c) ᑎᑎᖃᕆᓂᐊᕐᒃᑕᖓ ᐊᐱᖁᑎᐅᑉ ᐊᐱᖁᓯᐅᔫᑉ ᓂᕈᐊᕐᒃᑎᑦᑎᓂᐅᔪᒥᑦ; 
(d) ᐅᖃᐅᓯᕆᓗᒍ ᖃᓄᐃᖓᓃᑦ ᓂᕈᐊᕌᓂᒃᐸᑕ ᖃᓄᐃᓕᖓᔾᔪᑕᐅᓂᐊᕐᒃᐸᑕ; ᐊᒪᓗ  
(e) ᐊᓯᖏᑦ ᑐᑭᓯᐅᒪᔾᔪᑏᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᓈᒻᒪᒋᔭᖏᑦ 

ᑐᓴᐅᒪᑎᑦᑎᒃᑲᓐᓂᕈᑕᐅᔪᖕᓇᕋᓱᒋᔭᖏᑦ ᐃᓄᖕᓄᑦ ᐊᒪᓗ ᐃᑲᔪᕐᒃᑐᐃᓂᐅᔪᓂᒃ 
ᓂᕆᐊᕐᒃᑎᓂᒃ ᓂᕈᐊᖃᑕᐅᖁᓂᕐᖕᒧᑦ ᓂᕈᐊᕐᒃᑎᑦᑎᓂᐅᔪᒥᑦ. 

 
ᑐᓴᐅᒪᑎᑦᑎᓂᕐᖕᒧᑦ ᐊᑐᕐᒃᑕᐅᖃᑦᑕᕐᒃᑐ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᒪᓐᓇᐃᐊᖅᐳᖅ 

(a) ᑎᑎᕋᕐᒃᑕᐅᓯᒪᓕᕐᒃᑐᓂᒃ ᓴᕿᑦᑎᓗᓂ ᐊᒪᓗ ᑐᓂᐅᖃᐅᑎᒋᓗᒋᑦ ᑎᑎᕋᕐᒃᑕᐅᓯᒪᔪᑦ 
ᐅᖃᐅᓯᐅᔪᓂᑦ ᐃᓚᒋᔭᐅᑲᓐᓂᕐᒃᑐᓂᒃ (1)ᒥᑦ, ᐊᑐᕐᓗᓂ ᑎᑎᕋᕐᒃᑕᐅᓂᒃᑯᑦ, ᓈᓚᐅᑎᑎᒍᑦ, 
ᑕᓚᕖᔭᒃᑯᑦ, ᖃᕆᑕᐅᔭᑎᒍᑦ ᐊᒪᓗ ᐊᓯᖏᑦᑎᒍᑦ ᐅᓄᖕᓄᑦ ᑕᑯᔭᐅᔪᒃᓴᓕᕆᓂᕐᖕᒧᑦ 
ᐊᑐᕐᒃᑕᐅᕙᒃᑐᑎᒍᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᐃᓱᒪᒋᒃᐸᖏᑦ ᓂᕈᐊᕐᒃᑎᓄᑦ 
ᖃᐅᔨᒃᑲᓐᓂᕈᑕᐅᔪᖕᓇᕋᓱᒋᓗᓂᒋᑦ; ᐊᒪᓗ 

(b) ᑕᑯᒃᓴᐅᑎᑦᑎᓗᓂ ᐃᓄᖕᓄᑦ ᖃᐅᔨᒃᑲᓐᓂᕈᑕᐅᓂᐊᕐᒃᑐᓂᒃ ᓂᕈᐊᕐᒃᑎᑦᑎᓂᐅᔪᒥᑦ ᐊᒪᓗ 
ᐃᑲᔪᕐᒃᑐᐃᓂᐅᔪᓂᒃ ᓂᕈᐊᕐᒃᑎᓂᒃ ᐃᓚᖃᑕᐅᑎᑦᑎᔪᒪᓂᕐᖕᒧᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᒃ. 

 
ᑎᑎᕋᕐᒃᑕᐅᓯᒪᔪᑦ ᐃᓕᑕᕆᔭᐅᓂᕐᖕᒧᑦ ᑎᒥᐅᔪᑦ 
 (3) ᑎᑎᕋᕐᒃᑕᐅᓯᒪᔪᑦ ᐃᓕᑕᕆᔭᐅᓂᕐᖕᒧᑦ ᑎᒥᐅᔪᑦ ᓂᕈᐊᕐᒃᑎᑦᑎᓂᐅᔪᒥᑦ ᐃᒪᓐᓇᐃᑐᖕᓇᕐᒃᑐᑦ, 
ᒪᓕᒡᓗᒋᑦ ᒪᓕᒃᑕᐅᔪᒃᓴᓕᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᑦᑕ, ᑐᓂᓯᓗᑎᒃ ᑎᑎᕋᕐᒃᓯᒪᔪᒥᒃ 
ᖃᓄᐃᓕᖓᓂᕆᔭᖓᓐᓂᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᓴᕿᑎᑦᑎᓯᒪᓂᕆᔭᖓᓐᓂᑦ ᓴᕿᑕᐅᔪᑦ 
ᒪᓕᒃᖢᒍ ᐃᓚᒋᔭᐅᑲᓐᓂᑐᕐᒃ (1). 

 
ᓂᕈᐊᖃᑕᐅᓂᕐᖕᒧᑦ ᐱᔪᖕᓇᐅᑏᑦ 

 
ᐱᔪᖕᓇᐅᑎᖃᕐᖕᓂᖅ ᓂᕈᐊᖃᑕᐅᓂᕐᖕᒧᑦ 
20. (1) ᑖᒻᓇ ᐃᓚᒋᔭᐅᔪᕐᒃ ᐱᔾᔪᑎᒋᑉᓗᒍ, ᐃᓄᓗᒃᑖᑦ ᐱᔪᖕᓇᕐᖕᓂᕐᑲᕐᒃᑐᑦ ᓂᕈᐊᖃᑕᐅᔪᖕᓇᕐᖕᓂᕐᖕᒧᑦ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

ᓂᕈᐊᕐᒃᑎᑦᑎᓂᐅᔪᒥᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ ᐃᒪᓐᓇᐃᐸᑕ, ᐃᕙᓘᓃᑦ ᐃᓄᒃ ᐃᒪᓐᓇᐃᓂᐊᕐᒃᐸᑦ 
(a)  ᑲᓇᑕᒥᐅᑕᐅᒍᓂ; 
(b)  18-ᓂᒃ ᐅᑭᐅᖃᕈᓂ ᐅᖓᑖᓄᓪᓘᓃᑦ;  
(c) ᓄᓇᕗᒻᒥᐅᑕᐅᒍᓂ ᑲᔪᓯᔪᓂᒃ ᑕᕿᓄᑦ 12ᓄᑦ ᑐᖔᓂᐅᖏᑦᑐᖅ; ᐊᒪᓗ 
(d)  ᓄᓇᖃᕈᓂ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

 
ᐊᔪᓕᖅᑎᑕᐅᓂᖅ 

(2) ᐃᓄᒃ ᓂᕈᐊᕈᖕᓇᕐᒃᑑᒐᓗᐊᕐᒃ ᓂᕈᐊᕐᖕᓂᕐᒃ ᐊᔪᕐᒃᑐᕐᒃ ᓂᕈᐊᕐᖕᓇᐅᑉ ᐅᑉᓗᖓᓂᑦ, ᐃᓄᒃ 
(a) ᑲᑐᔾᔨᖃᑎᒌᓄᑦ ᒥᐊᓂᕆᔭᐅᖕᒪᑦ ᐃᓄᒃ ᐱᖁᑎᖏᓪᓘᓃᑦ, ᒪᓕᒃᖢᒍ ᒪᓕᒐᖅ ᓄᓇᕗᒻᒥᑦ, 

ᐊᓯᐊᓂᓘᓃᑦ ᑲᓇᑕᒥᑦ, ᐃᓅᑉ ᑐᑭᓯᐊᕌᓂᖕᓂᖅ ᐅᔪᕐᖕᒪᒍ ᖃᓄᐃᖓᓂᖅ ᐊᒪᓗ 
ᖁᕕᐊᓲᑎᒋᓂᖅ ᖃᓄᐃᖓᓕᕐᖕᓂᐅᔪᑦ ᐃᓅᑉ ᖃᓄᐃᓕᐅᕈᓯᖏᓐᓄᑦ; 

(b) ᐃᖕᒥᓂᐅᖏᑦᑐᕐᒃ ᐃᓱᒪᖓ ᐱᔾᔪᑎᒋᑉᓗᒍ ᐃᑎᕐᒃᑕᐅᓯᒪᕝᕕᖕᒦᒻᒪᑦ ᐊᓯᐊᓄᑦ 
ᐃᑎᕐᒃᑕᐅᓯᒪᕝᕕᖕᒧᓪᓘᓃᑦ ᑕᐃᒪᓐᓇᐃᓂᖓᓄᑦ ᐊᑐᕈᖕᓃᕐᒃᑎᑕᐅᓂᖏᓐᓄᑦ 
ᐸᓯᔭᐅᔾᔪᑎᒋᓚᐅᕐᒃᑕᖏᑦ ᒪᓕᒃᖢᒋᑦ ᐱᕋᔭᖕᓂᕐᖕᒧᑦ ᓇᓗᓇᐃᑯᑕᐃᑦ ᐱᔾᔪᑎᖃᕐᒃᖢᓂ 
ᐃᓱᒪᖓ ᐋᕿᐅᒪᓗᐊᖏᓐᓂᖓᓄᑦ; ᐅᕙᓘᓃᑦ 

(c) ᑎᒍᔭᐅᓚᐅᕐᒃᐸᑦ, ᐅᑉᓗᒥᒧᑦ ᑎᑭᖦᖢᒍ ᐅᑭᐅᑦ ᑕᓪᓕᒪᐃᑦ ᐃᓗᐊᓂᑦ ᖄᖏᕐᒃᑐᓂᒃ, 
ᐱᕋᔭᖕᓂᕐᖕᒧᑦ ᐱᔾᔪᑎᓕᖕᒥᑦ ᓂᕈᐊᕐᖕᓂᐅᔪᒥᑦ, ᐊᐱᖁᑎᓄᑦ ᓂᕈᐊᕐᖕᓂᐅᔪᒥᑦ ᐅᕙᓘᓃᑦ 
ᓄᓇᕗᒻᒥ ᐱᔾᔪᑎᓕᖕᒥᑦ ᓂᕈᐊᕐᖕᓂᐅᔪᒥᑦ, ᐅᕙᓘᓃᑦ ᐊᓯᐊᓂᑦ ᑲᓇᑕᒥᑦ. 

 
ᐊᔾᔨᐅᖏᑦᑐᕐᒃ ᐊᔪᙱᔾᔪᑕᐅᔪᑦ 
 (3) ᐊᐱᖁᑎᓄᑦ ᓂᕈᐊᕐᖕᓂᕐᒃᑕᖃᕐᒃᑎᑦᑎᔪᑦ ᐱᔭᕆᐊᖃᖅᑎᑕᐅᔪᑦ ᒪᓕᒐᑎᒍᑦ ᐅᕙᓘᓃᑦ 
ᐊᐱᕆᖃᑦᑕᖁᔨᒃᐸᑕ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥ ᓂᕈᐊᕐᒃᑎᑦᑎᔪᓄᑦ ᑲᑐᔾᔨᖃᑎᒌᖑᔪᓄᑦ ᐃᓄᖕᓄᓪᓘᓃᑦ 
ᐱᑎᑦᑎᔪᓄᑦ ᐃᓄᖕᓄᑦ ᓂᕈᐊᖃᑕᐅᓂᕐᖕᒧᑦ ᐱᔪᖕᓇᐅᑎᖃᕐᒃᑐᓅᖏᑦᑐᕐᒃ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ (1), 
ᑎᓕᓯᔾᔪᑎ ᑎᑎᕋᖅᓯᒪᓂᐊᖅᐳᖅ ᐅᕙᓘᓃᑦ ᓴᕿᑦᑎᓂᐊᕐᒃᐳᕐᒃ ᐊᔪᙱᔾᔪᑕᐅᔪᓂᒃ ᓂᕈᐊᕐᒃᑎᓄᑦ 
ᓂᕈᐊᕈᖕᓇᕐᒃᑐᓄᑦ ᑕᐃᑲᓂ ᐊᐱᖁᑎᓄᑦ ᓂᕈᐊᕐᕕᐅᔪᒥᑦ.  
 
ᖃᐅᔨᒪᔭᐅᖏᓪᓗᓂ ᐊᓯᒥᓄᑦ ᓂᕈᐊᕐᖕᓂᕐᒃ 
21. ᓂᕈᐊᕐᒃᑎ ᐱᔪᖕᓇᕐᖕᓂᖃᕐᒃᑐᕐᒃ ᖃᐅᔨᒪᔭᐅᖏᓪᓗᓂ ᐊᓯᒥᓄᑦ ᓂᕈᐊᕐᖕᓂᕐᖕᒥᒃ. 
 
ᐊᑕᐅᓰᕐᓗᓂ ᓂᕈᐊᕐᖕᓂᖅ 
22. (1) ᐱᔪᖕᓇᕐᖕᓂᖃᕐᖕᓂᕐᒃ ᓂᕈᐊᕐᖕᓂᕐᖕᒧᑦ ᐊᑐᕐᒃᑕᐅᔪᖕᓇᕐᒃᑐᕐᒃ ᐊᑕᐅᓰᕐᓗᓂᑐᐃᓐᓇᖅ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᑦ. 
 
ᐊᖏᕐᕋᖃᕐᖕᓂᖅ ᐊᐱᖁᑎᓄᑦ ᓂᕈᐊᕐᕕᐅᔪᒥᑦ 

(2) ᐱᔾᔪᑎᒋᑉᓗᒍ ᐃᓚᒋᔭᐅᑲᓐᓂᖅᑐᖅ 20(3), ᓂᕈᐊᖅᑎ ᓂᕈᐅᕈᖕᓇᕐᒃᑐᕐᒃ ᑭᓯᐊᓂ 
ᓂᕈᐊᕐᕕᐅᔪᑐᐃᓇᕐᖕᒥᒃ ᓂᕈᐊᕐᒃᑎ ᓂᕈᐊᕐᕕᐅᔪᒥᑦ ᐊᖏᕐᕋᖃᕈᓂ. 
 
ᐱᔪᖕᓇᐅᑎᕐᑲᕐᖕᓂᕐᒃ ᖃᖓᒃᑯᑦ ᓂᕈᐊᕈᖕᓇᕐᖕᓂᕐᖕᒥᒃ 
23. (1) ᓂᕈᐊᕐᒃᑎᑦ ᐱᔪᖕᓇᐅᑎᖃᕐᒃᑐᕐᒃ ᒪᕐᕉᖕᓂᒃ ᐃᑲᕐᕌᖕᓂᕐᒃ ᓂᕈᐊᕆᐊᕐᒃᑐᕈᖕᓇᕐᖕᓂᕐᖕᒧᑦ ᐊᒪᓗ, 
ᐃᑲᕐᕌᒃ ᒪᕐᕉᒃ ᓈᒻᒪᖏᑉᐸᑕ ᐱᓕᕆᕝᕕᒋᔭᖓᓄᑦ, ᐱᓕᕆᕝᕕᒋᔭᖏᑦ ᐱᔪᖕᓇᕐᒃᑎᑦᑎᓂᐊᕐᒃᐳᕐᒃ ᐃᑲᕐᕋᒥᒃ 
ᓂᕈᐊᕐᖕᓂᕐᖕᒧᑦ ᐱᔪᖕᓇᕐᕕᒋᔭᖓᒍᑦ ᒪᕐᕉᖕᓂᒃ ᐃᑲᕐᕌᖕᓂᒃ. 
 
ᐃᖢᐊᕆᔭᖓᒍᑦ ᐱᓕᕆᑎᑦᑎᔨᐅᑉ 

(2) ᐱᓕᕆᕝᕕᖕᒥᑦ ᓴᓇᙱᓚᐅᐱᓪᓚᖕᓂᕐᒃ ᑐᓂᔭᐅᓂᐊᕐᒃᐳᕐᒃ ᐱᓕᕆᕝᕕᐅᔫᑉ ᐃᖢᐊᕆᔭᖓᒍᑦ ᐊᒪᓗ 
ᐱᓕᕆᕝᕕᐅᔪᑦ ᐊᑭᓖᑎᑦᑎᔾᔮᖏᓚᑦ ᓂᕈᐊᕐᒃᑎᒥᒃ ᐱᓕᕆᙱᓐᓂᕆᔭᖓᓄᑦ.  

ᑮᓇᐅᔭᓕᐊᒥᑦ ᐲᔭᐃᓂᕐᒃ ᐊᕙᓘᓃᑦ ᐊᑭᓖᑎᑦᑎᓂᕐᒃ 

(3) ᐱᓕᕆᕝᕕᐅᔪᕐᒃ ᐲᕐᒃᓯᔾᔮᖏᓚᕐᒃ ᑮᓇᐅᔭᓕᐊᖑᔪᒥᑦ ᐱᓕᕆᔨᒋᔭᖓᓄᑦ ᐅᕙᓘᓃᑦ ᐊᑭᓖᑎᑦᑎᓗᓂ 
ᐱᓕᕆᔨᒥᓂᒃ ᐱᓕᕆᙱᓚᐅᐱᓪᓚᖕᓂᖓᓄᑦ ᒪᕐᕉᖕᓄᑦ ᐃᑲᕐᕌᖕᓄᑦ. 
 
ᐃᑲᕋᑎᒍᑦ ᐊᑭᓕᖅᑐᖅᑕᐅᓲᑦ ᐊᒪᓗ ᐱᓕᕆᓚᐅᐱᓪᓚᕐᑲᑦᑕᖅᑐᓄᑦ 

(4) ᓂᕈᐊᕐᒃᑎ ᑮᓇᐅᔭᓕᐅᖃᑦᑕᕐᒃᑐᕐᒃ ᐊᑲᕐᕋᑎᒍᑦ, ᐱᓕᕆᐊᒃᓴᖃᓕᕌᖓᑦ ᐅᕙᓘᓃᑦ ᐊᓯᖏᑦᑎᒍᑦ 
ᐊᒪᓗ ᐱᓕᕆᓇᔭᓚᐅᕐᒃᑐᕐᒃ ᐱᓕᕆᓚᐅᐱᓪᓚᖏᓐᓂᐅᔪᒥᑦ ᐱᔭᕆᐊᖃᕐᖕᓂᕆᔭᖓᑦᑎᒍᑦ ᐱᓕᕆᕝᕕᐅᔫᑉ 
ᒪᓕᒃᖢᒍ ᑖᒻᓇ ᐃᓚᒋᔭᐅᔪᕐᒃ ᐱᔪᖕᓇᐅᑎᖃᕐᒃᑐᕐᒃ ᐊᑭᓕᕐᒃᑕᐅᓂᕐᖕᒥᒃ ᐱᓕᕆᖏᓐᓂᕆᔭᖓᑕ ᓂᕈᐊᕐᒃᑎᐅᑉ 
ᓂᕈᐊᕐᒃᑎᐅᑉ ᑮᓇᐅᔭᓕᐊᕆᖃᑦᑕᕐᒃᑕᖓᓂᑦ ᑕᐃᒪᓐᓇᑎᒋ ᐃᑲᕐᕋᓄᑦ. 
 
ᐲᕐᒃᓯᕝᕕᐅᔪᑎᑐᑦ ᑮᓇᐅᔭᓕᐊᖓᓂᑦ 

(5) ᐱᔾᔪᑎᒋᑉᓗᒋᑦ ᑖᒻᓇ ᐃᓚᒋᔭᐅᔪᕐᒃ, ᐱᓕᕆᕝᕕᐅᔪᕐᒃ ᐲᕐᒃᓯᔪᑎᑐᑦ ᐱᓕᕆᔨᖓᑕ 
ᑮᓇᐅᔭᓕᐊᖓᓂᑦ ᐱᓂᐊᕐᒃᐳᕐᒃ ᐱᓕᕆᕝᕕᐅᔪᕐᒃ ᐊᑭᓖᙱᑉᐸᑦ ᐱᓕᕆᔨᐅᔫᑉ 
ᐊᑭᓕᕐᒃᑕᐅᔾᔪᑎᒋᓇᔭᓚᐅᕐᒃᑕᖓᓂᒃ ᐱᓕᕆᓚᐅᐱᓪᓚᙱᓐᓂᕆᔭᖓᓂᑦ ᐱᓕᕆᔨᐅᔪᕐᒃ 
ᐱᓕᕆᕝᕕᖕᒥᓃᓚᐅᖏᑉᐸᑦ ᓂᕈᐊᕆᐊᕐᒃᑐᕐᖕᓂᕐᒃ ᐱᔾᔪᑎᒋᑉᓗᒍ. 
 
ᐊᒃᑐᕐᒃᑕᐅᓯᒪᙱᑦᑐᑦ ᓂᕈᐊᕐᒃᑏᑦ 

(6) ᑖᒻᓇ ᐃᓚᒋᔭᐅᔪᕐᒃ ᐊᑐᖏᑦᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᔪᒧᑦ ᐅᕙᓘᓃᑦ 
ᐱᓕᕆᔨᐅᔪᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᓐᓂᑦ ᐅᕙᓘᓃᑦ ᐱᓕᕆᔨᐅᔪᒧᑦ, ᐱᔾᔪᑎᒋᑉᓗᒍ 
ᐱᓕᕆᐊᖃᕐᖕᓂᖓ, ᐅᖓᓯᓗᐊᕐᖕᓂᑯᒧᑦ ᓂᕈᐊᕆᐊᕐᒃᑐᕐᕕᖕᒧᑦ ᐱᓕᕆᔨᐅᔪᕐᒃ ᐊᔪᕋᔭᕐᖕᒪᑦ ᑎᑭᐅᑎᓂᕐᒃ 
ᓂᕈᐊᕆᐊᕐᒃᑐᕐᕕᐅᑉ ᐃᑲᕐᕋᖏᑦᑕ ᐅᑯᐃᖓᓂᕆᔭᖏᓐᓄᑦ ᐊᙳᑎᓗᓂ. 

 
ᐱᔪᖕᓇᕐᒃᑎᑕᐅᔪᑦ ᑭᒡᒐᕐᒃᑐᕐᒃᑎᐅᓂᕐᖕᒧᑦ 

 
ᑎᒃᑯᐊᕐᒃᓯᓂᕐᒃ ᐱᔪᖕᓇᕐᒃᑎᑕᐅᓯᒪᔪᒥᒃ ᑭᒡᒐᕐᒃᑐᕐᒃᑎᐅᓂᐊᕐᒃᑐᒥᒃ 
24.  (1) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᔪᖕᓇᕐᒃᑎᑦᑎᔪᑦ, ᓂᕈᐊᕐᒃᑎᑦᑎᓂᖃᖁᔨᓂᕐᖕᒧᑦ ᐊᑎᓕᐅᕐᒃᑏᑦ 
ᐊᒪᓗ ᑎᒥᐅᔪᑦ ᑐᒃᓯᕋᐅᓯᐅᕐᒃᑐᑦ ᐊᑎᓕᐅᕐᒃᑕᐅᓂᕐᖕᒧᑦ ᐊᑎᓕᐅᕐᒃᓯᒪᓗᑎᒃ ᑲᑐᔾᔨᖃᑎᒌᖑᓂᕐᖕᒧᑦ 
ᐱᓕᕆᑎᑦᑎᓂᐊᖅᐳᑦ ᑎᒃᑯᐊᕐᒃᓯᓗᑎᒡᓘᓃᑦ ᐃᓄᖕᒥᒃ ᐱᔪᖕᓇᕐᒃᑎᓪᓗᒍ ᑭᒡᒐᕐᒃᑐᕐᒃᑎᒋᓂᕐᖕᒧᑦ ᐱᔾᔪᑎᖏᓐᓄᑦ 
ᐱᖁᔭᐅᑉ. 
 
ᐊᔪᕐᒃᑎᑕᐅᔪᑦ ᐃᓄᐃᑦ 
 (2) ᐅᑯᐊ ᐃᓄᐃᑦ ᐊᔪᕐᒃᑐᑦ ᑭᒡᒐᕐᒃᑐᐃᔫᑎᑕᐅᓂᕐᒃ: 

(a) ᐃᓄᒃ ᓂᕈᐊᕐᖕᓂᕐᒃ ᐊᔪᕐᒃᑐᕐᒃ; 
(b) ᐃᓄᒃ ᒪᓕᒐᓕᐅᕐᒃᑎᐅᔪᕐᒃ ᓂᕈᐊᒐᒃᓴᐅᔪᕐᓘᓃᑦ ᓂᕈᕐᒃᐊᑎᑦᑎᓂᕐᖕᒥᑦ ᒪᓕᒐᓕᐅᕐᕕᖕᒧᑦ; 
(c) ᑯᐊᐳᕇᓴᐅᔪᕐᒃ; 
(d) ᐊᐳᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᐱᓕᕆᔨᐅᔪᕐᒃ; 
(e) ᐃᓄᒃ ᐊᔪᕐᒃᑎᑕᐅᔪᕐᒃ ᒪᓕᒃᖢᒋ ᒐᕙᒪᒃᑯᓐᓂᑦ ᐱᓕᕆᔨᐅᔪᓄᑦ ᐱᖁᔭᕐᒃ; 
(f) ᐃᓄᒃ ᑕᓪᓕᒪᑦ ᐅᑭᐅᑦ ᐊᓂᒍᕐᒃᓯᒪᓕᕐᒃᑐᓂᒃ, ᓯᖁᒥᑦᑎᓚᐅᕐᖕᒪᑦ ᒪᓕᒐᒥᒃ ᐱᔾᔪᑎᓕᖕᒥᒃ 

ᓂᕈᐊᕐᒃᑎᑦᑎᓂᕐᖕᒥᒃ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐊᓯᖏᓐᓄᑦ ᓂᕈᐊᕐᒃᑎᑦᑎᓂᕐᖕᒥᒃ 
ᓄᓇᕗᒻᒥᑦ, ᐅᕙᓘᓃᑦ ᐊᓯᐊᓂᑦ ᓄᓇᒥᑦ ᑲᓇᑕᒥᑦ’ 

(g) ᐃᓄᒃ ᐊᑎᓕᐅᕐᒃᓯᒪᔪᕐᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ, ᐱᔾᔪᑎᖃᕐᒃᖢᓂ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐅᕙᓘᓃᑦ ᓂᕈᐊᕐᒃᑎᑦᑎᓂᕐᖕᒥᒃ ᑕᓪᓕᒪᑦ ᐅᑭᐅᑦ 
ᐊᓂᒍᕐᒃᓯᒪᓕᕐᒃᑐᓂᒃ ᐊᒪᓗ ᒪᓕᓚᐅᖏᑦᑐᕐᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ. 

ᐅᑉᓗᕐᖕᒥᑦ ᐱᒋᐊᕐᖕᓂᐊᕐᒃᑐᕐᒃ 
 (3) ᐱᓕᕆᑎᑦᑎᓂᖅ ᑎᒃᑯᐊᕐᒃᓯᓂᕐᓘᓃᑦ ᑭᒡᒐᕐᒃᑐᕐᒃᑎᐅᔪᖕᓇᖅᑎᑕᐅᓗᓂ ᐊᑐᓕᕐᖕᓂᐊᕐᒃᑐᕐᒃ ᐃᓄᒃ 

(a) ᐊᒥᓱᓄᑦ ᐱᒋᐊᖅᑎᑦᑎᖁᔨᔪᓄᑦ ᐊᑎᓕᐅᖅᑕᐅᒃᐸᑦ, ᐊᖏᕐᓗᓂ ᑭᒡᒐᕐᒃᑐᑎᐅᓂᐊᕐᓗᓂ; 
(b) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᑎᑦᑎᔫᒃᐸᑕ, ᑎᑎᖃᑎᒍᑦ ᐱᓕᕆᑎᑕᐅᑉᓗᓂ 

ᐱᑎᑦᑎᔪᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᖃᓄᐃᓕᐅᖁᔨᓂᕆᔭᖏᑦᑕ ᐃᓗᐊᓂᑦ; ᐊᒪᓗ 
(c) ᑎᑎᕋᕐᒃᑕᐅᓯᒪᔪᑦ ᑲᑐᔾᔨᖃᑎᒌᖕᓅᕐᒃᐸᑦ, ᐊᑎᓕᐅᕐᓗᓂ ᑐᒃᓯᕋᐅᒻᒧᑦ ᐱᓕᕆᐊᓂᐊᕐᓗᓂ. 

 
ᐱᔫᒥᓵᕆᓂᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ 

 
ᐱᔫᒥᓵᕆᓂᖅ ᐊᔪᕐᒃᑎᑕᐅᔪᑦ 
25. (1) ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (2), ᐅᑯᐊ ᐃᓄᐃᑦ ᐊᓯᖏᓪᓘᓃᑦ, ᐱᔫᒥᓵᕆᓂᐊᖏᓚᑦ 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ:  

(a)  ᐃᓄᒃ ᓄᓇᕗᒻᒥᐅᑕᐅᖏᑦᑐᖅ; 
(b)  ᑯᐊᐳᕇᓴᐅᒍᓂ ᐊᓯᖏᓪᓘᓃᑦ ᐃᒪᓐᓇᐃᑐᑦ; 

 (i)  ᑯᐊᐳᕇᓴᙳᖅᓯᒪᙱᒻᒪᑦ, ᓴᕿᑕᐅᓯᒪᙱᒻᒪᑦ ᑲᔪᓯᓯᒪᙱᒻᒪᓪᓘᓃᑦ ᐅᑯᓄᖓ 
ᒪᓕᒃᖢᒋᓪᓘᓃᑦ ᒪᓕᒐᕆᔭᐅᔪᑦ ᓄᓇᕗᒻᒥᑦ, ᐊᒪᓗ  

 (ii)  ᐱᔅᓂᓯᖃᙱᒻᒪᑦ ᓄᓇᕗᒻᒥᑦ ᒪᓕᒃᖢᒋᑦ ᑎᑎᕋᖃᑕᐅᓯᒪᔭᕆᐊᖃᕐᖕᓂᖅ 
ᓚᐃᓴᖃᕆᐊᖃᕐᖕᓂᕐᖕᒧᓪᓘᓃᑦ ᐱᔭᕆᐊᓕᖕᓄᑦ ᒪᓕᒃᖢᒋᑦ ᒪᓕᒐᕆᔭᐅᔪᑦ ᓄᓇᕗᒻᒧᑦ.  

ᐱᔪᖕᓇᖅᑎᑕᐅᔪᑦ 
 (2) ᐃᓚᒋᔭᐅᑲᓐᓂᖅᑐᖅ (1) ᐊᔪᖅᑎᑦᑎᙱᑦᑐᖅ ᐃᓄᖕᒥᒃ ᐊᓯᖏᓐᓂᒡᓘᓃᑦ ᑎᒥᐅᔪᓂᒃ 
ᐃᑲᔪᖅᑐᐃᓂᕐᖕᒥᒃ ᐊᑭᕋᖅᑐᐃᓂᕐᖕᒥᒡᓘᓃᑦ ᑕᑯᒃᓴᐅᑎᑦᑎᑐᐃᓇᖅᑐᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ, 
ᐅᖃᑐᐃᓐᓇᖅᐸᑕ ᐱᔾᔪᑕᐅᔪᒥᒃ ᐃᓄᖕᓄᑦ ᑐᕌᖓᔪᒥᒃ ᐊᑐᐊᒐᐅᔪᒥᒃ ᐅᕙᓘᓃᑦ ᓇᖕᒥᓂᖅ ᓴᕿᔮᖅᑎᑦᑎᒃᐸᑕ 
ᐱᔫᒥᓵᕆᓂᕐᖕᒧᑦ ᐊᑐᖅᑐᓂᒃ, ᐅᒃᐱᕈᓱᒃᖢᑎᒃ ᐱᓚᐅᖅᐸᑕ ᐊᒪᓗ ᐱᔾᔪᑎᖃᙱᑉᐸᑕ ᐊᓯᐊᖑᖅᑎᑦᑎᓂᕐᖕᒧᑦ  
ᓂᕈᐊᖅᑎᒥᒃ ᐊᔭᐅᕆᓂᕐᖕᒧᓪᓘᓃᑦ ᐅᕙᓘᓃᑦ ᐊᑐᙱᓐᓇᓱᙱᑉᐸᑕ ᒪᓕᒐᐅᔪᓂᑦ ᑖᑉᑯᓇᓂ ᐱᖁᔭᓂᑦ 
ᐱᔾᔪᑎᓕᖕᓂᒃ ᑐᓂᕐᕈᓯᐊᓂᒃ ᐊᒪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᑐᕐᖕᓂᑯᓂᒃ.  
 
ᐱᓕᕆᕕᖕᒦᑐᓂᒃ ᐃᓱᒪᔭᕆᐊᖃᖏᓐᓂᕐᒃ 
 (3) ᑭᓇᑐᐃᓐᓇᕐᒃ ᐃᒪᓐᓇᐃᓂᕐᒃ ᐊᔪᕐᒃᑐᕐᒃ, ᐊᔭᐅᕐᒃᑐᐃᓗᓂ ᑎᓕᐅᕆᓗᓂᓘᓃᑦ ᐱᓕᕆᔨᐅᔪᒥᑦ, 
ᐱᓕᕆᔪᒥᑦ ᐃᓄᖕᒥᒡᓘᓃᑦ ᐃᓱᒪᑕᐅᕕᒋᑉᓗᓂᒋᑦ ᐊᐅᓚᓪᓗᓂᒋᓪᓘᓃᑦ ᐱᔫᒥᓵᕆᓂᕐᖕᒧᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᑦ, ᑭᓯᐊᓂ ᐱᔫᒥᓵᕆᓂᕐᒃ ᐱᓕᕆᐊᕆᒃᐸᒍ ᐱᓕᕆᔨᐅᔫᑉ ᐃᓅᑉᓘᓃᑦ.  
 
ᐊᔪᖅᑎᑕᐅᔪᖅ 
 (4) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᔪᕐᒃ ᐅᕙᓘᓃᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᐊᔪᕐᒃᑐᕐᒃ ᐱᔫᒥᓵᕆᓂᕐᒃ ᓂᕈᐊᕐᒃᑎᑦᑎᓂᐅᔪᒥᑦ. 
 
ᐱᔫᒥᓵᕆᓂᖅ ᒐᕙᒪᒃᑯᓐᓄᑦ ᐃᓱᒪᖅᓲᑕᐅᖏᑦᑐᖅ 
 (5) ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐊᑐᖅᑎᓪᓗᒋᑦ, ᒥᓂᔅᑕᒥᒃ, ᒐᕙᒪᒃᑯᑦ 
ᐊᕕᒃᑐᖅᓯᒪᔪᖁᑎᖏᓐᓂᒃ, ᑲᑎᒪᔨᓂᒃ, ᑲᑎᒪᔨᐅᓂᕐᖕᒧᑦ ᑎᓕᔭᐅᓯᒪᔪᓂᒃ, ᑯᐊᐳᕇᓴᐅᔪᖅ, ᓄᓇᕗᑦ 
ᒐᕙᒪᒃᑯᓐᓄᑦ ᐱᔾᔪᔾᔨᔨᐅᔪᑦ, ᒪᓕᒐᓕᐅᕐᕕᒡᓘᓃᑦ ᐱᔫᒥᓵᕆᓂᐊᖏᓚᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ.  

 
ᑎᑎᕋᕐᒃᑕᐅᓯᒪᔪᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 

 
ᑎᑎᕋᕐᒃᑕᐅᓯᒪᔪᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 
26. (1) ᐊᑎᓕᐅᖅᓯᒪᔪᑦ ᑎᒥᐅᔪᑦ ᑐᒃᓯᕋᕈᖕᓇᖅᑐᑦ ᐊᒪᓗ ᐱᖃᑦᑕᕐᓗᑎᒃ ᑐᓂᕐᕈᓯᐊᓂᒃ ᐱᔫᒥᓵᕆᓂᖓᓄᑦ 
ᑮᓇᐅᔭᓂᒃ ᐊᑐᕐᖕᓂᐊᖅᑐᓂᒃ ᓄᓇᕗᓗᒃᑖᕐᖕᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ. 

ᐊᔪᙱᑎᑕᐅᔪᑦ ᑎᒥᐅᔪᑦ  
(2) ᐅᑯᐊ ᑎᒥᐅᔪᑦ ᐊᔪᙱᑦᑐᑦ ᐊᑎᓕᐅᖅᓯᒪᓗᑎᒃ ᑎᒥᐅᓂᖅ: 

(a) ᑯᐊᐳᕇᓴᐅᔪᑦ ᑯᐊᐳᕇᓴᙳᖅᓯᒪᑉᓗᑎᒃ ᑲᔪᓯᓯᒪᑉᓗᑎᒡᓗ ᒪᓕᒃᖢᒋᓪᓘᓃᑦ ᒪᓕᒐᕆᔭᐅᔪᑦ 
ᓄᓇᕗᒻᒧᑦ; 

(b) ᑲᑐᔾᔨᖃᑎᒌᑦ ᑲᑐᔾᔨᖃᑎᒌᙳᕐᒃᑐᑦ ᒪᓕᒃᖢᒋᑦ ᑲᑐᔾᔨᖃᑎᒌᓄᑦ ᐱᖁᔭᑎᒍᑦ;; 
(c) ᑯᐊᐸᒃᑯᓐᓄ ᑲᑐᔾᔨᖃᑎᒌᑦ ᑎᑎᕋᕐᒃᑕᐅᓯᒪᔪᑦ ᑯᐊᐸᒃᑯᓐᓄᑦ ᑲᑐᔾᔨᖃᑎᒌᑦ ᐱᖁᔭᑎᒍᑦ; 
(d) ᓴᓇᔭᖃᕐᒃᑐᓕᕆᔨᓄᑦ ᔫᓂᐊᓐᓄᑦ ᑭᒡᒐᕐᒃᑐᑎ ᐱᔨᕆᔨᓄᑦ ᓄᓇᕗᒻᒥᑦ; 
(e) ᑲᑐᔾᔨᖃᑎᒌᑦ ᑲᑐᔾᔨᖃᑎᒌᖃᑎᒋᔭᖏᑦ ᐃᓄᐃᑦ ᓄᓇᕗᒻᒥᐅᑕᐅᑉᓗᑎᒃ 

ᑯᐊᐳᕇᓴᐅᑉᓗᑎᒡᓘᓃᑦ ᑯᐊᐳᕇᓴᙳᖅᑐᑦ, ᓴᕿᑕᐅᔪᑦ ᐅᕙᓘᓃᑦ ᑲᔪᓯᓯᒪᔪᑦ 
ᒪᓕᒃᖢᑎᒡᓘᓃᑦ ᒪᓕᒐᕆᔭᐅᔪᓂᒃ ᓄᓇᕗᒻᒧᑦ. 

(f) ᐃᓄᐃᑦ ᑲᑐᔾᔨᖃᑎᒌᑦ ᑯᐊᐳᕇᓴᙳᖅᓯᒪᙱᑦᑐᑦ, ᓄᓇᖃᓗᒃᑖᕐᒃᐸᑕ ᓄᓇᕗᒻᒥᑦ; 
 

ᐊᔪᓕᖅᑎᑕᐅᓂᕐᒃ 
(3) ᑎᒥᐅᔪᖅ ᐊᔪᖏᑎᑕᐅᔫᒐᓗᐊᕐᒃ ᑎᑎᕋᕐᒃᑕᐅᓯᒪᔪᖕᓇᕐᖕᓂᕐᖕᒧᑦ ᐃᓕᑕᕆᔭᐅᓯᒪᓗᓂ ᐊᔪᕐᒃᑐᕐᒃ 

ᑎᑎᕋᕐᒃᑕᐅᓯᒪᓂᕐᒃ ᐃᓕᑕᕆᔭᐅᓯᒪᓂᕐᖕᒧᑦ ᐃᒪᓐᓇᐃᐸᑦ, 
(a) ᑎᒥᐅᔪᕐᒃ ᐃᒃᐱᒍᓱᓪᓚᑖᕐᖕᓂᖃᙱᑉᐸᑦ ᐊᐱᖁᑎᐅᔪᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ; 
(b) ᑎᒥᐅᔪᖅ ᑎᑎᕋᖅᓯᒪᔪᒃᑯᑦ ᒪᓕᒐᖃᖏᑉᐸᑦ, ᑎᑎᕋᕐᒃᑕᐅᓯᒪᔪᒃᑯᑦ ᑲᑐᔾᔨᖃᑎᒌᖑᙱᑉᐸᑦ, 

ᐊᖏᕈᑎᒃᑯᑦ ᑲᑐᔾᔨᖃᑎᒎᒧᑦ, ᐃᓚᒋᔭᐅᖏᑉᐸᑦ ᐊᖏᕈᑎᒃᑯᑦ ᐅᕙᓘᓃᑦ ᐊᔾᔨᐸᓗᖏᓐᓄᑦ 
ᑎᑎᕋᖅᓯᒪᔪᒃᑯᑦ; 

(c) ᑎᒥᐅᔪᕐᒃ ᐊᐅᓛᑦᑎᐊᖏᑉᐸᑦ ᐱᙳᕐᒃᑎᑕᐅᓂᖏᓐᓄᑦ ᐅᕙᓘᓃᑦ ᑎᑎᕋᕐᒃᑕᐅᓯᒪᓂᖏᓐᓄᑦ 
ᒪᓕᒐᐅᔪᒃᑯᑦ;  

(d) ᑎᒥᐅᔪᕐᒃ ᑮᓇᐅᔭᐃᕈᑎᓚᐅᕐᖕᒪᑦ; ᐅᕙᓘᓃᑦ 
(e) ᐅᑉᓗᕐᖕᒥᑦ ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ ᓴᕿᑕᐅᖕᒪᑦ, ᑎᒥᐅᔪᕐᒃ, ᐅᕙᓘᓃᑦ 

ᐱᔾᔪᑎᒋᑉᓗᒋᑦ ᐃᓚᒌᓕᕐᒃᖢᑎᒃ ᑲᑐᔾᔨᖃᑎᒌᑦ ᐅᕙᓘᓃᑦ ᓄᓇᕗᒻᒥ ᓴᕿᑎᑕᐅᓯᒪᙱᓪᖢᑎᒃ 
ᑲᑐᔾᔨᖃᑎᒌᑦ, ᐃᓚᒋᔭᖓᑦ ᑲᑎᒪᔨᐅᔪᕐᓘᓃᑦ, ᑕᓪᓕᒪᐃᑦ ᐅᑭᐅᑦ ᐃᓗᐊᓂᑦ, 
ᓯᖁᒥᑦᑎᓚᐅᕐᒃᐸᑕ ᒪᓕᖓᕐᖕᒥᒃ ᓂᕈᐊᕐᖕᓂᕐᖕᒥᒃ ᐱᔾᔪᑎᓕᖕᒥᑦ, ᐊᐱᖁᑎᓄᑦ 
ᓂᕈᐊᕐᖕᓂᕐᖕᒥᒃ ᓄᓇᕗᒻᒧᓪᓘᓃᑦ ᐱᔾᔪᑎᓕᖕᒥᑦ, ᐅᕙᓘᓃᑦ ᑲᓇᑕᒥᑦ. 

 
ᑐᒃᓯᕋᐅᑎᑦ 
 (4) ᑐᒃᓯᕋᐅᑎᑦ ᑎᑎᕋᕐᒃᑕᐅᓯᒪᓗᑎᒃ ᐃᓕᑕᕆᔭᐅᓯᒪᓂᕐᖕᒧᑦ ᒪᓕᒃᖢᒍ ᑖᒻᓇ ᐃᓚᒋᔭᐅᔪᕐᒃ 
ᑐᓂᔭᐅᓯᒪᔭᕆᐊᖃᕐᒃᑐᕐᒃ ᓈᒻᒪᒋᔭᐅᔪᕐᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐊᑐᕐᓗᓂ 2:00ᒧᐊᕐᑳᕐᒃᑎᓐᓇᒍ 
14 ᐅᑉᓗᐃᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
ᐊᑭᓕᐅᑎ 

(5) ᐅᑎᕐᒃᑎᑦᑕᐅᓂᕐᒃ ᐊᔪᕐᒃᑐᕐᒃ ᐊᑭᓕᐅᑎᐅᔭᕆᐊᖃᕐᒃᑐᕐᒃ ᑐᓂᔭᐅᓯᒪᔭᕆᐊᖃᕐᒃᑐᕐᒃ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐃᓚᐅᓗᓂ ᑐᒃᓯᕋᐅᑎ ᑎᑎᕋᕐᒃᑕᐅᓯᒪᖃᑕᐅᔪᒪᓂᕐᖕᒧᑦ. 
 
ᐊᑭᓕᐅᑎ ᖃᓄᐃᑑᔭᕆᐊᖃᕐᖕᓂᖓ 

(6) ᐊᑭᓕᐅᑎ ᑮᓇᐅᔭᒃᓴᐅᔭᕆᐊᖃᕐᒃᑐᕐᒃ ᑎᑎᖃᓕᕆᕝᕕᖕᒥᙶᕐᒃᑑᓗᓂ 
ᑮᓇᐅᔭᒃᑯᕕᖕᒥᙶᕐᒃᑑᓗᓂᓘᓃᑦ, ᓇᓗᓇᐃᑯᑦᑎᕐᒃᑕᐅᓯᒪᓗᓂ ᑮᓇᐅᔭᒃᓴᕐᒃ, ᓂᐅᕕᕐᕕᐅᑉ ᑯᐊᐸᒃᑯᓪᓘᓃᑦ 
ᑮᓇᐅᔭᒃᓴᖏᐅᓗᒍᓘᓃ ᐊᑭᓕᒐᒃᓴᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐊᔪᕐᒃᑐᑦ ᑐᓂᓯᓂᕐᒃ ᓱᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ 
 (7) ᑭᓇᑐᐃᓇᖅ ᖃᐅᔨᒪᓗᓂ ᑐᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ 
ᑐᓂᓯᔭᕆᐊᖃᙱᑦᑐᖅ ᐱᔾᔪᑎᓕᖕᒥᒃ ᑐᒃᓯᕋᐅᑎ ᑎᑎᕋᖅᑕᐅᓯᒪᓂᕐᖕᒧᑦ. 

ᑎᒃᑯᐊᖅᓯᓂᖅ ᑭᒡᒐᖅᑐᖅᑎᐅᔪᖕᓇᕐᒃᑎᑕᐅᔪᒥᑦ ᐊᒪᓗ ᑮᓇᐅᔭᓕᕆᔨᐅᓂᐊᖅᑐᒥᒃ 
27. (1) ᑎᒥᐅᔪᖅ ᑐᒃᓯᕋᐅᑎᖃᖅᑐᕐᒃ ᐃᓕᑕᕆᔭᐅᓂᕐᖕᒧᑦ ᑎᑎᕋᕐᒃᑕᐅᓯᒪᓂᕐᖕᒧᑦ ᐃᒪᓐᓇᐃᓂᐊᕐᒃᐳᕐᒃ, 
ᑐᒃᓯᕋᐅᑎᖓᓐᓂᑦ, ᑎᒃᑯᐊᕐᒃᓯᓗᑎᒃ 

(a) ᐊᑕᐅᓯᖅ ᐃᓄᖕᒥᒃ ᑭᒡᒐᖅᑐᖅᑎᐅᔪᖕᓇᕐᒃᑎᑕᐅᔪᒥᒃ ᐱᔾᔪᑎᒋᑉᓗᒍ ᑖᒻᓇ ᐱᖁᔭᕐᒃ; ᐊᒪᓗ 
(b) ᐊᑕᐅᓯᕐᖕᒥᒃ ᐃᓄᖕᒥᒃ ᑮᓇᐅᔭᓕᕆᔨᐅᓂᐊᖅᑐᒥᒃ. 

 
ᐊᔪᖅᑎᑕᐅᔪᑦ ᐃᓄᐃᑦ 

(2) ᐅᑯᐊ ᐃᓄᐃᑦ ᐊᔪᖅᑎᑕᐅᔪᑦ ᑭᒡᒐᖅᑐᖅᑎᐅᓂᕐᖕᒧᑦ ᐅᕙᓘᓃᑦ ᑮᓇᐅᔭᓕᕆᔨᐅᓂᕐᖕᒧᑦ: 
(a) ᐃᓄᒃ ᐊᔪᕐᒃᑎᑕᐅᔪᕐᒃ ᓂᕈᐊᕐᒃᑎᐅᓂᕐᒃ; 
(b) ᐃᓄᒃ ᑲᑎᒪᔨᐅᔪᕐᒃ ᒪᓕᒐᓕᐅᕐᕕᖕᒧᑦ ᐅᕙᓘᓃᑦ ᓂᕈᐊᒐᒃᓴᐅᔪᕐᒃ ᑲᑎᒪᔨᐅᓂᕐᖕᒧᑦ 

ᒪᓕᒐᓕᐅᕐᕕᖕᒧᑦ; 
(c) ᑯᐊᐳᕇᓴᐅᔪᕐᒃ, ᑭᓯᐊᓂ ᑯᐊᐳᕇᓴᒧᑦ ᐱᔪᖕᓇᕐᒃᑎᑕᐅᒃᐸᑦ ᐱᔅᓂᓯᖃᕐᖕᓂᕐᖕᒥᒃ ᑮᓇᐅᔭᓂᒃ 

ᓈᓴᐃᔨᐅᓂᕐᖕᒧᑦ ᑎᒃᑯᐊᕐᒃᑕᐅᓯᒪᑉᓗᓂ ᑮᓇᐅᔭᓕᕆᔨᐅᓂᕐᖕᒧᑦ ᓄᓇᕗᒻᒥᑦ; 
(d) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᓂᕈᐊᕐᒃᑐᓕᕆᔨᐅᔪᖅ; 
(e) ᐃᓄᒃ ᐊᔪᖅᑎᑕᐅᓯᒪᔪᖅ ᒪᓕᒡᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᑦ; 
(f) ᐃᓄᒃ ᐊᕐᕌᒍᑦ ᑕᓪᓕᒪᐃᑦ ᐃᓗᐊᓂ ᐅᑉᓗᒥᐅᔪᒥᑦ ᐱᒋᐊᕐᒃᖢᒍ, ᓯᖁᒥᑦᑎᒃᐸᑦ ᒪᓕᒐᒥᒃ 

ᓂᕈᐊᕐᒃᑐᓕᕆᓂᐅᔪᒥᑦ ᐱᔾᔪᑎᓕᖕᒥᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᓄᓇᕗᒻᒥᑦ 
ᐊᓯᖏᓐᓄᑦ ᓂᕈᐊᕐᒃᑎᑦᑎᓂᐅᔪᒥᑦ, ᐅᕙᓘᓃᑦ ᓇᓂᑐᐃᓇᕐᒃ ᑲᓇᑕᒥᑦ; 

(g) ᐃᓄᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᒻᒥᒃ ᐊᑎᓕᐅᕐᒃᓯᒪᔪᕐᒃ, ᐱᔾᔪᑎᒋᑉᓗᒍ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᑦ ᓂᕈᐊᕐᒃᑎᑦᑎᓂᐅᔪᒥᓪᓘᓃᑦ ᐅᑭᐅᑦ ᑕᓪᓕᒪᑦ ᐃᓗᐊᓂ ᐅᑉᓗᒥᐅᔪᕐᒃ 
ᐱᒋᐊᕐᒃᖢᒍ ᒪᓕᓚᐅᖏᑦᑐᕐᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᒻᒥᒃ. 

 
ᐅᑉᓗᕐᖕᒥᑦ ᐱᒋᐊᕐᖕᓂᖓ ᐊᑐᓕᕐᖕᓂᖓᓄᑦ 

(3) ᐃᓅᑉ ᑎᒃᑯᐊᕐᒃᑕᐅᓂᕆᔭᖓ ᑮᓇᐅᔭᓕᕆᔨᐅᓂᕐᖕᒧᑦ ᐊᑐᓕᕐᖕᓂᐊᕐᒃᑐᕐᒃ ᑕᐃᑲᙵᑦ ᐃᓄᒃ 
ᐊᑎᓕᐅᕐᖕᒪᒍ ᑐᒃᓯᕋᐅᓯᐊᖑᔪᕐᒃ. 
 
ᐊᓯᐊᖑᕐᒃᐸᑦ ᑭᒡᒐᕐᒃᑐᐃᔨᒋᔭᐅᔪᖕᓇᕐᒃᑎᑕᐅᔪᕐᒃ ᑮᓇᐅᔭᓕᕆᔨᐅᔪᕐᓘᓃᑦ 

(4) ᑎᑎᕋᕐᒃᑕᐅᓯᒪᔪᑦ ᐃᓕᑕᕆᔭᐅᓯᒪᓂᕐᖕᒧᑦ ᑲᑐᔾᔨᖃᑎᒌᖑᔪᑦ ᑎᑎᕋᕐᒃᓯᒪᓗᒍ ᖃᐅᔨᒃᑲᐃᓂᐊᕐᒃᐳᑦ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᒃ ᐲᕐᒃᑎᑦᑎᒃᐸᑕ ᐅᕙᓘᓃᑦ ᓄᑖᒥᒃ ᑎᒃᑯᐊᕐᒃᓯᒃᐸᑕ 
ᑭᒡᒐᕐᒃᑐᐃᔨᐅᑎᑕᐅᔪᖕᓇᕐᒃᑐᒥᒃ ᐅᕙᓘᓃᑦ ᑮᓇᐅᔭᓕᕆᔨᐅᔪᒥᒃ. 
 
ᓇᓗᓇᐃᒃᑯᑕᖅ 
28. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᑐᓂᓯᓂᐊᖅᐳᑦ ᓇᓗᓇᐃᒃᑯᑕᒥᒃ ᑐᒃᓯᕋᐅᑎᖃᖅᑐᓄᑦ 
ᑲᑐᔾᔨᖃᑎᒌᓄᑦ ᑐᒃᓯᕋᐅᑎᖓᑦ ᐊᖏᖅᑕᐅᓯᒪᓂᖓᓄᑦ ᑎᑎᕋᕐᒃᑕᐅᓯᒪᓂᖏᓐᓄᑦ ᐃᓕᑕᕆᔭᐅᓯᒪᖕᒪᑕ 
ᑲᑐᔾᔨᖃᑎᒌᖑᓂᖏᓐᓄᑦ, ᑭᓯᐊᓂ ᐱᑕᖃᕐᒃᐸᑦ ᕿᐱᓗᒃᑕᐅᔭᕆᐊᖃᕐᖕᓂᖓᓄᑦ ᑐᒃᓯᕋᐅᑎ.  
 
ᕿᐱᓗᒃᑕᐅᓂᖓ ᐃᓕᑕᕆᔭᐅᓯᒪᓂᕐᖕᒧᑦ ᑎᑎᕋᕐᒃᑕᐅᓂᖓᑦ  
  (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᕿᐱᓗᐃᓂᐊᖅᐳᖅ ᐊᑎᓕᐅᕆᓂᕐᖕᒥᒃ ᑲᑐᔾᔨᖃᑎᒌᖑᕈᒪᔪᓂᒃ 
ᐃᒪᓐᓇ ᖃᐅᔨᒪᒍᓂ 

(a) ᑐᒃᓯᕋᐅᑎ ᑕᑕᑎᕐᒃᑕᐅᓯᒪᓂᖓ ᐱᐊᓂᒃᓯᒪᖏᒻᒪᑦ ᐅᕙᓘᓃᑦ ᑐᓂᓯᒪᔭᕆᐊᖃᕐᖕᓂᕐᖕᒧᑦ 
ᑭᒡᓕᖓᓄᑦ ᓈᒻᒪᐅᑎᓚᐅᖏᒻᒪᑦ; 

(b) ᐊᓕᓚᔪᓗᒃᑖᑦ ᐱᖁᔭᐅᓯᒪᔪᑦ ᐊᑎᓕᐅᕆᓂᐊᕐᓗᓂ ᐱᖁᔭᑎᒍᑦ ᐱᐊᓂᒃᓯᒪᙱᖢᑎᒃ 
ᑐᓂᐅᑕᐅᓚᐅᕐᖕᒪᑕ ᐱᔭᕆᐊᖃᕐᖕᓂᕆᔭᖏᑦ ᐱᖁᔭᐅᑉ ᒪᓕᙱᖢᒋᑦ; 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

(c) ᓱᓕᖏᑦᑐᓂᒃ ᑐᑭᓯᐅᒪᔾᔪᑎᓂᒃ ᐃᓗᓕᖃᓚᐅᕐᖕᓂᖏᓐᓄᑦ ᑐᒃᓯᕋᐅᑎ; 
(d) ᐊᑎᖓ ᑲᑐᔾᔨᖃᑎᒌᑦ ᑐᑭᓯᓂᕐᓗᒃᑎᑦᑎᓯᒪᖕᒪᑦ, ᓇᓗᓇᕐᒃᓯᔾᔪᑎᑐᐃᓇᐅᖕᒪᑦ 

ᖃᓄᖓᓴᐅᑕᐅᖕᒪᓪᓗ; 
(e) ᑲᑐᔾᔨᖃᑎᒌᑦ ᐊᔪᕐᒃᑑᖕᒪᑕ ᐃᓕᑎᕋᔭᐅᓯᒪᓂᕐᖕᒧᑦ ᑎᑎᕋᕐᒃᑕᐅᓂᕐᒃ; ᐅᕙᓘᓃᑦ 
(f) ᐃᓄᐃᑦ ᑎᒃᑯᐊᖅᑕᐅᔪᑦ ᑲᑐᔾᔨᖃᑎᒌᓄᑦ ᑭᒡᒐᖅᑐᐃᔪᖕᓇᕐᒃᑎᑕᐅᓂᕐᖕᒧᑦ ᐊᕙᓘᓃᑦ 

ᑮᓇᐅᔭᓕᕆᔨᐅᔪᖕᓇᕐᒃᑎᑕᐅᓂᕐᖕᒥᒃ ᐊᔪᕐᖕᒪᑕ. 
 
ᑕᒻᒪᖅᓯᒪᔪᑦ ᐋᖅᑭᒃᓱᖅᑕᐅᓂᖏᑦ 

(3) ᐃᓕᑕᕆᔭᐅᓂᕐᖕᒧᑦ ᑎᑎᕋᕐᒃᑕᐅᓯᒪᓂᕐᖕᒧᑦ ᕿᐱᓗᒃᑕᐅᒃᐸᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ 
ᑐᒃᓯᕋᐅᑦ ᐋᖅᑭᒋᐊᖅᑕᐅᔪᖕᓇᖅᑐᖅ, ᐱᐊᓂᒃᑕᐅᓗᓂ ᐃᓇᖏᖅᑕᐅᓗᓂᓘᓃᑦ ᓄᑖᒥᒃ ᐅᒃᑯᐊᕐᑳᕐᒃᑎᓐᓇᒍ 
ᐱᔭᐅᓯᒪᔭᕆᐊᖃᕐᖕᓂᖓᓄᑦ ᑎᑎᕋᕐᒃᑕᐅᓯᒪᓂᕐᖕᒧᑦ. 
 
ᖃᐅᔨᒃᑲᐃᔾᔪᑦ ᐸᓴᒋᔭᐅᒃᐸᑦ ᐊᔪᕐᒃᑑᓂᖓᓄᑦ 
29. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᔾᔪᑎᖃᕈᓂ ᐸᓴᒍᓱᖕᓂᕐᖕᒥᒃ ᕿᐱᓗᒃᑕᐅᔭᕆᐊᖃᕐᓂᖓᓄᑦ 
ᐃᓕᑕᕆᔭᐅᓂᕐᖕᒧᑦ ᑎᑎᕋᕐᒃᑕᐅᓯᒪᔪᒪᓂᕐᒃ ᑲᑐᔾᔨᖃᑎᒌᓄᑦ, ᖃᐅᔨᒃᑲᐃᑲᐅᑎᒋᔭᕆᐊᖃᕐᒃᑐᕐᒃ 
ᑲᑐᔾᔨᖃᑎᒌᖑᔪᓂᒃ ᐸᓴᒍᓱᖕᓂᕆᔭᖓᓂᒃ ᐊᒪᓗ ᐱᔾᔪᑕᐅᔪᒥᒃ ᐸᓴᒍᓱᖕᓂᕐᖕᒧᑦ ᐊᑐᕆᐊᖃᕐᒃᑕᒥᓂᒃ 
ᓈᒻᒪᒋᔭᐅᔪᒥᑦ ᐊᑐᕐᓗᓂ. 
 
ᖃᖓᒃᑯᑦ ᑐᓂᓯᓯᒪᔭᕆᐊᖃᕐᖕᓂᕐᒃ 

(2) ᑐᒃᓯᕋᐅᑎᖃᖅᑐᑦ ᑲᑐᔾᔨᖃᑎᒌᑦ ᑐᓂᓯᓯᒪᔭᕆᐊᖃᕐᒃᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ 
ᖃᐅᔨᑎᑕᐅᒍᑎᒃ ᐸᓴᒍᓲᑕᐅᔪᒥᒃ ᐊᔪᕐᒃᑑᓂᖏᓐᓄᑦ. 
 
ᐃᓱᒪᓕᐊᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦᑕ 

(3) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᒪᓐᓇᐃᓂᐊᕐᒃᐳᕐᒃ, ᐃᓱᒪᒃᓴᖅᓯᐅᓚᐅᕐᓗᓂ ᑐᓂᔭᐅᓯᒪᔪᑦ 
ᑲᑐᔾᔨᖃᑎᒌᓂᑦ ᐱᔾᔪᑎᒋᑉᓗᒋᑦ ᐊᒪᓗ ᐅᑉᓗᐃᑦ ᑕᓪᓕᒪᑦ ᐊᓂᒍᓚᐅᖏᓐᓂᖏᓐᓂ ᑕᐃᒪᙵᑦ ᐅᒃᑯᐊᕐᖕᒪᑦ 
ᑐᓂᓯᓯᒪᔭᕆᐊᖃᕐᖕᓂᕐᒃ ᐃᓕᑕᕆᔭᐅᔪᒪᓂᕐᖕᒧᑦ ᑎᑎᕋᕐᒃᑕᐅᔪᒪᓃᑦ, ᐃᓱᒪᓕᐅᕐᓗᓂ ᑎᑎᕋᕐᒃᑕᐅᓯᒪᔪᒪᓂᐅᔪᕐᒃ 
ᕿᐱᓗᒃᑕᐅᔭᕆᐊᖃᕐᖕᒪᖔᑦ. 
 
ᑎᑎᖃᑎᒍᑦ ᓴᕿᑎᑕᐅᔭᕆᐊᖃᕐᓂᖏᑦ ᐃᓱᒪᓕᐅᕈᑎ 
 (4) ᖃᐅᔨᓴᓚᐅᕐᓗᓂᐅᒃ ᑐᒃᓯᕋᐅᑎ ᐃᓕᑕᕆᔭᐅᔪᒪᓂᕐᖕᒧᑦ ᑎᑎᕋᕐᒃᑕᐅᓯᒪᔪᒪᓂᕐᒃ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᔪᖕᓇᖅᓯᑐᐊᕈᓂ ᑎᑎᖃᓂᒃ ᓴᕿᑎᑦᑎᓂᐊᕐᒃᐳᕐᒃ, ᓈᒻᒪᒋᔭᐅᔪᑦ ᒪᓕᒡᓗᒋᑦ, 
ᖃᐅᔨᒃᑲᐅᒻᒥᒃ ᖃᓄᐃᖓᓂᕆᔭᖓᓂᒃ ᖃᐅᔨᓴᐃᓂᐅᓚᐅᕐᒃᑑᑉ, ᐃᓚᐅᓗᓂ ᐱᔾᔪᑕᐅᔪᕐᒃ ᕿᐱᓗᐃᓂᕐᖕᒧᑦ. 
 

ᐊᕕᒃᑐᖅᓯᒪᓂᖓ III 
 ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᓂᕈᐊᕐᕕᐅᔪᑦ ᓂᕈᐊᕆᐊᖅᑐᕐᕖᓪᓗ 

 
ᓄᓇᕗᓗᒃᑖᕐᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 

 
ᓄᓇᕗᓗᒃᑖᕐᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 
30. (1) ᓄᓇᕗᓗᒃᑖᕐᖕᒥᑦ ᐊᐱᖁᑎᓄᑦ ᓂᕈᐊᕐᖕᓂᖅᑕᖅᐸᑦ, ᓄᓇᕗᓗᒃᑖᕐᖕᒥᑦ ᓂᕈᐊᕐᖕᓂᐅᔪᖅ. 
 
ᐊᑐᕐᖕᓂᕐᒃ ᑭᒡᒐᕐᒃᑐᕐᒃᑕᐅᕕᖕᓂᑦ 

(2) ᐱᔾᔪᑎᒋᑉᓗᒍ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ ᓄᓇᕗᓗᒃᑖᕐᖕᒥᑦ, ᓂᕈᐊᕐᒃᑐᓕᕆᔩᑦ ᐊᓯᖏᓪᓗ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥ ᐱᓕᕆᔩᑦ ᑎᒃᑯᐊᕐᒃᑕᐅᔭᕆᐊᖃᕐᒃᑐᑦ ᐋᕿᒃᑕᐅᓯᒪᓗᑎᒡᓗ ᐊᑐᕐᓗᒋᑦ 
ᑐᙵᕝᕕᒋᔭᖏᑦ ᑭᒡᒐᕐᒃᑐᕐᒃᑕᐅᕖᑦ ᓄᓇᕗᒻᒥᑦ, ᓇᓗᓇᐃᕐᒃᑕᐅᓯᒪᔪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ 

ᐱᖁᔭᖏᓐᓂᑦ, ᑭᓯᐊᓂᓗ ᐅᖃᕐᒃᓯᒪᔪᕐᒃᑕᖃᕐᒃᐸᑦ ᐱᖁᔭᕐᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 
ᐊᐅᓚᑦᑕᕆᐊᖃᕐᖕᓂᖓᓄᑦ ᐊᑐᓂ ᑭᒡᖓᕐᒃᑐᕐᒃᑕᐅᕖᑦ ᐊᕕᒃᓯᒪᔪᕐᒃᑎᑐᑦ ᐃᓕᖓᑎᑕᐅᓗᑎᒃ ᓂᕈᐊᕐᕕᐅᔪᒥᑦ. 

 
ᐋᕿᒃᑕᐅᓂᖏᑦ ᓂᕈᐊᕆᐊᖅᑐᕐᕖᑦ 

 
ᓂᕈᐊᕆᐊᖅᑐᕐᕖᑦ ᐊᐱᖁᑎᓄᑦ ᓂᕈᕐᖕᓇᐅᑉ ᐅᑉᓗᖓᓂᑦ 
31. (1) ᓂᕈᐊᖅᑐᓕᕆᔨ ᐋᖅᑭᒃᓯᓂᐊᖅᐳᖅ ᐊᑕᐅᓯᕐᖕᒥᒡᓘᓃᑦ ᓂᕈᐊᕆᐊᕐᒃᑐᕐᕕᖕᒥᑦ ᓂᕈᐊᕐᕕᐅᓂᐊᕐᒃᑐᒥᑦ, 
ᐃᓂᐅᓂᐊᕐᒃᑐᒥᑦ ᐃᓂᐅᓂᐊᕐᒃᑐᓂᒡᓘᓃᑦ ᐃᖢᐊᕆᔭᐅᓛᖑᓇᔭᕐᒃᑐᓂᒃ ᓂᕈᐊᕐᒃᑎᓄᑦ ᓂᕈᐊᕐᖕᓇᐅᑉ 
ᐅᑉᓗᖓᓂᑦ ᓂᕈᐊᕐᒃᐸᒌᕐᖕᓇᒥᓪᓘᓃᑦ. 
 
ᖃᓄᐃᖓᓂᕆᔭᖏᑦ ᓂᕈᐊᕆᐊᕐᒃᑐᕐᕖᑦ 

(2) ᓂᕈᐊᖅᑐᓕᕆᔨ ᐋᕿᒃᓱᐃᓂᐊᕐᒃᑐᕐᒃ ᓂᕈᐊᕐᒃᑏᑦ ᐱᔾᔪᑎᒋᑉᓗᒋᑦ  ᐊᑐᓂ 
ᓂᕈᐊᕆᐊᕐᒃᑐᕐᕖᑦ ᐃᒪᓐᓇᐃᓗᓂᓗ 

(a)  ᐃᓱᒪᒃᓴᖅᓯᐅᕈᑎᖃᑦᑕᕐᓗᓂ ᑲᑎᒪᑎᑕᐅᓂᖏᑦ ᓂᕈᐊᕐᒃᑏᑦ ᓴᕿᑕᐅᓚᐅᕐᒃᑐᑦ 
ᓂᕈᐊᕐᖕᓂᐅᓚᐅᖅᑐᒧᑦ ᓯᕗᓂᐊᒍᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓚᐅᕐᒃᑐᒧᓪᓘᓃᑦ 
ᐊᓯᐊᖑᕆᐊᖃᕐᖕᒪᖔᑦ; 

(b)  ᐊᑐᓂ ᓂᕈᐊᕆᐊᕐᒃᑐᕐᕖᑦ 550 ᐅᖓᑖᓄᑦ ᓂᕈᐊᕐᒃᑎᖃᙱᓪᓗᒋᑦ, ᑭᓯᐊᓂ 
ᑕᐃᒪᓐᓇᐃᑦᑕᕆᐊᖃᕐᖕᓂᖅᐸᑦ; ᐊᒪᓗ 

(c)  ᐃᓱᒪᒋᓗᒋᑦ ᓄᓇᐅᑉ ᖃᓄᐃᓐᓂᕆᔭᖓ ᐊᓯᖏᓪᓗ ᐱᔾᔪᑕᐅᔪᖕᓇᕐᒃᑐᑦ ᐃᖢᐃᓗᑕᐅᓂᕐᖕᒧᑦ 
ᓂᕈᐊᕐᒃᑎᐅᔪᓄᑦ. 

 
ᐅᕐᖕᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᕖᑦ 
 (3) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᐱᖁᔭᐅᒃᐸᑦ ᒪᓕᒃᖢᒍ ᑖᒻᓇ ᐱᖁᔭᕐᒃ ᐊᒪᓗ 
ᖃᓄᐃᓕᐅᖁᔭᐅᓯᒪᓂᕆᔭᖓ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ, ᐋᕿᒃᓯᓗᓂ ᐅᕐᖕᓂᒍᑎᔪᖕᓇᕐᒃᑐᒃᑯᑦ 
ᓂᕈᐊᕐᕕᖕᒥᑦ ᓂᕈᐊᕐᒃᐸᒌᕐᖕᓇᐅᑉ ᐅᓗᑉᖓᓄᑦ. 
 
ᖃᓄᐃᑑᓂᖏᓐᓄᑦ ᓂᕈᐊᕆᐊᕐᒃᑐᕐᕖᑦ ᑐᓂᓯᓂᕐᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ 
 (4) ᓂᕈᐊᕆᐊᕐᕖᑦ ᐋᕿᓚᐅᕐᓗᒋᑦ, ᓂᕈᐊᖅᑐᓕᕆᔨ ᑐᓂᓯᓗᓂ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ 
ᐃᓂᒋᔭᖏᑦᑕ ᖃᓄᐃᑑᓂᖏᓐᓂᒃ ᓇᓗᓇᐃᔭᕐᓗᒋᓪᓗ ᐊᑐᓂ ᓂᕈᐊᕆᐊᕐᒃᑐᕐᕖᑦ. 
 
ᑐᓴᖅᑎᑦᑎᓂᕐᒃ ᑎᑎᕋᕐᒃᑕᐅᓯᒪᔪᑦ ᑲᑐᔾᔨᖃᑎᒌᓂᑦ 

(5) ᐱᔪᓐᓇᖅᓯᑐᐊᕈᓂ ᐅᒃᑯᐊᕌᓂᒃᑎᓪᓗᒍ ᑐᓂᓯᓯᒪᔭᕆᐊᖃᕐᖕᓂᕐᒃ ᐃᓕᑕᕆᔭᐅᓯᒪᓂᕐᖕᒧᑦ 
ᑎᑎᕋᕐᒃᑕᐅᓯᒪᔪᒪᕐᒃ, ᓂᕈᐊᖅᑐᓕᕆᔨ ᑐᓂᓯᓂᐊᕐᒃᐳᕐᒃ ᑲᑐᔾᔨᖃᑎᒌᖑᔪᓄᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ 
ᖃᓄᐃᑑᓂᖏᓐᓂᒃ ᐃᓂᒋᔭᖏᑦᑕ ᐊᑐᓂ ᓂᕈᐊᕆᐊᕐᒃᑐᕐᕖᑦ ᓇᓗᓇᐃᔭᕐᒃᓯᒪᓗᒋᓪᓗ. 
ᐅᕐᖕᓂᒍᑎᔪᖕᓇᕐᒃᑐᒃᑯᑦ ᓂᕈᐊᕆᐊᕐᒃᑎᑦᑎᓂᖅ 

(6) ᓂᕈᐊᕐᒃᑐᓕᕆᔨ ᖃᐅᔨᒃᑲᐃᓂᐊᕐᒃᐳᕐᒃ ᐃᓕᑕᕆᔭᐅᓯᒪᓂᕐᖕᒧᑦ ᑎᑎᕋᕐᒃᑕᐅᓯᒪᔪᑦ ᑲᑐᔾᔨᖃᑎᒌᓄᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᑎᑎᕋᕐᒃᓯᒪᔭᖏᓐᓂᒃ ᐅᕐᖕᓂᖕᓂᐊᕐᒃᑕᖏᓐᓄᑦ ᓂᕈᐊᕐᒃᑎᑕᐅᓂᐊᕐᒃᑐᓂᒃ 
ᒪᓕᒡᓗᒍ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᖃᓄᐃᓕᐅᖁᔨᓂᖓ. 
 
ᑭᑐᓗᒃᑖᓄᑦ ᑐᕌᖓᔪᖅ ᓂᕈᐊᕆᐊᕐᒃᑐᕐᕕᒃ 

(7) ᐃᖢᐊᕐᓂᖅᓴᐅᓂᐊᖅᐸᑦ ᓂᕈᐊᖅᑎᓄᑦ, ᓂᕈᐊᖅᑐᓕᕆᔨ ᐋᖅᑭᒃᓯᔪᖕᓇᖅᑐᖅ ᑭᑐᓗᒃᑖᓄᑦ 
ᑐᕌᖓᔪᒥᑦ ᓂᕈᐊᕆᐊᕐᒃᑐᕐᕕᐅᓂᐊᕐᒃᑐᒥᒃ ᓂᕈᐊᕆᐊᕐᒃᑐᕐᕕᖃᕐᓗᓂ ᒪᕐᕉᖕᓂᒃ ᐅᖓᑖᓄᓪᓘᓃᑦ, ᐊᒥᓱᓂᒃ 
ᓂᕈᐊᕆᐊᕐᒃᑐᕐᕕᖃᐅᖏᖔᕐᓗᓂ ᓯᐊᒪᒃᓯᒪᐅᕐᒃᑐᓂᒃ ᓄᓇᓕᐅᑉ ᐃᓗᐊᓂᑦ. 
 
ᐱᖁᑎᓂᒃ ᐃᓗᓪᓕᖅᑐᖅᑕᐅᓂᖓ ᓂᕈᐊᖅᑕᐅᕕᒃ 
  (8) ᑕᒪᕐᒥᒃ ᓂᕈᐊᖅᑕᐅᕖᑦ ᐱᖁᑎᖃᕆᐊᖃᕐᒃᑐᑦ ᐅᑯᓂᙵᑦ 

(a) ᐋᓪᓕᕋᐅᔭᕐᒃ ᖄᖃᕐᓗᓂ ᓯᑎᔪᒥᒃ ᒪᓂᕋᐅᔪᒥᑦ; 
(b) ᐊᑕᐅᓯᐅᓗᒍᓘᓃᑦ ᓂᕈᐊᕐᕕᐅᓂᐊᕐᒃᑐᒥᒃ ᐋᕿᒡᓗᒍ ᖃᐅᔨᒪᔭᐅᖏᓪᓗᑎᒃ ᐊᓯᒥᖕᓄᑦ 

ᓂᕈᐊᕈᖕᓇᕐᖕᓂᐊᕐᖕᒪᑕ ᓂᕈᐊᕐᒃᑏᑦ; ᐊᒪᓗ 
(c) ᓂᕈᐊᕈᑎᓄᑦ ᐴᖃᐃᕕᖕᒥᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᖔᕐᒃᑐᒥᒃ ᐊᒪᓗ 

ᐃᐱᒃᓯᓯᒪᔪᒥᒃ ᑎᑎᕋᐅᑎᖃᕐᓗᒍ. 
 

ᓂᕈᐊᕐᒃᑎᓂᒃ ᐊᑎᓕᐅᕆᑎᑦᑎᕝᕕᒃ 
(9) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᓇᓕᑐᐃᓇᖏᓐᓂᒃ ᑭᑐᓗᒃᑖᓄᑦ ᑐᕌᖓᔪᒧᑦ 

ᓂᕈᐊᕆᐊᖅᑐᕐᕕᖕᒥᑦ, ᐋᕿᒃᓯᓗᓂ ᓂᕈᐊᕐᒃᑏᑦ ᐊᑎᓕᐅᕆᐊᕐᒃᑐᕐᕕᒋᔪᖕᓇᕐᖕᓂᐊᕐᒃᑕᖓᓂᑦ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓄᐊᖃᑕᐅᓂᕐᖕᒧᑦ. 
 

ᑎᑎᕋᕐᕕᖓ ᓂᕈᐊᖅᑐᓕᔨᐅᑉ 
  
ᑎᑎᕋᕐᕕᖓ ᓂᕈᐊᖅᑐᓕᕆᔨᐅᑉ 
32. (1) ᓂᕈᐊᖅᑐᓕᕆᔨ ᖃᓄᐃᓕᐅᖁᔭᐅᓂᕆᖏᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐃᒪᓐᓇ 

(a) ᑎᑎᕋᕐᕕᒃᑖᕐᓗᓂ ᐃᖢᐊᕋᔭᕐᒃᑐᒥᒃ ᓂᕈᐊᕐᒃᑎᓄᑦ ᓂᕈᐊᕐᕕᐅᓂᐊᕐᒃᑐᒥᑦ; ᐊᒪᓗ 
(b) ᑎᑎᕋᕐᕕᖓ ᐅᒃᑯᐃᖓᓗᓂ ᐃᓄᓗᒃᑖᓄᑦ ᐊᒪᓗ ᑕᐃᑲᓃᓪᓗᓂ ᐊᐱᖁᑎᓄᑦ 

ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᐃᑦ ᐊᑐᕐᒃᑎᓪᓗᒋᑦ. 
 
ᐊᓯᒃᑲᓐᓂᖏᑦ ᑎᑎᕋᕐᕖᑦ ᑎᑎᕋᕐᕕᖃᖃᑎᖃᕐᕕᐅᔪᓪᓘᓃᑦ  
 (2) ᓂᕈᐊᖅᑐᓕᕆᔨ ᐃᒪᓐᓇᐃᑐᖕᓇᕐᒃᑐᕐᒃ, ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, 
ᑎᑎᕋᕐᕕᒃᑖᕐᒃᑎᑦᑎᑲᓐᓂᕐᓗᓂ ᐅᕙᓘᓃᑦ ᑎᑎᕋᕐᕕᖃᖃᑎᖃᕐᓗᓂ ᐊᓯᒥᓂᒃ ᓂᕈᐊᕐᒃᑐᓕᕆᔨᐅᔪᒥᑦ. 
 
ᐃᓄᖕᓄᑦ ᖃᐅᔨᒃᑲᐃᔾᔪᑦ 
 (3) ᓂᕈᐊᖅᑐᓕᕆᔨ ᐃᒪᓐᓇᐃᓐᓂᐊᕐᒃᐳᕐᒃ, ᒪᓕᒐᓂᒃ ᒪᓕᒡᓗᓂ ᐊᒪᓗ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑦᑕ ᖃᓄᐃᓕᐅᖁᔨᓂᕆᔭᖏᓐᓂᑦ, ᖃᐅᔨᒃᑲᐃᓗᓂ ᐃᓄᖕᓂᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ 
ᒥᒃᓵᓄᖓᔪᓂᒃ. 

 
ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒧᑦ ᐱᓕᕆᔩᑦ ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒦᑐᑦ 

 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔩᑦ ᓂᕈᐊᕆᐊᕐᒃᑐᕐᕕᖕᒦᑐᑦ 
33. (1) ᐊᑐᓂ ᓂᕈᐊᕆᐊᖅᑐᕐᕖᑦ ᐱᓕᕆᔨᑕᖃᕆᐊᖃᕐᒃᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ, 
ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᒥᒃ ᐊᒪᓗ ᓂᕈᐊᖅᑎᓂᒃ ᐊᑎᓕᐅᕆᔨᒥᒃ. 
 
ᐊᓯᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᐱᓕᕆᔨᐅᔪᑦ 

(2) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᒪᓗ ᓂᕈᐊᖅᑐᓕᕆᔨ ᐱᓕᕆᔨᑖᕈᖕᓇᕐᒃᑐᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ ᐱᓕᕆᓂᐊᖅᑐᓂᒃ ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕆᐊᖅᑐᕐᕕᖕᒥᑦ ᐃᓱᒪᒋᒍᓂᔾᔪᒃ  
ᑕᐃᒪᓐᓇ ᐃᖢᐅᓛᖑᓇᔭᕐᖕᓂᖓᓂᒃ. 
 
ᐃᓄᖕᓄᑦ ᑐᑭᓯᐅᒪᔾᔪᑏᑦ 
34. ᓂᕈᐊᖅᑐᓕᕆᔨ ᐃᓄᓗᒃᑖᓄᑦ ᑐᕌᖓᔪᒥᒃ, ᓈᒻᒪᒋᔭᐅᔪᒥᒃ ᐊᑐᕐᓗᓂ, ᐊᑎᖓ ᑐᕌᕈᑎᖏᓐᓂᒡᓗ ᐊᑐᓂ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᓂᒃ ᓂᕈᐊᕐᒃᑎᑦᑎᓂᖃᕐᕕᐅᔪᒥᑦ. 

ᐊᕕᒃᑐᖅᓯᒪᓂᖓ IV 

 ᓂᕈᐊᕈᓐᓇᖅᑐᑦ ᐊᑎᖏᓐᓄᐊᕐᒃᑎᕆᓂᕐᒃ 
 

ᑲᑎᖅᓱᐃᓂᖅ ᑐᑭᓯᐅᒪᔾᔪᑎᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕐᖕᓂᐊᖅᑐᓂᒃ 
 

ᐸᕐᖕᓇᒃᑕᐅᓂᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 
35. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐸᕐᖕᓇᒃᐸᓪᓕᐊᓂᐅᔪᒥᑦ ᐱᓕᕆᐊᖃᕐᖕᓂᐊᕐᒃᐳᕐᒃ ᓯᕗᓪᓕᕐᒃᐹᑦ 
ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ ᓂᕈᐊᕐᕕᐅᓂᐊᕐᒃᑐᒧᑦ.  
 
ᐊᑐᖅᑕᐅᔪᖕᓇᖅᑐᑦ ᑲᑎᖅᓱᐃᑎᓪᓗᒋᑦ 

(2) ᓂᕈᐊᕈᖕᓇᕐᒃᑐᑦ ᐊᑎᖏᑦ ᑲᑎᑕᐅᔪᖕᓇᕐᒃᑐᑦ ᑐᑭᓯᐅᒪᔾᔪᑏᑦ ᐱᓗᒋᑦ ᐅᑯᓇᙵᑦ ᑲᑎᑕᐅᓗᑎᒃ: 
(a) ᓂᕈᐊᕐᒃᑎᓂᒃ ᓇᖕᒥᓂᕐᒃ ᖃᑯᑎᒃᑯᑦ; 
(b) ᓂᕈᐊᖅᑏᑦ ᑐᑭᓯᐅᒪᔾᔪᑎᖏᑦ ᑲᑎᑕᐅᔪᑦ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ 

ᐱᖁᔭᖏᑦ; 
(c) ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᑲᓇᑕᒥ ᓂᕈᐊᖅᑐᓕᕆᔨᒃᑯᓐᓂᑦ; 
(d) ᓂᕈᐊᕈᖕᓇᖅᑐᑦ ᐊᑎᖏᑦ ᓄᓇᓕᖕᓂᙶᕐᒃᑐᑦ ᓄᓇᖕᓕᓂᑦ ᑲᑎᒪᑎᑦᑎᓂᐅᔪᓂᒡᓗ; ᐊᒪᓗ 
(e) ᐊᓯᖏᓐᓂᓪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦᑕ ᐅᒃᐱᕆᒍᓂᒋᑦ. 

 
ᓇᖕᒥᓂᕐᒃ ᓂᕈᐊᕐᒃᑎᒥᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᒃ 

 
ᓇᖕᒥᓂᕐᒃ ᓂᕈᐊᕐᒃᑎᒥᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᒃ 
36. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᑳᖓᑦ ᖃᖓᑐᐃᓐᓇᖅ ᑎᓕᓯᔪᖕᓇᖅᑐᖅ ᓂᕈᐊᕐᒃᑎᐅᑉ 
ᑐᑭᓯᐅᒪᔾᔪᑎᖏᓐᓂᒃ ᓇᖕᒥᓂᕐᒃ ᓂᕈᐊᕐᒃᑎᒥᒃ ᑲᑎᖅᓱᐃᖁᔨᓂᕐᖕᒧᑦ ᓇᓂᓗ ᖃᖓᒃᑯᓪᓗ 
ᑲᑎᕐᒃᓱᐃᓂᕐᒃᑕᖃᖁᔮᑎᒍᑦ. 
 
ᖃᐅᔨᑎᑦᑎᓂᖅ ᓂᕈᐊᖅᑐᓕᕆᔨᓂᒃ 

(2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᖃᐅᔨᑎᑦᑎᓂᐊᖅᐳᖅ ᓂᕈᐊᖅᑐᓕᕆᔨᒥᒃ ᐃᓄᖕᓂᒃ 
ᐊᑎᓕᐅᕆᓂᖅᑕᖃᕆᐊᖃᕐᖕᒪᖔᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐊᒪᓗ ᖃᑯᒍ 
ᐊᑎᓕᐅᕆᓂᐊᕐᖕᒪᖔᑕ. 
 
ᐅᐃᒍᒋᐊᖅᓯᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᓂᕐᖕᒥᒃ 

(3) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐅᐃᒍᕆᐊᕐᒃᓯᔪᖕᓇᕐᒃᑐᕐᒃ ᑲᑎᕐᒃᓱᐃᓂᐅᔪᒥᑦ ᑕᒪᐃᓂᒃ 
ᐃᓚᐃᓇᖓᓂᒡᓘᓃᑦ ᓂᕈᐊᕐᖕᓂᖃᕐᕕᐅᔫᑉ ᑕᐃᒪᓐᓇᐃᖁᔨᒃᐸᑦ ᓂᕈᐊᕐᒃᑐᓕᕆᔨ. 
 
ᑎᒃᑯᐊᖅᓯᓂᖅ ᐊᑎᖏᓐᓄᐊᖅᑎᕆᔨᓂᒃ 
37. (1) ᓇᖕᒥᓂᕐᒃ ᓂᕈᐊᕐᒃᑎᒥᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᖕᒥᑦ ᐱᑕᖃᕆᐊᖃᕐᒃᐸᑦ, 
ᓂᕈᐊᕐᒃᑐᓕᕆᔨ ᑎᒃᑯᐊᕐᒃᓯᓂᐊᕐᒃᐳᕐᒃ ᐊᔪᖏᑦᑎᐊᕐᒃᑐᓂᒃ ᐊᑎᕐᖕᓂᒃ ᑲᑎᕐᒃᓱᐃᔨᓂᒃ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᓂᐊᕐᒃᑐᒧᑦ ᐊᒪᓗ ᐱᓕᕆᐊᒃᓴᕐᒃᑖᕐᒃᑎᓪᓗᒋᑦ ᓇᓂ ᐊᑎᓕᐅᕆᒪᓐᓂᐊᕐᖕᒪᖔᑖ ᐊᐱᖁᑎᓄᑦ 
ᓂᕈᐊᖅᑎᑦᑎᓂᖃᕐᕕᐅᔪᒥᑦ. 
 
ᐊᔪᖏᑎᑕᐅᔪᑦ ᐃᓄᐃᑦ 

(2) ᑭᓇᑐᐃᓇᕐᒃ ᐱᓕᕆᑦᑎᐊᕈᖕᓇᕐᒃᑐᕐᒃ ᑐᒃᑯᐊᕐᒃᑕᐅᔪᖕᓇᕐᒃᑐᕐᒃ ᐊᑎᕐᖕᓂᒃ ᑲᑎᕐᒃᓱᐃᔨᐅᓂᕐᖕᒧᑦ. 

ᐃᓇᖏᖅᑕᐅᓂᖏᑦ 
(3) ᓂᕈᐊᖅᑐᓕᕆᔨ ᑎᒃᑯᐊᓚᐅᖅᑕᒥᓂᒃ ᓴᑐᖅᓯᔪᖕᓇᖅᑐᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 

ᑲᑎᖅᓱᐃᖃᑕᐅᖃᑦᑕᖅᑐᒥᒃ ᑎᒃᑯᐊᖅᓯᓗᓂᓗ ᐊᓯᖓᓂᒃ. 
ᑎᑎᕋᖅᓯᒪᓂᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᔨᐅᔪᑦ 
38. (1) ᓂᕈᐊᖅᑐᓕᕆᔨ ᐋᕿᒃᓱᐃᓂᐊᕐᒃᑐᕐᒃ ᐊᑎᖏᓐᓂᒃ ᑐᕌᕈᑎᖏᓐᓂᒡᓗ ᐊᑎᕐᖕᓂᒃ ᖃᑎᕐᒃᓱᐃᔩᑦ. 
 
ᓂᕈᐊᕈᖕᓇᕐᒃᑐᑦ ᐊᑎᖏᑦ ᐱᔭᐅᔪᖕᓇᕐᒃᑐᑦ 

(2) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᐅᑕᕿᖏᑦᑎᐊᕐᓗᓂ ᐱᐊᓂᑐᐊᕐᒃᐸᖏᑦ ᐊᑎᕐᖕᓂᑦ 
ᑲᑎᕐᒃᓱᐃᔨᐅᓂᐊᕐᒃᑐᑦ ᐊᑎᖏᓐᓂᒃ ᑐᕌᕈᑎᖏᓐᓂᒡᓗ 

(a) ᐊᔾᔨᖏᓐᓂᒃ ᓇᒃᓯᐅᔾᔨᓗᓂ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ; ᐊᒪᓗ 
(b) ᐊᔪᖏᑎᓪᓗᒍ ᑭᓇᑐᐃᓇᕐᒃ ᕿᒥᕐᕈᐃᓂᕐᖕᒥᑦ ᑖᑉᑯᓂᙵᑦ ᖃᖓᒃᑯᑐᐃᓇᕐᒃ. 

 
ᐱᓕᕆᐊᖏᑦ ᓂᕈᐊᖅᑐᓕᕆᔨᐅᑉ 
39. (1) ᓂᕈᐊᖅᑐᓕᕆᔨ ᖃᐅᔨᓴᐃᓂᐊᖅᐳᖅ ᐊᑎᓕᐅᕆᓐᓇᒥ ᐱᓕᕆᓗᓂᓗ ᖃᐅᔨᓴᐃᓂᕐᖕᒥᒃ ᐊᑐᓂ 
ᓂᕈᐊᖅᑎᐅᔪᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᐊᑎᓕᐅᖅᑕᐅᖃᑕᐅᑎᐊᕋᓗᐊᕐᖕᒪᖔᑕ ᓂᕈᐊᕈᖕᓇᖅᑐᑦ 
ᐊᑎᖏᓐᓄᑦ. 
 
ᖃᐅᔨᒃᑲᐅᑎᑦ 

(2) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᓐᓇᐅᓂᐊᓕᖅᐸᑦ, ᓂᕈᐊᖅᑐᓕᕆᔨ ᐃᓄᓗᒃᑖᓄᑦ 
ᖃᐅᔨᒃᑲᐃᔾᔪᒻᒥᒃ ᓴᖅᑭᑦᑎᓂᐊᖅᐳᖅ ᓂᕈᐊᖅᑎᓂᒃ ᐊᑎᓕᐅᕆᔨ ᓂᕈᐊᖅᑎᓂᒃ ᐊᑎᓕᐅᕆᓂᐊᕐᖕᓂᖏᓐᓄᑦ. 
 
ᐱᓕᕆᐊᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᔩᑦ 
40. (1) ᓂᕈᐊᕐᒃᑎᓂᒃ ᐊᑎᓕᕆᐅᔨ, ᐊᑎᓕᐅᕆᓂᐅᑎᓪᓗᒍ, ᐱᔪᖕᓇᕐᖕᓂᓕᒫᓂ ᐊᑐᕐᓗᒍ ᐊᑎᓕᐅᕆᓗᓂ 
ᓂᕈᐊᖅᑎᓗᒃᑖᓂᒃ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐅᕙᓘᓃᑦ ᑲᑎᓯᒪᔪᓂᒃ ᐊᑎᓕᐅᕆᔨᐅᑉ ᐱᓕᕆᕝᕕᒋᔭᖓᓂᒃ 
ᒪᓕᒡᓗᒋᑦ ᓂᕈᐊᖅᑐᓕᕆᔨᐅᑉᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕᓗ ᐃᖢᐊᕋᓱᒋᔭᖓᓐᓂᒃ. 
 
ᑎᑎᕋᖅᑕᐅᓯᒪᓂᖏᑦ ᑐᑭᓯᐅᒪᔾᔪᑏᑦ 

(2) ᐊᑎᓕᐅᕆᔨ ᑐᑭᓯᐅᒪᔾᔪᑎᓂᒃ ᐱᓂᐊᖅᑐᖅ ᐊᒪᓗ ᑎᑎᕋᐅᓯᕆᓗᒋᑦ ᑐᑭᓯᐅᒪᔾᔪᑎᖏᑦ ᐊᑐᓂ 
ᓂᕈᐊᖅᑏᑦ ᒪᓕᒡᓗᒋᑦ ᒪᓕᒐᐃᑦ. 
 
ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᑕᑕᑎᕆᐊᓖᑦ 
41. (1) ᓂᕈᐊᖅᑐᓕᕆᔨ ᐊᑎᓕᐅᕐᖕᓂᕐᖕᒧᑦ ᐊᓕᓚᔪᓂᒃ ᒪᓂᒪᑎᑦᑎᓂᐊᖅᐳᖅ ᐃᓄᖕᓄᑦ 
ᓂᕈᐊᖅᑐᓕᕆᔨᒧᐊᕐᓗᒋᓪᓗ ᐊᑎᓕᐅᕆᔨ ᓇᖕᒥᓂᖅ ᓂᕈᐊᖅᑎᓂᑦ ᑐᑭᓯᐅᒪᔾᔪᑎᓂᒃ ᐱᓂᖅ ᐊᔪᖅᐸᑦ. 
 
ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᑕᑕᑎᕆᐊᓕᐅᑉ ᐃᓗᓕᖏᑦ 

(2) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑕᑕᑎᒐᒃᓴᖅ ᐃᓗᓕᖃᕆᐊᖃᖅᐳᖅ ᑐᑭᓯᒋᐊᕈᑎᒃᓴᓂᒃ. 
 
ᖃᐅᔨᒃᑲᐅᑎ ᑎᒥᒥᒍᑦ ᐊᔪᕈᑎᖃᖅᑐᓄᑦ ᓂᕈᐊᖅᑎᐅᔪᓄᑦ 

(3) ᐊᑎᓕᐅᕆᔨ ᐅᒃᐱᕈᓱᒃᐸᑦ ᓂᕈᐊᖅᑎᒥᒃ ᑎᒥᒥᒍᑦ ᐊᔪᕈᑎᖃᕐᖕᓂᖓᓄᑦ ᓂᕈᐊᖅᑎᑦᑎᓂᕐᖕᒥᒡᓗ 
ᓂᕈᐊᕆᐊᖅᑐᕐᕕᖕᒥᑦ ᐃᖢᐃᓗᔾᔨᐅᑎᓯᒪᓂᐊᕋᓱᒋᒍᓂᐅᒃ, ᐊᑎᓕᐅᕆᔨ ᓂᕈᐊᖅᑎᒧᑦ ᑎᑎᕋᖅᓯᒪᔪᒥᒃ 
ᖃᐅᔨᒃᑲᐅᔾᔪᑎᒥᒃ ᑐᓂᓯᓂᐊᖅᐳᖅ ᓂᕈᐊᖃᑕᐅᔪᖕᓇᕐᖕᓂᖓᓄᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᐊᑐᕐᓗᓂ 
ᐊᓯᖏᓐᓂᒡᓗ ᐊᑐᖅᑕᐅᔪᖕᓇᖅᑐᓂᒃ ᓂᕈᐊᖃᑕᐅᓂᕐᖕᒧᑦ. 
 
 
 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᑕᑕᑎᕆᐊᓕᖕᒥᒃ ᐊᑐᕐᖕᓂᖅ 
42. (1) ᓂᕈᐊᕈᓐᓇᖅᑐᖅ ᑭᓇᑐᐃᓐᓇᖅ ᓇᖕᒥᓂᖅ ᐊᑎᓕᐅᖅᓯᒪᖏᑦᑐᖅ ᐊᑎᓕᐅᕆᕙᓪᓕᐊᔨᒧᑦ, 
ᐊᑎᓕᐅᖃᑕᐅᔪᖕᓇᖅᑐᖅ ᐃᒪᓐᓇ  

(a) ᐊᑎᓗᒃᑖᖏᑦ, ᐊᖑᑕᐅᓂᖓ ᐊᕐᖕᓇᐅᓂᖓᓘᓃᑦ, ᐃᓅᓕᕐᕕᐊ ᐊᒪᓗ ᐊᓯᖏᑦ 
ᑐᑭᓯᐅᒪᔾᔪᑏᑦ ᐱᔭᐅᔭᕆᐊᖃᖅᑐᑦ ᑕᑕᑎᕆᔾᔪᑎᒥᑦ; 

(b) ᐊᑎᓕᐅᕐᓗᒍ ᓇᓗᓇᐃᖅᓯᓂᖓᓄᑦ ᑐᑭᓯᐅᒪᔾᔪᑏᑦ ᑕᒻᒪᖅᓯᒪᙱᓐᓂᖏᓐᓄᑦ; ᐊᒻᒪ 
(c) ᐊᐅᓚᖅᑎᓪᓗᒍ ᑕᑕᑎᖅᑕᖓ ᓂᕈᐊᖅᑐᓕᕆᔨᒧᑦ ᑐᕌᕈᑎᖓᓄᑦ ᑎᑎᕋᖅᓯᒪᔪᒧᑦ 

ᑕᑕᑎᕆᐊᓕᖕᒥᑦ ᐅᕙᓘᓃᑦ ᐊᓯᐅᓄᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ. 
 
ᑭᒡᓕᒋᔭᐅᔪᖅ 

(2) ᐊᑐᓂ ᓂᕈᐊᖅᑏᑦ ᑕᑕᑎᕆᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ 
ᐅᑎᖅᑎᑦᑎᓯᒪᓵᓕᔭᕆᐊᖃᖅᑐᑦ ᑕᑕᑎᖅᓯᒪᔪᒥᒃ ᓂᕈᐊᖅᑐᓕᕆᔨᒧᑦ ᐃᓱᓕᖅᑳᖅᑎᓐᓇᒍ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ ᐅᑉᓗᕆᔭᐅᑎᑕᐅᔪᑦ ᐊᑎᓕᐅᕆᓂᕐᖕᒧᑦ ᓂᕈᐊᖅᑎᐅᔪᓂᒃ. 
 
ᑭᖑᕙᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᑕᑕᑎᕆᐊᓕᒃ 

(3) ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᑕᑕᑎᖅᓯᒪᔪᖅ ᐱᔭᐅᒃᐸᑦ ᐅᑉᓗᖅ ᐅᖃᐅᓯᐅᔪᖅ 
ᐃᓚᒋᔭᐅᑲᓐᓂᖅᑐᖅ (2)−�� ᐊᓂᒍᖅᑎᓪᓗᒍ, ᓂᕈᐊᖅᑎ ᑕᑕᑎᕆᔪᖕᓇᖅᑐᖅ ᓱᓕ ᓂᕈᐊᖃᑕᐅᓂᕐᖕᒧᑦ 
ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ 54. 
 
ᑭᓇᐅᓂᖏᓐᓄᑦ ᓇᓗᓇᐃᒃᑯᑕᐃᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᔨᑦ 
43. (1) ᐊᑎᓕᐅᕆᔨᑦ, ᐊᑎᓕᐅᕆᑎᓪᓗᒍ, ᐊᑐᕐᖕᓂᐊᖅᐳᖅ ᐱᓯᒪᓗᓂᓘᓃᑦ ᓈᒻᒪᒋᔭᐅᔪᒥᒃ 
ᓇᓗᓇᐃᑯᑕᕐᖕᒥᒃ ᑭᓇᐅᓂᖓᓄᑦ. 
 
ᐃᑎᖅᑕᕐᖕᓂᖅ ᑲᑎᕐᖕᒪᔪᓄᑦ ᐃᒡᓗᓄᑦ 

(2) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨ, ᑕᑯᑎᑦᓯᓗᓂ ᓇᓗᓇᐃᒃᑯᑕᒥᓂᒃ, 
ᐃᓯᖅᑎᑕᐅᔪᓐᓇᖅᐳᖅ ᐃᒡᓗᒋᔭᐅᔪᓄᑦ ᑲᑎᖓᔪᓄᑦ ᐊᓯᖏᓐᓄᓪᓗ ᐃᒡᓗᒋᔭᐅᔪᓄᑦ ᑲᑎᖓᑎᑕᐅᔪᓄᑦ 
ᐃᓯᕈᓐᓇᖅᓱᓂ ᐊᑎᕐᓂᒃ ᑲᑎᖅᓱᐃᓂᐊᕐᓗᓂ ᓂᕈᐊᕈᓐᓇᖅᑐᓂᒃ ᑲᑎᖓᔪᓂ ᐃᒡᓗᖃᐅᖅᑐᓂᒃ. 
 
ᑐᓂᔭᐅᓂᖏᑦ ᑐᑭᓯᐅᒪᔾᔪᑏᑦ 
44. (1) ᐊᑎᓕᐅᕆᔨ ᑐᓂᓯᓂᐊᖅᐳᖅ ᓂᕈᐊᖅᑏᑦ ᑐᑭᓯᐅᒪᔾᔪᑎᖏᓐᓂᒃ ᑲᑎᑕᐅᔪᓂᒃ 
ᐊᑎᓕᐅᕆᓂᐅᑎᓪᓗᒍ ᓂᕈᐊᖅᑐᓕᕆᔨᒧᑦ ᑕᐃᒪᓐᓇᐃᓗᒋᑦ ᐊᒪᓗ ᑐᓂᓯᒪᔭᕆᐊᖃᖅᑕᖓ ᒪᓕᒡᓗᒍ 
ᖃᑉᓰᖅᑕᕐᓗᒍᓗ ᓂᕈᐊᖅᑐᓕᕆᔨᐅᑉ ᐱᖁᔭᖓ ᒪᓕᒡᓗᒍ. 
 
ᓇᓗᓇᐃᒃᑯᑦᓯᖅᑕᐅᓯᒪᓂᖏᑦ ᓂᕈᐊᖅᑎᓂᑦ ᑐᑭᓯᐅᒪᔾᔪᑎᑦ 

(2) ᐊᑎᓕᐅᕆᔨ, ᐊᑐᖅᑕᐅᒋᐊᖃᖅᑐᒧᑦ, ᓇᓗᓇᐃᖅᓯᓂᐊᖅᐳᖅ ᑐᑭᓯᐅᒪᔾᔪᑎᐅᔪᑦ ᓂᕈᐊᖅᑎᓄᑦ 
ᓂᕈᐊᖅᑐᓕᕆᔨᒧᐊᖅᑕᖏᓐᓂᑦ.  
 
ᑲᑎᖅᓱᐃᓂᖅ ᐊᑎᕐᓂᒃ ᐱᐊᓂᖕᓂᖓ  
 (3)ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨᑦ ᐱᐊᓂᕕᒃᓴᖓᑦ ᐃᓱᓕᓕᖅᐸᑦ, 

(a)  ᐱᐊᓂᒃᓯᒪᒋᐊᖃᖅᐳᑦ ᑲᑎᓚᐅᖅᑕᒥᖕᓂᒃ; ᐊᒻᒪᓗ 
(b)  ᓂᕈᐊᖅᑐᓕᕆᔨᒧᐊᕐᓗᒋᑦ ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖏᓐᓅᖓᔪᑦ ᐱᐊᓂᒃᓯᒪᔭᒥᓂᒃ. 

 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

ᓂᕈᐊᕈᖕᓇᖅᑐᑦ ᐊᑎᖏᑦ 
 
ᑲᑎᖅᓱᐃᓂᖅ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ 
45. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑲᑎᕐᒃᓱᐃᓂᐊᕐᒃᐳᕐᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ ᐊᐱᖁᑎᓄᑦ 
ᓂᕈᐊᕐᕕᐅᓂᐊᕐᒃᑐᒧᑦ ᐅᑕᕿᙱᑦᑎᐊᕐᓗᓂ ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ ᓴᕿᑐᐊᕌᓂᒃᐸᑦ. 
 
ᐃᓗᓕᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ  
  (2) ᓂᕈᐊᕈᖕᓇᕐᒃᑐᑦ ᐊᑎᖏᑦ ᐃᓗᓕᖃᕆᐊᖃᕐᒃᑐᑦ ᓂᕈᐊᖃᑕᐅᓂᕐᒃ ᐊᔪᖏᑦᑐᑦ ᓂᕈᐊᕐᒃᑎᓂᒃ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᖃᕐᕕᐅᔪᒧᑦ, ᐊᑐᕐᓗᓂ ᑕᒻᒪᕐᒃᓯᒪᓂᖃᙱᓛᖑᔪᓂᑦ ᑐᑭᓯᐅᒪᔾᔪᑎᓂᒃ ᑲᑎᑕᐅᔪᑦ 
ᒪᓕᒃᖢᒋᑦ ᐃᓚᒋᔭᐅᑲᓐᓂᕐᒃᑐᕐᒃ 35(2). 
 
ᑕᒻᒫᔭᕐᒃᓯᒪᙱᑦᑕᕆᐊᖃᕐᖕᓂᖓ ᑐᑭᓯᐅᒪᔾᔪᑎᐅᑉ 
  (3) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᖃᐅᔨᓴᐃᑦᑎᐊᕐᖕᓂᐊᕐᒃᐳᕐᒃ ᑕᒻᒫᔭᕐᒃᓯᒪᙱᒃᑲᓗᐊᕐᖕᒪᖔᑕ 
ᑐᑭᓯᐅᒪᔾᔪᑏᑦ ᐃᓚᔭᐅᓯᒪᔪᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᑦ. 
 
ᖃᓄᐃᑐᒦᓂᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 
  (4) ᓂᕈᐊᕈᖕᓇᕐᒃᑐᑦ ᐊᑎᖏᑦ ᓈᒻᒪᒋᔭᐅᔪᒥᑦ ᑎᑎᕋᕐᒃᓯᒪᔪᒥᑦ ᖃᕆᑕᐅᔭᒃᑰᕈᖕᓇᕐᒃᑐᒃᑯᓪᓘᓃᑦ  
ᑕᑕᑎᕈᒻᒥᓐᓂᐊᕐᒃᐳᑦ ᐋᕿᒃᓱᕐᒃᑕᐅᓯᒪᓗᑎᒃ ᐃ−ᐅ−ᐊ−ᓕᖓᓗᒋᑦ, ᑐᕌᕈᑎᖏᑦᑎᒍᓪᓘᓃᑦ ᐅᕙᓘᓃᑦ 
ᖃᓄᑐᐃᓇᕐᒃ ᐊᓯᐊᒍᑦ ᐊᑐᕐᓗᑎᒃ ᐃᖢᐊᓛᕆᔭᒥᖕᓂᑦ. 
  
ᓇᒃᓯᐅᔾᔨᓂᕐᒃ ᐊᔾᔨᖏᓐᓂᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ 
46. (1) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᓂᐊᕐᒃᐳᕐᒃ, ᑲᑎᕐᒃᓱᐃᕌᓂᒃᐸᑦ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓂᒃ, ᓇᒃᓯᐅᔾᔨᓗᓂ ᐊᔾᔨᖏᓐᓂᒃ ᓂᕈᐊᕐᒃᑐᓕᕆᔨᒧᑦ. 
 
ᑕᑯᒃᓴᕈᕐᒃᑎᑕᐅᓂᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 

(2) ᓂᕈᐊᕐᒃᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᐱᒍᓂᒋᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓂᑦ, ᐊᔾᔨᖏᓐᓂᒃ ᑕᑯᒃᓴᐅᑎᑦᑎᓗᓂ ᑎᑎᕋᕐᕕᖓᓂᑦ. 

 
ᓂᕈᐊᖅᑎᐅᔪᑦ ᑐᑭᓯᐅᒪᔾᔪᑎᖏᓐᓂᑦ ᐃᓗᓕᓕᒃ ᐊᓕᓚᔪᕐᒃ 

 
ᐊᓕᓚᔪᖅ ᓇᒃᓯᐅᔾᔭᐅᓂᖓ 
47. (1) ᓄᓇᕗᓗᒃᑖᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᐸᑦ, ᓂᕈᐊᖅᑐᓕᕆᔨ ᓇᒃᓯᐅᔾᔨᓂᐊᖅᐳᖅ 
ᓂᕈᐊᕐᒃᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐃᓗᓕᖕᒥᒃ ᓂᕈᐊᕐᒃᑎᐅᔪᓗᒃᑖᓄᑦ ᐊᑎᖓ ᐃᓚᐅᔪᒧᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓂᑦ 34 ᐅᑉᓗᐃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᐊ ᐊᓂᒎᑎᖅᑳᖅᑎᓐᓇᒍ. 
 
ᐃᓗᓕᖏᑦ ᓂᕈᐊᖅᑎᐅᔪᑦ ᑐᑭᓯᐅᒪᔾᔪᑎᖏᓐᓂᑦ ᐃᓗᓕᓕᒃ ᐊᓕᓚᔫᑉ 
 (2) ᓂᕈᐊᕐᒃᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐃᓗᓕᖃᕐᖕᓂᐊᕐᒃᐳᕐᒃ ᐊᓕᓚᔪᖅ. 
 

ᐊᓯᐊᖑᖅᑎᕆᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
 
ᖃᐅᔨᒃᑲᐃᔾᔪᑎ ᓂᕈᐊᕈᖕᓇᕐᒃᑐᑦ ᐊᑎᖏᑦ ᐱᔾᔪᑎᒋᑉᓗᒋᑦ 
48. ᓂᕈᐊᖅᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ ᓴᖅᑭᑕᐅᑐᐊᖅᐸᑦ, 

ᖃᐅᔨᒃᑲᐃᓗᓂ ᐃᓄᓗᒃᑖᓂᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ ᐃᓚᐅᓗᑎᒃ 
(a) ᓂᕈᐊᖅᑐᓕᕆᔨᐅᑉ ᐊᑎᖓ; 
(b)  ᓇᓂ ᖃᖓᓗ ᓂᕈᐊᕐᒃᑏᑦ ᕿᒥᕐᕈᔪᖕᓇᕐᖕᒪᖕᒑᑕ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ; 
(c)  ᖃᓄᕐᒃ ᐊᑐᕐᓗᑎᒃ ᐊᓯᐊᖑᕐᒃᓯᔪᖕᓇᕐᖕᒪᖔᑕ ᓈᒻᒪᒃᓴᙱᒃᑯᑎᒡᓘᓃᑦ  

ᖃᓄᐃᓕᐅᕆᐊᖃᕐᖕᒪᖔᑕ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ; 
(d) ᓇᓂ ᖃᖁᒍᓗ ᖃᐅᔨᓴᐃᓂᕐᒃᑕᖃᕐᖕᓂᐊᕐᖕᒪᖔᑦ ᓈᒻᒪᒃᓴᖏᔾᔪᑕᐅᔪᓂᒃ. 

 
ᐱᓕᕆᐊᖏᑦ ᓂᕈᐊᖅᑐᓕᕆᔨᐅᑉ 
49.  (1) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᖅᐳᖅ, ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑎᓪᓗᒍ, 
ᐋᖅᑭᒃᓱᐃᖏᓐᓇᕐᓗᓂ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐃᒪᓐᓇ 

(a)  ᑎᑎᕋᐅᓯᕆᓗᒋᑦ ᓂᕈᐊᖅᑏᑦ ᐊᑎᖏᑦ ᐲᖅᑕᐅᓚᐅᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ; 
(b)  ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᑐᑭᓯᐅᒪᔾᔪᑎᓂᒃ ᐋᕿᒋᐊᖅᓯᖃᑦᑕᕐᓗᑎᒃ; ᐊᒻᒪᓗ 
(c)  ᐲᖃᑦᑕᕐᓗᒋᑦ ᐃᓄᐃᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑕᕆᐊᖃᙱᑦᑐᑦ. 

 
ᓂᕈᐊᕈᓐᓇᖅᑐᑦ ᐊᑎᖏᓐᓄᑦ ᐃᓚᓯᓂᖅ 
 (2) ᓂᕈᐊᖅᑐᓕᕆᔨ ᐃᓚᓕᐅᔾᔨᓂᐊᖅᐳᖅ ᓂᕈᐊᖅᑎᒥᒃ ᓂᕈᐊᕈᓐᓇᖅᑐᑦ ᐊᑎᖏᓐᓄᑦ, 
ᑕᒻᒪᖅᑕᐅᓯᒪᔪᓂᒡᓘᓃᑦ ᐋᖅᑭᒃᓱᐃᓗᓂ, ᐃᒪᓐᓇᐃᐸᑦ 

(a)  ᑕᑕᑎᖅᓯᒪᔪᒥᒃ ᐊᑐᕆᐊᓕᖕᒥᒃ ᐱᒍᓂ ᓂᕈᐊᖅᑐᓕᕆᔨ; ᐅᕙᓘᓐᓃᑦ 
(b)  ᓇᖕᒥᓂᖅ ᓂᕈᐊᖅᑎ ᓂᕈᐊᖅᑐᓕᕆᔨᒧᑦ ᑐᒃᓯᕋᐅᓯᐅᖅᐸᑦ, ᑐᓂᓯᓗᓂ ᑭᓇᐅᓂᖓᓄᑦ 

ᓇᓗᓇᐃᑯᑕᒥᒃ ᐊᒪᓗ ᖃᐅᔨᑎᑦᑎᒍᓂ ᓂᕈᐊᖃᑕᐅᓂᖅ ᐊᔪᙱᑦᑑᓂᖓᓂᒃ ᑕᐃᒪᓐᓇᒧᓪᓗ 
ᓂᕈᐊᕈᖕᓇᖅᑐᑦ ᐊᑎᖏᓐᓃᖃᑕᐅᔪᖕᓇᕐᖕᓂᖓᓂᒃ. 

 
ᐲᔭᐃᓂᖅ ᓂᕈᐊᕈᓐᓇᖅᑐᑦ ᐊᑎᖏᓐᓃᑐᓂᑦ 
 (3) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᖅᐳᖅ, ᒪᓕᒡᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 
ᖃᓄᐃᓕᐅᖁᓂᖏᑦ, ᐲᔭᐃᓗᓂ ᐊᑎᕐᖕᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᓈᒻᒪᒃᓴᕈᓂ ᓂᕈᐊᖅᑐᓕᕆᔨ 

(a)  ᐊᑎᓕᐅᖅᑕᐅᓯᒪᔪᑦ ᐊᑎᕐᒥᖕᓂᒃ ᐲᖅᓯᖁᔨᒃᐸᑕ;  
(b)  ᐃᓄᒃ ᐊᓯᐅᓄᑦ ᓅᓯᒪᓕᕐᖕᒪᑦ; 
(c)  ᐃᓄᒃ ᐊᓯᐊᓄᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᓂᕈᐊᕐᕕᐅᔪᒥᑦ ᐊᑎᓕᐅᕐᒃᑕᐅᖕᒪᑦ; 
(d) ᐃᓄᒃ ᓂᕈᐊᕐᖕᓂᖅ ᐊᔪᕐᖕᒪᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ; 
(e) ᐃᓄᒃ ᐃᓅᔪᖕᓃᕐᖕᒪᑦ; ᐅᕙᓘᓃᑦ  
(f)  ᐃᓅᑉ ᐊᑎᖓ ᐊᑕᐅᓯᐅᖏᒻᒪᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ. 

 
ᓈᒻᒪᒃᓴᙱᑦᑐᖃᖅᐸᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᓂᒃ 

 
ᓈᒻᒪᒃᓴᙱᑦᑐᖃᖅᐸᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᓂᒃ 
50.  (1) ᑭᓇᑐᐃᓇᖅ ᐅᒃᐱᕈᓱᒃᑯᓂ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᒥᒃ ᓂᕈᐊᖃᑕᐅᓂᖅ ᐊᔪᖅᑑᓂᖓᓂᒃ 
ᓈᒻᒪᒃᓴᙱᑦᑐᖕᓇᖅᑐᖅ ᐃᓚᐅᖃᑕᐅᓂᖓᓄᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᑐᒃᓯᕋᐅᓯᐅᕐᓗᓂ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐅᑉᓗᑦ 20 ᐊᐱᖁᑎᓄᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
ᓈᒻᒪᒃᓴᙱᓐᓂᕐᒃ 
 (2) ᑐᒃᓯᕋᐅᑎᓕᐅᕐᒃᑕᐅᔪᕐᒃ ᒪᓕᒃᖢᒍ ᐃᓚᒋᔭᐅᔪᕐᒃ (1) ᓈᒻᒪᒋᔭᐅᔪᒦᑦᑕᕆᐊᖃᕐᒃᑐᕐᒃ ᐊᒪᓗ 
ᐃᓚᐅᓗᑎᒃ 

(a)  ᑐᒃᓯᕋᐅᓯᐅᕐᒃᑑᑉ ᐊᑎᖓ; 
(b)  ᑎᑎᖃᐅᓯᕝᕕᖓᑕ ᑐᕌᕈᑎᖓ ᐅᖃᓘᑎᖓᓗ ᑐᒃᓯᕋᐅᓯᐅᕐᒃᑑᑉ; 
(c)  ᐊᑎᖃᕐᒃᑑᑉ ᐊᑎᖓ ᐲᕐᒃᑕᐅᖁᔭᖓᑕ; ᐊᒪᓗ 
(d)  ᐱᔾᔪᑕᐅᔪᑦ ᐲᕐᒃᓯᖁᔨᓂᕐᖕᒧᑦ ᐃᓅᑉ ᐊᑎᖓᓂᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ. 

 
ᐱᔾᔪᑕᐅᔪᒥᒃ ᓱᓕᓂᖓᓄᑦ ᐱᖃᕆᐊᖃᕐᖕᓂᕐᒃ 

   (3) ᑭᓇᑐᐃᓇᕐᒃ ᓈᒻᒪᒃᓴᙱᑦᑐᕐᒃ ᐃᓅᑉ ᐊᑎᖓ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᓂᖓᓄᑦ ᐱᔾᔪᑕᐅᔪᒥᒃ 
ᓱᓕᓂᖓᓄᑦ ᐃᓄᒃ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᑦᑕᕆᐊᖃᙱᓐᓂᖓᓄᑦ ᐱᖃᕆᐊᖃᕐᒃᑐᕐᒃ. 
 
ᖃᐅᔨᒃᑲᐃᔾᔪᑦ ᐃᓄᖕᒧᑦ 
51. (1) ᓈᒻᒪᒍᓱᙱᓐᓂᐅᔪᕐᒃ ᓱᓕᔫᔮᕐᒃᐸᑦ ᒪᓕᒃᖢᒍ ᐃᓚᒋᔭᐅᔪᕐᒃ 50, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
ᐃᒪᓐᓇᐃᓂᐊᕐᒃᐳᕐᒃ, ᐱᐊᓚᓛᑯᑦ ᐊᑐᕈᖕᓇᕐᒃᑕᖓᒍᑦ ᐊᑐᕐᓗᓂ, ᖃᐅᔨᑎᓪᓗᓂᐅᒃ ᓂᕈᐊᕐᒃᑎ ᐊᑎᖓ 
ᐲᕐᒃᑕᐅᔪᒪᔫᑉ ᐅᑯᓂᙵᑦ 

(a)  ᐊᑎᖓ ᓈᒻᒪᒃᓴᙱᑦᑑᑉ; 
(b)  ᐱᔾᔪᑎᒋᔭᐅᔪᕐᒃ ᓈᒻᒪᒃᓴᙱᓐᓂᕐᖕᒧᑦ; 
(c)  ᖃᑯᖑ ᐊᒪᓗ ᖃᓄᕐᒃ ᑭᐅᔾᔪᑎᒋᔪᖕᓇᕐᖕᒪᖕᒑᒎ ᓈᒻᒪᒋᔭᐅᖏᓐᓂᐅᔪᕐᒃ; ᐊᒪᓗ 
(d)  ᖃᐅᔨᒪᔾᔪᑎ ᓈᒻᒪᒋᔭᐅᖏᓐᓂᕐᒃ ᓱᓕᖏᓐᓂᖓᓄᑦ. 

 
ᖃᐅᔨᓴᕐᒃᑕᐅᓂᖓ ᓈᒻᒪᒃᓴᙱᓐᓂᐅᔫᑉ 
 (2) ᓂᕈᐊᕐᒃᑐᓕᕐᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᓂᐊᕐᒃᐳᕐᒃ, 17 ᐅᑉᓗᐃᑦ ᓂᕈᐊᕐᖕᓇᐅᑉ ᐅᑉᓗᐊᑕ 
ᓯᕗᓂᐊᒍᑦ ᑭᖑᓂᐊᒎᖏᑦᑐᖅ, 

(a) ᐃᓱᒪᒃᓴᕐᒃᓯᐅᕈᑎᒋᓗᒍ ᓈᒻᒪᖏᔭᐅᖏᓐᓂᐅᔪᕐᒃ ᐊᒪᓗ ᑭᐅᔾᔪᑎᒋᓗᒍ; 
(b) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᓈᒻᒪᒋᔭᖓᒍᑦ ᖃᐅᔨᓴᐃᓂᕐᒃᑕᖃᕐᓗᓂ; 
(c) ᐃᓱᒪᓕᐅᕐᓗᓂ ᐊᑎᖅ ᐲᕐᒃᑕᐅᔭᕆᐊᖃᕐᖕᒪᖔᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ; ᐊᒪᓗ 
(d) ᑎᑎᖃᑎᒍᑦ ᖃᐅᔨᒃᑲᐃᓗᓂ ᐃᓱᒪᓕᐅᕈᑎᒋᔭᒥᓂᒃ ᓈᒻᒪᒃᓴᙱᑦᑐᒧᑦ ᐊᒪᓗ 

ᓈᒻᒪᒋᔭᐅᖏᑦᑐᒧᑦ. 
 
ᐋᖅᑭᒃᓱᕐᒃᑕᐅᓂᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 
   (3) ᓂᕈᐊᕈᖕᓇᕐᒃᑐᑦ ᐊᑎᖏᑦ ᐋᕿᒋᐊᕐᒃᓯᒪᔭᕆᐊᖃᕐᒃᑐᑦ ᐱᔭᕆᐊᖃᕐᖕᓂᖏᑦᑎᒍᑦ ᐃᓱᒪᓕᐊᕆᔭᖓ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᒪᓕᒡᓗᒍ. 
 
ᓴᙱᓂᕆᔭᐅᔪᑦ 
52.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐋᖅᑭᒃᓱᐃᔪᓐᓇᖅᑐᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᓈᒻᒪᒃᓴᕈᓂ 
ᐲᕆᐊᖃᕐᖕᓂᖏᓐᓂᒃ ᐊᒥᓱᐃᖅᑕᖅᖢᑎᒃ ᑎᑎᖅᑕᐅᓯᒪᓂᖏᓐᓄᑦ ᐊᑏᑦ ᐅᕙᓘᓃᑦ ᑕᒻᒫᔭᖅᓯᒪᓂᖏᓐᓄᑦ 
ᑐᑭᓯᐅᒪᔾᔪᑏᑦ. 
 

ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᓇᒃᓯᐅᔾᔨᓂᖅ 
 

ᑐᓂᐅᖃᐅᑕᐅᓂᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ 
53.  20 ᐅᑉᓗᐃᑦ ᐊᓂᒍᖄᖅᑎᓐᓇᒋᑦ ᐊᐱᖁᑎᓄᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓂᕈᐊᖅᑐᓕᕆᔨᓘᓃᑦ ᓇᒃᓯᐅᔾᔨᓂᐊᖅᐳᖅ ᐊᔾᔨᖏᓐᓂᒃ ᓈᒻᒪᓛᖑᔪᓂᒃ 
ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐊᑎᓕᐅᖅᓯᒪᔪᓄᑦ ᑲᑐᔾᔨᖃᑎᒌᖑᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ. 
 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᓂᖅ ᓂᕈᐊᕆᐊᖅᑐᕐᕕᖕᒥ 
 

ᐱᔪᖕᓇᕐᖕᓂᖃᕐᖕᓂᖅ ᐊᑎᓕᐅᕐᖕᓂᕐᖕᒧᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᑦ 
54. (1) ᑭᓇᑐᐃᓇᕐᒃ ᓂᕈᐊᕐᒃᑎ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᖏᑦᑐᕐᒃ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓄᐊᖃᑕᐅᓂᕐᖕᒧᑦ ᐊᑎᓕᐅᕈᖕᓇᕐᒃᑐᕐᒃ ᓂᕈᐊᕐᒃᑎ ᐃᒪᓐᓇᐃᐸᑦ; 

(a) ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᒦᐸᑦ; ᐊᒪᓗ 
(b) ᑐᓂᓯᒍᓂ ᑭᓇᐅᓂᖓᓄᑦ ᓇᓗᓇᐃᑯᑕᒥᒃ, ᓄᓇᖃᕐᕕᒋᔭᖓᓂᑦ ᐊᒪᓗ ᐱᔪᖕᓇᕐᖕᓂᖓᓂᒃ 

ᓂᕈᐊᖃᑕᐅᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐊᒪᓗ ᐊᑎᓕᐅᕈᓂᐅᒃ 
ᑕᑕᑎᕆᐊᓕᒃ, ᒪᓕᒃᖢᒋᑦ ᒪᓕᒐᐅᔪᑦ. 

 
ᐊᑎᓕᐅᕆᓂᖅ ᓂᕈᐊᕐᒃᑎᓂᒃ 

   (2) ᓂᕈᐊᕐᒃᑎ ᒪᓕᒃᐸᑦ ᐃᓚᒋᔭᐅᑲᓐᓂᕐᒃᑐᖅ (1)ᒥᑦ, ᓂᕈᐊᕐᒃᑐᓕᕆᔨᐅᑉ ᑐᖏᓕᖓ, ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᔪᑉᓘᓃᑦ ᑕᒪᑐᒥᙵᑦ ᐱᓕᕆᑎᑕᐅᔪᖅ, ᐃᒪᓐᓇᐃᓂᐊᕐᒃᐳᕐᒃ, 

(a)  ᑕᑕᑎᑦᑎᐊᕐᓗᒍ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᖃᑕᐅᔾᔪᑎ ᒪᓕᒡᓗᒋᑦ ᒪᓕᒐᐅᔪᑦ;  
(b)  ᐃᓕᓗᒍ ᓂᕈᐊᕐᒃᑎ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᑦ; ᐊᒪᓗ 
(c)  ᓇᒃᓯᐅᔾᔨᓗᓂ ᐃᓚᐅᔪᑦ ᐊᔾᔨᖏᑦ ᑕᑕᑎᕆᐊᓕᖕᒥᑦ ᓂᕈᐊᕈᖕᓇᕐᒃᑐᑦ 

ᐊᑎᖏᓐᓄᐊᖃᑕᐅᓂᕐᖕᒧᑦ ᒪᓕᒡᓗᒋᑦ ᑐᓂᐅᖃᐅᑕᐅᔭᕆᐊᖃᕐᖕᓂᖏᑦ ᑕᑕᑎᕆᐊᓕᐅᑉ. 
 

ᐊᐅᓚᑦᑎᓂᖅ ᑎᑎᖃᓗᕿᓂᒃ 
 
ᑭᒃᑯᑐᐃᓐᓇᕐᓄᑦ ᑕᑯᔭᒃᓴᐅᔪᓐᓇᕐᓂᖏᑦ 
55. (1) ᐃᓚᒋᔭᐅᑲᓐᓂᖅᑐᖅ (2) ᒪᓕᒡᓗᒍ, ᓂᕈᐊᖅᑐᓕᕆᔨ ᑎᑎᕋᕐᕕᖕᒥᓂ ᐱᓯᒪᓂᐊᖅᐳᑦ ᐊᔾᔨᖏᓐᓂᒃ 
ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᑭᑐᑐᐃᓇᓄᓪᓗ ᕿᒥᕐᕈᔭᐅᑎᑦᑐᖕᓇᕐᓗᒋᑦ ᑎᑎᕋᕐᕕᖓᑕ ᐃᑲᕐᕋᖏᑦ 
ᐅᒃᑯᐃᖓᓂᖓ ᐊᑐᕐᒃᑎᓪᓗᒋᑦ ᓂᕈᐊᕐᒃᑎᑦᑎᓂᐅᑉ ᐅᑉᓗᕆᔭᖏᓐᓂᑦ. 
 
ᒥᐊᓂᕆᔭᐅᓂᖏᑦ ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᑦ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓈᖅᑐᕈᖕᓇᖅᑐᖅ ᓂᕈᐊᖅᑏᑦ ᑐᕌᕈᑎᖏᑦ ᐊᓯᖏᓪᓘᓃᑦ 
ᑐᑭᓯᐅᒪᔾᔪᑏᑦ ᓂᕈᐊᖅᑎᒥᒃ ᐱᔾᔪᑎᓖᑦ ᐲᕐᒃᑕᐅᑎᓪᓗᒋᑦ ᑐᑭᓯᓐᓇᕈᖕᓃᕐᒃᑎᓪᓗᒋᓪᓘᓃᑦ ᑭᑐᑐᐃᓇᓄᑦ 
ᑕᑯᔭᐅᔭᕆᐊᖃᙱᓐᓂᖏᓐᓄᑦ. 
 
ᐃᓱᒪᕐᒃᓲᑕᐅᖏᓐᓂᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ 
56. (1) ᑭᓇᑐᐃᓐᓇᖅ ᐊᒥᓱᓕᐅᕐᖕᓂᐊᖏᓚᖅ ᐊᑐᕆᐊᖃᖏᓚᕐᓘᓃᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
ᓴᖅᑭᑕᐅᔪᓂᒃ ᐱᖁᔭᑎᒍᑦ ᐱᔾᔪᑎᖃᙱᑐᐊᖅᐸᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ ᐅᕙᓘᓃᑦ 
ᓂᕆᐊᖅᑎᑦᑎᓂᕐᖕᒥᒃ ᒪᓕᖢᒍ ᐱᖁᔭᖅ, ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖅ ᐅᕙᓘᓃᑦ ᐊᓯᖓ 
ᐱᖁᔭᙳᖅᑎᑕᐅᓯᒪᔪᖅ, ᐅᕙᓘᓃᑦ ᓂᕈᐊᖅᑎᑦᑎᓂᐅᔪᒥᒃ ᒪᓕᒃᖢᒋᑦ ᑲᓇᑕᒥᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
ᐅᕙᓘᓃᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ (ᑲᓇᑕᒥᑦ). 
 
ᑐᑭᓯᒋᐊᕈᑎᓂᒃ ᐱᔪᖕᓇᕐᓂᕐᒃ ᐊᒪᓗ ᒥᐊᓂᕐᒃᓯᓂᕐᒧᑦ ᑭᑐᓐᓄᐊᕐᒃᓯᑐᐃᓇᕆᐊᖃᖏᓐᓂᕐᒧᑦ ᐱᖁᔭᕐᒃ 
 (2) ᑖᒻᓇ ᐃᓚᒋᔭᐅᔪᖅ ᐊᑐᖅᑐᕐᒃ ᒪᓕᒐᖅᑕᖃᕋᓗᐊᖅᑎᓪᓗᒍ ᐱᖃᑖᒎᖓᖔᖅᑐᓂᒃ ᑕᒪᑐᒧᙵ 
ᐃᓗᐊᓃᑐᓂᒃ ᑐᑭᓯᒋᐊᕈᑎᓂᒃ ᐱᔪᖕᓇᕐᓂᕐᒃ ᐊᒪᓗ ᒥᐊᓂᕆᔭᐅᓂᖓ ᑭᑦᑐᓐᓄᐊᕐᒃᓯᑐᐃᓇᕆᐊᖃᖏᓐᓂᕐᒧᑦ 
ᐱᖁᔭᐅᑉ. 
 
ᑎᑎᖅᓯᓂᐅᔪᑦ ᐊᑎᓕᐅᖏᖔᕐᓗᓂ 
57. ᓂᕈᐊᖅᑎ ᐊᑎᓕᐅᕆᐊᖃᖅᑐᖅ ᐊᓕᓚᔪᒧᑦ ᒪᓕᒃᖢᒍ ᐱᖁᔭᖅ ᑭᓯᐊᓂ ᑎᑎᕋᕐᖕᓂᖅ ᐊᔪᖅᖢᓂ 
ᓇᓗᓇᙱᑦᑐᒥᒃ ᑎᑎᕋᖔᕈᖕᓇᖅᑐᖅ ᐊᓕᓚᔪᒧᑦ ᑕᐅᑐᒃᑎᒥᒃ ᓇᓗᓇᐃᖅᓯᔪᖃᕈᖕᓇᖅᐸᑦ ᓂᕈᐊᖅᑎᐅᑉ 
ᑭᓇᐅᓂᖓᓂᒃ ᐊᑎᓕᐅᖃᑕᐅᓗᓂᓗ. 
 

ᐊᕕᒃᑐᖅᓯᒪᓂᖓ V 
 ᐊᐅᓚᑦᑎᓂᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ 

 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᒃ ᖃᐅᔨᒃᑲᐅᑏᑦ 

 
ᖃᐅᔨᒃᑲᐅᑎ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᓂᐊᖅᑐᒥᑦ  
58. (1) ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᕐᖕᓂᐊᐸᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ, ᓂᕈᐊᖅᑐᓕᕆᔨ 
ᓴᕿᑦᑎᑲᐅᑎᒋᓂᐊᖅᐳᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᖃᐅᔨᒃᑲᐃᔾᔪᒻᒥᒃ ᓈᒻᒪᒋᔭᐅᔪᒥᒃ ᐊᑐᕐᓗᓂ. 
 
ᖃᐅᔨᒃᑲᐅᑎ ᑐᓂᐅᖃᐅᑕᐅᓂᖓ 

(2) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᖅᐳᖅ, 28 ᐅᑉᓗᑦ ᖄᖏᐅᑎᓚᐅᖏᓐᓂᖓᓂ ᐊᐱᖁᑎᓄᑦ 

ᓂᕈᐊᖅᑎᑦᑎᓂᕐᖕᒧᑦ ᓂᕈᐊᕐᖕᓇᐅᑉ ᐅᑉᓗᖓᑕ ᓯᕗᓂᐊᒍᑦ, ᐊᔾᔨᖓᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ 
ᖃᐅᔨᒃᑲᐃᔾᔪᑎᐅᑉ ᑐᓂᓯᓂᐊᖅᐳᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐊᑎᓕᐅᖅᑕᐅᓯᒪᔪᑦ 
ᑲᑐᔾᔨᖃᑎᒌᓄᓪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᖅᑐᒥᑦ. 
ᐃᓗᓕᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒧᑦ ᖃᐅᔨᒃᑲᐅᑎᐅᑉ 

(3) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᖃᐅᔨᒃᑲᐃᔾᔪᒻᒥᑦ ᐃᓚᐅᔪᖃᕆᐊᖃᖅᑐᖅ ᓈᒻᒪᒋᔭᐅᔪᒥᒃ 
ᑐᑭᓯᐅᒪᔾᔪᑎᓂᒃ ᐃᓄᖕᓄᑦ ᑕᑯᔭᒃᓴᐅᑕᐅᓗᒍᓗ ᓈᒻᒪᒋᔭᐅᔪᒥᒃ ᐊᑐᕆᐊᖃᖅᑐᒥᒃ ᐊᑐᕐᓗᓂ. 
 
ᑐᓴᒐᒃᓴᙳᕐᒃᑎᑕᐅᓂᖏᑦ ᖃᓄᐃᑑᓂᖓᑕ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ 

(4) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᔪᖕᓇᖅᓯᑐᐊᕈᓂ, ᖃᐅᔨᒃᑲᐃᔾᔪᒻᒥᒃ ᓴᕿᑦᑎᓗᓂ 
ᐅᖃᖅᓯᒪᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᓂᐊᖅᑐᖅ ᑐᑭᓯᐅᒪᔾᔪᑎᓂᒡᓗ ᐊᑎᓕᐅᖅᑕᐅᓯᒪᔪᑦ 
ᑲᑐᔾᔨᖃᑎᒌᓂᒃ ᐱᔾᔪᑎᓕᖕᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᖅᑐᒥᑦ. 
 

ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐊᐅᓚᑦᑎᓂᕐᒃ ᐊᑕᐅᑎᒃᑯᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍ 
 
ᒪᓕᒃᑕᐅᒋᐊᖃᖅᑐᑦ 
59. (1) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᒃᑕᖃᔾᔮᖏᑦᑐᕐᒃ ᐊᑕᐅᑎᒃᑰᖃᑎᖃᕐᓗᓂ ᓂᕈᐊᕐᒃᑎᑦᑎᓂᕐᖕᒥᒃ 
ᑭᓯᐊᓂ 

(a) ᐊᐱᖁᑎᓄᑦ ᓂᕈᐊᖅᑎᑦᑎᓂᖅ ᑭᒡᒐᕐᒃᑐᕐᒃᑕᐅᕕᖕᒦᑉᐸᑦ ᓂᕈᐊᕐᒃᑎᑦᑎᓂᖃᕐᕕᐅᔪᒥᑦ; 
(b) ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᓂᕈᐊᕐᖕᓇᐅᑉ ᐅᑉᓗᖓ ᓂᕈᐊᕐᒃᑎᑦᑎᓂᐅᔫᑉ ᓂᕈᐊᕐᖕᓇᐅᑉ 

ᐅᑉᓗᕆᔭᖓᑕ ᐅᑉᓗᖓᓂᐅᓂᐊᕐᒃᐸᑦ; 
(c) ᓂᕈᐊᕐᖕᓂᕐᒃ ᐊᔪᕐᒃᑎᑕᐅᔪᓪᓗ ᐊᔪᖏᑎᑕᐅᔪᓪᓗ ᐊᔾᔨᒌᖕᓂᐊᖅᐸᑕ ᑕᒪᐃᓄᑦ 

ᓂᕈᐊᕐᒃᑎᑦᑎᓂᐅᔫᖕᓄᑦ; ᐊᒻᒪ 
(d) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᓱᒪᒃᐸᑦ ᑕᐃᒪᓐᓇ ᐃᖢᐊᕐᖕᓂᖅᓴᐅᓂᐊᕐᖕᓂᖓᓄᑦ 

ᐊᑕᐅᑦᑎᒃᑯᑦ ᓂᕈᐊᕐᒃᑎᑦᑎᓂᖃᕐᒃᑎᑕᐅᒃᐸᑕ. 
 
ᓂᕈᐊᕈᑎᑦ ᖃᓄᐃᑦᑑᔭᕆᐊᖃᕐᖕᓂᖏᑦ 
 (2) ᐊᐱᖁᑎᓄᑦ ᓂᕈᐊᖅᑎᑦᑎᓂᐊᖅᐸᑕ ᐊᑕᐅᑦᓯᒃᑯ ᐊᓯᐊᒍᓪᓗ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍ, 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᓂᕈᐊᕈᑏᑦ ᓇᓗᓇᙱᑦᑑᔭᕆᐊᖃᕐᒃᑐᑦ ᐱᖃᑖᓄᑦ ᓂᕈᐊᕐᒃᑎᑦᑎᓂᐅᔫᑉ 
ᓂᕈᐊᕈᑎᖏᓐᓂᑦ ᐱᐊᓂᒃᑕᐅᒃᐸᑕ ᐊᒪᓗ ᐃᒧᔭᐅᒃᐸᑕ. 
 
ᐊᑕᐅᓯᕐᖕᒥᑦ ᑲᑎᓯᒪᔪᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᑦ  
 (3) ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᕐᒃᐸᑦ ᐊᑕᐅᑎᒃᑰᖃᑕᐅᓗᓂᑦ ᐊᓯᐊᓂᒃ ᓂᕈᐊᕐᒃᑎᑦᑎᓂᐅᔪᒥᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓪᓗ ᐊᑐᕐᒃᑕᐅᑉᓗᑎᒃ ᑕᒪᐃᓄᑦ ᓂᕈᐊᕐᒃᑎᑦᑎᓂᐅᔪᓄᑦ, 

(a) ᐊᑕᐅᓱᕐᖕᒥᒃ ᐴᒃᓴᐅᒻᒥᒃ ᐊᑐᕐᖕᓂᐊᕐᒃᑐᑦ ᓇᒃᓯᐅᔾᔨᒋᐊᕈᑎᒃ ᓂᕈᐊᕐᒃᑎᐅᔪᒧᑦ 
ᓂᕈᐊᕈᖕᓇᕐᒃᑑᑉᓗᓂ ᑕᒪᐃᓂᒃ ᓂᕈᐊᕐᒃᑎᑦᑎᓂᐅᔫᖕᓂᒃ; ᐊᒪᓗ 

(b) ᓂᕈᐊᕐᒃᑎ ᐊᑕᐅᓯᕐᖕᒥᒃ ᐴᒃᓴᐅᒻᒥᒃ ᐱᔪᕐᒃ ᑕᒪᐃᓂᒃ ᓂᕈᐊᕈᑏᒃ ᐊᑕᐅᓯᕐᖕᒧᑦ ᐴᒃᓴᐅᒧᑦ 
ᖃᐅᔨᒪᔭᐅᔭᕆᐊᖃᙱᑦᑐᒧᑦ ᑐᖁᕐᖕᓂᐊᕐᒃᐸᖏᑦ ᐅᑎᕐᒃᑎᒋᐅᕈᓂᒋᑦ. 

 
ᐃᖕᒥᒃᑰᓕᖓᔪᑦ ᓂᕈᐊᕈᑎᓄᑦ ᐴᖃᐃᕖᑦ 
 (4) ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᕐᒃᐸᑦ ᐊᑕᐅᑎᒃᑯᑦ ᐊᓯᐊᓂᒃ ᓂᕈᐊᕐᒃᑎᑦᑎᓂᐅᔪᒥᑦ, ᓂᕈᐊᕈᑏᑦ 
ᑕᒪᐃᓄᑦ ᓂᕈᐊᕐᒃᑎᑦᑎᓂᐅᔪᓄᑦ ᐃᓕᐅᖃᖅᑕᐅᔭᕆᐊᖃᖅᐳᑦ ᐊᑐᓂ ᐴᒃᓴᖏᓐᓄᑦ. 
 
ᐃᖕᒥᒃᑰᖓᔪᑦ ᓂᕈᐊᖅᑎᓂᒃ ᑎᑎᕋᖅᐸᓪᓕᐊᕕᒃ 
 (5) ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᕐᒃᐸᑦ ᐊᑕᐅᑎᒃᑯᑦ ᐊᓯᐊᓂᒃ ᓂᕈᐊᕐᒃᑎᑦᑎᓂᐅᔪᒥᑦ, 
ᓂᕈᐊᕆᐊᕐᒃᑐᕐᕕᖕᒧᑦ ᑎᑎᕋᕐᕕᐅᕙᓪᓕᐊᕕᒃ ᑕᒪᐃᓄᑦ ᓂᕈᐊᕐᒃᑎᑦᑎᓂᐅᔪᓄᑦ ᐃᖕᒥᒃᑰᖓᔭᕆᐊᖃᕐᒃᑐᑦ. 

ᓂᕈᐊᕈᑏᑦ ᐊᒪᓗ ᓂᕈᐊᕈᑎᓄᑦ ᐴᖅᑲᐃᕖᑦ 
 

ᓂᕈᐊᕈᑏᑦ ᐊᒪᓗ ᓂᕈᐊᕈᑎᓄᑦ ᐴᖅᑲᐃᕖᑦ 
60. ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐃᒪᓐᓇᐃᓂᐊᖅᐳᖅ 

(a) ᐊᖏᕈᑎᖃᕐᓗᓂ ᖃᓄᐃᑦᑑᒋᐊᖃᕐᓂᖏᓐᓄᑦ ᓂᕈᐊᕈᑕᐅᕙᓪᓕᐊᔪᓄᑦ ᐴᖅᑲᐃᕖᑦ; 
(b) ᕆᐊᖃᕐᒃᑐᑦ ᓂᕈᐊᕈᑎᓄᑦ ᐴᖃᐃᑯᐅᓂᐊᕐᒃᑐᓂᒃ ᐱᖃᕐᒃᑎᑦᑎᓗᓂ ᓂᕈᐊᕐᕕᐅᔪᒥᑦ; 
(c) ᓂᕈᐊᕈᑏᑦ ᑎᑎᕋᕐᒃᑕᐅᑎᓪᓗᒋᑦ ᐊᖏᕐᒃᑕᐅᓯᒪᔪᕐᒃ ᐊᑐᕐᓗᒍ ᖃᑉᓯᐅᔭᕆᐊᖃᕐᖕᓂᖏᓪᓗ, 

10-ᐳᓴᒥᒡᓗ ᐊᖏᓂᕐᒃᓴᐅᓗᒍ ᖃᑉᓯᐅᔭᕆᐊᖃᕐᖕᓂᕆᔭᖏᑦᑕ; 
(d) ᓂᕈᐊᓕᕌᖓᑕ ᑕᓕᙵᕝᕕᖕᓂᑦ ᐱᑕᖃᕐᒃᑎᑦᑎᓗᓂ ᐊᒪᓗ ᓇᒧᑦ ᐃᓕᓯᒪᔭᕆᐊᖃᕐᖕᒪᖕᒑᑕ 

ᓇᓗᓇᐃᕐᒃᓯᓗᓂ ᓂᕈᐊᕐᒃᑏᑦ ᐃᒪᓐᓇᐃᑐᖕᓇᕐᖕᓂᐊᕐᖕᒪᑕ 
 (i) ᐊᓯᒥᖕᓄᑦ ᑕᐅᑐᒃᑕᐅᓂᐊᖏᒻᒪᑕ; ᐊᒻᒪ 

(ii) ᑎᑎᕋᕐᖕᓂᐊᕐᖕᒪᒍ ᓂᕈᐊᕈᑎᒧᑦ ᓂᕈᐊᕐᒃᑕᓂ ᐃᖢᐃᓵᕐᒃᑕᐅᒋᓪᓗᓂ. 
 
ᖃᓄᐃᑑᓂᖓ ᓂᕈᐊᕈᑎ 
61. (1) ᐊᑐᓂ ᓂᕈᐊᕈᑏᑦ ᖃᓄᐃᑑᓂᖏᑦ ᐊᖏᕐᒃᑕᐅᓯᒪᔪᒥᒃ ᐊᑐᕐᓗᑎᐅᔭᕆᐊᖃᕐᒃᑐᑦ 
ᓇᓗᓇᐃᑎᐊᖅᓯᒪᔪᒥᒡᓗ ᑎᑎᕋᖅᓯᒪᓗᑎᒃ ᐊᐱᖁᑕᐅᔪᒥᒃ ᓂᕈᐊᕐᒃᑎᑦᑎᓂᐅᔪᒥᑦ, ᒪᓕᒡᓗᒍ 
ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ. 
 
ᐅᖃᓕᒫᒐᑎᑐᑦ ᓂᕈᐊᕈᑎᑦ ᐃᓕᔭᐅᓯᒪᓂᖏᑦ 

(2) ᓂᕈᐊᕈᑏᑦ ᐅᖃᓕᒫᒐᖅᑎᑑᓕᖓᓕᕐᒃᑎᓯᒪᔭᕆᐊᖃᕐᒃᑐᑦ ᐊᒥᓲᓂᖏᑦ ᐃᓗᐊᓂ 25-ᖑᓗᑎᒃ. 
 
ᐊᒥᓱᓕᐅᕈᑦ ᑎᑎᖃᙳᕐᒃᑎᑦᑎᓲᕐᒃ 

(3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑎᑎᕋᕈᖕᓇᕐᒃᑕᖏᑦ ᐊᒥᓱᙳᕐᒃᑎᓪᓗᒋᑦ ᓂᕈᐊᕈᑏᑦ 
ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᓕᕆᕝᕕᖓᓐᓂᓂ ᐅᕙᓘᓃᑦ ᑎᑎᕋᕐᖕᓂᐊᕐᒃᑐᓂᒃ ᑳᓐᑐᕌᒃᓕᐅᖃᑎᖃᕐᓗᓂ. 
 
ᐊᑎᖓ ᑎᑎᖃᓂᒃ ᐊᒥᓱᓕᐅᖅᑑᑉ 

(4) ᐊᑐᓂ ᓂᕈᐊᕈᑏᑦ ᐅᑉᓗᖓᓂᒃ ᑎᑎᕋᖅᓯᒪᔭᕆᐊᖃᖅᑐᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ 
ᓂᕈᐊᕐᖕᓇᐅᑉ ᐅᑉᓗᖓᓂᑦ ᐊᒪᓗ ᐊᑎᖓᓂ ᑎᑎᖃᓂᒃ ᐊᒥᓱᙳᕐᒃᑎᕆᔫᑉ ᓂᕈᐊᕈᑎᐅᑉ ᑐᓄᐊᓄᑦ. 
 
ᐅᖃᕐᖕᓂᕋᐅᑎᖃᕐᖕᓂᖓ ᑎᑎᖃᓂᒃ ᐊᒥᓱᓕᐅᖅᑎᐅᑉ 

(5) ᓂᕈᐊᕈᑏᑦ ᑎᑎᕋᕐᒃᑕᐅᒃᐸᑕ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐊᓯᐊᓄᑦ, ᑎᑎᕋᕐᒃᑐᕐᒃ 
ᓂᕈᐊᕈᑎᓂᒃ ᑐᓂᐅᑎᖃᕐᖕᓂᐊᕐᒃᐳᕐᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᓱᓕᓂᕋᐅᑎᒥᒃ, ᐊᑐᕐᓗᓂ 
ᐊᖏᕐᒃᑕᐅᓯᒪᔪᕐᖕᒥᒃ ᑕᑕᑎᕆᐊᓕᖕᒥᑦ, ᐃᒪᓐᓇ ᐅᖃᖅᓯᒪᓗᓂ 

(a) ᖃᓄᐃᑑᓂᖏᑦ ᓂᕈᐊᕈᑏᑦ ᑎᑎᕋᕐᒃᑕᐅᔪᑦ ᐊᒥᓱᙳᕐᒃᑎᕆᔪᓄᑦ; 
(b) ᖃᑉᓯᐅᓂᖏᑦ ᓂᕈᐊᕈᑏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᐊᕐᒃᑕᐅᔪᑦ; ᐊᒻᒪ 
(c) ᓇᓗᓇᐃᕐᓗᑎᒃ ᐅᖓᑕᐅᑎᓚᐅᕐᒃᐸᑕ ᑎᑎᕋᕐᒃᑕᒥᖕᓂᒃ ᓂᕈᐊᕈᑎᓂᒃ ᓱᕋᒃᑕᐅᓂᖏᓐᓄᑦ 

ᐅᖓᑕᐅᑎᓯᒪᓂᐅᔪᑦ ᐊᒪᓗ ᐊᓯᐊᓄᑦ ᐃᓄᖕᒧᑦ ᑐᓂᓯᓚᐅᖏᓐᓂᖏᓐᓄᑦ ᓂᕈᐊᕈᑎᓂᒃ. 
 
ᑲᑉᐳᔾᔭᒃᑰᖅᑐᑦ ᐱᖁᑎᑦ 
62. ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᔪᖕᓇᖅᑎᑦᑎᔪᖕ ᑲᑉᐳᔾᔭᒃᑰᖅᑐᓂᒃ ᐱᖁᑎᓂᒃ ᐊᑐᕈᖕᓇᕐᓂᖏᓐᓄᑦ 
ᓂᕈᐊᕈᑎᓄᑦ, ᓂᕈᐊᕐᓗᑎᒃ, ᓂᕈᐊᕈᑕᐅᕙᓪᓕᐊᔪᓂᒃ ᑎᑎᕋᕐᓗᑎᒃ, ᓂᕈᐊᕈᑎᓂᒡᓗ ᓈᓴᐃᓂᕐᖕᒧᑦ ᐊᒪᓗ 
ᒪᓕᒐᐅᔪᑦ ᐱᖁᔭᒥᑦ ᐊᑐᕐᒃᑐᑦ ᐋᖅᑭᒋᐊᖅᓯᓂᕐᒃᑕᖃᕆᐊᖃᕐᒃᐸᑦ ᐱᔭᕆᐊᖃᓕᕌᖓᑦ. 

ᐱᖁᑎᖏᑦ ᒪᓕᒐᓕᐅᕐᕕᒃᑯᑦ 
63. ᒪᓕᒐᓕᐅᕐᕕᐅᑉ ᓇᖕᒥᓂᕆᔭᖏᑦ ᓂᕈᐊᕈᑎᓄᑦ ᐴᖃᐃᕖᑦ, ᓂᕈᐊᕈᑏᑦ ᑕᒪᐃᓂᒡᓗ ᐱᖁᑏᑦ ᐊᒪᓗ 
ᐊᑐᕐᒃᑕᐅᔪᒃᓴᐃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒧᑦ. 
ᑎᑎᖃᖁᑎᑦ 
64. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐱᔪᖕᓇᖅᓯᑐᐊᕈᓂ, ᓇᒃᓯᐅᔾᔨᓂᐊᖅᐳᑦ ᓂᕈᐊᖅᑐᓕᕆᔨᒧᑦ 

(a) ᓇᓗᓇᐃᔭᕐᒃᓯᒪᓗᒋᑦ ᐊᔾᔨᖓᓂᒃ ᐱᖁᔭᐅᑉ ᖃᓄᐃᓕᐅᖁᔭᐅᓃᓪᓗ ᐊᐅᓚᑦᑎᐊᕐᓗᑎᒃ 
ᓂᕈᐊᕐᒃᑎᑦᑎᓂᐅᔪᒥᑦ ᐊᑐᕐᖕᓂᐊᕐᒃᑕᖓᓂᒃ ᓂᕈᐊᕐᒃᑐᓕᕆᔨᐅᑉ ᓂᕈᐊᕐᒃᑎᑦᑎᓂᐅᔪᓄᓪᓗ 
ᐱᓕᕆᔨᐅᔪᓄᑦ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᓂᑦ; ᐊᒪᓗ 

(b) ᐱᖁᑏᑦ ᐊᓯᖏᓪᓗ ᐊᑐᕆᐊᖃᕐᒃᑐᑦ ᓂᕈᐊᕐᒃᑎᑦᑎᓂᕐᖕᒧᑦ, ᓂᕈᐊᕈᑏᑦ ᐊᓯᖏᑦ. 
 
ᐊᑐᕐᒃᑕᐅᓂᐊᕐᒃᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓄᑦ 

(2) ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ ᐊᑐᓂ ᓂᕈᐊᖅᑐᓕᕆᔨᐅᑉ ᑐᒡᓕᖏᓐᓄᑦ ᐊᑐᕆᐊᖃᖅᑕᖏᓐᓂᒃ, 
ᑭᖑᓂᐊᒎᖏᑦᑐᖅ ᐱᖓᓱᑦ ᐅᑉᓗᐃᑦ ᓯᕗᓂᐊᒍᑦ ᓂᕈᐊᖅᐸᒌᕐᖕᓇᐅᑉ ᐅᑉᓗᐊᑕ ᐊᒪᓗ ᐊᐱᖁᑎᓄᑦ 
ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
ᐸᐸᑕᐅᑦᓯᐊᕆᐊᖃᕐᓂᖏᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖏᑦ ᐸᐸᑦᑎᓂᐊᖅᐳᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᑐᖅᑐᖅᓂᒃ, 
ᐃᓚᐅᑉᓗᑎᒃ ᓂᕈᐊᕈᑏᑦ ᐊᒪᓗ ᓂᕈᐊᖅᐸᓪᓕᐊᔪᓂᒃ ᑎᑎᕋᖅᑕᐅᕙᓪᓕᐊᕕᒃ, ᓂᐱᑎᖅᓯᒪᔪᒥᑦ 
ᐅᒃᑯᐃᖅᑕᐅᔾᔮᖏᑦᑐᒧᑦ ᓂᕈᐊᕈᑎᓄᑦ ᐴᖃᐃᕕᖕᒥᑦ ᐊᒪᓗ ᐊᓯᖏᓐᓄᑦ ᐱᔭᕆᐊᖃᙱᑦᑐᓄᑦ 
ᐊᒃᑐᖅᑕᐅᑕᐃᓕᑎᒋᐊᑎᐊᕐᓗᒋᑦ. 
 

ᐱᕝᕙᓪᓕᐊᓂᕐᒃ ᓂᕈᐊᕐᖕᓂᖃᕐᒃᑎᑦᑎᓂᕐᖕᒥᒃ 
 

ᐊᔾᔨᒌᖏᑦᑐᑦ ᓂᕈᐊᕈᖕᓇᕐᖕᓂᐅᔪᑦ 
65. (1) ᓂᕈᐊᖅᑎᐅᔪᖅ ᐃᒪᓐᓇᐃᑐᖕᓇᕐᒃᑐᕐᒃ, ᐱᔪᖕᓇᖅᑎᑕᐅᓯᒪᒍᓂ ᑐᒡᕘᓇ ᐱᖁᔭᑎᒍᑦ, ᓂᕈᐊᕐᓗᓂ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᐊᑐᕐᓗᓂ ᐅᑯᐊ ᓇᓕᑐᐃᓇᖏᓐᓂᒃ: 

(a) ᓂᕈᐊᕆᐊᖅᑐᕐᓗᓂ ᓇᖕᒥᓂᖅ ᓂᕈᐊᕆᐊᕐᒃᑐᕐᕕᖕᒥᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ;  
(b) ᓂᕈᐊᕆᐊᖅᑐᕐᓗᓂ ᓂᕈᐊᕆᐊᕐᒃᑐᕐᕕᖕᒧᑦ ᓂᕈᐊᕐᒃᐸᒌᕐᖕᓇᐅᑉ ᐅᑉᓗᖓᓂᑦ; 
(c) ᓇᖕᒥᓂᖅ ᓂᕈᐊᕐᓗᓂ ᐅᕐᖕᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᕕᒃᑯᑦ; 

 
ᐊᓯᒃᑲᓐᓂᖏᑦ ᓂᕈᐊᕈᓰᑦ 

(2) ᓄᓇᕗᒻᒥᓗᒃᑖᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ, ᓂᕈᐊᖅᑎ ᐃᒪᓐᓇᐃᑐᖕᓇᕐᒃᑐᕐᒃ, 
ᐱᔪᖕᓇᕐᒃᑎᑕᐅᒃᐸᑦ ᑕᒡᕘᓇ ᐱᖁᔭᑎᒍᑦ, ᓂᕈᐊᕐᓗᓂ ᐊᑐᕐᓗᓂ ᐅᑯᐊ ᐊᑐᕐᒃᑕᐅᔪᖕᓇᒃᑲᓐᓂᕐᒃᑐᑎᒍᑦ: 

(a) ᓇᖕᒥᓂᖅ ᓂᕈᐊᕆᐊᖅᑐᕐᓗᓂ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ; 
(b) ᓂᕈᐊᕈᑎᒥᓂᒃ ᐊᔾᔨᐅᖏᑦᑐᒃᑯᑦ ᓇᒃᓯᐅᔾᔨᓗᓂ; 
(c) ᐊᓯᒥᓂᒃ ᓂᕈᐊᖅᑎᑎᓗᓂ ᓂᕈᐊᕈᔾᔭᐅᓗᓂ; 
(d) ᑐᐊᕕᕐᓇᖅᑐᒃᑯᑦ ᓂᕈᐊᕐᓗᓂ. 

 
ᐊᓯᒥᓄᑦ ᖃᐅᔨᒪᔭᐅᔭᕆᐊᖃᙱᑦᑐᖅ ᓂᕈᐊᖅᑕᖓ 
66. (1) ᑭᓇᑐᐃᓐᓇᕐᒃ ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᕐᒃᑐᕐᕕᖕᒦᑦᑐᕐᒃ ᐅᕙᓘᓃᑦ ᓂᕈᐊᕈᑏᑦ 
ᓈᓴᕐᒃᑕᐅᑎᓪᓗᒋᑦ ᑕᐃᑲᓃᑐᑦ ᓂᕈᐊᕈᑕᐅᔪᓂᒃ ᖃᐅᔨᔭᐅᑎᑦᑎᔾᔮᖏᓚᑦ ᐱᓗᐊᕐᒃᑐᒥᒃ ᐃᒪᓐᓇᐃᔾᔮᖏᓚᑦ 

(a) ᐸᒡᕕᓴᐃᓗᑎᒃ ᐸᒡᕕᓴᐃᓇᓱᒡᓗᑎᒡᓘᓃᑦ ᓂᕈᐊᕈᑎᒥᒃ ᓂᕈᐊᕈᑎᒧᑦ 
ᓇᓗᓇᐃᕐᒃᓯᔪᖃᕐᒃᑎᓪᓗᒍ; 

(b) ᓂᕈᐊᕐᒃᓯᓕᖅᑐᓪᓗᒍ ᓂᕈᐊᕐᒃᑎ, ᖃᐅᔨᓇᓱᒡᓗᓂ ᖃᓄᕐᒃ ᓂᕈᐊᕐᖕᒪᖔᑦ; 
(c) ᐅᖃᐅᓯᖃᕐᓗᓂ ᖃᓄᕐᒃ ᓂᕈᐊᕐᒃᑐᖃᕐᖕᒪᖕᒑᑦ; 
(d) ᑕᑯᑎᑦᑎᓗᓂ ᓂᕈᐊᕐᒃᑎᒥᒃ ᓂᕈᐊᕈᑕᐅᖃᐅᔪᒥᒃ ᓇᓗᓇᐃᕐᕕᐅᕌᓂᒃᓯᒪᔪᒥᒃ ᖃᓄᖅ 

ᓂᕈᐊᕐᖕᒪᖔᑦ ᓂᕈᐊᖅᑎ; ᐅᕙᓘᓃᑦ 
(e) ᓈᓴᖅᑕᐅᑎᓪᓗᒋᑦ ᓂᕈᐊᕈᑕᐅᖃᐅᔪᑦ, ᐱᓇᓱᒡᓗᓂ ᑐᑭᓯᑎᑦᑎᓇᓱᒡᓗᓂᓘᓃᑦ ᖃᓄᖅ 

ᓂᕈᐊᖅᑎ ᓂᕈᐊᕐᖕᒪᖔᑦ. 
ᐊᑐᖅᑕᐅᒋᐊᖃᖏᑦᑐᑦ 

(2) ᓂᕈᐊᖅᑎᒥᒃ ᐃᒪᓐᓇᐃᓕᐅᖅᑐᖃᔾᔮᖏᓚᖅ, ᑭᑐᓗᒃᑖᓂᒃ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒥᑦ, 
(a) ᐅᖃᕐᓗᓂ ᓂᕈᐊᕆᐊᕐᒃᑐᕐᕕᖕᒥᑦ ᑭᓇᑐᐃᓇᕐᒃ ᖃᓄᕐᒃ ᓂᕈᐊᕐᖕᓂᐊᕐᖕᒪᖕᒑᑦ, ᑭᓯᐊᓂ 

ᓂᕈᐊᕐᒃᑎᐅᔪᕐᒃ ᐃᑲᔪᕐᒃᑕᐅᔭᕆᐊᖃᕐᒃᐸᑦ ᓂᕈᐊᕐᖕᓂᐊᕐᓗᓂ ᒪᓕᒡᓗᒍ ᑖᒻᓇ ᐱᖁᔭᕐᒃ; 
(b) ᐅᖃᕐᓗᓂ ᖃᓄᕐᒃ ᓂᕈᐊᕐᒃᑎ ᓂᕈᐊᕐᖕᒪᖕᒑᑦ; ᐅᕙᓘᓃᑦ 
(c) ᑕᑯᑎᑦᑎᓗᓂ ᓂᕈᐊᕈᑎᒥᒃ, ᓇᓗᓇᐃᕐᒃᑕᐅᓯᒪᔪᒥᒃ, ᖃᐃᔨᑎᑦᑎᓂᐊᕐᓗᓂ ᓇᓕᐊᖕᓂᒃ 

ᓂᕈᐊᕐᒃᑎ ᓂᕈᐊᕐᖕᒪᖕᒑᑦ. 
 
ᐊᑐᖅᑕᐅᔭᕆᐊᓕᒃ ᓂᕈᐊᖅᑎᒥᒃ ᖃᐅᔨᒪᔭᐅᔭᕆᐊᖃᙱᑦᑐᒥᒃ ᐊᑐᓂᕐᓗᒃᐸᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᖃᐅᔨᑎᑦᑎᓂᐊᖅᐳᖅ ᓂᕈᐊᖅᑎᒥᒃ ᐊᑐᓂᕐᓗᒃᐸᑦ 
ᐃᓚᒋᔭᐅᑲᓐᓂᖅᑐᖅ (2)ᒥᑦ ᐊᑐᓂᕐᓗᒡᓗᓂ ᐱᕋᔭᖕᓂᐅᓂᖓᓂᒃ ᒪᓕᒃᖢᒍ ᑖᒻᓇ ᐱᖁᔭᖅ ᐊᒪᓗ ᓂᕈᐊᖅᑎ 
ᐊᑭᓖᑐᐃᓐᓇᕆᐊᖃᕐᖕᓂᖓᓂᒃ, ᑭᓯᐊᓂ ᓂᕈᐊᖅᑎᒥᒃ ᓂᕈᐊᖅᑎᑦᑏᓐᓇᕐᓗᓂ ᐃᓕᖅᑯᓯᕆᔭᐅᔪᒥᒃ ᐊᑐᕐᓗᓂ. 
 
ᐱᔫᒥᓵᕆᓂᕐᖕᒧᑦ ᐊᑐᖅᑐᑦ ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒦᑦᑕᕆᐊᖃᙱᑦᑐᑦ 

(4) ᑭᓇᑐᐃᓐᓇᖅ ᐊᑐᕐᖕᓂᐊᖏᓚᖅ, ᑕᑯᒃᓴᐅᑎᑦᑎᓗᓂ ᐊᑐᖅᑕᐅᑎᑦᑎᓗᓂᓘᓃᑦ ᓴᐃᒪᐅᑎᒥᒃ, 
ᓴᖅᑲᒻᒥᒥᒃ ᐊᔾᔨᐸᓗᖏᓐᓂᒡᓘᓃᑦ ᐱᔫᒥᓵᕆᓂᕐᖕᒧᑦ ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒥᑦ, ᑭᓯᐊᓂ 
ᐱᔪᖕᓇᖅᑎᑕᐅᒃᐸᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
 
ᓂᕈᐊᖅᑑᑉ ᑭᓇᐅᓂᓂ ᓂᕈᐊᕈᑎᒧᐊᕆᐊᖃᙱᑕᖓ 

(5) ᑭᓇᑐᐃᓐᓇᖅ ᓂᕈᐊᕈᑎᒋᔭᒥᓄᑦ ᑭᓇᐅᓂᖓᓄᑦ ᓇᓗᓇᐃᕐᒃᓯᓗᓂ ᑎᑎᕋᔾᔮᖏᓪᓚᕐᒃ. 
 
ᒥᐊᓂᖅᓯᓂᖅ ᖃᐅᔨᒪᔭᐅᔭᕆᐊᖃᙱᑦᑐᒥᒃ 

(6) ᑭᓇᑐᐃᓐᓇᖅ ᑎᓕᐅᖅᑕᐅᔭᕆᐊᖃᖏᑦᑐᖅ ᐅᖃᖅᑎᑕᐅᓇᓱᒡᓗᓂ ᖃᓄᕐᒃ ᓂᕈᐊᕐᒪᖔᑦ. 
 
ᖃᓄᐃᖓᔫᔭᕆᐊᖃᕐᖕᓂᖏᑦ ᐃᓕᑕᕆᔭᐅᕐᒃᓯᒪᔪᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑎᒋᔭᖏᑦ ᓂᕈᐊᕆᐊᖅᑐᕐᕕᖕᒦᓗᑎᒃ 

 
ᐅᐸᒃᓯᒪᓂᖏᑦ ᑭᒡᒐᖅᑐᖅᑎᑦ 
67. (1) ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᖅᑎᑦᑎᑎᓪᓗᒋᑦ, ᑭᒡᒐᖅᑐᐃᔨᐅᔪᖕᓇᖅᑎᑕᐅᔪᖅ ᑎᑎᕋᖅᑕᐅᓯᒪᔪᑦ 
ᑲᑐᔾᔨᖃᑎᒌᓄᑦ, ᐊᓯᐊᓘᓃᑦ ᐃᓄᒃ ᑲᑐᔾᔨᖃᑎᒌᑦ ᑮᓇᐅᔭᓕᕆᔨᖓᓐᓄᑦ ᑭᒡᒐᖅᑐᖅᑎᐅᑎᑕᐅᔪᖅ, 
ᐅᐸᒃᓯᒪᔪᓐᓇᖅᑐᖅ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ, ᑕᐃᑲᓃᑐᖕᓇᖅᖢᓂᓗ ᓂᕈᐊᕈᑏᑦ ᓈᓴᖅᑕᐅᑎᓪᓗᒋᑦ. 
 
ᐱᔪᖕᓇᖅᑎᑕᐅᓂᖓᓐᓄᑦ ᐱᓕᕆᑎᑕᐅᓂᕐᖕᒧᓪᓘᓃᑦ ᖃᐅᔨᑎᑦᑎᔾᔪᑎ 

(2) ᐊᑐᓂ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᑭᒡᒐᖅᑐᖅᑎᐅᔪᖅ ᐃᒪᓐᓇᐃᓂᐊᖅᐳᖅ, 
ᓂᕈᐊᕆᐊᕐᑐᕐᕕᖕᒧᐊᑐᐊᖅᐸᑕ, 

(a) ᑐᓂᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᔾᔨᖓᓂᒃ ᑭᒡᒐᖅᑐᖅᑎᐅᓂᖓᓄᑦ ᐱᔪᖕᓇᐅᑎᒥᒃ 
ᐱᓕᕆᔨᐅᑎᑕᐅᔪᖕᓇᕐᖕᓂᖓᓄᓪᓘᓃᑦ ᐊᑎᓕᐅᖅᓯᒪᔪᒥᒃ ᐊᑎᓕᐅᖅᑕᐅᓯᒪᔪᓄᑦ 
ᑲᑐᔾᔨᖃᑎᒌᓄᑦ ᑮᓇᐅᔭᓕᕆᔨᐅᔪᒧᑦ; ᐊᒪᓗ 

(b) ᓱᓕᓂᕋᐅᑎᓕᐅᕐᓗᓂ, ᓈᒻᒪᒋᔭᐅᔪᒥᒃ ᐊᓕᓚᔪᒥᒃ ᐊᑐᕐᓗᓂ, ᐅᖃᐅᓯᖃᔾᔮᖏᓪᓗᓂ 
ᓂᕈᐊᖅᑕᐅᔪᖅ ᓇᓕᑐᐃᓇᖓᑦ ᓂᕈᐊᕈᑎᒦᑐᒥᒃ ᓂᕈᐊᕆᐊᖅᑐᕐᕕᖕᒥᑦ. 

 
ᐊᑕᐅᓯᕐᒥᒃ ᑭᒡᒐᖅᑐᖅᑎᖃᕐᓂᖅ 

(3) ᐃᓕᑕᕆᔭᐅᕐᒃᓯᒪᔪᑦ ᑲᑐᔾᔨᖃᑎᒌᑦ ᐊᓯᖏᓐᓂᒃ ᑭᒡᒐᖅᑐᖅᑎᖃᕈᓐᓇᖅᑐᑦ ᓂᕈᐊᕆᐊᖅᑐᕐᕕᖕᒥᑦ 

ᐊᓯᐊᒍᑦ ᑭᓯᐊᓂ ᐊᑕᐅᓯᑐᐃᓐᓇᒥᒃ ᑭᒡᒐᖅᑐᖅᑎᖃᕆᐊᖃᖃᑦᑕᖅᑐᑦ ᖃᖓᒃᑯᑐᐃᓐᓇᖅ. 
 
 
ᑐᑭᓯᐅᒪᔾᔪᑎᓂᒃ ᐱᓂᕐᒃ ᓂᕈᐊᕐᒃᑐᓂᒃ ᑎᑎᕋᕐᒃᐸᓪᓕᐊᕕᖕᒥᑦ 

(4) ᐊᑎᓕᐅᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᑭᒡᒐᖅᑐᖅᑎ ᐃᒪᓐᓇᐃᑐᖕᓇᖅᑐᖅ, ᓂᕈᐊᕆᐊᖅᑐᕐᕕᒃ 
ᐅᒃᑯᖓᑎᓪᓗᒍ ᑭᓯᐊᓂ, 

(a) ᓂᕈᐊᖅᑐᓂᒃ ᑎᑎᕋᖅᑕᐅᕙᓪᓕᐊᕕᖕᒥᒃ ᕿᒥᕐᕈᓗᑎᒃ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᐅᑉ 
ᐲᖅᑕᖏᓐᓂᒃ ᑎᑎᕋᖅᑕᖏᓐᓂᒡᓘᓃᑦ ᓂᕈᐊᖅᑏᑦ ᐊᑎᖏᑦ ᓂᕈᐊᕌᓂᒃᑐᓂᒃ ᐊᒪᓗ 
ᑎᑎᕋᐅᓯᖃᕐᓗᑎᒃ ᑎᑎᕋᖅᑕᐅᕙᓪᓕᐊᕕᖕᒥᑦ ᐱᔾᔪᑎᓕᖕᓂᒃ, ᑭᓯᐊᓂ ᐃᖢᐃᓗᑕᐅᓂᐊᖅᐸᑦ 
ᐊᐅᓚᑦᑎᑦᑎᐊᕐᖕᓂᕐᖕᒥᒃ ᓂᕈᐊᕆᐊᖅᑐᕐᕕᖕᒥᑦ; ᐊᒪᓗ 

(b) ᐅᖃᖃᑎᖃᖃᑦᑕᕐᓗᑎᒃ ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᓂᒃ ᓱᓇᑐᐃᓇᓂᒃ ᑐᑭᓯᐅᒪᔾᔪᑎᓂᒃ 
ᐱᔭᐅᔪᓂᒃ ᓂᕈᐊᖅᑎᓪᓗ ᐊᑎᖏᓐᓂᒃ ᓂᕈᐊᓚᐅᖏᑦᑐᓂᒃ ᓱᓕ. 

 
ᖃᖓᓗ ᐊᐅᓚᑦᑎᓂᕐᓗ ᓂᕈᐊᕐᒃᐸᒌᕐᖕᓇᒥᑦ 

 
ᓂᕈᐊᕐᒃᐸᒌᕐᖕᓇᒥᑦ ᓂᕈᐊᕐᒃᑎᑦᑎᓂᕐᒃ 
68. (1) ᓂᕈᐊᖅᐸᒌᕐᖕᓇᖅᑕᖃᕆᐊᖃᖅᑐᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ, ᓄᓇᓕᖃᖅᐸᓪᓗ 
ᐊᑕᐅᓯᐅᙱᑦᑐᒥᒃ ᓂᕈᐊᖅᑎᑦᑎᓂᖃᕐᕕᐅᔪᖅ, ᐊᑐᓂ ᓄᓇᓖᑦ, ᒪᓐᑎᒥᑦ 7 ᐅᑉᓗᐃᑦ ᐊᐱᖁᑎᓄᑦ 
ᓂᕈᐊᕐᖕᓇᐅᑉ ᐅᑉᓗᖓᑕ ᓯᕗᓂᐊᒍᑦ, ᐊᓯᐊᒍᓪᓘᓃᑦ ᑎᑎᕋᖅᑕᐅᓯᒪᓂᕆᓇᔭᖅᑕᖓᑐᑦ ᑎᓕᓯᔾᔪᑎᒥᑦ. 
 
ᖃᖓᐅᖃᑦᑕᕐᓂᐊᕐᓂᖓ 

(2) ᓂᕈᐊᕆᐊᖅᑐᕐᕕᒃ ᓂᕈᐊᖅᐸᒌᕐᖕᓇᒧᑦ ᐅᒃᑯᐃᖓᔭᕆᐊᖃᖅᑐᖅ 12ᒥᑦ 7ᒧᑦ ᐅᓐᓄᒃᓴᒃᑯ. 
 
ᓂᕈᐊᕐᒃᐸᒌᕐᓇᐅᑎᑕᐅᔪᕐᒃ 

(3) ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᓂᕈᐊᕐᖕᓂᖅ, ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 92, ᒪᓐᑎᒥᑦ 7 
ᐅᑉᓗᐃᑦ ᐊᐱᖁᑎᓄᑦ ᓂᕈᐊᕐᖕᓇᐅᑉ ᐅᑉᓗᖓᑕ ᓯᕗᓂᐊᒍᑦ, ᐊᓯᐊᒍᓪᓘᓃᑦ ᑎᑎᕋᖅᑕᐅᓯᒪᓂᕆᓇᔭᖅᑕᖓᑐᑦ 
ᑎᓕᓯᔾᔪᑎᒥᑦ, ᓂᕈᐊᖅᐸᒌᕐᖕᓇᑎᑐᑦ ᐃᖓᔪᖅ ᐱᖁᔭᐅᓂᕆᔭᖓᑐᑦ ᑕᒡᕘᓇ ᐊᕕᒃᑐᖅᓯᒪᔪᑎᒍᑦ. 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᑦ ᓂᕈᐊᕐᓂᖏᑦ 
69. ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᑦ ᓂᕈᐊᕆᐊᕐᖕᓂᐊᖅᐳᑦ ᓂᕈᐊᖅᐸᒌᕐᖕᓇᐅᑉ ᐅᑉᓗᖓᓂᑦ. 
 
ᓂᕈᐊᕐᓂᕐᒧᑦ ᐊᑐᕐᒃᑕᐅᔪᕐᒃ 
70. (1) ᐊᑐᖅᑕᐅᖃᑦᑕᖅᑐᖅ ᓂᕈᐊᖅᑎᑦᑎᓂᕐᖕᒧᑦ ᓂᕈᐊᕆᐊᖅᑐᕐᕕᖕᒥᑦ ᐊᐱᖁᑎᓄᑦ ᓂᕈᐊᕐᖕᓇᐅᑉ 
ᐅᑉᓗᖓᓄᑦ ᐊᑐᕐᖕᓂᐊᖅᑐᖅ ᐊᐱᖁᑎᓄᑦ ᓂᕈᐊᖅᐸᒌᕐᖕᓇᒧᑦ, ᐋᕿᒋᐊᕆᐊᖃᖅᐸᑦ ᐊᑐᕐᓗᒋᑦ. 
 
ᓂᕈᐊᖅᑎᓂᒃ ᑎᑎᕋᖅᐸᓪᓕᐊᕕᒃ 

(2) ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ ᓂᕈᐊᖅᐸᒌᕐᓇᒥ, ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 
ᖃᓄᐃᓕᖁᔨᓂᖏᑦ ᒪᓕᒡᓗᒋᑦ, ᑎᑎᕋᐅᓯᕆᓂᐊᖅᐸᖏᑦ ᓂᕈᐊᖅᑐᑦ ᓂᕈᐊᖅᐸᒌᕐᖕᓇᒥᑦ ᓈᒻᒪᒋᔭᐅᔪᖅ 
ᐊᑐᕐᓗᒍ. 
 
ᐊᑐᕐᒃᑕᐅᖃᑦᑕᕐᒃᑐᕐᒃ ᐅᒃᑯᐊᕐᒃᑎᓪᓗᒍ ᓂᕈᐊᕐᒃᐸᒌᕐᓇᕐᒃ 
71. (1) ᓂᕈᐊᕐᒃᐸᒌᕐᓇᕐᒃ ᐅᒃᑯᐊᖅᑎᓪᓗᒍ 7:00-ᒥ ᐅᓐᓄᒃᑯᑦ, ᖃᐃᓯᒪᔪᑦ ᑕᐅᑐᒃᑎᓪᓗᒋ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕈᑕᐅᓚᐅᖅᑐᑦ ᐋᕿᒃᓱᕐᓂᐊᕐᒃᐸᖏᑦ ᐊᒻᒪᓗ ᐴᕐᓗᒋᑦ 
ᐊᑐᕐᒃᑐᓗᒃᑖᖑᓚᐅᕐᒃᑐᑦ ᓂᕈᐊᕈᑏᑦ ᐴᕐᑲᐃᕕᖓᓐᓄᑦ ᒪᓕᒋᐊᖃᕐᒃᑕᖏᑦ ᒪᓕᒡᓗᒋᑦ. 
 
ᐸᐸᑕᐅᓂᖓ ᓂᕈᐊᕈᑎᓄᑦ ᐴᖅᑲᐃᕕᒃ 

 (2) ᓂᕈᐊᕐᒃᐸᒌᕐᓇᕐᒃ ᐅᒃᑯᐊᓚᐅᖅᑎᓪᓗᒍ ᓂᕈᐊᕈᑏᑦ ᓈᓴᖅᑕᐅᓂᐊᕐᖕᓂᖏᓐᓄᑦ ᓂᕈᐊᕐᖕᓇᐅᑉ 
ᐅᑉᓗᖓᓂᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᒃᑯᐊᖅᓯᒪᔪᑦ ᓂᕈᐊᕈᑎᓄᑦ ᐴᖃᐃᕖᑦ 
ᑐᖅᑰᒪᑎᑦᑎᓂᐊᕐᖕᓂᐊᖅᐸᖏᑦ, ᒪᓕᒡᓗᒋᑦ ᖃᓄᐃᓕᐅᖁᔨᓂᕆᔭᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
ᓇᒃᓯᐅᔾᔨᓂᖅ ᓂᕈᐊᕐᒃᑐᓂᒃ ᑎᑎᕋᖅᐸᓪᓕᐊᕕᖕᒥᑦ 
 (3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓇᒃᓯᐅᔾᔨᓂᐊᖅᐳᖅ ᐊᔾᔨᖏᓐᓂᒃ ᓂᕈᐊᕐᒃᐸᒌᕐᓇᒥᑦ 
ᓂᕈᐊᓚᐅᕐᒃᑐᓂᒃ ᑎᑎᕋᕐᕕᖕᒥᑦ ᓂᕈᐊᖅᑐᓕᕆᔨᒧᑦ ᐱᔪᓐᓇᖅᓯᑐᐊᕈᓂ ᓂᕈᐊᕐᒃᐸᒌᕐᓇᕐᒃ ᐅᒃᑯᐊᑐᐊᖅᐸᑦ. 

 
ᑎᑎᕋᕐᖕᓂᖅ ᓂᕈᐊᕈᑕᐅᔪᓂᒃ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ 

 
ᑎᑎᕋᖅᑕᐅᓂᖏᑦ ᓂᕈᐊᖅᑏᑦ ᐊᑎᖏᑦ  
72. ᓂᕈᐊᖅᑐᓕᕆᔨ, ᐊᑐᓂ ᐅᑉᓗᐃᑦ ᓂᕈᐊᖅᐸᒌᕐᖕᓇᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᓂᕈᐊᕐᖕᓇᐅᑉ 
ᐅᑉᓗᖓᓄᑦ, ᓂᕈᐊᕌᓂᒃᑐᓗᒃᑖᑦ ᓂᕈᐊᖅᐸᒌᕐᖕᓇᒥᑦ, ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᐊᒪᓗ 
ᐅᕐᖕᓂᒍᑎᔪᖕᓇᖅᑐᒃᑯᑦ ᓂᕈᐊᖅᑐᓂᒃ ᑎᑎᕋᖅᑕᐅᕙᓪᓕᐊᕕᖕᒧᑦ ᑎᑎᕋᖅᑕᐅᓯᒪᔭᐅᑎᓐᓂᐊᖅᐸᖏᑦ. 

 
ᑐᒃᓯᕋᐅᓯᐅᕐᓂᕐᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᐱᔪᒪᓗᓂ 

 
ᐊᑐᕐᖕᓂᖅ ᐱᔪᖕᓇᐅᑎᒥᓂᒃ ᓂᕈᐊᖃᑕᐅᓂᕐᖕᒧᑦ 
73. (1) ᓄᓇᕗᓗᒃᑖᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ, ᓂᕈᐊᖅᑎᐅᔪᓗᒃᑖᑦ ᐅᒃᐱᕈᓱᒃᑐᑦ ᓂᕈᐊᕐᖕᓂᖅ 
ᐊᔪᕐᖕᓂᐊᕐᖕᓂᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ ᐱᔪᖕᓇᐅᑎᖃᖅᑐᑦ ᓂᕈᐊᕐᖕᓂᕐᖕᒥᒃ 
ᐊᑐᕐᓗᑎᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᒪᓕᒡᓗᒍ ᑖᒻᓇ ᐱᖁᔭᖅ. 
 
ᐊᑐᐃᓐᓇᐅᑎᑕᐅᓂᖏᑦ 

(2) ᑐᒃᓯᕋᐅᑏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒧᑦ ᒪᓂᒪᑎᑕᐅᓂᐊᖅᐳᑦ, ᓂᕈᐊᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑦ ᓴᕿᑕᐅᕌᓂᒃᐸᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑎᑎᕋᕐᕕᖓᓂᑦ ᐊᓯᐊᓂᓗ ᑎᑎᕋᕐᕕᖕᓂᑦ 
ᓄᓇᕗᒻᒥ ᓯᓚᑖᓂᓘᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑐᓂᔪᒪᔭᖓᓄᑦ. 
 
ᖃᕆᑕᐅᔭᒃᑯᑦ ᐊᑐᐃᓐᓇᐅᒋᐊᖃᕐᓂᖏᑦ 

(3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓈᓴᐅᑎᒥᒃ ᐊᑭᖃᙱᑦᑐᒥᒃ ᐅᖃᓘᑐᒥᒃ ᓴᕿᑦᑎᓂᐊᖅᐳᖅ 
ᖃᕆᑕᐅᔭᒃᑯᓪᓗ ᑕᑯᔭᐅᒋᐊᖅᑕᕐᕕᖕᒥᑦ ᑐᒃᓯᕋᐅᑏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ ᐱᔭᐅᔪᖕᓇᖁᑉᓗᒋᑦ. 
 
ᑎᒍᔭᐅᓯᒪᔪᑦ ᐊᓄᓪᓚᒃᓯᐊᑦ 

(4) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐱᔪᖕᓇᖅᓯᑐᐊᕈᓂ ᐅᑉᓗᕐᖕᒥᑦ ᓂᕈᐊᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ ᓴᕿᖄᖅᑎᓪᓗᒍ, ᑐᓴᖅᑎᑦᑎᓗᓂ ᑎᒍᔭᐅᓯᒪᔪᓂᒃ ᐊᓄᓪᓚᒃᓰᕝᕕᖕᒥᑦ ᐋᕿᒋᐊᖅᑕᐅᕝᕕᖕᒥᓘᓃᑦ 
ᓄᓇᕗᒻᒥ ᓯᓚᑖᓂᓘᓃᑦ ᑐᒃᓯᕋᐅᓯᕈᒪᑐᐃᓐᓇᕆᐊᖃᖅᑐᓂᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ. 
 
ᐱᑎᑕᐅᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᓂᒃ 
74. (1) ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᐱᓂᐊᕐᓗᓂ, ᓂᕈᐊᖅᑎ ᑐᒃᓯᕋᐅᓯᐅᕆᐊᖃᖅᑐᖅ ᓂᕈᐊᖅᑐᓕᕆᔨᐅᑉ 
ᑎᑎᕋᕐᕕᖓᓄᑦ ᐅᕙᓘᓃᑦ, ᓂᕈᐊᖅᑎ ᓄᓇᖃᙱᒃᑯᓂ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖃᕐᕕᒋᔭᖓᓂᑦ, 
ᑐᒃᓯᕋᐅᓯᐅᕐᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
 
ᐱᑎᑦᑎᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓂᒃ 

(2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓂᕈᐊᖅᑐᓕᕆᔨᓘᓃᑦ ᓇᒃᓯᐅᔾᔨᓂᐊᖅᐳᑦ ᓂᕈᐊᖅᑎᒧᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᑦ ᖃᓄᐃᓕᐅᕆᐊᖃᕐᖕᓂᖓᓄᓪᓗ ᑎᑎᖃᓂᒃ ᑲᑎᕐᖕᒪᓗᒋᑦ ᐃᒪᓐᓇ ᖃᐅᔨᒍᓂ 

(a)  ᑐᒃᓯᕋᐅᑕᐅᔪᖅ ᓈᒻᒪᖕᒪᑦ; ᐊᒪᓗ 
(b)  ᓂᕈᐊᖅᑎ ᑭᓇᐅᓂᕐᒥᓄᑦ ᓇᓗᓇᐃᑯᑕᓂᒃ ᑐᓂᓯᖕᒪᑦ, ᓇᓂᓗ ᓄᓇᖃᕐᒪᖔᕐᒥ 

ᐱᔪᖕᓇᐅᑎᖃᕐᖕᒪᓪᓗ ᓂᕈᐊᕈᓐᓇᕐᖕᓂᕐᖕᒥᓄᑦ. 
 
 
ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᖅ 

(3) ᓂᕈᐊᕐᒃᑎ ᑐᒃᓯᕋᕐᒃᓯᒪᔪᕐᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᐊᑎᖓ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓃᖏᖢᓂ ᐊᑎᖏᓐᓄᐊᖃᑕᐅᑎᑦᑕᕆᐊᓕᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᑐᓂᔭᐅᓂᐊᓵᕐᒃᑎᓪᓗᒍ. 
 
ᑎᑎᕋᖅᓯᒪᔪᒃᑯᑦ ᑐᓂᔭᐅᓂᖓ ᑎᑎᕋᖅᑕᐅᓂᕐᓗ 

(4) ᓂᕈᐊᖅᑎ ᓇᒃᓯᐅᔾᔭᐅᒃᐸᑦ ᐊᔾᔨᐅᖏᑦᑐᒃᑯ ᓂᕈᐊᕈᑎᒥᒃ, ᓂᕈᐊᖅᑎᒧᑦ ᐱᔭᐅᓂᖓᑐᑦ 
ᐃᓱᒪᒋᔭᐅᓂᐊᖅᑐᖅ ᐊᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᓂᕈᐊᖅᑐᓕᕆᔨᐅᑉᓘᓂᑦ ᑎᑎᕋᖅᑕᐅᑎᓪᓗᒍ 
ᓂᕈᐊᖅᑎᐅᑉ ᐱᐊᓂᖕᒪᒍ ᐊᔾᔨᐅᖏᑦᑐᒃᑯᑦ ᓂᕈᐊᕈᑦ. 
 
ᑕᐃᒪᓐᓇᑐᐃᓇᕐᒃ ᓂᕈᐊᕈᖕᓇᕐᓂᕐᒃ ᐊᓯᐊᒎᖏᑦᑐᕐᒃ 
 (5) ᓂᕈᐊᕐᒃᑎ ᑐᓂᔭᐅᔪᕐᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᐊᓯᐊᒍᑦ ᓂᕈᐊᕐᓂᕐᒃ ᐊᔪᕐᒃᑐᕐᒃ.  

 
ᐊᔾᔨᐅᖏᑦᑐᒃᑯᑦ ᓂᕈᐊᕐᓂᖅ 

 
ᖃᓄᐃᑑᔭᕆᐊᖃᕐᓂᖓ ᐊᔾᔨᐅᖏᑦᑐᒃᑯᑦ ᓂᕈᐊᕈᑦ 
75. (1) ᐊᔾᔨᐅᖏᑦᑐᒃᑯᑦ ᓂᕈᐊᕈᑦ ᓈᒻᒪᒋᔭᐅᔫᔭᕆᐊᖃᖅᑐᖅ. 
 
ᖃᓄᐃᓕᐅᕆᐊᖃᕐᓂᕐᒃ ᓂᕈᐊᕐᓗᓂ  

(2) ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᐊᑐᕐᓂᐊᕐᓗᓂ, ᓂᕈᐊᖅᑎᐅᔪᖅ ᐃᒪᓐᓇᐃᓕᐅᕆᐊᖃᖅᐳᖅ 
(a)  ᓇᓗᓇᙱᑦᑎᐊᖅᑐᒥᒃ ᓇᓗᓇᐃᕐᓗᒍ ᓂᕈᐊᖅᑎᐅᑉ ᓂᕈᐊᖅᑕᖓ; ᐊᒻᒪ 
(b)  ᐃᓕᓗᒍ ᓂᕈᐊᕈᑎ ᖃᐅᔨᒪᔭᐅᔭᕆᐊᖃᙱᑦᑐᒧᑦ ᐴᒃᓴᐅᒻᒧᑦ, ᓇᓗᓇᐃᑯᑦᑎᖅᓯᒪᔪᒧᑦ 

ᐴᒃᓴᐅᒻᒧᑦ ᐊᒪᓗ ᐅᑎᖅᑎᑦᑎᔾᔪᑎᒧᑦ ᐴᒃᓴᐅᒻᒧᑦ, ᐊᑐᕆᐊᓕᒃ ᐊᑐᕐᓗᒍ. 
 
ᑭᒡᓕᒋᔭᐅᔪᖅ 

(3) ᓂᕈᐊᖅᑎ ᓇᖕᒥᓂᖅ ᐱᔭᕆᐊᖃᕐᖕᓂᖃᖅᑐᖅ ᓂᕈᐊᕈᑎᓂ ᐱᔭᐅᓂᖓᓄᑦ ᓂᕈᐊᖅᑐᓕᕆᔨᒧᑦ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᓪᓘᓃᑦ ᓂᕈᐊᖅᑎ ᓄᓇᓕᖕᒦᖃᑎᖃᙱᑉᐸᑦ ᓂᕈᐊᖅᑐᓕᕆᔨᐅᑉ 
ᑎᑎᕋᕐᕕᖃᕐᕕᒋᔭᖓᓂᑦ, 5−ᒧᐊᖄᖅᑎᓐᓇᒍ ᖃᐅᔨᓴᐅᑦ ᐊᐱᖁᑎᓄᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ. 
 
ᓂᕈᐊᕐᓂᖓ ᖃᐅᔨᔭᐅᔭᕆᐊᖃᖏᓐᓂᕐᒃ 
76. (1) ᒪᓕᒐᐃᑦ ᖃᐅᔨᒪᔭᐅᔭᕆᐊᖃᙱᓐᓂᕐᖕᒧᑦ ᓂᕈᐊᖅᑕᖓᓄᑦ ᐊᑐᖅᑐᖅ ᐊᔾᔨᐅᖏᑦᑐᒃᑯᑦ 
ᓂᕈᐊᕈᑎᓄᑦ ᐋᕿᒋᐊᕆᐊᖃᖅᑐᖃᖅᐸᑦ ᐊᑐᕐᓗᒋᑦ. 
 
ᐊᑕᐅᓯᑐᐃᓇᕐᒥᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᒻᒥᒃ ᐱᔭᕆᐊᖃᕐᓂᕐᒃ 
 (2) ᑭᓇᑐᐃᓐᓇᖅ ᐱᓂᐊᖏᓚᖅ ᐱᓇᓱᖕᓂᐊᖏᓚᕐᓘᓃᑦ ᐊᑕᐅᓯᐅᖏᑦᑐᒥᒃ ᐊᔾᔨᐅᖏᑦᑐᒃᑯᑦ 
ᓂᕈᐊᕈᑎᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ. 
ᐊᑐᖅᑕᐅᒋᐊᖃᖏᑦᑐᑦ 
 (3) ᑭᓇᑐᐃᓐᓇᖅ ᓇᒃᓯᐅᔾᔭᐅᔪᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᓂᕈᐊᕐᖕᓂᐊᖏᓚᖅ ᐊᓯᐊᒍᑦ. 
 
ᑎᑎᕋᖅᑕᐅᕙᓪᓕᐊᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᑦ ᓇᒃᓯᐅᑎᔭᐅᔪᑦ 
77. (1) ᓂᕈᐊᖅᑎ ᓇᒃᓯᐅᑎᔭᐅᔪᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᒥᒃ, ᑎᑎᕋᖅᑕᐅᓂᐊᖅᐳᖅ ᐊᑎᖓ 
ᓂᕈᐊᖅᑐᓕᕆᔨᒧᑦ ᓂᕈᐊᖅᐸᓪᓕᐊᔪᑦ ᐊᑎᓕᐅᕐᕕᖓᓄᑦ. 
 
ᐱᔭᐅᓯᒪᓂᖏᑦ ᐴᒃᓴᐅᑏᑦ 

(2) ᓂᕈᐊᖅᑐᓕᕆᔨᐅᑉ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑐᖅᑯᖅᓯᒪᑦᑎᐊᕐᖕᓂᐊᖅᐸᖏᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ ᐴᒃᓴᐅᑏᑦ ᐱᔭᐅᔪᑦ ᑎᒃᑭᒃᓴᓗᒍ ᓈᓴᖅᑕᐅᓂᖏᓐᓄᑦ ᓂᕈᐊᕈᑏᑦ. 
 
ᑐᓴᖅᑎᑦᑎᓂᕐᒃ ᓂᕈᐊᖅᑐᓕᕆᔨᓂᒃ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓴᖅᑎᑎᖃᑦᑕᐃᓐᓇᕐᖕᓂᐊᖅᐳᖅ ᓂᕈᐊᖅᑐᓕᕆᔨᓂᒃ 
ᐊᔾᔨᐅᖏᑦᑐᒃᑯ ᓂᕈᐊᑕᐅᔪᑦ ᐱᔭᐅᔭᕌᖓᑕ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑎᑎᕋᕐᕕᖓᓐᓄᑦ. 

 
ᐊᐅᓚᑦᓯᓂᖅ ᓂᕈᐊᕆᐊᖅᑐᕐᕕᖕᓂᒃ 

 
ᐃᑲᕋᖏᑦ ᓂᕈᐊᕆᐊᖅᑐᕐᕖᑦ 
78. (1) ᐊᐱᖁᑎᓄᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ, ᓂᕈᐊᕆᐊᖅᑐᕐᕖᑦ ᐅᒃᑯᐃᖓᓂᐊᑦ 9ᒥᑦ 7ᒧᑦ ᓄᓇᓕᐅᑉ 
ᖃᐅᔨᓴᐃᑎᖓ ᒪᓕᒡᓗᒍ, ᑭᓯᐊᓂ ᐊᔾᔨᒌᖏᑉᐸᑕ ᖃᐅᔨᓴᐅᑏᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ, 
ᐊᑐᖅᑕᐅᓂᐊᖅᑐᖅ ᑭᕙᓪᓕᐅᑉ ᖃᐅᔨᓴᐃᑎᖓ, ᐋᕿᒋᐊᖅᑕᐅᓲᖅ ᐅᑉᓗᒃᖠᕙᓪᓕᐊᓂᒃᑯᑦ ᐊᑐᕆᐊᖃᕌᖓᑦ. 
 
ᐃᑲᕋᐃᑦ ᐅᐃᒍᒋᐊᖅᑕᐅᓂᖏᑦ 

(2) ᓂᕈᐊᖅᑐᓕᕆᔨ, ᑎᓕᔭᐅᒍᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᐅᐃᒍᒋᐊᖅᓯᔪᓐᓇᖅᐳᖅ 
ᒪᑐᐃᖔᒃᑲᓐᓂᕈᓐᓇᕈᑎᖏᓐᓂᒃ ᓂᕈᐊᕆᐊᖅᑐᕐᕖᑦ ᐃᒪᓐᓇᐃᑉᐸᑦ, 

(a)  ᓂᕈᐊᕆᐊᖅᑐᕐᕖᑦ ᒪᑐᐃᖅᑕᐅᓂᖏᑦ ᑭᖑᕙᕆᐊᖅᑕᐅᓚᐅᖅᐸᑕ ᒪᓕᒐᐃᑦ ᐃᓚᖓᓂ 
(1)ᒦᑦᑐᖅ ᒪᓕᒃᑕᐅᔪᓐᓇᓚᐅᖏᑉᐸᑦ ᐅᕙᓘᓐᓃᑦ ᒪᑐᐃᖔᖅᑎᑕᐅᓂᖓ ᓂᕈᐊᕐᓇᐅᑎᓪᓗᒍ 
ᓄᖅᑲᖅᑎᑕᐅᓯᒪᓐᓂᖅᐸᑦ ᐱᕐᓗᐊᕿᔪᖃᕐᓂᕐᒧᑦ, ᐅᐃᒪᔮᖅᑐᖃᓚᐅᖅᐸᓪᓗ 
ᖁᕕᐊᓱᖏᔾᔪᑎᖃᖅᑐᓂᒃ ᐃᓄᖕᓂᒃ, ᓯᓚᒥᒃ ᐱᔾᔪᑎᖃᖅᖢᑎᒡᓗ ᐊᓯᖏᓐᓂᒡᓗ; ᐊᒻᒪᓗ 

(b)  ᐊᒥᓱᑦ ᓂᕈᐊᖅᑎᑦ ᓂᕈᐊᖅᑎᑕᐅᔪᓐᓇᕐᓂᐊᖏᑉᐸᑕ ᐅᐃᒍᒋᐊᖅᑕᐅᖏᑉᐸᑕ     
ᐃᑲᕋᐃᑦ. 

 
ᐊᖏᓛᒃᑯᑦ ᐅᐃᒍᒋᐊᕈᑎᑦ 
 (3) ᐅᐃᒍᒋᐊᖅᑕᐅᒃᐸᑕ ᐃᑲᕋᐃᑦ ᓂᕈᐊᖅᑕᐅᕕᖕᓂ ᐅᐃᒍᒋᐊᕈᑎᑦ ᐃᑲᕋᐃᑦ ᖄᖏᐅᑎᒋᐊᖃᖏᑉᐳᑦ 
ᐃᑲᕋᓄᑦ 11-ᓄᑦ. 
 
ᑭᖑᕙᕆᐊᖅᑕᐅᓯᒪᓂᖏᑦ ᓂᕈᐊᕆᐊᖅᑐᕐᕖᑦ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᓂᕈᐊᖅᑐᓕᕆᔨᒥᒃ ᑎᓕᓯᔪᓐᓇᖅᐳᖅ ᑭᖑᕙᕆᐊᖅᑕᐅᖁᓪᓗᒍ 
ᓂᕈᐊᕆᐊᖅᑐᕐᕕᐅᑉ ᐊᐅᓚᓂᖓ ᐱᕐᓗᐊᕿᓯᒪᔪᖃᕐᓂᖓᓄᑦ, ᐅᐃᒪᔮᕐᓗᑎᒃ ᖃᓄᐃᓕᐅᖅᑐᖃᖅᐸᓪᓗ 
ᐃᖢᐃᓪᓕᐅᖅᑎᑎᓪᓗᑎᒃ, ᓯᓚᒥᒃ ᐱᔾᔪᑎᖃᕐᓗᑎᒃ ᐊᓯᖏᓐᓂᒡᓗ ᖃᓄᐃᑳᓪᓚᒍᑎᓂᒃ ᐊᑐᕐᓂᖅᐸᑕ. 
 
ᐊᖏᓛᑯᑦ ᑭᖑᕙᕆᐊᖅᑎᑦᑎᓯᒪᓂᖅ 
 (5) ᐊᐅᓚᓂᖓ ᓂᕈᐊᕆᐊᖅᑐᕐᕕᐅᑉ ᑭᖑᕙᕆᐊᖅᑕᐅᓯᒪᒋᐊᖃᖏᓚᖅ ᖃᓄᐃᓕᐅᕈᑕᐅᔪᖅ 
ᐱᐊᓂᒃᓯᒪᓕᖅᑎᓪᓗᒍ ᐊᐅᓚᑕᐅᒋᐊᖃᑲᐅᑎᒋᓕᕐᓗᓂ ᐊᑯᓂᐅᓗᐊᖅᑐᖅ ᑭᖑᕙᕆᐊᖅᑎᑕᐅᒋᐊᖃᖏᑦᖢᓂ. 
 
ᐃᓄᓗᒃᑖᓂᒃ ᖃᐅᔨᒃᑲᐃᓂᖅ 

(6) ᓂᕈᐊᖅᑐᓕᕆᔨ ᐱᔪᓐᓇᖅᓯᑐᐊᕈᓂ, ᖃᐅᔨᒃᑲᐃᒋᐊᖃᖅᐳᖅ ᑭᒃᑯᑐᐃᓐᓇᕐᓂᒃ ᑕᖅᑳᓂᒥᐅᓂᒃ 
ᓂᕈᐊᕆᐊᖅᑐᕐᕖᑦ ᐅᐃᒍᒋᐊᖅᑕᐅᓂᖏᓐᓄᑦ ᐊᑐᕐᓗᓂ ᐊᑐᖅᑕᐅᒋᐊᖃᖅᑐᓂᒃ. 
 
ᑭᖑᕙᖅᐸᑦ ᓂᕈᐊᕈᑎᓂᒃ ᓈᓴᐃᓂᕐᒃ 
 (7) ᓂᕈᐊᖅᑕᐅᕕᐅᑉ ᐃᑲᕋᖏᑦ ᐅᐃᒍᒋᐊᖅᑕᐅᒃᐸᑕ, ᑕᒪᒃᑯᐊ ᓂᕈᐊᕈᑎᑦ ᓈᓴᖅᑕᐅᓂᖏᑦ ᐊᓯᖏᓐᓂ 
ᑕᒪᐃᓐᓂ ᓂᕈᐊᕆᐊᖅᑐᕐᕕᖕᓂ   ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ ᑭᖑᕙᕆᐊᖅᑕᐅᓇᔭᖅᐳᑦ. 
 
ᓂᕈᐊᕐᒃᑏᑦ ᑕᒫᓃᖃᑕᐅᔪᑦ ᓂᕈᐊᕆᐊᕐᒃᑐᕐᕕᒃ ᐅᒃᑯᐊᓕᕐᒃᑎᓪᓗᒍ 
79. (1) ᓂᕈᐊᕆᐊᖅᑐᕐᕖᑦ ᒪᑐᕕᒃᓴᖓ ᓈᒻᒪᒃᓯᑎᓪᓗᒍ, ᓱᓕ ᓂᕈᐊᕆᐊᖅᑐᖅᓯᒪᔪᓂᒃ ᐱᑕᖃᖅᐸᑦ 

ᓂᕈᐊᕆᐊᖅᑐᕐᕕᖕᒥ ᐃᓯᕐᕕᖓᓂᓘᓐᓃᑦ, ᓂᕈᐊᕆᐊᖅᑐᕐᕕᑦ ᐅᒃᑯᐃᖔᕆᐊᖃᖅᐳᖅ ᓂᕈᐊᕆᐊᖅᑐᖅᓯᒪᔪᑦ 
ᓂᕈᐊᕈᓐᓇᖁᓪᓗᒋᑦ, ᑭᓯᐊᓂ ᑭᓇᑐᐃᓐᓇᖅ ᓂᕈᐊᕆᐊᖅᑐᕐᕕᖕᒧᐊᖅᓯᒪᖏᑦᑐᖅ ᒪᑐᔭᐅᓂᐊᓕᖅᑎᓪᓗᒍ 
ᓂᕆᐊᕆᐊᖅᑐᕐᕕᒃ ᑕᐃᑲᓃᓪᓚᕆᖏᑉᐸᑦ ᐅᐸᒃᓯᒪᖏᑉᐸᑦ ᓂᕈᐊᕈᓐᓇᖏᓚᖅ. 
ᐅᐸᒃᓯᒪᓂᖏᑦ ᑭᒡᒐᖅᑐᖅᑎᑦ 

(2) ᑭᒡᒐᖅᑐᖅᑎᑦ ᓇᓗᓇᐃᖅᑕᐅᓯᒪᔪᓄᑦ ᑎᒥᒧᑦ ᐅᐸᒃᓯᒪᒃᐸᑕ ᓂᕈᐊᕆᐊᖅᑐᕐᕕᖕᒥ 15-ᒥᓂᑦᔅ 
ᐅᒃᑯᐃᓚᐅᖏᓐᓂᖓᓂ ᓂᕈᐊᕆᐊᖅᑐᕐᕕᒃ, ᒪᑐᐃᖅᑕᐅᓂᐊᓕᖅᑎᓪᓗᒍ ᓂᕈᐊᕆᐊᖅᑐᕐᕕᒃ ᐃᒪᓐᓇ 
ᐱᔪᓐᓇᕐᓂᖃᖅᐳᑦ, 

(a) ᐅᐸᒃᓯᒪᑎᓪᓗᒍ ᓈᓴᐃᔪᓃᒍᓐᓇᖅᐳᖅ ᒪᑐᐃᖅᑕᐅᓚᐅᖏᓐᓂᖏᓐᓂ ᓂᕈᐊᕆᐊᖅᑐᕐᕕᒃ; 
ᐊᒻᒪ 

(b) ᓂᕈᐊᕈᑎᑦ ᖃᐅᔨᓴᕈᓐᓇᖅᐸᖏᑦ, ᑎᑎᐃᓪᓗ, ᑕᑕᑎᕆᐊᖃᖅᑐᓪᓗ ᐊᓯᖏᓪᓗ ᑎᑎᖃᐃᑦ 
ᓂᕈᐊᕆᐊᖅᑐᕐᕕᖕᒥ. 

 
ᖃᐅᔨᓴᖅᑕᐅᓂᖏᑦ ᓂᕈᐊᕈᑎᓄᑦ ᐴᖅᑲᐃᕖᑦ 
80. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ, ᒪᑐᐃᖅᑎᓪᓗᒍ ᓂᕈᐊᕆᐊᖅᑐᕐᕕᒃ ᑕᐅᑐᒃᑕᐅᑦᓯᐊᕐᓗᓂ 
ᑕᒪᐃᓐᓄᑦ, ᒪᑐᐃᖅᓯᒋᐊᖃᖅᐳᖅ ᓈᕕᓪᓗᒋᓪᓗ ᓂᕈᐊᕈᑎᓄᑦ ᐴᖅᑲᐃᕕᒃ ᐃᓗᓕᖃᙱᓐᓂᖓ ᑕᑯᔭᐅᓗᓂ. 
 
ᓂᕈᐊᕈᑕᐅᕙᓪᓕᐊᔪᓄᑦ ᐴᖅᑲᐃᕕᒃ ᒪᑐᔭᐅᓂᖓ 

(2) ᓂᕈᐊᕈᑎᓄᑦ ᐴᖅᑲᐃᕕᒃ ᒪᑐᔭᐅᓕᕐᓗᓂ ᒪᑐᐃᓚᐃᖅᑕᐅᓗᓂᓗ ᒪᓕᒡᓗᒋᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖃᖓᑦᑕ ᖃᓄᐃᓕᐅᖁᔭᖏᑦ ᐊᒻᒪ, ᑕᐅᑐᒃᑕᐅᑦᓯᐊᕐᓗᓂ ᑕᒪᐃᓐᓄᑦ, ᐃᓕᓗᒍ ᐊᓪᓕᕋᐅᔭᒧᑦ, 
ᑕᐃᑲᓃᖏᓐᓇᕐᓂᐊᕐᓗᓂᓗ ᒪᑐᔭᐅᖏᓐᓂᖓᓂ ᓂᕈᐊᕆᐊᖅᑐᕐᕕᒃ. 

 
ᓂᕈᐊᖅᑎᑦᑎᕙᓪᓕᐊᓂᖅ ᓂᕈᐊᕆᐊᖅᑐᕐᕕᖕᒥ 

 
ᐅᒃᑯᐃᖅᓯᓂᖅ ᓂᕈᐊᕆᐊᖅᑐᕐᕕᖕᒥᑦ 
81.  (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᒪᑐᐃᖅᑕᐅᓚᐃᑐᐊᖅᐸᒍ ᓂᕈᐊᕈᑎᓄᑦ ᐴᖅᑲᐃᕕᒃ, 
ᓂᕈᐊᕆᐊᖁᔨᓕᕈᓐᓇᖅᐳᖅ ᓂᕈᐊᕆᐊᖅᑐᖅᓯᒪᔪᓂᒃ. 
 
ᐃᑎᕐᒃᑕᐅᔪᖕᓇᕐᓂᕐᒃ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᖅᑐᖅᑐᓂᒃ ᐃᓯᖅᑎᑎᒋᐊᖃᖅᐳᖅ ᓂᕈᐊᕆᐊᖅᑐᕐᕕᖕᒧᑦ 
ᐸᕕᓴᖅᑕᐅᑦᑕᐃᓕᒪᑎᓪᓗᒋᓪᓗ. 
 
ᓂᕈᐊᖅᑏᑦ ᐊᑕᐅᓯᐅᓈᖅᑕᕐᓗᑎᒃ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ, ᑕᐃᒪᓐᓇᐃᒋᐊᖃᕋᓱᒋᑦᓯᒍᓂ, ᐊᑕᐅᓯᐅᓈᖅᑎᑎᖃᑦᑕᕐᓗᓂ 
ᓂᕈᐊᕆᐊᖅᑐᕐᕕᑯᓗᖕᒧᑦ ᐃᓯᖅᑎᑎᖃᑦᑕᕆᐊᖃᖅᐳᖅ. 
 
ᐊᐅᓚᑎᑦᓯᑦᓯᐊᕐᓂᖅ 

(4) ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒥ, ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ 
ᓂᕈᐊᖅᑐᓕᕆᔨᐅᔪᖅ ᑲᒪᔭᓕᒃ ᐃᑎᖅᐸᓪᓕᐊᔪᓂᒃ ᐃᓄᖕᓂᒃ ᐱᓕᕆᓂᐊᖅᐳᖅ ᑖᒻᓇ ᐃᓚᒋᔭᐅᔪᖅ ᒪᓕᒡᓗᒍ 
ᐋᕿᐅᒻᒪᑦᑎᐊᖅᑐᒥᒃ ᐃᓄᐃᑦ ᐃᖏᕐᕋᓂᖃᖅᑎᒋᐊᕐᓗᒋᑦ ᐃᑎᖅᐸᓪᓕᐊᔪᑦ ᐊᓂᕙᓪᓕᐊᔪᓪᓗ ᑕᐃᑲᓂ. 
 
ᓂᕈᐊᕆᐊᕐᒃᑐᕐᒃᑐᑦ ᐅᕐᓂᒍᑎᒃᐸᑕ 
82.  (1) ᓂᕈᐊᖅᑎ, ᓂᕈᐊᕆᐊᖅᑐᕐᕕᖕᒧᐊᕈᓂ, ᑐᓂᓯᓂᐊᖅᐳᖅ ᐊᑎᕐᖕᒥᓂᒃ ᑐᕌᕈᑎᒥᓂᒡᓗ 
ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ, ᐊᒪᓗ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ 
ᐊᑎᖏᓐᓃᑲᓗᐊᕐᖕᒪᖔᑦ ᖃᐅᔨᒋᐊᕐᓗᓂᐅᒃ ᓂᕈᐊᕈᖕᓇᖅᑑᒐᓗᐊᕐᖕᒪᖔᓘ. 

ᐃᓄᐃᑦ ᓂᕈᐊᕈᓐᓇᖅᑎᑕᐅᔪᑦ 
(2) ᑖᒃᑯᐊ ᐱᖁᔭᑦ ᒪᓕᒡᓗᒋᑦ, ᓂᕈᐊᕈᓐᓇᖅᑐᑦ ᑕᒪᕐᒥᒃ ᐊᑎᖃᖅᑐᑦ ᓂᕈᐊᕈᓐᓇᖅᑐᑦ 

ᐊᑎᓕᐅᖅᑕᐅᓯᒪᓂᖏᓐᓂ ᓂᕈᐊᕆᐊᖅᑐᕐᕕᖕᒥ ᓂᕈᐊᕈᓐᓇᖅᑎᑕᐅᕗᑦ ᑕᒡᕙᓂ ᓂᕈᐊᕆᐊᖅᑐᕐᕕᖕᒥ. 
ᓂᕈᐊᖅᑎᑦ ᐊᑎᓕᐅᖅᑕᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ 

(3) ᓂᕈᐊᖅᑎ ᐊᑎᓕᐅᖅᐸᑦ ᓂᕈᐊᕆᐊᖅᑐᕐᕕᖕᒥ ᐊᑎᖓᓗ ᐃᓚᓕᐅᑎᒃᐸᑦ ᓂᕈᐊᖅᑐᓂᒃ 
ᑎᑎᕋᖅᑕᐅᕙᓪᓕᐊᕕᖕᒧᑦ ᓂᕈᐊᖃᑕᐅᔪᖕᓇᖅᑐᖅ ᖃᓄᐃᓕᐅᑲᓐᓂᕆᐊᖃᙱᓪᓗᓂ. 
 
ᑭᓇᐅᓂᖓᓄᑦ ᖃᐅᔨᒪᔾᔪᑕᐅᔪᖅ 
83. (1) ᑭᓇᑐᐃᓐᓇᖅ ᓂᕈᐊᕈᒪᔪᖅ, ᓂᕈᐊᓚᐅᖏᓐᓂᕐᒥᓂ, ᑭᓇᐅᓂᕐᒥᓄᑦ ᖃᐅᔨᑎᑎᒋᐊᖃᖅᐳᖅ 
ᓱᓕᓂᕋᐅᑎᓕᐅᖅᑎᑕᐅᓗᓂᓗ ᐊᖏᖅᑎᑕᐅᓗᓂᓗ, ᑕᑕᑎᖅᑕᐅᒋᐊᖃᖅᑐᑦ ᐊᑐᕐᓗᓂᒋᑦ, ᐃᒪᓐᓇᐃᑉᐸᑦ 

(a) ᓂᕈᐊᕆᐊᖅᑐᕐᕕᖕᒥ ᐊᑐᖅᑕᐅᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ ᐊᑎᖅᑕᖃᕐᒪᑕ 
ᑐᕌᕈᑎᑕᖃᖅᖢᑎᒡᓗ ᓂᕈᐊᕈᒪᔪᑦ ᐱᑕᖃᖏᑦᖢᓂ ᐊᔾᔨᐸᓗᒋᒐᓗᐊᖅᖢᓂᒋᑦ, ᐃᒻᒪᖄ 
ᑖᓐᓇᐅᑐᐃᓐᓇᕆᐊᖃᖅᖢᓂ; 

(b) ᐅᖃᖅᓯᒪᔪᖅᑕᖃᖅᐸᑦ ᓂᕈᐊᕈᒪᔪᖅ ᓂᕈᐊᕌᓂᒃᓯᒪᓕᕐᓂᖓᓄᑦ; 
(c) ᑭᒡᒐᖅᑐᐃᔨ ᐅᖃᖅᐸᑦ ᑖᓐᓇᐅᖏᑐᐃᓐᓇᕆᐊᖃᕐᓂᖓᓄᑦ ᐅᕙᓘᓐᓃᑦ 

ᐱᔪᓐᓇᕐᓂᖃᕋᓗᐊᕐᒪᖔᑦ ᓂᕈᐊᕐᓂᕐᒧᑦ ᓂᕈᐊᕆᐊᖅᑐᕐᕕᖕᒥ, ᐊᑎᖓ ᓂᕈᐊᕈᓐᓇᖅᑐᑦ 
ᐊᑎᖏᓐᓃᒃᑲᓗᐊᖅᑎᓪᓗᒍ. 

 
ᐃᓗᓕᖏᑦ ᓱᓕᓂᕋᐅᑎᐅᑉ ᐊᖏᕈᑏᓪᓗ 

(2) ᐅᖃᐅᓯᕆᔭᐅᓯᒪᔪᖅ ᐅᖃᐅᓯᖅᑕᓂ (1)(b) ᐊᒻᒪᓗ (c)-ᒥ ᒪᓕᒡᓗᒋᑦ, 
(a) ᓱᓕᓂᕋᐅᑎᑦ ᐊᖏᕈᑎᓕᐅᕈᑎᓪᓗ ᐅᖃᖅᓯᒪᔭᕆᐊᓖᑦ ᓂᕈᐊᖅᑎ ᓂᕈᐊᓚᐅᖏᓐᓂᖓᓄᑦ 

ᓱᓕ ᑐᒃᓯᕋᐅᓯᐅᓚᐅᖏᖢᓂ ᐱᓚᐅᖏᖢᓂᓘᓃᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ 
ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ; ᐊᒻᒪᓗ 

(b) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᓘᓃᑦ ᓇᓗᓇᐃᕆᐊᖃᖅᑐᑦ 
ᓂᕈᐊᖅᑐᓕᕆᔨᒧᑦ ᓂᕈᐊᖅᑎ ᓂᕈᐊᕌᓂᖕᓂᕋᖅᑕᐅᑉᓗᓂ ᑐᒃᓯᕋᐅᓯᐅᓚᐅᕐᖕᓂᖓᓄᓪᓘᓃᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᑕᒻᒪᐅᑕᐅᓂᖓᓄᑦ. 

 
ᑎᑎᕋᖅᑕᐅᕙᓪᓕᐊᓂᖏᑦ ᓂᕈᐊᖅᑐᑦ ᑎᑎᕋᖅᑕᐅᕙᓪᓕᐊᕕᖕᒧᑦ 

(3) ᓂᕈᐊᕐᕕᖕᒥ ᑎᑎᖃᓂᒃ ᐱᓕᕆᔨᐅᔪᖅ ᑎᑎᕋᕐᕕᒃᓴᓄᑦ ᑎᑎᕋᕆᐊᖃᖅᐳᖅ, ᐊᑎᖓᑕ ᓴᓂᐊᓂ 
ᓂᕈᐊᖅᑎᐅᑉ ᐊᑎᖓᓂᒃ, 

(a) ᐊᑕᐅᓰᖏᓪᓗᓂ ᓂᕈᐊᖅᑑᔮᖅᐸᑦ, ᐊᑎᖓ ᓂᕈᐊᕌᓂᓚᐅᖅᑐᑎᑑᖅᐸᑦ; 
(b) ᑎᑎᕋᕐᓗᓂᓗ ᓱᓕᓂᕋᐅᑎᓕᐅᓚᐅᕐᓂᖓᓄᑦ ᐊᖏᕈᑎᓕᐅᓚᐅᕐᓂᖓᓄᓪᓗ; 
(c) ᓈᒻᒪᒃᓴᐅᓚᐅᖏᑉᐸᑦ ᐱᔾᔪᑎᑉᓗᒋᑦ ᑎᑎᕋᖅᑕᐅᓯᒪᔪᑦ ᑎᑎᒥᐅᔪᑦ; ᐊᒪᓗ 
(d) ᐊᓯᖏᑦ ᑐᑭᓯᐅᒪᔾᔪᑏᑦ ᑎᑎᕋᖅᑕᐅᖁᔭᐅᓯᒪᔪ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 

 
ᕿᐱᓗᖕᓂᖅ 

(4) ᑭᓇᑐᐃᓐᓇᖅ ᓱᓕᓂᕋᐅᑎᒥᒃ ᐊᖏᕈᑎᓂᒡᓗ ᐱᒍᒪᖏᑦᑐᖅ ᓈᒻᒪᒃᑐᓂᒃ ᖃᐅᔨᑎᑎᒍᑎᖃᖏᑦᑐᖅ 
ᓂᕈᐊᖅᑎᑕᐅᓂᐊᖏᓚᖅ. 
 
ᓂᕈᐊᕈᑏᑦ ᐱᔭᐅᓂᖏᑦ 
84. (1) ᓂᕈᐊᖅᑎ ᐃᓯᕈᓂ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕈᓐᓇᕈᓂ ᓂᕈᐊᖅᑎᑕᐅᒋᐊᖃᖅᐳᖅ 
ᓂᕈᐊᕈᑎᒥᒡᓗ ᑐᓂᔭᐅᓗᓂ ᓂᕈᐊᖃᑕᐅᓗᓂᓗ. 
 
ᑐᓂᔭᐅᓂᖏᑦ ᓂᕈᐊᕐᒃᑏᑦ ᓂᕈᐊᕈᒻᒥᒃ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᑐᓂ ᓂᕈᐊᖅᑏᑦ ᓂᕈᐊᕐᖕᓂᖅ ᐊᔪᙱᑦᑐᑦ ᓂᕈᐊᕆᐊᖅᑐᕐᕕᖕᒥᑦ 

ᑐᓂᓂᐊᖅᐸᖏᑦ ᐊᑎᓕᐅᕈᓯᖅᓯᒪᔪᖅ ᑕᑯᒃᓴᐅᓗᒍ ᐃᒧᔭᐅᒃᐸᑦ ᓂᕈᐊᖅᑎ ᓂᕈᐊᕈᑕᐅᕌᓂᒃᑎᓪᓗᒍ. 
 
 
ᖃᓄᐃᓕᐅᖁᔭᐅᓂᕆᔭᖏᑦ ᓂᕈᐊᕐᒃᑏᑦ 
85. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᓂᒃᑳᕆᐊᖃᖅᐳᖅ ᓂᕈᐊᖅᑎᒧᑦ ᖃᓄᖅ ᓂᕈᐊᕆᐊᖃᕐᓂᖓᓄᑦ 
ᐊᒻᒪᓗ ᐅᑎᖅᑎᑕᐅᒋᐊᖃᕐᓂᖓᓄᑦ ᓂᕈᐊᕈᑎᒋᓵᖅᑕᖓ. 
 
ᓂᕈᐊᕈᑎᒧᑦ ᓇᓗᓇᐃᖅᓯᓂᖅ ᓂᕈᐊᖅᑕᕐᖕᒥᒃ 
   (2) ᓈᒻᒪᒃᑐᖅ ᓇᓗᓇᐃᖅᓯᓂᖅ ᓂᕈᐊᕈᑎᒧᑦ ᓴᓐᓂᖓᔪᓕᐅᕐᓗᓂ, ᑕᒻᒪᖏᓐᓂᕐᖕᒧᑦ 
ᓇᓗᓇᐃᑯᑕᓕᐅᕐᓗᓂᓘᓃᑦ  ᓇᓗᓇᖏᑦᑎᐊᕐᓗᒍ ᓂᕈᐊᕐᖕᒪᖓᓂᒃ ᐊᖕᒪᓗᖅᑑᑉ ᐃᓗᐊᓄᑦ ᓂᕈᐊᖅᑖᑕ 
ᓴᓂᐊᓃᑦᒧᑦ, ᐊᑐᕐᓗᓂ ᑎᑎᕋᐅᑎᒥᒃ ᒪᓂᒪᑎᑕᐅᔪᒥᒃ ᐅᕙ ᐊᓯᐊᓂᒡᓘᓃᑦ ᑎᑎᕋᑕᐅᖃᑦᑕᖅᑐᓂᒃ.  
 
ᓂᕈᐊᕈᑕᐅᕙᓪᓕᐊᔪᑦ ᐴᖅᑲᐃᕕᖓᓄᑦ ᐃᓕᓯᓂᖅ 
 (3) ᓂᕈᐊᖅᑎ, ᐅᕙᓘᓐᓃᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑎ ᐊᔪᖅᐸᑦ ᐱᔪᓐᓇᖏᑉᐸᓪᓗ, 
ᓂᕈᐊᕈᑕᐅᔪᒥᒃ ᐴᖅᓯᒋᐊᖃᖅᐳᖅ ᓂᕈᐊᕈᑎᒋᔭᐅᓵᖅᑐᒥᒃ ᐊᑐᖅᑕᐅᒋᐊᓖᑦ ᒪᓕᒡᓗᒋᑦ. 
 
ᓂᕈᐊᕋᓚᓴᕐᓂᕐᒃ ᐊᓂᓯᑲᐅᑎᒋᓂᕐᓗ 
 (4) ᐊᑐᓂ ᓂᕈᐊᖅᑏᑦ ᓂᕈᐊᕋᓚᓴᕐᓂᐊᕐᒃᐳᑦ, ᓂᕈᐊᕐᒃᑎᐅᑉᓗ ᓂᕈᐊᕈᑎᖓ ᐴᖃᐃᕕᖕᒧᐊᑐᐊᕐᒃᐸᑦ, 
ᐊᓂᓯᑲᐅᑎᒋᓗᓂ ᑭᑐᓗᒃᑖᓄᑦ ᑐᕌᖓᔪᖅ ᓂᕈᐊᕆᐊᖅᑐᕐᕕᖕᒥᑦ ᑕᐃᑲᓂ ᖃᓂᒋᔮᓃᑲᑕᐅᔭᖏᓪᓗᓂᓗ 
10ᒦᑕᐅᑉ ᐃᓗᐊᓂᑦ. 
 
ᐱᐅᖏᑦᑐᖅ ᓂᕈᐊᕈᑦ 
86.  (1) ᑭᓇᑐᐃᓇᖅ ᓂᕈᐊᖅᑎ, ᓂᕈᐊᕈᑎᒥᒃ ᐱᔪᖅ, ᑕᒻᒪᖅᖢᓂ ᓇᓗᓇᐃᖅᓯᒃᐸᑦ ᓱᕋᐃᒃᐸᓪᓘᓃᑦ 
ᐱᒋᐊᖏᖢᒍ, ᐅᑎᖅᑎᓐᓂᐊᖅᐸᖓ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᑖᑉᓱᒪᓗ ᐊᑐᕈᖕᓃᖅᑎᓪᓗᓂᐅᒃ 
ᑎᑎᕋᕐᕕᒋᓗᓂᐅᒃ, ᓱᕋᒃᑐᖅ ᓂᕈᐊᕈᑎ ᐴᒃᓴᐅᒧᐊᕐᓗᓂᐅᒃ ᐊᓯᐊᓂᒡᓗ ᓂᕈᐊᖅᑎ ᓂᕈᐊᕈᑎᒥᒃ ᑐᓂᓗᓂᐅᒃ. 
 
ᑕᒻᒫᔭᕐᒃᓯᒪᔪᖃᕐᒃᐸᑦ ᑎᑎᕋᖅᑕᐅᓂᖓᓂᒃ ᓂᕈᐊᕈᑎᐅᑉ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᑎᕋᖅᑕᐅᑎᐊᖏᑦᑐ ᓂᕈᐊᕈᑏᑦ ᓱᕈᖅᑐᑎᑑᖓᓂᐊᖅᐸᖏᑦ. 

 
ᐃᑲᔪᕐᒃᑕᐅᔭᕆᐊᖃᕐᓂᖏᑦ ᓂᕈᐊᑏᑦ 

 
ᐃᑲᔪᕐᒃᑕᐅᓗᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᓄᑦ 
87.  (1) ᓂᕈᐊᖅᑎ ᐃᑲᔪᖅᑕᐅᔪᒪᒃᐸᑦ ᓂᕈᐊᕐᖕᓂᐊᕐᓗᓂ, ᓂᕈᐊᖅᑐᓕᕆᔨᐅᑉ ᑐᖏᓕᖓ, ᑕᐅᑐᒃᑎᓪᓗᒍ 
ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ, ᐃᑲᔪᕐᖕᓂᐊᖅᐸᖓ ᓂᕈᐊᖅᑎ ᓂᕈᐊᖅᑎᓪᓗᒍ ᐊᔪᖏᑕᖓᓂᒃ ᐊᑐᕐᓗᑎᒃ. 
 
ᐃᑲᔪᕐᒃᑕᐅᓗᓂ ᐱᖃᓐᓈᕆᔭᖓᓄᑦ ᐃᓚᒋᔭᖓᓄᓪᓘᓃᑦ 
 (2) ᐱᖃᓐᓇᕆᔭᐅᔪᖅ ᐃᓚᒋᔭᐅᔪᕐᓘᓐᓃᑦ ᓂᕈᐊᖅᑎᒧᑦ ᐱᖃᑎᒋᔭᐅᔪᓐᓇᖅᐳᖅ ᓂᕈᐊᖅᑎ 
ᐃᑲᔪᖅᑎᖃᕆᐊᖃᖅᐸᑦ ᓂᕈᐊᕆᐊᖅᑐᕐᕕᑯᓗᖕᒧᑦ ᐃᑲᔪᕐᓂᐊᕐᓗᓂ ᓂᕈᐊᖅᑎᓪᓗᒍ. 
 
ᐊᑕᐅᓰᕐᓗᓂ ᐃᑲᔪᕆᐊᖃᕐᓂᖅ 
 (3) ᑭᓇᑐᐃᓐᓇᖅ ᐊᒥᓱᐃᖅᑕᕐᓗᓂ ᐃᑲᔪᕆᐊᖃᖏᓚᖅ ᓂᕈᐊᖅᑎᒥᒃ, ᑭᓯᐊᓂ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨ ᐊᑕᐅᓰᖏᓪᓗᓂ ᐃᑲᔪᕈᖕᓇᖅᑐᖅ ᐃᑲᔪᖅᑎᖃᕆᐊᖃᖅᑐᓂᒃ ᓂᕈᐊᖅᑎᓂᒃ. 
 
ᐃᒪᓐᓇᐃᓕᐅᕐᓂᐊᕐᓂᕋᐅᑎᑦ ᐃᑲᔪᕆᐊᕐᑳᕐᒃᑎᓐᓇᒍ 
 (4) ᐱᖃᓐᓇᕆᔭᐅᔪᖅ ᐃᓚᒋᔭᐅᔪᕐᓘᓐᓃᑦ ᐃᑲᔪᕈᒪᔪᖅ ᓂᕈᐊᕐᓂᐊᖅᑐᒥᒃ ᐃᑲᔪᖅᑎᖃᕆᐊᖃᖅᑐᒥᒃ 
ᓂᕈᐊᕐᓂᐊᖅᑎᓪᓗᒍ ᐃᒪᓐᓇᐃᓕᐅᕐᓂᐊᕐᓂᕋᕐᓗᓂ ᐅᖃᕆᐊᖃᖅᐳᖅ 

(a)  ᑎᑎᖅᓯᓂᐊᕐᓂᕋᕐᓗᓂ ᓂᕈᐊᖅᑎᐅᑉ ᓂᕈᐊᕈᒪᔭᐃᓐᓇᖓᓂᒃ; 

(b)  ᐅᖃᐅᓯᖃᕆᐊᖃᖏᑉᐳᖅ ᓂᕈᐊᖅᑎᐅᑉ ᓂᕈᐊᖅᑕᖓᑕ ᐊᑎᖓᓂᒃ; 
(c)  ᐸᕕᓴᕆᐊᖃᖏᓚᖅ ᓂᕈᐊᖅᑎᐅᑉ ᓂᕈᐊᕈᒪᔭᖓᓂᒃ ᓂᕈᐊᖅᑕᐅᓇᓱᐊᖃᑕᐅᔪᒥᒃ 

ᓂᕈᐊᖅᑎᑎᓂᐊᕐᓗᓂ; ᐊᒻᒪᓗ 
(d) ᐃᑲᔪᖅᑎᒋᔭᐅᓚᐅᖅᓯᒪᒋᐊᖃᖏᑉᐳᖅ, ᓂᕈᐊᕐᓇᐅᔪᒥ ᒫᓐᓇ ᐊᑐᖅᑐᒥ, ᐊᓯᒥᓂᒃ 

ᓂᕈᐊᖅᑎᓪᓗᒍ. 
 
ᑎᑎᕋᖅᑕᐅᓯᒪᓂᖏᑦ ᐃᑲᔪᖅᑎᒋᔭᐅᔪᑦ 
 (5) ᓂᕈᐊᕐᕕᖕᒥ ᑎᑎᖃᓕᕆᔨᐅᔪᖅ, ᐊᓯᖏᓐᓂᒃ ᒪᓕᒐᐃᑦ ᐃᓗᐊᓂ ᐱᓕᕆᐊᕆᒋᐊᖃᖅᑕᒥᑕ 
ᓴᓂᐊᒍᑦ, ᑎᑎᕆᐊᖃᖅᐳᖅ ᑖᓐᓇ ᓂᕈᐊᖅᑎᐅᔪᖅ ᐃᑲᔪᖅᑎᖃᕐᖢᓂ ᓂᕈᐊᓚᐅᕐᓂᖓᓄᑦ ᐊᑎᖓᓗ 
ᑎᑎᕋᕐᓗᓂᐅᒃ ᐃᑲᔪᓚᐅᖅᑐᖅ ᐱᖃᓐᓇᕆᔭᖓᓘᓐᓃᑦ ᐃᓚᖓᓘᓐᓃᑦ ᑕᒡᕙᓂ ᑎᑎᕋᕐᕕᐅᒋᐊᖃᖅᑐᓂ 
ᑎᑎᕋᕐᓗᓂᒋᑦ.  
 
ᑎᒥᒥᒍᑦ ᐊᔪᕈᑎᖃᖅᑐᕐᒃ ᓂᕈᐊᕐᒃᑎ 
88. (1) ᑭᓇᑐᐃᓐᓇᖅ ᓂᕈᐊᖅᑎ ᑎᒥᒥᒍᑦ ᐊᔪᕈᑎᓕᒃ ᐃᑎᐊᓂᒍᖕᓇᙱᒃᑯᓂ ᓂᕈᐊᕆᐊᖅᑐᕐᕕᖕᒧᑦ 
ᓂᕈᐊᕐᕕᒋᔪᖕᓇᖅᑕᒥᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᑐᒃᓯᕋᕈᖕᓇᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ 
ᖃᓂᓛᒧᑦ ᓂᕈᐊᕆᐊᖅᑐᕈᒪᓗᓂ ᓂᕈᐊᕆᐊᖅᑐᕐᕕᐅᑉ ᓴᓂᐊᓃᑦᑐᒧᑦ ᐃᓯᕈᓐᓇᑦᓯᐊᖅᑕᒥᓄᑦ. 
 
ᓂᕈᐊᕐᖕᓂᖅ ᓂᕈᐊᕆᐊᖅᑐᕐᕕᐅᑉ ᓯᓚᑖᓂ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᓐᓂᐊᖅᐳᖅ, ᒪᓕᒐᐃᑦ ᐃᓚᖓᓃᑦᑐᑦ (1) ᒪᓕᒡᓗᒋᑦ 

(a)  ᓄᖅᑲᖅᑎᑎᓚᐅᐱᓪᓚᒡᓗᓂ ᐊᐅᓚᑕᐅᔪᓂᒃ ᓂᕈᐊᕐᕕᖕᒥ; 
(b)  ᓂᕈᐊᕐᕕᖕᒥ ᑎᑎᖃᓕᕆᔨᒥᒃ ᐱᖃᑎᖃᕐᓗᓂ, ᓂᕈᐊᕈᑎᓄᑦ ᐴᖅᑲᐃᕕᒃ  ᐊᒡᔭᕐᓗᓂᐅᒃ 

ᓂᕈᐊᖅᑐᒧᑦ ᓂᕈᐊᕆᐊᖅᑐᕐᕕᐅᑉ ᓯᓚᑖᓂ ᓂᕈᐊᖅᑐᖃᖅᑎᓪᓗᒍ; ᐊᒻᒪᓗ 
(c)  ᖃᓄᑐᐃᓐᓇᖅ ᐱᓕᕆᐊᖃᕆᐊᖃᖅᐳᖅ ᓂᕈᐊᕈᑕᐅᕙᓪᓕᐊᔪᑦ ᑕᑯᔭᐅᑦᑕᐃᓕᖁᓪᓗᒋᑦ. 

 
ᓂᕈᐊᖅᑎᑦᑎᓂᕐᖕᒥᒃ ᐱᒋᐊᑲᓐᓂᕐᖕᓂᖅ 
 (3) ᓂᕈᐊᖅᑎᐅᑉ ᓂᕈᐊᕈᑎᒋᔭᖓ ᐴᖅᑕᐅᒃᐸᑦ ᓂᕈᐊᕈᑕᐅᕙᓪᓕᐊᔪᑦ ᐴᖅᑲᐃᕕᖓᓄᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕈᑎᓄᑦ ᐴᖅᑲᐃᕕᒃ ᐃᓯᖅᑎᒃᑲᓐᓂᕆᐊᖃᖅᐸᖓ 
ᐊᐅᓪᓛᖅᑎᑕᐅᒋᐊᒃᑲᓐᓂᓕᕐᒥᓗᑎᒡᓗ ᓂᕈᐊᖅᑐᓕᕆᓂᖅ. 

 
ᓴᐃᒪᑎᑎᓂᖅ ᐱᑦᓯᐊᖅᑎᑎᓂᖅ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᖅᑐᕐᕕᖕᒥ 

 
ᓴᐃᒪᑎᑎᓂᖅ ᐱᑦᓯᐊᖅᑎᑎᓂᕐᓗ ᓂᕈᐊᕆᐊᖅᑐᕐᕕᖕᒥ 
89. (1) ᓂᕈᐊᖅᑐᓕᕆᔨ, ᓂᕈᐊᕐᓇᐅᑎᓪᓗᒍ, ᐊᒻᒪᓗ ᑐᒡᓕᖓ, ᒪᑐᐃᖔᖅᑎᓪᓗᒋᑦ ᓂᕈᐊᕆᐊᖅᑐᕐᕖᑦ, 
ᐱᑦᓯᐊᕋᓱᐊᖅᑎᑎᒋᐊᖃᖅᐳᑦ ᓴᐃᒪᑎᑎᓗ. 
 
ᐃᑲᔪᖅᑎᖃᕐᓂᖅ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᑲᔪᖅᑎᑖᕈᒪᔪᓐᓇᖅᐳᖅ ᐃᖅᑲᖅᑐᐃᔨᐊᓛᒥᒃ, ᐸᓖᓯᒥᒃ 
ᐊᓯᖏᓐᓂᒡᓗ ᐱᑦᓯᐊᖅᑎᑎᖁᔨᔨᒃᓴᒥᒃ ᐊᐅᓪᓛᑦᓯᐊᖅᑎᑎᖁᔨᔨᒃᓴᒥᒃ ᓂᕈᐊᕆᐊᖅᑐᕐᕕᖕᒥ ᕿᑎᐊᓂ ᓄᓇᓕᐅᑉ 
ᑭᑐᓗᒃᑖᓄᑦ ᑐᕌᖓᔪᓂᒃ ᓂᕈᐊᕆᐊᖅᑐᕐᕕᖕᒥᓗ. 
 
ᓴᐃᒪᑎᑎᔩᑦ 
 (3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓴᐃᒪᑎᑎᔨᐅᔪᒃᓴᒥᒃ ᐱᓕᕆᔨᑖᖅᐸᒌᕈᖕᓇᖅᑐᖅ 
ᐸᕐᓇᒃᓯᒪᑎᑕᐅᓂᐊᖅᑐᒥᒃ ᓴᐃᒪᑎᑦᑎᓂᕐᖕᒥᒃ ᐋᕿᐅᒪᑎᑦᑎᓂᕐᖕᒥᒡᓗ ᐊᐱᖁᑎᓄᑦ ᓂᕈᐊᖅᑎᓪᓗᒋᑦ. 
 
ᑐᑭᓯᐅᒪᔾᔪᑎᑖᕐᒃᑐᕐᖕᓂᕐᒃ 
90. (1) ᐃᓄᒃ ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕆᐊᕐᒃᑐᕐᕕᖕᒦᑐᕐᒃ ᐃᓄᖕᒥᒃ ᐱᕋᔭᖕᓂᕋᐃᒃᐸᑦ 
ᐱᕋᔭᒐᓱᖕᓂᕋᐃᒃᐸᓪᓘᓃᑦ ᑭᓇᙴᕐᒃᓯᕐᒃᑐᕋᓱᖕᓂᖓᓄᑦ ᐅᕙᓘᓃᑦ ᓂᕈᐊᕋᓱᒃᑯᓂ ᓂᕈᐊᖃᑕᐅᓂᕐᖕᒥᒃ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  42 S.Nu. 2013,c.25 
 

ᐊᔪᕐᒃᑎᓪᓗᒍ, ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑦᑕ ᐱᓂᐊᕐᒃᐸᖏᑦ ᐃᓅᑉ ᑐᑭᓯᐅᒪᔾᔪᑎᖏᑦ 
ᐅᖃᕐᖕᓂᕋᐅᓯᐅᕐᒃᓯᒪᔫᑉ ᓇᓗᓇᐃᔭᐅᓯᐅᕐᒃᓯᒪᔫᑉᓘᓃᑦ, ᐊᑐᕆᐊᖃᕐᒃᑕᖏᑦ ᐊᖏᕐᒃᑕᐅᓯᒪᔪᑦ ᐊᑐᕐᓗᓂᒋᑦ. 
ᓴᖏᓂᖃᕐᖕᓂᕐᒃ ᐊᓂᑎᑦᑎᑦᑕᐃᓕᒪᓂᕐᖕᒧᑦ 

(2) ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᐊᓂᑎᑦᑎᑦᑕᐃᓕᔪᖕᓇᕐᒃᑐᕐᒃ ᐅᖃᐅᔾᔨᓗᓂᓘᓃᑦ ᐊᓂᖁᔨᙱᓪᓗᓂ 
ᑭᓇᑐᐃᓇᕐᖕᒥᒃ ᐸᓴᖏᔭᐅᔪᒥᒃ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ (1) ᐊᑐᕐᒃᑕᐅᒃᐸᑦ ᐊᓂᓚᐅᖏᑉᐸᑦ ᓱᓕ 
ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕆᐊᕐᒃᑐᕐᕕᖕᒥᑦ, ᑭᓯᐊᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᐱᐊᓂᒃᐸᖏᑦ 
ᑐᑭᓯᐅᒪᔾᔪᑎᖏᑦ ᒪᓕᒃᖢᒍ ᐃᓚᒋᔭᐅᑲᓐᓂᕐᒃ (1). 
 
ᑎᒍᔭᐅᔾᔪᑎᒥᒃ ᐱᖃᕐᒃᐸᑦ 
 (3) ᑐᑭᓯᐅᒪᔾᔪᑏᑦ ᐱᔭᐅᑐᐊᕐᒃᐸᑕ ᐅᖃᕐᖕᓂᕋᐅᓯᐅᕐᒃᓯᒪᑉᓗᓂ ᓇᓗᓇᐃᔭᐅᓯᐅᕐᒃᓯᒪᑉᓗᓂᓘᓃᑦ 
ᒪᓕᒃᖢᒋ ᐃᓚᒋᔭᐅᑲᓐᓂᕐᒃᑐᕐᒃ (1), ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᑐᓂᓯᔪᖕᓇᕐᒃᑐᕐᒃ ᑎᒍᔭᐅᔾᔪᑎᒥᒃ, 
ᓈᒻᒪᒋᔭᐅᔪᕐᒃ ᐊᑐᕆᐊᓕᒃ ᐊᑐᕐᓗᓂᐅᒃ ᑎᒍᔭᐅᑎᑦᑎᓂᕐᖕᒧᑦ ᐃᓄᖕᒥᒃ ᐸᓴᒋᔭᐅᔪᒥᒃ ᑐᑭᓯᐅᒪᔾᔪᑎᓂᒃ 
ᑐᓂᔭᐅᔪᕐᖕᒧᑦ. 
 
ᐊᓂᑎᑕᐅᓂᖓ 
 (4) ᓂᕈᐊᕐᒃᑐᓕᕆᔨᐅᑉ ᑎᖏᓕᖓ, ᓴᐃᒪᑎᑦᑎᔨᐅᓂᕐᖕᒧᑦ ᐱᓕᕆᑉᓗᓂ, ᐃᒪᓐᓇᐃᑐᖕᓇᕐᒃᑐᕐᒃ 

(a) ᐊᓂᑦᑎᓗᓂ ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕆᐊᕐᒃᑐᕐᕕᖕᒥᑦ ᑭᓇᑐᐃᓇᕐᖕᒥᒃ ᐅᒃᐱᕈᓱᑯᓂ 
ᐱᕋᔭᒃᓯᒪᓂᖓᓄᑦ ᒪᓕᒃᖢᒍ ᑖᒻᓇ ᐱᖁᔭᕐᒃ; ᐊᒪᓗ 

(b) ᐱᕐᓗᒍ ᐲᕐᒃᓯᓗᓂᓘᓃᑦ ᓱᓇᑐᐃᓇᒥᒃ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ ᐃᓱᒪᒋᒍᓂᐅᒃ 
ᐊᑐᕐᒃᑕᐅᔾᔪᑎᒋᑉᓗᒍ ᐱᕋᔭᖕᓂᕐᖕᒧᑦ. 

 
ᓴᙱᓃᑦ ᐊᐅᓚᑦᑎᓂᐊᕐᓗᓂ ᓂᕈᐊᕆᐊᕐᒃᑐᕐᕕᖕᒥᑦ 
91. (1) ᓂᕈᐊᕐᒃᑐᓕᕆᔨᐅᑉ ᑐᖏᓕᖓ, ᐱᓕᕆᐊᖃᕐᓗᓂ ᓴᐃᒪᑎᑦᑎᔨᐅᓂᕐᖕᒥᒃ, ᐃᒪᓐᓇᐃᑐᖕᓇᕐᒃᑐᕐᒃ 

(a) ᖃᑉᓯᐅᓂᖏᓐᓂᒃ ᐊᑕᐅᑎᒃᑯᑦ ᐃᑎᑲᑦᑕᕈᖕᓇᕐᒃᑎᑦᑎᓗᓂ ᖃᖓᑐᐃᓐᓇᒃᑯᑦ ᑭᑐᓗᒃᑖᓄᑦ 
ᑐᕌᖓᔪᒥᒃ ᓂᕈᐊᕆᐊᕐᒃᑐᕐᕕᖕᒥᑦ; 

(b) ᐊᓂᑦᑎᓗᓂ ᐃᓄᖕᒥᑦ ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᒃᑐᓕᕆᔨᐅᑉ 
ᑐᖏᓕᖓ ᐱᔾᔪᑎᖃᕈᓂ ᐃᓄᒃ ᐃᒪᓐᓇᐃᓂᖓᓂᑦ 
(i)  ᓂᕈᐊᕐᒃᖠᕐᕕᖕᒦᑕᕆᐊᖃᖏᓐᓂᖓᓄᑦ, 
(ii)  ᐱᕋᓪᓚᒃᑎᑦᑎᒍᓂ ᓂᕈᐊᕐᒃᖠᕐᕕᐅᔪᒥᑦ, 
(iii) ᓂᕈᐊᕐᒃᖠᕐᒃᑎᑦᑎᓂᐅᔪᒥᑦ ᐃᖢᐃᓵᕆᒃᐸᑦ, ᐅᕙᓘᓃᑦ  
(iv)  ᓯᖁᒥᑦᑎᓇᓱᒋᔭᐅᒍᓂ ᓇᓕᒥᐊᖓᓂᒃ ᐱᖁᔭᒦᑦᑐᒥᒃ ᐅᕙᓘᓃᑦ ᒪᓕᒐᐅᔪᓂᑦ;  

(c)  ᐱᔭᕆᐊᖃᕐᕕᐅᒍᓂ ᐃᓄᒃ ᐅᖃᐅᓯᐅᓯᒪᔪᕐᒃ (b)−ᒥᑦ ᖃᐅᔨᒪᑎᑦᑎᔾᔪᑎᒥᒃ ᑭᓇᐅᓂᖓᓄᑦ 
ᓇᓗᓇᐃᑯᑦᑕᕐᖕᒥᑦ; ᐊᒪᓗ 

(d)  ᐲᕐᒃᓯᓗᓂ ᐅᕙᓘᓃᑦ ᐲᕐᒃᓯᒃᐸᑦ, ᓂᕈᐊᕐᒃᖠᕐᕕᐅᔪᒦᑦᑐᒥᑦ, ᓱᓇᒥᐊᕐᖕᒥᒃ ᐃᓱᒪᒋᔭᖓᓂᑦ 
ᐊᑐᕈᑕᐅᔪᒥᑦ ᐱᕋᔭᖕᓂᖓᓄᑦ ᐅᕙᓘᓃᑦ ᐱᕋᔭᒍᑕᐅᖃᐅᓂᖓᓄᑦ. 

 
ᒪᓕᒋᐊᖃᕐᖕᓂᕐᒃ ᐱᖁᔭᐅᓂᐅᔪᒥᒃ 
 (2) ᐃᓄᒃ ᐊᓂᑕᐅᔪᕐᒃ ᒪᓕᒃᖢᒍ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (1) ᐃᒪᓐᓇᐃᓂᐊᕐᒃᐳᕐᒃ, 
ᑕᒡᕙᑲᐅᑎᒋᑦᑎᐊᕐᒃ, ᐊᓂᓗᓂ ᓂᕈᐊᕐᒃᖠᕐᕕᐅᔪᒥᑦ ᐊᒪᓗ ᐅᑎᖕᒋᓪᓗᓂ ᓂᕈᐊᕐᒃᖠᕐᒃᑎᑦᑎᓂᕐᒃᑕᖃᕐᒃᑎᓪᓗᒍ, 
ᑭᓯᐊᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ ᐱᔪᖕᓇᕐᒃᑎᑉᐸᒍ. 

 
ᓂᕈᐊᕐᖕᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ 

 
ᓂᕈᐊᕐᖕᓂᕐᒃ ᐊᔪᖏᑦᑐᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ 
92. (1) ᓄᓇᕗᓕᒫᓂ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ, ᓂᕈᐊᖅᑎ ᐊᑎᖃᕈᓂ ᑎᑎᕋᖅᑕᐅᓯᒪᔪᓂ 

ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ ᓂᕈᐊᕈᓐᓇᖅᐳᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ ᑖᒃᑯᐊ 
ᐱᖁᔭᑦ ᐃᓚᖏᑦ ᒪᓕᒃᖢᒋᑦ. 
ᐊᑐᕐᓂᖃᕐᓂᖏᑦ ᐊᓯᖏᑦ ᒪᓕᒐᕐᓃᑦᑐᑦ 
 (2) ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ, ᒪᓕᒐᑦ ᒪᓕᒡᓗᒋᑦ ᐱᔾᔪᑎᒋᔭᐅᓂᖏᑦ ᓂᕈᐊᕐᕖᑦ 
ᐊᒻᒪᓗ ᐅᓪᓗᖅ ᐊᐱᖁᑎᓄᑦ ᓂᕈᐊᕐᓇᖅ ᐊᑐᕐᓂᖃᕐᓂᐊᖅᐳᑦ ᓂᕈᐊᕈᓐᓇᕐᓂᕐᒧᑦ ᓂᕈᐊᖅᑐᓕᕆᔨᐅᑉ 
ᐊᓪᓚᕕᖓᓂ ᐋᖅᑭᒋᐊᖅᑕᐅᒋᓖᑦ ᐋᖅᑭᒋᐊᕐᓗᒋᑦ ᐅᕙᓘᓐᓃᑦ ᐱᖁᓯᒪᔭᖏᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑕ ᒪᓕᒡᓗᒋᑦ. 
 
ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ 
 (3) ᓂᕈᐊᖅᑎ ᓂᕈᐊᕈᖕᓇᖅᑎᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᓂᕈᐊᕈᖕᓇᕐᑐᑦ 
ᐊᑎᖏᓐᓃᖏᒃᑲᓗᐊᖅᐸᑦ, ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᖕᒧᑦ ᐊᑎᓕᐅᕐᓗᓂ ᒪᓕᒡᓗᒍ ᐃᓚᒋᔭᐅᔪᖅ 
54. 
 
ᖃᖓ ᓂᕈᐊᖅᑎᑕᐅᔪᓐᓇᕐᓂᖏᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ 
 (4) ᑭᓇᑐᐃᓐᓇᖅ ᓂᕈᐊᕆᐊᕐᒃᑐᕈᖕᓇᕐᒃᑐᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᐅᒃᑯᐃᖓᑐᓪᓗᒍ 
ᑎᑎᕋᕐᕕᒃ, ᐱᒋᐊᕐᓂᐊᕐᒃᑐᕐᒃ ᓴᓇᑦᑕᐃᓕᐅᕌᓂᒃᐸᑦ ᒪᓐᑎᒥᑦ, 14 ᐅᑉᓗᐃᑦ ᓂᕈᐊᕐᓇᐅᑉ ᓯᕗᓂᐊᒍᑦ, 
ᐃᓱᓕᓪᓗᓂ ᓯᑕᒫᖓᓂᑦ, ᐅᑉᓗᐃᑦ ᓯᑕᒪᐃᑦ ᐊᐱᖁᑎᓄᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
ᓂᕈᐊᖅᐸᓪᓕᐊᔪᑦ ᑎᑎᕋᖅᑕᐅᕙᓪᓕᐊᓂᖏᑦ 
 (5) ᓂᕈᐊᖅᑐᓕᕆᔨ ᑎᓕᐅᕈᑕᐅᓯᒪᔪᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓐᓄᑦ ᒪᓕᒡᓗᒋᑦ 
ᐃᒪᓐᓇᐃᓕᐅᕆᐊᖃᖅᐳᖅ, 

(a) ᓂᕈᐊᖅᐸᓪᓕᐊᔪᑦ ᐊᑎᖏᓐᓂᒃ ᑎᑎᖅᓯᕙᓪᓕᐊᓗᓂ ᓂᕈᐊᖅᑐᓕᕆᔨᑦ ᐊᓪᓚᕕᖓᓂᒃ 
ᓂᕈᐊᖅᐸᓪᓕᐊᔪᓂᒃ ᐊᒻᒪᓗ ᖃᐅᔨᒃᑲᐃᖃᑦᑕᕐᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᑭᒃᑯᑦ 
ᓂᕈᐊᕌᓂᖕᓂᖏᓐᓄᑦ; 

(b) ᐱᓯᒪᖃᑦᑕᕐᓗᓂ ᐸᐸᑦᓯᖃᑦᑕᕐᓗᓂ ᓂᕈᐊᕈᑎᑦ ᐴᖅᑲᐃᕕᖓᓂᒃ ᓂᕈᐊᕈᑎᑯᓗᖕᓂᒡᓗ 
ᓂᕈᐊᕐᓇᐅᑎᓪᓗᒍ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ ᑎᑭᓪᓗᒍ ᐅᓪᓗᒧᑦ ᐊᐱᖁᑎᓄᑦ 
ᓂᕈᐊᕐᓇᐅᓪᓚᕆᖕᓂᐊᖅᑐᒧᑦ ᓈᓴᖅᑕᐅᕕᒋᓂᐊᖅᑕᖓᓐᓄᑦ ᓂᕈᐊᕈᑎᑦ; 

(c) ᓈᓴᐃᓗᓂ ᓂᕈᐊᕈᑎᒋᔭᐅᕙᓪᓕᐊᔪᓂᒃ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ ᓂᕈᐊᕐᓇᖅ 
ᒪᑐᒃᐸᑦ ᐅᓪᓗᒥ ᐊᐱᖁᑎᓄᑦ ᓂᕈᐊᓇᓪᓚᕆᐅᓂᐊᖅᑐᒥ; ᐊᒻᒪᓗ 

(d) ᐱᓯᒪᖃᑦᑕᕐᓗᓂ ᐸᐸᑦᓯᖃᑦᑕᕐᓗᓂ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᓂᒃ ᐊᓯᖏᓐᓂᒡᓗ 
ᑎᑎᖃᓂᒃ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᓂᒃ ᓈᓴᐃᓂᕐᒧᓪᓗ ᐱᔾᔪᑎᖃᖅᑐᓂᒃ. 

 
ᑐᐊᕕᕐᓇᖅᑐᒃᑯᑦ ᓂᕈᐊᕐᓂᖅ 

 
ᓂᕈᐊᖅᑎᑕᐅᓂᖅ ᐅᖃᓘᑎᑎᒍᑦ 
93.  (1) ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ, ᓂᕈᐊᖅᑎ ᐱᔪᓐᓇᕐᓂᖃᖅᐳᖅ ᓂᕈᐊᕈᓐᓇᕐᓂᕐᒧᑦ 
ᐅᖃᓘᑎᑎᒍᑦ, ᐃᓚᐅᑉᓗᑎᒃ ᓈᓚᐅᑏᑦ, ᐅᖃᓘᑎᒃᑯᑦ ᐅᕙᓘᓃᑦ ᖃᕆᑕᐅᔭᒃᑯᑦ ᐅᖃᓘᑕᐅᕙᒃᑐᑦ, ᓂᕈᐊᖅᑎ 
ᐃᒪᓐᓇᐃᑉᐸᑦ, 

(a) ᐅᖃᖃᑎᖃᕈᖕᓇᕐᖕᒪᑦ ᓂᕈᐊᖅᑐᓕᕆᔨᒥᑦ ᐅᖃᓘᑎᒥᒃ ᐊᑐᕐᓗᓂ; 
(b) ᑐᒃᓯᕋᖅᓯᒪᒍᓂ ᓂᕈᐊᖅᑐᓕᕆᔨᒥᑦ ᓂᕈᐊᕈᒪᓂᕐᖕᒧᑦ ᑕᐃᒪᓐᓇ ᐊᑐᕐᓗᓂ; ᐊᒻᒪᓗ 
(c)  ᖃᐅᔨᑎᑦᑎᒍᓂ 

(i) ᐊᓯᐊᒍᑦ ᓂᕈᐊᕐᖕᓂᖅ ᐊᔪᓚᐅᕐᖕᒪᑦ ᓄᓇᓕᐊᓛᒦᓐᓂᖓᓄᑦ, ᐊᒪᓗ 
(ii) ᓂᕈᐊᖅᑎ ᐊᓯᐊᒍᑦ ᓂᕈᐊᕐᖕᓂᖅ ᐊᔪᓚᐅᕐᖕᒪᑦ ᓄᓇᓕᐊᓛᒧᙵᐅᓂᐊᓵᖅᖢᓂ. 

 
ᖃᓄᐃᓕᐅᕆᐊᖃᕈᑎᑦ 

 (2) ᐅᖃᓘᑎᑎᒍᑦ ᓂᕈᐊᕐᖕᓂᐊᕐᓗᓂ ᒪᓕᒃᑕᐅᓗᑎᒃ ᐅᑯᐊ: 
(a)  ᓂᕈᐊᖅᑐᓕᕆᔨ ᑐᖏᓕᖓᓗ ᐅᖃᓘᑎᒃᑯᑦ ᓂᕈᐊᖅᑎᑦᑎᔨᐅᓂᐊᖅᑐᒃ ᓂᕈᐊᖅᑎ 

ᓂᕈᐊᓕᖅᐸᑦ ᐅᖃᓘᑎᒃᑯᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᐅᖃᑕᐅᔪᒥᒃ 
ᐱᖃᑎᖃᕐᖕᓂᐊᖅᐴᒃ;  

(b) ᓂᕈᐊᖅᑎ ᑭᓇᐅᓂᖓ ᐱᔭᐅᓯᒪᔭᕆᐊᖃᕐᖕᓂᐊᖅᑐᖅ ᓈᒻᒪᒋᓗᓂᔾᔪᒡᓗ ᓂᕈᐊᖅᑐᓕᕆᔨᐅᑉ 
ᑐᖏᓕᖓᑕᓘᓃᑦ; 

(c)  ᓂᕈᐊᕐᖕᓂᖓᑕ ᓂᕈᐊᖅᑎᐅᑉ ᐊᓯᐊᓄᑦ ᖃᐅᔨᒪᔭᐅᔭᕆᐊᖃᙱᓐᓂᖓ 
ᑕᐃᒪᓐᓇᐃᑎᑕᐅᓂᐊᖅᐳᖅ, ᐅᖃᓘᑎᒃᑯᑦ ᓂᕈᐊᕐᖕᓂᐊᕋᓗᐊᖅᑎᓪᓗᒍ; ᐊᒪᓗ 

(d)  ᓂᕈᐊᖅᑐᓕᕆᔨ ᑐᖏᓕᖓᓘᓃᑦ ᓂᕈᐊᖅᑎᐅᑉ ᓂᕈᐊᖅᑕᖓᓂᒃ ᐱᔪᑦ 
ᓇᓗᓇᐃᕐᖕᓂᐊᖅᐸᖓᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒧᑦ ᐊᒪᓗ ᖃᐅᔨᒪᔭᐅᔭᕆᐊᖃᙱᑦᑐᒧᑦ 
ᐴᒃᓴᐅᒧᑦ ᐃᓕᓗᒍ, ᓇᓗᓇᐃᖅᑕᐅᓂᖓᓄᑦ ᐴᒃᓴᐅᒧᐊᕐᓗᒍ ᐊᒪᓗ 
ᐅᑎᖅᑎᑦᑎᔾᔪᑎᒧᐊᕐᓗᒍ ᐴᒃᓴᐅᒧᑦ, ᐊᑐᕆᐊᖃᖅᑕᖓᑦ ᒪᓕᒡᓗᒍ, ᓂᕈᐊᖅᑎᒥᒃ 
ᐱᔾᔪᔾᔨᓗᑎᒃ. 

 
ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓂᖓᓄᑦ ᐃᓱᒪᒋᔭᐅᒋᐊᖃᕐᓂᖓ 
 (3) ᓂᕈᐊᕈᑕᐅᔪᖅ ᑖᒻᓇ ᐃᓚᒋᔭᐅᔪᖅ ᒪᓕᒃᖢᒍ ᐊᑐᖅᑑᔪᖅ ᐊᒪᓗ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ 
ᐊᑐᖅᑐᑎᑐᑦ ᓂᕈᐊᕈᑕᐅᑉᓗᓂ. 

 
ᐅᕐᖕᓂᒍᑎᔪᖕᓇᖅᑐᒃᑯᑦ ᓂᕈᐊᕐᕕᒃ 

 
ᑐᒃᓯᕋᐅᑎᖃᕐᓂᖅ ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕈᒪᓗᓂ 
94.  (1) ᓂᕈᐊᖅᑐᓕᕆᔨ ᑭᒃᑯᑐᐃᓐᓇᕐᓂᒃ ᑕᖅᑳᓂᒥᐅᓂᒃ ᖃᐅᔨᒃᑲᐃᒋᐊᖃᖅᐳᖅ ᑕᒪᒃᑯᐊ ᓂᕈᐊᖅᑎᑦ 
ᐊᓂᒍᓐᓇᖏᑦᑐᑦ ᓂᕈᐊᖅᑐᓕᕆᔨᐅᓪᓗ ᐊᓪᓚᕕᖓᓄᐊᕈᓐᓇᖏᑦᑐᑦ ᓂᕈᐊᕆᐊᖅᑐᕐᓗᑎᒃ ᐊᒻᒪᓗ 
ᓂᕈᐊᕆᐊᖅᑐᕐᕕᖕᒧᐊᕈᓐᓇᖏᑦᑐᑦ ᐅᖃᓗᒍᓐᓇᕐᓂᖏᓐᓄᑦ ᓂᕈᐊᖅᑐᓕᕆᔨᒧᑦ ᖃᐃᖁᔨᓗᑎᒡᓗ ᐊᖏᕐᕋᒥᖕᓂ 
ᓂᕈᐊᕈᓐᓇᖅᑎᑕᐅᓗᑎᒃ ᓄᒃᑎᖅᑕᐅᔪᓐᓇᖅᑐᒥᒃ ᓂᕈᐊᕆᐊᖅᑐᕐᕕᖕᒧᑦ ᐅᐸᕕᐅᓗᑎᒃ. 
 
ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᕕᖃᕐᓂᕐᒃ 
 (2) ᓅᖃᑦᑕᖅᑐᒥᒃ ᓂᕈᐊᕆᐊᖅᑐᕐᕕᒃᑕᖃᕈᓐᓇᖅᐳᖅ ᐊᐱᖁᑎᓄᑦ ᓂᕈᐊᕐᕕᖕᒥ ᐅᓪᓗᒥ 
ᓯᕗᓪᓕᖅᐹᖑᓗᑎᒃ ᓂᕈᐊᕐᓇᐅᓂᐊᖅᑐᒥ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑕᐃᒪᓐᓇ ᐃᓱᒪᖃᖅᐸᑦ 
ᐱᑕᖃᕆᐊᖃᕐᓂᖓᓄᑦ ᐊᒥᓱᓪᓗ ᐊᑐᕋᔭᕐᓂᖏᓐᓄᑦ ᑕᐃᒪᓐᓇᐃᑦᑐᒥᒃ. 
 
ᖃᖓ ᐊᐅᓚᑕᐅᓂᐊᕐᓂᖓ 
 (3) ᓂᕈᐊᖅᑐᓕᕆᔨ ᐃᓱᒪᓕᐅᕐᓂᐊᖅᐳᖅ ᖃᖓ ᓅᖃᑦᑕᖅᑐᖅ ᓂᕈᐊᕐᕕᒃ 
ᐅᒃᑯᐃᖔᖃᑦᑕᕐᓂᐊᕐᓂᖓᓄᑦ ᐃᖏᕐᕋᔭᖃᑦᑕᕐᓂᐊᕐᓂᖓᓄᑦ ᓇᒧᖓᐅᖃᑦᑕᕈᓯᒃᓴᖓᓄᓪᓗ ᖃᖓᓗ 
ᒪᑐᐃᖔᖃᑦᑕᕐᓂᐊᕐᓂᖓᓄᑦ ᓂᕈᐊᖅᑎᑦ ᓂᕈᐊᕈᓐᓇᖁᓪᓗᒋᑦ. 
 
ᓄᕐᑲᕐᒃᑎᑦᑕᐅᓂᕐᒃ ᓂᕈᐊᕐᖕᓂᕐᒃ ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ 
 (4) ᓂᕈᐊᕐᒃᑐᓕᕆᔨ ᓄᖃᕐᒃᑎᑦᑎᓚᐅᑲᒍᖕᓇᕐᒃᑐᕐᒃ ᓂᕈᐊᕐᒃᖠᕐᒃᑎᑦᑎᓂᕐᒥᒃ ᑎᑎᕋᕐᕕᖕᒥᓂᑦ 
ᓂᕈᐊᕐᒃᐸᒌᕐᓇᕐᒃᑎᑦᑎᓂᖃᕐᓂᐊᕐᒃᑎᓪᓗᒍ ᓄᖃᖓᓂᕆᔭᖓ ᑎᑎᕋᕐᕕᖓᓂᑦ ᐊᑐᕐᓗᓂᐅᒃ 
ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᒃᖠᕐᒃᑎᑦᑎᓂᕐᒥᒃ. 
 
ᐊᑐᕐᓂᖓ ᐱᖁᔭᕐᒃ 
95.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑭᓯᐊᓂ ᑎᓕᐅᕆᒃᐸᑦ ᐊᓯᐊᒍᑦ ᖃᓄᐃᓕᐅᖁᔨᓗᓂ, 
ᒪᓕᒐᕐᓃᑦᑐᑦ ᐱᔾᔪᑎᖃᖅᑐᑦ ᖃᓄᖅ ᓂᕈᐊᖅᑎᑎᓂᐊᕐᓂᕐᒧᑦ ᓂᕈᐊᕆᐊᖅᑐᕐᕕᖕᓂ ᐊᑐᖅᑕᐅᓂᐊᖅᐳᑦ 
ᑕᐃᒫᑦᓴᐃᓐᓇᖅ ᓅᑕᐅᖃᑦᑕᖅᑐᒥ ᓂᕈᐊᕐᕕᖕᒥ ᐋᖅᑭᒋᐊᖅᑕᐅᓯᒪᒋᐊᓖᑦ ᖃᓄᐃᓕᖓᓂᒋᑦ ᒪᓕᒃᓗᒋᑦ 

ᐋᖅᑭᒃᑕᐅᒋᐊᖅᓯᒪᑐᐃᓐᓇᕐᓗᑎᒃ. 
 
ᓂᕈᐊᕐᕕᒃ ᐅᒃᑯᐊᕐᓂᖓ 
 (2) ᓂᕈᐊᕐᕕᒃ ᓅᑕᐅᔪᓐᓇᖅᑐᖅ ᒪᑐᑎᓪᓗᒍ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓅᑕᐅᖃᑦᑕᖅᑐᒥ 
ᓂᕈᐊᕐᕕᖕᒥ ᐴᖅᓯᒪᔪᓂᒃ ᐊᑦᓱᖏᖅᓯᒪᔪᓂᒡᓗ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ ᐱᓯᒪᑦᓯᕆᐊᖃᖅᐳᖅ ᐊᒻᒪᓗ 
ᓂᕈᐊᕈᑎᓂᒃ ᑎᑎᖃᓂᒃ ᓇᒃᓯᐅᔾᔨᓗᓂᓗ ᓂᕈᐊᖅᑐᓕᕆᔨᒧᑦ. 
 
ᑎᑎᕋᖅᑕᐅᕙᓪᓕᐊᓂᖏᑦ ᓂᕈᐊᖅᐸᓪᓕᐊᔪᑦ 

(3) ᓂᕈᐊᖅᑐᓕᕆᔨ ᐊᑎᕐᓂᒃ ᓂᕈᐊᖅᐸᓪᓕᐊᔪᓂᒃ ᓂᕈᐊᕆᐊᖅᑐᕐᕕᖕᒥ ᑎᑎᕋᖅᐸᓪᓕᐊᒋᐊᖃᖅᐳᖅ 
ᑎᑎᕋᖅᑕᐅᕙᓪᓕᐊᕕᖏᓐᓂ. 

 
ᓂᕈᐊᕈᔾᔭᐅᓂᖅ 

 
ᓂᕈᐊᕐᖕᓂᕐᒃ ᓂᕈᐊᕈᔾᔭᐅᓂᒃᑯᑦ 
96.  (1) ᓂᕈᐊᖅᑎᐅᑉ ᐊᑎᖓ ᑎᑎᕋᖅᑕᐅᓯᒪᒃᐸᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ 
ᓂᕈᐊᕈᔾᔭᐅᔪᓐᓇᖅᐳᖅ ᐃᒪᓐᓇᐃᑉᐸᑦ 

(a)  ᓂᕈᐊᕈᓐᓇᕐᓂᐊᖏᒃᑯᓂ ᐊᐱᖁᑎᓄᑦ ᓂᕈᐊᕐᓇᐅᓕᖅᐸᑦ ᐅᓪᓗᒥ ᐊᐅᓪᓚᖅᓯᒪᓂᐊᕈᓂ 
ᓄᓇᒥᓂᑦ; ᐊᒻᒪᓗ 

(b)  ᓂᕈᐊᖅᑎ ᐊᓯᐊᒍᑦ ᓂᕈᐊᕈᓐᓇᕐᓂᐊᖏᑉᐸᑦ ᑭᓯᐊᓂ ᓂᕈᐊᕈᔾᔭᐅᓗᓂ. 
 
ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ ᑐᒃᓯᕋᐅᑎᖃᕐᓂᖅ 
 (2) ᓂᕈᐊᕈᔾᔭᐅᓂᐊᕐᓗᓂ, ᓂᕈᐊᖅᑎᐅᔪᖅ ᓂᕈᐊᖅᑐᓕᕆᔨᒧᑦ ᑐᒃᓯᕋᕆᐊᖃᖅᐳᖅ ᓂᕈᐊᖅᑐᓕᕆᔨᒥᑦ 
ᓂᕈᐊᕈᓐᓇᕐᓂᕐᒧᑦ ᓇᓗᓇᐃᒃᑯᑕᒥᒃ ᐱᒍᒪᓗᓂ ᐊᓯᒥᓄᑦ ᓂᕈᐊᕈᔾᔭᐅᓂᐊᕐᓗᓂ ᓂᕈᐊᕈᓐᓇᖅᑐᑦ ᐊᑎᖏᓐᓂ 
ᓂᕈᐊᕈᔾᔨᓂᐊᖅᑐᖅ ᑕᑯᒃᓴᐅᑐᐊᖅᐸᑦ ᐊᑎᓕᐅᖅᓯᒪᔪᓂ ᑕᒡᕙᓂᑦᓴᐃᓐᓇᕐᓗ ᑭᒡᒐᖅᑐᐃᕕᖕᒥ 
ᓂᕈᐊᕈᔾᔨᓂᐊᖅᑐᖅ ᓄᓇᖃᕐᓗᓂ ᓂᕈᐊᕈᔾᔨᓂᐊᖅᑐᖅ. 
 
ᐊᓯᖏᓐᓄᑦ ᑐᓂᐅᖃᖅᑕᐅᒋᐊᖃᖏᓐᓂᖏᑦ 
 (3) ᑭᓇᑐᐃᓐᓇᖅ ᑐᓂᐅᖃᐃᒋᐊᖃᖏᓚᖅ ᑐᒃᓯᕋᐅᑎᓂᒃ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᓂᒃ 
ᑕᑕᑎᕆᐊᖃᖅᑐᓂᒡᓘᓐᓃᑦ ᓂᕈᐊᕈᔾᔨᓂᕐᒧᑦ ᓇᓗᓇᐃᒃᑯᑕᓂᒃ ᑭᓯᐊᓂ ᓂᕈᐊᖅᑐᓕᕆᔨᐅᒍᓂ. 
 
ᖃᕆᑕᐅᔭᑎᒍᑦ ᑐᓂᐅᖃᐃᓂᕐᒃ  

(4) ᐅᓇᐅᒐᓗᐊᕐᒃᑎᓪᓗᒍ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (3), ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
ᐃᒪᓐᓇᐃᑐᖕᓇᕐᒃᑐᕐᒃ ᐱᔪᖕᓇᕐᒃᑎᑦᑎᓗᓂ ᖃᕆᑕᐅᔭᑎᒍᑦ ᑐᓂᐅᖃᐃᓂᕐᖕᒥᒃ ᑐᒃᓯᕋᐅᑎᓂᒃ ᓂᕈᐊᕈᔾᔭᐅᓂᕐᖕᒧᑦ 
ᓇᓗᓇᐃᑯᑕᓂᒃ. 
 
ᑕᑕᑎᕆᐊᖃᖅᑐᑦ ᑐᒃᓯᕋᐅᓯᐅᕈᑏᑦ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᐃᓪᓗ 
 (5) ᑕᒪᕐᒥᒃ ᑕᑕᑎᕆᐊᖃᖅᑐᑦ ᓂᕈᐊᕈᔾᔭᐅᓂᕐᒧᑦ ᑕᑕᑎᒐᒃᓴᐃᑦ ᐊᑐᖅᑕᐅᒋᐊᖃᖅᑐᒥᒃ 
ᑎᑎᕋᕐᕕᖃᕐᓗᑎᒃ ᑎᑎᕋᖅᑕᐅᓯᒪᒋᐊᖃᖅᐳᑦ ᐊᔾᔨᒌᖏᑦᑐᓂᒡᓗ ᓈᓴᐅᑎᖃᕐᓗᑎᒃ. 
 
ᐱᐊᓂᒃᑕᐅᓂᖓ ᓂᕈᐊᕈᔾᔭᐅᔪᒪᓂᕐᒧᑦ ᓇᓗᓇᐃᑯᑕᐅᑉ 
 (6) ᓂᕈᐊᖅᑎ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᖅᑖᖅᑐᖅ ᑕᑕᑎᕆᒋᐊᖃᖅᐳᖅ ᑖᓐᓇ 
ᓂᕈᐊᖅᑎᓐᓂᐊᖅᑕᓂ ᐊᑎᓕᐅᖅᑎᓪᓗᓂᐅᒃ ᐊᖏᖅᓯᒪᓂᖓᓄᑦ ᓂᕈᐊᕈᔾᔨᓂᕐᒧᑦ ᐊᖏᕈᑎᖃᕐᓂᖓ 
ᖃᐅᔨᒪᔭᐅᖁᓪᓗᒍ. 
 
ᖃᖓ ᐊᑐᐃᓐᓇᐅᓂᐊᕐᓂᖓ ᑕᑕᑎᒐᒃᓴᐅᑉ 

97.  (1) ᓂᕈᐊᖅᑐᓕᕆᔨ ᐊᑐᐃᓐᓇᐅᑎᑎᒋᐊᖃᖏᓚᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᓂᒃ ᑐᖔᓂ 
ᐱᖓᑦᓯᐅᑉ, ᐅᓪᓗᐃᑦ ᑕᓪᓕᒪᑦ ᑐᖔᓂ ᐊᐱᖁᑎᓄᑦ ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥ. 
ᑭᒡᓕᒋᔭᐅᔪᕐᒃ ᑕᑕᑎᖅᓯᒪᔭᕆᐊᖃᖅᑐᒧᑦ 
     (2) ᑕᑕᑎᒐᒃᓴᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ ᓇᒃᓯᐅᑎᔭᐅᓯᒪᒋᐊᖃᖅᐳᑦ ᐱᔭᐅᓂᐊᕐᒪᑦ 
ᓂᕈᐊᖅᑐᓕᕆᔨᒧᑦ 3:00-ᒧᐊᕐᓂᖓᓂ ᐊᐱᖁᑎᓄᑦ ᓂᕈᐊᕐᓇᐅᔪᒥ ᐅᓪᓗᖓᓂ. 
 
ᖃᑦᓯᓂᒃ ᓂᕈᐊᕈᔾᔨᔪᓐᓇᕐᓂᖅ 
98. (1) ᓂᕈᐊᖅᑎ ᐊᑕᐅᓰᑐᐃᓐᓇᕐᓗᓂ ᐊᓯᒥᓂᒃ ᓂᕈᐊᕈᔾᔨᔪᓐᓇᖅᐳᖅ ᓂᕈᐊᕐᓇᒥ. 
 
ᓂᕈᐊᕈᔾᔨᓚᐅᖅᑐᖅ ᓇᖕᒥᓂᖅ ᓂᕈᐊᕈᓐᓇᕐᓂᖓᑦᑕᐅᖅ 
 (2) ᓂᕈᐊᖅᑎ ᓂᕈᐊᕈᔾᔨᓚᐅᖅᑐᖅ ᓂᕈᐊᕐᓇᐅᑎᓪᓗᒍ ᓇᖕᒥᓂᖅ ᓂᕈᐊᕈᓐᓇᖅᐳᖅ ᓇᖕᒥᓂᖅ 
ᓂᕈᐊᓕᕈᓂ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ. 
 
ᑐᓂᓯᓂᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ 
99. (1) ᐊᐱᖁᑎᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ, ᓂᕈᐊᖅᑎᐅᔪᕐᒃ ᓂᕈᐊᕈᔾᔨᔪᓐᓇᖅᑎᑕᐅᔪᖅ 
ᓇᓗᓇᐃᒃᑯᑕᕐᒥᒃ ᑐᓂᓯᓂᐊᖃᖅᐳᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᓂᕈᐊᕆᐊᖅᑐᕐᕕᖕᒥᑦ ᑕᐃᑲᓂ 
ᓂᕈᐊᕈᔾᔨᔨᒋᓂᐊᕐᒃᑕᒥᓂᒃ ᑐᒃᑯᐊᕐᒃᓯᔪᕐᒃ ᓂᕈᐊᕐᒃᑎ ᓂᕈᐊᕈᖕᓇᕐᒃᑑᓗᓂ. 
 
ᓂᕈᐊᕈᔾᔨᓗᓂ ᓂᕈᐊᕐᓂᖅ 
 (2) ᓂᕈᐊᕈᔾᔨᓚᐅᕐᓂᕐᒧᑦ ᓇᓗᓇᐃᒃᑯᑕᒥᒃ ᑕᑯᑎᑦᓯᓚᐅᕐᓗᓂ, ᓂᕈᐊᕈᔾᔨᔪᓐᓇᖅᐳᖅ ᐊᐱᖁᑎᓄᑦ 
ᓂᕈᐊᕐᓇᒥ ᑭᒡᒐᖅᑐᐃᓗᓂ ᓂᕈᐊᕈᔾᔭᐅᒍᒪᔪᒥᒃ ᑕᑕᑎᕆᓚᐅᕐᓗᓂ ᑕᑕᑎᖅᑕᐅᒋᐊᖃᖅᑐᒥᒃ ᓇᓗᓇᐃᒃᑯᑕᒥᒃ 
ᑖᓐᓇ ᓂᕈᐊᕈᔾᔨᓂᐊᖅᑐᖅ 

(a)  ᖃᐅᔨᒃᑲᐃᒃᐸᑦ ᒪᓕᒐᑎᒍᑦ ᓱᓕᓂᕋᐅᑎᓕᐅᕐᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ 
(i) ᓂᕈᐊᓚᐅᖏᓐᓂᕐᒥᓄᑦ ᓱᓕ ᓂᕈᐊᕐᓇᐅᓂᐊᖅᑐᒥ ᓂᕈᐊᕈᔾᔨᓗᓂ ᐊᐱᖁᑎᓄᑦ 
 ᓂᕈᐊᕐᓇᒥ, ᐊᒪᓗ 
(ii) ᖃᐅᔨᒪᓂᓂ ᒪᓕᒡᓗᒍ, ᓂᕈᐊᖅᑎ ᑎᒃᑯᐊᖅᓯᔪᖅ ᐱᑕᖃᖏᓐᓂᖓᓄᑦ 

ᑭᒡᒐᖅᑐᐃᕕᐅᔪᒥ; ᐊᒻᒪᓗ   
(b)  ᓱᓕᓂᕋᐅᑎᓕᐅᖅᐸᑦ ᐊᖏᕈᑎᓕᐅᖅᐸᓪᓗ ᒪᓕᒐᐃᑦ ᐃᓚᖓᓃᑦᑐᑦ 83-ᒥ ᒪᓕᒡᓗᒋᑦ, 

ᑕᐃᒪᓐᓇ ᐱᒋᐊᖃᕈᓂ. 
 
ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᕐᒃᑎ 
 (3) ᓂᕈᐊᕐᕕᖕᒥ ᑎᑎᖃᓕᕆᔨ ᑎᑎᕋᕆᐊᖃᖅᐳᖅ ᑎᑎᕋᕐᕕᒃᓴᒥᓄᑦ ᐊᑎᖓᑕ ᓂᕈᐊᖅᑑᑉ ᓴᓂᐊᒍᑦ, 
ᐊᓯᖏᓐᓂᒡᓗ ᑎᑎᕋᖅᑕᐅᒋᐊᖃᖅᑐᓂᒃ ᑎᑎᕋᕐᓗᓂ, ᑖᓐᓇ ᓂᕈᐊᕈᔾᔨᓂᖓᓄᑦ ᐊᑎᖓ ᑎᑎᕋᕐᓗᒍ 
ᓂᕈᐊᖅᑎᑕᐅᔫᓪᓗ ᐊᑎᖓ ᑎᑎᕋᕐᓗᒍ ᓂᕈᐊᕈᔾᔨᔫᓪᓗ ᐊᑎᖓ, ᐊᒻᒪᓗ ᐃᓕᖃᓯᐅᑎᓗᒍ ᓂᕈᐊᕈᔾᔨᓂᕐᒧᑦ 
ᓇᓗᓇᐃᒃᑯᑕᖅ ᑎᑎᕋᕐᕕᒋᔭᐅᒋᐊᖃᖃᑦᑕᖅᑐᓄᑦ. 

 
ᐊᕕᒃᑐᖅᓯᒪᓂᖓ VI 

ᐊᐱᖁᑎᓄᑦ ᓂᕈᐊᕈᑕᐅᓚᐅᖅᑐᑦ ᖃᓄᐃᓕᖓᓂᖏᑦ 
 

ᓇᓗᓇᐃᔭᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ 
 
ᑎᒃᑯᐊᖅᓯᓂᖅ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᒃᓴᓂᒃ 
100.  ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑎᒃᑯᐊᖅᓯᔪᓐᓇᖅᐳᖅ 
ᓂᕈᐊᖅᑐᓕᕆᔨᑦ ᑐᖏᓕᒃᓴᖓᓂᒃ ᐊᒻᒪᓗ ᓂᕈᐊᕐᕕᖕᒥ ᑎᑎᖃᓕᕆᔨᒃᓴᒥᒃ ᖃᐅᔨᓴᖅᑎᒃᓴᐅᓂᐊᖅᑐᓂᒃ 
ᓇᓗᓇᐃᔭᐃᓂᐊᖅᑐᓂᒃ ᐊᒻᒪᓗ ᓈᓴᐃᔪᒃᓴᓂᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑐᓕᕆᔨᐅᑉ 

ᐊᖓᔪᖄᖓᑦᑕ ᐊᓪᓚᕕᖓᓂ ᓂᕈᐊᕈᑕᐅᓚᐅᕐᒃᑐᓂᒃ. 
 
ᐸᐸᑕᐅᓂᖏᑦ ᓂᐱᑎᖅᓯᒪᔪᑦ ᐴᒃᓴᐅᑏᑦ 
101.  (1) ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓪᓘᓐᓃᑦ ᐴᖅᑕᐃᓯᒪᔪᓂᒃ ᓄᓇᕗᓕᒫᒥ 
ᓂᕈᐊᖅᑐᖃᖅᑎᓪᓗᒍ ᐊᐱᖁᑎᓄᑦ ᓂᕈᐊᕈᑎᒥᒃ ᒪᑐᐃᖅᓯᒍᓐᓇᖅᐳᑦ ᑭᓯᐊᓂ ᑖᒃᑯᐊ ᐴᒃᓴᓃᑦᑐᑦ ᐊᓯᖏᑦ 
ᐴᖅᓯᒪᐃᓐᓇᖅᑎᑕᐅᒋᐊᖃᖅᐳᑦ ᓂᐱᑎᖅᓯᒪᐃᓐᓇᕐᓗᑎᒃ ᑭᓯᐊᓂ ᖃᐅᔨᔭᐅᒃᐸᑦ ᑭᓇ ᓂᕈᐊᓚᐅᕐᓂᖓᓄᑦ. 
 
ᐴᒃᓴᐅᑏᑦ ᐱᔭᐅᒃᐸᑕ ᑭᒡᓕᒋᔭᐅᔪᕐᒃ ᐊᓂᒍᕐᒃᓯᒪᓕᖅᑎᓪᓗᒍ 
 (2) ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨᓪᓗ ᐊᖓᔪᖄᖓᑦ ᐃᒪᓐᓇᐃᓕᐅᕆᐊᖃᖅᐳᑦ 

(a)  ᐱᓯᒪᐃᓐᓇᕐᓗᒋᑦ ᐃᖕᒥᒃᑰᓕᖓᑎᓪᓗᒋᑦ ᓂᐱᑎᖅᓯᒪᑎᖏᓐᓇᕐᓗᒋᓪᓗ ᐅᑎᖅᑎᑕᐅᔪᑦ 
ᐴᖅᑲᖅᓯᒪᔪᑦ ᐱᔭᖏᑦ ᐊᓪᓚᕕᖏᓐᓂ ᐃᓱᓕᕕᒋᔭᐅᔪᖅ ᐱᔭᒃᓴᐅᔪᓄᑦ ᒪᓕᒡᓗᒋᑦ ᒪᓕᒐᕐᓂ 
ᑎᑎᕋᖅᓯᒪᔪᖅ ᐃᓚᖓᓂ 75(3)-ᒥ; ᐊᒻᒪᓗ  

(b)  ᐊᑎᓕᐅᕐᓗᓂᒋᑦ ᐴᖅᓯᒪᔪᑦ ᐅᓪᓗᖓᓂ ᐱᓚᐅᕐᓂᖏᓐᓄᑦ ᑎᑎᕐᓗᒋᑦ        
ᐊᒻᒪᓗ ᖃᑦᓯᒧᐊᖅᑎᓪᓗᒍ ᐱᔭᐅᓚᐅᕐᓂᖏᓐᓄᑦ. 

 
ᓇᓗᓇᐃᔭᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ 
 (3) ᓂᕈᐊᖅᑐᓕᕆᔨ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᖃᐅᔨᓴᑦᓯᐊᕐᓂᐊᖅᐳᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ ᐊᓪᓚᕕᖓᓐᓄᑦ ᐱᔭᐅᔪᓂᒃ ᐅᑎᖅᑎᑕᐅᓯᒪᔪᑦ ᑎᑎᖃᓄᑦ ᐴᒃᑲᐃᑦ 
ᒪᑐᐃᕐᓗᒋᑦ, ᒪᓕᒃᑕᐅᖁᔭᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᒪᓕᒡᓗᒋᑦ, ᐊᒻᒪᓗ ᖃᐅᔨᓇᓱᐊᕐᓗᑎᒃ 
ᓂᕈᐊᖅᑎᐅᑉ ᐊᑎᓕᐅᖅᓯᒪᓂᖓ ᓇᓗᓇᐃᒃᑯᑕᖓᓗ ᑎᑎᖅᓯᒪᒐᓗᐊᕐᒪᖔᑦ ᓇᓗᓇᐃᒃᑐᑕᒥ ᐴᖅᑲᐃᕕᖕᒥ 
ᑎᑎᖃᓄᑦ ᓂᕈᐊᕈᓐᓇᕋᓗᐊᕐᒪᖔᓪᓗ ᐊᐱᖁᑎᓄᑦ ᓂᕈᐊᕐᕕᐅᓚᐅᖅᑐᒥ. 
 
ᓈᓴᕐᒃᑕᐅᖃᑕᐅᖏᑦᑐᑦ ᓂᕈᐊᕈᑏᑦ 
102.  (1) ᖃᐅᔨᓴᕐᓗᑎᒃ ᓇᓗᓇᐃᔭᐃᔭᕐᓗᑎᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ, ᓂᕈᐊᖅᑐᓕᕆᔨ ᐊᒪᓗ 
ᓂᕈᐊᖅᑐᓕᕆᔨᐅᑉ ᐊᖓᔪᖄᖓ ᕿᐱᓗᒍᑎᖃᕆᐊᖃᖅᐳᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ  
ᐃᒪᓐᓇᐃᑉᐸᑕ 

(a)  ᓂᕈᐊᖅᑎᐅᑉ ᓇᓗᓇᐃᒃᑯᑕᖓ ᐊᔾᔨᒋᖏᑉᐸᒍ ᑐᒃᓯᕋᐅᑎᒋᓚᐅᖅᑕᖓᑕ ᐊᔾᔨᐅᖏᑦᑐᒃᑯᑦ 
ᓂᕈᐊᕈᒪᓂᕐᒧᑦ;  

(b)  ᐊᑕᐅᓯᐅᖏᑦᑐᒥᒃ ᓂᕈᐊᕈᑎᒥᒃ ᓇᒃᓯᐅᔾᔨᓐᓂᖅᐸᑦ ᓂᕈᐊᖅᑐᖅ; ᐅᕙᓘᓐᓃᑦ  
(c)  ᐴᒃᓴᖅ ᐅᑎᖅᑎᑕᐅᓯᒪᒃᐸᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑕ ᐊᓪᓚᕕᖓᓄᑦ ᐅᕙᓘᓐᓃᑦ 

ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓄᑦ ᐃᓱᓕᕕᒃᓴᖓ ᖄᖏᖅᓯᒪᓕᖅᑎᓪᓗᒍ ᒪᓕᒐᐃᑦ 
ᐃᓚᖓᓂ ᑎᑎᕋᖅᓯᒪᔪᑦ ᒪᓕᒡᓗᒋᑦ 75(3)-ᒥ. 

 
ᐱᔾᔪᑎᒋᔭᐅᔪᑦ 

(2)  ᓂᕈᐊᖅᑐᓕᕆᔨ ᐊᖓᔪᖃᖓᓪᓗ, ᓂᐱᑎᖅᓯᒪᔪᒥᒃ ᐲᖅᓯᑦᑕᐃᓕᓗᑎᒃ, ᓇᓗᓇᐃᔭᖅᓯᒪᔪᓂᒃ 
ᐴᒃᓴᓂᒃ ᓈᓴᖅᑕᐅᒋᐊᖃᖏᑦᑐᓂᒃ ᐃᓕᐅᖃᐃᓗᑎᒃ, ᓱᖕᒪᓪᓗ ᓈᓴᖅᑕᐅᒋᐊᖃᖏᓐᓂᖏᓐᓄᑦ ᑎᑎᕋᕐᕕᒋᓗᒋᑦ 
ᓂᕈᐊᕈᑎᑦ ᓇᓗᓇᐃᒃᑯᑦᓯᖅᓯᒪᓗᑎᒃ ᐊᑎᓕᐅᖅᓯᒪᓗᑎᒡᓗ. 
 
ᓂᕈᐊᕈᑎᓂᒃ ᑲᒪᒋᔭᖃᕐᓂᖅ ᓂᕈᐊᖅᑐᓕᕆᓕᔨ 

(3) ᓂᕈᐊᖅᑐᓕᕆᔨ  ᓇᓗᓇᐃᒃᑯᑦᓯᖅᓯᒪᔪᓂᒃ ᐴᒃᓴᓂᒃ ᐊᖕᒪᐃᒋᐊᖃᖅᐳᑦ ᓂᕈᐊᕈᑎᑦ ᐴᖓᓄᑦ 
ᐃᓕᐅᖃᕐᓗᒋᑦ ᓂᕈᐊᖅᐸᓪᓕᐊᔪᓂᖔᖅᑐᑦ ᓂᕈᐊᓚᐅᖅᑐᑦ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ. 
 
ᓂᕈᐊᕈᑏᑦ ᑲᒪᒋᔭᐅᑎᓪᓗᒋᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᒪᑐᐃᖅᓯᒋᐊᖃᖅᐳᖅ ᓇᓗᓇᐃᒃᑯᑕᓕᖅᑐᖅᓯᒪᔪᓂᒃ ᑎᑎᖃᐃᑦ 
ᐴᖓᓃᑦᑐᓂᒃ ᐃᔨᕋᖅᑐᕈᑕᐅᒍᑎᖓᓗ ᐴᒃᓴᖅ ᐃᓕᓗᒍ ᓂᕈᐊᕈᑎᑦ ᐴᖅᑲᐃᕕᖓᓐᓄᑦ ᐊᐱᖁᑎᓄᑦ 
ᓂᕈᐊᖅᑐᓄᑦ ᐊᑐᖅᑕᐅᔪᒃᓴᐅᓯᒪᔪᒧᑦ. 

ᐊᔾᔨᐅᖏᑦᑐᒃᑯᑦ ᓂᕈᐊᕈᑏᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᖄᖓᑦᑕ ᑎᑎᕋᕐᕕᖓᓂᑦ 
103.  (1) ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᖅᑐᖃᖅᑎᓪᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 
ᐃᒪᓐᓇᐃᓕᐅᕆᐊᖃᖅᐳᖅ,  

(a)  ᑎᑎᕋᕐᓗᒋᑦ ᐊᑎᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᖅᑎᑕᐅᓚᐅᖅᑐᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑦᑕ ᐊᓪᓚᕕᖓᓂ ᖃᐅᔨᒃᑲᐃᓗᓂᓗ ᓂᕈᐊᖅᑐᓕᕆᔨᒥᒃ ᓂᕈᐊᓚᐅᖅᑐᓂᒃ; 
ᐊᒻᒪᓗ  

(b)  ᐱᓯᒪᓕᕐᓗᓂᒋᑦ ᐊᑐᓂ ᓂᕈᐊᕈᑎᓄᑦ ᐴᖅᑲᐃᕕᐅᓯᒪᔪᑦ ᐊᑐᓂ ᑭᒡᒐᖅᑐᐃᕕᖕᓄᐊᖓᔪᑦ 
ᓂᕈᐊᕈᑎᒃᓴᐃᓪᓗ ᓂᕈᐊᕐᓇᐅᑎᓪᓗᒍ ᐊᔾᔨᐅᖏᑦᑐᒃᑯᑦ ᐃᓱᓕᓗᒍ ᓈᓴᖅᑕᐅᒐᒃᓴᐅᓕᖅᐸᑕ 
ᓂᕈᐊᕈᑕᐅᓚᐅᖅᑐᑦ. 

 
ᐊᔾᔨᐅᖏᑦᑐᒃᑯᑦ ᓂᕈᐊᕈᑏᑦ ᓂᕈᐊᖅᑐᓕᕆᔨᑦ ᑎᑎᕋᕐᕕᖓᓐᓂᑦ 

(2) ᓄᓇᕗᓕᒫᒥ ᐊᐱᖁᑎᓄᑦ ᓂᕈᐊᖅᑐᖃᖅᑎᓪᓗᒍ, ᓂᕈᐊᖅᑐᓕᕆᔨ ᐱᖁᔭᐅᓯᒪᔪᑦ ᒪᓕᒡᓗᒋᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐃᒪᓐᓇᐃᓕᐅᕆᐊᖃᖅᐳᖅ, 

(a)  ᓇᒃᓯᐅᔾᔭᐅᓚᐅᖅᑐᓗᒃᑖᑦ ᓂᕈᐊᖅᑏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓂᒃ ᑎᑎᕋᐅᓯᕆᓯᒪᓗᒋᑦ 
ᑎᑎᕋᕐᕕᖕᒥᓂᑦ;  

(b)  ᖃᐅᑎᓪᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑏᑦ ᓇᒃᓯᐅᔾᔭᐅᓚᐅᖅᑐᓗᒃᑖᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ; ᐊᒪᓗ 

(c)  ᓂᕈᐊᕈᑎᓄᑦ ᐴᖃᐃᕕᒃ ᐊᑐᖅᑐᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ ᒪᑐᑦᑎᐊᕐᓗᒍ ᐅᑉᓗᑦ 
ᐊᑐᖅᑎᓪᓗᒋᑦ ᑕᐃᒪᓐᓇ ᓂᕈᐊᕈᖕᓇᕐᖕᓂᕐᖕᒧᑦ ᑎᒃᑭᒃᓴᓗᒍ ᓂᕈᐊᕈᑕᐅᔪᑦ 
ᓈᓴᖅᑕᐅᔭᕿᐊᖃᕐᖕᓂᖏᓐᓄᑦ. 

 
ᓂᕈᐊᕈᑎᓂᒃ ᓈᓴᐃᓂᖅ 

 
ᖃᖓ ᓂᕈᐊᕈᑎᑦ ᓈᓴᖅᑕᐅᓂᐊᕐᓂᖏᑦ 
104. (1) ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᒥ ᐅᓪᓗᒥᑦ, ᓂᕈᐊᕐᕖᑦ ᒪᑐᑐᐊᖅᐸᑕ ᓂᕈᐊᖅᑕᐅᕕᖕᒥ, 
ᓂᕈᐊᕈᑎᓂᒃ ᓈᓴᐃᓂᐊᖅᐳᑦ ᐊᑐᓂ ᑕᒪᐃᓐᓂ ᓂᕈᐊᕐᕕᖕᓂ ᒪᑐᐃᖔᓚᐅᖅᑐᓂ ᐊᒻᒪᓗ ᓯᕗᓪᓕᖅᐹᖑᓪᓗᑎᒃ 
ᓂᕈᐊᖅᑎᑕᐅᓚᐅᖅᑐᑦ ᓂᕈᐊᕈᑎᖏᓐᓂᒃ. 
 
ᑭᑐᑦ ᓂᕈᐊᕆᐊᕐᒃᑐᕐᕕᖕᒥᑦ ᐅᕐᓂᒍᑎᓯᒪᔪᖕᓇᕐᒪᖕᒑᑕ ᓂᕈᐊᕈᑏᑦ ᓈᓴᖅᑕᐅᑎᓪᓗᒋᑦ 
 (2) ᑭᒃᑯᑐᐃᓐᓇᐃᑦ ᐅᐸᒃᓯᒪᒋᐊᖃᖏᑉᐳᑦ ᓂᕈᐊᕈᑎᓂᒃ ᓈᓴᐃᕕᐅᔪᒥᑦ ᐅᑯᐊᖑᙱᑐᐊᖅᐸᑐ: 

(a)  ᓂᕈᐊᖅᑐᓕᕆᓂᕐᖕᒧᑦ ᐱᓕᕆᔩᑦ ᐊᒪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᒐᓕᕆᔨᖓᑦ;  
(b)  ᑕᐅᑐᒃᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᑎᑎᖃᑎᒍᑦ ᐊᖏᖅᑕᐅᓯᒪᑉᓗᓂ;  
(c)  ᑭᒡᒐᖅᑐᐃᔪᖅ ᐃᓕᑕᕆᔭᐅᓯᒪᔪᓂᒃ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ;  
(d)  ᓴᐃᒪᑎᑦᑎᔨ ᐅᖃᐅᓯᐅᔪᖅ ᐃᓚᒋᔭᐅᑲᓐᓂᖅᑐᖅ 89(2)−��; 
(e)  ᒪᕐᕉᒃ ᓂᕈᐊᖅᑏᒃ ᓂᕈᐊᖅᑕᐅᓯᒪᔪᑦ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (3); 

 
ᖃᓄᖅ ᓂᕈᐊᕈᑎᓂᒃ ᓈᓴᐃᒋᐊᖃᕐᓂᖅ 
 (3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᓂᐊᖅᐳᖅ, ᑕᐃᑲᓃᖃᑕᐅᑎᓪᓗᒋᑦ ᑭᒡᒐᖅᑐᐃᔪᑦ 
ᐃᓕᑕᕆᔭᐅᓯᒪᔪᓂᒃ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᐅᕙᓘᓃᑦ, ᑭᒡᒐᖅᑐᖅᑎᑕᖃᙱᑉᐸᑦ 
ᒪᕐᕉᖕᓂᒃ ᓂᕈᐊᖅᑏᖕᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᑎᒃᑯᐊᖅᑕᖏᑦ, ᓈᓴᐃᓗᑎᒃ ᒪᓕᒐᐃᑦ ᒪᓕᒡᓗᒋᑦ. 
 
ᐊᓯᖏᑦ ᓂᕈᐊᖅᑎᑕᐅᓚᐅᖅᑐᑦ ᓂᕈᐊᕈᑎᖏᑦ ᓈᓴᖅᑕᐅᓂᖏᑦ 
 (4) ᓈᓴᐃᓂᐊᕐᓗᓂ ᐊᔾᔨᐅᖏᑦᑐᒃᑯ ᓂᕈᐊᕈᑎᓂᒃ ᓂᕈᐊᕈᑎᓂᒡᓗ ᐱᔭᐅᓚᐅᖅᑐᑦ ᓂᕈᐊᕐᖕᓇᐅᑉ 
ᐅᑉᓗᐊᑕ ᐊᓯᐊᒍᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᓗᓖᕐᖕᓂᐊᖅᐸᖏᑦ ᐋᓪᓕᕋᐅᔭᐅᑉ ᖄᖓᓄᑦ 
ᓂᕈᐊᕈᑎᓄᑦ ᐴᖃᐃᕖᑦ ᐊᑐᖅᑕᐅᓚᐅᖅᑐᑦ ᓂᕈᐊᕈᑎᓄᑦ, ᖃᐅᔨᒪᔭᐅᔭᕆᐊᖃᙱᑦᑐᑦ ᐴᒃᓴᐅᑏᑦ ᐅᒃᑯᐃᕐᓗᒋᑦ 

ᐊᑐᖅᐸᒃᑕᖓᑦ ᓈᓴᐃᑎᓪᓗᒋᑦ ᓂᕈᐊᕆᐊᖅᑐᕐᕕᖕᒥᑦ ᐊᑐᕐᓗᒍ. 
ᓈᓴᖅᑕᐅᖃᑕᐅᑎᑦᑎᖏᓐᓂᕐᒃ ᓂᕈᐊᕈᑕᐅᓚᐅᖅᑐᓂᒃ  

(5) ᓂᕈᐊᕈᑕᐅᓚᐅᖅᑐᓂᒃ ᓈᓴᐃᓕᕐᓗᓂ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᖃᑕᐅᒋᐊᖃᖏᓚᖅ 
ᓂᕈᐊᕈᑎᕕᓂᕐᓂᒃ ᐃᒪᓐᓇᐃᑦᑐᓂᒃ; 

(a)  ᐱᒋᔭᐅᖏᑦᑐᓂᒃ ᑐᓂᔭᐅᓚᐅᖏᑦᑐᓂᒡᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ;  
(b)  ᑎᑎᖅᓯᒪᔪᖅᑕᖃᖏᑉᐸᑦ ᓂᕈᐊᕈᑎᒥᓂᒃ;  
(c)  ᐊᒥᓲᓗᐊᖅᑐᓂᒃ ᓂᕈᐊᖅᐸᑦ ᑎᑎᖅᓯᒃᐸᑦ ᐊᐱᖁᑎᓄᑦ ᓂᕈᐊᕈᑕᐅᓂᐊᖏᑦᑐᒥᒃ;  
(d)  ᑎᑎᕋᖅᑕᐅᒃᐸᑦ ᒪᓕᙱᖢᓂ ᐃᓚᒋᔭᐅᑲᓐᓂᖅᑐᖅ 85(2)ᒥᑦ; ᐅᕙᓘᓃᑦ 
(e)  ᓂᕈᐊᖅᑑᑉ ᑭᓇᐅᓂᖓ ᖃᐅᔨᓐᓇᖅᐸᑦ ᓂᕈᐊᕈᑎᖓᓂ. 

 
ᐊᑲᐅᖏᓕᐅᕈᑎᐅᕌᕐᔪᒃᑐᑦ 

(6) ᓂᕈᐊᕈᑕᐅᔪᓂᑦ ᓈᓴᖅᑕᐅᖃᑕᐅᔪᖃᔾᔮᖏᓚᖅ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ (5) 
ᐱᔾᔪᑎᖃᑐᐃᓇᕐᓗ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᐊᑦ 

(a)  ᑎᑎᕋᕈᓂ, ᓈᓴᐅᑎᒥᒃ ᑎᑎᕋᖅᐸᓪᓘᓃᑦ ᓂᕈᐊᕈᑎᒧᑦ; ᐅᕙᓘᓃᑦ  
(b)  ᐲᖏᑉᐸᒍ ᐊᓕᓚᔪᖅ ᓂᕈᐊᖅᑎ ᓂᕈᐊᕌᓂᖕᒪᑦ; ᐅᕙᓘᓃᑦ 
(c) ᐊᑎᓕᐅᕈᓯᖓᓂᒃ ᓂᕈᐊᕈᑎᐅᑉ ᑐᓄᐊᓄᑎ ᑎᑎᕋᕐᒃᓯᒪᙱᑉᐸᑦ. 

 
ᑕᑯᒃᓴᐅᑎᑎᒋᐊᖃᕐᓂᖅ 

(7) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᐸᒃᓯᒪᔪᓂᒃ ᑕᐅᑐᒃᑎᑦᑎᔪᕐᖕᓇᖅᑐᖅ ᐊᒃᑐᖅᑕᐅᙱᓪᓗᒋᑦ ᐊᑐᓂ 
ᓂᕈᐊᕈᑎᓂᒃ. 
 
ᒪᓕᒃᑕᐅᔪᒃᓴᐃᑦ 
 (8) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓂᓯᔪᖕᓇᖅᑐᖅ ᒪᓕᒃᑕᐅᔪᒃᓴᓂᒃ ᓂᕈᐊᕈᑕᐅᔪᑦ 
ᖃᓄᐃᖓᓂᕆᔭᖏᑦ ᓇᓕᖏᑦ ᓈᓴᖅᑕᐅᖃᑕᐅᔭᕆᐊᖃᕐᖕᒪᖔᑖ ᐊᒪᓗ ᓈᓴᖅᑕᐅᔭᕆᐊᖃᙱᒻᒪᖔᑖ 
ᐅᕙᓘᓃᑦ ᓂᕈᐊᖅᑎᒥᒃ ᑭᓇᐅᓂᖓᓄᑦ ᓇᓗᓇᐃᖅᓯᒪᔪᓄᑦ ᓂᕈᐊᕈᑎᓃᑐᓂᒃ ᑖᒻᓇ ᐱᖁᔭᖅ ᐱᔾᔪᑎᒋᑉᓗᒍ. 
 
ᐊᒃᑑᑎᐅᔪᖅ ᐊᑎᓕᐅᕈᓯᖓᓂᒃ ᑎᑎᕋᙱᑉᐸᑦ 
105. ᓈᓴᐃᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᖃᐅᔨᒍᓂ ᓂᕈᐊᕈᑎᐅᑉ ᑐᓄᖓ 
ᐊᑎᓕᐅᖅᑕᐅᓯᒪᙱᖓ, ᐃᒪᓐᓇᐃᓂᐊᖅᐳᖅ, ᑕᐅᑐᒃᑎᓪᓗᒋᑦ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ ᐊᒪᓗ 
ᑭᒡᒐᖅᑐᐃᔪᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ, ᐊᑎᓕᐅᕐᓗᓂ ᓂᕈᐊᕈᑎᒧᑦ ᐊᒪᓗ ᓈᓴᖃᑕᐅᓗᒍ 
ᓂᕈᐊᕈᑎ ᐊᑎᓕᐅᖅᑕᐅᓯᒪᖃᑕᐅᓚᐅᖅᑐᑎᑐᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᒻᒪᒃᓴᕈᓂ  

(a)  ᓂᕈᐊᕈᑎ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᙶᕐᖕᒪᑦ; 
(b)  ᐊᑎᓕᐅᖅᑕᐅᖃᑕᖏᑦᑐᖃᓚᐅᕐᖕᒪᑦ; ᐊᒪᓗ 
(c)  ᑕᒪᕐᖕᒥᒃ ᓂᕈᐊᕈᑏᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᐊᖅᑕᐅᔪᑦ ᓂᕈᐊᖅᑐᓕᕆᔨᒥᙶᖅᑐᑦ 

ᑕᐃᒪᐅᓗᒃᑖᓚᐅᕐᖕᒪᑕ. 
 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᐱᑉᑲᖅᑎᑕᐅᓯᒪᓂᕆᓇᔭᕐᖕᓂᖓ 
 (2) ᐃᓚᒋᔭᐅᑲᓐᓂᖅᑐᖅ (1)−�� ������������ ���������� ���� 
���������� ������� ����� �������������  ������������������ 
ᐊᑎᓕᐅᓚᐅᖏᓐᓂᖓᓄᑦ ᓂᕈᐊᕈᑎᓂᒃ ᑐᓂᐅᑎᒋᓂᐊᓵᖅᖢᒋᑦ ᓂᕈᖅᑎᓄᑦ. 
 
ᓈᒻᒪᒃᓴᙱᓐᓃᑦ 
106. (1) ᐃᓄᒃ ᓈᓴᐃᔪᓃᖃᑕᐅᔪᖅ ᓈᒻᒪᒃᓴᙱᑉᐸᑦ ᓂᕈᐊᕈᑎᒥᒃ ᓈᓴᖅᑕᐅᖃᑕᐅᔪᒥᒃ, ᓂᕈᐊᖅᑐᓕᕆᔨᐅᑉ 
ᑐᖏᓕᖓᑕ ᑎᑎᕋᐅᓯᕆᓂᐊᖅᐸᖓ ᓈᒻᒪᒃᓴᙱᓐᓂᐅᔪᖅ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ (3) ᐊᒪᓗ 
ᐃᓱᒪᓕᐊᒥᒃ ᑐᓂᓗᒋ ᐊᐱᖁᑕᐅᔪᒧᑦ ᓈᒻᒪᒃᓴᙱᓐᓂᐅᔪᒧᑦ. 

ᐃᓱᒪᓕᐅᕈᑕᐅᔪᖅ ᓈᒻᒪᒃᓯᓂᖓ 

(2) ᐃᓱᒪᓕᐊᕆᔭᖓ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓈᒻᒪᒃᓴᙱᓐᓂᐅᔪᒧᑦ ᒪᓕᒃᖢᒍ 
ᐃᓚᒋᔭᐅᑲᓐᓂᖅᑐᖅ (1) ᐊᑐᖅᑕᐅᓂᐊᖅᑐᖅ, ᑭᓯᐊᓂᓗ ᐊᓯᐊᖑᕋᔭᖅᖢᓂ ᓈᓴᐃᑲᓐᓂᕐᖕᓂᖅᑕᖃᖅᐸᑦ 
ᑐᒃᓯᕋᐅᓯᐅᖅᑐᖃᖅᐸᓪᓘᓃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖅ ᐊᑐᕈᖕᓃᖁᔭᐅᓗᓂ. 
 
ᐊᑐᖅᑕᐅᖁᔭᐅᖏᑦᑐᖅ ᑎᑎᕋᖅᑕᐅᓂᖓ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᓕᐅᕆᐊᖃᖅᐳᖅ 
(a)  ᐊᑐᓂ ᑎᑎᕋᕐᓗᒋᑦ ᓂᕈᐊᖅᑐᓂᒃ ᑎᑎᕋᕐᕕᐅᕝᕙᓪᓕᐊᕕᖕᒧᑦ ᓈᒻᒪᒃᓴᙱᑦᑑᑉ ᐊᑎᖓ, 

ᐱᔾᔪᑎᖓ ᐃᖢᐃᓪᓕᐅᕈᑕᐅᑉ ᐊᒪᓗ ᓇᓗᓇᐃᑯᑕᕐᖕᒥᒃ ᓈᓴᐅᓯᕐᓗᒍ;  
(b)  ᑎᑎᕋᕐᓗᒍ ᓈᓴᐅᑎ ᓇᓗᓇᐃᑯᑕᐅᔪᖅ ᓂᕈᐊᕈᑕᐅᔫᑉ ᑐᓄᐊᓄᑦ; ᐊᒻᒪᓗ  
(c)  ᐊᑎᓕᐅᕐᓗᒍ ᓂᕈᐊᕈᑎ. 

 
ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ 
107.  (1) ᓂᕈᐊᕈᑕᐅᔪᑦ ᖃᑉᓯᐅᓂᖏᓐᓄᑦ ᑎᑎᕋᐅᓯᕆᓂᐊᖅᐸᖏᑦ ᐃᒪᓐᓇᐃᖓᓗᓂ: 

(a)  ᖃᑉᓯᐅᓂᖏᑦ ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᑦ,  
(b)  ᖃᑉᓯᐅᓂᖏᑦ ᓂᕈᐊᖅᑕᐅᔪᑦ ᐊᑐᓂ ᓇᓕᐊᖕᓂᒃ ᓂᕈᐊᕆᐊᖃᕈᑕᐅᔪᓂᑦ;  
(c)  ᖃᑉᓯᐅᓂᖏᑦ ᓈᓴᖅᑕᐅᖃᑕᐅᖏᑦᑐᑦ ᓂᕈᐊᕈᑏᑦ; ᐊᒪᓗ 
(d)  ᐊᓯᖏᑦ ᑐᑭᓯᐅᒪᒍᑏᑦ ᐱᓕᕆᐊᖃᖅᑎᑕᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦᑕ. 

 
ᐊᔾᔨᖏᑦ ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᐅᑉ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᔾᔨᖏᓐᓂᒃ ᖃᑉᓯᐅᓂᖏᓐᓄᑦ ᓂᕈᐊᕈᑕᐅᔪᑦ ᑎᑎᕋᐅᓯᕆᔭᖓᓂᒃ 
ᓴᓇᓂᐊᖅᐳᖅ, ᓈᒻᒪᒋᔭᐅᔪᒥᒃ ᐊᑐᕐᓗᓂ, ᐊᒪᓗ ᑐᓂᐅᖃᐅᑎᒋᓗᒍ ᐅᑯᐊ ᒪᓕᒡᓗᒋ: 

(a)  ᐊᑕᐅᓯᖅ ᐊᔾᔨᖏᑦ ᓂᕈᐊᕈᑕᐅᕙᓪᓕᐊᔪᑦ ᑎᑎᕋᖅᑕᐅᕕᖓᓃᓪᓗᓂ;  
(b)  ᐊᑕᐅᓯᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ;  
(c)  ᐊᑕᐅᓯᖅ ᓱᑲᔪᒃᑯᑦ ᓇᒃᓯᐅᑎᔭᐅᓂᐊᕐᓗᓂ ᑐᓂᔭᐅᓂᐊᕐᓗᓂᓗ ᑕᒪᐃᓐᓄᑦ 

ᓂᕈᐊᖅᑐᓕᕆᔨᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓄᓪᓗ; ᐊᒻᒪ  
(d)  ᐊᑕᐅᓯᖅ ᓇᓗᓇᐃᔭᖅᓯᒪᔪᓄᑦ ᑎᒥᐅᔪᓄᑦ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ 

ᓂᕈᐊᕐᓇᐅᑎᓪᓗᒍ. 
 
ᓂᕈᐊᕈᑎᓂᒃ ᐱᓕᕆᐊᖃᕐᓂᕐᒃ 
108.  (1) ᓂᕈᐊᕈᑕᐅᓚᐅᖅᑐᑦ ᑎᑎᕋᖅᑕᐅᓚᐅᖅᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᐴᒃᓴᓂᒃ 
ᑎᑎᖃᓄᑦ ᐱᓯᒪᓗᓂ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓂᑦ ᑐᓂᔭᐅᓯᒪᓪᓗᓂ ᐃᒪᓐᓇᐃᓕᐅᕆᐊᖃᖅᐳᖅ, 

(a)  ᐃᓕᓗᒋᑦ ᓈᓴᖅᑕᐅᔪᑦ ᓂᕈᐊᕈᑏᑦ ᐊᓯᐊᓄᑦ ᐊᑐᓂ ᐴᒃᓴᐅᑎᒋᔭᖏᓐᓄᑦ; 
(b)  ᐃᓕᓗᒋᑦ ᓈᓴᖅᑕᐅᖏᑦᑐᑦ ᓂᕈᐊᕈᑏᑦ ᐊᓯᐊᓄᑦ ᐴᒃᓴᐅᒻᒧᑦ; ᐊᒻᒪᓗ  
(c)  ᓂᕈᐊᕈᑏᑦ ᐊᑐᖅᑕᐅᖏᑦᑐᑦ ᐊᓯᐊᓄᑦ ᐴᒃᓴᐅᒻᒧᐊᕐᓗᒋᑦ. 

 
ᓂᐱᑎᕆᓂᕐᒃ ᐴᒃᓴᐅᑎᓂᒃ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᑐᓂ ᐴᒃᓴᖏᓐᓂᒃ ᓂᐱᑎᕆᒋᐊᖃᖅᐳᖅ ᓯᓚᑖᓂ ᐴᒃᓴᐅᑉ 
ᑎᑎᕋᕐᓗᓂ ᐊᑐᓂ ᓱᓇᐅᓂᖏᓐᓄᑦ. 
 
ᐊᑎᓕᐅᕆᓂᕐᒃ ᓂᐱᑎᖅᑕᐅᓯᒪᓕᖅᑐᒥᑦ 
 (3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕐᕕᖕᒥ ᑎᑎᖃᓕᕆᔨᓗ ᐊᑐᓂ ᐊᑎᓕᐅᖅᓯᒋᐊᖃᖅᐳᑦ 
ᓂᐱᑎᖅᓯᒪᔪᖁᑎᖏᓐᓂᒃ ᐴᒃᓴᐃᑦ ᑕᒪᕐᒥᒃ ᓂᕈᐊᕈᑎᓂᒃ ᐃᓗᓕᖃᖅᑐᓂᒃ. ᑕᖅᑳᓂᒥᐅᑕᓂᒃ ᐱᑕᖃᖅᐸᑦ 
ᐊᑎᓕᐅᖃᑕᐅᔪᓐᓇᖅᐳᑦ ᐅᐸᒃᓯᒪᔪᖃᖅᐸᑦ. 

ᐃᓕᔭᐅᓂᖏᑦ ᐊᖏᔪᒧᑦ ᐴᒃᓴᐅᒧᑦ 

(4) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᑯᓂᖓ ᐃᓕᓯᒋᐊᖃᖅᐳᖅ ᐊᖏᔪᒧᑦ ᐴᒃᓴᐅᒧᑦ ᐱᓚᐅᖅᑕᒥᓂᒃ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓂᑦ: 

(a)  ᐃᖕᒥᒃᑰᓕᖓᐅᖅᑐᑦ ᐴᒃᓴᐃᑦ ᐃᓗᓕᖃᖅᑐᑦ ᐊᔾᔨᒌᖏᑦᑐᓂᒃ ᓂᕈᐊᕈᑕᐅᓚᐅᖅᑐᓂᒃ;  
(b)  ᐴᒃᓴᖅᑕᖃᕐᒥᓗᓂ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᓯᖏᓐᓂᒡᓗ ᐊᑐᖅᑕᐅᖃᑦᑕᖅᑐᓂᒃ 

ᓂᕈᐊᕆᐊᖅᑐᕐᕕᖕᒥᑦ;  
(c)  ᓂᕈᐊᖅᐸᓪᓕᐊᔪᓂᒃ ᑎᑎᕋᖅᐸᓪᓕᐊᕕᒃ; ᐊᒻᒪᓗ  
(d)  ᓂᕈᐊᕈᑕᐅᓚᐅᖅᑐᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ; ᐊᒪᓗ.  
(e)  ᑎᑎᕋᖅᑕᐅᓯᒪᓂᖏᑦ ᓂᕈᐊᕈᑏᑦ. 

 
ᒪᑐᔭᐅᓂᖏᑦ ᐊᒡᔭᖅᑕᐅᓂᖏᓪᓗ ᓂᕈᐊᕈᑎᓄᑦ ᐴᖅᑲᐃᕕᒃ 
 (5) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᐱᑎᕆᒋᐊᖃᖅᐳᖅ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᒥᒃ ᒪᓕᒡᓗᒋᑦ 
ᐱᖁᔭᐅᓯᒪᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐊᒻᒪᓗ ᐊᐅᓚᖅᑎᓪᓗᒋᑦ ᓂᕈᐊᖅᑐᓕᕆᔨᒧᑦ ᐅᕙᓘᓃᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ. 
 
ᖃᐅᔨᒃᑲᐃᓂᖅ ᓂᕈᐊᕈᑕᐅᔪᑦ ᖃᓄᐃᓕᖓᓂᖏᓐᓄᑦ 
 (6) ᓂᕈᐊᖅᑐᓕᕆᔨᐅᑉ ᑐᖏᓕᖓ ᒫᓐᓇᑲᐅᑎᒋ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑐᓕᕆᔨᒧᑦ 
ᓂᕈᐊᕈᑕᐅᓚᐅᖅᑐᑦ ᖃᓄᐃᓕᖓᓂᖏᓐᓄᑦ ᓇᓪᓕᐊᒃ ᓵᓚᒃᓴᕐᓂᖓᓄᑦ. 

 
ᓈᓴᐃᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦᑕ ᑎᑎᕋᕐᕕᖓᓂ 

 
ᓈᓴᐃᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ  
109. (1) ᓄᓇᕗᓗᒃᑖᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ, ᐅᒃᑯᐊᑐᐊᖅᐸᑕ ᓂᕈᐊᕆᐊᖅᑐᕐᕖᑦ 
ᓂᕈᐊᕐᖕᓇᐅᑉ ᐅᑉᓗᖓᓂᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᔪᖅ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓐᓄᑦ ᐊᐅᓚᑦᑎᓂᕐᖕᒧᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓂᒃ ᐅᒃᑯᐃᕐᖕᓂᐊᖅᐸᖓ ᓂᕈᐊᕈᑎᓄᑦ 
ᐴᖃᐃᕕᒃ ᐊᑐᖅᑕᐅᔪᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ, ᐅᒃᑯᐃᕐᓗᒋᑦ ᖃᐅᔨᒪᔭᐅᔭᕆᐊᖃᙱᑦᑐᑦ ᐴᒃᓴᐅᑏᑦ 
ᓈᓴᕐᓗᒋᓪᓗ ᓂᕈᐊᕈᑕᐅᔪᑦ. 
 
ᓈᓴᖅᑕᐅᖃᑕᐅᖏᑎᑦᑎᓂᖅ ᓂᕈᐊᕈᑕᐅᓚᐅᖅᑐᓂᒃ 

(2) ᓈᓴᐃᑎᓪᓗᒋᑦ ᓂᕈᐊᕈᑎᓂᒃ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᓯᒪᔪᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ ᓈᓴᖅᑕᐅᖃᑕᐅᑎᑦᑎᔾᔮᖏᓚᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ 
ᐃᒪᓐᓇᐃᑉᐸᑕ 

(a) ᐱᔭᐅᓚᐅᖏᑉᐸᑕ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᑦ; 
(b) ᓂᕈᐊᕈᑕᐅᓯᒪᖏᑉᐸᑕ ᓇᓪᓕᐊᑐᐃᓐᓇᕐᓂᒃ; 
(c) ᓇᓗᓇᐃᖅᓯᒪᙱᑉᐸᑦ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 85(2); 
(d) ᐊᑕᐅᓯᐅᖏᑦᑐᒥᒃ ᑕᐃᒪᓐᓇᐅᖏᑦᑐᕐᓘᓃᑦ ᓂᕈᐊᖅᐸᑦ; ᐅᕙᓘᓃᑦ  
(e) ᓂᕈᐊᖅᑐᖅ ᑭᓇᐅᓂᖓ ᖃᐅᔨᒪᔭᐅᒃᐸᑦ ᓂᕈᐊᕈᑎᖓᓂ. 

 
ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ 
110. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᓯᒪᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ, 
ᓂᕈᐊᕈᑕᐅᓚᐅᖅᑐᑦ ᑎᑎᕋᕐᕕᖓᓄᑦ ᑎᑎᕋᕐᖕᓂᐊᖅᐳᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ 
ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᖔᖅᑐᓂᒃ. 
 
ᑐᓴᖅᑎᑕᐅᓂᖏᑦ ᓂᕈᐊᖅᑐᓕᕆᔨᑦ 
 (2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒃᑯᐊᖅᑕᐅᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ 

ᖃᐅᔨᑎᑦᑎᓂᐊᖅᐳᖅ ᓂᕈᐊᖅᑐᓕᕆᔨᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒧᑦ ᐊᑐᓂ ᖃᑉᓯᐅᓂᖏᓐᓂᒃ 
ᓂᕈᐊᕈᑕᐅᔪᓂᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ ᓈᓴᖅᑕᐅᖃᑕᐅᖏᑦᑐᓂᒃ.  
ᖃᐅᔨᒪᔭᐅᔭᕆᐊᖃᙱᓐᓂᖏᑦ ᖃᓄᐃᖓᓂᐅᔪᑦ 
111.  (1) ᑭᓇᑐᐃᓇᖅ ᐃᓄᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓂᒃ ᓈᓴᐃᔪᓃᑐᖅ ᑐᑭᓯᐅᒪᔾᔪᑎᓂᒃ 
ᖃᐅᔨᑎᑦᑎᓂᐊᖏᓚᖅ ᑭᓇᑐᐃᓇᒥᒃ ᓈᓴᐃᖃᑕᐅᓚᐅᖏᑦᑐᒥᒃ ᓈᓴᖅᑕᐅᔪᑦ ᖃᓄᐃᖓᓂᕆᔭᖏᓐᓂᒃ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓴᖅᑎᑦᑎᓚᐅᖄᖅᑎᓐᓇᒍ ᓂᕈᐊᖅᑐᓕᕆᔨᒥᒃ. 
 
ᑲᑎᑕᐅᓂᖏᑦ ᓂᕈᐊᕈᑕᐅᓚᐅᖅᑐᑦ ᖃᓄᐃᓂᕆᔭᖏᑦ 

(2) ᓴᕿᑎᑕᐅᖄᖅᑎᓐᓇᒋᑦ ᖃᓄᐃᖓᓂᐅᔪᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᓄᑦ, ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑦ ᑲᑎᑎᑦᑎᔪᖕᓇᖅᑐᖅ ᐊᓯᖏᓐᓄᑦ ᖃᓄᐃᖓᓂᐅᔪᓂᒃ ᒥᐊᓂᕆᓂᕐᖕᒧᑦ 
ᖃᐅᔨᒪᔭᐅᕆᐊᖃᖏᓐᓂᖏᓐᓄᑦ ᓂᕈᐊᕈᑕᐅᔪᑦ. 

 
ᓂᕈᐊᖅᑐᓕᕆᔨ ᓇᓗᓇᐃᔭᐃᓂᖓ ᓂᕈᐊᕈᑕᐅᓚᐅᖅᑐᓂᒃ 

 
ᓇᓗᓇᐃᔭᐃᓂᕐᒃ ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᖕᒥᑦ 
112. ᐅᒃᑯᐊᑐᐊᖅᐸᑕ ᓂᕈᐊᕆᐊᖅᑐᕐᕖᑦ, ᓂᕈᐊᖅᑐᓕᕆᔨ ᖃᐅᔨᓴᐃᓂᐊᖅᐳᖅ ᐊᑐᓂ ᓱᓇᒧᑦ 
ᓂᕈᐊᕈᑕᐅᔪᑦ ᐊᔾᔨᒌᖏᑦᑐᓂᒃ ᓂᕈᐊᕈᑎᓄᑦ ᑎᑎᕋᕐᕕᐅᔪᓂᑦ ᓂᕈᐊᖅᑎᑦᑎᓂᐅᔪᒧᑦ. 
 
ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᒥ ᐅᓂᒃᑳᑦ 
113. (1) ᓂᕈᐊᖅᑐᓕᕆᔨ ᐃᒪᓐᓇᐃᓂᐊᖅᐳᖅ, ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐅᓂᑉᑳᑉ ᐃᓗᐊᓂᑦ 
ᐊᑐᕆᐊᖃᖅᑕᖓᐅᓗᓂ, ᓇᓗᓇᐃᕐᓗᒋᑦ ᖃᑉᓯᐅᓂᖏᑦ ᓂᕈᐊᕈᑕᐅᓚᐅᖅᑐᑦ ᐊᑐᓂ ᐊᐱᖁᑎᓄᑦ 
ᓂᕈᐊᖅᑕᐅᔪᓄᑦ, ᒪᓕᒡᓗᒋᑦ ᓂᕈᐊᕐᖕᓂᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᖕᓂᑦ. 
 
ᑭᒡᓕᒋᔭᐅᔪᖅ 

(2) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐅᓂᑉᑳᑉ ᐱᐊᓂᒃᑕᐅᓯᒪᔭᕆᐊᖃᖅᑐᖅ ᓇᓗᓇᐃᔭᖅᑕᐅᓯᒪᔪᑦ 
ᓂᕈᐊᕈᑕᐅᓚᐅᖅᑐᓄᑦ ᐱᐊᓂᑐᐊᖅᐸᑕ, ᑭᓯᐊᓂ, ᐊᑐᖏᑦᑕᕆᐊᖃᖅᑐᖃᖅᐸᑦ, ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑦᑕ ᐊᖏᖅᓯᒪᓗᓂᐅᒃ. 
 
ᓇᒃᓯᐅᔾᔨᓂᖅ ᐅᓂᑉᑳᒥᒃ 
 (3) ᓂᕈᐊᖅᑐᓕᕆᔨ ᓇᒃᓯᐅᔾᔨᑲᐅᑎᒋᓂᐊᖅᐳᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐅᓂᒃᑳᒥᒃ  
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐊᒪᓗ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᓂᕈᐊᖅᑎᑦᑎᓂᕐᖕᒥᑦ. 
 
ᓄᓇᕗᓗᒃᑖᕐᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 
 (4) ᓄᓇᕗᓗᒃᑖᒥᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᐸᑦ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᓴᕿᑎᑦᑎᓂᐊᕐᒃᐳᕐᒃ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᓂᑉᑳᒥᒃ ᓄᓇᕗᒻᒧᑦ ᑕᒪᐃᓅᖓᔪᒥᒃ, ᒪᓕᒡᓗᒋᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᓄᑦ ᐅᓂᑉᑳᑦ ᐱᔭᖏᑦ ᓂᕈᐊᕐᒃᑐᓕᕆᔨᐅᔪᓂᑦ. 
 
 
ᓄᖃᕐᒃᑎᑦᑎᓂᕐᒃ ᓈᓴᐃᓂᕐᒥᒃ ᓂᕈᐊᕈᑕᐅᑲᓐᓂᓚᐅᕐᒃᑐᓂᒃ 
114.  (1) ᓂᕈᐊᖅᑐᓕᕆᔨ ᓄᖅᑲᖅᑎᑎᓚᐅᐱᓪᓚᒍᓐᓇᖅᐳᖅ ᐃᓚᖏᓐᓂᒃ ᓈᓴᐃᓂᕐᒥᒃ 
ᓂᕈᐊᕈᑕᐅᓚᐅᖅᑐᓂᒃ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕈᑎᑦ ᐱᔭᐅᓯᒪᖏᓐᓂᖏᓐᓂ ᓱᓕ ᑕᒪᕐᒥᒃ 
ᖃᐅᔨᒪᖏᑉᐸᑕᓗ ᖃᑦᓯᐅᓂᖏᓐᓄᑦ ᓂᕈᐊᕈᑕᐅᔪᑦ ᓂᕈᐊᕆᐊᖅᑐᕐᕕᖕᒥ. ᓂᕈᐊᖅᑕᐅᓇᓱᐊᖃᑕᐅᔪᓄᑦ. 
 
ᖃᓄᑎᒋ ᐊᑯᓂᐅᑎᒋᓇᔭᕐᓂᖓ 
 (2) ᑲᑎᓪᓗᒋᑦ ᓄᖅᑲᕈᑕᐅᔪᑦ ᓈᓴᐃᓂᕐᖕᒧᑦ ᖄᖏᐅᑎᒋᐊᖃᖏᑉᐳᑦ ᐱᓇᓱᐊᕈᓯᑦ ᒪᕐᕉᒃ ᐅᖓᑖᓄᑦ. 

ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ ᐱᑕᖃᖏᑉᐸᑕ 
 (3) ᑎᑎᕋᕐᕕᒃ ᖃᑉᓯᐅᓂᖏᓐᓄᑦ ᓂᕈᐊᕈᑏᑦ ᑕᒻᒪᖅᓯᒪᙱᑦᑐᓂᒡᓘᓃᑦ ᐱᔭᐅᔪᖕᓇᖏᑉᐸᑕ, 
ᓂᕈᐊᕐᒃᑐᓕᕆᔨ, ᐱᔪᖕᓇᖅᑕᖏᑦ ᐊᑐᕐᓗᒋᑦ, ᖃᑉᓯᐅᓂᖏᑦ ᐊᑐᓂ ᓂᕈᐊᕈᑕᐅᔪᑦ ᓂᕈᐊᕆᐊᖅᑐᕐᕕᖕᓂᑦ, 
ᓂᕈᐊᖅᑐᓕᕆᔨᓗ 

(a)  ᖃᐃᖁᔨᓗᓂ ᓇᓕᐊᒥᐊᖏᓐᓂᒃ ᓂᕈᐊᖅᑐᓕᕆᔨᑦ ᑐᖏᓕᖓ, ᓂᕈᐊᕐᕕᖕᒥᑦ ᑎᑎᕋᕐᒃᑎ 
ᐊᓯᖏᓪᓘᓃᑦ ᓂᕈᐊᖅᑐᓕᕆᔨᐅᑉ ᓵᖓᓄᐊᕐᓂᐊᕐᓗᑎᒃ ᐅᑉᓗᕐᖕᒥᑦ ᐃᑲᕐᕋᒥᓗ ᐋᕿᒃᑕᖓᓂ, 
ᑎᑎᖃᖁᑏᑦ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᑦ ᓇᒃᓴᖁᓗᒋᓪᓗ;  

(b)  ᖃᐅᔨᒃᑲᐃᓗᓂ ᐃᓄᖕᓂᒃ ᐅᑉᓗᖅ ᐃᑲᕐᕋᕐᓗ ᐱᓕᕆᐊᖃᕐᖕᓂᐊᕐᖕᓂᖓᓄᑦ; ᐊᒪᓗ  
(c)  ᖃᐅᔨᓴᕈᓐᓇᖅᑐᖅ ᐊᖏᕈᓯᐅᕐᒃᓯᒪᓗᓂ ᓂᕈᐊᖅᑐᓕᕆᔨᑦ ᑐᖏᓕᖓᓂᑦ, 

ᓂᕈᐊᕆᐊᕐᒃᑐᕐᕕᖕᒥᓗ ᑎᑎᕋᕐᒃᑎᒥᒃ ᐅᕙᓘᓃᑦ ᐊᓯᖏᓐᓂᑦ, ᐱᔾᔪᑎᒋᓗᒋᑦ ᑖᑉᑯᐊ. 
 
ᑐᓴᐅᒪᑎᑦᑎᓂᖅ 
 (4) ᓂᕈᐊᕈᑕᐅᔪᓄᑦ ᐴᖅᑲᐃᕕᒃ ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒡᓘᓃᑦ 
ᐊᓯᐅᔨᔭᐅᒃᐸᑕ ᐅᑎᖅᑎᑕᐅᓚᐅᖏᑉᐸᓪᓘᓃᑦ ᓱᓕ, ᓂᕈᐊᖅᑐᓕᕆᔨ ᓴᖅᑭᓐᓂᐊᖅᐸᖓ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ ᐅᓂᑉᑳᖅ ᐊᒪᓗ ᑐᓴᖅᑎᓪᓗᓂᐊᒃ ᓂᕈᐊᖅᑐᓕᕆᓂᕐᖕᒧᑦ ᐊᖓᔪᖄᖓᑦ 

(a)  ᓱᖕᒪᑦ ᐱᑕᖃᙱᓐᓂᖓᓄᑦ ᓂᕈᐊᕐᖕᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ; ᐊᒻᒪᓗ  
(b)  ᐊᑐᓚᐅᖅᑕᖓ ᓂᕈᐊᖅᑐᓕᕆᔨᐅᑉ ᖃᐅᔨᔾᔪᑎᒋᑉᓗᓂᐅᒃ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ 

ᐊᑐᓂ ᓂᕈᐊᖅᑕᐅᔪᓄᑦ. 
 

ᐃᖅᑲᖅᑐᐃᔨᑎᒍᑦ ᓈᓴᐃᒃᑲᓐᓂᕐᓂᖅ 
 
ᓂᕈᐊᕐᒃᑐᓕᕆᔨᐅᑉ ᑐᒃᓯᕋᐅᓯᐅᕐᓂᖓ ᓈᓴᐃᒃᑲᓐᓂᖁᔨᓂᕐᒧᑦ 
115.  (1) ᓂᕈᐊᖅᑕᐅᓇᓱᐊᖃᑕᐅᔫᒃ ᓂᕈᐊᖅᑕᐅᒍᑎᖏᑦ ᐊᔾᔨᒌᐸᓗᒃᐸᑕ ᐅᓄᕐᓂᖏᑦ ᐅᕙᓘᓐᓃᑦ 2% 
ᐊᔾᔨᒌᖏᓐᓂᖃᖅᐸᑕ ᑲᑎᓪᓗᒋᑦ ᓂᕈᐊᕈᑕᐅᓚᐅᖅᑐᓂᑦ ᓂᕈᐊᖅᑕᐅᕕᖕᒥ, ᓂᕈᐊᖅᑐᓕᕆᔨ ᑐᐊᕕᐅᑎᖃᕐᓗᓂ, 
ᑐᒃᓯᕋᕆᐊᖃᖅᐳᖅ ᐃᖅᑲᖅᑐᐃᕕᖕᒧᑦ ᓈᓴᖅᑕᐅᒃᑲᓐᓂᕆᐊᖃᕐᓂᖏᓐᓄᑦ ᓂᕈᐊᕈᑎᓂᒃ. 
 
ᓄᓇᕗᓗᒃᑖᕐᖕᒥ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 
 (2) ᓄᓇᕗᓗᒃᑖᕐᖕᒥᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᐸᑦ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
ᓂᕈᐊᕐᒃᑐᓕᕆᔨᑐᑦ ᐱᓕᕆᔨᐅᓂᕐᖕᒧᑦ ᐃᖓᓂᐊᕐᒃᐳᕐᒃ ᒪᓕᒃᖢᒍ ᑖᒻᓇ ᐃᓚᒋᔭᐅᔪᕐᒃ. 
 
ᖃᐅᔨᒃᑲᐃᔾᔪᑦ 

(3) ᓂᕈᐊᖅᑐᓕᕆᔨ ᖃᐅᔨᒃᑲᐃᓂᐊᖃᖅᐳᖅ ᐃᓄᓗᒃᑖᓂᒃ ᓈᓴᐃᑲᓐᓂᕐᖕᓂᐅᓂᐊᕐᒃᑐᒥᒃ. 
 
ᓈᓴᕐᒃᑕᐅᖃᑕᐅᔪᑦ ᓂᕈᐊᕈᑏᑦ 
 (4) ᓇᓗᓇᖏᑦᑎᐊᕐᖕᓂᕐᒃᓴᐅᖁᒧᑦ, ᓈᓴᕐᒃᑕᐅᖃᑕᐅᔪᑐᐃᓇᐃᑦ ᓂᕈᐊᕈᑏᑦ ᓈᓴᕐᒃᑕᐅᔭᕆᐊᖃᕐᒃᑐᑦ 
ᐱᔾᔪᑎᒋᑉᓗ ᑖᒻᓇ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (1). 
 
ᑐᒃᓯᕋᐅᑎ ᓈᓴᐃᒃᑲᓐᓂᖁᔨᓂᕐᖕᒧᑦ ᖃᓄᐃᖓᓂᐅᔪᖅ ᐱᔾᔪᑎᒋᑉᓗᒍ 
116.  (1) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᑭᓇᒥᐊᕐᒃ ᓂᕈᐊᕐᒃᑎᐅᔪᕐᓘᓃᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᖃᕐᕕᐅᔪᒥᑦ ᐃᒪᓐᓇᐃᑐᖕᓇᕐᒃᑐᑦ, 8 ᐅᑉᓗᐃᑦ ᑎᑭᐅᑎᓚᐅᕐᑳᕐᒃᑎᓐᓇᒍ ᑕᐃᒪᖓᑦ 
ᓂᕈᐊᕐᒃᑐᓕᕆᔨ ᓂᕈᐊᕐᖕᓂᐅᖃᐅᔪᒥᑦ ᖃᓄᐃᖓᓂᐅᔪᓂᒃ ᓇᓗᓇᐃᓚᐅᕐᒃᑎᓪᓗᒍ, ᑐᒃᓯᕋᐅᓯᐅᕐᓗᑎᒃ 
ᐊᐱᕐᒃᓱᕐᕕᖕᒧᑦ ᓈᓴᐃᑲᓐᓂᖁᔨᓂᕐᖕᒧᑦ. 
 
ᐱᔾᔪᑕᐅᔪᑦ ᑐᒃᓯᕋᐅᓯᐅᕐᓂᕐᒧᑦ 

 (2) ᓂᕈᐊᖅᑎᐅᔪᖅ ᑭᓇᑐᐃᓐᓇᖅ ᑐᒃᓯᕋᐅᑎᖃᕈᓐᓇᖅᐳᖅ ᓈᓴᐃᒃᑲᓐᓂᖁᔨᓗᓂ ᒪᓕᒐᑎᒍᑦ ᐃᒪᓐᓇ 
ᑭᓯᐊᓂ ᐱᔾᔪᑎᖃᕐᓗᓂ  

(a)  ᐊᐱᖁᑎᓄᑦ ᓂᕈᐊᖅᑐᓕᕆᓂᕐᖕᒧᑦ ᐱᓕᕆᔨ ᓈᓴᐃᑎᐊᖏᒻᒪᑦ ᐅᕙᓘᓃᑦ 
ᓈᓴᖅᑕᐅᔭᕆᐊᖃᙱᑦᑐᓂᒃ ᑕᐃᒪᓐᓇᐅᖏᑦᑐᖅ ᐱᖕᒪᑦ;  

(b)  ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᑎᕋᖅᓯᒪᔪᓂᒃ ᑕᒻᒪᓚᐅᕋᓱᒋᒍᓂᐅᒃ ᓂᕈᐊᕈᑎᓂᒃ 
ᓈᓴᐃᓪᓗᓂ ᑎᑎᕋᖅᑕᖏᑦ ᑕᒻᒪᖅᓯᒪᓇᓱᒋᓗᓂᒋᑦ; ᐅᕙᓘᓐᓃᑦ  

(c)  ᑲᑎᖅᓱᐃᓪᓗᓂ ᓈᓴᖅᑕᒥᓂᒃ ᓂᕈᐊᖅᑐᓕᕆᔨ ᑕᒻᒪᖅᓯᒪᓐᓂᖅᐸᑦ. 
 
ᖃᐅᔨᒪᔾᔪᑕᐅᔪᑦ 
117. (1) ᑐᒃᓯᕋᐅᓯᐅᕆᐊᖃᕐᒃᑐᑦ ᓈᓴᐃᑲᓐᓂᖁᔨᓂᕐᖕᒧᑦ ᒪᓕᒃᖢᒍ ᐃᓚᒋᔭᐅᔪᑦ 115 ᐅᕙᓘᓃᑦ 116 
ᒪᓕᒡᓗᒋᑦ ᒪᓕᒐᖏᑦ ᓄᓇᕗᒻᒥ ᐃᖃᕐᒃᑐᐃᔪᓕᕆᔨᒃᑯᑦ ᐊᒪᓗ ᐊᑐᖁᔭᖏᑦ ᒪᓕᖁᔭᖏᓪᓗ ᐃᖃᕐᒃᑐᐃᕕᐅᑉ 
ᑐᒃᓯᕋᐅᓯᐅᕐᒃᑕᐅᔪᒧᑦ ᐊᒪᓗ ᐃᒪᓐᓇᐃᒋᐊᖃᕐᒃᖢᓂ  

(a)  ᐅᖃᖅᓯᒪᓗᓂ ᓱᓇᒥᒃ ᐱᔾᔪᑎᖃᖅᖢᓂ ᖃᐅᔨᒪᔭᒥᓂᒃ ᓈᓴᐃᒃᑲᓐᓂᖁᔨᓂᖓᓄᑦ;  
(b)  ᐱᖃᓯᐅᑎᖃᕐᓗᓂ ᓱᓕᓂᕋᐅᑎᒥᒃ ᒪᓕᒐᑎᒍᑦ ᑎᑎᕋᖅᓯᒪᔪᖁᑎᒥᒡᓘᓐᓃᑦ 

ᖃᐅᔨᒪᔾᔪᑎᒋᔭᖏᑦ ᑎᑎᖅᑕᐅᓯᒪᓗᑎᒃ ᓱᖕᒪᑦ ᓈᓴᐃᒃᑲᓐᓂᖁᔨᓂᖓᓄᑦ. 
 
ᓈᓴᐃᒃᑲᓐᓂᖁᔨᓂᕐᒧᑦ ᐊᑭᓕᐅᑎᒃᓴᐃᑦ ᓇᓪᓕᐅᒃᑯᒫᑦ 

(2) ᓈᓴᐃᒃᑲᓐᓂᖁᔨᓂᕐᒧᑦ ᑐᒃᓯᕋᐅᑎᖃᖅᑐᖅ ᒪᓕᒃᖢᒍ ᐃᓚᒋᔭᐅᔪᖅ 115, ᐊᐱᖁᑎᓄᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐊᓯᖓ, ᐊᑭᓖᓂᐊᖅᐳᖅ ᓄᓇᕗᒻᒥ ᐃᖃᖅᑐᐃᔪᓕᕆᔨᒃᑯᑦ 
ᑎᑎᕋᖅᑎᖓᓄᑦ, ᑐᓂᓯᒍᓂ ᓈᓴᐃᑲᓐᓂᖁᔨᓂᕐᖕᒥᒃ, $250-ᓂᒃ ᓇᓪᓕᐅᑯᒫᖑᓂᐊᖅᑐᒥᒃ 
ᑭᐅᔭᐅᒋᐊᕈᓐᓇᖁᓪᓗᒍ ᑐᒃᓯᕋᐅᑎᖓ. 
 
ᖃᖓ ᓈᓴᐃᒃᑲᓐᓂᕐᓂᐊᕐᓂᖏᑦ 
118. (1) ᐃᖅᑲᖅᑐᐃᕕᒃ ᑎᒃᑯᐊᖅᓯᓂᐊᖅᐳᖅ ᖃᖓ ᓇᓂᓗ ᓈᓴᐃᒃᑲᓐᓂᕆᐊᕐᓂᐊᕐᓂᖏᓐᓄᑦ 
ᓂᕈᐊᕈᑎᓂᒃ, ᐅᓪᓗᐃᑦ ᖁᓕᑦ ᐃᖅᑲᖅᑐᐃᕕᖕᒧᑦ ᑐᒃᓯᕋᕐᕕᐅᖅᑐᖃᓚᐅᖅᑎᓪᓗᒍ, ᕿᓚᒥᐅᓂᖅᓴᕐᓘᓃᑦ. 
 
ᑎᒃᑯᐊᖅᓯᓂᖅ ᐊᓯᐊᓂᒃ ᐃᖅᑲᖅᑐᐃᔨᒥᒃ 
 (2) ᐃᖅᑲᖅᑐᐃᔨ ᑐᒃᓯᕋᕐᕕᐅᔪᖅ ᐊᓯᒥᓂᒃ ᐃᖅᑲᖅᑐᐃᔨᒥᒃ ᓈᓴᐃᔨᐅᒃᑲᓐᓂᕐᓂᐊᖅᑐᒥᒃ 
ᑎᒃᑯᐊᖅᓯᔪᓐᓇᖅᐳᖅ. 
 
ᖃᐅᔨᒃᑲᐃᓂᖅ ᐱᔨᑦᓯᕋᐅᑎᖃᕐᓂᕐᓗ 
119.  (1) ᐃᖅᑲᖅᑐᐃᔨ ᑎᒃᑯᐊᖅᓯᓂᐊᖅᐳᖅ ᑎᑎᖃᑎᒍᓪᓗ ᖃᐅᔨᒃᑲᐃᓗᓂ ᑐᒃᓯᕋᐅᓯᐅᖅᑐᒧᑦ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ ᑐᒃᓯᕋᐅᓯᐅᖅᑑᖏᑉᐸᑦ, ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔪᓄᑦ 
ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᖑᔪᓄᓪᓗ ᓇᒧᖓᓕᑉᐸᑦ ᓇᓂᓗ ᐃᖃᖅᑐᐃᔨ ᓈᓴᐃᑲᓐᓂᕐᖕᓂᐊᕐᖕᒪᖔᑦ 
ᓂᕈᐊᕈᑕᐅᔪᓂᒃ ᐃᒪᓐᓇᐃᑐᖕᓇᖅᖢᓂᓗ, ᑐᒃᓯᕋᐅᓯᐅᕈᑕᐅᑎᓪᓗᒍ ᑭᖑᓂᐊᒍᓪᓘᓃᑦ, ᐃᓱᒪᓕᐅᕈᓂ ᐊᒪᓗ 
ᐅᖃᐅᓯᕆᑉᓗᒍ ᖃᓄᐃᑑᓂᐊᕐᖕᓂᖓᖓ ᖃᐅᔨᒃᑲᐃᓂᐅᑉ. 
 
ᓂᕈᐊᖅᑐᓕᕆᔨ ᐅᕐᖕᓂᒍᑎᓯᒪᔭᕆᐊᖃᕐᖕᓂᖓ 
 (2) ᐃᖅᑲᖅᑐᐃᔨ ᐅᕐᖕᓂᒍᑎᓯᒪᓂᐊᖅᐳᖅ ᓈᓴᐃᓂᐅᓂᐊᖅᑐᒥᑦ ᒪᓕᒡᓗᒍ ᐃᓚᒋᔭᐅᑲᓐᓂᖅᑐᖅ (1) 
ᓂᕈᐊᕈᑎᓄᑦ ᐴᖅᑲᐃᕖᑦ ᐃᓚᓕᖃᖅᑐᑦ ᐊᑐᕐᖕᓂᑯᑦ ᓈᓴᖅᑕᐅᓯᒪᔪᓪᓗ, ᐊᑐᖅᓯᒪᙱᑦᑐᑦ, 
ᓈᓴᖅᑕᐅᖃᑕᐅᖏᑦᑐᑦ ᐊᒪᓗ ᓱᕈᖅᓯᒪᔪᖅᑕᖃᖅᐸᓪᓗ ᓂᕈᐊᕈᑕᐅᓚᐅᖅᑐᓂᒃ, ᐅᕙᓘᓃᑦ 
ᑎᑎᕋᕐᕕᐅᖃᐅᑕᓚᐅᖅᑐᑦ ᖃᑉᓯᐅᓂᖏᓐᓄᑦ ᓂᕈᐊᕈᑕᐅᔪᑦ ᐊᑎᓕᐅᖅᑕᐅᓯᒪᑉᓗᑎᒃ ᓂᕈᐊᖅᑐᓕᕆᔨᐅᑉ 
ᑐᖏᓕᖏᓐᓄᑦ, ᐊᑐᓚᐅᖅᑕᖓᓐᓂᒃ ᐊᑐᕐᓗᑎᒃ, ᓈᓴᐃᑲᓐᓂᕐᖕᓂᕐᖕᒧᑦ ᐊᒃᑐᐊᒃᐸᑕ. 
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓂᕈᐊᖅᑐᓕᕆᔨᐅᑉ ᐱᓕᕆᐊᖏᓐᓂᒃ ᐱᓕᕆᓂᐊᖅᐳᖅ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  55 S.Nu. 2013,c.25 
 

ᒪᓕᒡᓗᒋᑦ ᐃᓚᒋᔭᐅᑲᓐᓂᖅᑐᖅ (2) ᓄᓇᕗᒻᒥᓗᒃᑖᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᒃᐸᑦ ᐅᕙᓘᓃᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᒃᓯᕋᐅᓯᐅᖅᓯᒪᔫᒃᐸᑦ. 
ᐅᕐᖕᓂᒍᑎᓯᒪᓂᖏᑦ ᑭᒡᒐᖅᑐᖅᑎᐅᔪᑦ ᓇᓗᓇᐃᖅᑕᐅᓯᒪᔪᒃᑯᑦ ᑲᑐᔾᔨᖃᑎᒌᓄᑦ 

(4) ᐱᔪᓐᓇᖅᓯᖃᖅᑎᑕᐅᔪᖅ ᑭᒡᒐᖅᑐᐃᔨ ᐊᒻᒪᓗ ᐃᑲᔪᖅᑎᖓᑦ ᒪᓕᒐᑎᒍᑦ ᐊᐱᖁᑎᓄᑦ 
ᓂᕈᐊᖅᑎᑎᓂᕐᒧᑦ ᐱᔪᓐᓇᕐᓂᖃᖅᑎᑕᐅᔪᑦ ᐊᒻᒪ ᐊᓯᖏᑦ ᑎᒥᐅᔪᑦ ᑲᑐᔾᔨᖃᑎᒌᑦ ᐅᕐᓂᒃᓯᒪᔪᓐᓇᖅᐳᑦ 
ᓈᓴᐃᒃᑲᓐᓂᕐᓇᐅᑎᓪᓗᒍ ᕿᐱᓗᖃᑦᑕᕈᓐᓇᖅᐳᓪᓗ ᑕᐃᒪᓐᓇ ᐱᔪᓐᓇᕐᓂᖃᕐᒪᑕ ᐃᓕᖁᓯᕆᔭᐅᔪᑦ ᒪᓕᒡᓗᒋᑦ 
ᓯᕗᓪᓕᕐᒥ ᓂᕈᐊᕈᑎᑦ ᓂᕈᐊᖅᑕᐅᓚᐅᖅᑎᓪᓗᒋᑎᑐᑦ. 
 
ᐅᕐᖕᓂᒍᑎᓯᒪᓂᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
 (5) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᒪᓕᒐᓕᕆᔨᖓᓪᓗ ᐅᕐᓂᒃᓯᒪᔪᓐᓇᖅᐳᑦ 
ᓈᓴᐃᔪᖃᒃᑲᓐᓂᖅᑎᓪᓗᒍ ᑎᑎᖃᓕᕆᒍᑎᑎᒍᑦ ᐃᖅᑲᖅᑐᐃᕕᖕᒥ ᐃᑲᔪᕐᓗᑎᒃ. 
 
ᐅᕐᖕᓂᒍᑎᓯᒪᓂᖏᑦ ᓂᕈᐊᖅᑏᑦ 

(6) ᓇᓗᓇᐃᖅᑕᐅᓯᒪᔪᑦ ᑎᒥᐅᔪᑦ ᑲᑐᔾᔨᖃᒌᑦ ᐅᕐᓄᒃᓯᒪᖏᑉᐸᑕ ᑭᒡᒐᖅᑐᖅᑕᐅᖏᑉᐸᑕᓗ ᒪᓕᒐᑎᒍᑦ 
ᓈᓴᖅᑕᐅᔪᓂ, ᐱᖓᓱᐃᑦ ᓂᕈᐊᖅᑎᑦ ᐅᕐᓂᒃᓯᒪᔪᓐᓇᖅᐳᑦ ᑭᒡᒐᖅᑐᐃᓗᑎᒃ ᑭᒡᒐᖅᑐᖅᑎᖃᖏᑦᑐᓂᒃ 
ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ, ᐊᓯᖏᓐᓂᒃ ᐅᕐᓂᖅᓯᒪᔪᖃᕈᓐᓇᖏᑉᐳᖅ ᑭᓯᐊᓂ ᐊᖏᖅᑕᐅᓯᒪᓗᑎᒃ 
ᐃᖅᑲᖅᑐᐃᔨᒧᑦ. 
 
ᓈᓴᐃᒃᑲᓐᓂᕐᓂᕐᒧᑦ ᐃᓕᖁᓯᕆᔭᐅᓂᐊᖅᑐᑦ 
120.  (1) ᐃᖅᑲᖅᑐᐃᔨ ᓈᓴᐃᒃᑲᓐᓂᖅᑐᖅ ᕿᒥᕐᕈᓂᐊᖅᐸᖏᑦ ᓂᕈᐊᕈᑏᑦ ᐊᒪᓗ ᖃᓄᖅ 
ᓈᒻᒪᒃᑎᒋᓂᕆᔭᖏᑦ ᑎᑎᕋᖅᑕᐅᓯᒪᓂᖏᑦ ᓂᕈᐊᕈᑏᑦ ᖃᓄᐃᑑᓂᖏᑦ. 
 
ᖁᔭᓈᖅᓯᓂᖅ 
 (2) ᐃᖃᖅᑐᐃᔨ ᖁᔭᓈᖅᓯᔪᖕᓇᖅᑐᖅ ᑐᒃᓯᕋᐅᓯᐊᖑᔪᒥᒃ, ᓯᕗᓂᐊᒍᑦ ᐅᕙᓘᓃᑦ ᑐᓵᓂᖃᖅᑎᓪᓗᒍ, 
ᓱᓕᖏᑦᑑᔮᖅᐸᑦ ᐅᕙᓘᓃᑦ ᓱᕙᓕᑭᐊᖑᔮᖅᐸᑦ. 
 
ᑐᑭᓯᐅᒪᔾᔪᑎᒃᑲᓐᓃᑦ 
 (3) ᐃᖅᑲᖅᑐᐃᔨ ᑎᓕᓯᔪᖕᓇᖅᑐᖅ ᓴᕿᑦᑎᖁᔨᓗᓂ ᑐᑭᓯᐅᒪᔾᔪᑎᒃᑲᓐᓂᕐᖕᓂᒃ 
ᑎᑎᖃᒃᑲᓂᕐᖕᓂᒡᓘᓃᑦ.  
 
ᐱᕕᒃᓴᖃᖅᑎᑕᐅᓂᖅ ᐅᐃᒍᒋᐊᖅᑕᐅᓂᖓ 
 (4) ᐃᖅᑲᖅᑐᐃᔨ, ᐅᐃᒍᒋᐊᖅᓯᔪᓐᓇᖅᐳᖅ ᐱᕕᒃᓴᖃᖅᑎᑕᐅᒍᑕᐅᔪᒥᒃ ᓈᓴᐃᒃᑲᓐᓂᕐᓂᒃ 
ᐱᐊᓂᒃᑕᐅᔪᓐᓇᖁᓪᓗᒍ. 
 
ᓈᓴᐃᒃᑲᓐᓂᕐᓂᖅ ᑲᔪᓯᑎᑕᐅᓂᖓ 
121.  (1) ᐃᖅᑲᖅᑐᐃᔨ, ᐊᔪᕐᓇᖏᑉᐸᑦ, ᑲᔪᓯᑎᑦᓯᖏᓐᓇᕐᓂᐊᖅᐳᖅ ᓈᓴᐃᒃᑲᓐᓂᕐᓂᕐᒥᒃ, ᑭᓯᐊᓂ 
ᓄᖅᑲᓚᐅᐱᓪᓚᖃᑦᑕᕋᓗᐊᕐᓗᑎᒃ ᑕᖃᐃᖅᓯᕐᓗᑎᒃ ᑳᐱᑐᕐᓗᑎᒡᓗ ᑕᐃᒪᓐᓇ ᐱᒋᐊᖃᖅᐸᑕ. 
 
ᒪᑐᔭᐅᓯᒪᒋᐊᖃᕐᓂᖏᑦ ᓄᖅᑲᖓᓚᐅᐱᓪᓚᓕᕌᖓᑕ 
 (2) ᓄᖅᑲᖓᓚᐅᐱᓪᓚᒡᓗᑎᒃ ᓈᓴᐃᒃᑲᓐᓂᖅᑎᑕᐅᑎᓪᓗᒋᑦ, ᓂᕈᐊᕈᑎᑦ ᐊᓯᖏᓪᓗ ᑎᑎᖃᐃᑦ 
ᐸᐃᑉᐹᑦ ᐴᖅᑕᐅᓯᒪᒋᐊᖃᖅᐳᑦ ᒪᑐᔭᐅᓯᒪᑦᓯᐊᕐᓗᑎᒃ ᓇᓗᓇᐃᒃᑯᑕᓕᖅᑕᐅᓯᒪᓗᑎᒃ ᐃᖅᑲᖅᑐᐃᕕᐅᑉ 
ᓈᓴᐅᑎᖓᓂᒃ ᐊᓯᖏᓐᓂᒡᓘᓐᓃᑦ ᓇᓗᓇᐃᒃᑯᑕᖃᕐᓗᑎᒃ ᐅᐸᒃᓯᒪᖃᑕᐅᔫᑉ ᓈᓴᐃᒃᑲᓐᓂᖅᑎᓪᓗᒋᑦ 
ᓇᓗᓇᐃᒃᑯᑕᖓᓂᒃ ᐴᒃᓴᖓᑕ ᓯᓚᑖᓃᑦᑐᒥᒃ ᐃᓕᓯᕕᐅᓯᒪᓗᑎᒃ. 
 
ᐴᖅᓯᑎᓪᓗᒋᑦ  ᓈᓴᖅᑕᐅᒃᑲᓐᓂᖅᑐᓂᒃ ᖃᐅᔨᓴᕐᓂᖅ 
 (3) ᐃᖅᑲᖅᑐᐃᔨ ᓇᖕᒥᓂᖅ ᖃᐅᔨᓴᕆᐊᖃᖅᐳᖅ ᓇᓗᓇᐃᒃᑯᑕᓕᖅᑐᖅᑕᐅᑎᓪᓗᒋᓪᓗ ᓂᕈᐊᕈᑎᑦ 

ᐊᓯᖏᓪᓗ ᑎᑎᖃᐃᑦ ᐸᐃᑉᐹᑦ ᓈᓴᐃᒃᑲᓐᓂᕐᓇᐅᔪᒥ ᐊᒻᒪᓗ ᒥᐊᓂᕆᔭᐅᑦᓯᐊᕆᐊᖃᖅᐳᑦ ᑖᒃᑯᐊ 
ᓈᓴᖅᑕᐅᒃᑲᓐᓂᖅᑐᑦ ᒪᓕᒐᑎᒍᑦ ᓂᕈᐊᕈᑎᑦ ᐊᓯᖏᓪᓗ ᐸᐃᑉᐹᑦ ᑎᑎᖃᐃᑦ. 
ᐃᖅᑲᖅᑐᐃᔨ ᐃᑲᔪᖅᑎᑖᖅᑎᑕᐅᔪᓐᓇᕐᓂᖓ 
 (4) ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᐃᖅᑲᖅᑐᐃᔨ ᐃᑲᔪᖅᑎᑖᕈᓐᓇᖅᐳᑦ 
ᑎᑎᖃᓕᕆᔨᐅᓂᐊᖅᑐᒥᒃ ᐃᑲᔪᖅᑕᐅᓂᐊᕐᓗᓂ ᓈᓴᐃᒃᑲᓐᓂᕐᓇᐅᑎᓪᓗᒍ ᒪᓕᒐᑎᒍᑦ. 
 
ᖃᓄᐃᓕᐅᕆᐊᖃᕐᓂᖏᑦ ᓈᓴᐃᑎᑕᐅᕌᓂᒃᐸᑕ 
122.  (1) ᒪᓕᒐᑎᒍᑦ ᓈᓴᐃᒃᑲᓐᓂᖅᑎᑕᐅᔪᑦ ᐱᐊᓂᒃᐸᑕ, ᐃᖅᑲᖅᑐᐃᔨ ᐃᒪᓐᓇᐃᓕᐅᕆᐊᖃᖅᐳᖅ 

(a)  ᐴᕐᓗᒋᑦ ᓂᐱᑎᕐᓗᒍᓗ ᐴᖓ ᓂᕈᐊᕈᑎᑦ ᐃᖕᒥᒃᑰᓕᖓᔪᒧᑦ ᐴᒃᓴᒧᑦ;  
(b)  ᑲᑎᑕᐅᓗᑎᒃ ᑕᒪᒃᑯᐊ ᓂᕈᐊᕈᑎᑦ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᓯᒪᔪᓄᑦ; ᐊᒻᒪᓗ  
(c)  ᓇᓗᓇᐃᒃᑯᑦᓯᖅᑐᐃᓗᓂ ᑎᑎᖃᑎᒍᑦ, ᐊᑐᖅᑕᐅᒋᐊᓕᒃ ᐊᑐᕐᓗᒍ. 

 
ᐊᔾᔨᖏᑦ ᐊᒥᓱᙳᖅᑎᓯᒪᔪᑦ 
 (2) ᐃᖅᑲᖅᑐᐃᔨ ᓇᒃᓯᐅᔾᔨᑲᐅᑎᒋᓂᐊᖅᐳᖅ ᐊᔾᔨᖏᓐᓂᒃ ᓇᓗᓇᐃᑯᑦᑎᖅᓯᒪᔪᓂᒃ 
ᖃᓄᐃᖓᓂᕆᔭᖓᑕ ᓈᓴᐃᑲᓐᓂᕐᖕᓂᐅᖃᐅᔫᑉ ᐅᑯᓄᖓ 

(a) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ;  
(b) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᑎᑦᑎᔪᓄᑦ; ᐊᒪᓗ 
(c) ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ. 

 
ᐃᓱᒪᓕᐅᕈᑏᑦ 
 (3) ᐃᓱᒪᒃᓴᖅᓯᐅᕈᑎᖃᕈᓂ ᓈᓴᐃᑲᓐᓂᖁᔨᓂᕐᖕᒧᑦ ᑐᒃᓯᕋᐅᒥᒃ, ᐃᖃᖅᑐᐃᔨ ᐃᒪᓐᓇᐃᑐᖕᓇᖅᑐᖅ 

(a)  ᖁᔭᓈᖅᓯᓗᓂ ᐱᓕᕆᐊᕆᖏᓪᓗᓂᐅᒃ ᑐᒃᓯᕋᐅᑕᐅᓯᒪᔪᖅ;  
(b)  ᓄᖅᑲᖅᑎᓪᓗᓂᐅᒃ ᑐᒃᓯᕋᐅᑦ ᑎᑎᕋᕈᑕᐅᒃᐸᑦ ᓄᖅᑲᖅᑎᑦᑎᖁᔭᐅᓗᓂ; ᐅᕙᓘᓃᑦ 
(c)  ᐃᓱᒪᓕᐅᕐᓗᓂ ᐊᓯᖏᓐᓂᒃ ᐱᔾᔪᑎᖃᖅᑐᒥᒃ ᑐᒃᓯᕋᐅᑕᐅᓚᐅᖅᑐᒥᒃ.  

 
ᓂᕈᐊᖅᑕᐅᓂᖓ ᐊᒥᓲᓛᓄᑦ ᓂᕈᐊᕈᑕᐅᔪᖅ 
123.  (1) ᐃᖅᑲᖅᑐᐃᔨ ᓇᓗᓇᐃᖅᓯᒃᐸᑦ ᓂᕈᐊᖅᑕᐅᔪᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ ᐊᖏᓛᒥᒃ 
ᓈᓴᐅᑎᓕᒃ ᓂᕈᐊᖅᑕᐅᓂᖅᓴᐅᑉᓗᓂ ᐊᓯᖏᓐᓂᒃ, ᓂᕈᐊᖅᑐᓕᕆᔨ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᐅᓚᐅᖅᐸᑦ, ᐅᖃᕐᖕᓂᐊᖅᐳᖅ ᓂᕈᐊᖅᑕᐅᔫᑉ ᖃᓄᐃᖓᓂᕆᔭᖓᓂᒃ 
ᑎᓕᓯᔾᔪᑎᒧᑦ ᐅᑎᖅᑎᑕᐅᔭᕆᐊᓕᖕᒧᑦ. 
 
ᓄᑖᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᖅ 

(2) ᐃᖅᑲᖅᑐᐃᔨ ᓇᓗᓇᐃᖅᓯᒃᐸᑦ ᐊᔾᔨᒌᖕᓂᖏᓐᓄᑦ ᓂᕈᐊᕈᑕᐅᔪᑦ, ᓂᕈᐊᖅᑐᓕᕆᔨᒃᑯᑦ 
ᐊᖓᔪᖃᖓᑦ ᓄᑖᒥᒃ ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎᒥᒃ ᓴᕿᑦᑎᓂᐊᖅᐳᖅ, ᑭᓯᐊᓂ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ ᐱᑎᑦᑎᔪᑦ ᑐᓂᓯᒃᐸᑕ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᑎᑎᕋᖅᓯᒪᔪᒥᒃ 
ᓄᖃᖅᑎᑕᐅᖁᑉᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᖅ. 
 
ᒪᓕᒃᑕᐅᔭᕆᐊᖃᖅᑐᑦ 

(3) ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᖅᐸᑦ ᓈᓴᐃᑲᓐᓂᕐᖕᓂᖅ ᐱᔾᔪᑎᒋᑉᓗᒍ ᐱᑕᖃᕐᖕᓂᐊᖅᐳᖅ 
ᒪᓕᒡᓗᒋᑦ ᖃᓄᐃᓕᐅᖁᔭᐅᓂᐅᔪᑦ ᐊᑐᖅᑕᐅᖃᐅᑕᐅᓚᐅᖅᑐᒥᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ 
ᓂᕈᐊᖅᑎᑦᑎᓂᖃᕐᕕᐅᔪᒥᑦ. 
 
ᐊᑭᖏᑦ 
124.  (1) ᓈᓴᐃᑲᓐᓂᕐᖕᓂᐅᔪᖅᑕᖃᖅᐸᑦ ᒪᓕᒃᖢᒍ ᐃᓚᒋᔭᐅᔪᖅ 116 ᐊᓯᐊᖑᖅᑎᑦᑎᖏᖦᖢᓂᓗ 
ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᖃᓄᐃᖓᓂᕆᔭᖓᓂᒃ, ᐃᖃᖅᑐᐃᔨ ᐃᒪᓐᓇᐃᑐᖕᓇᖅᑐᖅ 

(a)  ᑐᒃᓯᕋᐅᓯᐅᖅᓯᒪᔪᖅ ᐊᑭᓖᖁᓗᒍ ᐊᑭᓕᕆᐊᖃᓚᐅᖅᑕᖏᑦ ᐱᖃᑎᖏᑦᑕ; ᐊᒪᓗ  



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

(b)  ᐊᑭᓕᐅᑎᒃᓴᖏᑦ ᐋᖅᑭᒡᓗᓂᒋᑦ ᒪᓕᑦᓯᐊᕋᓱᐊᕐᓗᒋᑦ ᐃᖅᑲᖅᑐᐃᕕᖕᒧᐊᖅᑎᑎᓗᓂ 
ᐊᑭᓕᐅᑕᐅᒋᐊᖃᖅᐸᒃᑐᓂᒃ. 

ᐊᑭᓕᐅᑕᐅᓂᖏᑦ 
(2) ᑮᓇᐅᔭᑦ ᐃᓕᔭᐅᓗᑎᒃ ᓇᓪᓕᐅᒃᑯᒫᒃᓴᐅᓗᑎᒃ ᐊᑭᓕᐅᑎᒃᓴᐅᓂᐊᕐᓗᑎᒃ, ᐊᑭᓕᐅᑕᐅᓗᑎᒡᓗ 

ᑭᐅᔾᔪᑎᖃᓚᐅᖅᑐᒧᑦ ᐊᒻᒪ, ᓈᒻᒪᖏᑉᐸᑕ ᑮᓇᐅᔭᑦ, ᑖᓐᓇ ᓵᓚᒃᓴᖅᑐᖅ ᑮᓇᐅᔭᓂᒃ ᐱᓇᓱᐊᓕᕐᓗᓂ 
ᐊᒥᐊᒃᑯᖏᓐᓂᒃ ᓈᓴᐃᒃᑲᓐᓂᖁᔨᓚᐅᖅᑐᒥᑦ. 
 
ᓈᓴᐃᒃᑲᓐᓂᕈᑕᐅᓚᐅᖅᑐᑦ ᐊᔪᐃᓈᕈᑕᐅᒃᐸᑦ 
125.  (1) ᐃᖅᑲᖅᑐᐃᔨ ᓈᓴᐃᒃᑲᓐᓂᖅᑎᑕᐅᓚᐅᖅᑐᖅ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖏᓐᓂᖅᐸᑦ, 
ᐱᓂᕐᓗᖕᓂᖅᐸᓪᓗ ᕿᐱᓗᒃᑐᕕᓂᐅᒃᐸᓪᓗ ᒪᓕᒍᒪᖏᑦᖢᓂ ᒪᓕᒐᕐᓂᒃ ᓈᓴᐃᒃᑲᓐᓂᖅᑎᑕᐅᓗᓂ 
ᐊᑐᖅᑕᐅᖁᔭᐅᔪᓂᒃ, ᑖᒃᑯᐊ ᓈᓴᐃᒃᑲᓐᓂᖁᔨᓚᐅᖅᑐᑦ, ᐅᓪᓗᐃᑦ 8 ᐊᓂᒍᖅᓯᒪᓕᖅᑎᓪᓗᒋᑦ 
ᓈᓴᐃᒃᑲᓐᓂᓚᐅᖅᑎᓪᓗᒋᑦ, ᑐᒃᓯᕋᐅᓯᐅᕈᖕᓇᖅᑐᑦ ᐊᔪᐃᓈᕈᒪᓂᕐᖕᒧᑦ ᐃᖅᑲᖅᑐᐃᕕᐅᔪᒧᑦ ᐊᔪᐃᓐᓈᕈᑎᓄᑦ. 
 
ᐊᔪᐃᓐᓈᕈᑕᐅᔪᕐᒃ ᑐᓵᔭᐅᓂᖓ 
 (2) ᐃᖅᑲᖅᑐᐃᕕᒃ ᐊᔪᐃᓈᕈᑎᓄᑦ ᑐᓵᓂᐊᖅᐳᖅ ᐊᔪᐃᓐᓈᕈᑕᐅᔪᓂᒃ ᐃᓱᒪᓕᐅᕈᑕᐅᔪᒥᑦ ᐅᓪᓗᐃᑦ 
14 ᐊᓂᒍᓚᐅᖏᓐᓂᖏᓐᓂᒃ ᐱᔭᐅᖕᒪᑦ ᐊᔪᐃᓈᖁᔨᓂᕐᖕᒧᑦ ᑐᒃᓯᕋᐅᑎ ᐊᒪᓗ ᑐᓂᓯᓗᑎᒃ ᐃᓱᒪᓕᐊᖓᓐᓂᒃ 
ᐱᔪᖕᓇᖅᓯᑐᐊᕈᑎᒃ. 
 
ᐊᑭᖏᑦ 
 (3) ᑮᓇᐅᔭᑦ ᐊᑐᖅᑕᐅᒋᐊᖃᓚᐅᖅᑐᑦ ᐅᑎᖅᑎᑦᑕᕆᐊᖃᖅᑐᑦ ᐱᖁᔭᖅ ᒪᓕᒃᖢᒋᑦ ᐊᔾᔨᒋᓂᐊᖅᐸᖓ 
ᐊᑭᒋᔭᐅᕙᒃᑐᑦ ᐃᖅᑲᖅᑐᐃᕕᐅᔪᒧᑦ ᐊᔪᐃᓐᓈᕈᑎᓄᑦ ᐊᑐᖅᐸᒃᑕᖓᓐᓂᒃ.  
 

ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑦ ᐅᑎᕐᒃᑎᑕᐅᓂᖓ 
 
ᐅᖃᐅᓯᕆᔭᐅᓂᖓ ᓂᕈᐊᕈᑕᐅᓚᐅᕐᒃᑐᑦ ᖃᓄᐃᓕᖓᓂᖏᑦ 
126.  (1) ᓂᕈᐊᖅᑐᓕᕆᔨ ᐅᖃᐅᓯᖃᕆᐊᖃᖅᐳᖅ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ ᖃᓄᖅ 
ᓂᕈᐊᓚᐅᕐᓂᖏᓐᓄᑦ ᓂᕈᐊᖁᔨᒍᑕᐅᓚᐅᖅᑐᒥ, ᑐᓄᐊᓂ ᓂᕈᐊᖁᔨᓂᕐᒧᑦ ᑎᓕᓯᒍᑎᐅᑉ ᑐᓄᐊᓂ. 
 
ᖃᖓ ᐅᑎᖅᑎᑦᑎᓯᒪᔭᕆᐊᖃᕐᒪᖔᑕ 

(2) ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑦ ᐅᑎᕐᒃᑎᑕᐅᓯᒪᔭᕆᐊᖃᕐᒃᑐᕐᒃ ᐅᑯᐊ ᐊᓂᒍᓚᐅᕐᑳᕐᒃᑎᓐᓇᒋᑦ 
(a)  ᐅᓪᓗᐃᑦ 7 ᐊᓂᒍᖅᓯᒪᓕᖅᐸᑕ ᓇᓗᓇᐃᕐᒃᑕᐅᓚᐅᕐᒃᑎᓪᓗᒍ ᓈᓴᐃᓂᐅᓚᐅᕐᒃᑐᕐᒃ 

ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᓪᓗᒍ; ᐅᕙᓘᓐᓃᑦ  
(b)  ᐅᑉᓗᕐᒥᑦ ᓇᓗᓇᐃᑯᑕᕐᒃ ᓈᓴᐃᓂᐅᓚᐅᕐᒃᑐᒧᑦ ᐱᔭᐅᒃᐸᑦ ᓂᕈᐊᕐᒃᑎᑎᔨᒧᑦ. 

 
ᐊᐅᓪᓚᖅᑎᑕᐅᓂᖏᑦ ᐅᑎᕐᒃᑎᑦᑕᕆᐊᓕᒃ 

(3) ᓂᕈᐊᖅᑐᓕᕆᔨ ᐊᐅᓪᓚᖅᑎᑎᓂᐊᖅᐳᖅ ᐅᑎᕐᒃᑎᑦᑕᕆᐊᓕᒃ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖃᖓᓐᓄᑦ ᐱᐊᓂᑐᐊᖅᐸᑕᒍ. 
 
ᑎᓕᓯᔾᔪᑦ ᐅᑎᕐᒃᑎᑦᑕᕆᐊᓕᒃ ᐅᑎᕐᒃᑎᑕᐅᓵᓕᓗᐊᕐᒃᑐᕐᒃ ᐅᕙᓘᓃᑦ ᑕᒻᒫᔭᕐᒃᓯᒪᓂᖃᕐᒃᑐᕐᒃ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐅᑎᖅᑎᑦᓯᔪᓐᓇᖅᐳᖅ ᓂᕈᐊᖅᑐᓕᕆᔨᒧᑦ ᓂᕈᐊᕐᓂᕐᒧᑦ 
ᐅᓂᒃᑳᓕᐅᖅᑕᐅᓯᒪᔪᓂᒃ ᓇᒃᓯᐅᑎᔭᐅᒋᐊᖃᖏᑦᖢᑎᒃ ᓇᒃᓯᐅᑎᔭᐅᓐᓂᖅᐸᑕ ᑕᒻᒪᖅᓯᒪᔪᖃᖅᐸᑕᓘᓐᓃᑦ 
ᐊᒻᒪᓗ, ᑕᐃᒪᓐᓇᐃᑉᐸᑦ, ᓂᕈᐊᖅᑐᓕᕆᔨ ᐋᖅᑭᒃᓱᐃᒋᐊᖃᕐᓂᐊᖅᖢᓂ ᐅᓂᒃᑳᓂᒃ ᑎᓕᔭᐅᓯᒪᓂᕐᒥᓄᑦ 
ᓂᕈᐊᖅᑐᓕᕆᒃᑯᔨᑦ ᐊᖓᔪᖄᖓᓐᓄᑦ ᒪᓕᒡᓗᓂ. 
 
ᓄᓇᕗᒻᒥᓗᒃᑖᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ 

(5) ᓄᓇᕗᒻᒥᓗᒃᑖᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 

ᐱᓕᕆᓂᐊᕐᒃᐳᕐᒃ ᓂᕈᐊᕐᒃᑐᓕᕆᔨᐅᑉ ᐱᓕᕆᐊᖏᓐᓂᒃ ᒪᓕᑭᒡᓗᒍ ᑖᒻᓇ ᐃᓚᒋᔭᐅᔪᕐᒃ ᐊᒪᓗ 
ᐃᓚᒋᔭᐅᑲᓐᓂᕐᒃᑐᑦ (3) ᐊᒪᓗ (4) ᐊᑐᙱᑦᑐᑦ. 
ᓴᕿᑎᑕᐅᓂᖏᑦ ᓂᕈᐊᕈᑕᐅᓚᐅᖅᑐᑦ ᖃᓄᐃᖓᓂᖏᑦ 

(6) ᐱᓯᒪᓕᕐᓗᓂᒋᑦ ᑎᓕᓯᔾᔪᑕᐅᓚᐅᖅᑐᑦ ᓂᕈᐊᖁᔨᓂᕐᒧᑦ ᑕᑕᑎᒐᒃᓴᑎᒍᑦ ᐃᓕᓯᒪᔪᑦ 
ᓂᕈᐊᖅᑐᓕᕆᔨᒧᑦ ᐱᓕᕆᐊᕆᔭᐅᓚᐅᖅᑐᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᑐᓴᖅᑎᑎᒍᑎᓂᒃ 
ᐃᓕᓯᒋᐊᖃᖅᐳᖅ ᓄᓇᕗᓕᒫᒥ ᒪᓕᒐᑦ ᑎᑎᕋᖅᑕᐅᓯᒪᕕᖓᓄᑦ ᒪᓕᒐᑦ. 
 
ᓈᓴᐃᓂᕐᒃ ᐱᒋᐊᕐᓇᓵᕐᓂᖓᓄᑦ 
 (7) ᓂᕈᐊᖅᑐᓕᕆᔨ ᖃᐅᔨᒃᑲᖅᑕᐅᒍᓂ ᒪᓕᒐᑎᒍᑦ ᓈᓴᖅᑕᐅᒃᑲᓐᓂᕈᑕᐅᓂᖏᓐᓄᑦ ᓂᕈᐊᕈᑎᑦ, 
ᑐᓴᖅᑎᑎᔾᔪᑎᖃᕐᓂᕐᒧᑦ ᐅᑕᕿᒋᐊᖃᖅᐳᖅ ᑭᓯᐊᓂ ᑐᓴᖅᑎᑕᐅᓚᐅᕐᓗᓂ ᐃᖅᑲᖅᑐᐃᔨᒥᑦ 
ᓇᓗᓇᐃᒃᑯᑕᓕᖅᑐᖅᓯᒪᔪᒥᒃ ᓈᓴᐃᓚᐅᕐᓗᑎᒃ ᖃᓄᖅ ᓂᕈᐊᕐᓇᐅᓚᐅᖅᑐᒥᒃ.. 
 
ᐅᓂᒃᑳᓕᐅᕐᖕᓂᕆᔭᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦᑕ 
127.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐅᑕᕿᙱᓪᓗᓂ, ᓇᒃᓯᐊᔾᔨᓗᓂ ᐊᔾᔨᖓᓂᒃ ᑎᓕᓯᔾᔪᑎ 
ᐅᑎᖅᑎᑦᑕᕆᐊᓕᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᔪᖕᓇᖅᑎᑦᑎᔪᓄᑦ. 

 
ᐊᐱᖁᑎᓄᑦ ᓂᕈᐊᖅᑎᑦᑎᓂᖅ ᐊᑐᕐᓂᖃᖅᑎᑕᐅᖏᓐᓂᖓ 

 
ᑐᒃᓯᕋᐅᓯᐅᕐᖕᓂᖅ 
128.  (1) ᑐᒃᓯᕋᐅᑎ ᐊᑐᕈᖕᓃᖁᔨᓗᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᒃ ᖃᐅᔨᒃᑲᐅᓯᐊᖑᔪᖕᓇᕐᒃᑐᕐᒃ 
ᐃᖃᕐᒃᑐᐃᕕᖕᒧᑦ ᐅᑯᓇᙵᑦ 

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᑦ, ᐃᓱᒪᒍᓂ ᐃᖢᐊᓛᖑᓂᐊᕐᒃᑐᕐᒃ ᑭᑐᓗᒃᑖᓄᑦ;  
(b)  ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᐱᑎᑦᑎᔪᑦ;  
(c) ᐃᓕᑕᕆᔭᐅᕐᒃᓯᒪᔪᑦ ᑲᑐᔾᔨᖃᑎᒌᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ; ᐅᕙᓘᓃᑦ  
(d)  ᓂᕈᐊᖅᑎᐅᔪᒧᑦ. 

 
ᐱᔾᔪᑎᒋᔭᐅᔪᖅ ᑐᒃᓯᕋᐅᓯᐅᕐᖕᓂᕐᖕᒧᑦ 
 (2) ᑐᒃᓯᕋᐅᓯᐅᕈᖕᓇᖅᑐᑦ ᐊᑐᕈᖕᓃᖁᔨᓂᕐᖕᒧᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᖃᐅᔪᒥᒃ ᑭᓯᐊᓂ 
ᐱᔾᔪᑎᖃᕐᒃᐸᑦ ᐃᒪᓐᓇᐃᑐᓂᒃ 

(a) ᐃᓄᒃ ᐃᓕᑕᕋᔭᐅᓯᒪᔪᑦ ᑲᑐᔾᔨᖃᑎᒌᓪᓘᓃᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ 
ᒪᓕᓚᐅᖏᒻᒪᑕ ᐱᖁᔭᕐᖕᒥᑦ ᒪᓕᙱᓐᓂᕐᓗ ᐊᒃᑐᕐᖕᓂᖃᓚᐅᕐᖕᒪᑦ ᖃᓄᐃᖓᓂᕆᔭᖓᓂᒃ 
ᐊᐱᖁᑎᓄᑦ ᓂᕈᐊᕐᖕᓂᐅᖃᐅᔪᒧᑦ; ᐅᕙᓘᓃᑦ 

(b) ᖃᓄᐃᓕᐅᕈᑎᒋᔭᖓ ᐲᕐᒃᓯᓂᐅᔪᕐᓘᓃᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᒥᒃ 
ᐊᒃᑐᕐᖕᓂᖃᕐᖕᒪᑦ ᖃᓄᐃᖓᓂᕆᔭᖓᑕ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ. 

 
ᖃᖓ ᑐᒃᓯᕋᐅᑦ ᓴᖅᑭᑎᑕᐅᔭᕆᐊᖃᕐᓂᖓ 
 (3) ᑐᒃᓯᕋᐅᑦ ᑐᓂᔭᐅᒋᐊᖃᖅᐳᖅ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ ᐅᓪᓗᐃᑦ 30 ᑐᖔᓂ 
ᖃᐅᔨᒃᑲᐃᒍᑎᖃᓚᐅᕐᓗᑎᒃ ᓂᕈᐊᕈᑕᐅᓚᐅᖅᑐᓂᒃ ᖃᓄᐃᓕᖓᓂᖏᓐᓂᒃ ᓴᖅᑭᑎᑕᐅᓚᐅᖅᑎᓪᓗᒍ ᓄᓇᕗᒥ 
ᒪᓕᒐᓕᒫᑦ ᑎᑎᕋᖅᑕᐅᓯᒪᕕᒋᖃᑦᑕᖅᑕᖏᓐᓂ. 
 
ᐱᖏᔾᔪᑕᐅᔪᖕᓇᕐᒃᑐᕐᒃ 
 (4) ᖃᓄᖅ ᐊᑯᓂᐅᑎᒋᔪᖅ ᐱᕕᒃᓴᖃᖅᑎᑎᒍᑦ ᐅᖃᖅᓯᒪᔪᖅ ᒪᓕᒐᐃᑦ ᐃᓚᖓᓂ (3)-ᒥ ᑐᕌᖏᑦᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᖃᖓᑐᐃᓐᓇᖅ ᑐᒃᓯᕋᐅᑎᒥᒃ ᓴᖅᑭᑎᑎᔪᓐᓇᖅᖢᓂ. 
 
ᐊᑐᖅᑕᐅᕙᒃᑐᑦ ᐃᓕᖁᓯᕆᔭᐅᕙᒃᑐᓪᓗ 

129.  (1) ᐱᖁᔭᐅᑉ ᐅᖃᖅᓯᒪᓂᖓ, ᒪᓕᒐᖏᑦ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᑦ ᐊᑐᖅᐸᒃᑕᖓᑦ 
ᐃᓕᖁᓯᖓᓪᓗ ᐃᖅᑲᖅᑐᐃᔨᒃᑯᑦ ᐊᑐᖅᑕᐅᓂᐊᖅᐳᑦ ᑐᒃᓯᕋᐅᔪᒧᑦ ᐋᖅᑭᒃᑕᐅᒋᐊᖃᖅᑐᑦ ᐋᖅᑭᒃᑕᐅᓯᒪᓗᑎᒃ. 
ᓇᓪᓕᐅᒃᑯᒫᒃᓴᐃᑦ ᐊᑭᓕᐅᑕᐅᓂᖏᑦ 
 (2) ᑖᓐᓇ ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᑦᑐᖅ, ᐊᓯᐊᒋᑐᐊᖅᐸᐅᒃ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᑕ, ᐊᑭᓖᒋᐊᖃᖅᐳᖅ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ, ᐊᖏᕈᑎᒋᖏᑕᒥᓂᒃ ᐅᐸᐅᑎᓂᕐᒥᓂ, 
ᑮᓇᐅᔭᓂᒃ $500-ᓂᒃ ᐊᑭᓕᐅᑎᖃᕐᓗᓂ ᓇᓪᓕᐅᒃᑯᒫᒃᓴᖏᓐᓂᒃ ᑭᐅᔾᔪᑎᖃᕐᓂᐊᖅᑑᑉ 
ᐊᖏᕈᑎᒋᔭᐅᖏᔾᔪᑎᖃᖅᑎᑕᐅᓂᕐᒥᓄᑦ. 
 
ᑐᒃᓯᕋᐅᑕᐅᔪᕐᒃ ᐱᓕᕆᐊᖑᓂᐊᕐᓂᖓ 
130. ᑐᒃᓯᕋᐅᑕᐅᑉ ᐊᔾᔨᖓ ᑐᓂᔭᐅᓂᐊᕐᒃᐳᕐᒃ, 20 ᐅᑉᓗᐃᑦ ᐊᓂᒍᕐᑳᕐᒃᑎᓐᓇᒋᑦ ᑕᐃᒪᖓᑦ ᑐᓂᐅᑕᐅᖕᒪᑦ, 
ᐅᑯᓄᖓ 

(a)  ᐊᐱᖁᑎᓄᑦ ᓂᕈᐊᖅᑎᑦᑎᓂᖃᖅᑎᑦᑎᔫᒃᐸᑕ, ᑭᓯᐊᓂ ᑐᒃᓯᕋᖅᑑᒃᐸᑦ; 
(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ, ᑭᓯᐊᓂ ᑐᒃᓯᕋᐅᓯᐅᕐᒃᑑᒃᐸᑦ;  
(c)  ᐃᓕᑕᕆᔭᐅᓯᒪᑉᓗᑎᒃ ᑲᑐᔾᔨᖃᑎᒌᖑᒃᐸᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ; ᐊᒪᓗ 
(d) ᑭᓇᑐᐃᓇᕐᒃ ᖃᓄᐃᓕᐅᕐᖕᓂᖓᓄᑦ ᐲᕐᒃᑕᐅᓂᖓᓄᓪᓘᓃᑦ ᐸᓴᒋᔭᐅᒃᐸᑦ 

ᐊᒃᑐᕐᖕᓂᖃᕐᖕᖓᓄᑦ ᖃᓄᐃᖓᓂᐅᑉ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᑉ. 
 
ᓄᖅᑲᖅᑎᑦᓯᓇᓱᐊᕈᓐᓇᕐᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
131.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᒧᑦ ᓄᖅᑲᓚᐅᐱᓪᓚᒍᒪᓗᓂ 
ᑐᒃᓯᕋᐅᑕᐅᔪᒥᒃ ᐱᓕᕆᐊᖃᕐᓂᐊᕐᓗᓂ ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖏᓐᓂᕋᖅᑕᐅᓐᓂᖅᐸᑦ. 
 
ᖃᐅᔨᒃᑲᐃᔾᔪᑦ ᑐᒃᓯᕋᐅᑎᒥᒃ 

(2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᒃᓯᕋᐅᑎᒥᑕ ᐊᔾᔨᖏᓐᓂᒃ ᓄᖅᑲᖓᓚᐅᐱᓪᓚᒍᒪᓂᕐᒥᓄᑦ 
ᑐᓂᓯᒋᐊᖃᖅᐳᖅ ᑕᐃᒪᓐᓄᑦ ᐃᒃᐱᒍᓱᒃᑎᓐᓂᐊᖅᑕᒥᓄᑦ. 
 
ᐃᓚᐅᔪᓐᓇᕐᓂᕐᒧᑦ ᐊᖏᖅᑕᐅᒃᐸᑦ 
 (3) ᐃᖅᑲᖅᑐᐃᔨ ᐊᖏᖅᐸᑦ ᓄᖅᑲᖅᑎᑎᓇᓱᐊᕐᓂᕐᒧᑦ ᐃᓚᐅᔪᓐᓇᖅᑎᑎᓗᓂ, 

(a)  ᐃᖅᑲᖅᑐᐃᔨ ᐅᖃᐅᔾᔪᐃᓂᐊᖅᐳᖅ ᖃᓄᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
ᐃᖅᑲᖅᑐᐃᔨᑦ ᓵᖓᓄᐊᕐᓂᐊᕐᓂᖓ ᖃᓄᐃᓕᖓᒋᐊᖃᕐᓂᖓᓄᑦ ᖃᓄᕐᓗ 
ᐃᓕᖁᓯᖃᕆᐊᖃᕐᓂᖓᓄᑦ, ᐊᒻᒪᓗ ᖃᐃᖁᔨᔪᓐᓇᐅᑕᐅᓂᐊᖅᑐᓂᒃ ᖃᐅᔨᒪᑎᒃᓴᓂᒃ 
ᖃᐃᖁᔭᐅᖃᑕᐅᑎᑎᓂᕐᒧᑦ ᐃᖅᑲᖅᑐᐃᕕᖕᒧᑦ; ᐊᒻᒪᓗ  

(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓂᔭᐅᓂᐊᖅᐳᖅ ᖃᓄᐃᓕᐅᕈᑕᐅᓂᐊᖅᑐᓂᒃ 
ᑕᒪᐃᓐᓂᒃ ᓂᕈᐊᕈᑕᐅᓚᐅᖅᑐᒧᑦ ᐊᖏᕈᑎᒋᔭᐅᖏᔾᔪᑎᒋᔭᐅᔪᓂᒃ ᐊᖏᖅᑕᐅᓚᐅᕐᓗᓂ 
ᐃᓚᐅᔪᓐᓇᕐᓂᖓᓄᑦ. 

 
ᑐᒃᓯᕋᐅᑎ ᓴᕐᕙᖅᑕᐅᓂᖓ 
132.  (1) ᑖᓐᓇ ᑭᐅᔨ ᐃᒪᓐᓇᐃᑐᖕᓇᖅᑐᖅ, ᐅᓪᓗᐃᑦ 20 ᑐᒃᓯᕋᐅᑎ ᑐᓂᔭᐅᓚᐅᖅᑎᓪᓗᒍ 
ᓂᕈᐊᕐᓂᐅᓚᐅᖅᑐᖅ ᐊᑐᕈᖕᓃᖅᑎᑕᐅᖁᑉᓗᒍ ᑭᐅᔨᒧᑦ, ᑐᒃᓯᕋᐅᓯᐅᕐᓗᓂ ᐃᖅᑲᖅᑐᐃᔨᒧᑦ ᓴᕐᕙᖅᑕᐅᖁᓗᒍ 
ᐅᑯᐊ ᐱᔾᔪᑎᒋᓗᓂᒋᑦ: 

(a)  ᑐᒃᓯᕋᐅᓯᐅᖅᑐᖅ ᐊᔪᖏᓐᓂᖃᙱᒻᒪᑦ ᑐᓂᓯᓂᖅ ᑐᒃᓯᕋᐅᑎᒥᒃ;  
(b)  ᑐᒃᓯᕋᐅᑎ ᑐᓂᔭᐅᓚᐅᖏᒻᒪᑦ ᐱᓕᕆᐊᖑᓚᐅᖏᒻᒪᓪᓘᓃᑦ ᑐᓂᓯᒪᔭᕆᖃᕐᖕᓂᖅ 

ᐊᑐᕆᐊᓕᒃ ᒪᓕᒃᖢᒍ ᑖᒻᓇ ᐱᖁᔭᖅ;  
(c)  ᓇᓪᓕᐅᒃᑯᒫᑦ ᐊᑭᓕᐅᑕᐅᓯᒪᒋᐊᖃᖅᑐᑦ ᐊᑭᓕᐅᑕᐅᓚᐅᖏᒻᒪᑕ; ᐅᕙᓘᓃᑦ  
(d)  ᑐᒃᓯᕋᐅᑎ ᓈᒻᒪᒃᑐᓂᒃ ᐱᔾᔪᑕᐅᔪᓂᒃ ᐱᑕᖃᙱᒻᒪᑦ ᐊᑐᕈᖕᓃᖅᑎᑦᑎᓂᕐᖕᒧᑦ ᐅᕙᓘᓃᑦ 

ᓴᕐᕙᐃᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᒃ. 

ᖃᓄᐃᓕᖓᓂᐅᔪᑦ 
 (2) ᑭᐅᔨ ᑐᒃᓯᕋᐅᓯᐅᕈᕐᖕᓇᖅᑐᖅ ᐃᖅᑲᖅᑐᐃᔨᒧᑦ ᖃᓄᐃᓕᐅᖁᔨᓂᕐᖕᒧᑦ ᖃᓄᐃᖓᓂᐅᔪᓂᒃ, 
ᐅᕙᓘᓃᑦ ᐱᐅᓂᖅᓴᓂᒃ ᖃᓄᐃᖓᓂᐅᔪᓂᒃ ᐱᖁᔨᓗᓂ, ᐱᔾᔪᑕᐅᔪᓂᒃ ᐊᑐᖅᑕᐅᔪᓂᒃ ᑐᒃᓯᕋᐅᑎᒧᑦ 

(a)  ᐅᓪᓗᐃᑦ 20 ᐱᓕᕆᐊᖑᓚᐅᖅᑎᓪᓗᖑ ᑐᒃᓯᕋᐅᑎ ᑭᐅᔨᒧᑦ; ᐅᕙᓘᓃᑦ  
(b)  ᑭᐅᔨ ᑐᒃᓯᕋᐅᓯᐅᓚᐅᖅᐸᑦ ᒪᓕᒃᖢᒍ ᑖᒻᓇ ᐃᓚᒋᔭᐅᔪᖅ ᑐᒃᓯᕋᐅᑎ ᓴᕐᕙᕆᐊᖁᑉᓗᒍ, 

ᑕᓪᓕᒪᐃᑦ ᐅᑉᓗᐃᑦ ᐊᑐᕈᖕᓃᖅᑎᑕᐅᓚᐅᖅᑎᓪᓗᒍ ᑐᒃᓯᕋᐅᑎ. 
 
ᖃᓄᐃᓕᐅᖁᔭᐅᓂᕐᒃ 
 (3) ᐃᖅᑲᖅᑐᐃᔨ, ᑎᓕᓯᔾᔪᑎᒃᑯᑦ ᑎᓕᓯᒍᓐᓇᖅᐳᖅ ᐃᒪᓐᓇ,  

(a)  ᑕᒪᒃᑯᐊ ᖃᐅᔨᔭᐅᒋᐊᖃᖅᑐᑦ ᐊᓯᖏᓪᓗ ᖃᐅᔨᒪᔾᔪᑎᒃᓴᐃᑦ ᓴᖅᑭᑎᑕᐅᖁᔭᐅᓗᑎᒃ 
ᐊᑐᖅᑕᐅᓂᐊᖅᑐᑦ ᐃᖅᑲᖅᑐᐃᕕᖕᒥ;  

(b)  ᐋᖅᑭᒃᓯᓂᐊᖅᐳᑦ ᖃᑦᓯᒧᐊᖅᐸᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᑐᒃᓯᕋᐅᑎᖃᖅᑐᒧᑦ 
ᑐᓂᔭᐅᒋᐊᖃᕐᓂᖏᓐᓄᑦ; ᐊᒪᓗ  

(c)  ᑐᓂᓯᖏᑉᐸᑕ ᑐᒃᓯᕋᖅᓯᒪᔪᒧᑦ, ᑖᓐᓇ ᐊᖏᖏᔾᔪᑎᖃᖅᑐᖅ ᐃᓚᐅᑎᑕᐅᓂᐊᖏᑉᐳᖅ 
ᖃᐅᔨᒪᔾᔪᑎᑦ ᐱᔾᔪᑎᒋᔭᐅᔪᑦ ᐱᓕᕆᐊᕆᔭᐅᓕᖅᐸᑕ ᖃᐅᔨᔾᔪᑎᒋᔭᐅᒍᒪᔪᑦ ᐱᔾᔪᑎᒋᔭᐅᔪᑦ 
ᑎᓕᓯᔾᔪᑕᐅᓚᐅᖅᑎᓪᓗᒋᑦ. 

 
ᑐᓵᔭᐅᓂᖓ ᑐᒃᓯᕋᐅᑕᐅᔪᖅ ᐊᑐᕐᖕᓂᖃᖁᔨᙱᓐᓂᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ 

 
ᐃᖅᑲᖅᑐᐃᔨᒧᑦ ᑐᓵᔭᐅᓂᕐᒃ 
133.  (1) ᑕᐃᒪ ᖃᖓᑐᐃᓐᓇᒃᑯᑦ ᓂᕈᐊᕐᓇᐅᓚᐅᖅᑐᒥᒃ ᐊᑐᕐᓂᖃᖏᓐᓂᕋᐃᔪᖃᕐᓗᓂ 
ᑐᒃᓯᕋᐅᑎᖃᖅᑐᖃᖅᓯᒪᓕᖅᑎᓪᓗᒍ, ᐃᖅᑲᖅᑐᐃᕕᖕᒧᑦ ᑐᒃᓯᕋᖅᑐᖃᕈᓐᓇᖅᐳᖅ ᐅᖃᕐᓗᓂ ᖃᑦᓯᒧᐊᖅᐸᑦ 
ᓇᒥᓗ ᐃᖅᑲᖅᑐᐃᔪᖃᕐᓂᐊᕐᓂᖓᓄᑦ ᐃᖅᑲᖅᑐᐃᕕᒡᓗ ᓈᒻᒪᒃᓴᕈᑎᒃ ᐱᓕᕆᐊᕆᔭᐅᒋᐊᖃᕐᓂᖓᓄᑦ, 
ᐋᖅᑭᒃᓯᒋᐊᖃᖅᐳᑦ ᖃᑦᓯᒧᐊᖅᐸᑦ ᓇᓂᓗ ᐃᖅᑲᖅᑐᐃᔪᖃᕐᓂᐊᕐᓂᕐᒧᑦ ᑕᒪᓐᓇ ᐱᔾᔪᑎᒋᓪᓗᒍ. 
 
ᑐᒃᓯᕋᐅᑎᖃᕐᓂᖅ ᖁᔭᓈᖅᑕᐅᖁᔨᓂᕐᒧᑦ 
 (2) ᑭᐅᔾᔪᑎᖃᕆᐊᖃᖅᓯᒪᔪᖅ ᓂᕈᐊᕈᑕᐅᓚᐅᖅᑐᓄᑦ ᐊᖏᕈᑎᖃᖏᑦᑐᖃᖅᐸᑦ ᑐᒃᓯᕋᐅᑎᖃᕐᓗᓂ 
ᐃᖅᑲᖅᑐᐃᔨᒧᑦ ᑖᓐᓇ ᐊᖏᕈᑎᖃᓚᐅᖏᑦᑐᖅ ᐅᓪᓗᐃᑦ 30 ᐊᑐᕐᓂᖏᓐᓂ ᐱᓕᕆᐊᕆᔭᐅᓕᖅᑎᓪᓗᒍ, 
ᓴᕙᐃᖁᔨᓚᐅᖏᑉᐸᑦ ᐃᖅᑲᖅᑐᖅᑕᐅᒍᑎᒋᔭᐅᓂᐊᕐᓂᖓᓄᑦ. 
 
ᖃᓄᐃᓕᐅᖁᔭᐅᓂᕐᒃ 
 (3) ᐃᖅᑲᖅᑐᐃᔨ ᐃᒪᓐᓇᐃᑐᖕᓇᖅᑐᖅ, ᑐᒃᓯᕋᐅᖅᑕᐅᔪᖅ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (2), 
ᖁᔭᓈᖅᓯᔪᓐᓇᖅᑐᖅ ᑐᓯᕋᐅᑎᒥᒃ ᐋᕿᒃᓯᓗᓂᓘᓃᑦ ᓇᓂ ᖃᖓᒃᑯᓪᓗ ᑐᓵᔭᐅᓂᐊᕐᖕᓂᖓᓂᒃ. 
 
ᐃᓄᖕᓄᑦ ᒪᑐᐃᖔᖅᑎᑕᐅᓂᐊᕐᓂᖓ 
 (4) ᑐᒃᓯᕋᐅᒻᒥᒃ ᐊᑐᕈᖕᓃᖁᔨᔪᒥᒃ ᓂᕈᐊᕐᖕᓂᕐᖕᒥᒃ ᑐᓵᔭᐅᓂᐊᖅᐳᖅ ᐅᒃᑯᐃᖓᓗᒍ ᐃᖃᖅᑐᐃᓂᖅ. 

 
ᐃᓱᒪᓕᐊᖑᔪᑦ ᐃᖅᑲᖅᑐᐃᕕᖕᒥᑦ 

 
ᐅᖃᕐᓂᕋᐅᑎ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᖃᐅᔪᕐᒃ ᐊᑐᕈᖕᓃᕐᒃᑎᑕᐅᓂᖓᓄᑦ 
134.  (1) ᐃᖅᑲᖅᑐᐃᔨ ᐅᖃᕈᓐᓇᖅᐳᖅ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᖃᐅᔪᕐᒃ ᐊᑐᕈᖕᓃᕐᖕᓂᖓᓄᑦ 
ᐃᖃᕐᒃᑐᐃᔨ ᖁᐅᔨᒍᓂ ᐊᑕᐅᕐᒃ ᐅᖓᑖᓄᓪᓘᓃᑦ ᐱᔾᔪᑕᐅᔪᑦ ᐃᓚᒋᔭᐅᑲᓐᓂᕐᒃᑐᒥᑦ 128(2)ᒥᑦ 
ᓴᕿᑕᐅᓚᐅᕐᖕᓂᖏᓐᓄᑦ. 

ᐊᒃᑐᖅᓯᓂᖓ ᒪᓕᒃᑕᐅᔭᕆᐊᖃᕐᒃᑐᑦ ᒪᓕᒃᑕᐅᖏᑉᐸᑕ 
 (2) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐊᑐᕈᖕᓃᖅᑐᖃᕐᖕᓂᕋᐃᔪᖃᔾᔮᖏᓚᖅ ᐅᑯᓂᙵᑦ 
ᐱᔾᔪᑎᖃᕐᓗᑎᒃ, ᐃᖃᖅᑐᐃᔨᐅᑉ ᐃᓱᒪᒃᓴᖅᓱᐅᕈᑎᖃᖅᑑᑉ ᐃᓱᒪᒋᒍᓂᐅᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᖅ 
ᐊᐅᓚᑕᐅᓚᐅᕐᖕᓂᖓᓄᑦ ᒪᓕᒃᖢᑎᒃ ᐱᖁᔭᕐᖕᒥᒃ ᐊᒪᓗ ᒪᓕᖏᓐᓂᖅ ᐊᒃᑐᕐᖕᓂᖃᓚᐅᖏᑉᐸᑦ 
ᖃᓄᐃᖓᓂᕆᔭᖏᓐᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ: 

(a)  ᒪᓕᒃᑕᐅᖏᒻᒪᑕ ᐱᖁᔭᖅ ᐱᔾᔪᑎᖃᖅᑐᑦ ᑭᒡᓕᖃᖅᑎᑕᐅᓂᕐᖕᒧᑦ, ᓂᕈᐊᖅᑎᑎᓂᖅ 
ᓈᓴᖅᑕᐅᓂᖏᓐᓄᓪᓗ ᓂᕈᐊᕈᑎᐅᓚᐅᖅᑐᑦ;  

(b)  ᐊᔪᙱᓐᓂᖄᓂᙱᓐᓂᖏᓐᓄᑦ ᐊᑎᓕᐅᖅᑐᑦ ᑐᒃᓯᕋᐅᒻᒥᒃ ᐊᑎᓕᐅᖅᑎᑕᐅᓂᖏᓐᓄᑦ 
ᐃᓕᑕᕆᔭᐅᓂᕐᖕᒧᑦ ᑲᑐᔾᔨᖃᑎᒌᑦ;  

(c)  ᑕᒻᒪᖅᑕᐅᖕᒪᑦ ᐊᑎᖅ, ᐲᖅᓯᓂᕐᖕᒧᓪᓘᓃᑦ, ᑐᕌᕈᑎᖏᑦ ᑕᒻᒪᖅᓯᒪᓂᖏᓐᓄᓪᓗ 
ᐃᓕᑕᕆᔭᐅᕐᒃᓯᒪᔪᑦ ᑲᑐᔾᔨᖃᑎᒌᑦ; ᐅᕙᓘᓐᓃᑦ  

(d)  ᓈᒻᒪᖏᓐᓂᖅᐸᑕ ᑕᖅᑳᓂᒥᐅᓄᑦ ᑐᑭᓯᐅᒪᒍᑎᒃᓴᐃᑦ ᖃᐅᔨᒃᑲᐅᑎᑦ ᐊᓯᖏᑦ ᑎᑎᖃᐃᓪᓗ, 
ᐅᕙᓘᓐᓃᑦ ᑕᒻᒪᐅᑎᒋᔭᐅᓯᒪᓐᓂᖅᐸᑕ ᑕᑕᑎᒐᒃᓴᐃᑦ ᐊᑐᖅᑕᐅᒋᐊᖃᖔᖅᑐᑦ ᐱᖁᔭᖅ 
ᒪᓕᒡᓗᒍ.   

 
ᐃᖃᕐᒃᑐᐃᕕᐅᑉ ᐃᓱᒪᓕᐊᖓ ᑐᓂᔭᐅᔪᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᐱᑎᑦᑎᔪᓄᑦ 

(3) ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᑦᑕ ᐊᓪᓚᒃᑎᖓᑦ ᑐᓐᓂᐅᑎᖃᕆᐊᖃᖅᐳᖅ 
ᖃᓄᐃᓕᐅᕈᑕᐅᓯᒪᖁᔭᐅᔪᒥᒃ ᐊᐱᖁᑎᓄᑦ ᓂᕈᐊᖅᑎᑎᓂᕐᒧᑦ ᐱᔪᓐᓇᐅᑎᖃᖅᑐᓂᒃ ᓂᕈᐊᖁᔨᒋᐊᓚᐅᖅᑐᓄᑦ. 
 
ᓴᕿᑎᑕᐅᓇᔭᖏᓐᓂᖓ 
135. ᐃᖅᑲᖅᑐᐃᔨ ᖃᐅᔨᒍᓂ ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᖅ ᒪᓕᒐᕐᓂᒃ ᒪᓕᖏᓐᓂᖅᐸᑕ, 
ᐊᔪᐃᓐᓈᕈᑎᖃᕋᓗᐊᖅᑎᓪᓗᒋᑦ ᓱᓕ, ᐊᑐᓕᖅᑕᐅᓂᐊᖏᑉᐳᑦ ᐊᐱᖁᑎᓄᑦ ᓂᕈᐊᕈᑕᐅᓚᐅᖅᑐᑦ ᑭᓯᐊᓂ 

(a) ᐊᔪᐃᓐᓈᕈᑦ ᓴᒃᑯᑕᐅᒃᐸᑦ; ᐊᒻᒪ 
(b) ᐃᖅᑲᖅᑐᐃᔨ ᐊᔪᖏᓐᓈᕈᑎᓄᑦ ᐃᓱᒪᓕᐊᖓ ᐱᔭᐅᒃᐸᑦ ᐊᐱᖁᑎᓄᑦ 

ᓂᕈᐊᖅᑎᑦᑎᖃᖅᑎᑦᑎᔪᓄᑦ. 
 

ᐊᔪᐃᓐᓈᕈᑦ 
 
ᐊᔪᐃᓐᓈᕈᑦ 
136.  (1) ᐊᔪᐃᓐᓈᕈᑕᐅᔪᖅ ᐱᓕᕆᐊᕆᔭᐅᒋᐊᖃᖅᐳᖅ ᐊᔪᐃᓐᓈᕈᑎᖃᕐᓂᕐᒧᑦ ᐃᖅᑲᖅᑐᐃᔨᓄᑦ 
ᐱᔭᐅᓯᒪᓗᓂ ᐃᓱᒪᓕᐅᕈᑕᐅᓚᐅᖅᑐᓂᑦ ᐃᖅᑲᖅᑐᐃᕕᖕᒧᑦ ᓂᕈᐊᖅᑐᓕᕆᒍᑎᑦ ᐊᖏᕈᑕᐅᓚᐅᖏᑉᐸᑕ. 
 
ᑐᓵᔭᐅᓂᖓ 
 (2) ᐊᑎᓕᐅᖅᑎᑎᔨ ᐊᔪᐃᓐᓈᕐᕕᖕᒥ ᐃᖅᑲᖅᑐᐃᔨᓂ ᖃᖓ ᐃᖅᑲᖅᑐᖅᑕᐅᒍᑕᐅᓂᐊᕐᓂᖓᓄᑦ 
ᐋᖅᑭᒃᓯᓂᐊᖅᐳᖅ ᐃᖅᑲᖅᑐᐃᓐᓇᐅᓕᕐᒥᒃᐸᑦ  ᐊᒻᒪᓗ ᐱᓕᕆᐊᕆᔭᐅᓂᐊᕐᓗᓂ ᐱᔪᓐᓇᖅᓯᑐᐊᖅᐸᑕ. 
 
ᖃᐅᔨᒃᑲᐃᔾᔪᑎᑦ 
 (3) ᐊᔪᐃᓐᓈᕈᑎᖃᖅᑐᖅ ᐃᒪᓐᓇᐃᓂᐊᖅᐳᖅ, ᐅᓪᓗᐃᑦ ᖁᓕᑦ ᐊᑐᕐᓂᖏᓐᓂ ᐊᔪᐃᓈᕈᑕᐅᔪᖅ 
ᑐᓂᔭᐅᖕᒪᑦ ᑐᓵᔭᐅᓂᐊᕐᖕᓂᖓᓄᑦ, ᑐᓂᓯᓂᐊᖅᐳᖅ ᑎᑎᕋᖅᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ ᑖᒻᓇ ᐱᓕᕆᐊᖑᔪᖅ 
ᑐᓂᔾᔪᑕᐅᖕᒪᑦ     

(a)  ᐊᒃᑐᖅᑕᐅᓯᒪᔪᓄᑦ ᐊᔪᐃᓈᕈᑕᐅᔪᒧᑦ, ᐅᕙᓘᓃᑦ ᒪᓕᒐᓕᕆᔨᒋᔭᖓᓐᓄᑦ;  
(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ; ᐊᒪᓗ  
(c)  ᐊᐱᖁᑎᓄᑦ ᓂᕈᐊᖅᑎᑎᓂᕐᒧᑦ ᐱᑎᑦᑎᔪᓄᑦ ᐱᒋᐊᖅᑎᑦᑎᓚᐅᖅᑐᓄᑦ ᐊᐱᖁᑎᓄᑦ 

ᓂᕈᐊᖅᑎᑦᑎᓂᕐᖕᒥᒃ. 
 
ᐃᓱᒪᓕᐊᖅ ᐃᖅᑲᖅᑐᐃᕕᒃᑯᑦ 
 (4) ᐊᔪᐃᓐᓈᕐᓂᕐᒧᑦ ᐃᖅᑲᖅᑐᐃᕕᒃ ᖃᓄᑐᐃᓐᓇᖅ ᐋᖅᑭᒃᓯᔪᓐᓇᖅᐳᑦ ᓈᒻᒪᒐᓱᒋᔭᒥᖕᓂᒃ. 
 
ᐊᑭᖏᑦ 
137.  ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᓐᓂᕐᒧᑦ ᐱᔾᔪᑎᖃᖅᑐᑦ ᐊᔪᐃᓐᓈᕈᑕᐅᔪᑦ ᐊᐱᖁᑎᓄᑦ 
ᓂᕈᐊᕐᓂᖅ ᐊᑐᕐᓂᖃᖁᔭᐅᖏᓪᓗᓂ ᐊᒻᒪᓗ ᐱᓕᕆᒍᑕᐅᓚᐅᖅᑐᖅ ᓂᕈᐊᕐᓂᕐᒧᑦ ᐊᖏᕈᑎᖃᖏᓐᓂᕐᒧᑦ 
ᑐᓐᓂᐅᑕᐅᓂᐊᖅᐳᖅ ᐊᔪᐃᓐᓈᕐᓂᕐᒧᑦ ᐃᖅᑲᖅᑐᐃᕕᐅᑉ ᐱᒋᐊᖃᕋᓱᒋᔭᖏᓐᓄᑦ, 
ᐃᓱᒪᓕᐅᕈᑎᒋᔭᖏᓐᓄᓪᓘᓐᓃᑦ ᐊᑭᓕᖅᑕᐅᒋᐊᖃᕐᓂᖏᓐᓄᑦ. 
 

ᐊᐅᓚᑦᓯᓂᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᑐᖅᑕᐅᔪᓂᒃ 
 
ᐸᐸᑕᐅᑦᓯᐊᕆᐊᖃᕐᓂᖏᑦ ᓂᕈᐊᕈᑎᓄᑦ ᐴᖅᑲᐃᕖᑦ 
138.  (1) ᓂᕈᐊᖅᑐᓕᕆᔨ, ᐱᑎᑕᐅᓚᐅᕐᓗᓂ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ ᐃᒪᓐᓇᐃᓕᐅᕆᐊᖃᖅᐳᖅ 

(a)  ᐸᐸᑦᓯᑦᓯᐊᕆᐊᖃᖅᐳᖅ ᑖᒃᑯᓂᖓ ᓴᐳᔾᔨᖃᑦᑕᕐᓗᓂᓗ ᐊᓯᖏᓐᓄᑦ ᐱᔭᐅᑦᑕᐃᓕᒪᖁᓪᓗᒋᑦ 
ᑭᓯᐊᓂ ᐃᖕᒥᓂᒃ ᐱᓯᒪᖃᑦᑕᕐᓗᓂ ᑐᖏᓕᖓᓘᓐᓃᑦ ᐱᓯᒪᖃᑦᑕᕈᓐᓇᖅᐳᑦ ᓂᕈᐊᕈᑎᑦ 
ᐴᖅᑲᐃᕕᖏᓐᓂᒃ;  

(b)  ᕿᒥᕐᕈᑦᓯᐊᕐᓗᓂᒋᑦ ᓂᐱᑎᖅᓯᒪᔪᖁᑎᖏᑦ ᐊᑐᓂ ᓂᕈᐊᕈᑎᑦ ᐴᖅᑲᐃᕕᖏᓐᓃᑦᑐᑦ 
ᕿᒥᕐᕈᔭᐅᑎᓪᓗᓂᒋᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ;  

(c)  ᓄᑖᒥᒃ ᓂᐱᑎᕈᑎᒥᒃ ᐃᓪᓕᕆᓗᒋᑦ ᑖᓐᓇ ᓂᐱᑎᕈᑎᖓ ᐱᐅᖏᑉᐸᑦ; ᐊᒻᒪᓗ  
(d)  ᑎᑎᕋᐅᓯᕆᓗᒍ ᓂᐱᑎᕈᑎᖓ ᖃᓄᐃᑦᑑᓂᖓᓄᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 

ᐃᓕᔭᖓ ᑕᒡᕗᖓ ᑕᒡᕙᓂ ᓂᕈᐊᕈᑎᓂᒃ ᑎᑎᕋᖅᑕᐅᔾᔪᑕᐅᔪᓂ ᓂᕈᐊᖅᑐᓕᕆᔨᐅᑉ 
ᐱᓯᒪᔭᖏᓐᓂ ᑎᑎᕋᕐᕕᒋᖃᑦᑕᖅᑕᖏᓐᓂ. 

 
ᑲᑎᕐᒃᓱᕐᒃᑕᐅᓂᖏᑦ ᓂᕈᐊᕈᑎᓄᑦ ᐴᖅᑲᐃᕖᑦ, ᐊᓯᖏᓪᓗ 
 (2) ᓂᕈᐊᕆᐊᖅᑐᕐᕖᑦ ᒪᑐᓯᒪᓕᖅᑎᓪᓗᒋᑦ, ᐊᑐᓂ ᓂᕈᐊᖅᑐᓕᕆᔨᑦ ᑐᖏᓕᖏᑦ ᓂᕈᐊᖅᑐᓕᕆᔨᒧᑦ 
ᐅᕙᓘᓐᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᓇᓪᓕᐊᑐᐃᓐᓇᖅ ᓈᒻᒪᓈᕐᓂᖅᓴᐅᒃᐸᑦ, 
ᓇᒃᓯᐅᔾᔨᒋᐊᖃᖅᐳᑦ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᓂᒃ, ᐊᐱᖁᑎᓄᑦ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᓂᒃ 
ᐊᓯᖏᓐᓂᒡᓗ ᐱᓕᕆᐊᕆᓚᐅᖅᑕᖏᓐᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ. 
 
ᓱᕋᒃᑎᕐᓂᖅᐸᑕ ᐊᓯᐅᔨᔭᐅᓐᓂᖅᐸᑕᓗ ᓂᕈᐊᕈᑎᓄᑦ ᐴᖅᑲᐃᕖᑦ 
 (3) ᓂᕈᐊᕈᑎᓄᑦ ᐴᖅᑲᐃᕕᖕᒥᑦ ᓱᕋᒃᑕᐅᔪᖃᓚᐅᖅᐸᑦ, ᐊᓯᐅᔪᖃᓚᐅᖅᐸᑦ ᐅᕙᓗᓂᑦ ᓱᓇᑐᐃᓇᖅ 
ᐱᔾᔪᑕᐅᑉᓗᓂ ᐅᑎᖅᑐᖃᓚᐅᖏᑉᐸᑦ ᐅᑉᓗᕐᖕᓂᑦ ᐅᑎᖅᓯᒪᔭᕆᐊᖃᕐᖕᓂᖏᑎᒍᑦ ᒪᓕᒃᖢᒍ ᐱᖁᔭᖅ, 
ᓱᕋᐃᔪᖕᓇᖅᑎᑕᐅᑉᓗᓂᐅᓚᕐᖕᓂᙱᑉᐸᑕ ᒪᓕᒃᖢᒍ ᐱᖁᔭᖅ, ᓂᕈᐊᖅᑐᓕᕆᔨ ᑐᑭᓯᑎᑦᑎᐊᕋᓱᖕᓂᐊᖅᐳᖅ 
ᓱᓇ ᐱᔾᔪᑕᐅᑉᓗᓂ ᐊᓯᐅᖕᒪᖔᑦ ᓂᕈᐊᕈᑎᓄᑦ ᐴᖅᑲᐃᕕᒃ ᐊᒪᓗ ᐅᓂᑉᑲᐅᓯᕆᓗᒍ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ. 
 
ᑐᓂᔭᐅᒋᐊᖃᕐᓂᖏᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᑐᖅᑕᐅᔪᑦ 
 (4) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᐅᔪᖅ ᐃᓇᖏᖅᑕᐅᔪᖅ, ᐱᓕᕆᑎᑕᐅᔪᓐᓃᕐᓂᕈᓂᓗ 
ᐱᓕᕆᐊᖏᓐᓂᒃ ᐅᕙᓘᓐᓃᑦ ᐱᓕᕆᔪᒪᙱᒃᑯᓂ ᐱᓕᕆᔪᖕᓇᙱᑉᐸᓪᓘᓃᑦ, ᓇᒃᓯᐅᔾᔨᑲᐅᑎᒋᓂᐊᖅᐳᖅ 
ᐃᓇᖏᖅᑎᒋᔭᒥᓄᑦ, ᐊᓯᐊᓄᓪᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᓂᕈᐊᕈᑎᑦ 
ᐴᖅᑲᐃᕕᖓᓐᓂᒃ, ᐊᐱᖁᑎᓄᑦ ᓂᕈᐊᒃᑎᑦᑎᓂᕐᖕᒧᑦ ᐊᑐᖅᑕᐅᔪᓂᒃ ᐊᒪᓗ ᐊᓕᓚᔪᓂᒃ ᓂᕈᐊᖅᑎᑦᑎᓂᕐᖕᒧᑦ 
ᐱᓕᕆᓚᐅᖅᑑᑉ ᐱᓚᐅᖅᑕᖏᓐᓂᒃ ᐱᓕᕆᐊᕆᓚᐅᖅᑕᖏᓐᓂᒡᓗ ᐱᓕᕆᑎᓪᓗᒍ. 

ᐱᓕᕆᐊᖃᕐᓂᖅ ᑎᑎᖃᓂᒃ ᐊᒪᓗ ᓂᕈᐊᕈᑎᓄᑦ ᐴᖅᑲᐃᕕᖕᓂᒃ 
139.  (1) ᓂᕈᐊᖅᑐᓕᕆᔨ ᐊᐅᓚᑦᓯᒋᐊᖃᖅᐳᖅ ᐊᒻᒪᓗ ᓇᒃᓯᐅᔾᔨᖃᑦᑕᕐᓗᓂ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ ᑐᖅᑯᖅᑕᐅᔪᒃᓴᓂᒃ ᓱᕋᒃᑎᖅᑕᐅᔪᒃᓴᓂᒡᓘᓐᓃᑦ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ, 
ᓂᕈᐊᖅᑐᓕᕆᓂᕐᒧᑦ ᑎᑎᖃᖁᑎᒋᔭᐅᔪᓂᒡᓗ ᐊᓯᖏᓐᓂᒡᓗ ᐊᑐᖅᑕᐅᓯᒪᔪᓂᒃ ᓂᕈᐊᖅᑎᑎᓂᕐᒧᑦ 
ᐱᖁᔭᐅᓯᒪᔪᑦ ᒪᓕᒡᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
 
ᐸᐸᑕᐅᓂᖏᑦ ᓂᕈᐊᕐᒃᑐᓕᕆᓂᕐᒧᑦ ᐊᑐᕐᒃᑕᐅᖃᑦᑕᕐᒃᑐᑦ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑕᒪᐃᓐᓂᒃ ᑎᑎᖃᖁᑎᓂᒃ ᐊᐱᖁᑎᓄᑦ ᓂᕈᐊᕐᓂᕐᒧᑦ 
ᐱᓯᒪᔭᒥᓂᒃ ᓇᒃᓯᐅᔾᔭᐅᓚᐅᖅᑐᓂᒡᓗ ᓂᕈᐊᖅᑐᓕᕆᔨᒥᑦ ᓂᕈᐊᖅᑐᖄᓂᒃᓯᒪᓕᖅᑎᓪᓗᒍ ᐱᓯᒪᒋᐊᖃᖅᐸᖏᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ. 
 
ᓱᕋᒃᑎᖅᑕᐅᓂᖏᑦ 
 (3) ᓂᕈᐊᕈᑏᑦ, ᓂᕈᐊᕈᑎᓄᑦ ᐴᒃᓴᐅᑏᑦ ᐊᑎᓕᐅᖅᑕᐅᓯᒪᙱᑦᑐᓪᓗ ᓂᕈᐊᖅᑎᑦᑎᓂᕐᖕᒧᑦ 
ᐊᑐᖅᑕᐅᔪᑦ ᓱᕋᒃᑕᐅᔪᖕᓇᖅᑐᑦ ᑕᕿᑦ 12 ᐊᓂᒍᖅᐸᑦ ᓴᕿᑕᐅᖕᒪᑦ ᖃᐃᔨᒃᑲᐃᔾᔪᑦ ᓂᕈᐊᖅᑎᑦᑎᓂᕐᖕᒧᑦ 
ᖃᓄᐃᖓᓃᑦ ᓄᓇᕗᒥ ᒪᓕᒐᐃᑦ ᑎᑎᕋᖅᑕᐅᓯᒪᓂᖏᓐᓄᑦ, ᑭᓯᐊᓂ ᐊᑐᖅᑕᐅᔭᕆᐊᖃᖅᐸᑕ ᑭᖑᓂᐊᒍᑦ, 
ᑐᖁᐃᓂᕐᖕᒧᑦ, ᑐᒃᓯᕋᐅᑎᓄᑦ, ᐃᖃᖅᑐᐃᕕᒃᑰᕐᖕᓂᕐᖕᒧᓪᓘᓃᑦ ᒪᓕᒡᓗᒍ ᐱᖁᔭᖅ.  
 
ᐃᓄᓗᒃᑖᓄᑦ ᑐᕌᖓᔪᑦ ᑎᑎᕋᕐᒃᑕᐅᓯᒪᔪᑦ 
140.  (1) ᐅᑯᐊ ᑭᒃᑯᑐᐃᓐᓇᕐᓄᑦ ᑕᖅᑳᓂᒥᐅᓄᑦ ᑎᑎᖃᐃᑦ ᑕᑯᔭᒃᓴᐅᔪᓐᓇᖅᐳᑦ ᕿᒥᕐᕈᔭᐅᔪᓐᓇᖅᐳᓪᓗ 
ᐊᓪᓚᕕᖓᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑭᓇᑐᐃᓐᓇᕐᒧᑦ ᑐᒃᓯᕋᐅᖅᓯᒪᓗᓂ ᕿᒥᕐᕈᒋᐊᖅᑐᕈᒪᓗᓂ 
ᐊᓪᓚᕕᖓ ᒪᑐᐃᖔᖅᑎᓪᓗᒍ: 

(a) ᑕᒪᕐᒥᒃ ᑎᑎᖃᐃᑦ ᓂᕈᐊᖅᑐᓕᕆᑎᓪᓗᒋᑦ ᑎᑎᕋᖅᑕᐅᖃᑦᑕᓚᐅᖅᑐᑦ ᓂᕈᐊᕐᕕᖕᓂ; 
(b) ᑕᒪᕐᒥᒃ ᑎᓕᓯᒍᑎᑦ ᓇᓗᓇᐃᒃᑯᑕᓕᓪᓗ ᑐᓂᕐᕈᑕᐅᓚᐅᖅᑐᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖄᖓᓐᓄᑦ ᒪᓕᒐᑦ ᑖᒃᑯᐊ ᒪᓕᒃᖢᒋᑦ; 
(c) ᑕᒪᕐᒥᒃ ᐃᓱᒪᓕᐅᕈᑕᐅᓯᒪᔪᑦ ᐋᖅᑭᒍᑕᐅᓯᒪᔪᓪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ 

ᐱᔾᔪᑎᖃᖅᑐᑦ ᒪᓕᒐᑦ ᒪᓕᒃᖢᒋᑦ. 
 
ᑕᑯᔪᒪᓗᓂ ᑎᑎᖃᓂᒃ 
 (2) ᑭᓇᑐᐃᓐᓇᖅ ᑐᒃᓯᕋᕈᖕᓇᖅᐳᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᑦ ᑕᑯᒍᒪᓗᓂ 
ᑎᑎᖃᖁᑎᒋᔭᖏᓐᓂᒃ ᐱᔾᔪᑎᓖᑦ ᑖᑉᓱᒧᙵ ᐱᖁᔭᕐᖕᒥᒃ ᑭᑐᑐᐃᓇᕐᖕᓄᑦ ᑐᕌᖓᙱᑐᓄᑦ ᒪᓕᒃᖢᒍ 
ᐃᓚᒋᔭᐅᑲᓐᓂᕐᒃᑐᕐᒃ (1). 
 
ᐊᖏᖅᑕᐅᓂᖏᑦ ᕿᒥᕐᕈᔪᒪᔪᑦ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᕿᒥᕐᕈᔭᖅᑐᖅᑎᑦᑎᔪᖕᓇᖅᑐᖅ ᐃᓄᖕᒥᒃ ᑐᒃᓯᕋᕐᒃᑐᒧᑦ 
ᑎᑎᖃᖁᑎᓂᒃ ᐅᖃᐅᑕᐅᓯᒪᔪᓂᒃ ᐃᓚᒋᔭᐅᑲᓐᓂᕐᒃᑐᕐᒃ (2)-ᒥ ᖃᐅᔨᒋᐊᕈᒪᓗᓂ ᑎᑎᖃᓂᒃ, ᑭᓯᐊᓂ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᓱᒪᒍᓂ ᐃᒪᓐᓇ  

(a)  ᑐᒃᓯᕋᐅᑕᐅᔪᑦ ᓱᓪᓗᐊᕐᖕᓇᖏᒻᒪᑕ ᐅᕙᓘᓃᑦ ᓱᕙᓕᑭᐊᖑᖕᒪᑕ; 
(b)  ᑐᒃᓯᕋᐅᑕᐅᔪᑦ ᑎᑎᖃᐃᑦ ᓂᕈᐊᕈᑏᑦ ᐴᖅᑲᐃᕕᖓᓐᓄ ᓯᒥᒃᑕᐅᓯᒪᖕᒪᑕ;  
(c)  ᑐᒃᓯᕋᐅᑕᐅᔪᑦ ᑎᑎᖃᐃᑦ ᓱᕋᒃᑕᐅᖕᒪᑕ ᒪᓕᒃᖢᒋᑦ ᐃᓚᒋᔭᐅᑲᓐᓂᕐᒃᑐᕐᒃ 138(3); ᐅᕙᓘᓃᑦ  
(d)  ᑐᒃᓯᕋᐅᑕᐅᔪᕐᒃ ᑎᑎᖃᐃᑦ ᐃᓗᓕᖃᕐᖕᒪᑕ ᑐᑭᓯᐅᒪᔾᔪᑎᓂᒃ ᖃᐅᔨᔭᐅᔭᕆᐊᖃᙱᑦᑐᓂᒃ 

ᐱᔾᔪᑎᒋᔭᐅᔪᑦ ᐊᔾᔨᒋᑉᓗᓂᒋᑦ ᐊᑐᕐᒃᑎᑕᐅᔪᓂᑦ ᑎᑎᕋᕐᒃᑕᐅᓯᒪᔪᑦ ᑎᒥᐅᔪᓄᑦ ᒪᓕᒃᖢᒋᑦ 
ᑐᑭᓯᐅᒪᔾᔪᑎᓂᒃ ᒪᓂᒪᑎᑦᑎᓂᕐᖕᒧᑦ ᒥᐊᓂᕐᒃᓯᓂᕐᖕᒧᓪᓗ ᐱᖁᔭᕐᒃ. 

ᐊᔾᔨᖏᓐᓂᒃ ᐊᒥᓱᓕᐅᕆᓂᕐᒃ 
 (4) ᑭᒃᑯᑐᐃᓐᓇᐃᑦ ᐊᒥᓱᓕᐅᕈᓐᓇᖅᐳᑦ ᐊᔾᔨᖏᓐᓂᒃ ᑎᑎᖃᐃᑦ ᐅᖃᐅᓯᕆᔭᐅᓯᒪᔪᑦ ᒪᓕᒐᐃᑦ 
ᐃᓚᖓᓂ (1)-ᒦᑦᑐᓂᒃ ᐊᒻᒪᓗ ᓇᓗᓇᐃᒃᑯᑕᓕᖅᓯᒪᔪᓂᒃ ᐊᒥᓱᓕᐅᖅᓯᒪᔪᓂᒃ ᐊᔾᔨᖏᓐᓂᒃ ᐱᔪᓐᓇᖅᑎᑕᐅᕗᑦ 
ᐊᑭᓖᑐᐊᕈᑎᒃ ᓇᓗᓇᐃᒃᑯᑕᓕᖅᑐᖅᑕᐅᓂᖏᓐᓄᑦ ᐊᔾᔨᖏᑦ ᐊᑭᓕᐅᑕᐅᒋᐊᖃᖅᑐᑦ ᐊᑐᓂ ᒪᒃᐱᒐᖏᓐᓄᑦ 
ᒪᓕᒡᓗᒋᑦ ᐊᑭᓕᐅᑎᒃᓴᐃᑦ. 
 
ᐃᖅᑲᖅᑐᐃᕕᖕᒥ ᖃᐅᔨᒪᔾᔪᑕᐅᔪᑦ 
 (5) ᓇᓪᓕᐊᑐᐃᓐᓇᐃᑦ ᐊᔾᔨᖏᑦ ᐊᒥᓱᓕᐅᖅᓯᒪᔪᑦ ᑎᑎᖃᐃᑦ ᓇᓗᓇᐃᒃᑯᑕᖓᓂᒃ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐃᓕᔭᐅᓯᒪᔪᖃᕐᓂᕋᖅᑕᐅᔪᑦ ᐃᖅᑲᖅᑐᐃᕕᖕᒥ ᐊᑐᖅᑕᐅᔪᖕᓇᖅᐳᑦ 
ᖃᐅᔨᒪᔾᔪᑕᐅᓗᑎᒃ. 
 
ᐲᔭᖅᑕᐅᓂᖏᑦ ᓂᕈᐊᖁᔨᓂᕐᒧᑦ ᐃᒪᓐᓇ ᐱᔫᒥᓵᕈᑕᐅᓚᐅᖅᑐᑦ 
141.  (1) ᑭᓇᑐᐃᓐᓇᖅ ᐅᕙᓘᓐᓃᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐃᒪᓐᓇ ᓂᕈᐊᖁᔨᓂᕐᒧᑦ 
ᐱᔫᒥᓵᕈᑎᒋᓚᐅᖅᑕᖏᑦ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ ᑕᑯᒃᓴᐅᑎᑕᐅᓂᖏᑦ ᐲᔭᖅᑕᐅᒋᐊᖃᖅᐳᑦ ᐅᓪᓗᐃᑦ 
ᖁᓕᑦ ᐊᓂᒍᖅᓯᒪᓕᖅᐸᑕ ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑎᓪᓗᒍ. 

 
ᐊᕕᒃᑐᖅᓯᒪᓂᖓ VII 

 ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ ᑐᓂᕐᕈᓯᐊᑦ ᐊᑐᕐᖕᓂᑯᐃᓗ 
 

ᑐᓂᕐᕈᓯᐊᑦ 
 
ᐊᔪᕈᑕᐅᔪᑦ ᑐᓂᕐᕈᓯᐊᓕᐅᕐᖕᓂᕐᒃ 
142.  (1) ᑭᓇᑐᐃᓐᓇᖅ ᑐᓂᕐᕈᑎᖃᕈᖕᓇᙱᑦᑐᖅ ᐃᓄᖕᒧᑦ ᐱᔾᔪᑎᒋᑉᓗᒍ ᐃᑲᔪᕐᒃᑐᐃᓂᕐᖕᒥᒃ 
ᐱᔫᒥᓵᕆᓂᖓᓄᑦ ᐃᓄᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ ᑭᓯᐊᓂ 

(a)  ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᕐᒃ ᓄᓇᕗᒻᒧᓗᒃᑖᕐᒃ ᑐᕌᖓᒃᐸᑦ;  
(b)  ᑐᓂᕐᕈᑎᖃᖅᐸᑕ ᑭᓯᐊᓂ ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ;  
(c)  ᑐᓂᕐᕈᑎᒋᔭᐅᔪᖅ ᐊᑐᖅᑕᐅᓂᐊᖅᐸᑦ ᐱᔫᒥᓴᐅᑎᖏᓐᓄᑦ ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᖏᓐᓄᑦ ᐊᐱᖁᑎᓄᑦ ᓂᕈᐊᕐᓇᐅᔪᒥᑦ; ᐊᒪᓗ  
(d)  ᑐᓂᕐᕈᓯᐊᖅᑐᖅ ᑮᓇᐅᔭᓕᕆᔨᐅᖕᒪᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐊᐱᖁᑎᓄᑦ 

ᓂᕈᐊᕐᒃᑎᑦᑎᓂᐅᔪᒧᑦ ᐅᕙᓘᓃᑦ ᐃᓄᒃ ᐱᔪᖕᓇᖅᑎᑕᐅᔪᖅ ᑎᑎᕋᖅᓯᒪᔪᒃᑯᑦ 
ᑐᓂᕐᕈᓯᐊᕈᖕᓇᕐᖕᓂᕐᖕᒧᑦ ᐱᔾᔪᑎᑉᓗᓂᐅᒃ ᑮᓇᐅᔭᓕᕆᔨᐅᔪᕐᒃ. 

 
ᐊᔪᕈᑕᐅᔪᑦ ᑐᓂᕐᕈᓯᐊᑦ 

(2) ᑭᓇᑐᐃᓐᓇᖅ ᑲᑐᔾᔨᖃᑎᒌᖑᔪᓪᓘᓃᑦ ᐱᔫᒥᓵᕆᔪᓇᖅᑎᑕᐅᖏᑦᑐᑦ ᒪᓕᒃᖢᒋᑦ 
ᐃᓚᒋᔭᐅᑲᓐᓂᖅᑐᑦ 25(1) ᐊᒪᓗ (4) ᑐᓂᕐᕈᓯᔾᔮᖏᓚᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ: 
 
ᐊᔪᕈᑕᐅᔪᑦ ᐱᖃᑦᑕᕐᖕᓂᖅ ᑐᓂᕐᕈᓯᐊᓂᒃ 

(3) ᑭᓇᑐᐃᓐᓇᖅ ᑐᒃᓯᕋᒪᓐᓂᖅ ᐱᖃᑦᑕᕐᖕᓂᕐᓘᓃᑦ ᑐᓂᕐᕈᓯᐊᓂᒃ ᐱᔾᔪᑎᓕᖕᒥᒃ ᐱᔫᒥᓵᕆᓂᕐᖕᒧᑦ 
ᐊᐱᖁᑎᓄᑦ ᓂᕈᐊᖅᑎᑦᑎᓂᐅᒥᑦ ᐊᔪᖅᑐᖅ ᑭᓯᐊᓂ 

(a) ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᖅ ᓄᓇᕗᒻᒥᓗᒃᑖᖑᒃᐸᑦ; 
(b) ᑐᓂᕐᕈᑕᐅᔪᖅ ᑐᓂᔭᐅᓚᐅᖅᐸᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᓐᓂᒃ; 
(c) ᑐᓂᕐᕈᑕᐅᔪᖅ ᑐᓂᔭᐅᓂᐊᖅᐸᑦ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ; ᐊᒪᓗ 
(d) ᐃᓄᒃ ᑮᓇᐅᔭᓕᕆᔨᐅᖕᒪᑦ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᐅᕙᓘᓃᑦ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  65 S.Nu. 2013,c.25 
 

ᐱᔪᖕᓇᖅᑎᑕᐅᖕᒪᑦ ᑎᑎᖃᑎᒍᑦ ᑐᓂᕐᕈᓯᐊᓂᒃ ᐱᖃᑦᑕᕈᖕᓇᕐᖕᓂᕐᖕᒧᑦ ᑮᓇᐅᔭᓕᕆᔨᒥᒃ 
ᐱᔾᔪᔾᔨᑉᓗᓂ. 

 
ᑎᒥᐅᔪᓂᑦ ᑐᓂᕐᕈᓯᐊᑦ 
 (4) ᐱᔾᔪᑎᒋᑉᓗᒍ ᐃᓚᒋᔭᐅᑲᓐᓂᕐᒃᑐᕐ 47(1) ᐅᑯᓇᓂ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᒥᒃᓵᓄ ᐱᖁᔭᕐᒃ, 
ᑯᐊᐳᕇᓴᙳᕐᒃᓯᒪᙱᓪᖢᑎᒃ ᑲᑐᔾᔨᖃᑎᒌᑦ ᓄᓇᕗᒥᐅᑕᐅᔪᑦ ᑐᓂᕐᕈᑎᖃᕈᖕᓇᖅᑐᑦ ᐃᓕᑕᕆᔭᐅᓯᒪᔪᑦ 
ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍ ᑯᐊᐳᕇᓴᐅᔪᑦ 
ᑐᓂᕐᕈᑎᖃᖃᑦᑕᕐᖕᓂᕆᔭᖏᑦᑎᒍᑦ ᐊᑐᕐᓗᑎᒃ, ᑲᑐᔾᔨᖃᑎᒌᖑᔪᑦ ᐃᒪᓐᓇᐃᐸᑕ 

(a)  ᐃᓚᐅᓗᑎᒃ ᐊᑐᓂ ᑐᓂᕐᕈᑕᐅᔪᒥᑦ ᐃᓄᐃᑦ ᐊᑎᖏᑦ ᖃᑉᓯᓂᒡᓗ ᑐᓂᕐᕈᑎᖃᕐᖕᓂᖏᑦ; 
ᐅᕙᓘᓃᑦ 

(b)  25 ᐅᖓᑖᓅᕐᒃᐸᑕ ᐊᑐᓂ ᑐᓂᕐᕈᑎᖃᕐᒃᑐᐃᑦ, ᐊᑎᖏᑦ ᒪᓂᒪᑎᓪᓗᒋᑦ ᐃᓄᖕᓄᑦ 
ᖃᐅᔨᓴᕐᒃᑕᐅᔪᖕᓇᕐᖕᓂᐊᕐᖕᒪᑕ. 

 
ᐊᖏᓛᑯᑦ ᑐᓂᕐᕈᑕᐅᔪᖕᓇᕐᒃᑐᕐᒃ 

(5) ᑭᓇᑐᐃᓐᓇᖅ, ᑯᐊᐳᕇᓴ ᑯᐊᐳᕇᓴᙳᕐᒃᑎᒪᙱᑦᑐᕐᓘᓃᑦ $2,500 ᐅᖓᑖᓅᕐᒃᑐᒥᒃ 
ᑐᓂᕐᕈᑎᖃᕐᖕᓂᕐᒃ ᐊᔪᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ. 
 
ᐊᑭᓪᓗᐊᖏᑦ ᐱᖁᑏᑦ ᐱᔨᑦᑎᕋᐅᑏᓪᓗ 
 (6) ᐊᑭᓪᓗᐊᖏᑦ ᑐᓂᕐᕈᑕᐅᔪᑦ ᐱᖁᑕᐅᑉᓗᑎᒃ ᐱᔨᑦᑎᕋᐅᑕᐅᑉᓗᑎᒡᓗ ᐊᑭᓪᓗᐊᕆᓇᔭᕐᒃᑕᖓᐅᔪᕐᒃ 
ᒫᓐᓇᐅᔪᕐᒃ ᐊᑭᒋᔭᖏᑦ. 
 
ᐊᑭᓕᕐᒃᑐᕐᒃᑕᐅᓇᑎᒃ ᐱᓕᕆᔨᐅᔪᑦ 
 (7) ᑐᓂᕐᕈᑕᐅᔪᒥᒃ ᐃᓚᐅᖏᑦᑐᖅ ᖃᓄᐃᑐᑐᐃᓇᕐᒃ ᐱᔨᑦᓯᕋᐅᑕᐅᔪᕐᒃ ᐊᑭᖃᖏᑎᓪᖢᒍ ᐃᓄᖕᒧᑦ 
ᐱᓕᕆᕝᕕᒋᕙᒃᑕᖓᑕ ᐃᒃᑲᕐᕋᖏᑦᑕ ᓯᓚᑖᒍᑦ ᐃᓄᖕᒧᑦ ᓴᕿᑕᐅᔪᑦ ᖃᓄᐃᑐᑐᐃᓇᐃᑦ ᐱᖁᑕᐅᑉᓗᑎᒃ 
ᓴᕿᑕᐅᔪᑦ ᐱᔨᑦᑎᕋᐃᓂᐅᔪᒧᑦ, ᑭᓯᐊᓂ ᐃᓚᐅᑉᓗᓂ ᖃᓄᐃᑐᑐᐃᓇᐃᑦ ᐱᔨᑦᑎᕋᐅᑕᐅᔪᕐᒃ ᐱᖁᑕᐅᔪᕐᓘᓃᑦ 
ᓴᕿᑕᐅᔪᕐᒃ ᐃᓄᖕᒧᑦ ᓇᖕᒥᓂᕐᒃ ᐊᑭᓕᕐᒃᑐᕐᒃᖢᓂ ᐱᓕᕆᕝᕕᖃᕐᒃᑐᕐᒃ ᐱᔨᑦᑎᕋᐅᑎ ᓂᐅᕕᕐᒃᑕᐅᑎᖃᑦᑕᕐᒃᐸᒍ 
ᐊᑭᓕᒐᒃᓴᐅᑎᖃᑦᑕᐸᒍᓘᓃᑦ. 
 
ᖃᓄᐃᖓᓂᖏᑦ ᑲᑐᔾᔨᖃᑎᒌᑦ ᐊᑭᓕᐅᑎᖏᑦ ᑐᓂᔭᖏᓪᓗ 
 (8) ᑲᑐᔾᔨᖃᑎᒌᖑᕐᒃᑎᑦᑎᔪᖃᕐᒃᐸᑦ ᐱᔾᔪᑎᒋᑉᓗᒍ ᐱᔫᒥᓵᕆᓂᕐᒃ ᐅᕙᓘᓃᑦ ᐃᓚᐅᖃᑕᐅᓂᕐᖕᒧᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ, ᐊᑭᓕᐅᑏᑦ ᑐᓂᔭᐅᔪᓪᓗ ᑲᑎᑕᐅᔪᑦ ᑲᑐᔾᔨᖃᑎᒌᖑᔪᓄᑦ 
ᐃᓚᒋᔭᐅᔪᓂᙶᕐᒃᖢᑎᒃ ᐅᕙᓘᓃᑦ ᐊᓯᖏᓐᓂᑦ ᑐᓂᕐᕈᓯᐊᖑᔪᑎᑐᑦ ᐃᓱᒪᒋᔭᐅᔪᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒥᑦ. 

 
ᐊᑐᖅᑕᐅᓂᖏᑦ ᑲᑐᔾᔨᖃᑎᒌᑦ ᑮᓇᐅᔭᖏᑦ  
143.  (1) ᑎᒥᐅᔪᑦ ᑎᑎᕋᖅᑕᐅᓯᒪᓗᑎᒃ ᖃᑐᔾᔨᖃᑎᒌᙳᖅᐸᑕ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ 
ᐃᒪᓐᓇᐃᑐᖕᓇᖅᑐᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᕆᔭᐅᔪᑦ ᓯᕗᓂᐊᒍᑦ ᐊᑐᕐᒃᑎᓪᓗᒋᓪᓘᓃᑦ, 
ᐊᑐᕐᓗᑎᒃ ᓇᖕᒥᓂᕐᒃ ᑮᓇᐅᔭᒥᖕᓂᒃ ᐱᔫᒥᓵᕆᓂᕆᔭᖓᓐᓄᑦ. 
 
ᑎᑎᕋᖅᑕᐅᓂᖏᑦ ᑐᓂᕐᕈᓯᐊᑦ 
 (2) ᖃᓄᑐᐃᓐᓇᕐᒃ ᐊᖏᑎᒋᔪᑦ ᑮᓇᐅᔭᐃᑦ ᐊᑐᕐᒃᑕᖏᑦ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ (1) 
ᑎᑎᕋᕐᒃᑕᐅᖃᑦᑕᕐᖕᓂᐊᕐᒃᐳᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓂᙶᕐᒃᖢᒍ ᐃᖕᒥᖕᓄᑦ ᑐᓂᕐᕈᑎᒋᓗᒍ. 
 
ᖃᓄᖅ ᐊᑐᖅᑕᐅᒋᐊᖃᖏᓐᓂᖏᑦ 
144.  ᐃᓚᒋᔭᐅᔪᕐᒃ 151-ᒥᑦ ᑎᑎᕋᖅᓯᒪᔪᑦ, ᑭᓇᑐᐃᓐᓇᖅ ᐊᑐᔾᔮᖏᓚᕐᒃ ᑐᓂᐅᑕᐅᔪᒥᑦ ᐃᓄᖕᒧᑦ ᑭᓯᐊᓂ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  66 S.Nu. 2013,c.25 
 

ᐊᑭᓕᐅᑕᐅᓂᐊᕐᒃᐸᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐊᑭᓕᒐᒃᓴᙳᕐᒃᑎᑕᐅᔪᒧᑦ ᐃᓕᑕᕆᔭᐅᓯᒪᔪᑦ 
ᑲᑐᔾᔨᖃᑎᒌᑦᑕ. 
 
ᑲᑎᕐᒃᓱᐃᓂᕐᒃ ᑐᓂᕐᕈᓯᐊᓂᒃ 
145.  (1) ᑮᓇᐅᔭᓕᕆᔨ ᑭᓯᒥ ᐅᕙᓘᓃᑦ ᑮᓇᐅᔭᓕᕆᔨᐅᑉ ᐱᔪᖕᓇᕐᒃᑎᑕᖓ ᑎᑎᕋᕐᒃᓯᒪᔪᒃᑯᑦ 
ᐱᔪᖕᓇᕐᒃᑎᓪᖢᓂᐅᒃ ᐱᖃᑦᑕᕈᖕᓇᕐᒃᑐᑦ ᑐᓂᕐᕈᓯᐊᓂᒃ ᐱᔾᔪᑎᓗᒋᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ.   
 
ᑮᓇᐅᔭᒃᑯᕕᖕᒧ ᑐᖁᕐᒃᑐᐃᕕᒃ 
 (2) ᑮᓇᐅᓕᕆᔨ ᐃᒪᓐᓇᐃᓂᐊᕐᒃᐳᕐᒃ 

(a) ᐅᒃᑯᐃᕐᒃᓯᓗᓂ ᑮᓇᐅᔭᒃᑯᕕᖕᒥᑦ ᑐᖁᕐᒃᑐᐃᖕᒥᑦ ᐅᕙᓘᓃᑦ, ᑮᓇᐅᔭᒃᑯᕕᖃᙱᑉᐸᑦ 
ᑮᓇᐅᔭᓕᕆᔨᐅᑉ ᓄᓇᒋᔭᖓᓂᑦ, ᓈᒻᒪᒋᔭᐅᔪᒥᑦ ᑐᖁᕐᒃᑐᐃᕕᐅᔪᖕᓇᕐᒃᑐᒥᑦ, ᐊᒪᓗ 

(b) ᐃᓕᖃᑦᑕᕐᓗᒋᑦ ᑐᖁᕐᒃᑐᐃᕕᖕᒧᑦ ᑐᓂᕐᕈᓯᐊᓗᒃᑖᑦ ᑮᓇᐅᔭᐃᑦ ᑲᑎᑕᐅᔪᑦ ᐱᔾᔪᑎᑉᓗᒋᑦ 
ᐃᓕᑎᕆᔭᐅᓯᒪᔪᑦ ᑲᑐᔾᔨᖃᑎᒌᑦ. 

 
ᖃᐅᔨᒪᓐᓇᙱᑦᑐᓂᒃ ᑐᓂᕐᕈᓯᐊᑦ  
146.  (1) ᑮᓇᐅᔭᓕᕆᔨ ᑐᓂᕐᕈᓯᐊᓂᒃ ᐱᔪᖕᓇᕐᒃᑐᕐᒃ ᑐᓂᕐᕈᑕᐅᔪᖅ ᓇᑭᙶᕐᖕᒪᖔᑦ ᖃᐅᔨᒪᓐᓇᙱᑦᑐᓂᒃ 
100−ᑖᓚ ᑐᖔᓃᐸᑦ. 
 
ᑐᓂᕐᕈᓯᐊᕐᒃ $100 ᐅᖓᑖᓃᐸᑦ 
 (2) ᑮᓇᐅᔭᓕᕆᔨ ᐱᒃᐸᑦ ᑐᓂᕐᕈᓯᐊᒥᒃ ᓇᑭᙶᕐᖕᒪᖔᑦ ᖃᐅᔨᒪᓐᓇᙱᑦᑐᓂᒃ 100−ᑖᓚ 
ᐅᖓᑖᓅᕐᒃᑐᒥᒃ, ᑮᓇᐅᔭᕆᔨ ᐃᒪᓐᓇᐃᓂᐊᕐᒃᐳᕐᒃ 

(a)  ᑐᓂᕐᕈᑎᖃᕐᒃᑐᕐᒃ ᖃᐅᔨᔭᐅᔪᖕᓇᕐᒃᐸᑦ ᑭᓇᐅᖕᒪᖕᒑᑦ, ᐅᑎᕐᒃᑎᓪᓗᒍ ᑐᓂᕐᕈᑎ; ᐅᕙᓘᓃᑦ 
(b)  ᑭᓇᐅᓂᖓᓄᑦ ᖃᐅᔨᓂᖅ ᐊᔪᖅᐸᑦ, ᑐᓂᕐᕈᑎᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᐊᕐᓗᒍ 

ᒐᕙᒪᒃᑯᑦ ᑲᑎᑕᐅᕙᓪᓕᐊᕕᖓᓐᓄᐊᕐᖕᓂᐊᕐᓗᓂᐅᒃ. 
 
ᑎᑎᕋᖅᑕᐅᖃᑦᑕᕐᓂᖏᑦ ᑐᓂᕐᕈᓯᐊᑦ 
147.  (1) ᑮᓇᐅᔭᓕᕆᔨ ᐃᒪᓐᓇᐃᓂᐊᖅᐳᖅ, ᐱᔭᕆᐊᖃᕐᒃᑕᖏᑦ ᐸᑉᐸᑦᑎᓂᕐᒃ ᑎᑎᖃᓂᒃ ᒪᓕᒃᖢᒋᑦ 
ᐃᓐᑲᒻᑖᒃᓯᓄᑦ ᐱᖁᔭᕐᒃ, ᑎᑎᕋᖃᑦᑕᕐᓗᓂ ᐅᓂᑉᑳᖑᓗᒋᓪᓗ ᑐᓂᕐᕈᓯᐊᓗᒃᑖᑦ ᐱᔭᐅᔪᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᐅᔪᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋ ᐊᒪᓗ, ᑐᓂᕐᕈᓯᐊᕐᒃ 100-ᑖᓚ ᐅᖓᑖᓅᕐᒃᐸᑦ, 
ᑎᑎᕋᐅᓯᕆᓗᓂᐅᒃ ᐅᓂᑉᑲᐅᓯᕆᓗᓂᐅᒡᓗ ᐊᑎᖓ ᐊᒪᓗ ᑐᕌᕈᑎᖓ ᑐᓂᕐᕈᑎᖃᕐᒃᑑᑉ. 
 
ᑐᓂᕐᕈᑎᖃᕐᖕᓂᕐᒃ ᐱᖁᑎᓂᒃ ᐱᔨᑦᑎᕋᐅᑎᓂᒡᓗ 
 (2) ᑮᓇᐅᔭᓕᕆᔨ ᐃᒪᓐᓇᐃᓂᐊᖅᐳᖅ ᖃᐅᔨᓗᓂ ᒫᓐᓇᐅᔪᕐᒃ ᐊᑭᓪᓗᐊᕆᓇᔭᕐᒃᑕᖓᓂᒃ 
ᐱᖁᑕᐅᑉᓗᓂ ᐱᔨᑦᑎᕋᐅᑕᐅᑉᓗᓂᓗ ᑐᓂᕐᕈᑕᐅᔫᑉ ᑎᑎᕋᐅᓯᕆᓗᒍᓗ, ᐃᓚᐅᔪᑦ ᓂᖀᑦ ᓂᐅᖃᒐᐃᓗ 
ᑐᓂᐅᑕᐅᔪᑦ ᓂᕈᐊᕐᒃᑎᓄᑦ ᑲᑎᒪᑎᑦᑎᓂᐅᔪᓂᑦ, ᒧᒥᕐᒃᑎᑦᑎᓃᑦ, ᓂᕆᑎᑦᑎᓃᑦ ᐅᕙᓘᓃᑦ ᐊᓯᖏᓐᓂᑦ 
ᑲᑎᑎᑦᑎᓃᑦ ᐱᔾᔪᑎᒋᑉᓗᒍ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᒃ ᓴᕿᑎᑕᐅᔪᕐᒃ ᑮᓇᐅᔭᓕᕆᔨᐅᑉ ᐊᓯᖓᓄᑦ. 
 
ᑐᓂᕐᕈᓯᐊᖑᓂᕐᒃ ᐊᔪᕐᒃᑎᑕᐅᔪᑦ 
148.  ᑮᓇᐅᔭᓕᕆᔨ ᖃᐅᔨᒪᓗᓂ ᐱᒋᐊᖃᖏᓚᖅ ᑐᓂᕐᕈᓯᐊᓂᒃ ᐃᓄᖕᓂᑦ ᐊᓯᖏᓐᓂᒡᓘᓃᑦ 
ᐱᔪᖕᓇᖅᑎᑕᐅᓯᒪᙱᑦᑐᑦ ᐃᓚᒋᔭᐅᔪᖅ 142-ᒥᑦ. 
 
ᑮᓇᐅᔭᓂᒃ ᑲᑎᖅᓱᐃᓂᖅ ᓱᕈᓘᔭᖅᑎᑦᑎᑎᓪᓗᒋᑦ 
149. (1) ᑮᓇᐅᔭᓂᒃ ᑐᓂᐅᖃᐃᔪᖃᖅᐸᑦ ᑲᑎᒪᑎᑦᓯᑎᓪᓗᒋᓪᓘᓐᓃᑦ, ᒧᒥᖅᑎᑎᔪᖃᖅᑎᓪᓗᒍᓘᓐᓃᑦ, 
ᓂᕆᔪᖃᖅᑎᓪᓗᒍᓘᓐᓃᑦ ᐊᓯᐊᒍᑦ ᓱᕈᓘᔭᖅᑐᖃᖅᑎᓪᓗᒍᓘᓐᓃᑦ ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᒥ, 

(a)  ᑭᓇᐅᓂᖓᓄᑦ ᑭᓇᑐᐃᓐᓇᖅ ᖃᐅᔨᒪᔭᐅᖏᓪᓗᓂ ᑐᓂᓯᖃᑕᐅᔪᓐᓇᖏᓚᖅ ᑮᓇᐅᔭᓂᒃ 
ᖄᖏᐅᑎᓯᒪᔪᓂᒃ $100 ᐅᖓᑖᓄᑦ; ᐊᒻᒪᓗ  

(b)  ᑐᓂᕐᕈᓯᐊᑦ ᖃᐅᔨᒪᓐᓇᙱᑐᓂᙶᖅᑐᑦ ᐃᓱᒪᒋᔭᐅᓂᐊᖏᓚᑦ ᑐᓂᕐᕈᓯᐊᑎᑐᑦ 
ᓇᓴᐃᔾᔪᑎᒋᓂᐊᕐᓗᒍ ᑭᒡᓕᖃᕆᖃᕐᖕᓂᖅ $2,500-ᒧᑦ ᐃᓚᒋᔭᐅᑲᓐᓂᖅᑐᖅ 142(5)-ᒥᑦ, 
ᑭᓯᐊᓂ ᑲᑎᓪᓗᒋᑦ ᑲᑎᑕᐅᔪᑦ ᑎᑎᕋᕐᖕᓂᐊᖅᐸᖏᑦ ᐅᓂᑉᑳᕐᓗᒋᓪᓗ ᑮᓇᐅᔭᓕᕆᔨᐅᑉ. 

ᐊᑎᖏᑦ ᓱᕈᓘᔭᖅᑎᑎᔪᑦ 
 (2) ᑮᓇᐅᔭᓕᕆᔨ ᑎᑎᕋᕐᓗᓂᓗ ᐅᓂᒃᑲᐅᓯᖃᕆᐊᖃᖅᐳᕐᓗ ᐊᑎᖏᓐᓂᒃ ᐊᑐᓂ ᐱᑎᑦᑎᔪᐃᑦ, 
ᒧᒥᖅᑎᑦᑎᔪᐃᑦ, ᓂᕆᑎᑦᑎᔪᐃᑦ ᓱᕈᓘᔭᖅᑎᑦᑎᔪᐃᓪᓗ ᐱᔭᐅᔪᑦ ᐃᓚᒋᔭᐅᑲᓐᓂᖅᑐᖅ (1)-ᒥᑦ. 

 
ᑕᑯᔭᐅᔪᒃᓴᓕᐊᓄᑦ ᑐᓂᕐᕈᓯᐊᑦ 
150.  (1) ᐊᑭᒋᔭᐅᔪᖅ ᑕᑯᔭᒃᓴᖃᕐᖕᓂᕐᖕᒧᑦ ᑐᓂᕐᕈᓯᐊᖅᑎᑐᑦ ᐃᖓᓂᐊᖅᐳᖅ ᑎᑎᕋᖅᑕᐅᓯᒪᔪᓄᑦ 
ᑲᑐᔾᔨᖃᑎᒌᓄᑦ ᐃᓄᒃ, ᖃᐅᔨᒪᑉᓗᓂ ᐊᒪᓗ ᐱᑎᑕᐅᑉᓗᓂ ᐊᑎᓕᐅᖅᓯᒪᔪᓄᑦ ᑲᑐᔾᔨᖃᑎᒌᓄᑦ, ᐱᔫᒥᓵᕆᒃᐸᑦ 

(a)  ᑐᓴᖅᑎᑦᓯᓪᓗᓂ ᓈᓚᐅᑎᒃᑯᑦ,  
(b)  ᐱᕙᓪᓕᐊᔪᑎᒍᑦ ᑎᑎᕋᖅᓯᒪᔪᒃᑯᑦ, ᐅᖃᓕᒫᒐᑎᒍᓪᓘᓐᓃᑦ ᐅᕙᓘᓐᓃᑦ ᐊᓯᐊᒍᑦ 

ᑎᑎᕋᖅᓯᒪᔪᒃᑯᑦ ᐊᒥᓱᓕᐅᖅᑕᐅᓯᒪᕙᒃᑐᑎᒍᓪᓗ ᐊᓯᖏᑦᑎᒍᑦ, ᐅᕙᓘᓐᓃᑦ  
(c)  ᓯᓚᒥ ᑕᑯᒃᓴᐅᔪᑎᒍᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᖃᑦᑕᖅᑐᑎᒍᑦ. 

 
ᐃᑲᔪᕈᑎᖃᖅᑐᑦ ᓇᓗᓇᐃᖅᑕᐅᓯᒪᒋᐊᖃᕐᓂᖏᑦ 

(2) ᑕᑯᔭᐅᔪᒃᓴᓕᕆᓂᖅ ᐅᖃᐅᓯᐅᔪᑦ ᐃᓚᒋᔭᐅᑲᓐᓂᖅᑐᖅ (1)ᒥᑦ ᐊᑐᖅᑕᐅᒃᐸᑦ, 
ᑭᒡᒐᖅᑐᖅᑎᐅᔪᖕᓇᖅᑎᑕᐅᔪᖅ ᐊᑎᓕᐅᖅᑕᐅᓯᒪᔪᑦ ᑲᑐᔾᔨᖃᑎᒌᓄᑦ ᑕᑯᔭᐅᔪᒃᓴᓕᐅᖅᑐᖅ ᐊᒪᓗ ᑭᓇᑐᐃᓇᖅ 
ᐊᑐᑯᔭᐅᔪᒃᓴᓕᐅᖅᑐᖅ ᐊᑎᕐᖕᓂᒃ ᑐᕌᕈᑎᖏᓐᓂᒡᓗ ᑐᓂᓯᓂᐊᖅᐳᖅ ᑐᓴᖅᓴᐅᑎᑦᑎᔪᓄᑦ 
ᐅᖃᓕᒫᒐᓕᐅᖅᑐᓄᓪᓘᓃᑦ ᑕᑯᔭᐅᔪᒃᓴᒥᑦ. 
 
ᐊᔾᔨᒌᖏᑦᑐᑦ ᑮᓇᐅᔭᖅᑐᕈᑎᑦ 
 (3) ᑕᑯᔭᐅᔪᒃᓴᓂᑦ ᐱᔫᒥᓵᕆᓂᕐᖕᒧᑦ ᐊᑐᖅᑐᓂᒡᓘᓃᑦ ᐃᓚᐅᔪᖃᖅᐸᑦ ᑕᒪᐃᓂᖅ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᒃ ᓂᕈᐊᖅᑎᑦᑎᓂᐅᔪᒥᒡᓗ, ᐊᑭᖓ ᑕᑯᔭᐅᔪᒃᓴᐅᑉ ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᓄᓪᓘᓃᑦ 
ᓂᕈᐊᕐᖕᓂᕐᖕᒧᑦ ᐊᑐᕐᖕᓂᑰᔪᖅ ᐱᔾᔪᑎᒋᑉᓗᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖅ. 
 
ᐊᒥᐊᒃᑯᐃᑦ ᑐᓂᕐᕈᓯᐊᓂᑦ 
151.  (1) ) ᐃᓚᒋᔭᐅᑲᓐᓂᖅᑐᖅ 153(6) ᐱᔾᔪᑎᒋᑉᓗᒍ, ᑮᓇᐅᔭᓕᕆᔨ, ᐅᑉᓗᕆᔭᐅᔪᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ ᐱᐊᓂᒃᑎᓪᓗᒋᑦ ᐃᓱᓕᖄᖅᑎᓐᓇᒍ, ᑐᓂᓯᓗᓂ ᑐᓂᕐᕈᓯᐊᓂᒃ ᐊᑐᖅᑕᐅᓚᐅᖏᑦᑐᓂᒃ 
ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐱᔫᒥᓵᕆᓂᖓᓐᓄᑦ ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ.  
 
ᑮᓇᐅᔭᒃᓴᖅ ᑐᓂᔭᐅᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ 

(2) ᑮᓇᐅᔭᓕᕆᔨ, ᐱᔾᔪᑎᒋᑉᓗᒍ ᐃᓚᒋᔭᐅᑲᓐᓂᕐᒃᑐᕐᒃ (1), ᓇᒃᓯᐅᔾᔨᓂᐊᖅᐳᖅ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖃᖓᓐᓄᑦ ᑮᓇᐅᔭᒃᓴᒥᒃ ᑐᕌᖓᓗᒍ ᐊᑭᓕᕐᒃᑕᐅᔪᒃᓴᕐᒃ ᒐᕙᒪᒃᑯᑦ ᑮᓇᐅᔭᓂᒃ ᑲᑎᓯᒪᔭᖏᓐᓄᑦ. 
 
ᑖᒃᓰᔭᐃᔭᕈᑕᐅᒋᐊᖃᖏᑦᑐᖅ 

(3) ᑖᒃᓰᔭᐃᔭᕐᖕᓂᕐᖕᒧᑦ ᐱᕚᓪᓕᕐᖕᓂᖃᔾᔮᖏᓚᕐᒃ ᐊᑎᓕᐅᖅᑕᐅᓯᒪᔪᑦ ᑲᑐᔾᔨᖃᑎᒌᓂᒃ ᒪᓕᒃᖢᒋᑦ 
ᐃᓐᑲᒻᑖᒃᓯᓄᑦ ᐱᖁᔭᐃᑦ (ᓄᓇᕗᑦ) ᐅᕙᓘᓃᑦ ᐃᓐᑲᒻᑖᒃᓯᓄᑦ ᐱᖁᔭᐃᑦ (ᑲᓇᑕ) ᐊᑭᓖᓂᕐᖕᒧᑦ ᑐᓂᕐᕈᓯᐊᓄᑦ 
ᐊᒥᐊᑰᔪᓂᒃ ᒐᕙᒪᒃᑯᑦ ᑮᓇᐅᔭᓂᒃ ᑲᑎᓯᒪᔭᖏᓐᓄᑦ.  
 
ᐊᑭᓕᒃᓴᖃᖅᐸᑕ 

(4) ᐃᓚᒋᔭᐅᔪᑦ 142, 144ᓗ ᒪᓕᒡᓗᒋᑦ, ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐱᔫᒥᓴᐅᑎᖏᓐᓄᑦ 
ᐊᑭᓕᒃᓴᖃᖅᐸᑕ ᑮᓇᐅᔭᓂᒃ, ᑭᓇᑐᐃᓐᓇᖅ ᑐᓂᓯᔪᓐᓇᖅᐳᖅ ᑮᓇᐅᔭᓕᕆᔨᖓᓐᓄᑦ ᑐᓂᕐᕈᓯᐊᕈᓐᓇᖅᐳᕐᓗ 
ᐊᐱᖁᑎᓄᑦ ᓂᕈᐊᕐᓇᐅᕌᓂᒃᓯᒪᓕᖅᑎᓪᓗᒍ ᐊᑭᓕᒃᓴᐃᔭᕈᑎᒃᓴᖏᓐᓄᑦ. 
 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

ᑐᓂᕐᕈᓯᐊᒃᑲᓐᓂᑦ 
(5) ᑐᓂᕐᕈᓯᐊᒃᑲᓐᓂᖅᐸᑕ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (4) ᑐᓂᕐᕈᓯᐊᖑᓂᕋᖅᑕᐅᓂᐊᖅᐳᖅ 

ᐊᐱᖁᑎᓄᑦ ᓂᕈᐊᕐᓇᐅᔪᒥ. 
ᑮᓇᐅᔭᑦ ᐊᑐᕐᓂᑯᑦ 

 
ᐅᓄᕐᓂᖏᑦ ᐊᑐᖅᑕᐅᔪᑦ ᑭᒡᓕᖃᖏᓐᓂᖏᑦ 
152.  (1) ᐊᑲᐅᓂᖅᓴᐅᖁᓪᓗᒍ, ᑭᒡᓕᖃᖏᑉᐳᑦ ᑮᓇᐅᔭᑦ ᐊᐱᖁᑎᓄᑦ ᓂᕈᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ 
ᐊᐱᖁᑎᓄᑦ ᓂᕈᐊᕐᓇᐅᑎᓪᓗᒍ. 
 
ᑎᑎᕋᖅᑕᐅᖃᑦᑕᕐᓂᖏᑦ ᐊᐱᖁᑎᓄᑦ ᓂᕈᐊᕐᓇᐅᓚᐅᖏᓐᓂᐊᓂ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
 (2) ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᑎᑎᖃᓂᒃ ᐱᓯᒪᑦᓯᐊᖏᓐᓇᕆᐊᖃᖅᐳᑦ ᐊᐱᖁᑎᓄᑦ 
ᓂᕈᐊᕐᓇᐅᓚᐅᖏᓐᓂᐊᓂ ᑮᓇᐅᔭᓂᒃ ᐊᑐᓚᐅᖅᑕᒥᓂᒃ ᑎᑎᕋᐃᓐᓇᖃᑦᑕᕆᐊᖃᖅᐳᖅ. 
 
ᑎᑎᕋᖅᑕᐅᖃᑦᑕᕐᓂᖏᑦ ᐊᐱᖁᑎᓄᑦ ᓂᕈᐊᕐᓇᐅᓕᖅᑎᓪᓗᒍ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
 (3) ᑮᓇᐅᔭᓕᕆᔨ ᐊᑎᓕᐅᖅᑕᐅᓯᒪᔪᑦ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ 
ᐸᐸᑦᑎᓂᐊᖅᐳᖅ ᑎᑎᖃᓂᒃ ᑐᓂᕐᕈᓯᐊᓄᑦ ᐱᔭᖏᓐᓂᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᒥᑦ ᐊᑐᓚᐅᖅᑐᓂᒃ. 
 
ᑳᓐᑐᕌᖑᔪᑦ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ 
153.  (1) ᑮᓇᐅᔭᓕᕆᔨᑐᐊᖅ, ᐅᕙᓘᓐᓃᑦ ᑭᓇᑐᐃᓐᓇᖅ ᑎᑎᕋᖅᓯᒪᔪᒃᑯᑦ ᐱᔪᓐᓇᖅᑎᑕᐅᓯᒪᔪᖅ 
ᑮᓇᐅᔭᓕᕆᔨᖓᓐᓄᑦ, ᑳᓐᑐᕌᖃᑎᖃᕈᓐᓇᖅᐳᑦ ᐊᐱᖁᑎᓄᑦ ᓂᕈᐊᕐᓂᕐᒧᑦ ᐊᑐᒐᒃᓴᓂᒃ ᑮᓇᐅᔭᓂᒃ 
ᐊᑐᖅᑕᐅᔪᓂᒃ ᑲᑐᔾᔨᖃᑎᒌᓄᑦ. 
 
ᓵᑕᐅᔪᓐᓇᖏᓐᓂᖓ 
 (2) ᑳᓐᑐᕌᒃᑖᕈᑕᐅᓯᒪᖏᑦᑐᑦ ᐊᖏᕈᑎᒋᔭᐅᓯᒪᖏᑦᑐᑦ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ 
ᐊᑐᕐᓂᖃᕋᔭᖏᑉᐳᑦ. 
 
ᐊᑭᑐᓗᐊᖏᑦᑐᓄᑦ ᐊᑐᕐᖕᓂᑯᐃᑦ 
 (3) ᑭᓇᑐᐃᓐᓇᖅ, ᐱᔪᓐᓇᕐᓂᖃᖅᑎᑕᐅᒍᓂ ᑎᑎᕋᖅᓯᒪᔪᒃᑯᑦ ᓂᕈᐊᖅᑕᐅᓇᓱᐊᖃᑕᐅᔫᑉ 
ᑮᓇᐅᔭᓕᕆᔨᖓᓂᑦ, ᐊᑭᓖᔪᓐᓇᖅᐳᖅ ᓂᐅᕈᓂ ᑕᒪᒃᑯᓂᖓ ᑎᑎᕋᕐᕕᒃᓴᓂᒃ, ᑎᑎᖃᓄᑦ ᖃᖓᑦᑕᐅᑎᒃᓴᓄᑦ, 
ᑐᓴᐅᒪᖃᑦᑕᐅᑎᒍᑎᓄᑦ ᐊᓯᖏᓐᓄᓪᓗ ᐊᑭᑐᓗᐊᖏᑦᑐᓂᒃ ᓂᐅᕕᕈᓂ ᐊᑐᖅᑕᐅᓂᐊᖅᑐᓂᒃ ᑲᑎᓪᓗᒋᑦ. 
 
ᐊᑭᓕᐅᑕᐅᓂᖏᓐᓄᑦ ᖃᐅᔨᒪᒍᑦ 

(4) ᑮᓇᐅᔭᓕᕆᔨ ᐊᐱᖁᑎᓄᑦ ᓂᕈᐊᕐᓇᐅᓚᐅᖅᑐᒥ ᑮᓇᐅᔭᓂᒃ ᐊᑭᓕᐅᑎᑕᕈᑎᒃ 
ᖃᐅᔨᒪᒍᑎᖃᖅᑎᑎᒋᐊᖃᖅᐳᖅ ᓇᓪᓕᖃᕐᓗᓂ ᓂᐅᕕᕈᑎᒋᓚᐅᑕᖓᓄᓪᓗ ᑎᑎᖃᖅᑕᖃᕐᓗᓂ 
ᐊᑭᓕᐅᑕᐅᓚᐅᖅᑐᖅ. 
 
ᐊᑭᓕᒃᓴᐃᑦ ᐊᑭᓕᖅᑐᖅᑕᐅᓂᖏᑦ 

(5) ᐃᓚᒋᔭᐅᑲᓐᓂᕐᒃᑐᕐᒃ (6) ᒪᓕᒡᓗᒍ, ᑕᒪᕐᒥᒃ ᐊᑭᓕᐅᑎᒃᓴᐃᑦ ᑐᓐᓂᐅᑕᐅᒋᐊᖃᖅᐳᑦ 
ᐊᑭᓕᐅᑕᐅᓗᑎᒡᓗ ᑮᓇᐅᔭᓕᕆᔨᒧᑦ ᐊᐱᖁᑎᓄᑦ ᓂᕈᐊᕐᓇᐅᕌᓂᑐᐊᖅᐸᑦ. 
 
ᐱᖏᔾᔪᑕᐅᔪᖕᓇᕐᒃᑐᕐᒃ 

(6) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᖏᕈᑎᖃᕈᓐᓇᖅᐳᑦ ᓇᓪᓕᖄᖏᓐᓂᒃ ᐊᑭᓕᐅᑎᕕᓂᐅᔪᓂᒡᓗ 
ᐊᑭᓕᖅᑕᐅᒋᐊᖃᓚᐅᖅᑐᑦ ᓇᓪᓕᖄᖏᓐᓂᒃ ᓂᕈᐊᕐᓇᐅᕌᓂᒃᓯᒪᓂᖅ ᐃᓱᓕᓯᒪᓕᖅᑎᓪᓗᒍ 
ᐊᑭᓕᖅᑐᐃᓐᓇᐅᒋᐊᖃᓚᐅᖅᑐᒥ ᑭᖑᕙᕋᓗᐊᕐᓗᑎᒃ ᑭᓯᐊᓂ, ᐃᓱᒪᒃᐸᑦ, ᐊᔾᔨᐅᖏᑦᑐᓂᒃ ᐱᔾᔪᑎᖃᖅᖢᑎᒃ 
ᐊᑭᓖᑲᐅᑎᒋᔪᓐᓇᐅᑕᐅᓚᐅᖏᑉᐸᑕ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᕐᒃᑎᑦᑕᕆᐊᖃᕐᒃᑐᑦ 
 
ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐸᕐᓇᒃᑕᐅᓂᖏᑦ 
154.  (1) ᑮᓇᐅᔭᓕᕆᔨ ᓇᓗᓇᐃᖅᑕᐅᓯᒪᔪᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᐱᖁᑎᓄᑦ ᓂᕈᐊᕐᓇᒥ, 
ᓂᕈᐊᕐᓇᐅᕌᓂᓚᐅᖅᑎᓪᓗᒍ, ᐸᕐᓇᒍᑎᖃᕆᐊᖃᖅᐳᖅ ᐋᖅᑭᒃᓱᐃᓗᓂ ᑲᑐᔾᔨᖃᑎᒌᒃᑯᒥᓄᑦ 
ᑕᒻᒪᖅᓯᒪᖏᑦᑐᓂᒃ, ᐊᑎᓕᐅᖅᓯᒪᔪᓂᒃ ᑮᓇᐅᔭᓂᒃ ᐅᓂᒃᑳᓕᐅᖅᓯᒪᔪᓂᒃ ᐅᑎᖅᑐᒃᓴᓂᒃ ᐊᖏᖅᑕᐅᓯᒪᓗᑎᒃ 
ᑕᑕᑎᕈᑎᖓᑦ. 
 
ᐊᐅᓚᕐᒃᑎᑦᑎᓂᕐᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᑦ 
 (2) ᑕᒪᕐᒥᒃ ᑲᑐᔾᔨᖃᑎᒌᑦ ᓇᓗᓇᐃᔭᖅᑕᐅᓯᒪᔪᑦ, ᓂᕈᐊᕐᒃᖠᕐᓂᐅᕌᓂᒃᑐᕐᒃ ᐊᒍᓚᐅᕐᑳᕐᒃᑎᓐᓇᒍ, 
ᐊᐅᓚᕐᒃᑎᑦᑎᓂᐊᕐᒃᐳᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᑦ ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᓐᓄᑦ ᐊᖏᕐᒃᑕᐅᓯᒪᔪᕐᒃ 
ᐊᑐᕐᓗᒍ. 
 
ᐃᓗᓕᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 
 (3) ᐊᑐᓂ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᓇᒃᓯᐅᔾᔭᐅᔪᑦ ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᓐᓄᑦ 
ᐃᓗᓕᖃᕆᐊᖃᕐᒃᑐᑦ 

(a) ᓇᓗᓇᐃᔭᑦᑎᐊᕐᒃᓯᒪᔪᓂᒃ ᑎᑎᕋᕐᒃᓯᒪᓗᑎᒃ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 
ᖃᓄᐃᓕᐅᕐᓂᕆᓚᐅᕐᒃᑕᓗᒃᑖᖏᓐᓂᒃ, 
(i) ᑲᑎᓗᒃᑖᕐᒃᖢᒋᑦ ᑐᓂᕈᓯᐊᑦ ᐱᔭᐅᓚᐅᕐᒃᑐᑦ ᐊᐱᖁᑎᓄᑦ ᓂᕈᐊᕐᖕᓇᐅᑎᓪᓗᒍ, 
(ii) ᑲᑎᓗᒃᑖᕐᒃᖢᒋᑦ ᑐᓂᕈᓯᐊᑦ ᐱᔭᐅᓚᐅᕐᒃᑐᑦ ᐊᐱᖁᑎᓄᑦ ᓂᕈᐊᕐᖕᓇᐅᓚᐅᕐᒃᑐᕐᒃ 

ᐊᓂᒍᕐᒃᓯᒪᓕᕐᒃᑎᓪᓗᒍ ᑭᓯᐊᓂ ᓂᕈᐊᕐᖕᓇᐅᑎᓪᓗᒍ ᓱᓕ 
ᑐᓂᕐᕈᓯᐊᖑᓚᐅᕐᒃᑐᑎᑐᑦ ᐃᓱᒪᒋᔭᐅᑉᓗᓂ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ 
151(5), 

(iii) ᐊᑐᓂ ᑮᓇᐅᔭᐃᑦ ᑐᓂᕐᕈᓯᐊᖑᔪᑦ $100 ᐅᖓᑖᓃᑐᑦ ᐊᒪᓗ ᑐᓂᓯᓚᐅᕐᒃᑐᓗᒃᑖᑦ 
ᐊᑎᖏᑦ ᑐᕌᕈᑎᖏᓪᓗ ᑎᑎᕋᕐᒃᓯᒪᓗᑎᒃ,  

(iv) ᑲᑎᓗᒃᑖᕐᒃᖢᒋᑦ ᑲᑎᑕᐅᓚᐅᕐᒃᑐᑦ ᑐᓂᕐᕈᓯᐊᑦ ᑲᑎᒪᑎᑦᑎᑎᓪᓗᒋᑦ, 
ᒧᒥᕐᒃᑎᑦᑎᑎᓪᓗᒋᑦ, ᓂᕆᑎᑦᑎᑎᓪᓗᒋ, ᐅᕙᓘᓃᑦ ᐊᓯᖏᓐᓂᒃ 
ᖃᓄᐃᓕᐅᕈᓘᔭᕐᒃᑎᑦᑎᓪᓗᒋᑦ, ᐊᒪᓗ 

(v) ᑕᒪᕐᒥᓗᒃᑖᕐᒃ ᐊᑐᕐᓂᑯᑦ ᑮᓇᐅᔭᐃᑦ ᐃᓚᐅᑉᓗᑎᒃ ᐱᔭᐅᓇᓱᒃᖢᑎᒃ ᐱᔭᐅᓂᑯᐃᑦ 
ᐱᔭᐅᖏᓐᓂᑯᐃᓗ; 

(b)  ᑕᒪᓗᒃᑖᕐᒥ ᓇᓗᓇᐃᑯᑕᐃᑦ ᓂᐅᕕᓚᐅᕐᓂᕐᒧᑦ ᐊᒪᓗ ᐊᑭᓕᒐᒃᓴᐃᑦ ᓇᓗᓇᐃᕐᒃᓯᒪᑉᓗᑎᒃ 
ᐊᑭᓕᓚᐅᕐᓂᖏᓐᓄᑦ ᓂᕈᐊᕐᒃᖠᕐᓇᒥ ᐊᑐᓚᐅᕐᒃᑐᓄᑦ ᐱᔭᕆᐊᖃᕐᓂᐅᔪᕐᒃ ᒪᓕᒡᓗᒍ 
ᐊᕕᒃᑐᕐᒃᓯᒪᔪᓂᑦ 153(4)−ᒥᑦ; 

(c)  ᓱᓕᓂᕋᐅᑎᒥᒃ ᐊᑎᓕᐅᕐᒃᑕᐅᓯᒪᓗᓂ ᑮᓇᐅᔭᓕᕆᔨᐅᔪᒧᑦ ᓇᓗᓇᐃᕐᒃᓯᓂᖓᓄᑦ ᑮᓇᐅᔭᐃᑦ 
ᒥᒃᓵᓄᑦ ᐅᓂᑉᑳᕐᒃ ᓈᒻᒪᑦᑎᐊᕐᓂᖏᓐᓄᑦ ᐊᒪᓗ ᓱᓕᖏᑦᑐᓂᒃ ᐃᓗᓕᖃᖏᓐᓂᖏᓐᓄᑦ 
ᐅᕙᓘᓃ ᑐᑭᓯᐅᒪᔾᔪᑏᖏᑦ ᓱᓕᑦᑎᐊᕋᓗᐊᕐᓂᖏᓐᓄᑦ; ᐊᒪᓗ  

(d)  ᓱᓕᓂᕋᐅᑎᒥᒃ ᐊᑎᓕᐅᕐᒃᑕᐅᓯᒪᓗᓂ ᓂᕈᐊᒐᒃᓴᐅᔪᒧᑦ ᓇᓗᓇᐃᕐᒃᓯᔪᒥᒃ ᑮᓇᐅᔭᐃᑦ 
ᒥᒃᓵᓄᑦ ᐅᓂᑉᑳᕐᒃ ᓈᒻᒪᑦᑎᐊᕐᓂᖏᓐᓄᑦ ᐊᒪᓗ ᓱᓕᖏᑦᑐᓂᒃ ᐃᓗᓕᖃᖏᓐᓂᖏᓐᓄᑦ 
ᐅᕙᓘᓃ ᑐᑭᓯᐅᒪᔾᔪᑏᖏᑦ ᓱᓕᑦᑎᐊᕋᓗᐊᕐᓂᖏᓐᓄᑦ.  

 
ᑐᒃᓯᕋᐅᑎ ᐅᐃᒍᒋᐊᕐᒃᑕᐅᖁᑉᓗᒍ ᐱᕕᖃᕐᒃᑎᑕᐅᓂᕐᒃ 
 (4) ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᑮᓇᐅᔭᓕᕆᔨᓘᓐᓃᑦ, ᑐᒃᓯᕋᕈᓐᓇᖅᐳᖅ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖄᖓᓐᓄᑦ ᐱᕕᒃᓴᖃᖅᑎᑕᐅᒃᑲᓐᓂᕈᒪᓗᓂ ᓇᒃᓯᐅᔾᔨᓂᐊᕐᓗᓂ ᓇᒃᓯᐅᑎᔭᐅᒋᐊᖃᖅᑐᓂᒃ 
ᐅᖃᐅᓯᕆᔭᐅᓯᒪᔪᓂᒃ ᒪᓕᒐᐅᑉ ᐃᓚᖓᓂ (2)-ᒥ.  
 
ᑭᒡᓕᖓ 
 (5) ᐱᕕᒃᓴᖃᒃᑲᓐᓂᕈᓐᓇᕐᓂᕐᒧᑦ ᑐᒃᓯᕋᐅᑦ ᑐᓂᔭᐅᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ 
ᑐᓂᔭᐅᔭᕆᐊᖃᖅᑐᖅ ᐃᓱᓕᖅᑳᖅᑎᓐᓇᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᒃ ᐊᓂᒍᖅᑎᓪᓗᒍ ᐅᑉᓗᕆᔭᐅᔪᑦ. 

 
ᐱᕕᖃᕐᒃᑎᑕᐅᓂᐅᑉ ᐅᐃᒍᒋᐊᕐᒃᑕᐅᔪᖕᓇᕐᓂᖓᓄᑦ 
 (6) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᑐᒃᓯᕋᐅᑎᒧᑦ ᒪᓕᒃᖢᒍ ᐊᕕᒃᑐᕐᒃᓯᒪᔪᑦ ᐃᓚᖓᓂᑦ (4), 
ᐅᐃᒍᒋᐊᕐᒃᓯᓂᐊᕐᒃᐳᕐᒃ ᐱᕕᒃᓴᕆᔭᐅᔪᒥᒃ ᓇᒃᓯᐅᔾᔨᔭᕆᐊᖃᕐᓂᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᑦ ᖃᓄᕐᒃ 
ᑕᒃᑎᒋᓗᒍ ᐃᓱᒪᓕᐊᕆᓂᐊᕐᖢᓂᐅᒃ ᐅᐃᒍᒋᐊᕐᒃᑕᐅᔪᕐᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
 
ᑕᑯᒃᓴᕈᖅᑎᑕᐅᓂᖏᑦ ᐅᑎᖅᑎᑦᑕᕆᐊᓖᑦ  
155.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐱᔪᓐᓇᖅᓯᑐᐊᕈᓂ ᓇᒃᓯᐅᑎᔭᐅᓚᐅᕐᓗᓂ ᓂᕈᐊᕐᓇᐅᓚᐅᖅᑐᒥ 
ᑮᓇᐅᔭᑦ ᑎᑎᕋᖅᑕᐅᓯᒪᔪᖁᑎᖏᓐᓂᒃ, ᐊᔾᔨᖏᓐᓂᒡᓗ ᖃᓄᖅ ᑕᒪᒃᑯᐊ ᐅᑎᖅᑐᒃᓴᐃᑦ 
ᐱᔭᐅᒋᐊᖃᖃᑦᑕᕐᓂᖏᓐᓄᑦ, ᑕᑯᒃᓴᕈᖅᑎᑎᒋᐊᖃᖅᐳᖅ ᐱᕙᓪᓕᐊᔪᑎᒍᑦ ᐊᐱᖁᑎᓄᑦ ᓂᕈᐊᕐᕕᐅᓚᐅᖅᑐᒥᑦ. 
 
ᑕᑯᒃᓴᕈᖅᑎᑕᐅᓂᖏᑦ ᒪᓕᖏᑦᑐᑦ ᐃᓄᐃᑦ ᑲᑐᔾᔨᖃᑎᒋᓘᓃᑦ 
   (2) ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ, ᐱᒋᐊᑲᐅᑎᒋᔪᖕᓇᕐᒃᓯᑐᐊᕈᓂ, ᖃᐅᔨᒃᑲᐃᔾᔪᒻᒥᒃ 
ᓴᕿᑦᑎᓂᐊᕐᒃᐳᕐᒃ ᓄᓇᕗᑦ ᒐᕙᒪᑯᖏᑦᑕ ᑐᓴᒐᒃᓴᖁᑎᖏᓐᓄᑦ ᐊᑎᖏᓐᓂᒃ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 
ᑎᒥᐅᔪᓪᓗ ᑮᓇᐅᔭᓕᕆᔨᖏᓪᓗ ᒪᓕᓚᐅᖏᑦᑐᓂᒃ ᒪᓕᒐᒃᓴᓂᒃ ᒪᓕᒃᖢᒍ ᐊᕕᒃᑐᕐᒃᓯᒪᔪᑦ 154−ᒥᑦ. 
 
ᑎᓕᓯᔾᔪᑎ ᐃᓚᐅᖏᑎᑦᑎᓂᕐᖕᒧᑦ 
156.  (1) ᐃᖅᑲᖅᑐᐃᔨ ᑎᓕᓯᔾᔪᑎᓕᐅᕈᓐᓇᖅᐳᖅ ᓈᒻᒪᒐᓱᒋᔭᒥᓂᒃ ᓇᒃᓯᐅᔾᔨᖏᑉᐸᑕ ᑕᒪᐃᓐᓂᒃ ᐅᕙᓘᓐᓃᑦ 
ᐃᓚᐃᓐᓇᖏᓐᓂᒃ ᐅᑎᖅᑎᑕᐅᒋᐊᖃᖅᑐᓂᒃ ᓱᓕᓂᕋᐅᑎᐅᒋᐊᖃᖅᑐᓂᒡᓗ ᓇᒃᓯᐅᔾᔭᐅᒋᐊᖃᖅᑐᓂᒃ 
ᐱᔭᐅᒋᐊᖃᓕᖅᐸᑕ, ᐅᕙᓘᓐᓃᑦ ᑕᒻᒪᖅᓯᒪᔪᖃᖅᐸᑦ ᓱᓕᖏᑦᑐᓂᒃ ᑎᑎᕋᖅᓯᒪᔪᖃᖅᐸᓪᓗ ᐅᑎᖅᑎᑕᐅᔪᓂ 
ᐃᒪᓐᓇᐃᑉᐸᑕ 

(a) ᑮᓇᐅᔭᓕᕆᔨ ᐅᕙᓘᓐᓃᑦ ᐱᔪᓐᓇᕐᓂᖃᖅᑎᑕᐅᔪᖅ ᓇᓗᓇᐃᖅᓯᒪᓪᓗᑎᒃ ᑲᑐᔾᔨᖃᑎᒌᓄᑦ 
ᑎᒥᐅᔪᓄᓪᓗ ᑐᒃᓯᕋᖅᐸᑦ ᐃᖅᑲᖅᑐᐃᔨᒧᑦ ᑕᑯᑎᑦᓯᔪᓐᓇᖅᐸᓪᓗ ᓱᖕᒪᑦ 
ᓇᒃᓯᐅᔾᔨᓯᒪᖏᓐᓂᕐᒥᓄᑦ, ᐅᕙᓘᓐᓃᑦ ᓱᖕᒪᑦ ᑕᒻᒪᖅᓯᒪᓂᕐᒥᓄᑦ ᓱᓕᖏᑦᑐᓂᒡᓗ 
ᓇᒃᓯᐅᔾᔨᓯᒪᓂᕐᒥᓄᑦ ᓱᖕᒪᑦ, ᑕᐃᒪᓐᓇ ᐱᓚᐅᕐᓂᕐᒥᓄᑦ ᐱᔮᖁᑕᐅᖏᑦᑐᒃᑯᑦ, 
ᐋᓐᓂᐊᓚᐅᕐᓂᕐᒥᓄᓪᓘᓐᓃᑦ, ᐱᑕᖃᓚᐅᖏᓐᓂᕐᒥᓄᑦ, ᑐᖁᔪᖃᓚᐅᕐᓂᖓᓄᑦ, 
ᐋᓐᓂᐊᓕᓚᐅᕐᓂᖓᓄᓪᓘᓐᓃᑦ ᑮᓇᐅᔭᓕᕆᔨᖓ ᐅᕙᓘᓐᓃᑦ ᑎᑎᕋᖅᑎᖓ 
ᐱᓕᕆᔨᖓᓘᓐᓃᑦ ᑮᓇᐅᔭᓕᕆᔨᐅᑉ, ᐅᕙᓘᓐᓃᑦ ᓱᓇᒥᑭᐊᖅ ᐊᔾᔨᐸᓗᖏᓐᓂᒃ 
ᐱᔾᔪᑎᖃᖅᖢᓂ ᐱᑦᓯᐊᕋᓱᐊᖏᔾᔪᑎᖃᖏᒃᑲᓗᐊᕐᓂᕐᒥᓄᑦ ᑭᒡᒐᖅᑐᕐᓗᒋᑦ ᐃᓕᑕᕆᔭᐅᓯᒪᔪᑦ 
ᑲᑐᔾᔨᖃᑎᒌᑦ ᑎᒥᐅᖢᓪᓗ; ᐅᕙᓘᓐᓃᑦ 

(b) ᑮᓇᐅᔭᓕᕆᔨ ᑐᒃᓯᕋᖅᐸᑦ ᐃᖅᑲᖅᑐᐃᔨᒧᑦ ᑕᑯᑎᑦᓯᔪᓐᓇᖅᐸᓪᓗ ᓱᖕᒪᑦ 
ᓇᒃᓯᐅᔾᔨᓯᒪᖏᓐᓂᕐᒥᓄᑦ, ᐅᕙᓘᓐᓃᑦ ᓱᖕᒪᑦ ᑕᒻᒪᖅᓯᒪᓂᕐᒥᓄᑦ ᓱᓕᖏᑦᑐᓂᒡᓗ 
ᓇᒃᓯᐅᔾᔨᓯᒪᓂᕐᒥᓄᑦ ᓱᖕᒪᑦ, ᑕᐃᒪᓐᓇ ᐱᓚᐅᕐᓂᕐᒥᓄᑦ ᐱᔮᖁᑕᐅᖏᑦᑐᒃᑯᑦ, 
ᐋᓐᓂᐊᓚᐅᕐᓂᕐᒥᓄᓪᓘᓐᓃᑦ, ᐱᑕᖃᓚᐅᖏᓐᓂᕐᒥᓄᑦ, ᑐᖁᔪᖃᓚᐅᕐᓂᖓᓄᑦ, 
ᐋᓐᓂᐊᓕᓚᐅᕐᓂᖓᓄᓪᓘᓐᓃᑦ ᑮᓇᐅᔭᓕᕆᔨᐅᖅᑳᓚᐅᖅᑐᖅ ᓯᕗᓂᐊᓂ, 
ᐱᑕᖃᓚᐅᖏᓐᓂᖓᓄᓪᓗ, ᑐᖁᔪᖃᓚᐅᕐᓂᖓᓄᓪᓗ, ᐋᓐᓂᐊᓕᓚᐅᕐᓂᖓᓄᓪᓗ 
ᐱᑦᓯᐊᓚᐅᖏᓐᓂᖓᓄᓪᓗ ᓂᕈᐊᖅᑕᐅᓇᓱᐊᖃᑕᐅᔪᖅ ᑎᑎᕋᖅᑎᖓᓘᓐᓃᑦ 
ᐱᓕᕆᔨᖓᓘᓐᓃᑦ ᑮᓇᐅᔭᓕᕆᔨᐅᑉ ᓱᓇᒥᑭᐊᖅ ᐊᔾᔨᐸᓗᖏᓐᓂᒃ ᐱᔾᔪᑎᖃᖅᖢᓂ 
ᐱᑦᓯᐊᕋᓱᐊᖏᔾᔪᑎᖃᖏᒃᑲᓗᐊᕐᓂᕐᒥᓄᑦ ᑮᓇᐅᔭᓕᕆᔨ ᖃᐅᔨᑎᑦᓯᒃᐸᑦ. 

ᓱᓇᒥᒃ ᐱᔾᔪᑎᖃᕐᓂᖓ 
 (2) ᑎᓕᓯᔾᔪᑎᖓᓂ ᐃᖅᑲᖅᑐᐃᔨᐅᑉ ᑐᓂᔭᐅᔪᓐᓇᖅᐳᖅ ᑭᓯᐊᓂ ᓴᖅᑭᑎᑦᓯᒃᐸᑦ ᐅᑯᓂᖓ 

(a)  ᑐᒃᓯᕋᐅᑎᒋᔭᖓᓂ ᐅᖃᖅᓯᒪᒃᐸᑦ ᓱᓇᒥᒃ ᐱᔾᔪᑎᖃᕐᓂᖓᓄᑦ;  
(b)  ᐱᔮᖁᑕᐅᖏᑦᑐᒃᑯᑦ ᐱᒋᐊᖃᖅᑕᒥᓂᒃ ᐱᓚᐅᖏᑉᐸᑦ; ᐊᒻᒪᓗ  
(c)  ᐊᑐᖅᑕᐅᔪᓐᓇᖁᔭᖏᑦ ᐃᖅᑲᖅᑐᐃᔨᐅᑉ ᓈᒻᒪᒋᔭᖏᑦ ᐱᔾᔪᑎᒋᔭᐅᖃᑕᐅᒃᐸᑕ. 

 
ᖃᐅᔨᑲᐃᔾᔪᑦ 
 (3)ᖃᐅᔨᒃᑲᐃᒍᑦ ᑐᒃᓯᕋᐅᑎᖃᕐᓂᕐᒧᑦ ᐋᖅᑭᒃᑕᐅᓯᒪᔪᖅ ᒪᓕᒐᐃᑦ ᐃᓚᖓᓂ (1) ᒪᓕᒡᓗᒍ 
ᑐᓐᓂᐅᑕᐅᒋᐊᖃᖅᐳᑦ ᐃᒪᓐᓇ 

(a)  ᐊᐱᖁᑎᓄᑦ ᓂᕈᐊᕐᕕᖕᒥ; ᐊᒻᒪᓗ  
(b)  ᑐᓂᔭᐅᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ, ᐊᒻᒪᓗ ᑖᓐᓇ ᐊᖓᔪᖄᖅ 

ᑐᒃᓯᕋᕐᕕᐅᖃᑕᐅᓯᒪᖃᑕᐅᖕᒪᑦ. 
 
ᑎᓕᓯᓂᖅ ᐅᕐᖕᓂᒍᑎᓯᒪᓂᕐᖕᒧᑦ ᓴᕿᑦᑎᓂᕐᖕᒧᓪᓗ ᖃᓄᐃᓕᐅᕈᑎᓂᒃ   
 (4) ᑐᓵᔭᐅᓚᐅᖅᖢᓂ ᑐᒃᓯᕋᐅᑎ ᒪᓕᒃᖢᒋ ᐃᓚᒋᔭᐅᑲᓐᓂᖅᑐᖅ (1), ᐃᖃᖅᑐᐃ ᑎᓕᓯᓂᐊᖅᐳᖅ 
ᑮᓇᐅᔭᓕᕆᔨᒥᒃ ᑭᒡᒐᖅᑐᖅᑎᐅᔪᖕᓇᖅᑎᑕᐅᔪᒥᒡᓘᓃᑦ ᐊᑎᓕᐅᖅᓯᒪᔪᑦ ᑲᑐᔾᔨᖃᑎᒌᓄᑦ ᐃᓚᐅᖁᓗᒍ 
ᐃᖃᖅᑐᐃᔨᐅᑉ ᓵᖓᓂᑦ ᐃᖃᖅᑐᐃᔨ ᐃᓱᒪᒍᓂ 

(a) ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᒪᓕᒍᓐᓇᖏᑉᐸᑕ ᑖᒃᑯᓂᖓ ᑖᑉᓯᒥᙵᑦ ᐃᓚᒋᔭᐅᔪᒥᒃ 
ᐱᔾᔪᑎᒋᑉᓗᒍ ᕿᐱᓗᖕᓂᖓ ᐱᓕᕆᐊᖃᙱᓐᓂᖓᓄᓪᓘᓃᑦ ᑮᓇᐅᔭᓕᕆᔨᐅᑉ 
ᑮᓇᐅᔭᓕᕆᔨᐅᑉᖃᐅᑕᐅᓚᐅᖅᑐᑉᓘᓃᑦ 
(i)  ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓕᐅᕐᓂᕐᒃ; ᐅᕙᓘᓃᑦ 
(ii)  ᐱᑕᖃᖏᓐᓂᖏᓐᓄᑦ ᐊᑐᖅᑕᐅᔪᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓕᐅᕐᖕᓂᕐᖕᒧᑦ  

ᐊᐅᓚᖅᑎᑕᐅᓂᖏᓐᓄᓪᓗ; ᐅᕙᓘᓃᑦ 
(b) ᑮᓇᐅᔭᓕᕆᔨ ᒪᓕᒍᖕᓇᓚᐅᖏᒻᒪᑦ ᑖᑉᓱᒥᖕᒐᑦ ᐃᓚᒋᔭᐅᔪᒥᒃ ᐱᔾᔪᑎᖃᕐᒃᖢᓂ 

ᐱᓕᕆᐊᖃᕈᒪᓚᐅᖏᓐᓂᖓᓄᑦ ᐱᓕᕆᐊᖃᓚᐅᖏᑦᑐᐃᓇᕐᓂᖓᓄᓪᓘᓃᑦ 
(i)  ᑮᓇᐅᔭᓕᕆᔨᐅᖃᐅᑕᐅᓚᐅᕐᒃᑐᕐᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓕᐅᓚᖏᓐᓂᖓᓄᑦ; 

  ᐅᕙᓘᓃᑦ. 
(ii)  ᑮᓇᐅᔭᓕᕆᔨᐅᖃᐅᑕᐅᓚᐅᕐᒃᑐᕐᓘᓃᑦ ᓂᕈᐊᒐᒃᓴᐅᓚᐅᕐᒃᑐᕐᓘᓃᑦ 

ᓴᕿᑦᑎᓚᐅᖏᓐᓂᖏᓄᑦ ᐊᑐᓚᐅᕐᒃᑐᓂᒃ ᑮᓇᐅᔭᐃᑦ ᒥᒃᓵᓄᑦ 
ᐅᓂᑉᑳᓕᐊᖑᓂᐊᕐᒃᑐᒧᑦ ᐊᑐᕐᒃᑕᐅᓇᔭᓚᐅᕐᒃᑐᓂᒃ ᐱᐊᓂᑦᑎᐊᕐᓗᒋᓗ.     

 
ᐊᑐᖁᔭᐅᔪᖅ 

(5) ᑎᓕᓯᔾᔪᑦ ᐅᕐᖕᓂᒍᑎᓯᒪᖁᔭᐅᓂᕐᖕᒧᑦ ᐊᑐᖅᑕᐅᔭᕆᐊᖃᖅᑐᖅ ᓇᖕᒥᓂᖅ ᐃᓄᖕᒧᑦ 
ᕿᐱᓗᓚᐅᖅᑐᒧᑦ ᐸᕐᖕᓇᐃᓚᐅᖏᑦᑐᒧᓪᓘᓃᑦ ᐊᐅᓚᖅᑎᑦᑎᓚᐅᖏᑦᑐᒧᓪᓘᓃᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᒃ 
ᐅᑎᖅᑎᑦᑕᕆᐊᓕᖕᓂᒃ ᐅᕙᓘᓃᑦ ᖃᓄᐃᓕᐅᕈᑎᓂᒃ ᑐᓂᓯᓚᐅᖏᑦᑐᒧᑦ. 

 
ᑎᓕᓯᓂᐅᑉ ᐃᓗᓕᖏᑦ 
 (6) ᑖᓐᓇ ᖃᐃᖁᔭᐅᓯᒪᔪᑦ ᐃᖅᑲᖅᑐᐃᕕᐅᑉ ᓵᖓᓄᑦ  ᐃᒪᓐᓇᐃᓕᐅᖅᑕᐅᓂᐊᖅᐳᖅ 
ᐃᖅᑲᖅᑐᐃᔨᒧᑦ ᐊᓯᐊᒍᑦ ᐱᔪᓐᓇᖏᒃᑯᓂ ᐃᒪᓐᓇ ᐃᖅᑲᖅᑐᐃᔨᐅᑉ ᑎᓕᓂᐊᖅᐸᖓ 

(a)  ᓂᕈᐊᕈᑕᐅᓚᐅᖅᑐᓄᑦ ᑎᑎᖃᖁᑎᑦ ᐱᒍᒪᔭᐅᔪᓪᓗ ᐱᓕᕆᐊᕆᖁᓗᒋᑦ 
ᓇᒃᓯᐅᑎᔭᐅᔪᒃᓴᐃᑦ ᐃᖅᑲᖅᑐᐃᔨᒧᓪᓗ ᑎᓕᔭᐅᓗᓂ ᓴᖅᑭᑎᑎᖁᔭᐅᓗᓂ ᑎᑎᖃᖁᑎᓂᒃ 
ᓇᒃᓯᐅᔾᔨᖁᓪᓗᒍ ᓇᒃᓯᐅᑎᔭᐅᒋᐊᖃᖅᑐᒧᑦ ᐅᓇᐅᓕᖅᐸᑦ ᐅᖃᕐᓗᓂᐅᒃ ᓱᓇᓂᒡᓗ 
ᓇᒃᓯᐅᔾᔨᒋᐊᖃᖁᓪᓗᓂᐅᒃ, ᐅᕙᓘᓐᓃᑦ  

(b)  ᖃᐅᔨᓴᖅᑕᐅᓂᐊᕐᓗᓂ ᑖᒃᑯᐊ ᐱᓕᕆᐊᕆᒋᐊᖃᖅᑕᖏᑦ ᑎᑎᖃᖁᑎᓪᓗ ᒥᒃᓵᓄᑦ 
ᐱᔾᔪᑎᖃᖅᑐᓂᒃ. 

ᐱᖁᔭᐅᓂᐅᔪᒥᒃ ᒪᓕᒋᐊᖃᕐᓃᑦ 
 (7) ᑎᓕᓯᔾᔪᑦ ᓴᖅᑭᑎᑕᐅᓯᒪᔪᖅ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ ᑖᓐᓇ ᐱᔾᔪᑎᖃᕐᓗᓂ 
ᐊᔪᖏᑎᑕᐅᓂᐊᕈᓂ ᐅᑯᐊ ᐱᓕᕆᐊᕆᓯᒪᒋᐊᖃᖅᐸᖐᖅᑕᐅᓯᒪᓗᓂ ᐃᒪᓐᓇ 

(a)  ᑎᑎᖃᖁᑎᖏᑦ ᓱᓕᓂᕋᐅᑎᓪᓗ ᐋᖅᑭᒃᓱᕐᓂᐊᑐᐊᖅᐸᖏᑦ ᐋᖅᑭᒃᑕᐅᒋᐊᖃᕐᓂᖏᑦ 
ᒪᓕᒡᓗᒋᑦ ᐅᕙᓘᓐᓃᑦ ᐱᓕᕆᐊᕆᓂᐊᑐᐊᖅᐸᖏᑦ; ᐅᕙᓘᓐᓃᑦ  

(b)  ᒪᓕᒋᐊᖃᖁᔭᐅᓗᓂ ᐃᖅᑲᖅᑐᐃᔨᒧᑦ ᐊᓯᖏᓐᓂᒃ ᑖᒃᑯᐊ ᒪᓕᒐᐃᑦ 
ᒪᓕᒃᑕᐅᑦᓯᐊᕆᐊᖃᖁᓪᓗᒋᑦ. 

 
ᖃᓄᐃᖓᓂᖓ ᐱᖁᔭᐅᓂᕐᒃ ᐊᑐᖏᑎᑕᐅᒃᐸᑦ 
 (8) ᐱᖁᔭᐅᓂᕐᒃ ᐊᖏᕐᒃᑕᐅᑉᓗᓂ ᐊᑐᖏᑦᑎᑕᐅᒃᐸᑦ ᓵᑕᐅᔾᔪᑕᐅᓇᔭᖏᑦᑐᕐᒃ ᑐᒃᓯᕋᐅᑎᖃᕐᒃᑐᒧᑦ 
ᓵᑕᐅᔾᔪᑕᐅᓇᔭᕐᒃᑐᑦ ᒪᓕᒃᖢᒋᑦ ᐱᖁᔭᐃᑦ ᐱᔾᔪᑎᒋᑉᓗᒍ  ᐱᖁᔭᐅᓂᐅᔪᕐᒃ. 
 
ᓵᑕᐅᔭᕆᐊᖃᖏᓐᓂᖓ ᖃᓄᐃᓕᐅᕐᖕᓂᕆᔭᖓᓄᑦ ᖃᓄᐃᓕᐅᖏᓐᓂᕆᔭᖓᓄᓪᓘᓃᑦ ᑮᓇᐅᔭᓕᕆᔨᐅᑉ 

(9) ᐃᖅᑲᖅᑐᐃᔨ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓂᒃ ᓵᑕᐅᔭᕆᐊᖃᕐᒃᑎᑦᑎᖏᑦᑐᖕᓇᕐᒃᑐᕐᒃ ᒪᓕᒐᓂᒃ 
ᓯᖁᒥᑦᑎᓂᕐᖕᒧᑦ ᓱᔾᔪᑕᐅᔪᖕᓇᕐᖕᓂᕆᔭᖏᓐᓄᑦ ᖃᓄᐃᓕᐅᕐᖕᓂᕆᔭᖓᓄᑦ ᖃᓄᐃᓕᐅᖏᓐᓂᕆᔭᖓᓄᓪᓘᓃᑦ 
ᑮᓇᐅᔭᓕᕆᔨᐅᑉ ᐃᖃᕐᒃᑐᐃᔨ ᓈᒻᒪᒃᓴᕐᒃᐸᑦ ᐃᒪᓐᓇ 

(a)  ᖃᓄᐃᓕᐅᕐᖕᓂᕆᔭᖓᓄᑦ ᖃᓄᐃᓕᐅᖏᓐᓂᕆᔭᖓᓄᓪᓘᓃᑦ ᑮᓇᐅᔭᓕᕆᔨᖓᑕ 
ᐱᔾᔪᑎᓖᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐱᔪᖕᓇᖅᑎᑦᑎᓂᖃᓚᐅᖏᓐᓂᖏᓐᓄᑦ 
ᖃᐅᔨᒪᓚᐅᖏᓐᓂᖏᓐᓄᓪᓘᓃᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ; ᐊᒻᒪᓗ  

(b)  ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᖃᓄᓕᒫᖅ ᐱᓕᕆᑎᑦᓯᓇᓱᐊᓚᐅᖅᐸᑕ ᐱᑦᓯᐊᕐᓂᕐᒧᑦ. 
 
ᐅᑉᓗᖅ ᑎᓕᓯᓂᕐᖕᒧᑦ 
 (10) ᐱᖁᔭᐅᔪᒥᒃ ᓴᕿᑦᑎᒃᐸ ᒪᓕᒐᐃᑦ ᐃᓚᖓᓂ (1) ᒪᓕᒡᓗᒍ, ᐅᑉᓗᖓ ᓵᑕᐅᔭᕆᐊᖃᖏᓐᓂᕐᒧᑦ 
ᐱᔾᔪᑎᒋᑉᓗᒍ ᑖᒻᓇ ᐊᕕᒃᑐᕐᒃᓯᒪᔪᓂᑦ ᐃᓚᖓ ᐃᓱᒪᒋᔭᐅᓂᐊᕐᒃᐳᕐᒃ ᐃᒪᓐᓇ 

(a)  ᐅᑉᓗᖓᓂᑦ ᐱᖁᔭᐅᓂᐅᔫᑉ; ᐅᕙᓘᓃᑦ  
(b)  ᐱᖁᔭᐅᓂᐅᔪᕐᒃ ᐅᖃᕐᒃᓯᒪᒃᐸᑦ ᖃᓄᐃᓕᐅᕆᐊᖃᕈᑕᐅᔪᓂᒃ ᒪᓕᒃᑕᐅᓗᑎᒃ, ᐅᑉᓗᖓᓂᑦ 

ᒪᓕᒃᑕᐅᕌᓂᑦᑎᐊᕐᒃᐸᑕ. 
 

ᓇᓗᓇᐃᑯᑕᐃᑦ ᐱᔫᒥᓵᕆᓂᕐᖕᒥᑦ 
 
ᑭᓇᐅᖕᒪᖔᑦ ᐱᔫᒥᓵᕆᔪᖅ ᓇᓗᓇᐃᖅᓯᒪᔭᕆᐊᖃᖅᑐᖅ 
157. (1) ᑭᓇᑐᐃᓇᖅ ᐃᓄᒃ ᑎᑎᕋᖅᑕᐅᓯᒪᔪᑦ ᑲᑎᔾᔨᖃᑎᒌᓪᓘᓃᑦ ᐱᔫᒥᓵᕆᔪᑦ ᐃᒪᓐᓇᐃᓂᐊᖅᐳᑦ, 
ᒪᓕᒡᓗᒋᑦ ᖃᓄᐃᓕᐅᖁᔭᐅᓃᑦ ᑐᓂᔭᐅᔪᑦ ᒪᓕᒃᖢᒋᑦ ᐃᓚᒋᔭᐅᑲᓐᓂᖅᑐᑦ (4)−��, ᐱᔫᒥᓵᕆᓂᕐᖕᒧᑦ 
ᐊᑐᖅᑕᓗᒃᑖᖏᓐᓂᑦ, ᐃᓚᐅᑎᑦᑎᓗᑎᒃ 

(a)  ᐊᑎᖓ ᐃᓅᑉ ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᓗᓂᑦ ᐱᔫᒥᓵᕆᔪᖅ; 
(b)  ᐊᑎᖓ ᐃᓅᑉ ᐊᒪᓗ ᐊᔪᙱᑦᑐᒥᒃ ᐅᖃᓘᑕᐅᑉ ᓈᓴᐅᑎᖓᓂᒃ ᐅᕙᓘᓃᑦ ᖃᕆᑕᐅᔭᒃᑯᑦ 

ᑐᕌᕈᑎᖓᓂᒃ ᖃᐅᔨᒋᐊᕐᕕᐅᔪᖕᓇᖅᑑᑉ ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᑦ ᐱᔾᔪᑎᒋᑉᓗᒋ, 
ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᖑᒃᐸᑕ ᑮᓇᐅᔭᓕᕆᔨᖓᐅᓇᔭᖅᑐᖅ. 

 
ᑐᑭᓯᓇᑦᑎᐊᕆᐊᖃᕐᖕᓂᖅ ᑐᑭᓯᐅᒪᔾᔪᑎᐅᑉ 
 (2) ᑐᑭᓯᐊᒪᔾᔪᑎ ᐊᑐᕆᐊᖃᖅᑐᖅ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (1) ᑐᓴᐅᒪᑎᑦᑎᔭᕆᐊᖃᖅᑐᖅ 
ᑐᑭᓯᓇᑦᑎᐊᖅᑑᓗᒍ ᐅᖃᓕᒫᖅᑕᐅᓂᐊᕐᓗᓂ, ᑐᓵᔭᐅᓂᐊᕐᓗᓂ ᐅᕙᓘᓃᑦ ᑕᑯᔭᐅᓂᐊᕐᓗᓂ ᑕᒪᓗᒃᑖᕐᖕᒥᒃ 
ᑐᓴᒐᒃᓴᐅᔪᖅ ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᑦ. 

ᒪᒃᑯᒃᑐᑦ 
 (3) ᐃᓄᒃ ᐱᔫᒥᓵᕆᔪᖅ ᒪᒃᑯᒃᑑᒃᐸᑦ, ᐃᓄᐃᑦ ᐅᖃᐅᓯᐅᔪᑦ ᑎᑎᕋᖅᓯᒪᔪᓂᑦ (1)(b)ᒥᑦ 
ᐃᓐᓇᐅᔭᕆᐊᖃᖅᑐᖅ ᑲᒪᒋᔭᖃᖅᖢᓂ ᒪᒃᑯᒃᑐᕐᖕᒥᒃ. 
 
ᖃᓄᐃᓕᐅᖁᔭᐅᓃᑦ 
 (4) ᑭᓇᑐᐃᓇᖅ ᐃᓄᒃ ᐱᔫᒥᓵᕆᔪᖅ ᒪᓕᖕᓂᐊᖅᐸᖏᑦ ᖃᓄᐃᓕᐅᖁᔭᐅᓂᐅᔪᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ ᐊᑐᖁᔭᐅᔪᑦ ᐊᑐᕐᓗᒋᑦ ᐃᓚᐅᑉᓗᑎᒃ ᑐᓴᐅᒪᑎᑦᑎᓃᑦ ᑐᑭᓯᐅᒪᔾᔪᑎᓂᒃ ᐱᔭᕆᐊᖃᕐᖕᓂᐅᔪᖅ 
ᑕᒡᕙᓂ ᐃᓚᒋᔭᐅᔪᒥᑦ ᒪᓕᒡᓗᒋᑦ. 
 

ᐊᕕᒃᑐᖅᓯᒪᓂᖓ VIII 
ᐊᐅᓚᑦᓯᓃᑦ 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ 

 
ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 
158. (1) ᑎᑭᐅᑎᓂᐊᕐᓗᒋᑦ ᐱᖁᔭᒥᑦ ᐱᔾᔪᑎᓖᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓂᐊᖃᖅᐳᖅ 

(a)  ᐋᖅᑭᒃᓱᕐᓗᒋᑦ ᐊᑐᐊᒐᐃᑦ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᖕᒧ ᐊᐅᓚᑦᑎᓃᑦ;  
(b)  ᐃᒪᓐᓈᖅᑐᕐᖕᓂᕐᖕᒥᒃ ᐊᑐᕐᓗᓂ ᒥᐊᓂᖅᓯᓂᕐᓗ ᐊᐅᓚᑦᑎᓂᐅᔪᒥᒃ ᐊᐱᖁᑎᓄᑦ 

ᓂᕈᐊᖅᑎᑦᑎᓂᕐᖕᒥᒃ ᑕᑯᒃᓴᐅᑎᑦᑎᓂᕐᖕᒧᑦ ᒪᓕᒃᑕᐅᔭᕆᐊᖃᕐᖕᓂᖏᓐᓄᑦ ᑖᒻᓇ ᐱᖁᔭᖅ;  
(c)  ᒪᓕᒃᑕᐅᔪᒃᓴᓕᐅᕐᓗᓂ ᐊᐱᖁᑎᓄᑦ ᓂᕈᐊᕐᒃᑐᓕᕆᓂᕐᒧᑦ ᑐᕌᖓᔪᓂᒃ ᐊᑐᖅᑕᐅᔪᒃᓴᓂᒃ 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓄᑦ, ᑭᒡᒐᖅᑐᖅᑎᒋᔭᐅᔪᒧᓄᑦ, ᑮᓇᐅᔭᓕᕆᔨᓄᑦ, 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ ᐃᓄᖕᓄᓪᓘᓃᑦ;  

(d)  ᓴᖅᑭᑦᑎᓗᓂ ᑕᑕᑎᕆᐊᓕᖕᓂᒃ ᐱᔭᐅᔭᕆᐊᖃᖅᑐᓂᒃ ᒪᓕᒃᖢᒍ ᑖᒻᓇ ᐱᖁᔭᖅ;  
(e)  ᐃᒪᓐᓈᖅᑐᐃᓗᓂ ᐊᐅᓚᑦᑎᓂᕐᖕᒧᑦ ᐱᓕᕆᔨᐅᔪᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 

ᑎᑎᕋᕐᕕᖓᓂᑦ;  
(f)  ᐃᒪᓐᓈᖅᑐᐃᓂᕐᖕᒥᒃ ᓴᖅᑭᑦᑎᓗᓂ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᖕᒧᑦ ᐱᓕᕆᔨᓄᑦ, 

ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ, ᑮᓇᐅᔭᓕᕆᔨᓄᑦ ᐊᒪᓗ ᐃᓄᖕᓄᑦ ᐱᔫᒥᓵᕆᔪᓄᑦ;  
(g)  ᐱᓕᕆᐊᖃᕐᓗᓂ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᕙᓪᓕᐊᓂᕐᖕᒧᑦ ᑎᒥᐅᔪᓂᒃ 

ᐱᓕᕆᐊᖃᖅᑐᓄᑦ ᐊᓯᖏᓐᓄᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᑲᓇᑕᒥᑦ; ᐊᒪᓗ  
(h)  ᐊᓯᖏᓐᓂᒃ ᐱᓕᕆᐊᖃᕐᓗᓂ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᒪᓕᒃᑕᐅᔭᕆᐊᖃᖅᑐᓂᒡᓗ ᐱᖁᔭᑦ ᒪᓕᒡᓗᒋ ᐃᓗᐊᓃᑦᑐᓂᒡᓘᓃᑦ ᐱᖁᔭᐃᑦ. 
 
ᐊᐅᓛᕐᒃᑎᑦᓯᓂᕐᒥᒃ ᑎᑎᖃᓕᕆᓂᕐᒧᑦ ᓴᙱᓂᕆᔭᖏᑦ  

(2) ᐱᓕᕆᐊᒃᓴᖏᑦ ᐱᓕᕆᐊᕆᓂᐊᕐᓗᒋᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᑐᖕᓇᖅᑐᖅ 
(a) ᐋᕿᒃᓱᐃᓗᓂ ᑐᑭᖏᓐᓂᒃ ᑐᓴᒐᒃᓴᐃᑦ ᑐᑭᖏᓐᓄᑦ ᑖᒃᓱᒪ ᐱᖁᔭᐅᑉ; 
(b) ᓴᖅᑭᑦᑎᓗᓂ ᖃᓄᐃᑐᑐᐃᓇᓂᒃ ᑕᑕᑎᕆᐊᓕᖕᓂᒃ, ᐱᑕᖃᙱᑉᐸᑕ, ᐊᐅᓚᑦᑎᓂᐊᕐᓗᓂ 

ᐱᖁᔭᑎᒍᑦ ᐊᑐᕆᐊᖃᖅᑐᖃᖅᐸᑦ; 
(c)  ᐋᕿᒃᓱᕐᓗᒋᑦ ᖃᓄᐃᑐᑐᐃᓇᐃᑦ ᑕᑕᑎᕆᐊᓖᑦ ᒪᓕᒐᑎᒍᑦ ᐱᔭᕆᐊᓖᑦ; 
(d)  ᑲᑎᖃᑎᖃᖃᑦᑕᕐᓗᓂ ᐊᐅᓚᑦᑎᓂᕐᖕᒧᑦ ᑲᑎᒪᔨᐊᓛᓂᒃ ᐊᒪᓗ ᐊᓯᖏᓐᓂᒃ ᑲᑎᒪᔨᐊᓛᓂᒃ 

ᒪᓕᒐᓕᐅᕐᕕᖕᒧᑦ ᐅᖃᐅᓯᖃᕐᓗᑎᒃ ᐱᔾᔪᑎᓕᖕᓂᒃ ᑖᑉᓱᒥᙵᑦ ᐱᖁᔭᒧᑦ; 
(e)  ᐃᓄᓗᒃᑖᓂᒃ ᑲᑎᒪᑎᑦᑎᖃᑦᑕᕐᓗᓂ ᐱᔾᔪᑎᓕᖕᓂᒃ ᒪᓕᒐᓂᒃ, ᐊᑐᐊᒐᓂᒃ 

ᒪᓕᒃᑕᐅᔪᒃᓴᓂᒡᓗ ᐊᓯᖏᓐᓂᒡᓘᓃᑦ ᐱᔾᔪᑎᓕᖕᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᓂᒃ; 
(f)  ᐃᓚᐅᓗᓂ, ᓴᓇᙱᓚᐅᐱᓪᓚᒡᓗᓂ, ᖃᓄᐃᓕᐅᕈᑕᐅᔪᓂᒃ ᐃᖃᖅᑐᐃᕕᖕᒥᑦ 

ᐱᔾᔪᑕᐅᔪᖃᖅᐸᑦ ᒪᓕᒐᐅᔪᒥᒃ ᑕᒡᕙᙵᑦ ᐱᖁᔭᒥᑦ; 
(g)  ᐊᑐᓕᖅᑎᑦᑎᓗᓂ, ᑭᓯᒥ ᐱᓕᕆᖃᑎᒋᓗᒋᓪᓘᓃᑦ ᑎᒥᐅᔪᑦ, ᐃᓕᓐᓂᐊᖅᑎᑦᑎᓂᕐᖕᒧᑦ 

ᐃᓄᖕᓂᒃ ᑐᑭᓯᐅᒪᔾᔪᑎᓂᒡᓘᓃᑦ ᐊᐱᖁᑎᓄᑦ ᓂᕈᐊᖅᑎᑦᑎᕙᓪᓕᐊᓂᖅ ᐃᓄᖕᓄᑦ 
ᖃᐅᔨᒪᔭᐅᓕᖁᑉᓗᒍ, ᐱᓗᐊᖅᑐᒥᒃ ᐃᓄᖕᓄᑦ ᑎᒥᐅᔪᓄᓪᓘᓃᑦ ᑐᓗᖅᑕᕈᑎᖃᕈᖕᓇᖅᑐᓄᑦ 
ᐊᑐᕐᖕᓂᐊᕐᓗᒍ ᐃᓱᒪᖅᓲᑎᖃᕐᖕᓂᕐᖕᒧᑦ ᐱᔪᖕᓇᐅᑎᖏᓐᓂᒃ; 

(h) ᐊᖏᖃᑎᒌᒍᑎᓕᐅᕐᓗᓂ ᑲᑐᔾᔨᖃᑎᒌᖑᔪᓂᒃ ᑎᒥᐅᔪᓂᒡᓘᓃᑦ ᓄᓇᕗᒻᒥᑦ 
ᐊᐅᓚᑦᑎᔾᔪᑎᓂᐊᕐᓗᒋᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ; 

(i)  ᐊᖏᖃᑎᒌᒍᑎᓕᐅᕐᓗᓂ ᐱᔭᕆᐊᖃᖅᐸᑦ ᐱᓕᕆᐊᖓ ᐱᓕᕆᐊᕆᓂᐊᕐᓗᓂ 
ᐱᕚᓪᓕᖅᑎᑦᑎᓂᕐᒧᓪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᒥᒃ ᐋᕿᐅᒪᔪᒥᒃ ᓄᓇᕗᒻᒥᑦ; ᐊᒪᓗ;   

(j)  ᐊᑐᕐᓗᒋᑦ ᓴᙱᓂᐅᔪᑦ ᑐᓂᔭᐅᓯᒪᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᑕᒡᕘᓇ 
ᐱᖁᔭᒃᑯᑦ. 

 
ᐱᓕᕆᖃᑎᒌᑦᓯᐊᕐᓂᖏᑦ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᒡᒍᖅᑐᖅᓯᒪᔪᒃᑯᓪᓗ ᐃᖅᑲᓇᐃᔭᕐᕕᑦ ᑎᒥᐅᔪᓪᓗ ᒐᕙᒪᒃᑯᓐᓂ 
ᐱᒋᐊᖅᑎᑎᒃᐸᑕ ᐊᐱᖁᑎᓄᑦ ᓂᕈᐊᖅᑎᑎᓂᕐᒥᒃ ᑐᑭᓯᒋᐊᕈᑎᒃᓴᓂᒃ ᓴᖅᑭᔮᖅᑎᑎᒋᐊᖃᖅᐳᑦ ᐱᓕᕆᔨᓂᒡᓗ 
ᐊᐅᓛᑦᓯᐊᖁᓪᓗᒍ ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᖅ. 
 
ᓴᙱᓂᖃᕐᓂᖓ ᐊᑐᓕᖅᑎᑦᑎᓂᕐᖕᒥᒃ ᑖᑉᓱᒥᙵᑦ ᐱᖁᔭᒥᒃ 
159.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᑐᓕᖅᑎᑦᑎᔪᖕᓇᖅᑐᖅ ᒪᓕᒐᐅᔪᓂᒃ ᑕᒡᕙᓂ ᐱᖁᔭᕐᖕᒦᑐᓂᒃ 
ᐱᔾᔪᑎᒋᔭᖏᑦ ᐱᖁᔭᐅᑉ ᑎᑭᐅᑎᓂᐊᕐᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᓱᒪᒍᓂ ᐅᑉᓗᕆᔭᐅᔪᑦ 
ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐊᑐᖅᑎᓪᓗᒋᑦ ᓱᓕ, ᐱᔾᔪᑎᒋᓗᒍ ᑕᒻᒪᕐᖕᓂᖅ, ᑐᐊᕕᓇᖅᑐᖅ, ᓱᕐᓗᐊᕿᓂᖅ 
ᐅᕙᓘᓃ ᐊᔾᔨᐅᖏᑦᑐᖅ ᐃᓱᒪᖕᓇᙱᑦᑐᕐᓘᓃᑦ ᓱᓇᑐᐃᓇᖅ, ᐱᖁᔭᒥᑦ ᑎᑎᕋᖅᓯᒪᙱᑦᑐᓂᒃ 
ᐊᑐᕆᐊᖃᒻᒪᕆᒃᑐᒥᒃ ᐃᓕᖁᓯᕆᔭᐅᔪᒧᑦ. 
 
ᐱᖏᔾᔪᑕᐅᔪᖕᓇᕐᒃᑐᕐᒃ 
 (2) ᐃᓚᒋᔭᐅᑲᓐᓂᖅᑐᖅ (1)−ᖑᒐᓗᐊᖅᑎᓪᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᐱᔪᖕᓇᕐᖕᓂᖃᙱᑦᑐᖅ ᐅᐃᒍᒋᐊᖅᓯᓂᕐᖕᒥᒃ ᓂᕈᐊᕈᖕᓇᖅᑐᓂᒃ ᐊᑎᓕᐅᕆᓂᕐᖕᒧᑦ ᐅᕙᓘᓃᑦ ᖃᑯᒍᙳᖅᐸᑦ 
ᓇᒧᖓᓕᑉᐸᓪᓘᓃᑦ ᖃᐅᔨᓴᐅᑎ ᐱᔪᖕᓇᕐᖕᓂᕐᖕᒥᒃ ᐊᔾᔨᐅᖏᑦᑐᓂᒃ ᓂᕈᐊᕈᑎᓂᒃ. 
 
ᓄᖃᖁᔭᐅᓂᒃ ᖃᓄᐃᓕᐅᕆᐊᖁᔨᓂᕐᓘᓃᑦ 
160.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑎᓕᓯᔾᔪᑎᖃᕈᓐᓇᖅᐳᖅ ᑭᓇᑐᐃᓐᓇᖅ ᐃᒪᓐᓇᐃᓕᐅᖁᓪᓗᒍ 

(a)  ᐱᓕᕆᐊᖓ ᓄᖅᑲᖅᑎᓪᓗᒍ, ᖃᐅᔨᒍᓂ ᐱᖁᔭᒥᒃ ᓯᖁᒥᑦᑎᖕᒪᑦ; ᐅᕙᓘᓃᑦ  
(b)  ᖃᓄᑐᐃᓐᓇᖅ ᓇᖕᒥᓂᖅ ᐱᒋᐊᖅᐸᑦ, ᖃᐅᔨᒍᓂ ᐱᒋᐊᖃᕐᓂᕐᒥᓄᑦ ᐱᖁᔭᖅ ᒪᓕᒡᓗᒍ. 

 
ᑐᓵᔭᐅᓂᖓ 
 (2) ᑎᓕᓯᔾᔪᑎᖃᕆᐊᖃᖏᓚᖅ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ, ᑭᓯᐊᓂ 
ᐃᖅᑲᖅᑐᐃᕕᒃᑰᖅᑎᑎᓚᐅᕐᓗᓂ ᑭᓯᐊᓂ ᑎᓕᓯᔾᔪᑎᖃᕈᓐᓇᕋᓗᐊᖅᐳᖅ, ᓂᕈᐊᖅᑐᓕᕆᔨ ᐃᒪᓐᓇ ᐃᓱᒪᒍᓂ, 

(a)  ᑐᐊᕕᕐᓇᖅᑐᒃᑯᑦ ᐱᓕᕆᐊᕆᔭᐅᒋᐊᖃᖅᑐᖃᖅᐸᑦ ᑎᓕᓯᔾᔪᑎᖃᕆᐊᖃᕈᑕᐅᔪᒥᒃ 
ᐃᖅᑲᖅᑐᐃᕕᒃᑰᖅᑎᑎᖏᓪᓗᓂ; ᐊᒻᒪᓗ  

(b) ᐃᖅᑲᖅᑐᐃᕕᒃᑰᖅᑎᑎᓂᐊᕐᓗᓂ ᐊᑯᓂᐅᓗᐊᕋᔭᖅᐸᑦ ᐊᑲᐅᖏᓕᐅᕈᑎᒋᔭᐅᓂᐊᖅᐸᓪᓗ 
ᑎᓕᓯᒍᑕᐅᓂᐊᖅᑐᒧᑦ ᐊᑯᓂᐅᓗᐊᕐᓂᐊᕐᓂᖓᓄᑦ. 

 
ᑎᓕᓯᓂᐅᓚᐅᐱᓪᓚᖕᓂᖅ 
 (3) ᑎᓕᓯᓂᖅ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (1) ᑐᓵᔭᐅᖏᓪᓗᓂ ᐊᑐᕈᖕᓃᕐᖕᓂᐊᖅᐳᖅ ᐅᑉᓗᐃᑦ 
ᑕᓪᓕᒪᑦ (5) ᐊᓂᒍᖅᐸᑕ ᓴᕿᑎᑕᐅᓚᐅᖄᖅᑎᓪᓗᒍ ᑭᓯᐊᓂ, ᑐᓵᔭᐅᓂᕐᖕᒥᒃ ᐱᒋᐊᑲᓐᓂᖅᑐᖃᖅᐸᑦ 
ᐊᑐᕈᖕᓃᖄᖅᑎᓐᓇᒍᑦ ᑎᓕᓯᓂᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐅᐃᒍᕆᐊᖅᓯᔪᖕᓇᖅᑐᖅ ᑎᓕᓯᓂᕐᖕᒥᒃ 
ᑐᓵᔭᐅᓂᖅ ᐱᐊᓂᒃᓴᓂᖓᓄᑦ, ᐊᔾᔨᒋᒐᓗᐊᖅᐸᒍ ᐊᔾᔨᒋᙱᒃᑲᓗᐊᖅᐸᒍᓘᓃᑦ. 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

ᑐᓂᐅᑎᖃᕐᓂᖅ ᐱᓕᕆᐊᒥᓂᒃ 
161.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓐᓂᐅᑎᖃᕈᓐᓇᖅᐳᖅ ᐱᓕᕆᐊᒥᓂᒃ, ᑎᑎᖃᑎᒍᑦ, 
ᐃᓚᐃᓐᓇᖏᓐᓂᒃ ᑕᒪᕐᒥᑲᓴᒡᓘᓐᓃᑦ ᓴᓐᖏᓂᕆᔭᒥᓂᒃ ᐱᓕᕆᑎᑦᓯᓗᓂ ᐊᓯᒥᓄᑦ. 
 
ᖃᓄᐃᓕᐅᖁᔭᐅᓃᑦ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑕᒪᒃᑯᐊ ᖃᓄᐃᓕᐅᖁᔨᓂᕆᔭᖏᑦ ᓴᕿᑦᑕᖏᑦ ᐱᔾᔪᑎᖃᖅᑐᑦ 
ᓱᓇᑐᐃᓐᓇᕐᓂᒃ ᑕᑕᑎᕈᑎᒃᓴᓂᒡᓗ ᐊᖏᖅᑕᐅᓯᒪᔪᑦ ᐱᖁᔭᑦ ᒪᓕᒃᖢᒋᑦ  ᑎᑎᕋᕐᒃᑕᐅᕙᓪᓕᐊᔪᑦ 
ᐱᔭᐅᓯᒪᑦᓯᐊᕆᐊᖃᖅᐳᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 

 
ᐱᓕᕆᔩᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᑎᑎᕋᕐᕕᖓᓂᑦ 

 
ᐱᓕᕆᔩᑦ 
162.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᓕᕆᔨᓂᒃ ᑎᒃᑯᐊᖅᓯᔪᓐᓇᖅᐳᖅ ᑎᒃᑯᐊᖅᑕᐅᓗᑎᒃ ᒪᓕᒡᓗᒋᑦ 
ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᐃᑦ ᐊᒻᒪᓗ ᑎᒃᑯᐊᖅᓯᓗᓂ ᐃᖅᑲᓇᐃᔭᖅᑎᒃᓴᓂᒃ ᐱᓕᕆᔨᒃᓴᓂᒃ 
ᐊᐱᖁᑎᓄᑦ ᓂᕈᐊᖅᑐᓕᕆᔨᐅᓂᐊᖅᑐᓂᒃ, ᓱᖁᑎᒋᖏᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐱᖁᔭᖓᑦ. 
 
ᒐᕙᒪᒃᑯᓐᓄᑦ ᐱᓕᕆᔨ  
 (2) ᓇᓗᓇᙱᓐᓂᖅᓴᐅᖁᑉᓗᒍ, ᐱᓕᕆᔨ ᑎᒃᑯᐊᖅᑕᐅᔪᖅ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (1) 
ᐱᓕᕆᔨᐅᔪᑎᑐᑦ ᒐᕙᒪᒃᑯᓐᓄᑦ ᐃᖓᔪᑦ ᓄᓗᓇᐃᖅᑕᐅᓯᒪᓂᖓᑐᑦ ᒐᕙᒪᒃᑯᓐᓂ ᐃᖅᑲᓇᔭᖅᑎᑦ ᐱᖁᔭᖏᑦ. 
 
ᑲᑐᔾᔨᖃᑎᒌᖏᓐᓄᑦ ᒐᕙᒪᒃᑯᑦ ᐃᓚᐅᖏᑦᑐᑦ 

(3) ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᓕᕆᔨᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᐃᓚᒋᔭᐅᖃᑕᐅᖏᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑲᑐᔾᔨᖃᑎᒌᒃᑯᓐᓄᑦ ᓇᓗᓇᐃᖅᑕᐅᓯᒪᓂᖏᑦᑎᒍᑦ 
ᒐᕙᒪᒃᑯᓐᓂ ᐃᖅᑲᓇᔭᖅᑎᑦ ᐱᖁᔭᖏᓐᓂᑦ. 
 
ᑳᓐᑐᕌᒃᑎᑦᑎᓂᖅ 
163.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᓱᖁᑎᒋᖏᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᑦ, 
ᐱᓕᕆᔨᑖᕈᓐᓇᖅᐳᖅ ᐃᓱᒪᓕᐅᕈᑎᖃᕐᓗᓂᓗ ᑮᓇᐅᔭᓕᐅᕈᑎᒃᓴᖏᓐᓂᒃ ᐱᓕᕆᔨᑖᕆᔭᐅᓂᐊᖅᑐᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᐱᓪᓚᖕᓂᐊᖅᑐᑦ ᐃᑲᔪᕐᓂᐊᕐᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᒃ ᐊᒻᒪᓗ, 
ᐱᓕᕆᑎᑕᐅᓂᐊᕐᓗᑎᒃ ᐱᓕᕆᐊᕆᔭᐅᖁᔭᐅᔪᐃᓐᓇᓂᒃ, ᑳᓐᑐᕌᒃᑎᑎᔪᓐᓇᕐᓗᓂᓗ ᖃᐅᔨᒪᑎᒃᓴᒥᒃ ᖃᐅᔨᒪᔪᒥᒃ 
ᐱᓕᕆᐊᒥᓂᒃ.  
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐅᓂᑉᑳᓕᐊᖏᑦ 
 
ᐊᕐᕌᒍᑕᒫᖅᓯᐅᑎ ᐅᓂᑉᑳᑦ 
164.  ᐊᕐᕌᒍᑕᒫᕐᒃ ᐅᓂᑉᑳᖓᓐᓄᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᐸᕐᖕᓇᒃᑕᐅᔪᕐᒃ ᒪᓕᒃᖢᒋᑦ 
ᐃᓚᒋᔭᐅᔪᕐᒃ 196 ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖃᔭᕐᒃ ᐃᓚᐅᖃᑕᐅᓂᐊᕐᒃᐳᑦ ᐱᔾᔪᑎᓖᑦ 
ᐃᓚᐅᒋᔭᐅᑲᓐᓂᕐᒃᑐᕐᒃ 196(2) ᐱᖁᔭᓂᑦ ᐱᔾᔪᑎᓖᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᓄᑦ. 
 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᓂᑉᑳᕐᒃ 
165. (1) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᑐᓂᓯᓂᐊᕐᒃᐳᕐᒃ ᒪᓕᒐᓕᐅᕐᕕᐅᑉ ᐅᖃᕐᒃᑎᖓᓄᑦ ᐅᓂᑉᑳᒥᒃ, 
ᐃᓚᐅᖃᑕᐅᓗᓂᓘᓃᑦ ᓂᕈᐊᕐᒃᑎᑦᑎᓂᐅᓚᕐᒃᑐᒧᑦ ᐅᓂᑉᑳᓕᐊᖓᓂᑦ ᒪᓕᒃᖢᒋᑦ ᐃᓚᒋᔭᐅᔪᕐᒃ 197 ᓄᓇᕗᒻᒥ 
ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᑦ ᐃᖕᒥᒎᓕᖓᓗᒍᓘᓃᑦ ᐅᓂᑉᑳᕐᒃ, ᐊᑐᓂ ᐊᐅᓚᑕᐅᓂᐅᔪᑦ ᐊᐱᖁᑎᓄᑦ 

ᓂᕈᐊᕐᒃᑎᑦᑎᓃᑦ ᐅᑉᓗᐃᑦ 280 ᐊᓂᒍᕐᑳᕐᒃᑎᓐᓇᒋᑦ ᑕᐃᒪᖓᑦ ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑦ 
ᓴᕿᑕᐅᖕᒪᑦ. 
ᐃᓗᓕᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐃᓂᑉᑳᑦ 
 (2) ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐃᓂᑉᑳᓕᐊᒥᑦ ᐃᓚᐅᓂᐊᕐᒃᐳᑦ, ᐱᓗᐊᕐᒃᑐᒥᑦ, 

(a) ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ ᐊᐱᖁᑎᓄᑦ ᐊᑐᓂ ᓂᕈᐊᕆᐊᕐᒃᑐᕐᕕᖕᓂᑦ; 
(b) ᖃᑉᓯᐅᓂᖏᑦ ᓈᒻᒪᙱᓐᓂᖏᓐᓄᑦ ᓈᓴᕐᒃᑕᐃᖏᑦᑐᑦ ᓂᕈᐊᕈᑏᑦ; 
(c) ᖃᑉᓯᐅᓂᖏᑦ ᐊᑏᑦ ᑭᖑᓪᓕᕐᒃᐹᓕᐊᖑᔪᓂᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ; 
(d) ᐅᖃᐱᓗᒍᑕᐅᔪᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ 

ᐅᕙᓘᓃᑦ ᐱᔾᔪᔾᔭᐅᑉᓗᑎᒃ; 
(e) ᓇᓗᓇᐃᔭᕐᒃᓯᒪᔪᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᑐᕆᐊᖃᓚᐅᕐᒃᐸᒍ ᓴᖏᓂᕆᔭᖓ 

ᐊᑐᓕᕐᒃᑎᑦᑎᓂᕐᖕᒧᑦ ᐱᖁᔭᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᕆᔭᐅᔪᑦ 
ᐊᑐᕐᒃᑎᓪᓗᒋᑦ ᐅᖓᕙᕆᐊᕐᒃᓯᔭᕆᐊᖃᓚᐅᕐᒃᐸᓪᓘᓃᑦ ᓂᕈᕐᒃᑎᑦᑎᓂᐅᑉ ᐅᑉᓗᕆᔭᖏᓐᓂᒃ; 

(f) ᑎᑎᕋᕐᒃᑕᐅᓯᒪᓗᑎᒃ ᓂᕈᐊᕐᒃᑐᓕᕆᔩᑦ ᐃᑲᔪᕐᒃᑎᖏᑦᑕᓪᓗ ᐊᑎᖏᑦ ᑐᕌᕈᑎᖏᓪᓗ; ᐊᒪᓗ 
(g) ᓇᐃᒡᓕᒋᐊᕐᒃᓯᒪᔪᑦ ᐅᖃᐱᓘᑕᐅᔪᑦ, ᖃᐅᔨᓴᐃᓂᐅᔪᑦ ᐃᖃᕐᒃᑐᐃᔾᔪᑕᐅᔪᓪᓗ ᒪᓕᒃᖢᒍ 

ᑖᒻᓇ ᐱᖁᔭᕐᒃ ᐊᒪᓗ ᑖᑉᑯᐊ ᖃᓄᐃᖓᓕᕐᖕᓂᕆᔭᖏᑦ. 
 
ᑐᓂᐅᑎᒋᓂᕐᒃ ᐅᓂᑉᑳᕐᒃ ᒪᓕᒐᓕᐅᕐᕕᖕᒧᑦ 
 (3) ᐅᖃᕐᒃᑎ ᐃᒪᓐᓇᐃᓂᐊᕐᒃᐳᕐᒃ, ᐱᔪᖕᓇᕐᒃᓯᑐᐊᕈᓂ, ᓴᕿᑎᓗᓂᐅᒃ ᐊᔾᔨᖓ ᓂᕈᐊᕐᒃᑐᓕᕆᔨᐅᑉ 
ᐊᖓᔪᕐᑳᖓᑦᑕ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᓂᑉᑳᓕᐊᖓ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ. 
 

ᓂᕈᐊᖅᑐᓕᕆᔩᑦ 
 
ᓂᕈᐊᖅᑐᓕᕆᔨᐅᕙᒌᖅᑐᑦ ᑎᓕᔭᐅᓂᖏᑦ 
166.  ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᓕᕆᔨᑖᖅᑎᑦᑎᔪᖕᓇᖅᑐᖅ ᓂᕈᐊᖅᑐᓕᕆᔨᒥᒃ 
ᑎᒃᑯᐊᖅᑕᐅᓯᒪᔪᒥᒃ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᑦᑎᒍᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᓂᐊᖅᑐᒧᑦ 
ᐅᕙᓘᓃᑦ ᑎᒃᑯᐊᖅᓯᓗᓂ ᐊᓯᐊᓂᒃ ᓂᕈᐊᖅᑐᓕᕆᔨᐅᓂᐊᖅᑐᒥᒃ ᐊᐱᖁᑎᓄᑦ ᓂᕈᐊᖅᑎᑎᓂᐅᓂᐊᖅᑐᒧᑦ. 
 
ᑎᒃᑯᐊᖅᓯᓂᖅ ᓄᑖᓂᒃ ᓂᕈᐊᖅᑐᓕᕆᔨᓂᒃ 
167. (1) ᑖᓐᓇ ᐃᓚᒋᔭᐅᔪᖅ ᐊᑐᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᑎᒃᑯᐊᖅᓯᒃᐸᑦ 
ᓂᕈᐊᖅᑐᓕᕆᔨᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᓂᐊᖅᑐᒧᑦ ᐱᓕᕆᔨᑖᖅᑎᑦᑎᙱᖔᕐᓗᓂ 
ᑎᒃᑯᐊᖅᑕᐅᓯᒪᔪᒥᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᑎᒍᑦ. 
 
ᓴᕿᑎᑎᐅᓂᖓ ᑐᓴᒐᒃᓴᓄᑦ ᑎᒃᑯᐊᖅᓯᓃᑦ 
   (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐅᑕᕿᙱᓪᓗᓂ, ᓴᕿᑎᑦᑎᓂᐊᖅᐳᖅ ᖃᐅᔨᒃᑲᐅᒻᒥᒃ 
ᑎᒃᑯᐊᖅᑕᐅᓂᖓᓂᒃ ᓂᕈᐊᖅᑐᓕᕆᔨᐅᑉ, ᖃᓄᐃᑑᓂᖓ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐊᒪᓗ ᐃᓅᑉ 
ᐊᑎᖓ ᑐᕌᖁᑎᖓᓗ ᑕᑯᒃᓴᐅᓗᓂ, ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᖏᓐᓂᑦ ᑐᓴᒐᒃᓴᓕᕆᔨᓂᒃ 
ᑎᑎᖅᑲᑎᒍᓪᓗ ᓴᖅᑭᑎᑕᐅᓗᑎᒃ ᐊᐱᖁᑎᓄᑦ ᓂᕈᐊᕐᓇᐅᕕᐅᓂᐊᖅᑐᒥ. 
 
ᖃᓄᕐᒃ ᐊᑯᓂᐅᑎᒋᔪᕐᒃ ᓂᕈᐊᕐᒃᑐᓕᕆᔨᐅᓂᐊᕐᓂᖓ 
   (3) ᓂᕈᐊᖅᑐᓕᕆᔩᑦ ᐊᑐᓂᑦ ᐱᓕᕆᓂᐊᖅᐳᑦ ᖃᓄᖅ ᐊᑯᓂᐅᑎᒋᔪᖅ ᑎᒃᑯᐊᖅᑕᐅᓯᒪᓂᕆᔭᖓᓐᓄᑦ. 
 
ᓄᖅᑲᕐᓂᖏᑦ 
   (4) ᓄᖅᑲᖅᑐᖃᖅᐸᑦ ᓂᕈᐊᖅᑐᓕᕆᔨᒥᒃ ᐊᑐᕐᓂᖃᕐᓂᐊᖏᑉᐳᖅ ᓄᖅᑲᕐᓂᖓ ᐅᓪᓗᖓ 
ᐋᖅᑭᒃᑕᐅᓯᒪᔪᖅ ᐊᖏᕈᑕᐅᓯᒪᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᓄᖅᑲᕕᒋᓂᐊᖅᑕᖓ. 
 
ᐊᕕᑕᐅᔪᖃᖅᐸᑦ ᓂᕈᐊᖅᑐᓕᕆᔨᒥᒃ 
 (5) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓄᖅᑲᖅᑎᑦᑎᔪᖕᓇᖅᑐᖅ ᓂᕈᐊᖅᑐᓕᕆᔨᒥᒃ ᐱᔾᔪᑎᖃᕐᓗᓂ 
ᓂᕈᐊᕐᒃᑐᓕᕆᔨᐅᑉ ᖃᓄᐃᓕᐅᕈᑎᒋᔭᖏᓐᓂᒃ, ᓱᓇᑐᐃᓇᓂᒃ, 

(a)  ᐱᓕᕆᑦᑎᐊᓚᐅᖏᒻᒪᑦ, ᐱᓕᕆᓂᕐᒃ ᐊᔪᕐᖕᒪᓪᓘᓃᑦ, ᓂᕈᐊᕐᒃᑐᓕᕆᔨᐅᑉ ᐱᓕᕆᐊᖏᑦ 
ᓈᒻᒪᒋᔭᐅᑉᓗᑎᒃ;  

(b)  ᓂᕈᐊᕐᒃᑐᓕᕆᔨᐅᓂᕐᖕᒧᑦ ᓄᖃᕐᖕᒪᑦ;  
(c)  ᖃᓄᐃᓕᐅᖁᔭᐅᓂᕆᔭᖏᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᒪᓕᖏᒻᒪᑦ;  
(d)  ᐊᔾᔨᒌᒃᑎᑦᑎᖏᓯᒪᖕᒪᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᕐᒃ ᐱᔾᔪᑎᒋᑉᓗᒍ, ᐱᓕᕆᐊᖏᓐᓂᑦ 

ᐱᓕᕆᐊᖓᑕ ᓯᓚᑖᒍᓪᓘᓃᑦ;  
(e)  ᓄᓇᖃᙱᓕᕐᖕᒪᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᕝᕕᐅᔪᒥᑦ ᓂᕈᐊᕐᒃᑐᓕᕆᔨᐅᓂᕐᓘᓃᑦ  

ᐊᔪᓕᕐᖕᒪᑦ; ᐅᕙᓘᓃᑦ  
(f)  ᖃᖓᒃᑯᑐᐃᓇᕐᒃ ᑎᒃᑯᐊᕐᒃᑕᐅᓯᒪᑉᓗᓂ, ᐃᑲᔪᕐᒃᑐᐃᓂᕐᖕᒥᒃ ᓴᕿᑦᑎᓚᐅᕐᖕᒪᑦ ᐊᐱᖁᑎᓄᑦ 

ᓂᕈᐊᕐᒃᑎᑦᑎᓂᐅᔪᕐᒃ ᐱᔾᔪᑎᒋᑉᓗᒍ, ᐱᓕᕆᐊᖏᓐᓂᑦ ᐱᓕᕆᐊᖓᑕ ᓯᓚᑖᒍᓪᓘᓃᑦ. 
ᐱᓕᕆᐊᒃᓴᖏᑦ 
168.  ᐊᑐᓂ ᓂᕈᐊᕐᒃᑐᓕᕆᔩᑦ ᐃᒪᓐᓇᐃᓂᐊᕐᒃᐳᑦ, ᒪᓕᒡᓗᒋᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ 
ᖃᓄᐃᓕᐅᖁᔨᓂᕆᔭᖏᑦ, 

(a)  ᐱᔪᖕᓇᕐᖕᓂᓂ ᐊᑐᕐᓗᒍ ᖃᓄᑐᐃᓇᕐᒃ ᐱᔭᕆᐊᖃᕈᓂ ᐱᑦᑎᐊᕐᒃᑐᒥᒃ ᐊᒪᓗ ᓈᒻᒪᐅᑎᔪᒥᒃ 
ᐊᐅᓚᑦᑎᓂᐊᕐᓗᓂ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᒃ;  

(b)  ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᔪᑦ ᐃᓕᓐᓂᐊᕐᒃᑎᑦᑎᐊᕐᒃᓯᒪᓗᒋᑦ ᒪᓕᒡᓗᒋᑦ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᐊᑐᖁᔭᖏᑦ;  

(c)  ᐋᕿᒡᓗᒋᑦ ᐃᑲᕐᕋᕆᔭᐅᓂᐊᕐᒃᑐᑦ ᐅᑉᓗᕐᖕᓄᑦ ᐅᐱᖁᑎᓄᑦ ᓂᕈᐊᕐᒃᑎᑦᑎᓂᖃᕐᕕᐅᔪᒧᑦ 
ᐊᔾᔨᒌᖏᓐᓂᖃᕐᒃᐸᑕ ᒪᕐᕉᖕᓂᒃ ᐅᖓᑖᓄᓪᓘᓃᑦ ᐃᑲᕐᕋᓂᒃ, ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓄᑦ ᐊᖏᕐᒃᑕᐅᓯᒪᓗᓂ;  

(d)  ᐱᔪᖕᓇᕐᖕᓂᓂ ᐊᑐᕐᓗᒍ ᖃᓄᑐᐃᓇᕐᒃ ᐱᔭᕆᐊᖃᕈᓂ ᓂᕈᐊᕐᒃᑏᑦ ᓂᕈᐊᖃᑕᐅᑎᓐᓂᕐᖕᒧᑦ 
ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒥᑦ; ᐊᒪᓗ  

(e)  ᐊᓯᖏᓐᓂᒡᓗ ᐱᓕᕆᖃᑦᑕᕐᓗᓂ ᑐᓂᔭᐅᓯᒪᔪᑦ ᓂᕈᐊᕐᒃᑐᓕᕆᔨᐅᓂᖓᓄᑦ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᑦ ᐅᕙᓘᓃᑦ ᒪᓕᒃᖢᒍ ᑖᒻᓇ ᐱᖁᔭᕐᒃ. 

 
ᓴᐃᒪᑎᑦᑎᔨᐅᕙᒃᑐᖅ ᐳᒃᑭᕐᒃᑕᓕᖑᐊᖅ 
169.  ᓂᕈᐊᖅᑐᓕᕆᔨ ᓴᐃᒪᑎᑎᔨᐅᔪᑐᑦ ᐱᓕᕆᔨᐅᔪᕐᒃ ᐊᐅᓚᑦᑎᓂᕐᒃ ᐱᔾᔪᑎᒋᑉᓗᒍ ᒪᓕᒃᖢᒍ ᑖᒻᓇ 
ᐱᖁᔭᕐᒃ ᐃᒃᑲᕐᕋᕆᔭᐅᔪᑦ ᐊᑐᕐᖕᓂᖏᓐᓂᑦ ᓂᕈᐊᕆᐊᕐᒃᑐᕐᕕᐅᑉ ᐅᒃᑯᐃᖓᓂᖓᓂᑦ. 
 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ 
 
ᑎᒃᑯᐊᖅᓯᓂᖅ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓᓂᒃ 
170. (1) ᓂᕈᐊᖅᑐᓕᕆᔨᑦ, ᐅᑕᕿᙱᓪᓗᑎᒃ ᑎᒃᑯᐊᖅᑕᐅᕌᓂᒃᐸᑕ, ᑎᒃᑯᐊᖅᓯᓂᐊᖅᐳᑦ ᑎᑎᖃᑎᒍᑦ 
ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒃ. 
 
ᖃᓄᕐᒃ ᐊᑯᓂᐅᑎᒋᔪᕐᒃ ᐱᓕᕆᔨᐅᓂᐊᕐᖕᓂᖓ 
 (2) ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐱᓕᕆᐊᖃᕐᖕᓂᐊᕐᒃᑐᕐᒃ ᓂᕈᐊᖅᑐᓕᕆᔨᐅᑉ ᓈᒻᒪᒋᔭᖓᓂᒃ, 
ᐃᓱᓕᓴᓂᖏᓪᓄᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᕆᔭᐅᔪᑦ. 
 
ᐱᓕᕆᐊᒃᓴᖏᑦ 
   (3) ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐱᓕᕆᖃᑦᑕᕐᖕᓂᐊᕐᒃᑐᕐᒃ ᓂᕈᐊᖅᑐᓕᕆᔨᐅᑉ ᑐᓂᔭᖏᓐᓂᒃ. 
 
ᐲᖅᑕᐅᔪᖃᖅᐸᑦ 
171.  (1) ᓂᕈᐊᖅᑐᓕᕆᔨ ᓄᖃᖅᑎᑦᑎᓂᐊᕈᓂ ᑎᒃᑯᐊᖅᑕᐅᓯᒪᓂᕆᔭᖓᑕ ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓᓂᒃ ᑎᑎᖃᑎᒍᑦ ᐱᓕᕆᐊᕆᓂᐊᕐᒃᐸᖓ ᐱᔾᔪᑕᐅᔪᓪᓗ ᓄᖃᕐᒃᑎᓐᓂᖓᓄᑦ ᑎᑎᕋᐅᓯᕆᓗᒋᑦ. 

ᓄᖅᑲᖅᑐᖃᖅᐸᑦ   
   (2) ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ ᓄᖃᕈᖕᓇᕐᒃᑐᕐᒃ ᐱᓕᕆᐊᒥᓂᒃ ᖃᐅᔨᑎᓪᓗᒍ ᓂᕈᐊᕐᒃᑐᓕᕆᔨ 
ᐅᕙᓘᓃᑦ, ᓂᕈᐊᕐᒃᑐᓕᕆᔨᐅᑉ ᐃᓂᖓ ᐃᓐᓄᒃᑕᐅᓯᒪᙱᑉᐸᑦ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ. 
ᖃᐅᔨᒃᑲᐃᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖕᒐᓐᓂᑦ 
   (3) ᓂᕈᐊᖅᑐᓕᕆᔨ ᖃᐅᔨᒃᑲᐃᓂᐊᕐᒃᐳᕐᒃ ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖓᓐᓂᒃ 
ᑎᒃᑯᐊᕐᒃᑕᐅᓂᕆᔭᖓ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᑕ ᐲᕐᒃᑕᐅᒃᐸᑦ ᐅᕙᓘᓃᑦ ᓂᕈᐊᕐᒃᑐᓕᕆᔨᐅᑉ 
ᐃᑲᔪᕐᒃᑎᖓ ᓄᖃᕐᒃᐸᑦ ᐃᓅᔪᖕᓃᕐᒃᐸᓪᓘᓃᑦ. 
 
ᓂᕈᐊᖅᑐᓕᕆᔨ ᐱᑕᖃᖏᑉᐸᑦ ᐊᔪᖅᐸᓪᓘᓃᑦ ᓂᕈᐊᖅᑐᓕᕆᔨ  
   (4) ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓ ᐃᓄᒃᑕᐅᓯᒪᙱᑉᐸᑦ, ᐅᕙᓘᓃᑦ ᓂᕈᐊᕐᒃᑐᓕᕆᔨ ᐱᑕᖃᙱᑉᐸᑦ 
ᐱᓕᕆᓂᕐᓘᓃᑦ ᐊᔪᕐᒃᐸᑦ, ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ ᖃᐅᔨᑎᑦᑎᓂᐊᕐᒃᐳᕐᒃ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓂᑦ ᐱᓕᕆᐊᖃᓚᐅᐱᓪᓚᒡᓗᓂᓗ ᓂᕈᐊᕐᒃᑐᓕᕆᔨᐅᑉ ᐱᓕᕆᐊᖏᓐᓂᑦ. 
 
ᐊᓯᖏᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ 
 (5) ᐱᔪᒪᒃᐸᑦ ᓂᕈᐊᕐᒃᑐᓕᕆᔨ, ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᑐᖕᓇᕐᒃᑐᕐᒃ 

(a)  ᓂᕈᐊᕐᒃᑐᓕᕆᔨ ᑎᒃᑯᐊᕐᒃᓯᔪᖕᓇᖅᑎᓪᓗᓂᐅᒃ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒃ 
ᓄᓇᓕᖕᒧᑦ ᐅᕙᓘᓃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ; ᐊᒪᓗ  

(b)  ᑎᑎᕋᕐᕕᖕᒥᒃ ᓴᕿᑦᑎᓗᓂ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᑕ ᑎᑎᕋᕐᕕᒋᓂᐊᕐᒃᑕᖓᓂᒃ. 
 

ᑭᓪᓕᖓ ᐱᔪᓐᓇᕐᒃᑎᑦᑎᓂᖓᑕ 
 (6) ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ ᑎᒃᑯᐊᕐᒃᑕᐅᓯᒪᔪᕐᒃ ᓄᓇᓕᖕᒥᑦ ᐱᓕᕆᓂᐊᕐᓗᓂ ᐅᕙᓘᓃᑦ 
ᐃᓚᖓᓂᑦ ᓴᖏᓂᕆᔭᖓᓂᒃ ᓂᕈᐊᕐᒃᑐᓕᕆᔨᐅᑉ ᐱᓕᕆᔪᖕᓇᕐᒃᑐᕐᒃ ᓄᓇᓕᐅᑉ ᐃᓚᖓᓄᑦ. 
 
ᑐᓂᔭᐅᓂᕐᒃ ᐊᓯᖏᓐᓂᑦ ᐱᓕᕆᐊᒃᓴᓂᑦ 
 (7) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒃ ᐱᓕᕆᑎᑦᑎᔪᖕᓇᕐᒃᑐᕐᒃ 
ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ ᐱᓕᕆᐊᖏᓐᓂᑦ ᓂᕈᐊᕐᒃᐸᒌᕐᓇᒥᑦ ᐅᕐᖕᓄᒍᑎᔪᖕᓇᕐᒃᑐᒃᑯᓪᓗ ᓂᕈᐊᕐᓇᒥᑦ. 

 
ᐊᓯᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔩᑦ 

 
ᑎᒃᑯᐊᖅᓯᓂᖅ ᐊᓯᖏᓐᓂᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᓂᒃ 
172,  ᓂᕈᐊᕐᒃᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ ᓴᕿᑕᐅᕌᓂᑐᐊᕐᒃᐸᑦ, 
ᑎᒃᑯᐊᕐᒃᓯᓗᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᓂᒃ ᓂᕈᐊᕆᐊᕐᒃᑐᕐᕕᖕᒥᓗ ᑎᑎᕋᕐᒃᑎᒃᓴᒥᒃ ᐊᑐᓂ 
ᓂᕈᐊᕆᐊᕐᒃᑐᕐᕕᐅᓂᐊᕐᒃᑐᓄᑦ. 

 
ᐊᔪᖏᓐᓂᕆᔭᕆᐊᖃᖅᑕᖏᑦ ᐊᓯᖏᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔩᑦ 

 
ᐊᔪᙱᓐᓂᐅᔾᔪᑏᑦ 
173.  (1) ᐊᔪᙱᑦᑑᓗᓂ ᑎᒃᑯᐊᕐᒃᑕᐅᓂᕐᖕᒧᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᓂᕐᖕᒧᑦ, 
ᓂᕈᐊᕐᒃᑎᓂᒃ ᐊᑎᓕᐅᕆᔨᐅᑉᓗ ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᕐᒃᑎᐅᑉᓗ ᐊᓯᖏᓐᓂᒃ, ᐃᓄᒃ 
ᓂᕈᐊᕈᖕᓇᕐᒃᑑᔭᕆᐊᖃᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ. 
 
ᐊᔪᕈᑕᐅᔾᔪᑏᑦ 
 (2) ᑭᓇᑐᐃᓇᕐᒃ ᐊᔪᕐᒃᑐᕐᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒧᑦ ᐱᓕᕆᔨᐅᓂᕐᒃ ᐃᒪᓐᓇᐃᐸᑦ 

(a)  ᐃᓚᒋᔭᐅᒃᐸᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓄᑦ ᐅᕙᓘᓃᑦᐱᔪᖕᓇᕐᒃᑎᑕᐅᑉᓗᓂ 
ᑭᒡᒐᖅᑐᐃᔨᐅᒃᐸᑦ, ᑮᓇᐅᔭᓕᕆᔨᐅᒃᐸᑦ ᐱᔫᒥᓵᕆᓂᕐᖕᒧᑦ ᐊᐅᓚᑦᓯᔨᐅᒃᐸᓪ 
ᑮᓇᐅᔭᓕᕆᔨᐅᑉᓘᓃᑦ ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ; 

(b)  ᐊᒃᑐᐊᓂᖃᕐᒃᐸᑦ ᐊᐱᖁᑎᓄᑦ ᓂᕈᐊᕈᑕᐅᓂᐊᕐᒃᑐᒥᒃ ᓴᕿᑦᑐᖃᕐᓗᓂ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  79 S.Nu. 2013,c.25 
 

ᐃᖢᐊᕆᔭᐅᓗᐊᖏᓐᓂᖓᓄᑦ ᐃᑲᔪᕐᒃᑐᐃᓂᕐᖕᒧᑦ ᐊᒃᑐᐊᓂᖃᓗᐊᕐᖕᓂᖓᓄᓪᓘᓃᑦ; 
(c)  ᒪᓕᒐᓕᐅᖅᑎᓄᑦ ᑲᑎᒪᔨᐅᒃᐸᑦ, ᐅᕙᓘᓃᑦ ᑲᑎᒪᔨᐅᓚᐅᖅᐸᑦ ᑭᖑᓪᓕᕐᒃᐹᒥᒃ 

ᑲᑎᒪᓂᖃᓚᐅᕐᒃᑎᓪᓗᒋᑦ; 
(d)  ᑲᑎᒪᔨᐅᖃᑕᐅᒃᐸᑦ ᑯᐃᓐᒧᑦ ᑲᑎᒪᔨᐅᔪᓂᑦ (Queen’s Privy Council) ᑲᓇᑕᒧᑦ; 
(e)  ᑲᑎᒪᔨᐅᒃᐸᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᖅᑎᖏᓐᓄᑦ ᓴᓂᑑᒃᐸᓪᓘᓃᑦ; 
(f)  ᒪᓕᒐᓕᐅᕐᒃᑎᐅᒃᐸᑦ ᑲᓇᑕᒥ ᐊᕕᒃᑐᖅᓯᒪᐅᖅᑐᑦ ᒐᕙᒪᖏᓐᓄᑦ ᐅᕙᓘᓃᑦ ᐊᓯᐊᓂ 

ᐅᑭᐅᖅᑕᖅᑐᒥ ᒐᕙᒪᒋᔭᖏᓐᓄᑦ; 
(g)  ᒪᐃᔭᐅᒃᐸᑦ ᑲᑎᒪᔨᐅᒍᓂᓘᓃᑦ ᓄᓇᓖᑦ ᑲᑎᒪᔨᖏᓐᓄᑦ; 
(h)  ᐃᖅᑲᖅᑐᐃᔨᐅᒃᐸᑦ; ᐅᕙᓘᓃᑦ 
(i)  ᐱᕋᔭᖕᓂᕐᖕᒧᑦ ᐸᓯᔭᐅᓚᐅᕐᒃᐸᑦ, ᐅᕙᓘᓃᑦ ᐊᖏᖃᑎᒌᒍᑎᓕᐅᓚᐅᕐᒃᐸᑦ 

ᒪᓕᒋᐊᖃᕐᖕᓂᕐᖕᒧᑦ ᒪᓕᒃᖢᒋᑦ ᑖᒻᓇ ᐱᖁᔭᕐᒃ, ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᕐᒃ, 
ᑲᓇᑕᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᕐᒃ, ᐊᒪᓗ ᐱᕋᔭᖕᓂᕐᖕᒧᑦ ᓇᓗᓇᐃᔭᐅᑏᑦ ᐅᕙᓘᓃᑦ 
ᑲᓇᑕᐅᑉ ᒪᓕᒐᓕᐊᖓᓂᒃ, ᖃᓪᓗᓈᑦ ᓄᓇᖓᓐᓂ ᐊᕕᒃᑐᖅᓯᒪᔪᑦ ᒐᕙᒪᖏᑦᑕᓗ 
ᒪᓕᒐᖏᓐᓂᒃ ᐅᕙᓘᓃᑦ ᐅᑭᐅᖅᑕᖅᑐᒥ ᒐᕙᒪᒋᔭᐅᔪᑦ ᒪᓕᒐᖏᓐᓂᒃ ᐱᔾᔪᑎᓕᖕᓂᒃ 
ᓂᕈᐊᕐᒃᑎᑦᑎᓂᕐᖕᒧᑦ, ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᓄᑦ ᐊᓯᖏᓐᓄᓪᓗ ᓂᕈᐊᕈᑎᓄᑦ 
ᐱᔾᔪᑎᖃᖅᑐᓂᒃ ᓯᖁᒥᑦᓯᔪᕕᓂᐅᓐᓂᖅᐸᑦ. 

 
ᖃᑕᖑᑎᒌᑦ 
 (3) ᓂᕈᐊᖅᑐᓕᕆᔨᐅᑉ ᖃᑕᖑᑎᖏᑦ ᓂᕈᐊᖅᑐᓕᕆᔨᓄᑦ ᐃᑲᔪᖅᑎᐅᓂᕐᒃ ᐊᔪᕐᒃᑐᑦ. 
 
ᖃᓄᐃᑑᓂᖏᑦ ᑎᒃᑯᐊᖅᓯᔾᔪᑏᑦ  
174. ᑎᒃᑯᐊᖅᓯᔾᔪᑎᓗᒃᑖᑦ ᒪᓕᒃᖢᒍ ᑖᒻᓇ ᐱᖁᔭᖅ ᓈᒻᒪᒋᔭᐅᔪᒦᑦᑕᕆᐊᖃᖅᑐᑦ ᐊᓕᓚᔪᓂᑦ. 

 
ᑎᑎᕋᕐᕕᖕᒥᑦ ᐱᓕᕆᐊᑦ 

 
ᐱᓕᕆᐊᖃᕐᓂᕐᒃ ᐊᔾᔨᒌᒃᑎᑦᑎᔭᕆᐊᖃᕐᓂᕐᒥᒃ 
175. (1) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᐅᔪᑦ ᐱᓕᕆᔨᖏᓪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᑦᑕ 
ᐃᑲᔪᕐᒃᑐᐃᓂᖃᔾᔮᖏᓚᑦ ᐊᒪᓗ ᐃᒪᓐᓇᐃᔾᔮᖏᓚᑦ, ᐱᓕᕆᓂᕆᔭᑎᒃ ᐱᓕᕆᐊᖑᔪᑦ ᒪᓕᒃᖢᒍ ᑖᒻᓇ ᐱᖁᔭᕐᒃ, 
ᖃᓄᑐᐃᓇᕐᒃ ᐃᑲᔪᕐᒃᑐᐃᓂᖃᔾᔮᖏᓚᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖑᔪᓂᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒥᑦ ᐅᕙᓘᓃᑦ ᓇᓕᐊᖕᓂᑐᐃᓇᕐᒃ ᐃᑲᔪᕐᒃᑐᐃᓗᑎᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᐅᔪᒥᑦ. 
 
ᐃᓕᓐᓂᐊᖅᑎᑕᐅᓂᖅ 
 (2) ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᐅᔪᑦ  ᐃᓕᓐᓂᐊᖅᑎᑕᐅᓂᐊᖅᐳᑦ ᐱᔭᕇᕐᓗᑎᒡᓗ 
ᐃᓕᓐᓂᐊᕈᑎᒥᖕᓂᒃ ᓂᕈᐊᕐᓂᐅᑉ ᒥᒃᓵᓄᑦ ᐃᓕᓐᓂᐊᖅᑕᐅᖁᔭᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 
 
ᐊᑕᐅᓯᕐᒥᒃ ᐱᓕᕆᕝᕕᖃᕆᐊᖃᕐᓂᖏᑦ 
176. ᓂᕈᐊᖅᑐᓕᕆᔨ ᓂᕈᐊᕐᒃᑐᓕᕆᔨᐅᑉᓗ ᐃᑲᔪᖅᑎᖓ ᐊᓯᖏᓐᓂᒃ ᐱᓕᕆᐊᖃᕆᐊᖃᖏᓚᑦ ᐱᖁᔭᑦ 
ᒪᓕᒡᓗᒋᑦ. 
 
ᐱᓕᕆᐊᕆᔭᐅᑦᑕᐃᓕᖁᔭᐅᔪᑦ 
177.  ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔮᖃᖅᑐᑦ, ᐃᖅᑲᓇᐃᔭᕐᓂᕐᒥᖕᓂ ᓂᕈᐊᖅᑐᓕᕆᓂᕐᒧᑦ, 

(a)  ᐊᓯᖏᓐᓂᒃ ᐱᓕᕆᐊᖃᕆᐊᖃᖏᓚᑦ ᐃᖅᑲᓇᐃᔮᖃᕆᐊᖃᖏᓚᑦ ᐃᓚᐅᒋᐊᖃᖏᓚᓪᓗ 
ᐃᖅᑲᓇᐃᔮᖓᓄᑦ ᑐᕌᖏᑦᑐᓂᒃ ᒪᓕᖏᑦᑐᓂᒃ ᒪᓕᒐᑦ ᒪᓕᒡᓗᒋᑦ;  

(b)  ᑮᓇᐅᔭᑎᒍᑦ ᐃᑲᔪᖅᑕᐅᒍᑎᒃᓴᓂᒃ ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᒥ 
ᑐᓐᓂᐅᑎᖃᕆᐊᖃᖏᓚᑦ; ᐅᕙᓘᓐᓃᑦ  

(c)  ᑮᓇᐅᔭᓂᒃ ᐊᑐᕆᐊᖃᖏᓚᑦ ᐊᐱᖁᑎᓄᑦ ᓂᕈᐊᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ. 
 

 
ᑎᑎᖃᓕᕆᓂᕐᒧᑦ ᐱᔾᔪᑎᖃᖅᑐᑦ 

 
ᐸᐸᑕᐅᔭᕆᐊᖃᕐᓂᖏᑦ ᑎᑎᖃᖁᑎᒋᔭᐅᔪᑦ 
178.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐅᑯᓂᖓ ᑲᒪᒋᔭᖃᑦᓯᐊᕆᐊᖃᖅᐳᖅ 

(a)  ᐱᓯᒪᐃᓐᓇᕐᓗᓂ ᑎᑎᕋᖅᓯᒪᔪᒃᑯᑦ ᑕᒪᐃᓐᓂᒃ ᐊᖏᖅᑕᐅᓯᒪᔪᓂᒃ ᑕᑕᑎᕆᐊᖃᖅᑐᓂᒃ 
ᐊᒻᒪᓗ ᖃᓄᐃᓕᐅᖁᔨᓂᕐᒧᑦ ᐋᖅᑭᒃᓱᖅᓯᒪᔭᒥᓂᒃ ᑎᑎᖃᑎᒍᑦ ᓱᓇᑐᐃᓐᓇᐃᑦ 
ᐱᔾᔪᑎᒋᓪᓗᒋᑦ; ᐊᒻᒪᓗ 

(b)  ᑕᒪᐃᓐᓂᒃ ᓂᕈᐊᖁᔨᓂᕐᒧᑦ ᑎᓕᓯᒍᑎᓂᒃ, ᓂᕈᐊᖅᑐᖃᓚᐅᖅᑎᓪᓗᒍ ᑎᑎᖃᓂᒃ 
ᐅᑎᖅᑎᑕᐅᓯᒪᔪᓂᒃ, ᓇᓗᓇᐃᒃᑯᑕᓂᒃ ᓱᓕᓂᕋᐅᑎᓂᒡᓗ ᐊᖏᕈᑎᓂᒃ ᐱᔾᔪᑎᖃᖅᑐᓂᒃ 
ᓂᕈᐊᕐᓂᕐᒧᑦ ᐊᒻᒪᓗ ᑕᒪᕐᒥᒃ ᐸᐸᖏᓐᓇᕐᓗᒋᑦ ᐊᑐᒐᒃᓴᐅᑐᐃᓐᓇᕈᓐᓇᓛᖅᑐᓂᒃ. 

 
ᐊᑭᓕᖅᑐᖅᑕᐅᔾᔪᑏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ ᐱᓕᕆᔨᖏᓐᓄᓪᓗ 
179.  (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᑭᓕᖅᑐᖅᑕᐅᓂᐊᖅᐳᖅ ᐱᓕᕆᐊᖃᕐᖕᓂᖓᓄᑦ ᒪᓕᒡᓗᒍ 
ᐱᖁᔭᖅ ᐊᐅᓚᑦᓯᔩᑦ ᑮᓇᐅᔭᓕᕆᔨᓪᓗ ᑲᑎᒪᔨᖏᑦᑕ ᐋᖅᑭᒃᑕᖏᓐᓂᒃ ᑖᑉᑯᐊᓗ ᐱᓕᕆᔨᖏᑦ 
ᐊᑭᓕᖅᑐᖅᑕᐅᓂᐊᖅᖢᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐋᖅᑭᒃᑕᖏᓐᓂᒃ ᐱᓕᕆᐊᖏᓐᓄᑦ ᒪᓕᒃᖢᒍ 
ᑖᒻᓇ ᐱᖁᔭᖅ. 
 
ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᓕᕆᔨᖏᓪᓗ ᐅᑎᕐᕕᐅᖃᑦᑕᕆᐊᖃᖅᐳᑦ 
ᐊᑭᓕᐅᑎᒋᓚᐅᖅᑕᒥᖕᓂᒃ ᐃᓅᔾᔪᑎᓄᑦ ᐃᖏᕐᕋᔭᖕᓂᕐᒧᓪᓗ ᐱᓕᕆᐊᒥᖕᓂᒃ ᐱᓕᕆᓪᓗᑎᒃ. 

 
ᖃᐅᔨᒃᑲᐃᔾᔪᑎᑦ 

 
ᖃᓄᖅ ᖃᐅᔨᒃᑲᐃᔾᔪᑎᖃᕆᐊᖃᕐᓂᖏᑦ 
180. ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥ ᐱᓕᕆᔨᐅᔪᖅ ᐱᔪᖕᓇᖅᑎᑕᐅᒍᓂ ᐱᔭᕆᐊᖃᕈᓂᓘᓃᑦ 
ᐃᓄᓗᒃᑖᓂᒃ ᖃᐅᔨᒃᑲᐃᓂᕐᖕᒥᒃ ᐱᖁᔭᖅ ᒪᓕᒡᓗᒋᑦ ᐅᖃᖅᓯᒪᔪᖅᑕᖃᖏᑉᐸᓪᓗ ᖃᓄᖅ 
ᖃᐅᔨᒃᑲᐃᒋᐊᖃᕐᓂᖓᓄᑦ, ᖃᐅᔨᒃᑲᐃᔾᔪᑎ ᑕᑯᔭᒃᓴᐅᑎᑎᒎᕈᖕᓇᖅᑐᖅ, ᓂᕕᖓᖅᑕᐅᕙᒃᑐᑎᒍᑦ, ᑎᑎᖃᑎᒍᑦ, 
ᐊᓯᐊᒍᓪᓘᓃᑦ ᓈᒻᒪᒐᓱᒋᔭᒥᒍᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᓕᕆᔨᐅᔫᑉ. 
 
ᐱᔾᔪᑎᖓ ᖃᕆᑕᐅᔭᑎᒍᑦ ᑮᓇᐅᔭᓕᕆᓂᕐᖕᒧᑦ ᐱᖁᔭᕐᒃ 
181. (1) ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐃᓄᖕᓄᑦ ᑎᒥᐅᔪᑦ ᑐᑭᖃᕐᖕᓂᖓᑐᑦ ᖃᕆᑕᐅᔭᑎᒍᑦ 
ᑮᓇᐅᔭᓕᕆᓂᕐᖕᒧᑦ ᐱᖁᔭᕐᒃ−ᒥᑦ ᐊᒪᓗ ᐱᖁᔭᕐᒃ ᐊᑐᕈᑎᖃᕐᒃᖢᓂ ᑐᑭᓯᐅᒪᔾᔪᑎᓄᓪᓗ ᐊᒪᓗ ᐊᓕᓚᔪᓄᑦ 
ᑕᒡᕘᓇ ᐱᖁᔭᑎᒍ. 
 
ᐱᔪᖕᓇᕐᒃᑎᑦᑎᓂᕐᒃ ᐱᔾᔪᑎᒋᑉᓗᒋᑦ ᖃᕆᑕᐅᔭᑎᒎᕐᒃᑐᑦ ᐊᓕᓚᔪᐃᑦ 

(2) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᑐᖕᓇᕐᒃᑐᕐᒃ 
(a) ᐊᑐᕐᓗᓂ ᖃᕆᑕᐅᔭᑎᒍᑦ ᓴᓇᓂᕐᖕᒥᒃ, ᑲᑎᕐᒃᓱᐃᓂᕐᖕᒥᒃ, ᓇᒃᓯᐅᔾᔭᐅᓂᕐᖕᒥᒃ, 

ᑐᖁᕐᒃᓯᒪᑎᑦᑎᓂᕐᖕᒥᒃ, ᓅᑎᕆᓂᕐᖕᒥᒃ, ᑐᓂᐅᖃᐃᓂᕐᖕᒥᒃ, ᑎᑎᖃᑎᒍᑦ 
ᓴᕿᑕᐅᑎᑦᑎᓂᕐᖕᒥᒃ ᐅᕙᓘᓃᑦ ᐱᓕᕆᐊᖃᕐᖕᓂᕐᒃ ᐊᓕᓚᔪᕋᓗᖕᓂᑦ ᐅᕙᓘᓃᑦ 
ᑐᑭᓯᐅᒪᔾᔪᑎᓂᒃ; 

(b) ᓴᕿᑦᑎᓗᓂ ᑐᑭᓯᐅᒪᔾᔪᑎᓂᑦ ᖃᕆᑕᐅᔭᑎᒍᑦ ᐊᑐᕐᒃᑕᐅᔪᒃᓴᓂᑦ ᐊᒪᓗ ᓇᓗᓇᐃᕐᒃᓯᓂᕐᖕᒧᑦ 
ᒪᓕᒃᑕᐅᔪᒃᓴᓂᑦ ᖃᕆᑕᐅᔭᑎᒎᕈᖕᓇᕐᒃᑐᓂᒃ ᐊᓕᓚᔪᕐᖕᓂᒃ; 

(c) ᑐᓂᓯᔪᖕᓇᕐᖕᓂᕐᖕᒥᒃ ᖃᕆᑕᐅᔭᑎᒎᕈᖕᓇᕐᒃᑐᓂᒃ ᑕᑕᑎᒐᒃᓴᓂᒃ ᐊᒪᓗ ᐊᓯᖏᓐᓂᒃ 

ᐊᓕᓚᔪᓂᒃ ᐊᑐᕐᒃᑕᐅᔪᓂᒃ ᑕᒡᕘᓇ ᐱᖁᔭᑎᒍᑦ; 
(d) ᐅᖃᕐᓗᓂ, ᐅᖃᕈᒪᖏᓗᓂᓘᓃᑦ, ᓈᒻᒪᒃᓴᕐᖕᓂᕐᖕᒥᒃ ᖃᕆᑕᐅᔭᑎᒎᕐᒃᑐᓂᒃ ᐊᓕᓚᔪᓂᒃ, 

ᐊᒪᓗ 
(e) ᓴᕿᑦᑎᓗᓂ ᐊᑐᕐᒃᑕᐅᖃᑦᑕᕐᒃᑐᒃᓴᓂᒃ ᐱᖃᑦᑕᕈᖕᓇᕐᒃᓯᓂᕐᖕᒥᒡᓗ 
 ᓇᒃᓯᐅᔾᔨᖃᑦᑕᕈᖕᓇᕐᖕᓂᕐᖕᒥᒡᓗ ᖃᕆᑕᐅᔭᑎᒍᑦ ᐊᓕᓚᔪᓂᒃ ᑕᒡᕘᓇ ᐱᖁᔭᑎᒍ. 

 
ᐅᖃᕐᒃᑕᐅᓯᒪᔪᑦ ᐅᖃᕐᖕᓂᕋᐅᑏᑦ ᓱᓕᓐᓂᕐᖕᒧᑦ, ᑕᒪᒃᑯᐊᕋᓗᐃᑦ 
 (3) ᐅᖃᐅᓯᐅᔪᑦ ᐱᖁᔭᓂᒃ ᐊᑐᖅᖢᑎᒃ ᐅᖃᖅᑐᑦ ᓇᓗᓇᐃᖅᓯᔪᓪᓘᓃᑦ ᑐᑭᓯᐅᒪᔾᔪᑏᑦ ᐃᓄᖕᒧᑦ 
ᐅᖃᐅᓯᐅᔪᑦ ᓱᓕᓂᕋᕐᒃᖢᒋᑦ, ᓈᒻᒪᖕᓂᕋᖅᖢᒋᑦ, ᐱᐊᓂᑦᑎᐊᕐᒃᓯᒪᓂᕋᕐᒃᖢᓂᒋᓪᓘᓃᑦ ᑕᐃᒪᓐᓇᐃᑕᐅᔪᖕᓇᕐᒃᑐᑦ 
ᖃᕆᑕᐅᔭᒃᑯᑦ ᑕᑕᑎᕈᖕᓇᖅᑐᒃᑯᑦ ᐃᓅᑉ ᐊᑎᓕᕐᒃᐅᐸᒍ ᑖᑉᓱᒪ ᐃᓅᑉ ᖃᕆᑕᐅᔭᑎᒍᑦ ᐊᑎᓕᐅᕈᓯᖓᑎᒍᑦ. 
 
ᑕᐅᑐᒃᑕᐅᓗᑎᒃ ᐊᑎᓕᐅᕈᓰᑦ 
 (4) ᐱᔭᕆᐊᖃᕐᖕᓂᐅᔪᕐᒃ ᑕᒡᕘᓇ ᐱᖁᔭᑎᒍᑦ ᐊᑎᓕᐅᕆᑎᓪᓗᒍ ᑕᐅᑐᒃᑕᐅᔭᕆᐊᖃᕐᖕᓂᕐᒃ 
ᓈᒻᒪᒋᔭᐅᔪᕐᒃ ᖃᕆᑕᐅᑎᒍᑦ ᐊᓕᓚᔫᔪᓂᑦ ᐊᑐᓂ ᐊᑎᓕᐅᕐᒃᑏᑦ ᐊᒪᓗ ᑕᐅᑐᒃᑐᐃᑦ ᐊᑎᓕᐅᕐᒃᐸᑕ 
ᖃᕆᑕᐅᔭᑎᒍᑦ ᐊᑎᓕᐅᕈᓯᖏᓐᓂᑦ ᐊᑐᕐᓗᑎᒃ. 
 
ᖃᕆᑕᐅᑎᒍᑦ  

(5) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐋᕿᒃᓯᔪᖕᓇᕐᒃᑐᕐᒃ ᖃᕆᑕᐅᔭᒃᑯᑦ ᑐᓂᐅᖃᐅᑕᐅᔪᖕᓇᕐᒃᑐᓂᒃ 
ᐊᒪᓗ ᐱᔪᖕᓇᕐᒃᑕᖏᓐᓂᑦ ᑐᑭᓯᐅᒪᔾᔪᑎᓂᒃ ᐊᒪᓗ ᐊᓕᓚᔪᓂᒃ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒨᖓᔪᓂᑦ.  

 
ᐱᓂᐊᕐᖕᓂᕋᐊᑏᑦ ᓇᓗᓇᐃᔭᐅᑏᓪᓗ 

 
ᐱᓂᐊᕐᖕᓂᕋᐅᑎ ᐱᓕᕆᐊᖃᕐᖕᓂᐊᓕᕐᓗᓂ 
182. (1) ᐱᓕᕆᐊᕐᒃᑖᓚᐅᖏᓪᓗᓂ ᓱᓕ, ᑕᒪᕐᒥᒃ ᐅᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ 
ᐱᓂᐊᕐᓂᕋᐅᑎᓕᐅᕐᓂᐊᖅᐳᑦ ᐱᓕᕆᓂᐊᕐᓂᕐᒧᑦ, ᐊᖏᖅᑕᐅᓯᒪᔪᑦ ᑕᑕᑎᕆᐊᖃᖅᑐᑦ ᐊᑐᕐᓗᒋᑦ, 
ᓱᓕᓂᕋᐅᑎᓕᐅᕌᓂᒃᓯᒪᖏᑉᐸᑕ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᑦ ᒪᓕᒃᖢᒋᑦ. 
 
ᐊᐅᓪᓚᖅᑎᑕᐅᓂᖏᑦ ᐱᓂᐊᕐᓂᕋᐊᑏᑦ 
 (2) ᓂᕈᐊᖅᑐᓕᕆᔨ, ᑭᖑᕙᖅᑕᐃᓕᓗᓂ, ᓇᒃᓯᐅᔾᔨᔭᕆᐊᖃᖅᐳᖅ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ ᑖᒻᓇᓪᓚᑖᖑᓗᓂ ᐊᑎᓕᐅᕐᒃᑕᐅᔪᕐᒃ ᐅᑯᓂᖓ 

(a)  ᓂᕈᐊᖅᑐᓕᕆᔨᐅᑉ ᓇᖕᒥᓂᖅ ᐱᓂᐊᕐᓂᕋᐅᑎᖓᓂᒃ; ᐊᒻᒪᓗ  
(b)  ᑎᒃᑯᐊᖅᑕᐅᔾᔪᑎᖏᑦ ᐱᓂᐊᕐᓂᕋᐅᑎᖏᓪᓗ ᐊᖏᕈᑎᖏᓐᓂᒡᓗ ᐃᑲᔪᖅᑎᖓᑕ ᐊᓯᖏᓗ 

ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ. 
 

ᐱᓂᐊᕐᖕᓂᕋᐅᑎᓂᒃ ᐊᐅᓚᑦᑎᔪᑦ 
183. (1) ᐱᓂᐊᕐᓂᕋᐅᓯᐅᑐᖃᖅᐸᑦ ᐅᕙᓘᓃᑦ ᓱᓕᓂᕋᐅᑎᐅᔪᒥᒃ, ᐊᑐᕐᒃᑕᐅᑉᓗᑎᒃ ᐱᖁᔭᑦ ᐊᒪᓗ ᑭᓇᒥᒃ 
ᐱᔪᖕᓇᕐᒃᑐᒥᒃ ᐊᑐᕆᐊᖃᔾᔮᖏᑉᑕ ᐱᓂᐊᕐᓂᕋᐅᓯᐅᕐᒃᑎᓪᓗᒋᑦ ᐱᖁᔭᑎᒍᑦ, ᐃᒪᓐᓇ ᐱᔭᐅᔪᖕᓇᕐᒃᑐᕐᒃ  

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᑎᒃᑯᐊᖅᑕᖓᓄᓪᓘᓃᑦ  
ᑎᑎᕋᖃᑎᒍᑦ;  

(b)  ᓂᕈᐊᖅᑐᓕᕆᔨᒧᑦ;  
(c)  ᐃᑲᔪᖅᑎᖓᓄᑦ ᓂᕈᐊᖅᑐᓕᕆᔨᐅᑉ;  
(d)  ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ;  
(e)  ᐃᖅᑲᖅᑐᐃᔨᒧᑦ;  
(f)  ᓱᓕᓂᕋᐅᑎᓕᐅᖅᑎᒋᔭᐅᔪᒧᑦ ᑭᒃᑯᑐᐃᓐᓇᕐᓂᒃ;  
(g)  ᐃᖅᑲᖅᑐᐃᔨᐊᓛᕐᒧᑦ;  
(h)  ᐳᒃᑭᕐᒃᑕᓕᖕᒧᑦ; ᐅᕙᓘᓃᑦ  

(i)  ᑲᒥᓯᓇᒋᔭᐅᔪᒧᑦ ᐱᓂᐊᕐᓂᕋᐅᑎᓕᐅᖅᑎᑎᔨᒧᑦ.  
 
 
ᐊᑭᓖᑎᑕᐅᔭᕆᐊᖃᖏᓐᓂᖅ 
 (2) ᑕᒪᕐᒥᒃ ᓱᓕᓂᕋᐅᑎᑦ ᐊᖏᕈᑎᓪᓗ ᐱᓕᕆᐊᕆᔭᐅᔪᑦ ᐱᖁᔭᑎᒍᑦ ᐱᓕᕆᐊᕆᔭᐅᒋᐊᖃᖅᐳᑦ 
ᐊᑭᓖᑎᑕᐅᖏᓪᓗᑎᒃ ᓱᓕᓂᕋᐅᑎᓕᐅᕆᐊᖃᖅᑐᑦ. 
 

ᐃᖃᖅᑐᐃᕕᒃᑯᑦ ᕿᒥᕐᕈᓂᖅ 
 
ᑭᖑᓪᓕᖅᐹᒃᑯᑦ ᐃᓱᒪᓕᐅᕈᑕᐅᔪᑦ 
184. (1) ᑎᓕᓯᒍᑎᑦ ᐃᓱᒪᓕᐅᕈᑎᓪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐋᖅᑭᒃᑕᐅᓯᒪᔪᑦ 
ᑕᐃᒪᓐᓇᐃᓕᖓᐃᓐᓇᕆᐊᖃᖅᐳᑦ ᐊᔪᖏᓐᓈᕈᑕᐅᔪᓐᓇᖏᑦᖢᓂᓗ. 
 
ᕿᒥᕐᕈᓂᖅᑕᖃᙱᓐᓂᖅ 
 (2) ᑎᓕᓯᔾᔪᑎᓕᐅᖅᑐᖃᕐᖕᓂᐊᖏᓚᖅ, ᐱᒋᐊᕐᖕᓂᕐᖕᒥᒡᓗ,  ᐊᐃᕙᔾᔪᑎᓕᐅᕐᓗᓂᓘᓃᑦ, 
ᐃᖃᖅᑐᐃᕕᒃᑯᑦ  ᕿᒥᕐᕈᓗᓂ, ᐸᓴᓗᓂ ᐊᔪᖅᑎᑦᑎᓇᓱᒡᓗᓂᓘᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᑦ.  
 
ᕿᒥᕐᕈᓂᐅᔪᖅ ᐱᔾᔪᑎᓕᖕᓂᒃ ᐃᓂᒋᔭᐅᔪᒥᒃ 
 (3) ᐃᓚᒋᔭᐅᑲᓐᓂᖅᑐᖅ (2)-ᖑᒐᓗᐊᖅᑎᓪᓗᒍ, ᒪᓕᒐᑎᒍᑦ ᕿᒥᕐᕈᔪᖃᕈᖕᓇᖅᑐᖅ ᐅᓪᓗᐃᑦ 30 
ᐊᓂᒍᖅᓯᒪᓕᖅᑎᓪᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᓱᒪᓕᐅᓚᐅᖅᑎᓪᓗᒍ ᐊᐱᖁᑕᐅᔪᒧᑦ 
ᐃᓂᒋᔭᐅᔪᖕᓇᕐᖕᓂᐅᔪᒧᑦ. 
 

ᒪᓕᒐᐃᑦ 
 
ᒪᓕᒐᐃᑦ 
185. (1)  ᒪᓕᒐᓕᐅᖅᑎᑦ ᑲᑎᒪᔨᓕᕆᓂᕐᒧᑦ ᑲᑎᒪᔨᖏᑦ ᒪᓕᒐᓕᐅᕈᖕᓇᕐᒃᑐᑦ ᐃᒪᓐᓇ 

(a)  ᖃᓄᐃᑦᑐᓂᒃ ᓴᓇᔭᕆᐊᖃᕐᓂᖏᓐᓄᑦ ᓂᕈᐊᕐᒃᖠᕐᓂᖃᖁᔨᓂᕐᒧᑦ ᑎᓕᓯᔾᔪᑎᓂᒃ, 
ᑐᓴᖅᑎᑎᔾᔪᑎᓂᒃ ᐊᒪᓗ ᓂᕈᐊᕈᑏᑦ ᐱᔾᔪᑎᒋᔭᖏᓐᓄᑦ ᐱᖁᔭᐅᑉ;  

(b)  ᐅᑯᓐᓄᖓ ᖃᕆᑕᐅᔭᑎᒍᑦ ᐊᓕᓚᔪᐃᑦ ᐊᒪᓗ ᖃᕆᑕᐅᔭᑎᒍᑦ ᐊᑎᓕᐅᕈᓰᑦ ᐱᔾᔪᑎᒋᑉᓗᒍ 
ᑖᒻᓇ ᐱᖁᔭᕐᒃ; 

(c) ᐱᔾᔪᑎᒋᑉᓗᒋᑦ ᐊᑭᓕᐅᑕᐅᔭᕆᐊᖃᖅᐸᒃᑐᑦ, ᐊᑭᓕᖅᑐᕈᑎᒃᓴᐅᑉᓗᑎᒃ ᐱᑎᑕᐅᕙᒃᑐᑦ 
ᑮᓇᐅᔭᑦ ᒪᓕᒃᖢᒋᑦ ᑖᑉᑯᐊ ᐱᖁᔭᐃᑦ; ᐊᒪᓗ  

(d)  ᓱᓇᒥᐊᓂᒃ ᐱᔾᔪᑎᖃᕐᓂᐊᕐᒃᑐᑦ ᒪᓕᒐᓕᕆᓂᕐᒧᑦ ᑖᑉᑯᓅᓇ ᐱᖁᔭᑎᒍᑦ. 
 

ᐊᑭᓕᖅᑑᑏᑦ ᑎᑎᕋᖅᑕᐅᓯᒪᔪᑦ 
 (2) ᐱᖁᔭᖏᓐᓂ ᒪᓕᒐᐃᑦ ᐋᖅᑭᒃᓯᔪᖃᕈᓐᓇᖅᐳᖅ ᐊᓯᔾᔩᕈᓐᓇᖅᐳᑦ ᐊᑭᓕᐅᑎᒃᓴᓂᒃ ᒪᓕᒡᓗᒋᑦ 
ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᑦ ᐃᒪᓐᓇ ᐋᖅᑭᒃᐃᓗᑎᒃ 

(a)  ᐊᑭᓕᐅᑎᒃᓴᓂᒃ ᑮᓇᐅᔭᖅᑖᕈᑎᒃᓴᓂᒡᓗ ᐊᑭᓕᐅᑕᐅᓂᐊᖅᑐᓂᒃ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᓄᑦ ᐱᓕᕆᓂᖏᓐᓂ ᒪᓕᒐᑦ ᑖᒃᑯᐊ ᒪᓕᒡᓗᒋᑦ; 

(b)  ᖃᓄᖅ ᐱᔨᑦᓯᕋᐅᑎᖃᖃᑦᑕᕐᓂᐊᕐᓂᖏᓐᓄᑦ ᐊᒻᒪᓗ ᖃᓄᑎᒋ ᐊᑐᖃᑦᑕᕐᓂᐊᕐᓂᖏᓐᓄᑦ 
ᑮᓇᐅᔭᓂᒃ ᒪᓕᒐᑦ ᒪᓕᒡᓗᒋᑦ; 

(c)  ᐊᑭᓕᐅᑎᒃᓴᐃᑦ ᐱᖁᑎᑖᕈᑎᑦ ᐱᔨᑦᓯᕋᕐᓂᕐᒧᑦ ᐊᑭᓕᖅᑕᐅᒍᑕᐅᒋᐊᓖᑦ ᓂᕈᐊᕐᓇᐅᑎᓪᓗᒍ;  
(d)  ᖃᓄᖅ ᐊᑭᓕᖅᑕᐅᒋᐊᖃᕐᓂᖏᓐᓄᑦ ᐊᑭᓕᐅᑕᐅᒋᐊᓖᑦ ᐊᒻᒪᓗ ᖃᓄᖅ 

ᐅᑎᖅᑎᑕᐅᔪᓐᓇᕐᓂᖏᓐᓄᑦ ᐊᑭᓕᐅᑕᐅᓚᐅᖅᑐᑦ. 

ᐊᑐᕐᓂᖃᕐᓂᖓ ᐅᖃᕐᓂᕋᐅᓯᐅᕐᓂᕐᒧᑦ ᐱᖁᔭᓂᑦ 
186. ᐅᑯᐊ ᐅᖃᕐᓂᕋᐅᓯᐅᕐᓂᕐᒨᖓᖏᑦᑐᑦ ᑐᑭᖏᑦ ᒪᓕᒃᖢᒋ ᐅᑯᓄᖓ ᐅᖃᕐᓂᕋᐅᓯᐅᕐᓂᕐᒧᑦ ᐱᖁᔭᓂᑦ: 

(a)  ᖃᓄᐃᓕᐅᕆᐊᖃᕐᓂᕐᒧᑦ ᒪᓕᖁᔭᐅᒍᑎᑦ ᑐᓂᔭᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ; 
(b)  ᖃᓄᐃᓕᐅᕆᖃᖁᔭᐅᓃᑦ ᑐᓂᔭᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᒪᓕᒃᖢᒋᑦ 

ᑖᑉᑯᐊ ᐱᖁᔭᐃᑦ; ᐊᒻᒪ  
(c)  ᑕᑕᑎᕆᐊᓖᑦ ᓈᒻᒪᒋᔭᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ.  

 
ᑮᓇᐅᔭᓂᒃ ᐱᔾᔪᑎᖃᖅᑐᑦ 

 
ᐊᑭᓕᐅᑕᐅᔭᕆᐊᖃᖅᑐᑦ ᑮᓇᐅᔭᓕᐅᕈᑎᒃᓴᐃᓪᓗ 
187.  ᑕᒪᕐᒥᒃ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐅᓯᖓ, 
ᐊᑭᓕᖅᑕᐅᓂᐊᖅᐳ, ᑮᓇᐅᔭᓕᐅᕈᑕᐅᔪᓂᒃ ᐊᓯᖏᓐᓂᒡᓗ ᐊᑭᓕᖅᑕᐅᓗᑎᒃ ᒪᓕᒡᓗᒋᑦ ᐊᑭᓕᖅᑑᑏᑦ 
ᑎᑎᕋᖅᑕᐅᓯᒪᔪᑦ. 
 
ᐱᓕᕆᐊᖑᔭᕆᐊᖃᖅᑐᓂᒃ ᐱᓕᕆᐊᖃᖏᑉᐸᑕ 
188. (1) ᓂᕈᐊᖅᑐᓕᕆᔨ ᐃᓱᒪᒋᔭᖃᕈᓂ ᐊᐱᖁᑎᓄᑦ ᓂᕈᐊᕐᓂᕐᒧᑦ ᐱᓕᕆᔨᐅᔪᖅ 
ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖏᓐᓂᖓᓄᑦ ᓂᕈᐊᕐᓇᐅᑎᓪᓗᒍ, ᐊᐱᖁᑎᓄᑦ ᓂᕈᐊᖅᑐᓕᕆᔨ 
ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᑎᑎᖃᑎᒍᑦ. 
 
ᐊᑭᓕᖅᑕᐅᓇᔭᖏᓐᓂᖏᑦ 
 (2) ᑕᐃᒪ ᖃᐅᔨᒃᑲᖅᑕᐅᓚᐅᕐᓗᓂ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ ᐅᖃᖅᓯᒪᓂᖏᑦ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐃᓂᖅᑎᕈᑎᒋᓗᓂᐅᒃ, ᐊᑭᓖᑦᑕᐃᓕᒪᒋᐊᖃᖅᐳᖅ ᐃᓚᐃᓐᓇᖏᓐᓂᒃ 
ᑕᒪᐃᓐᓂᒡᓘᓐᓃᑦ ᐊᑭᓕᖅᑐᖅᑕᐅᒍᑎᒃᓴᖏᓐᓂᒃ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᑉ 
ᐱᔨᑦᓯᕋᓚᐅᕋᓗᐊᖅᑎᓪᓗᒍ ᑮᓇᐅᔭᓂᒃ ᐊᑐᓚᐅᕋᓗᐊᖅᑎᓪᓗᒍᓗ. 
 
ᐊᔪᐃᓐᓈᕈᑎᖃᕐᓂᖅ 
 (3) ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᖅ ᐃᓂᖅᑎᖅᑕᐅᔪᖅ ᒪᓕᒡᓗᒋᑦ ᑎᑎᕋᖅᓯᒪᔪᑦ ᒪᓕᒐᐃᑦ 
ᐃᓚᖓᓂ (2)-ᒥ ᐊᔪᐃᓐᓈᕈᑎᖃᕈᓐᓇᖅᐳᖅ ᐃᓂᖅᑎᖅᑕᐅᒍᑎᒥᓂᒃ ᐊᐅᓚᑦᓯᔩᑦ ᑮᓇᐅᔭᓕᕆᔨᓪᓗ 
ᑲᑎᒪᔨᖏᓐᓄᑦ ᐅᓪᓗᐃᑦ 30 ᐊᓂᒍᓚᐅᖏᓐᓂᖏᓐᓂ ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐃᓂᖅᑎᑕᐅᒍᑎᖓ 
ᐊᑐᖅᑕᐅᓂᐊᕐᓂᖓᓄᑦ. 
 
ᓯᕗᓂᐊᒍᑦ ᐊᑭᓕᐅᑎᒃᓴᖏᓐᓂᒃ ᑐᓂᔭᐅᓂᖓ 
189. (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓂᓯᔪᓐᓇᖅᐳᖅ ᐊᑭᓕᐅᑎᒃᓴᓂᒃ ᓂᕈᐊᖅᑐᓕᕆᔨᒧᑦ 
ᓯᕗᓂᐊᓂ ᐊᓪᓚᕕᖓᓂ ᐊᑐᒐᒃᓴᖏᓐᓂᒃ ᐊᓯᖏᓐᓄᓪᓗ ᐊᑭᓕᐅᑕᐅᒋᐊᖃᖅᑐᓄᑦ ᐊᑐᒐᒃᓴᖏᓐᓂᒃ 
ᓂᕈᐊᖅᑐᓕᕆᔨᐅᓂᕐᒧᑦ ᐱᓕᕆᓪᓗᓂ. 
 
ᐊᑭᓕᖅᑐᐃᒃᑲᓐᓂᕐᓂᖅ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᓯᐊᒍᑦ ᐊᑭᓕᐅᑎᒃᑲᓐᓂᒃᓴᐅᔪᒃᓴᓂᒃ ᓈᒻᒪᒐᓱᒋᔭᒥᓂᒃ 
ᑐᓂᓯᒃᑲᓐᓂᕈᓐᓇᖅᐳᖅ ᑕᒪᒃᑯᐊ ᑐᓂᔭᐅᔪᑦ ᑮᓇᐅᔭᑦ ᓈᒻᒪᖏᑉᐸᑕ ᐊᑐᖅᑕᐅᓂᐊᖅᑐᑦ ᓂᕈᐊᕐᓇᐅᓂᐊᖅᑐᒥ 
ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᒍᑕᐅᓗᑎᒃ.  
 
ᓇᓗᓇᐃᒃᑯᑦᓯᖅᑕᐅᓯᒪᔭᕆᐊᖃᕐᓂᖏᑦ 
 (3) ᐊᑐᓂ ᓂᕈᐊᖅᑐᓕᕆᔨᑦ ᐃᒪᓐᓇᐃᓕᐅᕆᐊᖃᖅᐳᑦ 

(a)  ᑎᑎᕋᖃᑦᑕᕐᓗᒋᑦ ᐊᑐᕐᖕᓂᑯᐃᑦ ᐅᑎᖅᑎᑕᐅᔪᖕᓇᖅᑐᑦᑦ ᓂᕈᐊᖅᑐᓕᕆᔨᒧᑦ ᐊᓯᖏᓐᓄᓗ 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦᒧᑦ ᐱᓕᕆᔨᐅᔪᓄᑦ ᑭᒡᒐᖅᑐᐃᕕᖕᒥ ᐊᐱᖁᑎᓄᑦ 
ᓂᕈᐊᖅᑎᑦᑎᕕᐅᔪᒥᑦ;  

(b)  ᓇᓗᓇᐃᕐᓗᒋᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ, ᑕᒪᕐᒥᒃ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 
ᑐᓐᓂᐅᑕᐅᓯᒪᓂᖏᓐᓄᑦ ᓂᕈᐊᖅᑐᓕᕆᔨᒧᑦ; ᐊᒻᒪᓗ  

(c)  ᐱᓕᕆᐊᖃᕐᓗᓂ ᑕᒻᒪᖅᓯᒪᑎᑦᑎᑕᐃᓕᒪᓂᕐᖕᒥᒃ ᓇᓗᓇᐃᖅᓯᒪᔪᓂᒃ. 
ᑮᓇᐅᔭᑦ ᐊᑭᓕᐅᑎᒃᓴᖅ ᖃᓄᖅ ᐱᓕᕆᐊᕆᔭᐅᓂᖏᑦ 

(4) ᑕᒪᕐᒥᒃ ᑮᓇᐅᔭᑦ ᐊᑭᓕᐅᑎᒃᓴᐃᑦ ᐊᐱᖁᑎᓄᑦ ᓂᕈᐊᕐᓂᕐᒧᑦ ᐊᑐᖅᑕᐅᓂᐊᖅᑐᑦ 
ᐃᒪᓐᓇᐃᒋᐊᖃᖅᐳᑦ 

(a)  ᕿᒥᕈᔭᐅᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ; ᐊᒻᒪ  
(b)  ᓇᒃᓯᐅᑎᓗᒋᑦ ᐊᐱᖁᑎᓄᑦ ᓂᕈᐊᖅᑎᑎᓂᕐᒧᑦ ᐱᑎᑦᑎᔪᓄᑦ ᐊᐱᖁᑎᓄᑦ 

ᓂᕈᐊᖅᑎᑦᑎᓂᖃᖅᑎᑦᑎᔪᓄᑦ. 
 
ᓱᓇᒧᑦ ᑮᓇᐅᔭᑦ ᐊᑐᖅᑕᐅᔪᒃᓴᐅᓂᖏᑦ 
190. ᑕᒪᕐᒥᒃ ᑮᓇᐅᔭᑦ ᐊᑐᖅᑕᐅᔪᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᐊᒪᓗ ᐃᓗᐃᑦᑑᑦᓯᐊᕐᖕᓂᕐᖕᒧᑦ ᑲᒥᓯᓇᒧᑦ ᐃᒪᓐᓇᐃᓕᖓᔭᕆᐊᖃᖅᑐᑦ 

(a)  ᐊᑐᕐᓗᒋᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᑎᑦᑎᔪᑦ ᐊᑐᖁᔭᖏᓐᓄᑦ; ᐊᒻᒪ 
(b)  ᐊᑭᓕᖅᑕᐅᓗᑎᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᑎᑦᑎᔪᓄᑦ. 

 
ᐊᖏᕈᑎᑦ 

 
ᐊᖏᕈᑎᑦ 
191.  ᐅᖃᖅᑎ, ᐱᓕᕆᖃᑎᖃᕐᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓂᒃ, ᐊᖏᖃᑎᖃᕈᓐᓇᖅᐳᖅ 
ᑲᓇᑕᐅᑉ ᒐᕙᒪᒃᑯᖏᓐᓂᒃ, ᒐᕙᒪᒃᑯᓐᓂᒃ ᐊᕕᒃᑐᖅᓯᒪᐅᖅᑐᑦ ᒐᕙᒪᒃᑯᖏᓐᓂᒡᓗ ᖃᓪᓗᓈᑦ ᓄᓇᖓᓂ 
ᐱᖓᓱᓂᒃ ᐅᑭᐅᖅᑕᖅᑐᒥ ᓄᓇᓕᕐᔪᐊᓂᒡᓗ, ᓄᓇᓕᖕᓂ ᒐᕙᒪᒃᑯᓐᓂᒡᓗ ᐅᕙᓘᓐᓃᑦ ᐊᓯᖏᓐᓂᒃ ᑎᒥᐅᔪᓂᒃ 
ᖃᓄᖅ ᐊᐱᖁᑎᓄᑦ ᓂᕈᐊᖅᑐᓕᕆᓂᖅ ᖃᓄᐃᓕᐅᕐᓂᐊᕐᓂᖓᓄᑦ. 
 

ᐊᕕᒃᑐᖅᓯᒪᓂᖓ IX 
 ᒪᓕᒃᑕᐅᒋᐊᖃᖅᑐᑦ 

 
ᐅᓐᓂᕐᓘᑎᑦ 

 
ᐅᓐᓂᕐᓘᑎᓕᐅᕐᓂᖅ 
192.  (1) ᑭᓇᑐᐃᓐᓇᖅ ᐅᒃᐱᕈᓱᒃᑯᓂ ᐱᕋᔭᒃᑐᖃᕐᓂᖓᓄᑦ ᒪᓕᒐᑦ ᒪᓕᒡᓗᒋᑦ 
ᐱᕋᔭᒃᑐᖃᖅᐸᓪᓕᐊᓂᐊᕐᓂᖓᓄᑦ ᐱᕋᔭᒃᑐᖃᑐᐃᓐᓇᕆᐊᖃᕐᓂᖓᓄᓪᓗ ᐅᓐᓂᕐᓗᒍᓐᓇᖅᐳᖅ ᐸᓖᓯᒃᑯᓐᓄᑦ. 
 
ᑭᒡᓕᒋᔭᐅᔪᕐᒃ ᐅᓐᓂᕐᓘᑎᖃᕆᐊᖃᕐᓂᖅ 
 (2) ᐅᓐᓂᕐᓗᒍᑕᐅᔪᑦ ᐸᓖᓯᒃᑯᓐᓄᑦ ᐅᖃᐅᓯᕆᔭᐅᒋᐊᖃᖅᐳᑦ ᐅᓪᓗᐃᑦ 90 ᐊᓂᒍᓚᐅᖏᓐᓂᖏᓐᓂ 
ᖃᐅᔨᓚᐅᕐᓗᓂ ᐅᓐᓂᕐᓗᒃᑐᖅ ᐅᓐᓂᕐᓘᑎᒋᓕᖅᑕᒥᓂᒃ. 
 
ᑐᒃᓯᕋᐅᑎᖃᕐᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᒃᓯᕋᕈᓐᓇᖅᐳᑦ ᐸᓖᓯᒃᑯᓐᓂᑦ ᖃᐅᔨᓴᖁᔨᓗᓂ ᓱᓇᑐᐃᓐᓇᕐᒥᒃ 
ᐱᕋᔭᒍᑕᐅᑐᐃᓐᓇᕆᐊᖃᖅᑐᒥᒃ ᒪᓕᒐᑦ ᑖᒃᑯᐊ ᒪᓕᒡᓗᒋᑦ. 
 
ᒪᓕᒋᐊᖃᕐᓂᕐᒧᑦ ᖃᓄᐃᓕᐅᕈᑕᐅᔭᕆᐊᖃᖅᑐᑦ 
193.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ, ᐸᓖᓯᓪᓗ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᓗ ᐋᖅᑭᒃᓯᒪᔪᑦ 
ᒪᓕᒃᑕᐅᔭᕆᐊᖃᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖅ ᐊᑐᕐᖕᓂᐊᖅᐳᖅ ᑖᑉᓱᒧᙵ ᐱᖁᔭᒧᑦ, 
ᐋᕿᒋᐊᕐᓗᒍ ᐱᔭᕆᐊᖃᕌᖓᑦ ᐊᖏᕈᑎᒋᒃᐸᔾᔪᒡᓘᓃᑦ ᐃᓚᐅᖃᑕᐅᔪᑦ. 

ᖃᐅᔨᓴᕐᓂᖅ 
 
ᖃᐅᔨᓴᕐᓂᖅ 
194. (1) ᐸᓖᓯᑦ ᖃᓄᑐᐃᓐᓇᖅ ᖃᐅᔨᓴᕐᓂᐊᖅᐳᑦ ᐅᓐᓂᕐᓘᑕᐅᔪᒥᒃ. 
 
ᑐᓴᖅᑎᑕᐅᓂᖓ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ 
 (2) ᐸᓖᓯᒃᑯᑦ ᑐᓴᖅᑎᑦᑎᓂᐊᖅᐳᑦ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ ᓱᓇᑐᐃᓇᒥᒃ 
ᖃᓄᐃᓕᐅᕈᑎᒋᔭᖓᓐᓂᒃ ᐃᒪᓐᓇᐃᐸᑦ, ᖃᐅᔨᓴᐃᓂᖃᖅᑎᓪᓗᒋᑦ, ᐸᓖᓰᑦ ᓈᒻᒪᒋᔭᒥᖕᓂᒃ ᐱᔾᔪᑎᖃᕐᓗᑎᒃ 
ᐅᒃᐱᕈᓱᖕᒪᑕ ᐱᕋᔭᖕᓂᖅᑕᖃᕐᖕᒪᑦ ᐊᑐᖅᖢᒍ ᐱᖁᔭᒃ. 
 
ᑐᒃᓯᕋᐅᑎᖃᕐᓂᖅ ᑐᑭᓯᐅᒪᔾᔪᑎᒃᓴᓂᒃ 
 (3) ᐸᓖᓯᒃᑯᑦ ᓂᕈᐊᖅᑐᓕᕆᓂᕐᖕᒧᑦ ᐊᖓᔪᖄᖓᓪᓗ ᐃᒪᓐᓇᐃᓂᐊᖅᐳᑦ, ᐱᖁᔭᐅᒍᑎᒃ, ᑐᓂᓯᓗᑎᒃ 
ᓱᓇᑐᐃᓇᒥᒃ ᑐᑭᓯᐅᒪᔾᔪᑎᒥᒃ ᐱᓯᒪᔭᖓᓐᓂᒃ ᐱᔾᔪᑎᓕᖕᒥᒃ ᐱᕋᔭᒍᑕᐅᔪᒥᒃ ᐱᔭᐅᔪᒪᑐᐃᓐᓇᕆᐊᖃᖅᑐᖅ 
ᐃᓗᐃᑑᑎᐊᕐᖕᓂᕐᖕᒧᑦ ᑲᒥᓯᓇᒧᑦ ᖃᐅᔨᔪᒪᓗᓂ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎ ᐊᑑᑎᖃᕐᖕᒪᖔᑦ 
ᐱᔾᔪᑎᖃᕐᓗᑎᒃ ᐅᒃᐱᕈᓱᖕᒪᑕ ᐱᕋᔭᖕᓂᖅᑕᖃᕐᖕᒪᑦ ᐊᑐᖅᖢᒍ ᐱᖁᔭᒃ  
 
ᑎᑎᖃᖅ ᐱᔪᖕᓇᕈᑎᒋᔭᐅᔪᖅ 
195. (1) ᐃᖅᑲᖅᑐᐃᔨ ᐃᒪᓐᓇᐃᑐᖕᓇᖅᑐᖅ, ᑐᒃᓯᕋᐅᑦ ᐱᔾᔪᑎᒋᑉᓗᒍ, ᕿᓂᖅᓴᕈᑎᒥᒃ ᓴᕿᑦᑎᓗᓂ 
ᐳᑭᖅᑕᓕᖕᓂᒃ ᐱᑎᑦᑎᔪᖕᓇᕐᓗᓂ ᐊᓯᖏᓐᓂᓘᓃᑦ ᐊᑎᖃᖅᑐᓂᒃ ᕿᓂᕈᑎᒥᑦ ᐃᑎᕈᖕᓇᖅᑎᓪᓗᒋᑦ 
ᐱᔾᔪᑕᐅᔪᓂᒃ ᖃᐅᔨᓴᐃᓂᕐᖕᒧᑦ ᒪᓕᒃᖢᒍ ᐱᖁᔭᖅ ᐃᖃᖅᑐᐃᔨ ᓈᒻᒪᒃᓴᕈᓂ ᐅᖃᕐᖕᓂᕋᐅᓯᐅᖅᑕᐅᔪᒥᒃ 
ᐱᔾᔪᑎᑕᖃᐅᕐᖕᓂᖓᓄᑦ ᐅᒃᐱᕈᓱᒃᖢᓂ ᐱᔾᔪᑕᐅᔪᓂᒃ ᐱᑕᖃᕐᖕᒪᑦ ᐃᑎᖅᑕᐅᓂᐊᖅᑐᖅ. 
 
ᓴᙱᓂᖃᕐᓂᖅ ᐃᑎᕈᓐᓇᕐᓂᕐᒧᑦ 
 (2) ᓴᐃᒪᑎᑦᑎᔨ ᑭᓇᑐᐃᓐᓇᕐᓘᓃᑦ ᐊᑎᖃᖅᑐᖅ ᕿᓂᕐᓂᕐᒧᑦ ᐱᔪᓐᓇᐅᑎᒥ ᐋᖅᑭᒃᑕᐅᓯᒪᔪᒥ 
ᒪᓕᒐᐃᑦ ᐃᓚᖓᓂ (1)-ᒥ, ᒪᓕᒡᓗᒋᑦ ᐃᓯᕈᓐᓇᕈᑎᒥ ᒪᓕᒃᑕᐅᒋᐊᖃᖅᑐᑦ, ᐃᓯᕈᓐᓇᖅᐳᖅ ᕿᓂᕈᓐᓇᖅᐳᕐᓗ 
ᐃᒡᓗᒋᔭᐅᔪᒥᒃ ᓱᓇᑐᐃᓐᓇᕐᓂᒡᓗ ᕿᓂᖅᑕᐅᔪᓐᓇᖅᑐᓂᒃ ᐱᔪᓐᓇᐅᑎᒥ ᑎᑎᖅᓯᒪᔪᓂᒃ. 
 
ᐱᑎᑕᐅᑕᐃᓕᑉᓗᓂ ᐱᒋᐊᒥᐊᕐᓂᕐᒥᒃ ᐊᑐᕐᓂᕐᒃ 
 (3) ᐃᓄᒃ, ᐳᒃᑭᕐᒃᑕᓕᐅᑉ ᐊᓯᐊ, ᐊᑐᕈᓂ ᐱᔪᖕᓇᐅᑎᒥᒃ ᐃᓚᒋᔭᐅᑲᓐᓂᖅᑐᖅ (1) ᒪᓕᒃᖢᒍ 
ᐱᒋᐊᒥᐊᕐᓂᕐᒥᒃ ᐊᑐᕆᐊᖃᖏᑦᑐᕐᒃ ᑭᓯᐊᓂ ᐃᓄᒃ, ᐅᕙᓘᓃᑦ ᐱᖃᑎᒋᔭᐅᒃᐸᑦ, ᓯᐃᒪᑎᑎᔨᒧᑦ ᐊᒪᓗ 
ᐱᑎᑕᐅᑕᐃᓕᒍᓂ ᐱᒋᐊᒥᐊᖁᔭᐅᓯᒪᑉᓗᓂ ᐅᖃᕐᒃᓯᒪᓪᓚᕆᒃᐸᑦ ᐱᔪᖕᓇᐅᑎᒥᑦ.  
 
ᑎᑎᖃᓂᒃ ᓴᖅᑭᑎᑦᑎᖁᔨᔪᖕᓇᕐᓂᖅ 
 (4) ᖃᐅᔨᓴᖅᑐᖅ ᑭᓇᑐᐃᓐᓇᖅ ᕿᓂᖅᑐᖅ ᑭᓇᑐᐃᓐᓇᕐᒥᒃ ᐃᒡᓗᒦᑦᑐᖃᖅᐸᑦ ᕿᓂᕐᕕᐅᔪᒥ 
ᕿᓂᕈᑎᒥᒃ ᐱᖃᖅᑎᑕᐅᓗᓂ ᓴᖅᑭᑎᑎᒋᐊᖃᕐᓂᖏᓐᓄᑦ ᐸᐃᑉᐹᓂᒃ ᑎᑎᕋᖅᓯᒪᔪᓂᒡᓘᓐᓃᑦ 
ᖃᐅᔨᓴᖅᑕᖏᓐᓂᒃ ᓴᖅᑭᑎᑎᖁᔨᔪᓐᓇᖅᐳᖅ ᑎᓕᓯᓗᓂ ᐃᒡᓗᒦᑦᑐᒥᒃ ᓴᖅᑭᖁᓗᒋᑦ. 
 
ᐊᒡᕕᐊᖅᑐᖃᖅᐸᑦ 
 (5) ᐃᓄᖕᒥᒃ ᐊᒡᕕᐊᖅᑐᖃᔾᔮᖏᓚᖅ ᐱᑭᖅᑕᓕᖕᒧᑦ ᐊᓯᖓᓂᒡᓘᓃᑦ ᖃᐅᔨᓴᖅᑐᒥᒃ. 
 
ᖃᐅᔨᒃᑲᐃᔾᔪᑎᖃᕐᓂᖅ ᖃᐅᔨᓴᖅᑕᐅᓂᐊᕐᒃᑐᒥᒃ 
196. (1) ᐸᓖᓯ ᖃᐅᔨᓴᖅᑐᖃᓚᐅᕐᓗᓂ ᐃᖅᑲᖅᑐᖅᑕᐅᕕᖕᒧᐊᖅᑕᐅᔪᖃᓚᐅᖏᓐᓂᐊᓂᓗ, 
ᖃᐅᔨᒃᑲᐃᒋᐊᖃᖅᐳᖅ ᐅᓐᓂᕐᓗᓚᐅᖅᑐᒧᑦ ᖃᐅᔨᓴᖅᑕᐅᓚᐅᖅᑐᒧᓪᓗ ᖃᐅᔨᓴᕈᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ, 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 

  86 S.Nu. 2013,c.25 
 

ᑭᓯᐊᓂ ᐃᓱᒪᒍᑎᒃ ᑕᐃᒪᓐᓇ ᖃᐅᔨᒃᑲᐃᒍᑎᒃ ᖃᐅᔨᓴᕈᑎᖏᓐᓄᑦ ᐃᖢᐃᓪᓕᐅᕈᑕᐅᔪᓐᓇᕐᓂᖓᓄᑦ. 
 
 
ᖃᐅᔨᒃᑲᐃᔾᔪᑎᑦ ᖃᐅᔨᓴᕐᒃᑕᐅᓂᕐᒃ ᖃᓄᐃᖓᓂᖓᓂᑦ 
 (2) ᐃᖅᑲᖅᑐᒐᒃᓴᐅᓂᐊᖏᑉᐸᑦ, ᐸᓖᓯᒃᑯᑦ ᖃᐅᔨᒃᑲᐃᒋᐊᖃᖅᐳᑦ ᐅᓐᓂᕐᓗᓚᐅᖅᑐᒥᒃ ᐊᒻᒪ 
ᑭᒃᑯᑐᐃᓐᓇᕐᓂᒃ ᖃᐅᔨᓴᕐᓂᕐᒧᑦ ᐱᔾᔪᑎᖃᖃᑕᐅᔪᓂᒃ. 
 
ᑐᓂᔭᐅᓂᖓ ᖃᐅᔨᒃᑲᐅᑦ 
 (3) ᖃᐅᔨᒃᑲᐃᔾᔪᒻᒥᒃ ᒪᓕᒡᓗᒍ ᐃᓚᒋᔭᐅᔪᖅ (1), (2)ᓘᓃᑦ ᓇᖕᒥᓂᖅ ᑐᓂᓯᔭᕆᐊᖃᖅᑐᑦ ᐃᓄᖕᒧᑦ 
ᐊᑎᓕᐅᖅᑕᐅᔭᕆᐊᖃᖅᑐᒃᑯᓘᓃᑦ ᑎᑎᖃᑎᒍᑦ ᐊᐅᓚᖅᑎᕝᕕᒋᓗᒍ ᐃᓄᒃ ᑭᖑᓪᓕᖅᐹᖅ ᑐᕋᕈᑎᖓᓄᑦ. 
 

ᒪᓕᒃᑕᐅᔭᕆᐊᖃᖅᑐᓄᑦ ᐊᖏᖃᑎᒌᒍᑎ 
 
ᐊᖏᖃᑎᒌᒍᑎ ᖃᓄᐃᑑᓂᖓ 
197. (1) ᒪᓕᒃᑕᐅᖁᔭᐅᔪᒥᒃ ᒪᓕᖕᓂᐊᕐᓂᕋᖅᖢᓂ ᐊᖏᕈᑕᐅᔪᖅ ᐃᒪᓐᓇᐃᑉᐳᑦ, ᑭᓇᑐᐃᓐᓇᖅ 
ᐱᕋᔭᒃᓯᒪᔪᖅ ᐊᖏᕈᑎᖃᕐᓂᐊᖅᐳᖅ, ᐃᖅᑲᖅᑐᒐᒃᓴᐅᒍᒪᖏᒃᑯᓂ ᐱᕋᔭᐅᑎᒋᓚᐅᖅᑕᒥᓂᒃ ᐃᒪᓐᓇ 
ᐊᖏᕈᑎᖃᕐᓂᐊᕐᓗᓂ, ᓇᓪᓕᐊᖕᓂᑐᐃᓐᓇᖅ ᑕᒪᐃᓐᓂᒡᓘᓐᓃᑦ ᐅᑯᓂᖓ: 

(a)  ᐊᑭᓖᓂᐊᕐᓗᓂ ᐊᑭᓕᐅᑕᐅᒋᐊᖃᖅᑐᒥᒃ, ᐃᒃᐱᒍᓱᒃᑎᑕᐅᓚᐅᖅᑐᒧᑦ 
ᐊᑭᓕᐅᑎᖃᕐᓂᐊᕐᓗᓂᓗ ᐊᒻᒪᓗ ᐊᑲᐅᖏᓕᐅᕈᑎᒋᔭᐅᓚᐅᖅᑐᒧᑦ;  

(b)  ᒪᒥᐊᒍᑎᖃᕐᓗᓂ, ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᑲᐅᖏᓕᐅᖅᑎᓚᐅᖅᑕᒥᓄᑦ;  
(c)  ᐅᖃᐅᔾᔪᖅᑕᐅᓂᐊᕐᓗᓂ ᐃᓐᓇᑐᖃᓄᑦ ᐃᓄᐃᑦ ᐱᖅᑯᓯᑐᖃᖏᑦ ᒪᓕᒡᓗᒋᑦ;  
(d)  ᓄᓇᓕᖕᒥ ᐱᓕᕆᑎᑕᐅᓂᐊᕐᓗᓂ ᐱᕋᔭᐅᑎᒋᓚᐅᖅᑕᓂ ᐊᑭᓕᕐᓂᐊᕐᓗᒋᑦ; ᐅᕙᓘᓐᓃᑦ 
(e)  ᐅᖃᕐᓗᓂ ᐊᖏᕈᑎᒋᔭᓂ ᐱᓕᕆᐊᕆᓂᐊᕐᓂᕋᕐᓗᒋᑦ. 

 
ᐊᑭᕋᖅᑐᖏᓪᓗᑎᒃ 
 (2) ᐋᔩᖃᑎᒌᖕᓂᖅ ᒪᓕᒋᐊᖃᕐᖕᓂᕐᖕᒧᑦ ᐊᖏᖃᑎᒌᒍᑎᒧᑦ ᐊᑭᕋᖅᑐᕐᖕᓂᖃᙱᓪᓗᓂᐅᓂᐊᖅᐳᖅ 
ᓇᓪᓕᑐᐃᓐᓇᖏᓐᓂᒃ. 
 
ᒪᓕᒃᑕᐅᔭᕆᐊᖃᕐᒃᑐᓄᑦ ᐊᖏᖃᑎᒌᒍᑎ 
198. (1) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᐅᒃᐱᕈᓱᒃᑯᓂ ᑭᓇᑐᐃᓐᓇᖅ ᐱᕋᔭᒃᓯᒪᓂᖓᓄᑦ, 
ᐱᕋᔭᖕᓂᐊᕐᓂᖓᓄᑦ ᐱᕋᔭᑐᐃᓐᓇᕆᐊᖃᕐᓂᖓᓄᓪᓘᓃᑦ ᐱᖁᔭᖅ ᒪᓕᒡᓗᒋᑦ, ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ 
ᒪᓕᒃᑕᐅᓂᕐᖕᒧᑦ ᐊᖏᖃᑎᒌᕈᑎᓕᐅᕈᖕᓇᖅᑐᖅ ᐃᓄᖕᒥᒃ ᐃᓱᒪᓕᐅᕈᑎᖃᓚᐅᕐᓗᓂ ᐅᑯᓂᙵᑦ: 

(a)  ᖃᓄᐃᑑᓂᖓ ᐊᖏᓂᖓᓗ ᖃᓄᐃᓕᐅᕐᖕᓂᐅᑉ ᖃᓄᐃᓕᐅᖏᓐᓂᐅᑉᓘᓃᑦ;  
(b)  ᐊᑭᓖᔭᕆᐊᖃᕐᖕᓂᖅ ᖃᓄᐃᓕᐅᕐᖕᓂᕐᖕᒧᑦ ᖃᓄᐃᓕᐅᖏᓐᓂᕐᖕᒧᓪᓘᓃᑦ; 
(c)  ᑭᒃᑯᑐᐃᓐᓇᐃᑦ ᐱᖁᔭᖏᑦ ᐃᓱᒪᓕᐅᕈᑎᒋᓚᐅᕐᓗᒋᑦ;  
(d)  ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ; ᐊᒻᒪᓗ  
(e)  ᓱᓇᑐᐃᓇᐃᑦ ᐱᔾᔪᑕᐅᔪᑦ ᑲᒥᓯᓇᐅᑉ ᐃᓱᒪᒋᔭᖏᑦ ᐱᔭᕆᐊᖃᕐᖕᓂᖏᓐᓄᑦ. 

 
ᒪᓕᒃᑕᐅᔭᕆᐊᖃᖁᔭᐅᔪᑦ ᖃᓄᐃᓕᖓᔭᕆᐊᖃᕐᓂᖏᑦ 
 (2) ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑕᐅᔪᖅ ᐅᖃᖅᓯᒪᔪᖃᕈᓐᓇᖅᐳᖅ ᖃᓄᐃᓕᐅᕆᐊᖃᕐᓂᖓᓄᑦ 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᑉ ᐃᓕᒍᒪᔭᖏᓐᓂᒃ ᐃᓗᓕᖃᕐᓗᓂ ᒪᓕᒋᐊᖃᕐᓂᖓᓄᑦ ᑖᒃᑯᐊ ᒪᓕᒐᑦ 
ᒪᓕᒡᓗᒋᑦ ᒪᓕᑦᓯᐊᖁᓪᓗᒍ. 
 
ᒪᓕᖕᓂᐊᕐᓂᕋᖅᖢᓂ ᒪᓕᒃᑕᐅᔭᕆᐊᖃᖅᑐᓂᒃ ᑎᑎᕋᖅᓯᒪᔪᖁᑎᑦ 
 (3) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᓇᒃᓯᐅᔾᔨᒋᐊᖃᖅᐳᖅ ᖃᐅᔨᒃᑲᐅᓗᓂ ᐃᓄᒃᒧᑦ ᐱᔾᔪᑎᓕᖕᓂᒃ 

ᒪᓕᒐᐃᑦ ᐃᓚᒋᔭᐅᑲᓐᓂᕐᒃ (1)-ᒥᑦ ᐅᖃᐅᑎᓗᓂᐅᒃ ᐃᓄᒃ ᐅᑯᓂᙵᑦ: 
(a)  ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᒻᒥᒃ ᑐᓂᔭᐅᓂᐊᕐᖕᒪᑦ ᐊᒪᓗ ᑭᒡᓕᒋᔭᖓᓂᒃ 

ᐊᖏᖃᑎᒌᒍᑎᐅᑉ ᐊᑎᓕᐅᕐᒃᑕᐅᓯᒪᔭᕆᐊᖃᕐᖕᓂᖓᓂᒃ;  
(b)  ᖃᓄᐃᓕᐅᕈᑕᐅᔭᕆᐊᖃᕐᒃᑐᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᐅᑉ; 
(c) ᐃᓄᒃ ᐱᔪᖕᓇᕐᖕᓂᖃᕐᖕᒪᑦ ᒪᓕᒐᓕᕆᔨᒥᒃ ᐃᑲᔪᕐᒃᑎᑖᕐᖕᓂᕐᖕᒥᒃ; 
(d) ᓇᐃᓈᕐᒃᓯᒪᔪᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᐅᑉ ᐃᓗᓕᖕᓂᒃ ᐃᓄᖕᓄᑦ 

ᑕᑯᔭᒃᓴᑕᐅᓂᐊᕐᖕᓂᖏᓐᓄᑦ. 
 
ᑐᒃᓯᕋᕐᓂᖓ 
 (4) ᑭᓇᑐᐃᓐᓇᖅ ᐱᕋᔭᖕᓂᕋᖅᑕᐅᓯᒪᔪᖅ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᑐᒃᓯᕋᕈᓐᓇᖅᐳᖅ 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒥᑦ ᐊᖏᕈᑎᖃᕈᒪᓗᓂ ᒪᓕᖕᓂᐊᕐᓂᕋᐅᑎᒥᒃ. 
 
ᒥᐊᓂᕆᔭᐅᓂᖏᑦ ᐱᔪᖕᓇᐅᑏᑦ 
 (5) ᐃᓗᐃᑑᑎᐊᕐᖕᓂᕐᖕᒧᑦ ᑲᒥᓯᓇ ᑐᓂᓯᓂᐊᕐᒃᐳᕐᒃ ᐃᓄᖕᒧᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ 
ᑐᓂᔭᐅᔪᒧᑦ ᐱᕕᒃᓴᖃᕐᒃᑎᑦᑎᐊᕐᖕᓂᕐᖕᒥᒃ ᒪᓕᒐᓕᕆᔨᒥᒃ ᐅᖃᖃᑎᖃᕐᖕᓂᕐᖕᒧᑦ. 

 
ᓵᑕᐅᔪᒃᓴᐅᑕᐅᓂᕐᒥᖕᓄᑦ ᐅᖃᕐᓂᖓ 
 (6) ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑦ ᐃᓗᓕᖃᕆᐊᖃᖅᐳᖅ ᐅᖃᖅᓯᒪᔪᒥᒃ ᑖᓐᓇ ᐃᓄᒃ 
ᓵᑕᐅᔪᒃᓴᐅᓂᕋᕐᓂᖓᓄᑦ ᐱᓕᕆᐊᕆᓚᐅᖅᑕᒥᓂᒃ ᐱᓕᕆᐊᕆᔭᐅᒋᐊᖃᖅᑐᒥᒡᓗ ᐱᓕᕆᐊᖃᓚᐅᖏᓐᓂᕐᒥᓄᑦ 
ᐱᕋᔭᐅᑎᒋᓚᐅᖅᑕᒥᓂᒃ. 
 
ᖃᖓ ᐊᑐᕐᓂᖃᕐᓂᐊᕐᓂᖓ 
 (7) ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑕᐅᔪᖅ ᐊᑐᕐᓂᖃᕐᓂᐊᖅᐳᖅ ᑭᓯᐊᓂ ᐊᑎᓕᐅᖅᑕᐅᓯᒪᒃᐸᑦ 
ᐱᕋᔭᓚᐅᖅᑐᒧᑦ ᐊᒻᒪᓗ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ. 
 
ᐃᖅᑲᖅᑐᐃᕕᖕᒥ ᐊᑐᖅᑕᐅᔪᓐᓇᖏᓐᓂᖓ 
 (8) ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ ᐊᖏᕈᑎᖃᖅᑐᖃᕋᓗᐊᖅᑎᓪᓗᒍ, ᐊᒻᒪᓗ ᓵᑕᐅᔪᒃᓴᐅᓂᕋᕐᓗᓂ 
ᐅᖃᖅᓯᒪᔪᖅᑕᖃᕋᓗᐊᖅᑎᓪᓗᒍ, ᐃᖅᑲᖅᑐᐃᕕᖕᒥ ᖃᐅᔨᒪᒍᑕᐅᓂᐊᕐᓗᓂ ᐃᖅᑲᖅᑐᐃᒍᑕᐅᔪᓂᒃ 
ᐊᑐᖅᑕᐅᔪᓐᓇᖏᑉᐳᖅ ᐊᖏᕈᑦ. 
 
ᐊᔾᔨᖏᓐᓂᒃ ᐱᑕᖃᕆᐊᖃᕐᓂᖓ 
 (9) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᑐᓂᓯᒋᐊᖃᖅᐳᖅ ᐊᔾᔨᖏᓐᓂᒃ ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ 
ᐊᖏᕈᑎᒋᔭᐅᔪᓂᒃ, ᐊᑎᓕᐅᖅᑕᐅᓯᒪᓕᑐᐊᖅᐸᑦ ᑐᓂᑲᐅᑎᒋᒋᐊᖃᕐᓗᒋᑦ ᐊᔾᔨᖏᑦ. 
 
ᑎᑎᕋᖅᑕᐅᓂᖓ ᓴᖅᑭᑎᑕᐅᓗᓂ ᐊᖏᕈᑕᐅᓯᒪᔪᖅ 
 (10) ᐃᓗᐃᑑᑎᐊᕐᖕᓂᕐᖕᒧᑦ ᑲᒥᓯᓇ ᓴᕿᑎᑦᑎᓂᐊᕐᒃᐳᕐᒃ, ᐃᖢᐊᕆᔭᓂ ᐊᑐᕐᓗᓂᐅᒃ, ᖃᐅᔨᒃᑲᐅᑎᒥᒃ 
ᐃᓗᓕᖃᕐᓗᓂ ᐃᒪᓐᓇ 

(a)  ᐊᑎᖓᓂᒃ ᑭᐊᑐᐃᓇᐅᑉ ᐊᑎᓕᐅᕐᒃᓯᒪᔫᑉ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ; 
(b)  ᖃᓄᐃᓕᐅᕐᖕᓂᕐᒃ ᐅᕙᓘᓃᕐᒃ ᐲᕐᒃᓯᓂᕐᒃ ᒪᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᐅᑉ 

ᓴᕿᑕᐅᓂᖓᓄᑦ; ᐊᒪᓗ 
(c) ᓇᐃᓈᕐᒃᓯᒪᓗᒋᑦ ᐃᓗᓕᖏᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᐅᑉ. 

  
ᖃᐅᔨᒃᑲᐃᒍᑦ ᒪᓕᖕᓂᖓᓄᑦ 
199.  (1) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᐃᓱᒪᒍᓂ ᒪᓕᖕᓂᐊᕐᓂᕐᒧᑦ ᐱᓂᐊᕐᓂᖓᓄᑦ, ᑲᒥᓯᓇ 
ᖃᐃᔨᒃᑲᐃᒍᑎᒥᒃ ᓇᒃᓯᐅᔾᔨᓂᐊᖅᐳᖅ  

(a)  ᐃᓄᖕᒧᑦ ᐊᑎᓕᐅᖅᑐᒧᑦ;  

(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᓐᓄᑦ;  
(c)  ᐸᓖᓯᒃᑯᓐᓄᑦ; ᐊᒻᒪᓗ  
(d) ᐃᖅᑲᖅᑐᖅᑕᐅᔪᒥᒃ ᐊᑭᕋᖅᑐᖅᑎᒧᓪᓗ. 

 
ᖃᐅᔨᒃᑲᐃᒍᑦ ᒪᓕᖏᓐᓂᕐᒧᑦ 
 (2) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᐃᓱᒪᒍᓂ ᐃᓄᒃ ᒪᓕᙱᓐᓂᖓᓄᑦ ᐊᖏᕈᑎᒋᓚᐅᖅᑕᒥᓂᒃ, ᑲᒥᓯᓇ 
ᓇᒃᓯᐅᔾᔨᓂᐊᖅᐳᖅ ᖃᐅᔨᒃᑲᐅᑎᒥᒃ ᒪᓕᙱᓐᓂᖓᓄᑦ ᐃᖅᑲᖅᑐᖅᑕᐅᑐᐃᓐᓇᕆᐊᖃᕐᓂᖓᓄᓪᓗ 
ᐱᓕᕆᐊᕆᔭᐅᖏᓐᓇᕐᓂᐊᕐᓂᖓᓄᓪᓗ ᐱᖁᔭᑦ ᒪᓕᒡᓗᒋᑦ ᑎᑎᖅᑕᐅᓚᐅᖏᑉᐸᓪᓗ ᐅᑯᓄᖓ 

(a)  ᐃᓄᖕᒧᑦ ᐊᑎᓕᐅᖅᑐᒧᑦ; 
(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓄᑦ; 
(c)  ᐸᓖᓯᒃᑯᓐᓄᑦ; ᐊᒻᒪ 
(d)  ᐃᖅᑲᖅᑐᖅᑕᐅᔪᒥᒃ ᐊᑭᕋᖅᑐᖅᑎᒧᓪᓗ. 

 

ᑎᑎᕋᖅᑕᐅᒋᐊᖃᕐᓂᖏᑦ ᒪᓕᖕᓂᕐᖕᒧᑦ ᒪᓕᙱᓐᓂᕐᖕᒧᓪᓘᓃᑦ  
 (3) ᖃᐅᔨᓴᓚᐅᕐᓗᓂ ᑖᓐᓇ ᐃᓄᒃ ᒪᓕᓚᐅᖏᓐᓂᖓᓄᑦ ᒪᓕᓚᐅᕐᓂᖓᓄᓪᓘᓐᓃᑦ 
ᐊᖏᕈᑎᓕᐅᕈᑎᒋᓚᐅᖅᑕᒥᓂᒃ, ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᑎᑎᕋᕆᐊᖃᖅᐳᖅ, ᑎᑎᕋᖅᑕᐅᓯᒪᒍᑎᒋᔭᖓ 
ᐋᖅᑭᒃᑕᐅᓯᒪᓗᓂ ᓈᒻᒪᒡᓗᓂᓗ, ᖃᐅᔨᒃᑲᐅᑎᒥᒃ ᐃᒪᓐᓇ  

(a)  ᐊᑎᖏᓐᓂᒃ ᐊᑎᓕᐅᕈᑎᖃᓚᐅᖅᑐᑦ ᒪᓕᖕᓂᐊᕐᓂᕐᒧᑦ;  
(b)  ᖃᓄᐃᓕᐅᕈᑎᒋᓚᐅᖅᑕᖏᑦ ᖃᓄᐃᓕᐅᕈᑎᒋᓚᐅᖏᑕᖏᓪᓗ ᐱᔾᔪᑎᓖᑦ 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᓯᐅᖅᑕᐅᔪᒧᑦ;  
(c)  ᓇᐃᒡᓕᒋᐊᖅᓯᒪᔪᒃᑯᑦ ᒪᓕᖕᓂᐊᕐᓂᕐᒧᑦ ᐊᖏᕈᑎᒋᓚᐅᖅᑕᖓ; ᐊᒻᒪ  
(d)  ᑖᓐᓇ ᒪᓕᓚᐅᕐᒪᖔᑦ ᒪᓕᓚᐅᖏᒻᒪᖔᓪᓗ ᑎᑎᕋᕐᓗᓂᐅᒃ ᑲᒥᓯᓇᐅᑉ 

ᐊᖏᕈᑎᒋᓚᐅᖅᑕᒥᓂᒃ. 
 

ᐱᔪᖕᓇᕐᖕᓂᖅ ᑐᑭᓯᐅᒪᔾᔪᑎᓄᑦ ᐊᒪᓗ ᒥᐊᓂᕆᔭᐅᓂᖏᓐᓄᑦ ᖃᐅᔨᒪᔭᐅᔭᕆᐊᖃᖏᑦᑐᓄᑦ ᐱᖁᔭᓂᒃ 
 (4) ᑕᑯᒃᓴᕈᖅᑎᑦᑎᔭᕆᐊᖃᕐᖕᓂᖅ ᑐᑭᓯᐅᒪᔾᔪᑎᓂᒃ ᒪᓕᒃᖢᒍ ᑖᒻᓇ ᐃᓚᒋᔭᐅᔪᖅ ᐊᒪᓗ ᐃᓚᒋᔭᐅᔪᖅ 
198 ᐊᑐᖅᑐᖅ ᒪᓕᒐᑕᖃᕈᐊᖅᑎᓪᓗᒍ ᐊᒃᑐᐊᖏᑦᑐᓂᒃ ᑐᑭᓯᐅᒪᔾᔪᑎᓄᑦ ᐊᒪᓗ ᒥᐊᓂᕆᔭᐅᓂᖏᓐᓄᑦ 
ᖃᐅᔨᒪᔭᐅᔭᕆᐊᖃᖏᑦᑐᓄᑦ ᐱᖁᔭᓂᒃ. 
ᖃᓄᐃᓕᐅᖅᑕᐅᒃᑲᓐᓂᕋᔭᖏᓐᓂᖓ 
200. (1) ᒪᓕᖕᓂᐊᕐᓂᕐᒧᑦ ᐊᖏᕈᑎᓕᐅᕈᑎᖃᖅᑐᖃᖅᐸᑦ, ᖃᓄᐃᓕᐅᖅᑕᐅᒃᑲᓐᓂᕋᔭᖏᑉᐳᖅ 
ᐃᖅᑲᖅᑐᐃᔨᓄᑦ ᑖᒃᑯᐊ ᒪᓕᒡᓗᒋᑦ ᖃᓄᐃᓕᐅᕈᑎᒋᓚᐅᖅᑕᒥᓄᑦ ᐱᓕᕆᐊᕆᒋᐊᖃᓚᐅᖅᑕᒥᓂᒡᓗ 
ᐱᓯᒪᖏᒃᑲᓗᐊᖅᐸᑦ, ᑭᓯᐊᓂ ᖃᓄᐃᓕᐅᖅᑕᐅᒃᑲᓐᓂᕈᓐᓇᖅᐳᖅ ᐊᖏᕈᑎᒋᓚᐅᖅᑕᒥᓂᒃ ᒪᓕᖏᓐᓂᖅᐸᑦ. 
 
ᖁᔭᓈᖅᑕᐅᓂᖏᑦ ᐃᖅᑲᖅᑐᖅᑕᐅᔾᔪᑎᒋᔭᖏᑦ 
 (2) ᐃᖅᑲᖅᑐᐃᔨ ᖁᔭᓈᖅᓯᒋᐊᖃᖅᐳᖅ ᐃᖅᑲᖅᑐᖅᑕᐅᒍᑎᒋᔭᐅᔪᓂᒃ ᐃᓄᖕᒧᑦ ᐊᑎᓕᐅᓚᐅᖅᑐᒧᑦ 
ᐊᖏᕈᒻᒥᒃ ᒪᓕᖕᓂᐊᕐᓂᕋᐅᑎᒥᒃ ᐃᖅᑲᖅᑐᐃᔨ ᓈᒻᒪᒃᓴᕈᓂ ᐃᒪᓐᓇ 

(a)  ᒪᓕᖕᓂᖓᓄᑦ ᐃᓄᒃ ᐱᖁᔭᐅᓯᒪᔪᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᕈᑎᒥᒃ; ᐅᕙᓘᓐᓃᑦ  
(b)  ᐃᓚᐃᓐᓇᕋᓗᐊᖏᓐᓂᒃ ᒪᓕᖁᔭᐅᓯᒪᔪᓂᒃ ᒪᓕᒃᓯᒪᓕᖅᐸᑦ ᒪᓕᖕᓂᐊᕐᓂᕋᕐᓂᕐᒧᑦ 

ᐊᖏᕈᑎᒋᓯᒪᔭᖏᑦᑕ ᐊᒻᒪᓗ, ᐃᖅᑲᖅᑐᐃᔨ ᐃᓱᒪᒃᐸᑦ, ᐃᖅᑲᖅᑐᖅᑕᐅᔾᔪᑎᖃᐃᓐᓇᖅᐸᑦ 
ᐊᑲᐅᖏᓕᐅᕈᑎᒋᔭᐅᓂᐊᕐᓂᖏᓐᓄᑦ ᐊᖏᕈᑎᒋᓯᒪᔭᖏᓐᓄᑦ ᒪᓕᖕᓂᐊᕐᓂᕋᖅᓯᒪᔭᖏᓐᓄᑦ.   

 
ᐃᖅᑲᖅᑐᐃᓂᖅ 

 
ᐱᓕᕆᐊᕆᔪᓐᓇᖅᑕᖏᑦ ᐃᖅᑲᖅᑐᐃᕕᐅᑉ 
201.  ᓄᓇᕗᒥ ᐃᖅᑲᖅᑐᐃᔨᑦ ᐱᓕᕆᐊᒃᓴᖃᖅᑐᑑᔪᑦ ᑕᒪᐃᓐᓂᒃ ᐱᕋᔭᐅᑎᓂᒃ ᑖᒻᓇ ᐱᖁᔭᖅ ᒪᓕᒃᖢᒍ. 
 
ᐃᑲᔪᖅᑕᐅᓂᖏᑦ ᐃᖅᑲᖅᑐᐃᔨᑦ 
202.  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᓚᐅᖃᑕᐅᔪᓐᓇᖅᐳᖅ ᐅᖃᓪᓚᒋᐊᖅᑐᖅᓯᒪᓗᓂ 

ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐱᕋᔭᓚᐅᖅᑐᒥᒃ ᑖᒃᑯᐊ ᒪᓕᒐᐃᑦ ᒪᓕᒡᓗᒋᑦ ᐃᑲᔪᕆᐊᖅᑐᕐᓗᓂ 
ᐃᖅᑲᖅᑐᐃᕕᖕᒥᒃ. 
 
ᐊᔪᕐᒃᑎᑦᑕᐅᔪᕐᒃ ᓴᒡᓗᔪᖃᕐᓂᖓᓄᑦ 
203. (1) ᐃᓄᒃ ᐊᔪᓕᕐᒃᑎᑕᐅᔪᕐᒃ ᓂᕈᐊᕐᖕᓂᕐᖕᒥᒃ ᐱᖁᔭᖅᑎᒍᑦ ᐅᖃᕐᒃᑎᑕᖃᓚᐅᕐᓂᖓᓄᑦ 
ᖃᐅᔨᒪᔾᔪᑎᒋᔭᐅᔪᒥᒃ ᑖᒻᓇ ᑭᖑᓂᐊᒍᑦ ᓴᒡᓗᓂᖓᓄᑦ ᐸᓯᔭᐅᓕᕐᒃᖢᓂ, ᑐᒃᓯᕋᐅᑎᖃᕈᖕᓇᖅᐳᖅ 
ᐃᖃᕐᒃᑐᐃᔨᒧᑦ ᖃᐅᔨᓴᕐᒃᑕᐅᖁᔨᓗᓂ ᓴᒡᓗᔾᔪᑕᐅᓚᐅᕐᒃᑐᒥᒃ ᐱᖁᔨᓂᐊᕐᓂᕐᒧᑦ ᐊᔪᓕᕐᒃᑎᑕᐅᓂᖓᓄᑦ 
ᐲᕐᒃᑕᐅᖁᑉᓗᒍ. 
 
ᐃᖅᑲᖅᑐᐃᕕᖕᒥ ᐱᖁᔨᔾᔪᑦ 
 (2) ᐃᖅᑲᖅᑐᐃᔨ, ᓈᒻᒪᒃᓴᕈᓂ ᐊᔪᓕᖅᑎᑕᐅᓂᖅ ᓴᒡᓗᒍᑕᐅᓚᐅᕐᓂᖓᓄᑦ, ᐊᑐᖅᑕᐅᖁᔨᔪᓐᓇᖅᐳᖅ 
ᐊᔪᓕᖅᑎᑕᐅᓂᐅᓚᐅᖅᑐᒥᒃ. 

 
ᑭᐅᔪᖕᓇᑦᑎᐊᓚᐅᕐᓂᖓ ᐊᑑᙱᑦᑐᕐᒃ 
204. (1) ᑖᒻᓇ ᐊᕕᒃᑐᕐᒃᓯᒪᔪᕐᒃ ᒪᓕᒃᖢᒍ, ᑭᓇᑐᐃᓐᓇᖅ ᖁᔭᓈᖅᑕᐅᔾᔮᖏᓚᖅ ᑭᐅᔪᖕᓇᑦᑎᐊᓚᐅᕐᓂᖓ 
ᐱᔾᔪᑎᒋᑉᓗᒍ ᑭᐅᔾᔪᑖᓗ ᐃᑲᔫᑕᐅᑉᓗᓂ ᖃᓄᐃᓕᐅᕆᐊᑲᓐᓂᕈᖕᓇᕐᓂᕐᒧᑦ, ᐃᖅᑲᖅᑐᐃᔪᖃᖅᑎᓪᓗᒍ, 
ᑲᑎᒪᔨᐅᔪᓄᑦ ᐊᓯᖏᑦᑎᒍᓪᓗ ᐱᔾᔪᑎᖃᕐᓗᑎᒃ ᐊᐱᖁᑎᓄᑦ ᓂᕈᐊᕐᒃᑐᓕᕆᓂᕐᒥᒃ, 
ᖃᓄᐃᓕᐅᕈᑕᐅᓚᐅᖅᑐᒥᒡᓗ ᐃᓄᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᑕᒪᑐᒥᙵᑦ ᐱᔾᔪᑎᓕᖕᒥᓪᓘᓃᑦ. 
 
ᐱᖏᔾᔪᑕᐅᔪᖕᓇᕐᒃᑐᕐᒃ 
 (2) ᖃᐅᔨᒪᔾᔪᑕᐅᔪᑦ ᒥᐊᓂᕆᔭᐅᔪᑦ ᒪᓕᒐᓕᕆᔨᒧᑦ ᓴᐳᔾᔨᔭᖓᑕ ᐱᔪᖕᓇᕈᑎᖓ ᐊᑐᖅᖢᒍ 
ᖃᐅᔨᒪᔾᔪᑏᓪᓘᓃᑦ ᓂᕈᐊᖅᑎᐅᑉ ᓂᕈᐊᖅᑕᖓᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐊᑐᖅᑕᐅᔪᖕᓇᙱᑦᑐᑦ 
ᖃᐅᔨᒪᔾᔪᑕᐅᓂᕐᖕᒧᑦ. 
 
ᑭᐅᓂᖅ 
 (3) ᑭᓇᑐᐃᓐᓇᖅ ᐃᖅᑲᖅᑐᐃᕕᖕᒥ ᑭᐅᒃᐸᑦ ᐱᔪᓐᓇᕈᑎᖃᕐᓂᕋᕐᓗᓂ ᑭᐅᔪᓐᓇᖏᓐᓂᕐᒥᓄᑦ 
ᐊᑐᖅᑕᐅᓂᐊᖏᓚᑦ ᐃᖅᑲᖅᑐᐃᕕᖕᒥ ᐊᑐᕐᓂᖃᖏᑉᐳᕐᓗ ᖃᐅᔨᒪᑎᒋᔭᐅᓗᓂ ᐊᑭᕋᖅᑐᕐᓗᓂ 
ᐱᕋᔭᐅᑕᐅᓚᐅᖅᑐᖅ ᐱᔾᔪᑎᒋᔭᐅᓪᓗᓂ ᐃᖅᑲᖅᑐᐃᑎᓪᓗᒋᑦ, ᑭᓯᐊᓂ ᐃᖅᑲᖅᑐᐃᔪᖃᖅᑎᓪᓗᒍ 
ᓴᒡᓗᒍᑕᐅᓚᐅᖅᑐᒥᒃ ᐱᔾᔪᑎᖃᕐᓗᑎᒃ ᑭᐅᔾᔪᑎᖃᕈᓐᓇᖅᐳᖅ. 
 
ᓇᓗᓇᐃᑯᑦᑕᕐᒃ ᖃᐅᔨᒪᓐᓇᐅᑎᒧᑦ ᐊᒪᓗ ᐊᔪᖏᓐᓂᕐᒧᑦ 
205. (1) ᐃᖃᕐᒃᑐᐃᔾᔪᑕᐅᔪᕐᒃ ᒪᓕᒃᓗᒋᑦ ᑖᑉᑯᐊ ᐱᖁᔭᑦ ᓇᓗᓇᐃᑯᑦᑕᕐᒃ ᐊᑎᓕᐅᕐᒃᑕᐅᔪᕐᒃ 
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᓐᓄᑦ ᐅᕙᓘᓃᑦ ᓂᕈᐊᕐᒃᑐᓕᕆᔨᒧᑦ ᐅᑯᓂᖓ ᓇᓗᓇᐃᑯᑎᖃᕐᒃᑎᓪᓗᒋᑦ, 
ᐱᔾᔪᑕᐅᔪᒧᑦ ᖃᐅᔨᒪᔾᔪᑎᑕᖃᖏᑉᐸᑦ, ᑕᑯᑎᑕᐅᓂᐅᔪᓂᒃ ᐱᓚᐅᕐᒃᑐᓂᒃ ᑎᑎᕋᕐᒃᓯᒪᔪᓂᒃ ᓇᓗᓇᐃᑯᑦᑕᕐᒥᑦ 
ᐊᒪᓗ ᐱᔪᖕᓇᕐᓂᕆᔭᖓᓂᒃ ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦᑕ ᐅᕙᓘᓃᑦ ᓂᕈᐊᕐᒃᑐᓕᕆᔨᐅᑉ 
ᓇᓗᓇᐃᕐᒃᓯᓂᓪᓚᕆᒃᑕᖃᖏᒃᑲᓗᐊᕐᒃᑎᓪᓗᒋᑦ ᑎᒃᑯᐊᕐᒃᑕᐅᓯᒪᓂᕆᔭᖏᓐᓄᑦ ᐅᕙᓘᓃᑦ 
ᐊᑎᓕᐅᕐᒃᓯᒪᓂᕆᔭᖏᓐᓄᑦ: 

(a)  ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᓂᕐᒧᑦ;  
(b)  ᐱᒋᐊᕐᒃᑐᖃᓚᐅᕐᓂᖓᓄᑦ ᐱᒋᐊᕐᒃᑐᖃᓚᐅᖏᓐᓂᖓᓄᓘᓃᑦ ᐊᐱᖁᑎᓄᑦ 

ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᔪᒥᒃ;  
(c)  ᓴᕿᑦᑎᔪᖃᓚᐅᕐᓂᖓᓄᑦ ᑎᑎᖃᒥᒃ, ᑐᓂᔭᐅᓗᓂ ᐊᐅᓪᓚᕐᒃᑎᑕᐅᓗᓂᓘᓃᑦ ᐊᐱᖁᑎᓄᑦ 

ᓂᕈᐊᕐᒃᖠᕐᓇᐅᑎᓪᓗᒍ;  
(d)  ᑎᑎᖃᐅᑉ ᐊᔾᔨᖏᑦ ᑖᒻᓇᓪᓚᑖᖑᒐᓗᐊᕐᒪᖕᒑᑦ;  
(e) ᑎᒃᑯᐊᖅᑕᐅᓯᒪᔪᖅ ᑭᒡᒐᖅᑐᖅᑎᒋᔭᐅᓪᓗᓂ, ᑮᓇᐅᔭᓕᕆᔨ, ᐱᔫᒥᓴᐅᑎᓕᕆᓂᕐᒧᑦ 

ᐊᐅᓚᑦᓯᔨ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᓂᕈᐊᖅᑐᓕᕆᔨ ᐅᕙᓘᓐᓃᑦ 

ᐃᓚᒋᔭᐅᖃᑕᐅᔪᖅ ᐊᐱᖁᑎᓄᑦ ᓂᕈᐊᕐᓂᕐᒧᑦ; 
 
 
ᑎᑎᖃᐃᑦ ᐊᑐᖅᑕᐅᖃᐅᑕᐅᓚᐅᖅᑐᑦ 
 (2) ᐊᑐᖅᑕᐅᖃᐅᑕᐅᓚᐅᖅᑐᖅ ᑎᑎᖃᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ, ᓇᓗᓇᐃᖅᓯᒪᔪᖅ 
ᓱᓕᑉᓗᓂ ᐊᔾᔨᖓᐅᖏᖔᖅᑐᖅ, ᐊᑐᖅᑕᐅᖔᕆᐊᖃᖅᑐᖅ ᐃᖅᑲᖅᑐᐃᓂᕐᖕᒥᑦ ᒪᓕᒃᖢᒍ ᑖᒻᓇ ᐱᖁᔭᖅ, 

(a)  ᐃᖅᑲᖅᑐᐃᔨ, ᐅᖃᖅᑐᖃᖅᐸᑦ ᓇᓪᓕᐊᑐᐃᓐᓇᕐᓂᒃ ᐃᖅᑲᖅᑐᖅᑕᐅᖃᑕᐅᔪᓂᑦ, 
ᑎᓕᓯᔪᓐᓇᖅᐳᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓴᖅᑭᑎᑎᖁᓪᓗᒍ ᑎᑎᖃᓂᒃ 
ᐊᑐᖅᑕᐅᓪᓚᕆᓚᐅᖅᑐᓂᒃ ᐊᐱᖁᑎᓄᑦ ᓂᕈᐊᕐᓂᕐᒧᑦ ᖃᖓ ᐅᓪᓗᒥ ᓯᕗᓂᐊᓂ 
ᐃᖅᑲᖅᑐᐃᔪᖃᓚᐅᖏᑎᓪᓗᒍ ᓴᖅᑭᑎᑕᐅᒋᐊᖃᕐᓂᖏᓐᓄᑦ ᑎᓕᓯᔪᖃᕐᓗᓂ; ᐊᒻᒪᓗ  

(b)  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓴᖅᑭᑎᑎᒋᐊᖃᖅᐳᖅ ᑐᓐᓂᐅᑎᖃᕐᓗᓂᓗ ᐊᐱᖁᑎᓄᑦ 
ᓂᕈᐊᕐᓂᕐᒧᑦ ᐊᑐᖅᑕᐅᓪᓚᕆᓚᐅᖅᑐᓂᒃ ᑎᑎᖃᓂᒃ ᐃᖅᑲᖅᑐᐃᕕᐅᑉ 
ᓵᖓᓄᐊᖅᑎᑎᓂᐊᕐᓗᓂ ᒪᓕᒡᓗᒋᑦ ᑎᓕᓯᔾᔪᑎᖏᑦ ᐃᖅᑲᖅᑐᐃᕕᐅᑉ 
ᐃᖅᑲᖅᑐᐃᔨᐅᓪᓘᓐᓃᑦ. 

 
ᐊᑭᖏᑦ 
206. (1) ᐃᖅᑲᖅᑐᐃᔨ ᐃᖅᑲᖅᑐᐃᔪᖅ ᐱᕋᔭᐅᑎᒥᒃ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᑎᓕᓯᔪᓐᓇᖅᐳᑦ 
ᐊᑭᓖᖁᔭᐅᓗᓂ ᐃᖅᑲᖅᑐᖅᑕᐅᔪᖅ ᐊᑭᓕᐅᑕᐅᑕᐅᓂᐊᖅᑐᓂᒃ ᑮᓇᐅᔭᓂᒃ ᐊᑐᕆᐊᖃᓚᐅᕐᓂᖓᓄᑦ 
ᐅᑎᕐᕕᐅᖁᓪᓗᒍ ᐊᑭᓕᖅᑕᐅᖁᓪᓗᒍᓗ ᐃᖅᑲᖅᑐᐃᔨᓄᑦ ᐊᑐᓚᐅᖅᑕᖏᑦᑕ ᑮᓇᐅᔭᑦ ᐊᔾᔨᖏᓐᓂᒃ 
ᐃᖅᑲᖅᑐᖅᑕᐅᔪᖃᕐᓂᖓᓄᑦ ᐱᔾᔪᑎᖃᖅᖢᑎᒃ. 
 
ᐊᑭᓕᐅᑎᒃᓴᑦ  
 (2) ᐃᖅᑲᖅᑐᐃᔨ ᑎᓕᓯᔾᔪᑎᖃᕐᓂᐊᖏᓚᖅ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ ᒪᓕᒋᐊᖃᖅᑕᐅᔪᒥᒃ 
ᑭᓯᐊᓂ ᐃᖅᑲᖅᑐᐃᔪᑦ, ᓯᕗᓂᐊᓂ ᑐᑭᓯᐅᒪᒍᑎᒃᓴᓂᒡᓗ ᖃᐅᔨᒃᑲᐃᔪᖃᓚᐅᖅᑎᓪᓗᒍ, 
ᓇᓪᓕᐅᒃᑯᒫᖃᐅᑎᒃᓴᓂᒃ ᒪᕐᕉᖕᓂᒃ ᐋᖅᑭᒃᓯᓯᒪᒃᐸᑕ, ᐊᑭᖃᓪᓗᐊᖅᑐᓂᒃ $500-ᓂᒃ ᐃᖅᑲᖅᑐᐃᔨ 
ᓈᒻᒪᒃᓴᖅᐸᓪᓗ, ᐊᑭᓕᖅᑕᐅᓂᐊᕐᓂᖓᓄᑦ ᐃᖅᑲᖅᑐᖅᑕᐅᔪᖅ ᐱᕋᔭᓚᐅᖏᓐᓂᖓᓄᑦ ᖃᐅᔨᔭᐅᒃᐸᑦ. 
 
ᐊᑭᓕᐅᑕᐅᒋᐊᓖᑦ ᓇᖕᒥᓂᖃᖅᑐᓂᑦ 
 (3) ᒪᓕᒐᑎᒍᑦ ᐃᑲᔪᖅᑎᖃᖅᑐᖃᖅᐸᑦ ᓇᖕᒥᓂᖃᖅᑐᒥᒃ ᐃᖅᑲᖅᑐᖅᑕᐅᔪᖃᕐᓗᓂ ᒪᓕᒐᑦ ᑖᒃᑯᐊ 
ᒪᓕᒡᓗᒋᑦ, ᐃᖅᑲᖅᑐᖅᑕᐅᔪᖅ ᐱᕋᔭᓚᐅᖏᓐᓂᖓᓄᑦ ᖃᐅᔨᔭᐅᒍᓂ, ᑮᓇᐅᔭᓂᒃ ᐅᑎᕐᕕᐅᒋᐊᖃᖅᐳᖅ 
ᐊᑭᓕᐅᑎᒋᓚᐅᖅᑕᒥᓂᒃ, ᑖᒃᓰᔭᐃᔭᖅᑕᐅᓂᐊᕐᓗᓂᓗ ᐃᖅᑲᖅᑐᐃᕕᖕᒥ ᐱᓕᕆᔨᐅᔪᓄᑦ ᐱᕋᔭᓚᐅᖏᓐᓂᖓᓄᑦ 
ᐃᖅᑲᖅᑐᖅᑕᐅᓚᐅᖅᑐᖅ ᖃᐅᔨᔭᐅᒃᐸᑦ. 
 
ᐱᕕᒃᓴᖃᖅᑎᑕᐅᓂᖅ 
207. (1) ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᒪᓕᒐᑦ ᒪᓕᒡᓗᒋᑦ ᐊᒻᒪᓗ 
ᖃᓄᐃᓕᐅᕆᐊᖁᔨᒍᑎᖃᕐᓗᑎᒃ, ᑎᓕᓯᔾᔪᑎ ᐊᒻᒪᓗ ᖃᓄᐃᑦᑐᒥᒃ ᐊᑭᓕᐅᑎᖃᖅᑎᑕᐅᒋᐊᖃᕐᓂᖓᓂᒃ 
ᐋᖅᑭᒃᓯᓂᐊᖅᐸᑕ ᒪᓕᒐᑦ ᒪᓕᒡᓗᒋᑦ 

(a)  ᐱᒋᐊᖅᑎᑎᒋᐊᖃᖏᓚᑦ ᐊᕐᕌᒍᖅ ᖄᖏᖅᓯᒪᓕᖅᑎᓪᓗᒋᑦ ᐱᕋᔭᒃᑐᖃᓚᐅᖅᑎᓪᓗᒍ 
ᖃᓄᐃᓕᐅᕆᐊᖃᕈᑕᐅᓚᐅᖅᑐᒥᓪᓗ, ᓯᕗᓪᓕᖅᐹᒥ ᐱᒋᐊᖅᑎᑎᖁᔨᔪᑎᖃᓚᐅᖅᑎᓪᓗᒋᑦ 
ᑭᓯᐊᓂ ᓇᓪᓕᐊᑐᐃᓐᓇᖅ ᑭᖑᓪᓕᖅᐹᖑᔪᑦ ᐊᑐᖅᑕᐅᓗᓂ; ᐊᒻᒪᓗ  

(b)  ᐱᒋᐊᖅᑎᑕᐅᓕᖅᐸᑦ, ᐱᓕᕆᐊᕆᔭᐅᒋᐊᖃᖅᖢᓂ ᑭᖑᕙᖅᑕᐃᓕᑎᑕᐅᓗᓂ. 
 

ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᔪᖅ 
 (2) ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᓱᖁᑎᒋᖏᓪᓗᒋᑦ 

(a)  ᐊᐅᓪᓚᑲᐅᑎᒋᓐᓂᖅᐸᑦ ᐃᖅᑲᖅᑐᖅᑕᐅᓂᐊᓚᐅᖅᑐᖅ ᓄᓇᓕᐅᔪᒥᑦ 
ᐃᖅᑲᖅᑐᐃᔪᖃᕈᓐᓇᖏᓐᓂᖅᐸᓪᓗ, ᖃᓄᐃᓕᐅᕆᐊᕈᓐᓇᖏᓐᓂᖅᐸᑕᓗ ᐃᖅᑲᖅᑐᐃᓂᕐᒥᒃ 

ᑲᔪᓯᔪᓐᓇᖏᑉᐸᑕ ᐊᐅᓪᓚᓚᐅᕐᓂᖓ ᐃᖅᑲᖅᑐᖅᑕᐅᒋᐊᖃᖅᑐᖅ ᐱᔾᔪᑎᒋᓪᓗᒍ ᒪᓕᒐᐃᑦ 
ᐃᓚᖓᓂ (1) ᑎᑎᕋᖅᓯᒪᔪᑦ ᒪᓕᒡᓗᒋᑦ, ᐱᕕᒃᓴᖃᖅᑎᑕᐅᓂᖏᑦ ᐅᐃᒍᒋᐊᖅᑕᐅᔪᓐᓇᖅᐳᖅ 
ᐊᕐᕌᒍᖅ ᐊᑕᐅᓯᖅ ᐊᓂᒍᖅᐸᑦ ᐃᖅᑲᖅᑐᖅᑕᐅᓂᐊᓚᐅᖅᑐᖅ ᐅᑎᖅᓯᒪᓕᖅᑎᓪᓗᒍ; ᐊᒻᒪᓗ  

(b)  ᒪᓕᒃᑕᐅᒋᐊᖃᖅᑐᓂᒃ ᐊᖏᕈᑎᓕᐅᕈᑎᖃᖅᑐᖃᖅᐸᑦ ᑭᓯᐊᓂ ᐃᓗᐃᑦᑑᑦᓯᐊᕐᓂᕐᒧᑦ 
ᑲᒥᓯᓇᐅᔪᖅ ᓇᒃᓯᐅᔾᔨᒃᐸᑦ ᐊᖏᕈᑎᒋᓯᒪᔭᒥᓂᒃ ᒪᓕᓚᐅᖏᓐᓂᐊᓄᑦ, 
ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᓂᐊᖅᐳᖅ ᐅᓪᓗᐃᑦ 60-ᓂᒃ 
ᐱᕕᒃᓴᖃᖅᑎᑕᐅᒃᑲᓐᓂᕐᓗᓂ ᖃᐅᔨᑎᑕᐅᓚᐅᕐᓗᓂ ᒪᓕᒋᐊᖃᖅᑕᒥᓂᒃ ᐊᖏᕈᑎᓂᒃ 
ᒪᓕᓚᐅᖏᓐᓂᖓᓄᑦ ᑎᑎᖃᓂᒃ ᓇᒃᓯᐅᑎᔭᐅᓚᐅᕐᓗᓂ; ᐊᒻᒪᓗ  

(c)  ᐃᖅᑲᖅᑐᖅᑕᐅᓂᐊᖅᐸᑦ, ᖃᓄᐃᓕᐅᖅᑕᐅᓂᐊᖅᐸᓪᓘᓐᓃᑦ ᓂᕈᐊᖅᑐᓕᕆᔨ ᐱᔮᕆᓪᓗᓂ 
ᑭᖑᕙᕆᐊᖅᑎᑦᓯᓯᒪᓚᐅᕐᓂᖓᓄᑦ, ᐱᓕᕆᐊᕆᒋᐊᖃᖅᑕᒥᓂᒃ  ᐱᖏᓐᓂᖓᓄᓪᓗ 
ᓂᕈᐊᖅᑕᐅᓯᒪᓕᖅᑑᑉ ᓂᕈᐊᖅᑕᐅᔾᔪᑎᖏᓐᓂᒃ ᐅᑎᖅᑎᑦᓯᓚᐅᖏᑉᐸᓪᓗ 
ᐱᒋᐊᖅᑕᐅᓂᐊᖏᑉᐳᖅ ᐃᖅᑲᖅᑐᖅᑕᐅᓂᖓᓄᑦ ᑕᖅᑭᑦ 6 ᓂᕈᐊᕐᓂᖅ 
ᐊᑐᖅᑕᐅᖁᔭᐅᖏᓪᓗᓂ ᐱᐊᓂᒃᓯᒪᓕᖅᐸᑦ. 

 
ᐊᕕᒃᑐᖅᓯᒪᓂᖓ  X 

ᐱᕋᔭᖕᓃᑦ ᐊᑭᓕᐅᑕᐅᔭᕆᐊᓖᓪᓗ 
 

 ᓴᖅᑭᑎᑕᐅᓂᖏᑦ ᐱᕋᔭᐅᑕᐅᓚᐅᖅᑐᑦ 
 

ᐃᓄᖕᓄᑦ ᑐᓴᖅᑕᐅᔭᕆᐊᖃᖅᑐᑦ 
208. ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᑐᕐᓗᓂ ᓄᓇᕗᒥ ᐅᖃᐅᓯᑦ ᐊᑐᖅᑕᐅᖃᑦᑕᖅᑐᓕᒫᓂᒃ, 
ᑐᓴᖅᑎᑎᒋᐊᖃᖅᐳᖅ ᑭᒃᑯᑐᐃᓐᓇᕐᓂᒃ, ᐱᓗᐊᖅᑐᒥᒃ ᑕᒪᒃᑯᓂᖓ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᓂᒃ 
ᑮᓇᐅᔭᓕᕆᔨᖏᓐᓂᒡᓗ, ᓱᓇᐃᑦ ᐱᕋᔭᐅᑕᐅᓂᖏᓐᓄᑦ ᑖᒃᑯᐊ ᒪᓕᒐᑦ ᒪᓕᒡᓗᒋᑦ. 
 

ᐱᕋᔭᖕᓂᐅᔪᑦ ᐱᔾᔪᑎᖃᖅᑐᑦ ᓂᕈᐊᕐᓂᕐᒧᑦ 
 
ᓂᕈᐊᕐᓂᕐᒧᑦ ᐱᕋᔭᐅᑏᑦ 
209. (1) ᑭᓇᑐᐃᓐᓇᖅ ᐱᕋᔭᐅᑎᖃᕋᔭᖅᐳᖅ ᐃᒪᓐᓇᐃᓕᐅᕈᓂ 

(a)  ᓂᕈᐊᖅᐸᑦ ᓂᕈᐊᕋᓱᐊᖃᑕᐅᒃᐸᓪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᓂᕈᐊᖃᑕᐅᓂᖅ 
ᐊᔪᖅᑑᒐᓗᐊᖅᖢᓂ;  

(b)  ᐊᑕᐅᓰᖏᓪᓗᓂ ᐊᐱᖁᑎᓄᑦ ᓂᕈᐊᕐᓇᒥ ᓂᕈᐊᑲᓐᓂᖅᐸᑦ ᓂᕈᐊᑲᓐᓂᕋᓱᒃᐸᓪᓘᓃᑦ;  
(c)  ᐊᑕᐅᓯᐅᖏᑦᑐᒥᒃ ᓂᕈᐊᕈᔾᔨᔨᐅᓂᐊᖅᑐᒥᒃ ᑎᒃᑯᐊᖅᓯᒃᐸᑦ;  
(d)  ᓂᕈᐊᕈᔾᔨᔨᐅᔪᒪᓗᓂ ᕿᓂᑲᑕᕈᓘᔭᐃᓐᓇᖅᐸᑦ;  
(e)  ᑐᒃᓯᕋᐅᓯᐅᖅᐸᑦ ᐱᖁᔭᖅᑎᒍᑦ ᐃᓚᓯᖁᔨᓗᓂ ᐊᓯᐊᑕ ᐃᓅᑉ ᐊᑎᖓᓂᒃ, 

ᐊᑎᕆᔭᐅᒐᓗᐊᖅᐸᑦ ᐃᓄᖕᒧᑦ ᑐᖁᖓᔪᒧᑦ ᐃᓅᔪᒧᒻᓘᓃᑦ ᐅᕙᓘᓃᑦ ᐊᑎᒻᒪᕆᐅᖏᓪᓗᓂ;  
(f)  ᐱᔪᓐᓇᕐᓂᖃᖅᐸᑦ ᑭᓯᐊᓂ ᐃᓚᒋᔭᐅᔪᖅ 88-ᒥ, ᑐᒃᓯᕋᐅᓯᐅᖅᐸᑦ ᓂᕈᐊᕈᑎᒥᒃ ᐊᓯᐊᑕ 

ᐊᑎᖓᓂᒃ ᐊᑐᕐᓗᓂ, ᐊᑎᕆᔭᐅᒐᓗᐊᖅᐸᑦ ᐃᓄᖕᒧᑦ ᑐᖁᖓᔪᒧᑦ ᐃᓅᔪᒧᒻᓘᓃᑦ ᐅᕙᓘᓃᑦ 
ᐊᑎᒻᒪᕆᐅᖏᓪᓗᓂ; ᐅᕙᓘᓃᑦ 

(g)  ᑎᓕᐅᕆᒃᐸᑦ ᐊᑭᓕᖅᖢᓂᐅᒡᓘᓃᑦ ᐃᓄᒃ ᓂᕈᐊᖁᑉᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ 
ᖃᐅᔨᒪᑉᓗᓂ ᐃᓄᒃ ᓂᕈᐊᖃᑕᐅᓂᖅ ᐊᔪᖅᑑᑎᓪᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ. 

 
ᐱᖏᔾᔪᑕᐅᔪᖕᓇᕐᒃᑐᕐᒃ 
 (2) ᐃᓄᒃ ᐱᕋᔭᖕᓂᕐᖕᒧᑦ ᐸᓯᔭᐅᔾᔮᖏᑦᑐᖅᑦᕝ ᑎᑎᕋᖅᓯᒪᔪᖅ (1)(d) ᒪᓕᒡᓗᒍ ᐃᓄᒃ ᑐᓂᓯᑐᐃᓇᕈᓂ 
ᑐᑭᓯᐅᒪᔾᔪᑎᓂᒃ ᓂᕈᐊᕈᔾᔭᐅᓂᕐᖕᒨᖓᔪᓂᒃ. 

ᓱᓕᖏᑐᑦ ᐅᖃᐅᓰᑦ 
 (3) ᓂᕈᐊᖅᑎᐅᔪᖅ ᖃᐅᔨᒪᓗᓂ ᓱᓕᖏᑦᑐᒥᒃ ᐅᖃᖅᐸᑦ ᐊᑎᓕᐅᕋᓱᒡᓗᓂ ᓂᕈᐊᖃᑕᐅᓂᕐᖕᒧᑦ 
ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ. 
ᐱᕋᔭᐅᑦ − ᒪᓕᖏᓐᓂᖅ ᐊᒃᑐᖅᓯᑉᓗᓂ ᓂᕈᐊᕐᖕᓂᕐᖕᒥᒃ 
210. ᐃᓄᒃ ᐱᕋᔭᖕᓂᕐᖕᒧᑦ ᐸᓯᔭᒃᓴᐅᔪᖅ ᓯᖁᒥᑦᑎᒃᐸᑦ ᒪᓕᙱᑉᐸᓪᓘᓃᑦ ᐱᖁᔭᐅᑉ ᒪᓕᒐᖏᓐᓂᒃ 
ᐃᒪᓐᓇᐃᑎᑦᑎᒃᐸᓪᓗ  

(a)  ᓂᕈᐊᖅᑕᐅᔪᖃᖅᑐᖃᖅᐸᑦ ᓂᕈᐊᖅᑕᐅᓂᐊᓚᐅᖏᑦᑐᒥᒃ; ᐅᕙᓘᓐᓃᑦ  
(b)  ᓂᕈᐊᕈᑕᐅᓚᐅᖅᑐᖅ ᐱᔭᐅᖏᑉᐸᓪᓗ ᐱᔭᐅᒋᐊᖃᖅᖢᓂ. 

 
ᐱᕋᔭᐅᑦ − ᖃᖓ ᓂᕈᐊᕆᐊᖃᕐᖕᓂᖅ 
211. (1) ᐃᖅᑲᓇᐃᔭᖅᑎᒋᔭᐅᔪᖅ ᐱᕋᔭᒍᑎᖃᕋᔭᖅᐳᖅ, ᐱᔮᕆᓗᓂ ᐱᔮᕆᖏᓪᓗᓂᓗ 

(a)  ᕿᐱᓗᒍᑎᖃᖅᐸᑦ ᑎᓕᐅᕆᒃᐸᓪᓗ, ᐱᑎᑦᓯᓇᓱᐊᖅᐸᓪᓗ ᐱᔭᐅᒋᐊᖃᖏᑦᑐᒥᒃ, ᐅᕙᓘᓐᓃᑦ 
ᖃᓄᑐᐃᓐᓇᖅ ᐱᒃᐸᑦ, ᐊᒡᕕᐊᕆᔭᐅᒃᐸᓪᓗ ᓂᕈᐊᕋᓱᐊᖅᑐᒧᑦ ᐱᔪᓐᓇᕐᓂᖃᖅᑎᓪᓗᒍ 
ᓂᕈᐊᕈᓐᓇᖅᑐᖅ ᒪᓕᒐᐃᑦ ᐃᓚᖓᓃᑦᑐᑦ 23-ᒥ ᒪᓕᒡᓗᒋᑦ;  

(b)  ᐊᑭᓕᖅᑐᐃᖏᑉᐸᑦ ᓂᕈᐊᖅᑎᒥᒃ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ 23-ᒦᑦᑐᑦ; ᐅᕙᓘᓐᓃᑦ 
(c)  ᐊᓯᐊᒍᑦ ᖃᓄᐃᓕᐅᖅᑎᒃᓯᒃᐸᑦ ᓂᕈᐊᖅᑎᒥᒃ ᓯᖁᒥᑦᓯᓗᓂ ᒪᓕᒐᐃᑦ ᐃᓚᖓᓂ 

ᑎᑎᕋᖅᓯᒪᔪᑦ 23-ᒥ ᒪᓕᒡᓗᒋᑦ. 
 
ᐊᑐᕐᓂᖃᕐᓂᖓ ᐊᖏᕈᑎᐅᑉ 
 (2) ᐱᓕᕆᑎᑎᔨᐅᔪᖅ ᐱᓕᕆᔨᒥᓂᒃ ᓄᖅᑲᖓᑎᑎᒋᐊᖃᖅᐳᖅ ᓂᕈᐊᕐᓂᐊᖅᑐᒥᒃ 
ᓄᖅᑲᖓᓂᕆᖃᑦᑕᖅᑕᖓᑕ ᖄᖓᒍᑦ, ᐱᓕᕆᑎᑎᔨᐅᔪᖅ ᐱᕋᔭᒍᑎᖃᕋᔭᖏᓚᖅ ᐃᖅᑲᓇᐃᔭᖅᑎᓂ 
ᐃᖅᑲᓇᐃᔭᖅᑎᑉᐸᒍ ᑕᒪᐃᑎᒍᑦ ᐃᓚᐃᓐᓇᖓᒍᓪᓘᓐᓃᑦ ᐃᖅᑲᓇᐃᔭᕐᓂᕆᒋᐊᖃᖏᑕᖓᒍᑦ 
ᐊᖏᖃᑎᒌᒃᓯᒪᑐᐊᖅᐸᑎᑦ ᑕᐃᒪᓐᓇ ᐱᒍᒪᓂᕐᒧᑦ. 
 
ᓂᕈᐊᕈᑏᑦ ᐱᔾᔪᑎᒋᑉᓗᒋᑦ ᐱᕋᔭᐅᑏᑦ 
212.  ᑭᓇᑐᐃᓐᓇᖅ ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᖓᓄᑦ ᐃᒪᓐᓇᐃᓕᐅᖅᐸᑦ 

(a)  ᓂᕈᐊᕈᑎᖑᐊᓕᐅᖅᐸᑦ ᓂᕈᐊᕈᑎᖑᐊᓕᐊᕆᓚᐅᖅᑕᒥᓂᒡᓗ ᑐᓂᐅᖃᐃᒃᐸᑦ 
ᑭᒃᑯᑐᐃᓐᓇᕐᓄᑦ;  

(b)  ᐱᕋᔭᒡᓗᓂ ᑎᑎᕋᖅᑕᐅᓯᒪᓂᖓ ᑎᑎᕋᕐᕕᒋᒃᐸᐅᒃ ᐊᓯᔾᔨᕐᓗᓂᐅᒃ, ᑎᑎᕋᕐᕕᒋᑲᒻᒪᓗᒃᐸᐅᒃ 
ᐊᓕᒃᑐᖅᐸᐅᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐊᑎᓕᐅᖅᓯᒪᔭᖏᑦ ᐊᓯᔾᔨᖅᐸᒋᑦ;  

(c)  ᐱᔪᓐᓇᕐᓂᖃᖅᑎᑕᐅᓇᓂ ᒪᓕᒐᑦ ᒪᓕᒃᖢᒋᑦ, ᑐᓂᓯᒃᐸᑦ ᓂᕈᐊᕈᑎᒥᒃ ᑭᓇᑐᐃᓐᓇᕐᒧᑦ; 
(d)  ᒪᓕᒐᑦ ᒪᓕᒃᖢᒋᑦ ᐱᔪᓐᓇᕐᓂᖃᖅᑎᑕᐅᖏᑦᖢᓂ ᓂᕈᐊᕈᑎᒥᒃ ᐱᓯᒪᒃᐸᑦ 

ᐱᓯᒪᒋᐊᖃᖏᒃᑲᓗᐊᕐᓗᓂ ᓂᕈᐊᕈᑎᒥᒃ;  
(e)  ᐱᕋᔭᒡᓗᓂ ᐃᓕᓯᒃᐸᑦ ᐃᓕᓯᑎᑦᓯᒃᐸᓪᓘᓐᓃᑦ ᓂᕈᐊᕈᑎᒥᒃ ᐊᓯᖏᓐᓂᒡᓗ ᐸᐃᑉᐹᓂᒃ 

ᐴᖅᑕᐅᒋᐊᖃᖏᑦᑐᓂᒃ ᓂᕈᐊᕈᑎᑦ ᐴᖅᑲᐃᕕᖓᓄᑦ;  
(f)  ᐱᕋᔭᒡᓗᓂ ᓂᕈᐊᕈᑎᒥᒃ ᐊᓐᓂᔾᔨᒃᐸᑦ ᑭᑐᓗᒃᑖᓄᑦ ᑐᕌᖓᔪᒥᒃ ᓂᕈᐊᕐᕕᖕᒥᑦ;  
(g)  ᐱᔪᖕᓇᖅᑎᑕᐅᖏᖢᓂ ᐱᖁᔭᑎᒍᑦ, ᓱᕋᐃᒃᐸᑦ, ᑎᒍᓯᒃᐸᑦ, ᐅᒃᑯᐃᖅᓯᒃᐸᑦ 

ᐸᕕᓴᐃᒃᐸᓪᓘᓐᓃᑦ ᓂᕈᐊᕈᑎᑦ ᐴᖏᓐᓂᒃ ᓂᕈᐊᕈᑏᓪᓗ ᑲᑎᓯᒪᔪᑦ ᐸᕕᓴᖅᐸᖏᑦ;  
(h)  ᐱᔪᓐᓇᕐᓂᖃᖏᑦᖢᓂ ᒪᓕᒐᑦ ᒪᓕᒃᖢᒋᑦ, ᐊᒥᓱᓕᐅᖅᐸᑦ ᓂᕈᐊᕈᑎᓂᒃ 

ᓂᕈᐊᕈᑎᖑᐊᓕᐅᖅᐸᑦ ᐊᑐᖅᑕᐅᔪᓐᓇᖅᑐᓂᒃ ᐊᐱᖁᑎᓄᑦ ᓂᕈᐊᕐᓇᒥ;  
(i)  ᐱᔪᓐᓇᕐᓂᖃᖅᑎᑕᐅᓪᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ ᐊᒥᓱᓕᐅᖅᐸᑦ 

ᓂᕈᐊᕈᑎᓂᒃ ᓂᕈᐊᕐᓇᐅᓂᐊᖅᑐᒥ ᐊᑐᖅᑕᐅᓂᐊᖅᑐᓂᒃ, ᐊᒥᓲᓗᐊᕐᓂᖅᓴᓂᒃ 
ᐊᒥᓱᓕᐅᖅᐸᑦ ᖃᑦᓰᓐᓇᕐᓂᒃ ᐊᒥᓱᓕᐅᖁᔭᐅᓯᒪᓪᓗᓂ;  

(j)  ᓴᓇᒃᐸᑦ, ᑎᑭᑎᑦᓯᒃᐸᓪᓗ ᓄᓇᕗᒧᑦ ᐱᓯᒪᒃᐸᓪᓗ ᓂᕈᐊᕈᑎᑦ ᐴᖅᑲᐃᕕᖓᓂᒃ 
ᐱᕋᔭᐅᑎᖃᖅᖢᓂ ᐃᓗᐊᒍᑦ ᖃᓄᑐᐃᓐᓇᖅ ᖃᓄᖓᓴᐅᑎᒃᑯᑦ ᐃᔨᕋᖅᑐᕈᑎᒃᑯᑦ 

ᐃᓕᐅᖃᐃᕕᐅᔪᓐᓇᖅᑐᒥᒃ ᓂᕈᐊᕈᑎᓂᒃ;  
(k)  ᑐᓂᓯᒃᐸᑦ ᑐᓂᓯᑎᑦᓯᒃᐸᑦ ᓂᕈᐊᖅᑐᓕᕆᕕᖕᒥ ᐱᓕᕆᔨᒧᑦ, ᓂᕈᐊᕐᓂᕐᒧᑦ 

ᐊᑐᖅᑕᐅᓂᐊᖅᑐᒥᒡᓗ ᑐᓂᓯᒃᐸᑦ ᓂᕈᐊᕈᑎᓄᑦ ᐴᖅᑲᐃᕕᖕᒥᒃ ᐱᕋᔭᐅᑎᖃᖅᖢᓂ ᐃᓗᐊᒍᑦ 
ᖃᓄᑐᐃᓐᓇᖅ ᖃᓄᖓᓴᐅᑎᒃᑯᑦ ᐃᔨᕋᖅᑐᕈᑎᒃᑯᑦ ᐃᓕᐅᖃᐃᕕᐅᔪᓐᓇᖅᑐᒥᒃ 
ᓂᕈᐊᕈᑎᓂᒃ; ᐅᕙᓘᓐᓃᑦ  

(l)  ᑎᑎᖅᓯᒃᐸᑦ ᓂᕈᐊᕈᑎᑦ ᓈᓴᐅᑎᖏᓐᓂᒃ ᑐᓄᐊᓃᑦᑐᓂᒃ ᓂᕈᐊᕈᑎᑦ 
ᐊᓕᒃᑕᐅᒋᐊᖃᖅᑐᐃᓪᓗ ᓂᕈᐊᕈᑎᑦ ᐃᓚᒃᓴᖏᓐᓂᒃ.  

 
ᐱᕋᔭᒍᑏᑦ ᑎᓕᐅᕆᑉᓗᑎᒃ ᓂᕈᐊᖅᖠᕐᓂᕐᒧᑦ ᓂᕈᐊᕐᒃᑎᓂᒃ 

 
ᐱᑖᕐᒃᑎᑦᑎᓂᐊᕐᓂᕋᐃᔪᑦ ᓂᕈᐊᖅᑎᓂᒃ 
213. (1) ᑭᓇᑐᐃᓇᖅ ᐃᓄᒃ, ᓇᖕᒥᓂᖅ ᐊᓯᒥᒍᓪᓘᓃᑦ, ᐊᐱᖁᑎᓄᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ, 
ᐃᓄᖕᒧᑦ ᐊᓯᐊᓄᓪᓘᓃᑦ ᑐᓂᓯᓂᐊᕐᖕᓂᕋᖅᑐᖅ ᓴᕿᑦᑎᓂᐊᕐᖕᓂᕋᖅᑐᕐᓘᓃᑦ ᑮᓇᐅᔭᒥᒃ, ᑎᑎᕋᕐᕕᖕᒥᒃ, 
ᐱᓕᕆᐊᕐᖕᓂᒃ, ᓂᕿᒥᒃ, ᓂᐅᖃᒐᓂᒃ, ᑐᓂᔾᔪᓯᕐᓗᒍ ᐱᑖᒃᓴᖅᑖᖅᑎᓪᓗᒍᓘᓃᑦ ᐊᓯᖏᓐᓂᒡᓘᓃᑦ ᐊᑭᑐᔪᓂᒃ 
ᐱᖁᑎᓂᒃ ᑎᓕᐅᕆᓗᓂ ᐃᓄᖕᒥᒃ ᓂᕈᐊᖁᓗᓂᐅᒃ ᖃᓄᑐᐃᓇᖅ ᓂᕈᐊᖁᙱᓪᓗᓂᐅᒡᓘᓃᑦ ᐸᓯᔭᒃᓴᐅᔪᖅ 
ᐱᕋᔭᖕᓂᕐᖕᒧᑦ. 
 
ᑮᓇᐅᔭᖅᑖᖅᑎᑕᐅᓂᖅ, ᐊᓯᖏᓐᓂᒡᓗ ᐊᑭᖃᖅᑐᓂᒃ ᐱᑎᑕᐅᓂᖅ 
 (2) ᑭᓇᑐᐃᓇᖅ ᐃᓄᒃ ᐱᔪᖅ ᑮᓇᐅᔭᒥᒃ, ᑎᑎᕋᕐᕕᖕᒥᒃ, ᐱᓕᕆᐊᒥᒃ, ᓂᕿᒥᒃ, ᓂᐅᖃᒐᒥᒃ, 
ᑐᓂᔾᔪᓯᐊᒥᒃ, ᐱᑖᒃᓴᒥᒃ ᐊᑭᑐᔪᒥᒡᓘᓃᑦ ᐱᖁᑎᒥᒃ ᓂᕈᐊᕐᖕᓂᖓᓄᑦ ᓂᕈᐊᖏᓐᓂᖓᓄᓪᓘᓃᑦ ᐱᖁᔭᐅᓂᓂ 
ᐊᑐᖅᖢᒍᑦ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ. 
 
ᑎᓕᐅᕆᓂᕐᒃ ᓂᕈᐊᖅᑎᓂᒃ 
 (3) ᐃᓄᒃ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ ᓇᖕᒥᓂᖅ ᐊᓯᒥᓂᒃ, ᐃᓄᖕᒧᑦ ᐊᓱᐊᒍᓪᓘᓃᑦ, ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ ᑎᓕᐅᕆᑉᓗᓂ ᑭᓇᑐᐃᓇᒥᒃ ᖃᓄᖅ ᓂᕈᐊᖁᑉᓗᓂᐅᒃ ᓂᕈᐊᖁᙱᖢᓂᐅᒡᓘᓃᑦ, 
ᐊᑭᓖᑉᓗᓂ ᐊᑭᓕᕐᖕᓂᐊᕐᖕᓂᕋᖅᖢᓂᐅᒡᓘᓃᑦ ᑭᓇᑐᐃᓇᖅ ᑮᓇᐅᔭᖅᑖᕈᑎᒋᓇᔭᓚᐅᖅᑕᒥᒃ ᐱᓕᕆᐊᒥᓂᒃ 
ᐊᓯᐅᔨᒃᐸᑦ ᐱᖁᔭᐅᓂᓂ ᐊᑐᓚᐅᕐᖕᓂᖓᓄᑦ, ᑕᐃᑯᙵᐅᑉᓗᓂ, ᑕᐃᑲᓃᖢᓂ, ᐅᑎᖅᐸᓪᓕᐊᑎᓪᓗᒍ 
ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒧᑦ ᖃᓂᑕᖓᓂᒡᓘᓃᑦ. 
 
ᑎᓕᐅᕆᓂᕐᒃ ᓂᕈᐊᖅᑎᓂᒃ ᑲᑎᒪᑎᑕᐅᑎᓪᓗᒋᑦ 

(4) ᑭᓇᑐᐃᓐᓇᖅ ᐃᓄᒃ ᑐᓂᓯᔪᖅ ᑮᓇᐅᔭᒥᒃ, ᑎᑎᕋᕐᕕᖕᒥᒃ, ᐱᓕᕆᐊᒥᒃ, ᓂᕿᒥᒃ, ᓂᐅᖃᒐᒥᒃ, 
ᑐᓂᔾᔪᓯᐊᒥᒃ, ᐱᑖᒃᓴᒥᒃ ᐊᑭᑐᔪᒥᒡᓘᓃᑦ ᐱᖁᑎᒥᒃ ᑲᑎᒪᑎᑦᑎᓂᕐᖕᒥᑦ ᓂᕈᐊᖅᑎᓂᒃ ᐱᔫᒥᓵᕆᓂᖅ 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᐱᔾᔪᑎᒋᑉᓗᒍ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ.  
 
ᐱᔾᔪᑕᐅᖏᑦᑐᑦ 
 (5) ᑖᒻᓇ ᐃᓚᒋᔭᐅᔪᖅ ᐱᖁᔭᒥᑦ ᐊᑐᖏᑦᑐᖅ ᐅᑯᓄᖓ 

(a)  ᓂᕆᑎᑦᓯᔪᖃᖅᐸᑦ, ᐃᒥᐊᓘᖏᑦᑐᒥᒃ ᐃᒥᖅᑎᑦᓯᔪᖃᖅᐸᓪᓗ ᑲᑎᒪᑎᓪᓗᒋᑦ ᓂᕈᐊᖅᑎᑦ 
ᐱᔫᒥᓵᕆᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒥᑦ;  

(b)  ᓂᕆᑎᑦᓯᔪᖃᖅᐸᑦ, ᐃᒥᐊᓘᖏᑦᑐᒥᒃ ᐃᒥᖅᑎᑦᓯᔪᖃᖅᐸᓪᓗ ᓂᕈᐊᕆᖅᑐᕐᕕᖕᒥᑦ 
ᑭᒡᒐᖅᑐᐃᔨᐅᔪᖕᓇᖅᑎᑕᐅᔪᒧᑦ ᐊᑎᓕᐅᖅᑕᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ; ᐅᕙᓘᓐᓃᑦ  

(c)  ᑐᓂᕐᕈᓯᐊᖅᑐᖃᖅᐸᑦ ᓵᓚᒃᓴᐅᑎᖃᖅᑐᖃᖅᐸᓪᓗ ᑲᑎᒪᑎᓪᓗᒋᑦ ᓂᕈᐊᖅᑎᑦ ᑲᑎᓪᓗᒋᑦ 
ᑐᓂᕐᕈᓯᐊᑉ ᐊᑭᖏᑦ ᑲᑎᒪᔪᓂ ᖄᖏᐅᑎᖏᑐᐊᖅᐸᑕ $500-ᑖᓚᓄᑦ.  

 
ᐱᕋᔭᓚᐅᕐᓂᖓᓄᑦ ᖃᐅᔨᒪᔾᔪᑎᑦ 

 (6) ᐃᖅᑲᖅᑐᐃᔪᖃᖅᑎᓪᓗᒍ ᐱᕋᔭᒃᑐᖃᓚᐅᕐᓂᖓᓄᑦ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒃᖢᒋᑦ, 
ᖃᐅᔨᓐᓇᕈᑕᐅᔪᑦ ᓂᕈᐊᒐᒃᓴᖅ ᑮᓇᐅᔭᓕᕆᔨᖓᓘᓐᓃᑦ ᑐᓂᓯᒍᒪᓚᐅᕐᓂᖏᓐᓄᑦ, ᐱᓚᐅᕐᓂᖏᓐᓄᑦ 
ᐱᑎᑦᓯᓚᐅᕐᓂᖏᓐᓄᑦ ᐱᑎᑦᓯᓂᐊᕐᓂᕋᓚᐅᕐᓂᖏᓄᓪᓗ ᑮᓇᐅᔭᓂᒃ, ᐱᓕᕆᐊᒃᓴᒥᒃ, ᓂᕿᓂᒃ, ᐃᒥᒃᑲᓂᒃ, 
ᑐᓂᕐᕈᑎᓂᒃ ᓵᓚᒃᓴᐅᑎᒃᓴᓂᒡᓘᓃᑦ ᐊᓯᖏᓐᓂᒡᓗ ᐊᑭᑐᔪᓂᒃ ᑭᓇᑐᐃᓐᓇᒧᑦ, 
ᖃᐅᔨᒪᒍᑎᒃᓴᖃᖏᒃᑲᓗᐊᖅᑎᓪᓗᒍ, ᖃᐅᔨᓐᓇᕈᑕᐅᓂᐊᖅᑐᑦ ᑎᓕᐅᕆᔪᖃᓚᐅᕐᓂᖓᓄᑦ ᑭᓇᑐᐃᓐᓇᒥᒃ 
ᓂᕈᐊᖁᔨᓪᓗᑎᒃ ᓂᕈᐊᖅᑕᐃᓕᖁᔨᓪᓗᑎᒡᓗ, ᑭᓯᐊᓂ ᐃᒪᓐᓇᐃᑉᐸᑦ ᐱᕋᔭᒍᑎᖃᕋᔭᖏᑉᐳᖅ  

(a)  ᒪᓕᒐᑎᒍᑦ ᐱᔾᔪᑎᒋᔭᐅᔪᖅ ᐊᑐᖅᑕᐅᖏᓐᓂᕋᖅᑕᐅᒃᐸᑦ ᒪᓕᒐᐃᑦ ᐃᓚᖓᓃᑦᑐᑦ (5)-ᒥ 
ᒪᓕᒡᓗᒋᑦ; ᐅᕙᓘᓐᓃᑦ  

(b)  ᐃᓄᒃ ᒪᓕᒐᕐᓂᒃ ᒪᓕᒃᖢᑎᒃ ᑕᐃᒪᓐᓇᐃᓕᐅᖅᐸᑕ ᐊᑭᓕᖅᑐᐃᒋᐊᖃᖅᐸᑕᓗ 
ᐃᖅᑲᓇᐃᔭᖅᑎᐅᔪᒥᒃ ᓂᕈᐊᕆᐊᖅᑐᕐᓂᖓᓄᑦ ᒪᓕᒐᐃᑦ ᐃᓚᖓᓃᑦᑐᑦ 23 ᒪᓕᒃᖢᒋᑦ.  

 
ᑎᓕᐅᕆᕐᓘᑎᓂᖅ 
214. (1) ᑭᓇᑐᐃᓐᓇᖅ ᐸᓯᔭᒃᓴᐅᔪᖅ ᐱᕋᔭᖕᓂᖓᓄᑦ, ᑎᓕᐅᕆᒃᐸᑦ, ᑲᑉᐱᐊᓵᕆᒃᐸᑦ, ᓴᒡᓗᕿᑖᕆᒃᐸᑦ, 
ᐋᕿᒃᓯᓯᒪᒃᐸᓪᓘᓃᑦ 

(a)  ᐱᑎᑦᓯᒃᐸᑦ, ᑎᓕᐅᕆᒃᐸᑦ ᓵᓚᖃᖅᐸᓪᓘᓃᑦ ᑭᓇᑐᐃᓐᓇᕐᒥᒃ ᓂᕈᐊᖅᑎᑎᓗᓂ 
ᓂᕈᐊᖅᑕᐅᖁᔭᒥᓂᒃ ᓂᕈᐊᖅᑎᑦᓯᖏᑉᐸᓪᓘᓃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ; 
ᐅᕙᓘᓐᓃᑦ  

(b)  ᐅᖃᖅᐸᑦ ᐃᓄᖕᒧᑦ ᓂᕈᐊᕈᑎ ᐅᕙᓘᓃᑦ ᖃᓄᖅ ᓂᕈᐊᕐᖕᓂᕆᔭᖓ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ ᖃᐅᔨᒪᔭᐅᔭᕆᐊᖃᖅᑐᖏᓐᓂᖓᓂᒃ. 

 
ᐸᒡᕕᓵᕆᓂᖅ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ 
 (2) ᑭᓇᑐᐃᓇᖅ ᐃᓄᒃ ᐅᑉᓗᐃᑦ ᐊᑯᓐᓂᖏᓐᓂᒃ ᑎᓕᓯᔾᔪᑎ ᓴᕿᑕᐅᖕᒪᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ ᐊᒪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᓂᕈᐊᕐᖕᓇᐅᑉ ᐅᑉᓗᖓ ᐊᓂᒋᑐᐊᕐᖕᒧᑦ, 
ᖃᓄᐃᓕᐅᖅᐸᑦ, ᐱᒋᐊᖅᑎᑦᑎᒃᐸᑦ ᐊᓯᖏᓐᓂᒃ ᖃᓄᐃᓕᐅᖁᔨᓂᕐᖕᒧᑦ ᐅᕙᓘᓃᑦ ᐱᑦᑎᐊᖏᓴᕈᒪᓂᕐᖕᒧᑦ 
ᐸᕐᖕᓇᒃᓯᒪᒃᐸᑦ ᐃᖢᐃᓗᑕᓕᐅᕈᒪᓂᕐᖕᒧᑦ ᐃᓄᖕᓂᒃ ᑲᑎᒪᑎᑦᑎᓂᐅᔪᒥᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ 
ᐱᔾᔪᑎᓕᖕᒥᒃ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧ. 
 
ᐃᖢᐃᓵᕆᓂᕐᒃ ᐸᒡᕕᓵᕆᓂᕐᓘᓃᑦ 
215. ᐃᓄᒃ ᐱᕋᔭᖕᓂᕐᖕᒧᑦ ᐸᓯᔭᒃᓴᐅᔪᖅ, ᖃᓄᑐᐃᓇᖅ, ᐃᖢᐃᓵᕆᒃᐸᑦ ᐊᐅᓚᑦᑎᓂᐅᔪᒥᒃ 
ᓂᕈᐊᖅᑎᑦᑎᓂᕐᖕᒥᒃ, 10 ᒦᑕᒥᓪᓘᓃᑦ ᖃᓂᑕᖓᓃᑉᐸᑦ, ᑭᑐᓗᒃᑖᓄᑦ ᑐᕌᖓᔪᒥᑦ ᓂᕈᐊᕆᐊᖅᑐᕐᕕᖕᒥᑦ. 

 
ᐱᕋᔭᒍᑏᑦ ᑐᑭᓯᐅᒪᔾᔪᑎᓂᒃ ᒥᒃᓵᓄᑦ 

 
ᓴᐳᔾᔨᖏᓐᓂᕐᒃ ᖃᐅᔨᔭᐅᔭᕆᐊᖃᖏᑦᑐᒥᒃ ᓂᕈᐊᕐᒃᑕᐅᔪᒥᒃ 
216. ᑭᓇᑐᐃᓇᖅ ᐃᓄᒃ ᓯᖁᒥᑦᑎᔪᖅ ᒪᓕᖏᑦᑐᕐᓘᓃᑦ ᒪᓕᒐᕐᖕᒥᑦ ᐱᖁᔭᒦᑐᒥᒃ ᐱᔾᔪᑎᒋᑉᓗᒍ 
ᖃᐅᔨᒪᔭᐅᔭᕆᐊᖃᙱᓐᓂᖓ ᓂᕈᐊᖅᑐᖅ ᖃᓄᖅ ᓂᕈᐊᕐᖕᒪᖔᑦ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ.  

 
ᓂᕈᐊᕈᓐᓇᖅᑐᑦ ᐊᑎᖕᒋᑦ ᐃᓚᐃᓐᓇᖏᓐᓄᑦ ᐊᑐᖅᑕᐅᔪᖕᓇᕐᓂᖏᑦ 
217. ᑭᓇᑐᐃᓇᖅ ᐃᓄᒃ ᐊᒥᓱᓕᐅᖅᑐᖅ ᐊᑐᖅᑐᕐᓘᓃᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᓴᕿᑕᐅᔪᖅ ᐱᖁᔭᖅ 
ᒪᓕᒃᖢᒍ ᓱᓇᑐᐃᓇᒥᒃ ᐱᔾᔪᑎᖃᕐᓗᓂ ᐊᓯᐊᓅᑐᐊᖅᐸᑦ ᐱᔪᖕᓇᖅᑎᑕᓂᐅᔪᒥᑦ ᐃᓚᒋᔭᐅᑲᓐᓂᖅᑐᖅ 56(1)-ᒥᑦ 
ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ. 
 
ᓯᖁᒥᑦᑎᑉᓗᓂ ᒪᓕᒐᒥᒃ ᐱᔫᒥᓵᕆᓂᖅ 
218. (1) ᑭᓇᑐᐃᓇᖅ ᐃᓄᒃ ᐱᔫᒥᓵᕆᔪᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᒪᓕᖏᖢᓂ ᐃᓚᒋᔭᐅᔪᖅ 
25ᒥᑦ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ. 

ᐱᔭᕆᐊᖃᕐᓂᐅᔪᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ  
 (2) ᑭᒃᑯᑐᐃᓐᓇᐃᑦ ᐊᒥᓱᓕᐅᖅᑐᑦ ᑎᑎᕋᖅᑎᑕᐅᔪᑦ ᑐᓂᐅᖃᐃᑎᑕᐅᔪᓪᓘᓐᓃᑦ 
ᑎᑎᕋᖅᑎᑦᓯᔪᓪᓘᓐᓃᑦ ᐊᒥᓱᓕᐅᖅᑎᑦᓯᔪᓪᓘᓐᓃᑦ ᑐᓂᐅᖃᐃᔪᕐᓘᓐᓃᑦ ᐱᔫᒥᓴᐅᑎᓂᒃ ᒪᓕᖏᑉᐳᖅ ᐱᖁᔭᐃᑦ 
ᐃᓚᖓᓃᑦᑐᓂᒃ 157 ᐸᓯᔭᒃᓴᐅᔪᓐᓇᖅᐳᕐᓗ.  
 
ᑭᓇᐅᓂᖓ ᐱᔫᒥᓵᕆᔪᖅ ᑐᓴᖅᓴᐅᑎᑕᐅᔪᓂᑦ 
 (3) ᑕᓴᖅᓴᐅᑎᑦᑎᔩᑦ ᐊᐅᓚᑦᑎᔪᑦ ᓄᓇᓕᖕᒥᑦ ᐃᓕᓐᓂᐊᕐᖕᓂᕐᖕᒧᓪᓘᓃᑦ ᑐᓴᖅᓴᐅᑎᑦᑎᓲᑦ 
ᑐᓴᖅᓴᐅᑎᑦᑎᔾᔮᖏᓚᖅ ᐱᔫᒥᓵᕆᓂᐅᔪᓄᑦ ᐊᑐᖅᑐᓂᒃ ᒪᓕᙱᑦᑐᓂᒃ ᐃᓚᒋᐅᔭᔪᖅ 157ᒥᑦ. 
 
ᐲᔭᖅᑕᐅᓂᖏᑦ ᐱᔫᒥᓵᕈᑏᑦ 
219. (1) ᐱᔪᓐᓇᑎᖃᖅᑎᑕᐅᓪᓗᓂ ᑭᒡᒐᖅᑐᖅᑎᒋᔭᐅᔪᖅ ᓇᓗᓇᐃᖅᑕᐅᓯᒪᔪᓂ ᑲᑐᔾᔨᖃᑎᒌᓂ 
ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᒥ ᐅᐃᕆᓴᐅᑎᒋᓚᐅᖅᑕᖏᑦ ᐲᔭᖅᑕᐅᖏᑉᐸᑕ ᑕᑯᒃᓴᐅᓂᖏᓐᓂ 
ᓇᓂᑐᐃᓐᓇᖅ ᐅᓪᓗᐃᑦ ᖁᓕᑦ ᓂᕈᐊᕐᓇᖅ ᐊᓂᒍᖅᓯᒪᓕᖅᑎᓪᓗᒍ ᐱᕋᔭᐅᑎᖃᕋᔭᖅᐳᖅ ᐲᔭᖏᑉᐸᖏᑦ. 
 
ᐊᔾᔨᖏᑦ 
 (2) ᑭᓇᑐᐃᓐᓇᖅ ᐲᔭᐃᖏᑦᑐᖅ ᐅᐃᕆᓴᐅᑎᓂᒃ ᑕᑯᒃᓴᐅᑎᑕᐅᔪᓂᒃ ᐅᓪᓗᐃᑦ ᖁᓕᑦ ᐊᐱᖁᑎᓄᑦ 
ᓂᕈᐊᕐᓇᐅᓚᐅᖅᑎᓪᓗᒍ ᐸᓯᔭᒃᓴᔪᓐᓇᖅᐳᖅ. 
  
ᐊᖏᕐᒃᑕᐅᓯᒪᓂᕐᒃ ᐲᔭᐃᓂᕐᒧᑦ 
 (3) ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᖏᓪᓗᓂ ᐲᔭᐃᒃᐸᑦ, ᐲᖅᓯᒃᐸᑦ, ᑕᓕᑎᑦᓯᒃᐸᑦ, ᐊᓕᒃᑐᐃᒃᐸᑦ, 
ᖄᖓᒍᑦ ᑎᑎᕋᖅᐸᓪᓘᓐᓃᑦ ᐊᓯᔾᔨᖅᑎᑦᓯᒃᐸᓪᓘᓐᓃᑦ ᑎᑎᕋᖅᓯᒪᔪᓂᒃ ᓂᕈᐊᖅᑕᐅᓇᓱᐊᖃᑕᐅᒍᒪᓂᕐᒧᑦ 
ᐅᐃᕆᓴᐅᑎᓂᒃ ᐱᕋᔭᐅᑎᖃᕐᓂᖓᓄᑦ ᐸᓯᔭᒃᓴᐅᒐᔭᖅᐳᖅ. 
 
ᑎᓕᐅᕆᓂᖅ ᓱᓕᖏᑦᑐᓂᒃ ᓱᓕᓂᕋᐅᑎᓕᐅᖁᔨᓂᕐᒧᑦ ᐊᖏᕈᑎᓂᒡᓗ 
220. (1) ᑭᓇᑐᐃᓐᓇᖅ, ᓱᓕᓂᕋᐅᑎᓕᐅᖁᔭᐅᓯᒪᔪᒥᒃ ᐊᖏᕈᑎᓕᐅᕈᑕᐅᓯᒪᔪᒥᒡᓗ ᐱᒋᐊᖃᖅᑐᖃᖅᑎᓪᓗᒍ 
ᒪᓕᒐᑦ ᒪᓕᒃᖢᒋᑦ, ᖃᐅᔨᒪᓪᓗᓂ ᑎᓕᐅᕆᒃᐸᑦ ᑎᓕᐅᕆᓇᓱᐊᖅᐸᓪᓗ ᑭᓇᑐᐃᓐᓇᕐᒥᒃ ᓴᒡᓗᓗᓂ 
ᓱᓕᓂᕋᐅᑎᓕᐅᖁᔨᓪᓗᓂ ᐊᖏᕈᑎᓕᐅᕈᑎᖃᖁᔨᓪᓗᓂ, ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᓱᓕᖏᑦᑐᓂᒃ ᓱᓕᓂᕋᐅᑎᓕᐅᕐᓂᕐᒃ ᐊᖏᕈᑎᓂᒡᓗ 
 (2) ᑭᓇᑐᐃᓐᓇᖅ ᖃᐅᔨᒪᑦᓯᐊᖅᖢᑎᒃ ᓱᓕᖏᑦᑐᓂᒃ ᓱᓕᓂᕋᐅᑎᓕᐅᖅᑐᑦ ᐊᖏᕈᑎᓕᐅᕈᑕᐅᖅᑐᓪᓗ 
ᒪᓕᒐᑦ ᒪᓕᒃᖢᒋᑦ, ᐸᓯᔭᒃᓴᐅᕗ ᐱᕋᔭᖕᓂᖓᓄᑦ.  
 
ᓴᕿᑕᐅᓂᖏᑦ ᐅᖃᐅᓯᐅᔪᑦ ᓴᒡᓗᑉᓗᑎᒃ 
 (3) ᑭᒃᑯᑐᐃᓐᓇᐃᑦ, ᓂᕈᐊᕐᓇᐅᓚᐅᖏᓐᓂᐊᓂ ᐊᐱᖁᑎᓄᑦ ᓂᕈᐊᕐᓇᐅᓕᖅᑎᓪᓗᒍᓗ, ᖃᐅᔨᒪᓪᓗᑎᒃ 
ᓴᒡᓗᑎᖃᕐᓂᕐᒥᖕᓄᑦ ᑎᑎᕋᖅᐸᑦ ᐅᖃᐅᓯᖃᖅᐸᓪᓗ ᓂᕈᐊᖅᑕᐅᓇᓱᐊᖃᑕᐅᔪᖅ ᓴᒡᓗᒍᑎᒋᔭᐅᓪᓗᓂ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐃᓂᒋᔭᕆᐊᖃᖏᑕᖏᓐᓄᑦ ᐃᓕᓯᔪᑦ ᐱᔫᒥᓵᕈᑎᓂᒃ 
221. (1) ᑭᓇᑐᐃᓐᓇᖅ ᐃᓕᓯᔪᖅ ᐅᐃᕆᓴᐅᑎᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔪᑦ ᑭᑐᓗᒃᑖᓄᑦ ᑐᕌᖓᔪᑦ 
ᓂᕈᐊᕐᕖᑦ ᐃᓗᐊᓂ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᓂᒃ ᓂᕈᐊᕆᐊᖅᑐᕐᕕᖕᒥᑦ ᐱᑕᖃᕆᐊᙱᑦᑐᖅ 
 (2) ᑭᓇᑐᐃᓐᓇᖅ ᐊᑐᖃᑦᑕᖅᑐᖅ, ᐊᑐᖅᑐᖅ ᐊᓐᓄᕌᒥᓂ ᑕᑯᒃᓴᐅᑎᑦᓯᔪᕐᓘᓐᓃᑦ 

ᐊᑐᖅᑕᐅᑎᑦᓯᔪᕐᓘᓐᓃᑦ ᓴᐃᒻᒪᐅᑎᒥᒃ, ᖃᓄᑐᐃᓐᓇᖅ ᓇᓗᓇᐃᒃᑯᑕᒥᒃ ᓴᖅᑲᕐᒥᖕᒥᒡᓘᓐᓃᑦ 
ᑕᐃᒪᐃᑦᑐᒐᓚᖕᓂᒡᓘᓐᓃᑦ ᑭᑐᓗᒃᑖᓄᑦ ᑐᕌᖓᔪᑦ ᓂᕈᐊᕆᐊᖅᑐᕐᕕᖕᒥ ᐱᑦᓯᐊᖏᔾᔪᑎᒍᓇᓱᐊᕈᑎᒋᓪᓗᓂᐅᒃ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
ᐲᔭᐃᓂᖅ ᖃᐅᔨᒃᑲᐅᑎᓂᒃ 
222. (1) ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᖏᓪᓗᓂ ᐲᖅᓯᒃᐸᑦ, ᑕᑯᒃᓴᐅᔪᓐᓃᖅᑎᑦᓯᒃᐸᑦ, ᐊᓕᒃᑐᐃᒃᐸᑦ, 
ᑎᑎᕋᕐᕕᖃᕈᓘᔭᖅᐸᓪᓗ ᐊᓯᔾᔩᒃᐸᓪᓗ ᑎᑎᕋᖅᓯᒪᔪᓂᒃ ᑐᓴᖅᑎᑎᒍᑎᓂᒃ, ᓂᕕᖓᖅᓯᒪᔪᓂᒡᓗ, 
ᖃᐅᔨᒃᑲᐅᑎᓂᒡᓗ, ᓂᕈᐊᕈᓐᓇᖅᑐᑦ ᐊᑎᖏᓐᓂᒡᓗ ᐊᓯᖏᓐᓂᒡᓗ ᑎᑎᖃᓂᒃ ᒪᓕᒐᑦ ᒪᓕᒡᓗᒋᑦ 
ᐊᑐᖅᑕᐅᒋᐊᖃᖅᑐᓂᒃ ᑕᑯᒃᓴᐅᑎᑕᐅᒋᐊᖃᖅᑐᓂᒃ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐃᓂᖅᑎᕆᔾᔪᒻᒥᒃ ᑕᑯᔭᒃᓴᕈᕐᒃᑎᑦᑎᓂᕐᒃ 
 (2) ᐅᖃᓕᒫᒐᒃᓴᐅᑦᓯᐊᖅᑐᒥᒃ ᑕᑯᒃᓴᐅᑦᓯᐊᖅᑐᒥᒃ, ᐊᔾᔨᖏᓐᓂᒃ ᑎᑎᕋᖅᓯᒪᔪᒥ ᒪᓕᒐᐃᑦ ᐃᓚᖓᓂ 
(1)-ᒥ ᐊᖏᔫᓕᖅᓯᒪᓗᒍ ᑎᑎᕋᖅᓯᒪᔪᖅᑕᖃᕆᐊᖃᖅᐳᖅ ᑕᒡᕙᓂ, ᓴᓂᐊᓂᓘᓐᓃᑦ ᓂᕕᖓᖅᓯᒪᔪᑦ 
ᑕᑯᒃᓴᐅᑎᑕᐅᔪᓪᓗ ᐅᖃᐅᓯᕆᔭᐅᔪᑦ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ (1)-ᒥ. 
 
ᐃᖅᑲᖅᑐᐃᕕᖕᒧᑦ ᖃᐃᖁᔭᐅᓯᒪᔾᔪᑎᖃᕐᓗᓂ ᕿᐱᓗᒃᐸᑦ 
223. ᑭᓇᑐᐃᓐᓇᖅ ᕿᐱᓗᒃᐸᑦ ᐅᐸᒍᒪᔪᖃᖏᑉᐸᓪᓗ ᐃᖅᑲᖅᑐᐃᕕᖕᒧᑦ ᖃᐃᖁᔭᐅᓯᒪᒍᑎᖃᕐᓗᓂ 
ᓂᕈᐊᖅᑐᓕᕆᔨᒥᑦ ᑕᐃᒪᓐᓇ ᐱᑎᑕᐅᓯᒪᓗᓂ ᒪᓕᒡᓗᒋᑦ ᑎᑎᕋᖅᓯᒪᔪᑦ 114(3)(a) ᑎᑎᕋᖅᓯᒪᔪᑦ 
ᐸᓯᔭᒃᓴᐅᑎᓯᒪᒐᔭᖅᐳᖅ ᐱᕋᔭᖕᓂᖓᓄᑦ. 
 
ᐅᖃᓘᑎᓗᕐᑮᑦ ᐊᔪᕐᒃᑎᑕᐅᓂᖏᑦ 
224. (1) ᑭᓇᒥᐊᕐᒃ ᐃᓄᒃ, ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᖏᒃᑯᓂ, ᐊᔪᕐᒃᑐᕐᒃ ᐅᖃᓘᑎᓗᕐᑭᓂᒃ, 
ᐃᓚᐅᑉᓗᑎᒃ ᐃᖏᕋᔭᒡᓗᓂ ᐅᖃᓘᑏᑦ ᐅᕙᓘᓃᑦ ᑎᑎᕋᖃᐅᑕᐅᑕᐅᔪᖕᓇᕐᒃᑐᑦ, ᑭᑐᓗᒃᑖᓄᑦ ᑐᕌᖓᔪᑦ 
ᓂᕈᐊᕆᐊᕐᒃᑐᕐᕕᖕᒥᑦ. 
 
ᐊᔾᔨᓕᐅᕈᑏᓪᓗ ᓂᐱᓕᐅᕈᑏᓪᓗ 
    (2) ᑭᓇᒥᐊᕐᒃ ᐃᓄᒃ ᐊᔪᕐᒃᑐᕐᒃ ᐊᑐᕐᓂᕐᒃ ᐊᔾᔨᓕᐅᕈᑎᕋᓚᖕᓂᓪᓗ ᓂᐱᓕᐅᕈᑎᕋᓚᖕᓂᓪᓗ ᑭᑐᓗᒃᑖᓄᑦ 
ᑐᕌᖓᔪᑦ ᓂᕈᐊᕆᐊᕐᒃᑐᕐᕕᖕᒥᑦ, ᐊᑐᕐᒃᑕᐅᓂᐊᕐᒃᐸᑕ ᑭᓯᐊᓂ ᑐᓴᒐᒃᓴᓕᕆᓂᕐᒧᑦ ᐊᑐᕐᒃᑕᐅᔪᖕᓇᕐᒃᑐᑦ 
ᑭᑐᓗᒃᑖᓄᑦ ᑐᕌᖓᔪᑦ ᓂᕈᐊᕆᐊᕐᒃᑐᕐᕕᒃ ᐅᒃᑯᐃᕐᓂᐊᓵᕐᒃᑎᓪᓗᒍ ᓂᕈᐊᕐᓂᕐᒧᑦ ᐊᖏᕐᒃᑕᐅᓯᒪᓗᓂ 
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᓐᓄᑦ. 
 
ᓈᓚᐅᑎᒃᑰᕈᑎᖃᕐᓂᖅ ᐊᐱᖁᑎᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᓂᓘᓃᑦ 
225. (1) ᑭᓇᑐᐃᓐᓇᖅ ᓈᓚᐅᑎᒃᑰᕈᑎᖃᖅᑐᑦ ᐅᐃᕆᓴᐃᓪᓂ ᖃᐅᔨᑎᑎᒍᑎᖃᕋᓱᐊᕐᓗᓂᓗ ᐊᐱᖁᑎᓄᑦ 
ᓂᕈᐊᕐᓇᐅᑎᓪᓗᒍ ᓂᕈᐊᕐᓇᐅᓚᐅᖏᐊᕐᔪᖕᓂᖓᓂᓗ ᐅᓪᓘᑉ ᐊᑕᐅᓯᐅᑉ ᓯᕗᓂᐊᓂ ᐃᑲᔪᖅᑐᐃᓗᓂ  
ᐊᑭᕋᖅᑐᕐᓗᓂᓘᓐᓃᑦ ᐊᐱᖁᑎᓄᑦ ᓂᕈᐊᕈᑕᐅᓂᐊᖅᑐᒥᒃ, ᐸᓯᒃᔭᓴᐅᕗᖅ ᐱᕋᔭᖕᓂᖓᓄᑦ. 
 
ᖃᓄᑎᒋᐅᓂᖓ “ᓈᓚᐅᑎᒃᑰᕈᑎᖃᖅᑎᑎᓂᖅ” 
 (2) ᑖᓐᓇ ᒪᓕᒐᐅᑉ ᐃᓚᖓᓃᑦᑐᖅ (1) ᒪᓕᒡᓗᒍ, “ᓈᓚᐅᑎᒃᑰᖅᑎᑎᓂᖅ ᐅᖃᐅᓯᕆᔭᐅᔪᖅ” 
ᐱᖃᓯᐅᔾᔨᕗᖅ ᑕᓚᕕᓴᒃᑰᕈᑎᓂᒃ, ᓈᓚᐅᑎᒃᑰᕈᑎᓂᒃ ᐊᒻᒪᓗ ᖃᕆᑕᐅᔭᒃᑰᕈᑎᓪᓗ. 
 

ᐱᕋᔭᐅᑎᑦ ᑮᓇᐅᔭᓕᕆᔨᓄᑦ 
 
ᑮᓇᐅᔭᓕᕆᔨᐅᓂᕐᒃ ᐊᔪᕐᒃᑐᕐᒃ 
226. (1) ᑭᓇᑐᐃᓐᓇᖅ ᑎᒃᑯᐊᖅᑕᐅᓪᓗᓂ ᐊᖏᕈᑎᖃᖅᑐᖅ ᑮᓇᐅᔭᓕᕆᔨᐅᓂᐊᕐᓂᕐᒧᑦ 
ᓂᕈᐊᖅᑕᐅᓇᓱᐊᖅᑐᒧᑦ ᐅᕙᓘᓐᓃᑦ ᑮᓇᐅᔭᓕᕆᔨᐅᓇᓱᐊᖅᑐᖅ ᐱᔪᓐᓇᖏᑦᖢᓂ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 

ᐱᓕᕆᐊᕆᔭᕆᐊᖃᖅᑕᒥᓂᒃ ᐱᓕᕆᐊᖃᖏᑉᐸᑦ 
 (2) ᑮᓇᐅᔭᓕᕆᔨᐅᓂᕐᒧᑦ ᐃᑲᔪᖅᑎᖓ ᓂᕈᐊᖅᑕᐅᓇᓱᐊᖃᑕᐅᔫᑉ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᖏᑉᐸᑦ ᒪᓕᒐᑦ ᒪᓕᒡᓗᒋᑦ ᐸᓯᔭᒃᓴᐅᕗᑦ ᐱᕋᔭᖕᓂᖏᓐᓄᑦ.  

ᐱᕋᔭᐅᑎᑦ ᐊᐱᖁᑎᓄᑦ ᓂᕈᐊᖅᑎᑎᔨᓄᑦ 
 
ᐊᐱᖁᑎᓄᑦ ᓂᕈᐊᖅᑐᓕᕆᔨᐅᑉ ᐱᕋᔭᐅᑎᖓ 
227. ᐊᐱᖁᑎᓄᑦ ᓂᕈᐊᖅᑐᓕᕆᔨᑦ ᐱᓕᕆᑦᓯᐊᖏᑉᐸᑕ ᐱᓕᕆᐊᕆᒋᐊᖃᖅᑕᒥᖕᓂᒃ ᐊᐱᖁᑎᓄᑦ 
ᓂᕈᐊᖅᑐᓕᕆᓂᕐᒥᒃ ᒪᓕᒐᕐᓂᒃ ᓯᖁᒥᑦᓯᕗᑦ. 
 
ᐊᑎᓕᐅᕆᔩᑦ ᓂᕈᐊᕈᖕᓇᕐᒃᑐᑦ ᐊᑎᖕᒋᓐᓄᐅᕐᒃᑐᒃᓴᓂᒃ  
228. (1) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨ ᐸᓯᔭᒃᓴᐅᓇᔭᖅᐳᖅ ᐱᔮᕆᓪᓗᓂ ᐃᒪᓐᓇᐃᓕᐅᖅᐸᑦ 

(a)  ᐊᑎᓕᐅᖅᓯᒃᐸᑦ ᑭᓇᑐᐃᓐᓇᕐᒥᒃ ᖃᐅᔨᒪᓪᓗᓂ ᐊᑎᖓ ᐃᓚᐅᑎᑕᐅᒋᐊᖃᖏᓐᓂᖓᓄᑦ; 
ᐅᕙᓘᓐᓃᑦ 

(b)  ᐃᓕᓯᒋᐊᖃᖅᖢᓂ ᐊᑎᖓᓂᒃ ᐃᓕᓯᖏᑉᐸᑦ ᐱᔪᓐᓇᕐᓂᖃᕋᓗᐊᖅᑎᓪᓗᒍ 
ᐊᑎᓕᐅᖅᑕᐅᖃᑕᐅᓯᒪᒋᐊᖃᕐᓂᖓᓄᑦ. 

 
ᓄᖅᑲᖅᑎᑦᑎᓇᓱᒃᑐᖃᖅᐸᑦ 
 (2) ᑭᓇᑐᐃᓐᓇᖅ ᐱᑎᑦᓯᑦᑕᐃᓕᒪᒃᐸᑦ ᓄᖅᑲᖅᑎᑦᓯᓇᓱᐊᖅᐸᓪᓗ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ 
ᑲᑎᖅᓱᐃᔨᒥᒃ ᐱᓕᕆᐊᕆᒋᐊᖃᖅᑕᖏᓐᓂᒃ ᐱᑦᑕᐃᓕᒪᑎᑎᒃᐸᑦ ᒪᓕᒐᑦ ᒪᓕᒃᖢᒋᑦ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᓂᕈᐊᕐᒃᑐᓕᕆᔨᐅᑉ ᑐᖏᓕᖏᑦ 
229. ᓂᕈᐊᖅᑐᓕᕆᔨᐅᑉ ᑐᖏᓕᖓᐱᕋᔭᐅᑎᖃᕋᔭᖅᐳᖅ 

(a)  ᓴᒡᓗᓗᓂ ᐱᕋᔭᒡᓗᓂ ᐊᑎᓕᐅᕆᒃᐸᑦ ᑐᓄᐊᓂ ᐸᐃᑉᐹᑦ ᐱᔪᓐᓇᖑᐊᕐᓗᓂ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐊᑎᖓ ᓂᕈᐊᕈᑎᓄᑦ ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᒥ; 

(b)  ᑎᑎᕋᖅᐸᑦ ᓂᕈᐊᕈᑎᓂ ᖃᓄᑐᐃᓐᓇᖅ, ᓈᓴᐅᑎᓕᕐᓗᒋᑦ ᓇᓗᓇᐃᒃᑯᑕᓕᕐᓗᒋᓪᓗ 
ᓂᕈᐊᖅᑎᐅᓂᐊᖅᑐᖅ ᖃᐅᔨᒪᓂᐊᕐᒪᑦ ᓇᓗᓇᐃᒃᑯᑕᖏᓐᓂᒃ ᓂᕈᐊᖁᔭᖓᓂᒡᓗ 
ᓂᕈᐊᕈᓐᓇᖁᓪᓗᒍ.  

 
ᓇᒃᓯᐅᑎᔭᐅᖏᑉᐸᑕ ᐊᐱᖁᑎᓄᑦ ᓂᕈᐊᕐᒃᑐᓕᕆᓂᕐᒧᑦ ᐊᑐᕐᒃᑕᐅᖃᑦᑕᕐᒃᑐᓂᒃ 
230. ᓇᓪᓕᐊᑐᐃᓐᓇᐃᑦ ᐊᐱᖁᑎᓄᑦ ᓂᕈᐊᖅᑐᓕᕆᔨᑦ ᐃᓇᖏᖅᓯᔪᑦ ᐊᒻᒪᓗ ᓇᒃᓯᐅᔾᔨᖏᑦᑐᑦ 
ᓂᕈᐊᕐᓂᕐᒧᑦ ᑎᑎᖃᖁᑎᓂᒃ ᐱᔭᕆᐊᖃᕐᖕᓂᖏᑎᒍᑦ ᐃᓚᒋᔭᐅᔪᖅ 138(4)-ᒥ ᐱᕋᔭᖕᓂᕐᖕᒧᑦ ᐸᓯᔭᒃᓴᐅᔪᖅ. 
 
ᓵᑕᐅᔪᖕᓇᐅᑎᖏᑦ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
231. (1) ᓱᓇᑐᐃᓇᐅᒐᓗᐊᑦ ᐱᖁᔭᕐᖕᒥᑦ, ᑭᓇᑐᐃᓇᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᒃ ᐱᓕᕆᔨᐅᔪᖅ 
ᐊᑐᑐᖏᑉᐸᑦ ᐱᖁᓗᒃᐸᓪᓘᓃᑦ ᒪᓕᖕᓂᕐᖕᒥᒃ ᐱᖁᔭᒥᒃ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ, ᐱᓕᕆᔨ ᓴᕿᑦᑎᒃᐸᑦ  

(a)  ᓯᖁᒥᑦᓯᓪᓗᓂ, ᐱᓕᕆᐊᕆᒋᐊᖃᖅᑕᒥᓂᒃ ᐱᖏᑦᖢᓂᓗ ᕿᐱᓗᓚᐅᕐᓗᓂᓗ 
ᒪᓕᒍᒪᖏᓐᓂᕐᒧᑦ ᐱᑦᓯᐊᕋᓱᐊᕋᓗᐊᖅᖢᓂ ᐱᓕᕆᐊᖃᕐᓂᖅᐸᑦ ᖃᐅᔨᒪᓇᓂ 
ᐱᒋᐊᖃᖅᑕᒥᓂᒃ ᐱᒋᐊᖃᖏᑕᒥᓂᒡᓗ;  

(b)  ᓯᖁᒥᑦᓯᓪᓗᓂ, ᐱᓕᕆᐊᕆᒋᐊᖃᖅᑕᒥᓂᒃ ᐱᖏᑦᖢᓂᓗ ᐱᑦᓯᐊᕋᓱᐊᓚᐅᕋᓗᐊᖅᐸᑦ; 
ᐊᒻᒪᓗ 

(c) ᐱᔮᖁᑕᐅᔪᒃᑯᑦ ᐊᐱᖁᑎᓄᑦ ᓂᕈᐊᕈᑎᓂᒃ ᐊᓯᐊᒍᑦ ᖃᓄᐃᓕᖓᑎᑕᐅᓕᕋᔭᕐᓂᖏᓐᓄᑦ 
ᐱᓇᓱᐊᖃᓚᐅᖏᑉᐸᑦ. 

 
ᐱᕋᔭᐅᑎ − ᓈᓴᐃᑎᓪᓗᒋᑦ ᓂᕈᐊᕈᑎᓂᒃ 

 (2) ᑭᓇᑐᐃᓐᓇᖅ, ᖃᓄᑐᐃᓐᓇᖅ, ᓈᓴᐃᒃᐸᑦ ᓂᕈᐊᕈᑕᐅᓚᐅᖅᑐᓂᒃ  ᓈᓴᖅᑕᐅᒋᐊᖃᖏᑎᓪᓗᒋᑦ 
ᓱᓕ ᒪᓕᒐᐃᑦ ᒪᓕᒃᖢᒋᑦ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᑕᐃᒪᓐᓇᐅᖏᑦᑐᖅ ᐅᖃᐅᔾᔪᐃᓂᖅ 
 (3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑐᓕᕆᕕᖕᒥᓗ ᑎᑎᖃᓕᕆᔨ ᐱᓕᕆᔪᖅ, ᐱᓕᕆᐊᖃᖅᐸᑦ 
ᓱᓕᓂᕋᐅᑎᓕᐅᕈᑎᓂᒃ ᐊᖏᕈᑎᓂᒡᓗ, ᐅᖃᖅᐸᑦ ᐃᒪᓐᓇ ᐱᔪᓐᓇᖏᓐᓂᕋᐃᒍᑎᓂᒃ ᒪᓕᒐᑦ ᒪᓕᖏᑦᖢᒋᑦ 
ᑕᐃᒪᓐᓇᐃᑦᑑᖏᒃᑲᓗᐊᖅᑎᓪᓗᒍ ᓴᒡᓗᓗᓂ, ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐱᕋᔭᐅᑎ − ᓂᕈᐊᖅᑐᓕᕆᔨ 
232. ᓂᕈᐊᖅᑐᓕᕆᔨ ᐱᕋᔭᖕᓂᖓᓄᑦ ᐸᓯᒃᔭᐅᔪᖅ ᐱᔮᕆᓪᓗᓂ ᑭᖑᕙᖅᑎᑦᑎᒃᐸᑦ, ᐱᓕᕆᐊᖃᓚᐅᖏᑉᐸᑦ 
ᕿᐱᓗᓚᐅᖅᐸᓪᓘᓃᑦ ᓂᕈᐊᖅᑕᐅᓚᐅᖅᑐᓂᒃ ᐅᑎᖅᑎᑦᑎᑦᑎᐊᙱᑉᐸᑦ.  
 

ᑮᓇᐅᔭᓕᕆᓂᕐᒧᑦ ᐱᕋᔭᐅᑎᑦ 
 
ᒪᓕᒐᓂᒃ ᓯᖁᒥᑦᑎᑉᓗᑎᒃ ᑐᓂᕐᕈᑎᖃᕐᖕᓂᖅ 
233. (1) ᑭᓇᑐᐃᓐᓇᖅ ᑐᓂᕐᕈᓯᖃᖅᑐᖅ ᒪᓕᖏᖢᒍ ᐃᓚᒋᔭᐅᔪᖅ 142 ᐸᓯᔭᒃᓴᐅᓇᔭᖅᐳᖅ 
ᐱᕋᔭᖕᓂᖓᓄᑦ.  
 
ᐱᕋᔭᐅᑎ − ᑮᓇᐅᔭᓕᕆᔨ 
 (2) ᑮᓇᐅᔭᓕᕆᔨᖓ ᓂᕈᐊᖅᑕᐅᓇᓱᐊᖃᑕᐅᔫᑉ ᐸᓯᔭᒃᓴᐅᓇᔭᖅᐳᖅ ᐱᕋᔭᖕᓂᖓᓄᑦ 
ᐃᒪᓐᓇᐃᓕᐅᖅᐸᑦ 

(a)  ᑐᓂᕐᕈᓯᐊᓂᒃ ᐱᖃᑦᑕᖅᐸᑦ ᒪᓕᖏᖢᒋᑦ ᐃᓚᒋᔭᐅᔪᑦ 142, 146 ᐅᕙᓘᓃᑦ 148ᒥᑦ;  
(b)  ᐊᑭᓖᒃᐸᑦ ᒪᓕᖏᖢᒍ ᐃᓚᒋᔭᐅᔪᖅ 153; ᐅᕙᓘᓃᑦ 
(c) ᐋᕿᒃᓱᐃᖏᑉᐸᑦ ᑮᓇᐅᔭᐃᑦ ᒥᒃᓵᓅᖓᔪᓂᒃ ᐅᑎᖅᑎᑦᑕᕆᐊᓕᖕᓂᒃ ᒪᓕᒡᓗᒋᑦ ᐃᓚᒋᔭᐅᔪᖅ 

154, ᐱᔪᖕᓇᖅᑎᑕᐅᓗᓂ ᑖᑉᓱᒨᓇ ᐱᖁᔭᑎᒍᑦ. 
 
ᓱᓕᖏᑦᑐᑦ ᑮᓇᐅᔭᐃᑦ ᒥᒃᓵᓅᖓᔪᑦ ᐅᑎᖅᑎᑦᑕᕆᐊᓖᑦ ᐅᕙᓘᓃᑦ ᑭᖑᕙᕐᒃᑐᑦ 
 (3) ᑭᒡᒐᖅᑐᖅᑎᐅᔪᖕᓇᖅᑎᑕᐅᔪᖅ ᑎᑎᕋᖅᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒥᑦ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ ᑮᓇᐅᔭᐃᑦ ᒥᒃᓵᓅᖓᔪᑦ ᐅᑎᖅᑎᑦᑕᕆᐊᓕᖕᓂᒃ 
ᐅᑎᖅᑎᑦᑎᖏᑉᐸᑦ ᒪᓕᒡᓗᒍ ᐃᓚᒋᔭᐅᔪᖅ 154, ᐱᔪᖕᓇᖅᑎᑕᐅᖏᓪᓗᓂ ᑖᑉᑯᓅᓇ ᐱᖁᔭᑎᒍᑦ. 
 
ᐱᕋᔭᐅᑎ − ᐃᓚᐅᔭᕆᐊᖃᕋᓗᐊᖅᖢᓂ ᐅᕐᖕᓂᒍᑎᓯᒪᙱᑉᐸᑦ 
 (4) ᑭᓇᑐᐃᓐᓇᖅ ᐃᖃᖅᑐᐃᕕᖕᒥᑦ ᑐᓵᔭᐅᔪᒦᖁᔭᐅᔪᖅ ᐅᕙᓘᓃᑦ ᑎᓕᔭᐅᓯᒪᔪᖅ ᐅᖃᐅᓯᐅᔪᖅ 
ᐃᓚᒋᔭᐅᔪᖅ 156ᒥᑦ ᐊᑐᖅᖢᒍ ᐊᒪᓗ ᒪᓕᖏᖢᓂ ᑎᓕᓯᔾᔪᑕᐅᔪᒥᒃ ᐸᓯᔭᒃᓴᐅᔪᖅ ᐱᕋᔭᖕᓂᕐᖕᒧᑦ. 
 

ᐱᕋᔭᖕᓂᕐᒧᑦ ᐊᑭᓕᐅᑎᒃᓴᐃᑦ 
 
ᐱᕋᔭᐅᑎᑦ ᐊᑭᓕᐅᑎᖏᓪᓗ 
234. (1) ᑭᓯᐊᓂ ᐱᖁᔭᕐᖕᒦᐸᑦ, ᑭᓇᑐᐃᓐᓇᖅ ᓯᖁᒥᑦᓯᔪᖅ ᒪᓕᒐᕐᓂᒃ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ 
ᓴᓐᖏᓗᐊᖏᑦᑐᒥᒡᓗ ᐃᖅᑲᖅᑐᖅᑕᐅᒍᑎᖃᕈᓐᓇᖅᐳᖅ ᐊᑭᓖᒋᐊᖃᖁᔭᐅᓗᓂᓗ ᐃᒪᓐᓇ 

(a)  ᖄᖏᐅᑎᖏᓪᓗᒋᑦ ᐊᑭᓕᕆᐊᖃᖅᑕᖏᑦ $5,000;  
(b)  ᐊᓄᓪᓚᒃᓯᖅᑕᐅᓗᓂ ᐊᕐᕌᒎᑉ ᐅᖓᑖᓅᖏᑦᑐᖅ; ᐅᕙᓘᓐᓃᑦ  
(c)  ᑕᒪᐃᓐᓂᒃ ᐊᑭᓖᑎᑕᐅᓗᓂᓗ ᐊᓄᓪᓚᒃᓯᖅᑕᐅᓗᓂᓗ. 
 

ᐊᑭᓖᑎᑕᐅᒃᑲᓐᓂᕈᑎᒃᓴᖏᑦ ᐱᕋᔭᓚᐅᕐᓂᖓᓄᑦ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

 (2) ᑭᓇᑐᐃᓐᓇᖅ ᐃᖅᑲᖅᑐᖅᑕᐅᓚᐅᕐᓗᓂ ᖃᐅᔨᔭᐅᔪᖅ ᒪᓕᒐᕐᓂᒃ ᒪᓕᓚᐅᖏᓐᓂᖓᓄᑦ ᑖᒃᑯᓂᖓ, 
ᐊᓯᐊᒍᑦ ᐊᑭᓖᑎᑕᐅᓗᓂ ᐱᕋᔭᐅᑎᒋᓚᐅᖅᑕᖏᓐᓄᑦ, ᐃᒪᓐᓇᐃᒍᓐᓇᕋᔭᖏᑉᐳᖅ 
ᐃᒪᓐᓇᐃᓕᐅᕈᓐᓇᖅᑎᑕᐅᖏᑉᐳᖅ 

(a)  ᓂᕈᐊᖅᑕᐅᔪᓐᓇᖏᑦᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᓂᕐᒧᑦ;  
(b)  ᐃᒃᓯᕚᖃᑕᐅᔪᓐᓇᖏᑦᑐᖅ ᑲᑎᒪᔨᖏᓐᓄᑦ ᒪᓕᒐᓕᐅᖅᑎᒃᑯᑦ; ᐅᕙᓘᓐᓃᑦ  
(c)  ᑲᑎᒪᔨᐅᖃᑕᐅᔪᓐᓇᖏᑦᑐᖅ ᐃᓂᖃᕋᔭᖏᑦᑐᕐᓗ ᐃᖅᑲᓇᐃᔭᖅᑎᐅᔪᓐᓇᖏᑦᖢᓂᓗ 

ᑎᒃᑯᐊᖅᑕᐅᔪᓐᓇᖏᑦᖢᓂᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐅᕙᓘᓐᓃᑦ ᒪᓕᒐᓕᐅᖅᑎᒃᑯᑦ 
ᑎᒃᑯᐊᖃᑦᑕᖅᑕᖏᓐᓄᑦ ᑲᑎᒪᔨᒋᖃᑦᑕᖅᑕᖏᓐᓄᑦ. 

 
ᖃᓄᖅ ᐊᑯᓂᐅᑎᒋᔪᖅ ᐊᔪᓕᕐᒃᑎᑕᐅᓯᒪᓂᐊᕐᓂᖓ 

(3) ᐊᔪᖅᑎᑦᑎᔪᖅ ᐃᓚᒋᔭᐅᑲᓐᓂᖅᑐᖅ (2) ᐱᒋᐊᕐᓂᐊᖅᑐᖅ ᐱᕋᔭᓚᐅᕐᓂᖓᓄᑦ 
ᐃᖅᑲᖅᑐᖅᑕᐅᓚᐅᕐᖕᓂᖓᑕ ᐅᑉᓗᕐᖕᒥᑦ ᑲᔪᓯᓗᓂ ᐅᑭᐅᓄᑦ ᑕᓪᓕᒪᓄᑦ. 
 
ᓵᑕᐅᔪᓐᓇᕐᓂᖏᑦ ᐱᓕᕆᔨᑦ ᑭᒡᒐᖅᑐᖅᑎᖏᓪᓗ 
235. (1) ᐃᓄᒃ ᐸᓯᔭᐅᔪᖕᓇᖅᑐᖅ ᐱᕋᔭᖕᓂᕐᖕᒧᑦ, ᐱᕋᔭᒍᑕᐅᓚᐅᖅᐸᑦ ᐱᓕᕆᔨᒧᑦ ᐅᕙᓘᓃᑦ 
ᑭᒡᒐᖅᑐᖅᑎᐅᔪᒧᑦ ᐃᓄᖕᒧᑦ ᐱᓕᕆᑎᓪᓗᒍᓗ, ᐱᓕᕆᔨᐅᔪᖅ ᑭᒡᒐᖅᑐᖅᑎᐅᔪᕐᓘᓃᑦ ᓇᓗᓇᐃᖅᑕᐅᓚᐅᕈᓂ 
ᓇᓗᓇᐃᖅᑕᐅᓚᐅᖏᒃᑯᓂᓘᓃᑦ ᐊᑭᓖᑎᑕᐅᓚᐅᕈᓂ ᐊᑭᓖᑎᑕᐅᓚᐅᖏᒃᑯᓂᓘᓃᑦ ᐱᕋᔭᖕᓂᕐᖕᒧᑦ. 
 
ᓵᑕᐅᔪᓐᓇᕐᓂᖏᑦ ᑯᐊᐳᕇᓴᒃᑯᓐᓂ ᐱᓕᕆᔨᑦ 

(2) ᑯᐊᐳᕇᓴᒥᒃ ᐱᕋᔭᒃᑐᖃᓚᐅᖅᐸᑦ ᑕᒡᕘᓇ ᐱᖁᔭᑎᒍᑦ, ᑐᑭᒧᐊᒃᑎᑎᔨ, ᑯᐊᐳᕇᓴᒃᑯᓐᓂ 
ᐱᓕᕆᓕᔨ ᐅᕙᓘᓃᑦ ᑭᒡᒐᖅᑐᖅᑎᐅᔪᖅ ᑯᐊᐳᕇᓴᒧᑦ ᑎᓕᐅᕆᑉᓗᓂ, ᐱᔪᓐᓇᖅᑎᑦᑎᑉᓗᓂ, ᐊᖏᓚᐅᖅᖢᓂ, 
ᐃᓚᐅᓚᐅᖅᖢᓂᓘᓃᑦ ᐱᕋᔭᒍᑕᐅᔪᒧᑦ ᐸᓯᔭᒃᓴᐅᔪᖅ ᐊᑭᓖᑎᑕᐅᓂᐊᖅᐳᕐᓗ, ᑯᐊᐳᕇᓴᒃᑯᑦ 
ᐃᖃᖅᑐᒐᒃᓴᐅᒃᐸᑕ ᐃᖃᖅᑐᒐᒃᓴᐅᖏᒃᑲᓗᐊᖅᐸᑕᓘᓃᑦ.  
 
ᓵᑕᐅᖃᐅᑕᐅᔾᔪᑎ 

(3)  ᑕᒡᕙᓂ ᐃᓚᒋᔭᐅᔪᒥᑦ ᖃᓄᐃᖏᑦᑑᓕᖅᑎᑦᑎᓂᖅᑕᖃᙱᑦᑐᖅ ᐱᕋᔭᓚᐅᖅᑐᒥᒃ 
ᐊᑭᓖᔭᕆᐊᖃᕐᖕᓂᕐᖕᒧᑦ ᐱᕋᔭᓚᐅᕐᖕᓂᖓᓄᑦ. 
 
ᖃᓄᐃᓕᐅᖁᔭᐅᓃᑦ ᐃᖅᑲᖅᑐᐃᔨᒧᑦ 
236. (1) ᐃᓄᖕᒥᒃ ᐊᑭᓖᑎᑕᐅᔪᖃᖅᐸᑦ ᐱᕋᔭᖕᓂᕐᖕᒧᑦ, ᐃᖃᖅᑐᐃᔨ ᐃᒪᓐᓇᐃᑐᖕᓇᖅᑐᖅ, 
ᐊᑭᓖᑎᑕᐅᓯᒪᓂᖓᑕ ᖄᖓᒍᑦ ᖃᓄᐃᑑᓂᕆᔭᖓᑕᓗ ᐱᕋᔭᖕᓂᐅᑉ ᐃᓕᖅᑯᓯᕆᔭᖓᑕᓗ, ᑎᓕᓯᓗᓂ 
ᐃᓚᖏᓐᓂᒃ ᑕᒪᐃᓂᒡᓘᓃᑦ ᐅᑯᓂᙵᑦ 

(a)  ᖃᓄᑐᐃᓐᓇᖅ ᐱᓕᕆᑦᑕᐃᓕᖁᔭᐅᓗᓂ ᐃᖅᑲᖅᑐᐃᔨ ᐃᓱᒪᒥᒍᓪᓗ, ᑕᐃᒪᓐᓇ 
ᐱᓕᕆᑎᑕᐅᒍᓂ ᐱᕋᔭᒍᑎᒋᑐᐃᓐᓇᕆᐊᖃᖅᑕᖏᓐᓂᒃ ᐱᓕᕆᐊᖃᖅᑎᑦᑕᐃᓕᓗᓂᐅᒃ; 

(b)  ᖃᓄᐃᓕᐅᕆᐊᖁᓗᓂᐅᒃ ᐃᖅᑲᖅᑐᐃᔨᐅᑉ ᐋᖅᑭᒃᑕᐅᒍᑎᒋᓂᐊᖅᑕᖏᓐᓂᒃ 
ᑎᓕᓯᕕᒋᓗᓂᐅᒃ ᓈᒻᒪᒐᓱᒋᔭᒥᓂᒃ ᐊᑲᐅᖏᓕᐅᕈᑎᖃᑐᐃᓐᓇᕆᐊᖃᕐᓂᖓᓄᑦ ᓯᕗᓂᒃᓴᒥ 
ᑕᐃᒪᓐᓇ ᐱᒃᑲᓐᓂᖁᖏᓪᓗᓂᐅᒡᓗ ᖃᓄᑐᐃᓐᓇᖅ ᑎᓕᔪᓐᓇᖅᐸᖓ 
ᐃᒪᓐᓇᐃᓕᐅᖅᑕᐃᓕᖁᓗᓂᐅᒃ; 

(c)  ᑎᓕᓯᓗᓂᐅᒃ ᑎᑎᕋᖁᓗᓂᐅᒃ ᖃᓄᐃᓐᓇᖅ ᓈᒻᒪᒐᓱᒋᔭᒥᓂᒃ ᑎᓕᓗᓂᐅᒃ, 
ᐱᔾᔪᑎᖃᖅᑐᓂᒃ ᐱᕋᔭᐅᑎᒋᓚᐅᖅᑕᖏᓐᓂᒃ ᐱᔾᔪᑎᖃᕐᓗᓂ; 

(d)  ᑎᓕᓯᓗᓂᐅᒃ ᓄᓇᓕᖕᓂ ᐱᓕᕆᐊᕆᔭᐅᒋᐊᖃᖅᑐᓂᒃ ᐱᓕᕆᐊᖃᖁᓗᓂᐅᒃ 
ᐊᑭᓕᖅᑕᐅᖏᓪᓗᓂ ᒪᓕᒃᑎᓪᓗᓂᐅᒃ ᖃᓄᐃᓕᐅᖁᓗᓂᐅᒃ ᐃᖅᑲᖅᑐᐃᔨᐅᑉ 
ᓈᒻᒪᒐᓱᒋᔭᖏᑦ ᑎᓕᓯᒍᑎᒋᓗᓂᒋᑦ; 

(e)  ᑎᓕᓗᓂᐅᒃ ᐊᑭᓖᖁᓗᓂᐅᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᑕᒪᐃᓐᓂᒃ 
ᐃᓚᖏᓐᓂᒡᓘᓐᓃᑦ ᐊᑭᓕᖅᑕᐅᒋᐊᖃᖅᑐᓂᒃ ᐱᕋᔭᐅᑎᒋᒍᑎᒋᓚᐅᖅᑕᖏᓐᓂᒃ, ᐅᕙᓘᓐᓃᑦ 
ᖃᓄᐃᓕᐅᕆᐊᖃᕈᑎᒋᖁᔭᐅᔪᒥᒃ ᒪᓕᒡᓗᓂ, ᐱᖁᔭᐅᓗᓂ ᑭᒡᒐᖅᑐᐃᓗᓂ 

ᒪᓕᒐᓕᐅᖅᑎᒃᑯᓐᓂᒃ ᐱᕋᔭᓚᐅᕐᓂᕐᒥᓄᑦ ᐱᔾᔪᑎᖃᕐᓗᓂ; 
(f)  ᑎᓕᓗᓂᐅᒃ ᐊᑭᓖᖁᓪᓗᓂᐅᒃ ᑭᓇᑐᐃᓐᓇᕐᒧᑦ ᐊᑲᐅᖏᓕᐅᕈᑎᖃᖅᑎᓯᒪᔭᒥᓄᑦ 

ᐱᕋᔭᓚᐅᕐᓂᕐᒥᓄᑦ, ᐃᖅᑲᖅᑐᐃᔨᒧᑦ ᐱᖁᔭᐅᓯᒪᔪᑦ ᒪᓕᒡᓗᒋᑦ; 
(g)  ᓇᓪᓕᐅᒃᑯᒫᖃᐅᑎᒃᓴᖏᓐᓂᒃ ᐊᑭᓖᕙᒌᖁᔭᐅᓗᓂ ᐃᖅᑲᖅᑐᐃᔨᐅᓪᓗ 

ᐊᑭᓕᖅᑕᐅᖁᔭᖏᓐᓂᒃ ᐃᖅᑲᖅᑐᐃᕕᖕᒧᑦ ᐊᑭᓕᐅᑎᖃᕐᓗᓂ ᒪᓕᒍᓐᓇᖁᓪᓗᒍ 
ᐱᑦᑕᐃᓕᒪᒋᐊᖃᖅᑕᒥᓂᒃ, ᑖᒃᑯᐊ ᒪᓕᒐᑦ ᐃᓚᖓᓃᑦᑐᑦ ᒪᓕᒡᓗᒋᑦ; ᐊᒻᒪᓗ  

(h)  ᑎᓕᔭᐅᓗᓂ ᖃᓄᑐᐃᓐᓇᖅ ᒪᓕᒐᒃᓴᖏᓐᓂᒃ ᐱᑦᓯᐊᕈᑎᒃᓴᖏᓐᓂᒃ ᐱᕋᔭᓚᐅᖅᑑᑉ 
ᑕᐃᒪᓐᓇᓗ ᐱᕋᔭᒃᑲᓐᓂᖏᔾᔪᑎᒃᓴᖏᓐᓂᒃ ᐊᓯᖏᓐᓂᒡᓗ ᐱᕋᔭᖏᔾᔪᑎᒃᓴᕆᓇᔭᖅᑕᖏᓐᓂᒃ 
ᑎᓕᓯᕕᒋᓗᓂᐅᒃ. 

 
ᐱᔭᐅᓂᖏᑦ ᐊᑮᑐᕆᔭᐅᔪᑦ 
 (2) ᐊᑭᓕᐅᑎᒋᒋᐊᖃᖅᑕᖏᑦ  ᐅᖃᐅᓯᖅᑕᕆᔭᐅᓯᒪᔪᑦ (1)(e)-ᒥ ᒪᓕᒡᓗᒋᑦ, ᕿᑐᖏᐅᕈᑎᖏᓪᓗ 
ᐊᑭᓕᖏᑉᐸᒋᑦ ᐊᑭᓕᒐᒃᓴᕆᓂᐊᖅᐸᖏᑦ ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᐲᔭᖅᑕᐅᔪᓐᓇᖅᖢᑎᒃ ᖃᓄᑐᐃᓐᓇᖅ 
ᑮᓇᐅᔭᓕᐊᖏᓐᓂᑦ ᐃᖅᑲᖅᑐᐃᕕᖕᒥᑦ ᓇᓂᑐᐃᓐᓇᖅ ᑎᓕᓯᒍᑕᐅᓗᑎᒃ ᑕᐃᒪᓐᓇ. 
 
ᐊᑭᓖᓂᒃᓴᖓᓄᑦ ᐅᑕᕿᑎᑕᐅᒃᐸᑦ 
 (3) ᑭᓇᑐᐃᓐᓇᖅ ᐸᓯᒃᔭᐅᒃᐸᑦ ᐱᕋᔭᐅᑎᖃᓚᐅᕐᓂᖓᓄᑦ ᐊᒻᒪᓗ ᐃᖅᑲᖅᑐᐃᔨ ᐅᑕᕿᑎᑦᓯᒃᐸᑦ 
ᐊᑭᓕᐅᑎᒃᓴᕆᓂᐊᖅᑕᖏᓐᓂᒃ ᖃᓄᐃᓕᐅᕈᑎᒋᓂᐊᖅᑕᖏᓐᓂᒡᓗ, ᐃᖅᑲᖅᑐᐃᔨ, ᖃᓄᑐᐃᓐᓇᖅ 
ᐱᑦᑕᐃᓕᒪᒋᐊᖃᕐᓂᖓᓄᑦ ᑎᓕᓗᓂᐅᒡᓗ, ᑎᓕᓯᒍᑎᖃᒃᑲᓐᓂᕈᓐᓇᖅᐳᖅ ᐊᑕᐅᓯᕐᒥᒃ ᐊᑕᐅᓯᐅᖏᑦᑐᒥᒡᓘᓐᓃᑦ 
ᐱᑦᑕᐃᓕᒪᒍᑎᒃᓴᖏᓐᓂᒃ, ᑎᓕᓗᓂᐅᒡᓗ ᖃᓄᑐᐃᓐᓇᖅ ᐱᒋᐊᖃᖅᑕᖏᓐᓂᒃ ᒪᓕᒐᐃᑦ ᐃᓚᖓᓂ (1)-ᒥ 
ᑎᑎᕋᖅᓯᒪᔪᑦ ᒪᓕᒡᓗᒋᑦ. 
 
ᐊᑭᓕᐅᑎᒃᓴᖏᑦ ᖃᓄᐃᑦᑑᒃᑲᓐᓂᕈᓐᓇᕐᓂᖏᑦ 
 (4) ᑎᓕᔭᐅᓯᒪᓪᓗᓂ ᒪᓕᖏᑉᐸᑦ ᑎᓕᔭᐅᔾᔪᑕᐅᓯᒪᔪᓂᒃ ᐅᕙᓘᓐᓃᑦ 
ᐃᖅᑲᖅᑐᖅᑕᐅᒍᑎᖃᒃᑲᓐᓂᕐᓂᖅᐸᑦ ᐱᕋᔭᒃᑲᓐᓂᕈᑎᖃᓚᐅᕐᓂᖓᓄᑦ ᐊᓯᐊᓂᒃ, ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ ᑎᓕᔭᐅᔾᔪᑎᖃᓚᐅᕐᓗᓂ ᖃᓄᐃᓕᐅᕆᐊᖃᕐᓂᖓᓄᑦ, ᐃᖅᑲᖅᑐᐃᔨ 
ᐃᖅᑲᖅᑐᐃᓚᐅᕐᓗᓂ ᐊᑭᓖᖁᒐᔭᖅᐸᖓ ᐅᑕᕿᒍᑎᒋᓚᐅᖅᑕᖏᓐᓂᒃ ᐊᑭᓕᐅᑎᒃᓴᕆᓚᐅᖅᑕᖏᓐᓂᒃ. 
 
ᐊᔾᔨᒌᖏᓐᓂᖏᑦ ᐊᑭᓕᐅᑎᒋᓂᐊᖅᑕᖏᑦ 
 (5) ᖁᑦᓯᖕᓂᖅᐹᒃᑯᑦ ᒪᓕᒐᓕᕆᔨ ᑐᒃᓯᕋᕐᐅᓯᐅᖅᑐᖅ ᐱᕋᔭᓚᐅᖅᑐᕐᓘᓃᑦ, ᐃᖅᑲᖅᑐᐃᔨ ᐃᓱᒪᒍᓂ 
ᐊᔾᔨᒌᖏᓐᓂᐅᔪᖅ ᓈᒻᒪᒋᓗᓂᐅᒃ ᐊᓯᐊᖑᕐᓂᖏᓐᓄᑦ ᐱᓕᕆᐊᖑᓚᐅᖅᑐᑦ, ᐃᖅᑲᖅᑐᐃᔨ ᑎᓕᓯᔪᖕᓇᖅᑐᖅ 

(a)  ᐊᓯᐊᖑᕐᓗᒍ ᑎᓕᓯᔾᔪᑕᐅᖃᐅᑕᐅᓚᐅᖅᑐᖅ ᖃᓄᐃᖓᓂᐅᓚᐅᖅᑐᓪᓘᓃᑦ;  
(b)  ᖁᔭᓈᕐᓗᓂᒍ ᐃᓄᖕᒧᑦ ᐸᓯᔭᐅᔾᔪᑕᐅᓚᐅᖅᑐᑦ ᐃᓚᐃᓐᓇᖏᓪᓘᓃᑦ ᒪᓕᒃᑕᐅᔭᕆᐊᓕᒃ 

ᑕᒪᓗᒃᑖᕐᖕᒥᒃ ᐃᓚᐃᓇᖓᓂᒡᓘᓃᑦ ᑎᓕᓯᔾᔪᑕᐅᖃᐅᑕᐅᓚᐅᖅᑑᑉ;  
(c)  ᒥᒃᖠᒋᐊᕐᓗᒋᑦ ᑎᓕᓯᔾᔪᑎᒋᓚᐅᖅᑕᓂ ᓯᕗᓪᓕᖅᐹᒥ; ᐊᒻᒪᓗ 
(d)  ᐱᒋᐊᖃᖅᑕᒥᓂᒃ ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᓗᓂ, ᐊᕐᕌᒎᑉ 

ᐅᖓᑖᓅᖅᑕᐅᖏᒃᑲᓗᐊᕐᓗᑎᒃ ᐱᕕᒃᓴᖃᖅᑎᑕᐅᓂᖓ ᐱᓕᕆᐊᕆᒋᐊᖃᖅᑕᒥᓂᒃ. 
 

ᖃᓄᖓᓴᐅᑎᖃᕐᓂᖅ 
 
ᖃᓄᖓᓴᐅᑎᖃᕐᓂᖅ 
237. ᐱᔾᔪᑎᒋᑉᓗᒍ ᐱᖁᔭᖅ, ᖃᓄᐃᓕᐅᕐᖕᓃᑦ ᖃᓄᐃᓕᐅᖏᓐᓃᓘᓃᑦ ᖃᓄᖓᓴᐅᑎᑑᖅᑐᑎᑐᑦ ᐃᖓᔪᑦ 
ᐃᒪᓐᓇᐃᐸᑕ 

(a)  ᖃᐅᔨᒪᓪᓗᑎᒃ ᑕᐃᒪᓐᓇᐃᓕᐅᖅᐸᑕ; ᐊᒻᒪᓗ  
(b)  ᖃᓄᐃᓕᐅᕐᖕᓂᖓ ᖃᓄᐃᓕᐅᖏᓐᓂᕆᔭᖓᓘᓃᑦ ᖃᓄᐃᓕᖓᓕᕈᑕᐅᒃᐸᑦ 

ᓂᕈᐊᖅᑕᐅᓂᕐᖕᒧᑦ ᓂᕈᐊᕈᑕᐅᔭᕆᐊᖃᓚᐅᖏᑎᓪᓗᒍ ᐅᕙᓘᓃᑦ 
ᓂᕈᐊᖅᑕᐅᔭᕆᐊᖃᓚᐅᖏᓐᓂᖓᓄᑦ ᓂᕈᐊᓚᐅᖅᑎᓪᓗᒍ. 

 
ᐊᕕᒃᑐᖅᓯᒪᓂᖓ XI 

ᐊᓯᔾᔨᖅᑐᑦ ᒪᓕᒐᐃᑦ, ᐱᒻᒪᕆᐅᔪᑦ ᐋᖅᑭᒋᐊᖅᓯᓃᑦ,  
ᐲᖅᑕᐅᔪᑦ 

 
 ᐊᓯᔾᔨᖅᑐᑦ ᒪᓕᒐᐃᑦ 

 
ᐃᖃᖅᑐᐃᕕᒃᑰᖃᑦᑕᕐᖕᓂᕐᖕᒧᑦ ᐱᓕᕆᐊᖑᕙᓪᓕᐊᔪᑦ 
238. (1) ᐃᖃᖅᑐᐃᕕᒃᑰᖃᑦᑕᕐᖕᓂᓗᒃᑖᓂᒃ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᖓᔪᖄᖓᑦ, 
ᑎᒃᑯᐊᖅᑕᐅᔪᖅ ᒪᓕᒃᖢᒋᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖅ (ᓄᓇᕗᑦ), R.S.N.W.T. 1988, c.P-8, 
ᐃᓚᒋᔭᐅᔪᖅ ᑖᓐᓇ ᐱᖁᔭᖅ ᐊᑐᓕᖅᑎᑕᐅᖕᒪᑦ ᑲᔪᓯᑎᑕᐅᔪᖕᓇᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᖄᖓᓐᓄᑦ 
ᐃᑲᔪᖅᑐᖅᑕᐅᓗᓂ ᐊᑭᕋᖅᑐᖅᑕᐅᓗᓂᓘᓃᑦ ᐊᔾᔨᒋᓗᒍ ᐊᑐᕐᖕᓂᕆᓚᐅᖅᑕᖓ ᖃᓄᖅ ᐊᖏᑎᒋᓂᐅᓂᖓᓗ 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᖓᔪᖄᖑᓚᐅᖅᑑᑉ ᐊᑐᓚᐅᖅᑕᖓ ᐱᖁᔭᖅ 
ᐊᑐᓕᖅᑎᑕᐅᓂᐊᓵᑎᐊᖅᑎᓪᓗᒍ.  
 
ᐱᖁᑎᒋᔭᐅᔪᑦ, ᐱᔪᖕᓇᐅᑏᑦ, ᐱᔭᕆᐊᖃᕐᓂᐅᔪᓪᓗ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᒋᓂᐊᖅᐸᖏᑦ ᐱᖁᑎᓗᒃᑖᑦ, ᐱᔪᖕᓇᐅᑏᑦ, ᐱᔭᒃᓴᐃᑦ 
ᓵᑕᐅᔪᒃᓴᐅᑏᓪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐊᖓᔪᖄᖓᑦᑎᑑᓚᐅᖅᑐᖅ ᐊᑐᖅᑕᐅᓚᐅᖅᑐᑦ ᐊᑐᕐᓗᒋᑦ 
ᐱᖁᔭᖅ ᐊᑐᓕᖅᑎᑕᐅᓂᐊᓵᑎᐊᖅᑎᓪᓗᒍ. 

 
ᐋᖅᑭᒋᐊᖅᑕᐅᔪᑦ 

 
ᐋᖅᑭᒋᐊᖅᑕᐅᓂᖏᑦ ᐱᖁᔭᖅ ᐅᕙᓘᓃᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᓂᕈᐊᕐᕕᐅᑉ ᑭᒡᓕᖏᑦ 
239. (1) ᐋᕿᒋᐊᖅᓯᓂᐅᔪᑦ ᐱᖁᔭᕐᖕᒧᑦ ᐊᑐᓕᖅᑎᑕᐅᔾᔮᖏᑦᑐᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒧᑦ 
ᑎᓕᓯᔾᔪᑎᓕᐅᕈᑕᓚᐅᖅᑐᖅ 180 ᐅᑉᓗᐃᑦ ᐃᓗᐊᓂᑦ ᑕᐃᒪᖓᑦ ᐊᑐᓕᖅᑎᑕᐅᖕᒪᑕ ᐋᕿᒋᐊᖅᓯᓂᐅᔪᑦ 
ᑭᓯᐊᓂ, ᑎᓕᓯᔾᔪᑎ ᓴᕿᑕᐅᓂᐊᓵᖅᑎᓪᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᓄᓇᕗᒥ ᒪᓕᒐᓕᒫᑦ 
ᑎᑎᕋᖅᑕᐅᓯᒪᕕᒋᖃᑦᑕᖅᑕᖓᓐᓄᑦ ᖃᐅᔨᒃᑲᐅᑎᓕᐅᓚᐅᖅᐸᑦ ᐸᕐᖕᓇᐅᑕᐅᔭᕆᐊᖃᕐᖕᓂᖏᓐᓄᑦ 
ᐋᕿᒃᓯᒋᐊᕐᖕᓂᐅᔪᑦ ᐊᑐᓕᖅᑎᑕᐅᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᒧᑦ. 
 
ᐃᓕᔭᐅᓂᖏᑦ ᐋᖅᑭᒋᐊᕈᑕᐅᓚᐅᖅᑐᑦ 
 (2) ᐱᖁᔭᖅ ᐋᖅᑭᒋᐊᖅᑕᐅᒃᐸᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒪᓐᓇᐃᓐᓂᐊᖅᐳᖅ, 

(a)  ᑐᓂᓯᓗᓂ ᑲᑎᓯᒪᔪᓂᒃ ᐱᖁᔭᐅᑉ ᐊᔾᔨᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᐊᐱᖁᑎᓄᑦ 
ᓂᕈᐊᖅᑎᑦᑎᓂᕐᖕᒧᑦ ᐱᓕᕆᔨᖏᓐᓄᑦ;  

(b)  ᑕᒻᒫᔭᖅᓯᒪᔪᖕᓂᖅᑎᖅᓯᒪᔪᓂᒃ ᑎᑎᕋᒃᑲᓐᓂᕐᓗᒋᑦ ᑕᑕᑎᕆᐊᓖᑦ, ᒪᓕᒃᑕᐅᔪᒃᓴᐃᑦ 
ᖃᓄᐃᓕᐅᕆᐊᖃᕐᖕᓃᓘᓃᑦ ᐊᒃᑐᖅᑕᐅᓯᒪᔪᑦ ᐊᕿᒋᐊᕐᖕᓂᐅᔪᒧᑦ; ᐊᒪᓗ  

(c)  ᓴᕿᑦᑎᓗᓂ ᖃᐅᔨᒃᑲᐃᔾᔪᒻᒥᒃ ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᖓᓄᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖃᖓᑦ ᐱᓕᕆᐊᖄᓂᒃᐸᑦ ᑎᑎᕋᖅᓯᒪᔪᑦ (a)ᒥᑦ, (b)ᒥᓗ. 

 
ᐱᒻᒪᕆᐅᔪᑦ ᐋᖅᑭᒋᐊᖅᓯᓃᑦ 

 
ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᕕᓕᔨᑦ ᐱᖁᔭᖏᑦ 

 
240.  (1) ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᕕᓕᔨᑦ ᐱᖁᔭᖏᑦ ᐋᖅᑭᒋᐊᖅᑕᐅᔪᖅ ᑕᒡᕘᓇ ᐃᓚᒋᔭᐅᔪᒃᑯᑦ.  



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

(2) ᐱᖁᔭᐃᑦ ᐃᓚᖓᓃᑦᑐᖅ 63-ᒥ ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 

 
ᐊᑐᕐᓂᖃᕐᓂᐊᕐᓂᖓ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖅ 
63.   ᑕᐃᒪ ᐱᖁᔭᖅ ᒪᓕᒐᕋᓛᒃᑯᑦ ᐊᖏᖅᑕᐅᓯᒪᒋᐊᖃᖅᐸᑦ ᓂᕈᐊᖅᑎᓄᑦ ᑖᒃᓰᔭᐃᔭᖃᑦᑕᖅᑐᓄᓪᓘᓃᑦ 
ᓄᓇᓕᖕᒥᑦ, ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᖏᖅᑕᐅᒋᐊᖃᖅᐳᑦ ᓂᕈᐊᖃᑦᑕᖅᑐᓄᑦ ᑖᒃᓰᔭᐃᔭᖃᑦᑕᖅᑐᓄᓪᓘᓃᑦ 
ᐊᐱᖁᑎᓄᑦ ᓂᕈᐊᖅᑎᑦᑎᑎᓪᓗᑎᒃ, ᒪᓕᒡᓗᒋᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᐃᑦ, 
ᐊᑕᐅᑎᒃᑰᖃᑎᖃᕐᓗᓂ ᑭᖑᓂᐊᒍᑦ ᓂᕈᐊᖅᑎᑦᑎᓂᕐᖕᒥᑦ ᐅᕙᓘᓃᑦ ᐊᓯᐊᒍᑦ ᐅᑉᓗᒃᑯᑦ ᑲᑎᒪᔩᑦ 
ᐱᔪᒪᔭᖓᓐᓂᑦ. 

 
(3) ᐃᓚᒋᔭᐅᑲᓐᓂᖅᑐᖅ 64.1 (1) ᐲᖅᑕᐅᔪᖅ ᐅᑯᐊ ᐃᓕᔭᐅᖔᖅᖢᑎᒃ:  

 
ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᖃᕐᓂᖅ ᒪᓕᒐᕋᓛᒥᑦ 
64.1 (1) ᓂᕈᐊᖅᑏᑦ ᓄᓇᓕᖕᒥᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᑦ ᒪᓕᒡᓗᒋᑦ, ᑲᑎᒪᔨᓄᑦ 
ᑐᒃᓯᕋᐅᑎᖃᖅᐸᑕ ᐊᑎᓕᐅᖅᓯᒪᔪᒃᑯᑦ, ᓂᕈᐊᖅᑎᐅᔪᓄᑦ ᐊᖏᖅᑕᐅᓯᒪᖁᓪᓗᒍ, ᒪᓕᒐᕋᓛᖅ ᐱᔾᔪᑎᖃᖅᑐᖅ 
ᓱᓇᑐᐃᓇᒥᒃ ᐱᔪᖕᓇᐅᑎᒋᔭᖏᓐᓄᑦ ᒪᓕᒐᕋᓛᓕᐅᕐᓂᕐᒧᑦ, ᑲᑎᒪᔩᑦ ᐃᒪᓐᓇᐃᓕᐅᕐᓂᐊᖅᐳᑦ 

(a)  ᒪᓕᒐᕋᓛᓕᐅᕐᓗᑎᒃ ᐱᔾᔪᑎᖃᖅᑐᒥᒃ ᐅᖃᐅᓯᕆᔭᖓᓐᓂᒃ ᐊᑎᓕᐅᖅᑕᐅᓯᒪᓂᐊᖅᑐᒥᑦ 
ᐅᖃᓕᒫᖅᑕᐅᓗᓂᓗ ᓯᕗᓪᓕᖅᐹᒥᑦ ᐅᑉᓗᐃᑦ 30 ᐊᓂᒍᖅᑳᖅᑎᓐᓇᒋᑦ ᑕᐃᒪᖓᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐅᓂᑉᑳᖓᑦ ᐱᖕᒪᔾᔪᒃ, ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 
13 ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖏᓐᓂᑦ; ᖃᐅᔨᔾᔪᑎᒋᓂᐊᕐᓗᒍ 
ᐊᑎᓕᐅᖅᑕᐅᓯᒪᔪᖅ ᓈᒻᒪᖕᒪᑦ; 

(b)  ᑐᓐᓂᐅᑎᖃᕐᓗᑎᒃ ᒪᓕᒐᕋᓛᒥᒃ ᒥᓂᔅᑕᒧᑦ; ᐊᒻᒪ 
(c)  ᒪᓕᒐᕋᓛᑦ ᓂᕈᐊᖅᑎᓄᐊᕐᓗᒍ ᐊᖏᖅᑕᐅᔪᒃᓴᐅᓂᐊᕐᓗᑎᒃ ᒪᓕᒃᖢᒍ ᐃᓚᒋᔭᐅᔪᖅ 63.  
 

(4) ᐃᓚᒋᔭᐅᔪᖅ 64.2 ᐲᖅᑕᐅᔪᖅ. 
 
(5) ᐃᓚᒋᔭᐅᔪᖅ 64.3 ᐲᖅᑕᐅᔪᖅ. 

 
(6) ᐃᓚᒋᔭᐅᔪᖅ 64.4 ᐲᖅᑕᐅᔪᖅ. 

 
ᐃᓕᓐᓂᐊᖅᑐᓕᕆᓂᕐᖕᒧᑦ ᐱᖁᔭᖅ 

 
241. (1) ᐃᓕᓐᓂᐊᖅᑐᓕᕆᓂᕐᖕᒧᑦ ᐱᖁᔭᖅ ᐋᕿᒋᐊᖅᑕᐅᔪᖅ ᑖᑉᓱᒧᙵ ᐃᓚᒋᔭᐅᔪᒧᑦ. 
 
 (2) ᐃᓚᒋᔭᐅᔪᖅ 197 ᐋᕿᒋᐊᖅᑕᐅᔪᖅ ᐃᒪᓐᓇ 
 

(a) ᐲᖅᖢᒍ “ᓂᕈᐊᖠᖅᑎᑦᑎᓂᖅᑕᖃᓚᐅᖅᑐᖅ” ᐊᒪᓗ ᐃᓕᖔᖅᖢᒍ “ᐊᐱᖁᑎᓄᑦ 
ᓂᕈᐊᖅᖠᖅᑎᑦᑎᓂᖅᑕᖃᓚᐅᖅᑐᖅ ᒪᓕᒃᖢᒋᑦ ᐊᐱᖁᑎᓄᑦ ᓂᕈᐊᖅᑐᓕᕆᓂᕐᖕᒧᑦ 
ᐱᖁᔭᑎᒍᑦ” ᐃᓚᒋᔭᐅᑲᓐᓂᖅᑐᖅ (3)−��; 
 

(b) ᐲᖅᖢᒍ “ᓂᕈᐊᕐᖕᓂᖅ” ᐊᒪᓗ ᐃᓕᖔᖅᖢᒍ “ᐊᐱᖁᑎᓄᑦ ᓂᕈᐊᖅᑎᑦᑎᓂᖅ” 
ᐃᓚᒋᔭᐅᑲᓐᓂᖅᑐᖅ (4)−��;  ��� 

 
(c)   ᐲᖅᖢᒍ “ᐊᐅᓚᑦᑎᓂᖅ ᓂᕈᐊᖅᑎᑦᑎᓂᕐᖕᒥᒃ” ᐃᓚᒋᔭᐅᑲᓐᓂᖅᑐᖅ (5)−�� 

 
ᕼᐊᒻᓚᒃᑯᑦ ᐱᖁᔭᖓᑦ 



ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 

242. (1) ᕼᐊᒻᓚᒃᑯᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᑖᒃᑯᑎᒎᓇᖅ ᐃᓚᒋᔭᐅᔪᑎᒍᑦ. 

(2) ᐃᓚᒋᔭᐅᔪᖅ 63 ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ: 
ᐊᑐᕐᓂᖃᕐᓂᐊᕐᓂᖓ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖅ 
63.   ᑕᐃᒪ ᐱᖁᔭᖅ ᒪᓕᒐᕋᓛᒃᑯᑦ ᐊᖏᖅᑕᐅᓯᒪᒋᐊᖃᖅᐸᑦ ᓂᕈᐊᖅᑎᓄᑦ ᑖᒃᓰᔭᐃᔭᖃᑦᑕᖅᑐᓄᓪᓘᓃᑦ 
ᓄᓇᓕᖕᒥᑦ, ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᖏᖅᑕᐅᒋᐊᖃᖅᐳᑦ ᓂᕈᐊᖃᑦᑕᖅᑐᓄᑦ ᑖᒃᓰᔭᐃᔭᖃᑦᑕᖅᑐᓄᓪᓘᓃᑦ 
ᐊᐱᖁᑎᓄᑦ ᓂᕈᐊᖅᑎᑦᑎᑎᓪᓗᑎᒃ, ᒪᓕᒡᓗᒋᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᐃᑦ, 
ᐊᑕᐅᑎᒃᑰᖃᑎᖃᕐᓗᓂ ᑭᖑᓂᐊᒍᑦ ᓂᕈᐊᖅᑎᑦᑎᓂᕐᖕᒥᑦ ᐅᕙᓘᓃᑦ ᐊᓯᐊᒍᑦ ᐅᑉᓗᒃᑯᑦ ᑲᑎᒪᔩᑦ 
ᐱᔪᒪᔭᖓᓐᓂᑦ. 
 

(3) ᐃᓚᒋᔭᐅᑲᓐᓂᖅᑐᖅ 64.1(1) ᐲᖅᑕᐅᔪᖅ ᐅᑯᐊ ᐃᓕᔭᐅᖔᕐᓗᑎᒃ: 
 
ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᖃᕐᓂᖅ ᒪᓕᒐᕋᓛᒥᑦ 
64.1 (1) ᓂᕈᐊᖅᑏᑦ ᓄᓇᓕᖕᒥᑦ, ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᑦ ᒪᓕᒡᓗᒋᑦ, ᑲᑎᒪᔨᓄᑦ 
ᑐᒃᓯᕋᐅᑎᖃᖅᐸᑕ ᐊᑎᓕᐅᖅᓯᒪᔪᒃᑯᑦ, ᓂᕈᐊᖅᑎᐅᔪᓄᑦ ᐊᖏᖅᑕᐅᓯᒪᖁᓪᓗᒍ, ᒪᓕᒐᕋᓛᖅ ᐱᔾᔪᑎᖃᖅᑐᖅ 
ᓱᓇᑐᐃᓇᒥᒃ ᐱᔪᖕᓇᐅᑎᒋᔭᖏᓐᓄᑦ ᒪᓕᒐᕋᓛᓕᐅᕐᓂᕐᒧᑦ, ᑲᑎᒪᔩᑦ ᐃᒪᓐᓇᐃᓕᐅᕐᓂᐊᖅᐳᑦ 

(a)  ᒪᓕᒐᕋᓛᓕᐅᕐᓗᑎᒃ ᐱᔾᔪᑎᖃᖅᑐᒥᒃ ᐅᖃᐅᓯᕆᔭᖓᓐᓂᒃ ᐊᑎᓕᐅᖅᑕᐅᓯᒪᓂᐊᖅᑐᒥᑦ 
ᐅᖃᓕᒫᖅᑕᐅᓗᓂᓗ ᓯᕗᓪᓕᖅᐹᒥᑦ ᐅᑉᓗᐃᑦ 30 ᐊᓂᒍᖅᑳᖅᑎᓐᓇᒋᑦ ᑕᐃᒪᖓᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐅᓂᑉᑳᖓᑦ ᐱᖕᒪᔾᔪᒃ, ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 
13 ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖏᓐᓂᑦ; ᖃᐅᔨᔾᔪᑎᒋᓂᐊᕐᓗᒍ 
ᐊᑎᓕᐅᖅᑕᐅᓯᒪᔪᖅ ᓈᒻᒪᖕᒪᑦ; 

(b)  ᑐᓐᓂᐅᑎᖃᕐᓗᑎᒃ ᒪᓕᒐᕋᓛᒥᒃ ᒥᓂᔅᑕᒧᑦ; ᐊᒻᒪ 
(c)  ᒪᓕᒐᕋᓛᑦ ᓂᕈᐊᖅᑎᓄᐊᕐᓗᒍ ᐊᖏᖅᑕᐅᔪᒃᓴᐅᓂᐊᕐᓗᑎᒃ ᒪᓕᒃᖢᒍ ᐃᓚᒋᔭᐅᔪᖅ 63. 

 
(4) ᐃᓚᒋᔭᐅᔪᖅ 64.2 ᐲᖅᑕᐅᔪᖅ. 
 
(5) ᐃᓚᒋᔭᐅᔪᖅ 64.3 ᐲᖅᑕᐅᔪᖅ. 

 
(5) ᐃᓚᒋᔭᐅᔪᖅ 64.4 ᐲᖅᑕᐅᔪᖅ. 

 
ᓄᓇᓕᖕᓂᑦ ᓂᕈᐊᖅᑎᑦᑎᔨᓄᑦ ᐱᖁᔭᖅ 

 
243. (1) ᓄᓇᓕᖕᓂᑦ ᓂᕈᐊᖅᑎᑦᑎᔨᓄᑦ ᐱᖁᔭᖅ ᐋᕿᒋᐊᖅᑕᐅᔪᖅ ᑐᒡᕘᓇ ᐃᓚᒋᔭᐅᔪᑎᒍᑦ 
 
 (2) ᐃᓚᒋᔭᐅᑲᓐᓂᖅᑐᖅ 4(2) ᐲᖅᑕᐅᔪᖅ. 
 
 (3) ᐃᓚᒋᔭᐅᑲᓐᓂᖅᑐᖅ 7(2) ᐲᖅᑕᐅᔪᖅ ᐅᓇ ᐃᓕᔭᐅᖔᖅᖢᓂ: 
 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ 
 (2) ᓄᓇᓕᖕᓂᑦ ᐱᑎᑦᑎᔪᑦ ᑐᓂᓯᓂᐊᖅᐳᑦ ᐊᐱᖁᑕᐅᔪᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᖃᕐᖕᓂᒃᑯᑦ, 
ᒪᓕᒡᓗᒋᑦ ᐊᐱᖁᑎᓄᖅ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖏᑦ. 

 
ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ 

 
244. (1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ , R.S.N.W.T. 1988, c.P-16, ᐋᖅᑭᒋᐊᖅᑕᐅᔪᖅ 
ᓄᓇᕗᒻᒧᑦ ᒪᓕᒃᖢᒍ ᐃᓚᒋᔭᐅᔪᖅ 76.05 ᓄᓇᕗᒻᒧᑦ ᐱᖁᔭᖏᓐᓂᑦ, (ᑲᓇᑕ), ᑕᒡᕘᓇ ᐃᓚᒋᔭᐅᔪᑎᒍᑦ. 

  (2) ᐃᓚᒋᔭᐅᑲᓐᓂᕐᒃᑐᕐᒃ 34(11) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖔᕐᒃᖢᓂ: 
 
 
ᓂᕈᐊᕐᒃᑎᑦᑎᓂᕐᖕᒧᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᓪᓘᓃᑦ ᐱᓕᕆᔨ 
  (11) ᐱᓕᕆᔨᐅᔪᕐᒃ ᑎᒃᑯᐊᕐᒃᑕᐅᔪᖕᓇᕐᒃᑐᕐᒃ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᓂᐊᕐᖕᓗᓂ ᒪᓕᒃᖢᒋᑦ 
ᓄᓇᕗᒻᒥ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖏᑦ ᐅᕙᓘᓃᑦ ᐊᐱᖁᑎᓄ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᓗᓂ 
ᒪᓕᒃᖢᒋᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖏᑦ ᐱᓕᕆᔪᒃᓴᒥᒃ ᐊᔪᙱᑦᑐᒥᒃ ᐱᑕᖃᙱᑉᐸᑦ 
ᓄᓇᓕᖕᒥᑦ. 
 

(3) ᐃᓚᒋᔭᐅᑲᓐᓂᕐᒃᑐᕐᒃ 47(1) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖔᕐᒃᖢᓂ: 
 
ᑮᓇᐅᔭᖅᑖᖅᑎᑎᒋᐊᖃᖏᑦᑐᑦ ᐱᔫᒥᓴᐅᑎᖃᕆᐊᖃᖏᑦᑐᓪᓗ 
47. (1) ᑕᒪᒃᑯᐊ ᑮᓇᐅᔭᑦ ᐲᖅᑕᐅᔪᑦ ᐃᖅᑲᓇᐃᔭᕐᕕᖓᓐᓂᑦ ᑲᑐᔾᔨᖃᑎᒌᒃᑯᓐᓄᑦ ᐃᓚᒋᔭᐅᖃᑕᐅᓂᖓᓄᑦ 
ᐊᑐᖅᑕᐅᒋᐊᖃᖏᑉᐳᑦ ᑕᒪᐃᑎᒍ ᐃᓚᖓᒍᓪᓗ ᐅᑯᓄᖓ 

(a)  ᑭᒡᒐᖅᑐᐃᓗᑎᒃ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐹᑎᓂᒃ ᐅᕙᓘᓐᓃᑦ 
ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒧᑦ ᒐᕙᒪᒃᑯᓐᓂ ᑲᑎᒪᔨᐅᖃᑕᐅᓂᕐᒧᑦ; ᐅᕙᓘᓐᓃᑦ  

(b)  ᐱᔫᒥᓴᐅᑎᒧᑦ ᐊᐱᖁᑎᓄᑦ ᓂᕈᐊᕐᓇᐅᓂᐊᖅᑐᒥ ᒪᓕᒡᓗᒋᑦ ᑐᑭᖏᑦ ᐊᐱᖁᑎᓄᑦ 
ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᑦ. 

 
ᖃᓄᐃᖓᓇᔭᕐᖕᓂᕐᖕᒧᑦ ᐋᕿᒋᐊᖅᓯᓃᑦ 

 
ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ 

 
245. (1) ᐱᖁᔭᒃᓴᖅ 58, ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ, ᓴᕿᑕᐅᓚᐅᖅᑐᖅ ᐱᖓᓱᖓᓐᓂᒃ 
ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓐᓂ, ᓈᒻᒪᒋᔭᐅᒃᐸᑦ, ᐅᑉᓗᕐᖕᒥᑦ ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ 
ᐊᑐᓕᖅᐸᑦ ᐃᓚᒋᔭᐅᑲᓐᓂᖅᑐᖅ 142(4) ᑕᒡᕙᓂ ᐱᖁᔭᒥᑦ ᐋᕿᒋᐊᖅᑕᐅᔪᖅ ᐲᖅᖢᒍ “47(1)” ᐊᒪᓗ 
ᐃᓕᖔᖅᖢᒍ “74(1)” 
 
 (2) ᐱᖁᔭᒃᓴᖅ 58, ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ, ᓴᕿᑕᐅᓚᐅᖅᑐᖅ ᐱᖓᓱᖓᓐᓂᒃ 
ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓐᓂ, ᓈᒻᒪᒋᔭᐅᒃᐸᑦ, ᑭᖑᓂᐊᒍᑦ ᐅᑉᓗᕐᖕᒥᑦ  ᐊᒪᓗ ᐅᑉᓗᕐᖕᒥᑦ ᒐᕙᒪᒃᑯᑦ 
ᐱᓕᕆᔨᖏᓐᓄᑦ ᐱᖁᔭᖅ ᐊᑐᓕᖅᐸᑦ, ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᖁᔭᖅ  ᐋᕿᒋᐊᖅᑕᐅᔪᖅ ᐃᒪᓐᓇ: 
 

(a) ᐃᓚᒋᔭᐅᑲᓐᓂᖅᑐᖅ 37 ᐲᖅᑕᐅᔪᖅ ᐊᒪᓗ ᐅᑯᐊ ᐃᓕᔭᐅᖔᖅᖢᑎᒃ:  
 
ᓂᕈᐊᕐᒃᑎᑦᑎᓂᕐᖕᒧᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᓪᓘᓃᑦ ᐱᓕᕆᔨ 
37. (11) ᐱᓕᕆᔨᐅᔪᕐᒃ ᑎᒃᑯᐊᕐᒃᑕᐅᔪᖕᓇᕐᒃᑐᕐᒃ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᓂᐊᕐᓗᓂ ᒪᓕᒃᖢᒋᑦ 
ᓄᓇᕗᒻᒥ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖏᑦ ᐊᐱᖁᑎᓄ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᓂᕐᖕᒧᓪᓘᓃᑦ  
ᒪᓕᒃᖢᒋᑦ ᐊᐱᖁᑎᓄᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᖁᔭᖏᑦ ᐊᔪᙱᑦᑐᒥᒃ ᐱᓕᕆᔨᒥᒃ ᐱᑕᖃᙱᑉᐸᑦ ᓄᓇᓕᖕᒥᑦ. 
 

(b) ᐃᓚᒋᔭᐅᑲᓐᓂᖅᑐᖅ 74(1) ᐲᖅᑕᐅᔪᖅ ᐊᒪᓗ ᐅᓇ ᐃᓕᔭᐅᖔᖅᖢᓂ: 
 
ᐊᔪᖅᑎᑕᐅᔪᖅ ᑐᓂᕐᕈᓯᐊᖅᑎᑦᑎᓂᖅ ᐊᒪᓗ ᐱᔫᒥᓵᕆᓂᐅᔪᓂᒃ 
74. (1) ᑮᓇᐅᔭᐃᑦ ᐲᖅᑕᐅᔪᑦ ᐱᓕᕆᔨᐅᑉ ᑮᓇᐅᔭᓕᐊᖏᓐᓂᑦ ᐊᑭᓕᐅᑕᐅᓂᐊᕐᓗᓂ ᐱᓕᕆᔩᑦ 
ᑲᑐᔾᔨᖃᑎᒌᓄᑦ ᐊᑭᓕᐅᑕᐅᔪᖅ ᐱᓕᕆᔩᑦ ᑲᑐᔾᔨᖃᑎᒌᓄᓪᓘᓃᑦ ᐱᓕᕆᔨᒋᔭᐅᔪᒧᑦ ᐃᓚᒋᔭᐅᓂᕐᖕᒧᑦ 
ᐊᑭᓕᐅᑎᐅᑉᓗᑎᒃ ᐅᕙᓘᓃᑦ ᐃᓚᒋᔭᐅᓂᕐᖕᒧᑦ ᐊᑭᓕᐅᑎᐅᖔᕐᖢᒋᑦ ᐊᑐᖅᑕᐅᓂᐊᖏᓚᑦ ᖃᓄᑐᐃᓇᖅ 

(a) ᐱᔾᔪᑎᓗᒋᑦ ᒪᓕᒐᓕᐅᖅᑎᓄᑦ ᐃᓚᒌᑦ ᐅᕙᓘᓃᑦ ᓂᕈᐊᒐᒃᓴᖅ ᒪᓕᒐᓕᐅᖅᑎᐅᓂᕐᖕᒧᑦ; 

ᐅᕙᓘᓃᑦ 
(b) ᐱᔫᒥᓵᕆᓂᕐᖕᒧᑦ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒥᑦ ᑐᑭᖓᑎᒍᑦ ᐊᐱᖁᑎᓄᑦ 

ᓂᕈᐊᖅᑎᑦᑎᓂᕐᖕᒧᑦ ᐱᖁᔭᓂᑦ. 
ᐲᖅᑕᐅᔪᑦ 

 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ (ᓄᓇᕗᑦ) 
 
246. ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᖅ (ᓄᓇᕗᑦ), R.S.N.W.T. 1988, c. P-8, 
ᐊᒥᓱᓕᖅᑕᐅᓂᖓᓄᑦ ᐊᒻᒪᓗ ᐋᖅᑭᒋᐊᖅᑕᐅᓂᖓᓄᑦ ᓄᓇᕗᒥ ᒪᓕᒃᖢᒍ ᐃᓚᒋᔭᐅᔪᖅ 29 ᓄᓇᕗᑦ 
ᐱᖁᔭᖏᑦ (ᑲᓇᑕ), ᐲᖅᑕᐅᕗᖅ. 

 
ᒪᓕᒐᖑᖅᑎᑕᐅᓂᖓ 

 
ᐱᒋᐊᕐᓂᖓ 
247. ᑖᓐᓇ ᐱᖁᔭᖅ ᒪᓕᒐᙳᕐᖕᓂᐊᖅᑐᖅ ᔭᓄᐊᕆ 1, 2014ᒥᑦ. 

ᓄᓇᕗᒥ ᐸᐃᑉᐹᓕᕆᔨᓄᑦ  

©2013 
 

 
 

 


